
yuktidIpikA

ಯುಕ್ತಿದೀಪಿಕಾ

ವೀತಾವೀತವಿಷಾಣಸ್ಯ ಪಕ್ಷತಾವನಸೇವಿನಃ .
ಪ್ರವಾದಾಃ ಸಾಂಖ್ಯಕರಿಣಃ ಸಲ್ಲಕೀಷಂಡಭಂಗುರಾಃ .. 1..
ಋಷಯೇ ಪರಮಾಯಾರ್ಕಮರೀಚಿಸಮತೇಜಸೇ .

ಸಂಸಾರಗಹನಮಧ್ವಾಂತಸೂರ್ಯಾಯ ಗುರವೇ ನಮಃ .. 2..
ತತ್ತ್ವಂ ಜಿಜ್ಞಾಸಮಾನಾಯ ವಿಪ್ರಾಯಾಸುರಯೇ ಮುನಿಃ .
ತದುವಾಚ ಮಹತ್ತಂತ್ರಂ ದುಃಖತ್ರಯನಿವೃತ್ತಯೇ .. 3..

ನ ತಸ್ಯಾಧಿಗಮಃ ಶಕ್ಯಃ ಕರ್ತುಂ ವರ್ಷಶತೈರಪಿ .

ಭೂಯಸ್ತ್ವಾದಿತಿ ಸಂಚಿಂತ್ಯ ಮುನಿಭಿಃ ಸೂಕ್ಷ್ಮಬುದ್ಧಿಭಿಃ .. 4..
ಗ್ರಂಥೇನಾಲ್ಪೇನ ಸಂಕ್ಷಿಪ್ಯ ತದಾರ್ಷಮನುಶಾಸನಂ .

ನಿಬದ್ಧಮಮಲಪ್ರಜ್ಞೈಃ ಶಿಷ್ಯಾಣಾಂ ಹಿತಕಾಮ್ಯಯಾ .. 5..

ಪ್ರತಿಪಕ್ಷಾಃ ಪುನಸ್ತಸ್ಯ ಪುರುಷೇಶಾಣುವಾದಿನಃ .
ವೈನಾಶಿಕಾಃ ಪ್ರಾಕೃತಿಕಾ ವಿಕಾರಪುರುಷಾಸ್ತಥಾ .. 6..

ತೇಷಾಮಿಚ್ಛಾವಿಘಾತಾರ್ಥಮಾಚಾರ್ಯೈಃ ಸೂಕ್ಷ್ಮಬುದ್ಧಿಭಿಃ .
ರಚಿತಾಃ ಸ್ವೇಷು ತಂತ್ರೇಷು ವಿಷಮಾಸ್ತರ್ಕಗಹ್ವರಾಃ .. 7..
ಶಿಷ್ಯೈರ್ದುರವಗಾಹಾಸ್ತೇ ತತ್ತ್ವಾರ್ಥಭ್ರಾಂತಬುದ್ಧಿಭಿಃ .
ತಸ್ಮಾದೀಶ್ವರಕೃಷ್ಣೇನ ಸಂಕ್ಷಿಪ್ತಾರ್ಥಮಿದಂ ಕೃತಂ .. 8..

ಸಪ್ತತ್ಯಾಖ್ಯಂ ಪ್ರಕರಣಂ ಸಕಲಂ ಶಾಸ್ತ್ರಮೇವ ವಾ .

ಯಸ್ಮಾತ್ ಸರ್ವಪದಾರ್ಥಾನಾಮಿಹ ವ್ಯಾಖ್ಯಾ ಕರಿಷ್ಯತೇ .. 9..

ಪ್ರಧಾನಾಸ್ತಿತ್ವಮೇಕತ್ವಮರ್ಥವತ್ತ್ವಮಥಾನ್ಯತಾ .

ಪಾರಾರ್ಥ್ಯಂಚ ತಥಾಽನೈಕ್ಯಂ ವಿಯೋಗೋಯೋಗ ಏವ ಚ .. 10..

ಶೇಷವೃತ್ತಿರಕರ್ತೃತ್ವಂ ಚೂಲಿಕಾರ್ಥಾಃ ಸ್ಮೃತಾ ದಶ .

ವಿಪರ್ಯಯಃ ಪಂಚವಿಧಸ್ತಥೋಕ್ತಾ ನವ ತುಷ್ಟಯಃ .. 11..
ಕರಣಾನಾಮಸಾಮರ್ಥ್ಯಮಷ್ಟಾವಿಂಶತಿಧಾ ಮತಂ .

ಇತಿ ಷಷ್ಟಿಃ ಪದಾರ್ಥಾನಾಮಷ್ಟಾಭಿಃ ಸಹ ಸಿದ್ಧಿಭಿಃ .. 12..
ಯಥಾಕ್ರಮಂ ಲಕ್ಷಣತಃ ಕಾರ್ತ್ಸ್ನ್ಯೇನೇಹಾಭಿಧಾಸ್ಯತೇ .

ತಸ್ಮಾದತಃ ಶಾಸ್ತ್ರಮಿದಮಲಂ ನಾನಾತ್ವಸಿದ್ಧಯೇ .. 13..

ಅಲ್ಪಗ್ರಂಥಮನಲ್ಪಾರ್ಥಂ ಸರ್ವೈಸ್ತಂತ್ರಗುಣೈರ್ಯುತಂ .

ಪಾರಮರ್ಷಸ್ಯ ತಂತ್ರಸ್ಯ ಬಿಂಬಮಾದರ್ಶಗಂಯಥಾ .. 14..

ತಸ್ಯ ವ್ಯಾಖ್ಯಾಂ ಕರಿಷ್ಯಾಮಿಯಥಾನ್ಯಾಯೋಪಪತ್ತಯೇ .

ಕಾರುಣ್ಯಾದಪ್ಯಯುಕ್ತಾಂ ತಾಂ ಪ್ರತಿಗೃಹ್ಣಂತು ಸೂರಯಃ .. 15..
ಆಹ, ಕರಿಷ್ಯತಿ ಭವಾನ್ ವ್ಯಾಖ್ಯಾಂ .ಇದಂ ತ್ವಾದಾವುಪನ್ಯಸ್ತಂ
ಸರ್ವೈಸ್ತಂತ್ರಗುಣೈರ್ಯುತಮಿದಂ ತಂತ್ರಮಿತಿ . ಕೇ ತಂತ್ರಗುಣಾಃ, ಕಿಯಂತೋ ವೇತಿ
?

ಉಚ್ಯತೇ -

ಸೂತ್ರಪ್ರಮಾಣಾವಯವೋಪಪತ್ತಿರನ್ಯೂನತಾ ಸಂಶಯನಿರ್ಣಯೋಕ್ತಿಃ .
ಉದ್ದೇಶನಿರ್ದೇಶಮನುಕ್ರಮಶ್ಚ ಸಂಜ್ಞೋಪದೇಶಾವಿಹ ತಂತ್ರಸಂಪತ್ ..

ಸೂತ್ರಾಣಿ ಚ ಪ್ರಮಾಣಾನಿ ಚ ಅವಯವಾಶ್ಚ, ಸೂತ್ರಪ್ರಮಾಣಾವಯವಾಃ .

ತೇಷಾಂ
ಉಪಪತ್ತಿಃ ಸೂತ್ರಪ್ರಮಾಣಾವಯವೋಪಪತ್ತಿಃ . ಉಪಪತ್ತಿಃ ಸಂಭವ
ಇತ್ಯನರ್ಥಾಂತರಂ .

ಅನನ್ಯೋಽರ್ಥೋಽನರ್ಥಾಂತರಂ .ಉಪಪತ್ತಿಶಬ್ದಃ ಪ್ರತ್ಯೇಕಂ ಪರಿಸಮಾಪ್ಯತೇ
ಸೂತ್ರೋಪಪತ್ತಿರಿತ್ಯಾದಿ .

ಆಹ,ಲಕ್ಷಣೋಪೇತಸೂತ್ರೋಪಪತ್ತಿರಿತಿ ವಕ್ತವ್ಯಂ .

ಇತರಥಾ ಹಿ ಅಲಕ್ಷಣೋಪೇತಸ್ಯಾಪಿ ಸೂತ್ರಸ್ಯ ತಂತ್ರಾಂಗಭಾವಃ ಸ್ಯಾದಿತಿ .

ಉಚ್ಯತೇ ನ,ನಾಂತರೀಯಕತ್ವಾತ್ .ನ ಹ್ಯಂತರೇಣ ಲಕ್ಷಣೋಪೇತತ್ವಂ ಸೂತ್ರತ್ವಂ .

ಅತೋ ನ ವಕ್ತವ್ಯಮೇತದಿತಿ .

ಆಹ,ಅಥ ಸೂತ್ರಮಿತಿ ಕಸ್ಮಾತ್ ?

ಉಚ್ಯತೇ- ಸೂಚನಾತ್ ಸೂತ್ರಂ . ಸೂಚಯತಿ ತಾಂಸ್ತಾನರ್ಥವಿಶೇಷಾನಿತಿ ಸೂತ್ರಂ
.

ತದ್ಯಥಾ- ಕಾರಣಮಸ್ತ್ಯವ್ಯಕ್ತಂ (kA0 16),ಭೇದಾನಾಂ ಪರಿಮಾಣಾದಿತಿ
(kA0 15) .ಅತ್ರ ಪ್ರತಿಜ್ಞಾಹೇತೂ ಕಂಠೋಕ್ತೌ . ತಯೋರುಪಯೋಗಿ ದೃಷ್ಟಾಂತಂ
ಸಾಧ್ಯಸಿದ್ಧಯೇ ಸಮರ್ಥಮಿತಿ ಕೃತ್ವಾ ಮೂಲಶಕಲಾದಯೋಽತ್ರಾಂತರನಭಿಹಿತಾ
ಅಪ್ಯೇತಸ್ಮಾದವಸೀಯಂತೇ .ಅಥವಾಭಿಕ್ಷೋರುಪಸಂಹೃತಬಹಿಷ್ಕರಣಾಂತಃಕರಣಸ್ಯ
ತೇಷು ತೇಷ್ವತೀಂದ್ರಿಯೇಷು ಅಪಿ ಪ್ರಧಾನಾದಿಷ್ವರ್ಥೇಷು ಬುದ್ಧಿಂ ಸೂಚಯತೀತಿ
ಸೂತ್ರಂ .

ಅಥವಾ,ಸೌಕ್ಷ್ಮ್ಯಾತ್ತದನುಪಲಬ್ಧಿರಿತಿ (kA0 8)ಸೂತ್ರಂ . ತದ್ಯಥಾ-
ಅಲ್ಪಾಕ್ಷರಮಸಂದಿಗ್ಧಂ ಸಾರವದ್ವಿಶ್ವತೋಮುಖಂ .

ಅಸ್ತೋಭಮನವದ್ಯಂ ಚ ಸೂತ್ರಂ ಸೂತ್ರವಿದೋ ವಿದುಃ ..
ಅಸ್ತೋಭಮಪುನರುಕ್ತಮಿತ್ಯರ್ಥಃ . ತಥಾ
ಲಭೂನಿ ಸೂಚಿತಾರ್ಥಾನಿ ಸ್ವಲ್ಪಾಕ್ಷರಪದಾನಿ ಚ .

ಸರ್ವತಃ ಸಾರಭೂತಾನಿ ಸೂತ್ರಾಣ್ಯಾಹುರ್ಮನೀಷಿಣಃ ..
ಪ್ರಮಾಣಾನಿ ಚ ಪ್ರತ್ಯಕ್ಷಾದೀನಿ, ತಾನ್ಯುತ್ತರತ್ರ ವಕ್ಷ್ಯತಿ
’ದೃಷ್ಟಮನುಮಾನಮಾಪ್ತವಚನಂ ಚ’ (kA0 4), ’ಪ್ರತಿವಿಷಯಾಧ್ಯವಸಾಯೋ
ದೃಷ್ಟಮಿತ್ಯಾದಿ’ (kA0 5) .

ಅವಯವಾಃ ಪುನರ್ಜಿಜ್ಞಾಸಾದಯಃ,ಪ್ರತಿಜ್ಞಾದಯಶ್ಚ . ತತ್ರ ಜಿಜ್ಞಾಸಾದಯೋ
ವ್ಯಾಖ್ಯಾಂಗಂ .ಪ್ರತಿಜ್ಞಾದಯಃ ಪರಪ್ರತ್ಯಾಯನಾಂಗಂ .ತಾನುತ್ತರತ್ರ ವಕ್ಷ್ಯಾಮಃ .
ಆಹ,ಅವಯವಾನಭಿಧಾನಮುಪದೇಶಾತ್ .ನ ಹಿ ತಥಾ ಪ್ರತ್ಯಕ್ಷಾದೀನಿ
ಪ್ರಮಾಣಾನ್ಯುಪದಿಷ್ಟಾನಿ ತಥಾ ಅವಯವಾ ಉಪದಿಷ್ಟಾಃ .
ತಸ್ಮಾದವಯವೋಪಪತ್ತಿರಿತ್ಯೇತದಸತ್ .

ಭಾಷ್ಯಕಾರಪ್ರಾಮಾಣ್ಯಾದದೋಷ ಇತಿ ಚೇತ್ ಸ್ಯಾನ್ಮತಂ .ಯದ್ಯಪಿ
ಸೂತ್ರಕಾರೇಣಾವಯವೋಪದೇಶೋ ನ ಕೃತಸ್ತಥಾಽಪಿಭಾಷ್ಯಕಾರಾಃ ಕೇಚಿದೇಷಾಂ
ಸಂಗ್ರಹಂ ಚಕ್ರುಃ . ತೇ ಚ ನಃ ಪ್ರಮಾಣಂ . ತಸ್ಮಾದ್ಯುಕತಮವಯವೋಪಪತ್ತಿರಿತಿ .

ಏತಚ್ಚಾಯುಕ್ತಂ . ಕಸ್ಮಾತ್ ?

ಉತ್ಸೂತ್ರತ್ವಾತ್ .ನಹ್ಯುತ್ಸೂತ್ರಂ ವ್ಯಾಚಕ್ಷಾಣಾ ಭಾಷ್ಯಕಾರಾಃ ಪ್ರಮಾಣಂ ಭವಂತಿ .

ತಥಾ ಚೈತದುತ್ಸೂತ್ರಿತಮಿತಿ .

ಉಚ್ಯತೇ,ನ .ಲಿಂಗಾತ್ .ನೈತದ್ಯುಕ್ತಮನುಪದೇಶಾನ್ನ ಸಂತಿ ಜಿಜ್ಞಾಸಾದಯಃ .
ಕಿಂತರ್ಹ್ಯನುಪದಿಷ್ಟಮಪ್ಯೇಷಾಮಸ್ತಿತ್ವಂ ಲಿಂಗಾತ್ ಪ್ರತಿಪದ್ಯಾಮಹೇ
ಯದಯಮಾಚಾರ್ಯೋ ದುಃಖತ್ರಯಾಭಿಘಾತಾಜ್ಜಿಜ್ಞಾಸಾ ತದಪಘಾತಕೇ
ಹೇತಾವಿತಿ (kA0 1)

ಜಿಜ್ಞಾಸಾಪ್ರಯೋಜನಮಾಚಷ್ಟೇ . ಕಾರಣಮಸ್ತ್ಯವ್ಯಕ್ತಮಿತಿ (kA0 16) ಪ್ರತಿಜ್ಞಾಂ
ಕರೋತಿ .

ಭೇದಾನಾಂ ಪರಿಮಾಣಾದಿತಿ (kA0 15)ಹೇತುಮುಪದಿಶತಿ .ನಟವದ್ ವ್ಯವತಿಷ್ಠತೇ
ಲಿಂಗಮಿತಿ (kA0 42)ದೃಷ್ಟಾಂತಂ ದ್ಯೋತಯತಿ . ಕ್ಷೀರಸ್ಯ ಯಥಾ ತಥಾ ಪ್ರವೃತ್ತಿಃ
ಪ್ರಧಾನಸ್ತ್ಯೇತ್ಯುಪಸಂಹರತಿ (kA0 57) . ತಸ್ಮಾತ್ ತ್ರಿವಿಧಂ ಕರಣಂ ದ್ವಾರೀತಿ (ಕಾ0
35) ನಿಗಮಯತಿ . ನ ಚಾನಭಿಪ್ರೇತೈರಾಚಾರ್ಯಾಣಾಂ ಶಾಸ್ತ್ರೇ ವ್ಯವಹಾರೋ
ಲಕ್ಷ್ಯತೇ .

ತೇನ ವಯಂ ಲಿಂಗಾತ್ಪ್ರತಿಪದ್ಯಾಮಹೇ ಸಂತಿ ಜಿಜ್ಞಾಸಾದಯೋಽವಯವಾಃ ಶಾಸ್ತ್ರ
ಇತಿ .

ಆಹ,ಸತಾಮನುಪದೇಶೇ ಪ್ರಯೋಜನವಚನಂ .ಏವಂ ಚೇನ್ಮನ್ಯಸೇ-ಸಂತಿ

ಜಿಜ್ಞಾಸಾದಯೋಽವಯವಾಃ, ಶಾಸ್ತ್ರೇ ತೇಷಾಮನುಪದೇಶೇ ಪ್ರಯೋಜನಂ
ವಕ್ತವ್ಯಂ-
ಅಮುಷ್ಮಾದ್ಧೇತೋರಾಚಾರ್ಯೇಣ ನೋಪದಿಶ್ಯಂತೇ,ಸಂತಿ ಚ ತೇ ಇತಿ .

ಉಚ್ಯತೇ,ಪ್ರಮಾಣಾಂತರ್ಭಾವಾತ್ .ಪ್ರಮಾಣೇಷ್ವಂತರ್ಭಾವಏಷಾಮಿತ್ಯಯಮುಪದಿಷ್ಟೋ
ಹೇತುರಸ್ಮಾಭಿಃ .ಅನುಮಾನಾಂಗಂ ಹಿ ಜಿಜ್ಞಾಸಾದಯಃ, ತಸ್ಮಾತ್ತದಂತರ್ಭೂತಾಸ್ತೇ
ಇತಿ
ನ ಪೃಥಗುಪದಿಶ್ಯಂತೇ . ಕಿಂಚ, ತಂತ್ರಾಂತರೋಕ್ತೇಃ . ತಂತ್ರಾಂತರೇಷು ಹಿ
ವಿಂಧ್ಯವಾಸಿಪ್ರಭೃತಿರಾಚಾರ್ಯೈರುಪದಿಷ್ಟಾಃ .ಪ್ರಮಾಣಂ ಚ ನಸ್ತೇ ಆಚಾರ್ಯಾ
ಇತ್ಯತಶ್ಚಾನುಪದೇಶೋ ಜಿಜ್ಞಾಸಾದೀನಾಮಿತಿ .

ಆಹ ನ,ಪ್ರಮಾಣಾನುಪದೇಶಪ್ರಸಂಗಾತ್ .ಯದಿ ಚ
ತಂತ್ರಾಂತರೋಪದೇಶಾದೇವಾವಯವಾನಾಮನುಪದೇಶಃ,ಪ್ರತ್ಯಕ್ಷಾದೀನ್ಯಪಿ
ಚ ತಂತ್ರಾಂತರೇಷೂಪದಿಶ್ಯಂತೇ . ಶ್ರೋತ್ರಾದಿವೃತ್ತಿಃ ಪ್ರತ್ಯಕ್ಷಂ .

ಸಂಬಂಧಾದೇಕಸ್ಮಾಚ್ಛೇಷಸಿದ್ಧಿರನುಮಾನಂ .ಯೋಯತ್ರಾಭಿಯುಕ್ತಃ
ಕರ್ಮಣಿ ಚಾದುಷ್ಟಸ್ಸ ತತ್ರಾಪ್ತಸ್ತಸ್ಯೋಪದೇಶ ಆಪ್ತವಚನಮಿತಿ
ತೇಷಾಮಪ್ಯನುಪದೇಶಪ್ರಸಂಗಃ .ಅಥ ಸತಿ ತಂತ್ರಾಂತರೋಪದೇಶೇ
ಪ್ರಮಾಣಾನ್ಯುಪದಿಶ್ಯಂತೇ ನಾವಯವಾ ಇತಿ,ನನ್ವೇತದಿಚ್ಛಾಮಾತ್ರಮಿತಿ .

ಉಚ್ಯತೇ,ಪೂರ್ವ ಏವ ತರ್ಹಿ ಪರಿಹಾರೋಽಸ್ತು .ಅಥವಾ ಪುನರಸ್ತು
ತಂತ್ರಾಂತರೋಕ್ತೇರಿತ್ಯಯಮಪಿಪರಿಹಾರಃ .ಯತ್ತೂಕ್ತಂ ಪ್ರಮಾಣಾನುಪದೇಶಪ್ರಸಂಗ
ಇತಿಅತ್ರ ಬ್ರೂಮಃ-ಅಯುಕ್ತಮೇತತ್ .ಕಸ್ಮಾತ್ ?ಪ್ರಯೋಜನವತಾಮುಪದೇಶಸ್ಯಾದೋಷತ್ವಾತ್
.

ಅನುಪದೇಶೋ ಹಿ ಪ್ರಯೋಜನವತಶ್ಚೋದ್ಯತ ಇತಿ ಯುಕ್ತಮೇತತ್ .

ಉಪದೇಶಮೇವ
ತು ಸದೋಷ ಇತಿ ಕೃತ್ವಾ ಕಃ ಪ್ರತ್ಯಾಚಕ್ಷೀತ ? ತಸ್ಮಾನ್ನ ಕಿಂಚಿದೇತತ್ .

ಕಿಂಚಾನ್ಯತ್, ಪ್ರಧಾನೋಪದೇಶೇ ಗುಣಭೂತಾಂತರ್ಭಾವಸಿದ್ಧೇಃ . ತದ್ಯಥಾ,
ತಕ್ಷ್ಣುಹಿ
ಚೈತ್ರ ಇತ್ಯುಕ್ತೇ ಯಾವದ್ಭಿಸ್ಸಾಧನವಿಶೇಷೈರ್ವಿನಾ ತಕ್ಷಣಂ ನೋಪಪದ್ಯತೇ
ಸರ್ವಾಸ್ತಾಂಶ್ಚೈತ್ರ ಉಪಾದತ್ತೇ . ತಥಾ ಪ್ರತ್ಯಕ್ಷಾದಿಷು ಪ್ರಮಾಣೇಷೂಪದಿಷ್ಟೇಷು
ಯೈರೇಷಾಮವಿನಾಭಾವಃ ಸರ್ವಾಣಿ ತಾನ್ಯುಪಾದಾಸ್ಯಾಮಹೇ . ಕಿಂಚಾನ್ಯಾತ್,

ಅನ್ಯತ್ರಾಪಿ
ತದನುಷ್ಠಾನಾತ್ .ನಕೇವಲಮಿಹ,ಅನ್ಯತ್ರಾಪ್ಯಯಮಾಚಾರ್ಯಃಪ್ರಧಾನಾಮೇವೋಪದೇಶಂ
ಕರೋತಿ . ತದಂಗಭೂತಾಸ್ತು ತದುಪದೇಶಾದೇವ ಪ್ರತೀಯಂತೇ . ತದ್ಯಥಾ,
ಕಾರಣಮಸ್ತ್ಯವ್ಯಕ್ತಂ (kA0 16) bhedAnAM parimANAditi (kA0 15) .ಇತರಥಾ ಹಿ

ದೃಷ್ಟಾಂತಾಭಾವಾದಸಾಧನಮೇತತ್ಸ್ಯಾತ್ . ಪಶ್ಯತಿ ತ್ವಾಚಾರ್ಯೋ ನಾದೃಷ್ಟಾಂತಂ
ಸಾಧನಂ
ಸಾಧ್ಯಮಾಪ್ನೋತೀತಿ ಕೃತ್ವಾ ಪ್ರತಿಪಾದಕಾಃ ಪ್ರತಿಪಾದನಕಾಲೇ ತಂತ್ರಾಂತರೋಪದಿಷ್ಟಾನಪಿ
ಮೂಲಶಕಲಾದೀನಾಕ್ಷೇಪ್ಸ್ಯಂತಿ ಇತಿ .ಕಿಂಚಾನ್ಯತ್,ಅನುಮಾನೇಭೂತವದುಪದೇಶಾತ್
.

ಅತಶ್ಚೈತದೇವಂಯದಯಮಾಚಾರ್ಯಸ್ತ್ರಿವಿಧಮನುಮಾನಮಾಖ್ಯಾತಮಿತಿ
(kA0 5)ಬ್ರವೀತಿ . ಕಥಂ ಕೃತ್ವಾ ಜ್ಞಾಪಕಂ?ಆಖ್ಯಾತಸ್ಯ ಹಿ
ಪ್ರತ್ಯಾಮ್ನಾಯೇ ಭೂತವಾಚಿನಾ ಶಬ್ದೇನೋಪದೇಶೋ ಭವತಿ . ನ ಚಾನೇನ
ಪೂರ್ವಂ
ತ್ರಿವಿಧಮನುಮಾನಮಾಖ್ಯಾತಂ .ಆಖ್ಯಾತಮಿತಿ ಚೇತ್,ನ ತದಾಖ್ಯಾತಂ ಕ್ವಚಿದಿತಿ
ಶಕ್ಯಂ ಪ್ರತಿಪಾದಯಿತುಂ . ಸೋಽಯಮನಾಖ್ಯಾಯಾಪಿ ಯದ್ಭೂತವಾಚಿನಂ
ಶಬ್ದಮುಪಾದತ್ತೇ
ತಜ್ಜ್ಞಾಪಯತ್ಯಾಚಾರ್ಯಸ್ತಂತ್ರಾಂತರಕ್ಲೃಪ್ತಾನಾಮಪೀಹಸನ್ನಿವೇಶೋಽಙ್ಗೀಕ್ರಿಯತೇ
.

ಕಿಮೇತಸ್ಯ ಜ್ಞಾಪನೇಪ್ರಯೋಜನಂ ?ತಂತ್ರಾಂತರೋಪದಿಷ್ಟೋಽಪಿ ಕರ್ಮಯೋನೀನಾಂ
ಪ್ರಾಣಭೇದಾದೀನಾಂ ಚ ಲಕ್ಷಣೋಪದೇಶಸ್ಸಂಗೃಹೀತೋ ಭವತೀತಿ ಸಿದ್ಧಂ
ತಂತ್ರಾಂತರೋಪದೇಶಾದವಯವಾನುಪದೇಶಃ .ತಸ್ಮಾತ್ಸೂಕ್ತಮೇವಾವಯವೋಪಪತ್ತಿರಿತಿ
.

ಅನ್ಯೂನತಾ . ಪದಾರ್ಥಕಾರ್ತ್ಸ್ನ್ಯಮಶೇಷತಾಽನ್ಯೂನತೇತ್ಯಭಿಧೀಯತೇ .

ಪದಾರ್ಥಾಶ್ಚ
ದಶ ಚೂಲಿಕಾರ್ಥಾಃ,ಪಂಚಾಶತ್ಪ್ರತ್ಯಯಾಃ . ತತ್ರಾಸ್ತಿತ್ವಮೇಕತ್ವಂ
ಪಂಚಭಿರ್ವೀತೈಃ ಸಿದ್ಧಂ .ಅರ್ಥವತ್ತ್ವಂ ಕಾರ್ಯಕಾರಣಭಾವಃ .
ಪಾರಾರ್ಥ್ಯಂ ಸಂಹತ್ಯಕಾರಿಣಾಂ ಪರಾರ್ಥತ್ವಾತ್ .ಅತ ಏವಾನ್ಯತ್ವಂ .

ಚೇತನಾಶಕ್ತೇರ್ಗುಣತ್ರಯಾಜ್ಜನ್ಮಮರಣಕರಣಾನಾಮಿತ್ಯೇವಮಾದಿಭಿಃಪುರುಷಬಹುತ್ವಂ
.

ಪುರುಷಸ್ಯ ದರ್ಶನಾರ್ಥ ಇತಿ ಸಂಯೋಗಃ .ಪ್ರಾಪ್ತೇ ಶರೀರಭೇದೇ ಇತಿ ವಿಯೋಗಃ
.

ಸಮ್ಯಗ್ಜ್ಞಾನಾಧಿಗಮಾದಿತಿ ಶೇಷವೃತ್ತಿಃ . ತಸ್ಮಾಚ್ಚ ವಿಪರ್ಯಾಸಾದಿತಿ
ಪುರುಷಸ್ಯಾಕರ್ತೃತ್ವಮಿತ್ಯೇತೇ ದಶ ಚೂಲಿಕಾರ್ಥಾಃ .
ಪಂಚ ವಿಪರ್ಯಯಭೇದಾ ಭವಂತ್ಯಶಕ್ತಿಶ್ಚ ಕರಣವೈಕಲ್ಯಾತ್ .

ಅಷ್ಟಾವಿಂಶತಿಭೇದಾ ತುಷ್ಟಿರ್ನವಧಾಽಷ್ಟಧಾ ಸಿದ್ಧಿಃ .. (kA0 47)

ಇತಿ ಪಂಚಾಶತ್ಪ್ರತ್ಯಯಾಃ .ಸೈಷಾ ಷಷ್ಟಿಃ ಪದಾರ್ಥಾನಾಂ . ತದುಪಪತ್ತಿರನ್ಯೂನತಾ .

ಸಂಶಯನಿರ್ಣಯೋಕ್ತಿಃ .ಸಂಶಯಶ್ಚ ನಿರ್ಣಯಶ್ಚ ತೌ ಸಂಶಯನಿರ್ಣಯೌ
ತಯೋರುಕ್ತಿಸ್ಸಂಶಯನಿರ್ಣಯೋಕ್ತಿಃ . ಸಾಮಾನ್ಯಾಭಿಧಾನಂ ಸಂಶಯಃ . ತದ್ಯಥಾ
ಮಹದಾದಿ
ತಚ್ಚ ಕಾರ್ಯಂ ಪ್ರಕೃತಿವಿರೂಪಂ ಸರೂಪಂ ಚೇತ್ಯುಕ್ತೇ (kA0 8)ಸಂಶಯೋ ಭವತಿ
ಕೇನ ಧರ್ಮೇಣ ಕಾರ್ಯಂ ಪ್ರಕೃತಿವಿರೂಪಂ ಕೇನ ವಾ ಸರೂಪಮಿತಿ .

ವಿಶೇಷಾಭಿಧಾನಂ
ನಿರ್ಣಯಃ .ಸ ಚ ದ್ವಿವಿಧಃ, ಶಬ್ದತೋಽರ್ಥತಶ್ಚ . ಶಬ್ದಸ್ತಾವತ್ಯಥಾ
ಹೇತುಮದಾದಿಭಿಃ ಕಾರ್ಯಂಪ್ರಕೃತಿವಿರೂಪಂ,ತ್ರೈಗುಣ್ಯಾದಿಭಿಃಪ್ರಕೃತಿಸರೂಪಮಿತಿ
.

ಅರ್ಥತಸ್ತತ್ಯಥಾ ತೇಭ್ಯೋ ಭೂತಾನಿಪಂಚಪಂಚಭ್ಯಃ,ಏತೇ ಸ್ಮೃತಾ ವಿಶೇಷಾಃ
(kA0 38) . kiM kAraNam ? yasmAt shAntA ghorAshcha mUDhAshcha (kA0 38) .

ಅಶಾಂತಘೋರಮೂಢತ್ವಾತ್ತನ್ಮಾತ್ರಾಣ್ಯವಿಶೇಷಾಃ .
ಉದ್ದೇಶನಿರ್ದೇಶಂ . ಉದ್ದೇಶಶ್ಚ ನಿರ್ದೇಶಶ್ಚ ಉದ್ದೇಶನಿರ್ದೇಶಂ . ಸರ್ವೋ
ದ್ವಂದ್ವೋ
ವಿಭಾಷಯೈಕವದ್ಭವತಿ ಇತಿ ದ್ವಂದ್ವೈಕವದ್ಭಾವಃ .ಸಂಕ್ಷೇಪವಚನಮುದ್ದೇಶಃ .
ತದ್ಯಥಾ,ಏಷ ಪ್ರತ್ಯಯಸರ್ಗೋ ವಿಪರ್ಯಯಾಶಕ್ತಿತುಷ್ಟಿಸಿದ್ಧ್ಯಾಖ್ಯಃ (kA0 46) .

ವಿಸ್ತರವಚನಂ ನಿರ್ದೇಶಃ . ತದ್ಯಥಾ,ಪಂಚ ವಿಪರ್ಯಯಭೇದಾ ಭವಂತಿ
(kA0 47) bhedastamaso.aShTavidha (kA0 48)ಇತ್ಯಾದಿಃ .
ಅನುಕ್ರಮಶ್ಚ- ಪದಾರ್ಥಾನಾಮಾನುಪೂರ್ವ್ಯಾ ಸನ್ನಿವೇಶೋಪದೇಶೋಽನುಕ್ರಮಃ,
ತದ್ಯಥಾ
- ’ಪ್ರಕೃತೇರ್ಮಹಾಂಸ್ತತೋಽಹಂಕಾರಸ್ತಸ್ಮಾದ್ ಗಣಶ್ಚ ಷೋಡಶಕಃ’ (kA0 22)

ಇತ್ಯಂತೇನ .

ಸಂಜ್ಞೋಪದೇಶೌ .ಸಂಜ್ಞಿಪ್ರತ್ಯಾಯನಾರ್ಥಃ ಶಬ್ದಃ ಸಂಜ್ಞಾ .

ಸಾ ಚ ದ್ವಿವಿಧಾ .ಅರ್ಥನಿಬಂಧನಾ,ಸ್ವರೂಪನಿಬಂಧನಾ ಚ .

ತತ್ರಾರ್ಥನಿಬಂಧನಾಽರ್ಥವಶೇನಾರ್ಥಕ್ರಿಯಾಪೇಕ್ಷಾ .ಜಾತ್ಯಾದ್ಯರ್ಥಸ್ವರೂಪಾಂತರ್ಭಾವೀ
ಯಥಾಽರ್ಥಸ್ತಥಾಭೂತಮೇವ ಸಂಜ್ಞಿನಂ ಪ್ರತ್ಯಾಯತಿ . ತದ್ಯಥಾ ಪಾಚಕೋ
ಲಾವಕ ಇತಿ .ಸ್ವರೂಪನಿಬಂಧನಾ ಪುನಃ ಸಂಜ್ಞಿಪ್ರತ್ಯಾಯನೋಪಾಯಮಾತ್ರಂ .

ಸ್ವರೂಪಮಾತ್ರೋಪಕಾರಿಣೀವಿನಾಽವಯವಾರ್ಥಂಸಮಯವಶಾದತಥಾಭೂತಮಪಿ
ಸಂಜ್ಞಿನಂ
ಪ್ರತ್ಯಾಯತಿ . ತದ್ಯಥಾ, ಗಜಕರ್ಣೋಽಶ್ವಕರ್ಣ ಇತಿ .ಪ್ರಯತ್ನತೋ ಭಗವತಃ
ಪರಮರ್ಷೇರಾರ್ಷೇಣ ಜ್ಞಾನೇನ ಸರ್ವತತ್ತ್ವಾನಾಂ ಸ್ವರೂಪಮುಪಲಭ್ಯ ಸಂಜ್ಞಾಂ
ವಿದಧತೋ

ನಾಸ್ತಿ ಸ್ವರೂಪನಿಬಂಧನಃ ಶಬ್ದಃ . ತದ್ಯಥಾ,ಪ್ರಧೀಯಂತೇಽತ್ರ ವಿಕಾರಾ ಇತಿ
ಪ್ರಧಾನಂ,ಪುರಿ ಶೇತ ಇತಿಪುರುಷಇತ್ಯಾದಿ .ತನ್ಮತಾನುಸಾರಿಣಾಮಪ್ಯಾಚಾರ್ಯಾಣಾಂ
ತಾಭಿರೇವ ಸಂವ್ಯವಹಾರಾನ್ನಾಸ್ತ್ಯಪೂರ್ವಸಂಜ್ಞಾವಿಧಾನಂ ಪ್ರತ್ಯಾದರಃ .
ಉಪದೇಶಃ .ಇತಿಕರ್ತವ್ಯತಾ,ಫಲಸಮಾಖ್ಯಾನಮುಪದೇಶಃ . ತದ್ಯಥಾ,
ಏವಂ ತತ್ತ್ವಾಭಯಸಾನ್ನಾಸ್ಮಿ ನ ಮೇ ನಾಹಮಿತ್ಯಪರಿಶೇಷಂ .

ಅವಿಪರ್ಯಯಾದ್ವಿಶುದ್ಧಂ ಕೇವಲಮುತ್ಪದ್ಯತೇ ಜ್ಞಾನಂ .. (kA0 64)

ಏತೇ ಸೂತ್ರೋಪಪತ್ತ್ಯಾದಯಸ್ತಂತ್ರಗುಣಾಃ .
ಇತಿ ಕರಣಂ ಪ್ರಕಾರಾರ್ಥಂ .ಏವಂಪ್ರಕಾರಾ ಅನ್ಯೇಽಪಿ ದ್ರಷ್ಟವ್ಯಾಃ . ತದ್ಯಥಾ,
ಉತ್ಸರ್ಗೋಽಪವಾದೋಽತಿದೇಶ ಇತ್ಯಾದಿಃ . ತತ್ರೋತ್ಸರ್ಗಃ ಪ್ರಕೃತಿವಿರೂಪಂ
(kA0 8) vyaktam, sarUpaM (kA0 8)ಚೇತ್ಯಪವಾದಃ . ತಥಾ ತದ್ವಿಪರೀತ
(kA0 11) ityutsargaH, tathA cha pumAn (kA0 11 )ಇತ್ಯಪವಾದಃ .
ಸಾಮಾನ್ಯಮಚೇತನಂ ಪ್ರಸವಧರ್ಮಿ ವ್ಯಕ್ತಂ, ತಥಾ ಪ್ರಧಾನಂ (kA0 11)

ಇತ್ಯತಿದೇಶಃ .ಇತ್ಯೇವಮನ್ಯಾ ಅಪಿ ತಂತ್ರಯುಕ್ತಯಃ ಶಕ್ಯಾ ಇಹ ಪ್ರದರ್ಶಯಿತುಂ .

ಅತಿಪ್ರಸಂಗಸ್ತು ಪ್ರಕೃತಂ ತಿರೋದಧಾತೀತಿ ನಿವರ್ತ್ಯತೇ .ಸಿದ್ಧಂ ತಂತ್ರಯುಕ್ತೀನಾಂ
ಸಂಬಂಧೋಪಪತ್ತೇಸ್ತಂತ್ರಮಿದಮಿತಿ .

ಕಿಂಚ ತಂತ್ರಾಂತರಾವಿರೋಧಾತ್ .ಯದಿ ಖಲ್ವಪೀದಮಪಿ ಪ್ರಕರಣಂ ಸ್ಯಾತ್
ತಂತ್ರಾಂತರೇ ಪಾತಂಜಲಪಂಚಾಧಿಕರಣವಾರ್ಷಗಣಪ್ರಭೃತೀನಾಮನ್ಯತಮಸ್ಯ
ಶೇಷಭೂತಂ ಸ್ಯಾತ್ . ತೈಶ್ಚಾಪ್ಯವಿರೋಧಸ್ತತ್ರ ತತ್ರೇತಿ
ವಕ್ಷ್ಯಾಮಃ .ಪೂರ್ವತಂತ್ರಶೇಷಭಾವಾದಿತಿ ಚೇತ್, ತುಲ್ಯಂ .ಏತಾನ್ಯಪಿ
ಪೂರ್ವತಂತ್ರಶೇಷಭೂತಾನಿ, ತೇಷಾಮಪಿ ಪ್ರಕರಣತ್ವಪ್ರಸಂಗಃ .ಅಥ
ಮತಂ-ಸಕಲಪದಾರ್ಥಸಂಗ್ರಹಾತ್ತಂತ್ರಾಂತರಾಣ್ಯೇತಾನಿ,ಏವಮಿಹಾಪಿ
ಸಕಲಪದಾರ್ಥಸಂಗ್ರಹಾತ್ತಂತ್ರಾಂತರತ್ವಮಭ್ಯುಪಗಂತವ್ಯಂ .

ತಸ್ಮಾದ್ಯುಕ್ತಮೇತತ್ತಂತ್ರಮಿದಂ .ಇತ್ಯುಪೋದ್ಘಾತಃ ..
——————-

ಕಾರಿಕಾ 1

——————-

ಆಹ, ಕಿಂಗುಣವಿಶಿಷ್ಟಾಯ ಶಿಷ್ಯಾಯ ಪುನರಿದಂ ತಂತ್ರಂ ವ್ಯಾಖ್ಯೇಯಮಿತಿ .

ಉಚ್ಯತೇ- ಜಿಜ್ಞಾಸವೇ ಮತಿಮತೇ ಮೀಮಾಂಸಕಾಯಾರ್ಥಿನೇಽಭ್ಯುಪಗತಾಯ
ಶಿಷ್ಯಾಯ
ವ್ಯಾಖ್ಯೇಯಂ ಶಾಸ್ತ್ರಂ .

ಕಸ್ಮಾತ್ ?

ಪರಮರ್ಷಿಪ್ರಾಮಾಣ್ಯಾತ್ .ಯಸ್ಮಾದ್ ಭಗವಾನ್ ವಿಶ್ವಾಗ್ರಜಃ

ಪರಮರ್ಷಿರ್ಭಗವದಾಸುರೇರ್ಜಿಜ್ಞಾಸಾಮುಪಲಭ್ಯೋತ್ತರಗುಣವಿಶೇಷಸಂಪದಂ
ಚ ವ್ಯಾಖ್ಯಾತವಾನ್ . ರಜ ಏವ ದುಃಖಂ ತನ್ನಿರಾಕರಿಷ್ಣೋರ್ವಿವೇಕೋಽಯಂ,
ಸತ್ತ್ವಾತ್ .ಸತ್ತ್ವಂ ಚಾಸ್ಮಾನ್ನಾನೇತ್ಯೇವಮಾದಿನಾವಚನಪ್ರತಿಪಾದ್ಯೋಽಯಮರ್ಥೋ
ಮಹದ್ಭಿಶ್ಚೋಕ್ತಃ . ತಸ್ಮಾದ್ರಜೋದುಃಖೋಪಘಾತೋಪಘಾತಕಜಿಜ್ಞಾಸೋಃ
ಸತ್ತ್ವಾದ್ಧರ್ಮಾದಿಕುಶಲಮೂಲವಿಪಾಕೋತ್ಪಿತ್ಸೋರ್ದುಃಖತ್ರಯನಿವೃತ್ತಯ ಇದಂ
ಶಾಸ್ತ್ರಂ
ಪ್ರವೃತ್ತಂ . ತದರ್ಥಾತ್ಪರಿಣಮತೇ ಶಿಷ್ಯಸ್ಯೇತಿ . ಕಥಂ ನಾಮ ಶಿಷ್ಯಸ್ಯ
ನಿಃಶ್ರೇಯಸೇನಯೋಗಃ ಸ್ಯಾದಿತ್ಯೇವಮರ್ಥಮಿದಂ ವ್ಯಾಖ್ಯಾನಂ ಕ್ರಿಯತ ಇತಿ .

ಆಹ,ಯದುಕ್ತಂ ಜಿಜ್ಞಾಸವೇ ವ್ಯಾಖ್ಯಾನಂ ಕರ್ತವ್ಯಮಿತಿ ತತ್ರ ಕುತಃ ಪುನರಿಯಂ
ಜಿಜ್ಞಾಸಾ ಕಸ್ಮಿನ್ ವಾಽರ್ಥೇ ಭವತೀತಿ ?

ಉಚ್ಯತೇ -ಯತ್ತಾವದುಕ್ತಂ ಕುತಃ ಪುನರಿಯಂ ಜಿಜ್ಞಾಸಾ ಭವತೀತ್ಯತ್ರ ಬ್ರೂಮಃ
..ದುಃಖತ್ರಯಾಭಿಘಾತಾಜ್ಜಿಜ್ಞಾಸಾ ..

ದುಃಖಂ ರಜ ಇತ್ಯನರ್ಥಾಂತರಂ .ದುಃಖಯತೀತಿ ದುಃಖಂ ಭವತೀತಿ . ತ್ರಯಮಿತಿ
ಸಂಖ್ಯಾಪದಂ ಸರ್ವದ್ರವ್ಯವಿಷಯಂ,ದುಃಖಶಬ್ದೇನ ವಿಶಿಷ್ಯತೇ .ಪ್ರಾಧಾನ್ಯಾಚ್ಚ
ವ್ಯತಿರಿಕ್ತಬುದ್ಧ್ಯಾ ಗೃಹ್ಯಮಾಣಂ ಸಂಬಂಧಿತ್ವಾದಾಧಾರಸ್ಯ ಭೇದನಿಬಂಧನಾಯಾಃ
ಷಷ್ಠ್ಯಾ ನಿಮಿತ್ತತ್ತ್ವಂ ಪ್ರತಿಪದ್ಯತೇ-ದುಃಖಾನಾಂ ತ್ರಯಂ ದುಃಖತ್ರಯಂ .

ಅಭಿಹನ್ಯತೇಽನೇನೇತ್ಯಭಿಘಾತಃ .
ಕಃ ಪುನರಯಮಭಿಘಾತೋ ನಾಮ ?

ಉಚ್ಯತೇ-ಯೋಽಸಾವುಪರ್ಯುಕ್ತದುಃಖತ್ರಯೇಣಾಂತಃಕರಣೇನ
ಚೇತನಾಶಕ್ತೇರಭಿಸಂಬಂಧಃ . ತಸ್ಮಾದ್ದುಃಖತ್ರಯಾಭಿಘಾತಾಜ್ಜಿಜ್ಞಾಸಾ .

ಯದುಕ್ತಂ ಕಸ್ಮಿನ್ನರ್ಥೇ ಭವತೀತಿ ತತ್ರಾಹ-

.. ತದಪಘಾತಕೇ ಹೇತೌ . ..

ಅಪಹಂತೀತ್ಯಪಘಾತಕಃ, ತಸ್ಯಾಪಘಾತಕಸ್ತದಪಘಾತಕಃ .
ಆಹ, ತದಪಘಾತಕೇ ಇತಿ ಸಮಾಸಾಽನುಪಪತ್ತಿಃ, ಪ್ರತಿಷೇಧಾತ್ . ಕರ್ತರಿ ಯೌ
ತೃಜಕೌ
ತಾಭ್ಯಾಂ ಸಹ ಷಷ್ಠೀ ನ ಸಮಸ್ಯತೇ . ತಸ್ಮಾತ್ತಸ್ಯಾಪಘಾತಕ ಇತಿ ವಕ್ತವ್ಯಂ .

ಉಚ್ಯತೇ-ನ, ಶಾಸ್ತ್ರೇ ದರ್ಶನಾತ್ . ᳚ತತ್ಪ್ರಯೋಜಕೋ ಹೇತುಶ್ಚ᳚ ಇತಿ ಶಾಸ್ತ್ರೇ
ದೃಷ್ಟಃ ಪ್ರಯೋಗಃ .ಪದಕಾರಶ್ಚಾಹ-ಜಾತಿವಾಚಕತ್ವಾತ್ . ತಥಾ ಕದಾಚಿದ್ಗುಣೋ
ಗುಣವಿಶೇಷೋ ಭವತಿ, ಕದಾಚಿದ್ಗುಣಿನಾ ಗುಣೋ ವಿಶಿಷ್ಯತ ಇತಿ ಚೂರ್ಣಿಕಾರಸ್ಯ
ಪ್ರಯೋಗಃ ತಸ್ಮದನವದ್ಯಮೇತತ್ .

ಅಯಂತು ಪಿಂಡಾರ್ಥಃ .ತ್ರಿವಿಧೇನ ದುಃಖೇನಾಭಿಹತೋ ಬ್ರಾಹ್ಮಣಸ್ತದಪಘಾತಕಂ

ಹೇತುಂಜಿಜ್ಞಾಸತೇ .ಕೋ ನಾಮಾಸೌಹೇತುಃ ಸ್ಯಾದ್ಯೋ ದುಃಖತ್ರಯಮಭಿಹನ್ಯಾದಿತಿ
.

ಆಹ, ದುಃಖಶಬ್ದಾವಚನಮಾದಾವಮಂಗಲಾರ್ಥತ್ವಾತ್ . ಮಂಗಲಾದೀನಿ ಹಿ
ಶಾಸ್ತ್ರಾಣಿ
ಪ್ರಥಂತೇವೀರಪುರುಷಾಣಿಚಭವಂತಿ,ಅಧ್ಯೇತಾರಶ್ಚಮಂಗಲೇನಾಭಿಹತಸಂಸ್ಕಾರಾಃ
ಶಾಸ್ತ್ರಾರ್ಥಾನಾಸು ಪ್ರತಿಪದ್ಯಂತೇ .ದುಃಖಮಿತ್ಯಯಂ ಚಾಮಂಗಲಾರ್ಥಃ ಶಬ್ದಃ,
ತಸ್ಮಾನ್ನಾರಬ್ಧವ್ಯಃ ಶಾಸ್ತ್ರಾದಾವಿತಿ .

ಉಚ್ಯತೇ ನ,ವಾಕ್ಯಸ್ಯಾರ್ಥೇಪ್ರಯೋಗಾತ್ಪದಸ್ಯಾನರ್ಥಕ್ಯಾದಮಂಗಲಾರ್ಥತ್ವಾನುಪಪತ್ತಿಃ
.

ವಾಕ್ಯಮರ್ಥಪ್ರತ್ಯಾಯನಾರ್ಥಂ ಪ್ರಯುಜ್ಯತೇ,ವಿಶಿಷ್ಟಾರ್ಥಾಭಿಧಾನಾತ್ .ನ
ಪದಂ . ತಥಾ ಹಿ ಪದಾರ್ಥವ್ಯತಿರೇಕೇಣ ವಿಶಿಷ್ಟ ಏವ ವಾಕ್ಯಾರ್ಥಃ ಪ್ರತೀಯತೇ,
ಕೇವಲಂ ತು ಪದಂ ಸಾಮಾನ್ಯಾರ್ಥಾದಪ್ರಚ್ಯುತಂ ವಿಶಿಷ್ಟಾರ್ಥಾಭಿಧಾನಾಸಮರ್ಥಂ
.

ಅತಏವ ನ ವಿವಕ್ಷಿತಾರ್ಥಪ್ರತ್ಯಾಯನಯೋಗ್ಯತಯೋಪಾದೀಯತೇ . ತದ್ಯಥಾ-
ದೇವದತ್ತೇತ್ಯಯಂ ಶಬ್ದಃ ಕರ್ತೃವಾಚಕತ್ವೇನೋಪಾತ್ತಃ,ಸರ್ವಕ್ರಿಯಾವಿಷಯತ್ವಾತ್,

ನಾಂತರೇಣ ಕರ್ಮಕ್ರಿಯಾಶಬ್ದೌ ವಿಶಿಷ್ಟಾರ್ಥಃ ಪ್ರತೀಯತೇ . ತಥಾ ಗಾಮಿತಿ
ಕರ್ಮ,ಸರ್ವಕ್ರಿಯಾಕರ್ತ್ರಭಿಧಾನನಿಮಿತ್ತತ್ವಾತ್ . ತಥಾ ಅಭ್ಯಾಜೇತಿ ಕ್ರಿಯಾ,
ಸರ್ವಕರ್ಮಕರ್ತೃವಿಷಯತ್ವಾತ್ . ಯದಾ ತು ದೇವದತ್ತ ಗಾಮಭ್ಯಾಜ
ಶುಕ್ಲಾಮಿತ್ಯುಚ್ಯತೇ
ತದಾ ದೇವದತ್ತೇನ ಗೋಶಬ್ದೇನ ಕರ್ಮಾಂತರೇಭ್ಯೋ ವಿಚ್ಛಿದ್ಯ ಸ್ವಾತ್ಮನ್ಯವಸ್ಥಾಪ್ಯತೇ
.

ಕ್ರಿಯಾ ಚ ಗೋಶಬ್ದಶ್ಚ ಸರ್ವಕರ್ತೃಭ್ಯೋ ದೇವದತ್ತಕರ್ಮತಯಾ ವ್ಯವಸ್ಥಾಪ್ಯತೇ .

ಕರ್ತೃಕರ್ಮಣೀ ಚಾಭ್ಯಾಜಿಕ್ರಿಯಾಯಾಃ ಸಾಧನಭಾವೇನೈವ ನಿಯಮ್ಯೇತೇ .

ಶುಕ್ಲಶಬ್ದೋ
ಗೋಶಬ್ದಶ್ಚ ಗೋಶಬ್ದಂ ಸರ್ವಗುಣವಿಷಯಮಾಧೇಯಾಂತರೇಭ್ಯೋ ವ್ಯವಚ್ಛೇದ್ಯ
ಸ್ವಾತ್ಮನ ಆಧಾರತ್ವೇ ನಿಯಮ್ಯ, ತದ್ವಿಷಯತಾಂ ಪ್ರತಿಪಾದಯತೀತ್ಯನೇನ
ಕ್ರಮೇಣ ವಿಶಿಷ್ಟೋ ವಾಕ್ಯಾರ್ಥಃ . ಕೇವಲಾನಾಂತು ಪದಾನಾಂ ಸಾಮಾನ್ಯಾರ್ಥಾತ್
ಪ್ರಚ್ಯುತಾನಾಮ್ವಿಶೇಷಾನಭಿಧಾನಾದಾನರ್ಥಕ್ಯಂ .ಆಹ ಚ-

ಪೃಥಙ್ನಿವಿಷ್ಟತತ್ತ್ವಾನಾಂಪೃಥಗರ್ಥಾಭಿಪಾತಿನಾಂ .

ಇಂದ್ರಿಯಾಣಾಂ ಯಥಾ ಕಾರ್ಯಮೃತೇ ದೇಹಾನ್ನ ಲಭ್ಯತೇ ..

ತಥೈವ ಸರ್ವಶಬ್ದಾನಾಂಪೃಥಗರ್ಥಾಭಿಧಾಯಿನಾಂ .

ವಾಕ್ಯೇಭ್ಯಃ ಪ್ರವಿಭಕ್ತಾನಾಮರ್ಥವತ್ತಾ ನ ಲಭ್ಯತೇ ..ಇತಿ

ಏವಂಸತಿ ಕುತೋಽಯಂನಿಶ್ಚಯಪ್ರತಿಲಂಭೋಯದ್ದುಃಖಶಬ್ದೋಽಯಮಮಂಗಲಾರ್ಥೋ
ಯಾವತಾ ಸಂದಿಹ್ಯತ ಏವ ಅಯಂ ಕಿಂ ಸ್ವಾರ್ಥಪ್ರತಿಪತ್ತ್ಯರ್ಥಮುಪಾತ್ತೋಽಥ
ಹೇಯತ್ವಾಯೇತಿ .ವಾಕ್ಯಸ್ಯ ತುಮಂಗಲಾರ್ಥತ್ವಂ,ದುಃಖಪ್ರಹಾಣಾರ್ಥಮುಪಾದಾನಾತ್
.

ಯದ್ಧಿ ದುಃಖಪ್ರಹಾಣಾರ್ಥಂ ವಾಕ್ಯಮುಪಾದೀಯತೇ ತನ್ಮಂಗಲಾರ್ಥಂ ದೃಷ್ಟಂ .

ತದ್ಯಥಾ ವ್ಯಾಧ್ಯಪಗಮಃ ಸ್ಯಾದಲಕ್ಷ್ಮೀರ್ಮಾ ಭೂದಿತಿ .ದುಃಖಪ್ರಹಾಣಾರ್ಥಂ
ಚೇದಂ ವಾಕ್ಯಮುಪಾತ್ತಂ ತಸ್ಮಾನ್ಮಂಗಲಾರ್ಥಮಿದಂ . ತತ್ರ ಯದುಕ್ತಂ
ದುಃಖಶಬ್ದಾವಚನಮಾದಾವಮಂಗಲಾರ್ಥತ್ವಾದಿತ್ಯೇತದಯುಕ್ತಂ .

ಆಹ, ತ್ರಯಗ್ರಹಣಾನರ್ಥಕ್ಯಂ, ಗುಣೈಕತ್ವಾತ್ . ದುಃಖಂ ರಜ ಇತಿ ಪ್ರತಿಪನ್ನೋ
ಭವಾನ್,

ತಚ್ಚೈಕಂ ಶಾಸ್ತ್ರೇ ಪಠ್ಯತೇ . ತಸ್ಮಾತ್ತ್ರಯಗ್ರಹಣಮನರ್ಥಕಮಿತಿ .

ನಿಮಿತ್ತಭೇದಾದ್ಭೇದೋಪಚಾರ ಇತಿ ಚೇತ್, ಸ್ಯಾನ್ಮತಂ . ಯದ್ಯಪಿ ಏಕಂ ದುಃಖಂ
ತಥಾಪಿ
ನಿಮಿತ್ತಾನಾಮಧ್ಯಾತ್ಮಾಧಿಭೂತಾಧಿದೈವಲಕ್ಷಣಾನಾಂಭೇದಾದಸ್ಯ ಭೇದೋಪಚಾರಃ
ಕರಿಷ್ಯತ ಇತಿ .

ತಚ್ಚ ನೈವಂ .

ಕಸ್ಮಾತ್ ?

ನಿಮಿತ್ತಾನಂತ್ಯೇನ ಗುಣಾನಂತ್ಯಪ್ರಸಂಗಾತ್ .ಆಧ್ಯಾತ್ಮಿಕಂ ಹಿ ದ್ವಿವಿಧಂ, ಶಾರೀರಂ
ಮಾನಸಂ ಚ . ಶಾರೀರಂ ತಾವದ್ವಾತಪಿತ್ತಶ್ಲೇಷ್ಮಣಾಂ ವೈಷಮ್ಯನಿಮಿತ್ತಂ . ತಥಾ
ಮಾನಸಂ ಕಾಮಕ್ರೋಧಲೋಭಮೋಹವಿಷಾದಭಯೇರ್ಷ್ಯಾಽಸೂಯಾರತ್ಯವಿಶೇಷದರ್ಶನನಿಮಿತ್ತಂ
.

ಆಧಿಭೌತಿಕಂ ಚ ಮನುಷ್ಯಪಶುಮೃಗಪಕ್ಷಿಸರೀಸೃಪಸ್ಥಾವರನಿಮಿತ್ತಂ .

ಆಧಿದೈವಿಕಂ ಶೀತೋಷ್ಣವಾತವರ್ಷಾಶನ್ಯವಶ್ಯಾಯಾವೇಶನಿಮಿತ್ತಂ . ತತ್ರ
ನಿಮಿತ್ತಭೇದಾತ್ತ್ರಿತ್ವಪ್ರಗಿಜ್ಞಸ್ಯ ಗುಣಾನಂತ್ಯಪ್ರಸಂಗಃ,ಸ ಚ ನೇಷ್ಟಸ್ತಸ್ಮಾನ್ನ
ನಿಮಿತ್ತಭೇದಾತ್ತ್ರಿತ್ವಂ .

ಉಚ್ಯತೇ-ಯದುಕ್ತಂ ರಜಸ ಏಕತ್ವಾತ್ ತ್ರಿತ್ವಾನುಪಪತ್ತಿಃ, ತಸ್ಯ ನಿಮಿತ್ತಭೇದಾತ್
ತ್ರಿತ್ವೋಪಚಾರಇತಿಸತ್ಯಮೇತತ್ .ಯತ್ತೂಕ್ತಂ ನಿಮಿತ್ತಾನಂತ್ಯೇನ ಗುಣಾನಂತ್ಯಪ್ರಸಂಗ
ಇತಿ ತದಯುಕ್ತಂ .ಕಸ್ಮಾತ್ ?ಭೇದೇಽಪಿಸತಿವರ್ಣಸಂಖ್ಯಾವದ್ದ್ವ್ಯವಸ್ಥಾನೋಪಪತ್ತೇಃ
.

ತದ್ಯಥಾ ಚತ್ವಾರೋ ವರ್ಣಾ ಇತ್ಯಸ್ಯಾಃ ಸಂಖ್ಯಾಯಾಃ ಸತಿ ಪೈಪ್ಪಲಾದಾದಿಭೇದೇ
ತೇಷಾಂ ಬ್ರಾಹ್ಮಣತ್ವಾದಿವ್ಯತಿರೇಕಾಭಾವಾನ್ನ ಸಂಖ್ಯಾಂತರಹೇತುತ್ವಂ ನೋ ಖಲ್ವಪಿ

ವರ್ಣಾವ್ಯತಿರೇಕಾದೇಕತ್ವಂ ಭವತಿ .ಏವಂ ತ್ರೀಣಿ ದುಃಖಾನೀತ್ಯಸ್ಯಾಃ ಸಂಖ್ಯಾಯಾಃ
ಸತಿ
ಶರೀರಾದಿಭೇದೇ ತೇಷಾಮಾಧ್ಯಾತ್ಮಿಕಾದಿವ್ಯತಿರೇಕಾಸಂಭವಾನ್ನ ಸಂಖ್ಯಾಂತರಹೇತುತ್ವಂ
ನೋ
ಖಲ್ವಪಿದುಃಖಾವ್ಯತಿರೇಕಾದೇಕತ್ವಂ ಭವಿತುಮರ್ಹತಿ .ಕಿಂಚಾನ್ಯತ್,ನಿಮಿತ್ತಭೇದಾದ್
ಭೇದೋಪಚಾರ ಇತಿ ಭವಾನೇವ ಪ್ರತಿಪನ್ನಃ .ನ ಚೋಪಚಾರಃ ಪರಮಾರ್ಥ
ಇತ್ಯಲಮಸ್ಥಾನೇ ಯತ್ನೇನ .

ಆಹ-ಅಭಿಘಾತಾಜ್ಜಿಜ್ಞಾಸಾಯಾಮತಿಪ್ರಸಂಗಃ,ಸರ್ವೇಷಾಂ ಸಂಭವಾತ್ .

ಯಥಾಸುರೇರ್ದುಃಖತ್ರಯಾಭಿಘಾತಾಜ್ಜಿಜ್ಞಾಸಾ ಭವತೀತ್ಯೇತದಿಷ್ಟಂ ತೇನ
ಸರ್ವೇಷಾಮಭಿಘಾತೋಽಸ್ತೀತಿ ಸರ್ವೇಷಾಂ ಜಿಜ್ಞಾಸಾಪ್ರಸಂಗಃ .ಅಥ
ಮತಂ ದುಃಖಾಭಿಘಾತೇ ಕಸ್ಯಚಿಜ್ಜಿಜ್ಞಾಸಾ ಭವತಿ ಕಸ್ಯಚಿನ್ನೇತಿ .

ನನ್ವೇವಮಿಚ್ಛಾಮಾತ್ರಂ .ಪ್ರಾಕ್ಪ್ರಸಂಗಾಚ್ಚ .ಪ್ರಾಗಪ್ಯಾಸುರೇರ್ಜಿಜ್ಞಾಸಾಯಾ
ದುಃಖತ್ರಯಾಭಿಘಾತೋ ನ ಚಾಸ್ಯಾತ್ಯಂತಿಕೇ ಹೇತೌ ಜಿಜ್ಞಾಸಾ ಬಭೂವ . ತೇನ
ಕಿಂ ಪ್ರಾಪ್ತಂ ? ಪಶ್ಚಾದಸ್ಯ ಯತೋ ಬಭೂವ ತದ್ವಕ್ತವ್ಯಂ .ಯಥಾಽನ್ಯತ್ರ
ಬ್ರಹ್ಮಣೋಽಭ್ಯಾಸನಿಮಿತ್ತಾದಧರ್ಮಕ್ಷಯಾತ್ ಪೂರ್ವಧರ್ಮಾನುಗ್ರಹಾಚ್ಚ
ವಿವಿದಿಷಾ,ತಥಾಽನ್ಯೇಷಾಂ ಕುಶಲಮೂಲಾಭ್ಯಾಸಪರಿಪಾಕಾತ್ .ನಚಾಪದಿಷ್ಟಮತೋ
ಲಘೂಕ್ತಮೇತತ್ . ಕಿಂಚಾನ್ಯತ್, ತದಪಘಾತಾಚ್ಚಾನಿರ್ಮೋಕ್ಷೋಽಕೃತ್ಸ್ನತ್ವಾತ್ .

ಮೋಕ್ಷೋಹಿ ಕಾಮರೂಪಾರೂಪ್ಯಧಾತುತ್ರಯಾದಿಷ್ಯತೇ .ದೈವಮಾನುಷ್ಯತಿರ್ಯಗ್ಯೋನಿತ್ರಯಾದ್ವಾ
.

ಏಕದೇಶಶ್ಚ ಸಂಸಾರಸ್ಯ ದುಃಖತ್ರಯಂ . ತಸ್ಮಾತ್ ಪ್ರಯೋಜನಮಪ್ಯಯುಕ್ತಂ .

ಕಿಂಚ
ನಿಮಿತ್ತಾಂತರಸದ್ಭಾವಾದ್ದಿವ್ಯಕಾಮಧ್ಯಾನಸುಖಾನಪೇಕ್ಷಸ್ಯಾಪಿ ವಿವಿದಿಷಾ
ಸಂಭವತಿ,
ನ ಕೇವಲಂ ತಾಪೋದ್ವಿಗ್ನಸ್ಯಾಪಿ . ತಸ್ಮಾನ್ನಿಮಿತ್ತಮಪ್ಯಯುಕ್ತಂ . ಕಿಂಚಾನ್ಯತ್ .

ಉಭಯಥಾ
ಚಾಸಂಭವಾತ್ . ಪರಿಕಲ್ಪ್ಯಮಾನಾ ಖಲ್ವಪೀಯಂ ಜಿಜ್ಞಾಸಾ ಪುರುಷಸ್ಯ ವಾ
ಸ್ಯಾದ್ಗುಣಾನಾಂ ವಾ .

ಕಿಂಚಾತಃ ?ತನ್ನ ತಾವತ್ಪುರುಷಸ್ಯ ಸಂಭವತಿ .ಕಸ್ಮಾತ್ ?ನೈರ್ಗುಣ್ಯಾಭ್ಯುಪಗಮಾತ್
.

ಇಚ್ಛಾದ್ವೇಷಪ್ರಯತ್ನಸುಖದುಃಖಧರ್ಮಾಧರ್ಮಜ್ಞಾನಸಂಸ್ಕಾರಾಣಾಮಾತ್ಮಗುಣತ್ವಂ
ನ ಭವದ್ಭಿರಭ್ಯುಪಗಮ್ಯತೇ .ನ ಗುಣಾನಾಂ,ಆಚೇತನ್ಯಾತ್ .ನ ಹ್ಯಚೇತನಾ
ಘಟಾದಯೋ ಹಿತಾಹಿತಪ್ರಾಪ್ತಿಪರಿಹಾರಂ ಜಿಜ್ಞಾಸಮಾನಾ ದೃಶ್ಯತೇ .ನ ಚ

ಚೇತನಾ ಭವತಾಂ ಗುಣಾಃ,ಸಾಮಾನ್ಯಮಚೇತನಂ ಪ್ರಸವಧರ್ಮಿ ಪ್ರಧಾನಮಿತಿ
(kA0 11)ವಕ್ಷ್ಯಮಾಣವಚನಾತ್ . ಕಿಂಚಾನ್ಯತ್, ತತ್ತ್ವಾಂತರಾನುಪಪತ್ತೇಃ .ನ ಚ
ಗುಣಪುರುಷವ್ಯತಿರಿಕ್ತಂ ವಸ್ತುತಸ್ತತ್ತ್ವಾಂತರಮಸ್ತಿಯಸ್ಯಜಿಜ್ಞಾಸಾಪರಿಕಲ್ಪ್ಯಮಾನಾ
ಪರಿಕಲ್ಪ್ಯೇತ . ತಸ್ಮಾದನುಪಪನ್ನಾ ಜಿಜ್ಞಾಸಾ .

ಉಚ್ಯತೇ .ಯದುಕ್ತಮಭಿಘಾತಾಜ್ಜಿಜ್ಞಾಸಾಯಾಮತಿಪ್ರಸಂಗಃ,ಸರ್ವೇಷಾಂ
ತತ್ಸಂಭವಾದಿತಿ ಅತ್ರ ಬ್ರೂಮಃ ನ,ಅಭಿಘಾತತ್ವೇನಾಪ್ರತಿಪತ್ತೇಃ .
ಯದ್ಯಪ್ಯವಿಶಿಷ್ಟೋಽಭಿಘಾತಸ್ತಥಾಪಿ ಸರ್ವೇ ನೈನಮಭಿಘಾತತ್ವೇನ ಪ್ರತಿಪದ್ಯಂತೇ
.

ತಥಾಹಿ,ಸತ್ಸ್ವಾಧ್ಯಾತ್ಮಿಕಾದಿದುಃಖೇಷ್ವರ್ಜನರಕ್ಷಣಕ್ಷಯಸಂಗಹಿಂಸಾಸು
ಚ ಪ್ರೀತ್ಯಭಿಷ್ವಂಗಾದೇಷಾಂ ನ ವಿಷಯೇಷೂದ್ವೇಗಾಪದ್ವೇಷೌ .ನ
ಚ ವಿಷಯಪರಿತ್ಯಾಗೋ ಭವತಿ . ತಸ್ಮಾನ್ನಾವಿಶಿಷ್ಟೋಽಭಿಘಾತಃ .
ವಿಶೇಷೇಽಭಿಘಾತಬುದ್ಧೇರ್ನಿಮಿತ್ತಾಭಿಧಾನಮಿತಿ ಚೇತ್ ?ಅಥಾಪಿ
ಸ್ಯಾದ್ಯೇಯಮಸತಿ ವಿಶೇಷೇ ಸರ್ವಪ್ರಾಣಭೃತಾಮಾಸುರೇರೇವ ಭಗವತೋ
ದುಃಖತ್ರಯಾಭಿಘಾತಬುದ್ಧಿರ್ಭವತಿ,ನಪುನರನ್ಯೇಷಾಮಿತ್ಯತ್ರ ನಿಮಿತ್ತಮಭಿಧಾನೀಯಂ
.

ನ ಹ್ಯಂತರೇಣ ನಿಮಿತ್ತಮಸೌ ವಿಶೇಷೋಽವಸ್ಥಾಪಯಿತುಂ ಶಕ್ಯತ ಇತಿ .

ಏತಚ್ಚಾಯುಕ್ತಂ .ಕಸ್ಮಾತ್ ?ಪ್ರಶ್ನಾಸಂಬಂಧಾತ್ .ಕುತೋ ಜಿಜ್ಞಾಸಾ ಭವತೀತ್ಯೇವಂ
ಚೋದಕೇನ ಪೂರ್ವಮಕಾರಿ ಪ್ರಶ್ನಸ್ತಸ್ಯಾಶ್ಚ ಸಾಕ್ಷಾತ್ ಕಾರಣಮಭಿಘಾತಃ
ಕಾರಣಾಂತರಾಣಾಮನಭಿಧಾನಾದಿತ್ಯಸ್ಯೈವ ನಿರ್ದೇಶಃ ಕೃತಃ .ಯತ್ತು ಖಲ್ವಿದಾನೀಂ
ಕಾರಣಕಾರಣಮಪಿ ಪೃಚ್ಛ್ಯತೇ ತದನವಸ್ಥಾಪ್ರಸಂಗಭಯಾನ್ನೋಚ್ಯತೇ .ಅಥ
ನಿರ್ಬಂಧಃ ಕ್ರಿಯತೇ ತೇನಪೂರವಧರ್ಮಾನುಗ್ರಹಸ್ಯ ಕುಶಲಮೂಲಾಭ್ಯಾಸಪರಿಪಾಕಸ್ಯ
ಕಾರಣಕಾರಣತ್ವಮಸ್ಮಾಭಿರ್ನ ಪ್ರತಿಷಿಧ್ಯತ ಇತಿ ತದೇವ ಕಿಂ ನ
ಗೃಹ್ಯತೇ ?ಏತೇನ ಪ್ರಾಕ್ಪ್ರಸಂಗಃ ಪ್ರತ್ಯುಕ್ತಃ .ಯತ್ತೂಕ್ತಂ ತದಭಿಘಾತೇ
ಚಾನಿರ್ಮೋಕ್ಷೋಽಕೃತ್ಸ್ನತ್ವಾದಿತ್ಯೇತದಪ್ಯಯುಕ್ತಂ .ಕಸ್ಮಾತ್ ?ಶಾಸ್ತ್ರಾರ್ಥಾನವಬೋಧಾತ್
.

ಅಷ್ಟವಿಕಲ್ಪೋ ದೈವಸ್ತೈರ್ಯಗ್ಯೋನಿಶ್ಚ ಪಂಚಧಾ ಭವತಿ,ಮಾನುಷ್ಯಶ್ಚೈಕವಿಧ
(kA0 53)ಇತ್ಯೇತಾವಾನಸ್ಮಾಕಂ ಸಂಸಾರಃ .ನತು ತದ್ವ್ಯತಿರಿಕ್ತಾಃ ಕಾಮರೂಪಾರೂಪ್ಯಧಾತವಃ
ಕ್ವಚಿದಪಿ ಸಿದ್ಧಾಃ .ಚತುರ್ದಶವಿಧೇ ಚ ಸಂಸಾರೇ ಯಾ ಸುಖಮಾತ್ರಾ ಸಾ
ದುಃಖಭೂಯಸ್ತ್ವಾತ್ತಚ್ಛಬ್ದವಾಚ್ಯಾ ಭವತೀತಿ . ತಥಾ ಚೋಕ್ತಂ-
ಅತ್ರ ಜನ್ಮಜರಾಮರಣಕೃತಂ ದುಃಖಂ ಪ್ರಾಪ್ನೋತಿ ಚೇತನಃ ಪುರುಷಃ .
ಲಿಂಗಸ್ಯಾವಿನಿವೃತ್ತೇಸ್ತಸ್ಮಾದ್ದುಃಖಂ ಸಮಾಸೇನ ..

(kA0 55)

ದೃಶ್ಯತೇ ಚ ಲೋಕೇ ಭೂಯಸಾ ಗ್ರಹಣಂ . ತದ್ಯಥಾಽಽಮ್ರವನಮಿತಿ .

ತಸ್ಮಾತ್ ಕೃತ್ಸ್ನವಿಕಲ್ಪಪ್ರತಿಷೇಧೋಽಯಂ .ಯತ್ಪುನರೇತದುಕ್ತಂ
ದಿವ್ಯಕಾಮಧ್ಯಾನಸುಖಾನಪೇಕ್ಷಸ್ಯಾಪಿ ವಿವಿದಿಷಾಸಂಭವಾನ್ನಿಮಿತ್ತಮಯುಕ್ತಮಿತಿ
ತದಪ್ಯನುಪಪನ್ನಂ . ಕಸ್ಮಾತ್ ?ಉತ್ತರತ್ರ ಪ್ರತಿಷೇಧಾತ್ .

ಇಷ್ಟಮೇವೈತತ್ಸಂಗೃಹೀತಂ . ತಥಾ ಚೋತ್ತರಸೂತ್ರೇಣ ಪ್ರತಿಷೇತ್ಸ್ಯತ್ಯಾಚಾರ್ಯಃ
᳚ದೃಷ್ಟವದಾನುಶ್ರವಿಕಃ ಸ ಹ್ಯವಿಶುದ್ಧಿಕ್ಷಯಾತಿಶಯಯುಕ್ತಃ (kA0 2) .

ತಸ್ಮಾದ್ದಿವ್ಯಸುಖಾನಪೇಕ್ಷಸ್ಯಾಪಿಯುಕ್ತಾ ವಿವಿದಿಷಾ .ಧ್ಯಾನಸುಖಮಪಿ
ಕ್ಷಯಾತಿಶಯೌ ನಾತಿವರ್ತತೇ . ತದಪ್ಯತ್ರೈವ ಸಂಗೃಹೀತಂ .

ತಸ್ಮಾತ್ಪ್ರತಿಷೇಧ್ಯ ಏವಾಯಂ ಪಕ್ಷ ಇತಿ ನ ಕಿಂಚಿದಭಿಧೀಯತೇ .

ಯದಪ್ಯುಕ್ತಮುಭಯಥಾಽಸಂಭವಾಜ್ಜಿಜ್ಞಾಸಾಽನುಪಪತ್ತಿರಿತಿ ಅಸ್ತು
ಗುಣಾನಾಂ ಜಿಜ್ಞಾಸಾ .ಯತ್ತೂಕ್ತಮಾಚೇತನ್ಯಾದಸಂಭವ ಇತಿ ಸತ್ಯಾಚೇತನ್ಯೇ
ಬುದ್ಧೇರಿಚ್ಛಾದಿಸದ್ಭಾವಮುತ್ತರತ್ರ ಪ್ರತಿಪಾದಯಿಷ್ಯಾಮಃ . ತಸ್ಮಾದುಪಪನ್ನಾ
ಜಿಜ್ಞಾಸಾ .

ಆಹ- ತಚ್ಛಬ್ದಾನರ್ಥಕ್ಯಂ ಪ್ರತಿಪದಸಂಬಂಧಾತ್ . ಯೋಽಯಮಾಚಾರ್ಯೇಣ
ತಚ್ಛಬ್ದಃ
ಸೂತ್ರೇ ಪಠಿತೋಽಸ್ಯ ಖಲು ಪ್ರತಿಪದಮಸಂಬಂಧಾತ್ ಸ್ವಲ್ಪಾಮಪ್ಯರ್ಥವತ್ತಾಂ
ನೋಪಲಭಾಮಹೇ . ತಸ್ಮಾನೈನಮಪುಷ್ಕಲಾರ್ಥಮಧ್ಯೇಷ್ಯಾಮಹ ಇತಿ .

ಉಚ್ಯತೇ- ಕಥಂ ಹಿ ನಾಮ ಪ್ರಯೋಕ್ತೃಪಾರತಂತ್ರ್ಯಾಚ್ಛಬ್ದಸ್ಯ ಶಬ್ದಾಂತರೇಣ
ಸಂಬಂಧೋ ನ ಸ್ಯಾದಿತಿ ?

ಆಹ,ನಬ್ರೂಮೋಽವಿದ್ಯಮಾನಸಂಬಂಧೋಽಸಂಬಂಧಃ ಕಿಂತರ್ಹ್ಯಯುಕ್ತಸಂಬಂಧೋ
ಯಃ ಸ ಖಲ್ವಸಂಬಂಧಃ . ತದ್ಯಥಾ ಅನಾಚಾರೋ ಮಾಣವಕ ಇತಿ ದ್ರವ್ಯೇಣ
ಕ್ರಿಯಾಶಕ್ತಿತ್ವಾನ್ನ ಶಕ್ಯಂ ಕಿಂಚಿದನಾಚಾರವತಾ ಕ್ಷಣಮಪ್ಯವಸ್ಥಾತುಂ .

ಅಯುಕ್ತಂ ತ್ವಾಚರನ್ನನಾಚಾರ ಇತ್ಯುಚ್ಯತೇ . ತಥಾ ಚಾಸ್ಯ ತಚ್ಛಬ್ದಸ್ಯ ಪ್ರತಿಪದಂ
ಸಂಬಂಧೋ ನಯುಕ್ತಸ್ತಸ್ಮಾದನರ್ಥಕಸ್ತಚ್ಛಬ್ದಃ .
ಆನಂತರ್ಯಾಜ್ಜಿಜ್ಞಾಸಾಶಬ್ದಸ್ಯೇತಿ ಚೇತ್, ಸ್ಯಾನ್ಮತಂ . ಅನಂತರಸ್ಯ ವಿಧಿರ್ವಾ
ಭವತಿ
ಪ್ರತಿಷೇಧೋ ವೇತ್ಯನಯಾಯುಕ್ತ್ಯಾ ಜಿಜ್ಞಾಸಾಶಬ್ದಸ್ಯ ತಚ್ಛಬ್ದೇನಾಭಿಸಂಬಂಧಃ
ಶಕ್ಯ ಇತಿ . ತಚ್ಚ ನೈವಂ . ಕಸ್ಮಾತ್ ? ತದಪಘಾತೇ ಪ್ರಯೋಜನಾಸದ್ಭಾವಾತ್ .

ನ ಹಿ ಜಿಜ್ಞಾಸಾಽಪಘಾತೇ ಕಿಂಚಿತ್ ಪ್ರಯೋಜನಮಸ್ತೀತಿ ಸತ್ಯಪಿ ಸಂಬಂಧೇ ನ
ತಚ್ಛಬ್ದೇನಾರ್ಥಃ .

ಅಭಿಘಾತಸ್ಯೇತಿಚೇತ್ ?ಅಥಾಪಿಸ್ಯಾದ್ಯದಿಜಿಜ್ಞಾಸಾಪಘಾತೇನ ಕಿಂಚಿತ್ಪ್ರಯೋಜನಮಸ್ತೀತಿ
.

ಅತಸ್ತತ್ಸಂಬಂಧೋ ನೇಷ್ಯತೇ . ತೇನ ತರ್ಹ್ಯಭಿಘಾತಶಬ್ದೇನಾಸ್ಯಾಭಿಸಂಬಂಧಃ
ಕರಿಷ್ಯತೇ . ತಥಾ ಚಾಪಿ ತಚ್ಛಬ್ದೋರ್ಥವಾನ್ ಭವಿಷ್ಯತೀತಿ .ಏತದನುಪಪನ್ನಂ .

ಕಸ್ಮಾತ್ ?ನಿಮಿತ್ತಾವಸ್ಥಾನೇ ಪುನಃ ಪುನರುತ್ಪತ್ತೇಃ .ನೈಮಿತ್ತಿಕೋಽಯಮಭಿಘಾತಸ್ತಸ್ಯ
ನಿಮಿತ್ತವತ್ತ್ವಾದಾತ್ಯಂತಿಕೋಽಪಘಾತೋ ನ ಸ್ಯಾತ್ . ಇತರಥಾ ಜ್ವರನಿಮಿತ್ತಕೋ
ದಾಹ ಇವ
ಶೀತದ್ರವ್ಯಸಂಸ್ಪರ್ಶಾತ್ಪ್ರಶಾಂತೋಽಪಿ ನಿಮಿತ್ತಾವಸ್ಥಾನಾತ್ಪುನಃ ಪುನಃ ಪ್ರವರ್ತತೇ
ಇತ್ಯಫಲತ್ವಮಸ್ಯ ವ್ಯಾಯಾಮಸ್ಯ .
ತ್ರಯಶಬ್ದಸ್ಯೇತಿ ಚೇತ್ ನ,ಪಾರತಂತ್ರ್ಯಾತ್ .ಆಶ್ರಯಪರತಂತ್ರಾ ಹಿ ಸಂಖ್ಯಾ,
ತಸ್ಯಾ ನಾಂತರೇಣಾಶ್ರಯೇಣೋಪಘಾತಮಪಘಾತಃ ಶಕ್ಯಃ ಕರ್ತುಂ .

ಆನರ್ಥಕ್ಯಂಚ
ಸಮಾನಮಿತಿ ಸುತರಾಂ ತಚ್ಛಬ್ದೇನ ನಾರ್ಥಃ .
ದುಃಖಶಬ್ದಸ್ಯೇತಿ ಚೇತ್ಸಾಮಾನ್ಯಂ -ಯದ್ಯೇತೇಷಾಂಪದಾನಾಮಭಿಸಂಬಂಧೇ
ಯಥೋಕ್ತದೋಷೋಪಪತ್ತಿಃ,ದುಃಖಶಬ್ದಂ ತರ್ಹಿ ತತ್-ಶಬ್ದೇನಾಭಿಸಂಭಂತ್ಸ್ಯಾಮಃ
.

ತಸ್ಮಿನ್ನೇಷನಿಷೇಧೋವಿಶತೀತಿ .ತಚ್ಚ ನೈವಂ .ಕಸ್ಮಾತ್ ?ಅನೇಕಪದವ್ಯವಧಾನಾತ್
.

ಕಥಮನಂತರವೃತ್ತಿನಾ ಸರ್ವನಾಮ್ನಾಽನೇಕಪದವ್ಯವಹಿತಸ್ಯ
ದುಃಖಶಬ್ದಸ್ಯಾಭಿಸಂಬಂಧಃ ಶಕ್ಯೇತ್ ಪ್ರತಿಪಾದಯಿತುಂ ? ತಸ್ಮಾನ್ನ ಕಿಂಚಿದೇತತ್ .

ಕಿಂಚಾನ್ಯತ್ .ಉಪಸರ್ಜನತ್ವಾತ್ .ಅಯಂ ಖಲ್ವಪಿ ದುಃಖಶಬ್ದಃ ಸಮಾಸ
ಉಪಸರ್ಜನೀಭೂತಃ .ನ ಚೈಕಸ್ಮಿನ್ಕಾಲೇ ಶಬ್ದಸ್ಯ ಪ್ರಧಾನತ್ವಮುಪಸರ್ಜನತ್ವಂ
ಚಯುಕ್ತಿತಃ ಸಂಭವತಿ .ಪ್ರಧಾನಸ್ಯ ಚ ಪದಾಂತರೇಣಾಭಿಸಂಬಂಧಃ .
ತಸ್ಮಾದ್ವಿವಾದಾಸ್ಪದಮೇವೈತತ್ಸೂತ್ರಂ .ಕಿಂಚಾನ್ಯತ್ .ನಿತ್ಯಾನಾಮಪಘಾತಾನುಪಪತ್ತೇಃ
.

ಇಹ ನಿತ್ಯಾನಾಮಪಘಾತಃ ಕರ್ತುಂ ನ ಶಕ್ಯತೇ . ತದ್ಯಥಾ ಪುರುಷಾಣಾಂ .

ಅನಿತ್ಯಾನಾಂಚಾಪಘಾತೋ ದೃಷ್ಟಃ . ತದ್ಯಥಾ,ಜ್ವರಾದೀನಾಂ .ನಿತ್ಯಂಚ
ದುಃಖಂ . ತಸ್ಮಾತ್ತದಪಘಾತೇಽಭ್ಯುತ್ಥಾನಾನರ್ಥಕ್ಯಂ .ವೃತ್ತ್ಯಪಘಾತೇ
ತದಪಘಾತ ಇತಿ ಚೇತ್,ಸ್ಯಾತ್ಪುನರೇಷಾ ಬುದ್ಧಿಃ .ಸತ್ಯಂ ನಿತ್ಯಾನಾಮಪಘಾತೋ
ನಯುಕ್ತಿತಃ ಸಂಭವತಿ .ನ ತು ವಯಂ ಗುಣಲಕ್ಷಣಸ್ಯ ದುಃಖಸ್ಯಾಪಘಾತಂ
ಬ್ರೂಮಃ, ಕಿಂತರ್ಹಿ ವೃತ್ತಿರಸ್ಯಾಭಿಭೂಯತ ಇತಿ . ತಚ್ಚ ನೈವಂ . ಕಸ್ಮಾತ್

?ಉಕ್ತೋತ್ತರತ್ವಾತ್ .ಉಕ್ತಮತ್ರೋತ್ತರಂ ನಿಮಿತ್ತಾವಸ್ಥಾನೇ ಪುನಃ ಪುನರುತ್ಪತ್ತೇರಿತಿ
.

ತಸ್ಮಾದಯಮಪ್ಯಮಾರ್ಗಃ . ಕಿಂಚಾನ್ಯತ್ . ಅವಿಶೇಷಾತ್ಕಲ್ಪಯಿತ್ವಾಽಪಿ
ವೃತ್ತ್ಯಪಘಾತಂ
ವೃತ್ತಿವೃತ್ತಿಮತೋರನನ್ಯತ್ವಾದ್ ವೃತ್ತ್ಯಪಘಾತೇ ವೃತ್ತಿಮದಪಘಾತಃ ಪ್ರಾಪ್ತ ಇತಿ
ನಾಸ್ತಿ ಕಶ್ಚಿದ್ವಿಶೇಷಃ . ತಸ್ಮಾತ್ ಕೃಶೋಽಯಂ ಪರಿಹಾರ ಇತಿ ನಾರ್ಥಸ್ತಚ್ಛಬ್ದೇನ
.

ಉಚ್ಯತೇ-ಯದುಕ್ತಂ ತಚ್ಛಬ್ದಾನರ್ಥಕ್ಯಂ,
ಪ್ರತಿಪದಮಸಂಬಂಧಾದಿತ್ಯಸ್ತು ದುಃಖಶಬ್ದೇನಾಭಿಸಂಬಂಧಃ . ತತ್ಸಂಬಂಧೇ
ಯಥೋಕ್ತದೋಷೋಪಪತ್ತಿರಿತಿ ಚೇತ್ ಸ್ಯಾನ್ಮತಂ .ಯದಿ ತರ್ಹಿ ತಚ್ಛಬ್ದಸ್ಯ
ದುಃಖಶಬ್ದೇನೈವಾಭಿಸಂಬಂಧೋಽಭ್ಯುಪಗಮ್ಯತೇ ತೇನಯೇಽಸ್ಮಾಭಿಃ ಪೂರ್ವಮಭಿಹಿತಾ
ದೋಷಾಸ್ತೇ ಪ್ರಸಜ್ಯಂತೇ . ತಸ್ಮಾತ್ ಪ್ರತಿಷಿದ್ಧಸ್ಯ ಪಕ್ಷಸ್ಯ ಪರಿಗ್ರಹೇ
ಸಾಹಸಮಾತ್ರಮಿತಿ .ಏತಚ್ಚ ನೈವಂ, ಕಸ್ಮಾತ್ ?ಪ್ರತಿವಿಧಾನಾತ್ .ಸತ್ಯಮಸತಿ
ಪ್ರತಿವಿಧಾನೇ ಸಾಹಸಮಾತ್ರಂ ಸ್ಯಾತ್ .ಪ್ರತಿವಿಧೀಯತೇ ತು,ತಸ್ಮಾದದೋಷೋಽಯಮಿತಿ
.

ಕಿಂತದಿತಿ ಚೇತ್ ಸ್ಯಾನ್ಮತಂ .ಉಚ್ಯತಾಂತರ್ಹಿ ಕಿಂತತ್ ಪ್ರತಿವಿಧಾನಂ
ಯಸ್ಯಾವಷ್ಟಂಭೇನಾನೇಕದೋಷವ್ಯಾಹತೋಽಪ್ಯಯಂ ಪಕ್ಷ ಆಶ್ರೀಯತೇ .ನ
ಹ್ಯನುಕ್ತಮಸ್ಮಾಭಿರಾಕಾರಮಾತ್ರೇಣ ಶಕ್ಯಂ ಪ್ರತಿಪತ್ತುಮಿತಿ .

ಉಚ್ಯತೇ-ಬಾಢಂ .ಯತ್ತಾವದುಕ್ತಮನೇಕಪದವ್ಯವಧಾನಾನ್ನ ದುಃಖಶಬ್ದಸ್ಯ
ತಚ್ಛಬ್ದೇನಾಭಿಸಂಬಂಧ ಇತ್ಯತ್ರ ಬ್ರೂಮಃ ನ,ಅನಭ್ಯುಪಗಮಾತ್ .ಯೋ
ಹ್ಯನಂತರಕೃತಂ ಶಬ್ದಸ್ಯ ಶಬ್ದಾಂತರೇಣ ಸಹ ಸಂಬಂಧಮಾಚಷ್ಟೇ
ತಂಪ್ರತ್ಯಯಮುಪಾಲಂಭಃ ಸ್ಯಾತ್ .ವಯಂತ್ವರ್ಥಕೃತಂ ಸಂಬಂಧಮಾಚಕ್ಷ್ಮಹೇ .

ತಥಾ ಚೋಕ್ತಂ-
ಯಸ್ಯಯೇನಾಭಿಸಂಬಂಧೋ ದೂರಸ್ಥಸ್ಯಾಪಿ ತಸ್ಯ ಸಃ .
ಅರ್ಥತಸ್ತ್ವಸಮಾನಾಮಾನಂತರ್ಯೇಽಪ್ಯಸಂಭವಃ ..
ಕಿಂಚಾನ್ಯತ್- ಶಾಸ್ತ್ರೇ ದರ್ಶನಾತ್ . ಶಾಸ್ತ್ರೇ ಚ ವ್ಯವಹಿತಾನಾಮಪಿ
ಸರ್ವನಾಮ್ನಾಮಭಿಸಂಬಂಧೋ ದೃಶ್ಯತೇ ᳚ಯಸ್ಯ ಗುಣಸ್ಯ ಹಿ ಭಾವಾದ್ದ್ರವ್ಯೇ
ಶಬ್ದನಿವೇಶಸ್ತದಭಿಧಾನೇ ತ್ವತಲಾ᳚ವಿತ್ಯತ್ರಾರ್ಥಕೃತಶ್ಚ
ಸಂಬಂಧಃ ಶಬ್ದಾನಾಮಭ್ಯುಪಗತಃ .ಙ್ಯಾಪ್ಪ್ರಾತಿಪದಿಕಾತ್,ಬಹುಷು
ಬಹುವಚನಂ,ಸುಪೋಧಾತುಪ್ರಾತಿಪದಿಕಯೋಃ,ಅಲುಗುತ್ತರಪದೇ ಇತ್ಯೇವಮಾದೀನಾಂ
ಸಂಬಂಧಾಭ್ಯುಪಗಮಃ . ತಥಾ ᳚ಅನಡ್ವಾಹಮುದಹಾರಿಣಿ ಭಗಿನಿ ವಹಸಿಯಾ ತ್ವಂ
ಶಿರಸಿ ಕುಂಭಮವಾಚೀನಮಭಿಧಾವಂತಮದ್ರಾಕ್ಷೀರಿತಿ ವಾರ್ತಿಕೇ ದೃಷ್ಟಾಂತಃ .ನ

ಹ್ಯತ್ರ ಸತ್ಯಾನಂತರ್ಯೇ ಶಿರಸಾಽನಡುಹೋವಹನಂ ಕುಂಭಸ್ಯ ವಾ ಸರಣಮುಪಪದ್ಯತೇ
.

ಯಥಾ ಚಾತ್ರ ವ್ಯವಹಿತಾನಾಮಭಿಸಂಬಂಧಸ್ತಥೇಹಾಪಿ ದ್ರಷ್ಟವ್ಯಃ .
ಯತ್ಪುನರೇತದುಕ್ತಮುಪಸರ್ಜನತ್ವಾತ್ಪದಾಂತರೇಣಾನಭಿಸಂಬಂಧಇತಿಏತದನುಪಪನ್ನಂ
.

ಕಸ್ಮಾತ್ ? ಸಮಾಸಾದಪೋದ್ಧಾರೇ ಬುದ್ಧಯಾ ವ್ಯವಸ್ಥಿತಸ್ಯ ಸ್ವಾತಂತ್ರ್ಯೋಪಪತ್ತೇಃ
.

ಸತ್ಯಮುಪಸರ್ಜನಸ್ಯ ಪದಾಂತರೇಣಾಭಿಸಂಬಂಧೋ ನೋಪಪದ್ಯತೇ . ನ ತು
ವಯಂ
ಸಮಾಸವೃತ್ತೇರೇವ ತಚ್ಛಬ್ದೇನಾಭಿಸಂಬಂಧ ಇತಿ ಪ್ರತಿಪದ್ಯಾಮಹೇ, ಕಿಂತರ್ಹಿ
ಸಮಾಸಾದಪೋದ್ಧೃತಸ್ಯ ಬುದ್ಧಿವ್ಯವಸ್ಥಿತಸ್ಯೋಪಜನಿತಸ್ವಾತಂತ್ರ್ಯಸ್ಯ ಶಬ್ದಾಂತರೇಣ
ಸಂಬಂಧಮಿಚ್ಛಾಮ ಇತಿ . ಅಥೈತದನಿಷ್ಟಂ ᳚ಯೋಗಪ್ರಮಾಣೇ ಚ ತದಭಾವೇ
ದರ್ಶನಂ
ಸ್ಯಾತ್ ᳚ಅಥಶಬ್ದಾನುಶಾಸನಂ,ಕೇಷಾಂ ಶಬ್ದಾನಾಂ᳚ ಇತಿಚೈವಮಾದೀನಾಂಪ್ರಯೋಗಾಣಾಂ
ವಿರೋಧಃ ಪ್ರಾಪ್ನೋತಿ .ಅನಿಷ್ಟಂಚೈತತ್ .ಯತ್ಪುನರೇತದುಕ್ತಂ-
ನಿತ್ಯಾನಾಮಪಘಾತಾನುಪಪತ್ತೇರ್ವೃತ್ತ್ಯಪಘಾತೇ ಚ ತದಪಘಾತಪ್ರಸಂಗಾದಿತಿ,
ಏತದಪ್ಯನುಪಪನ್ನಂ . ಕಸ್ಮಾತ್ ? ಗುಣಶಕ್ತೇಃ ಪ್ರಯೋಜನೋಪರಮೇ
ಸತ್ಯಾತ್ಮಕಲ್ಪೇನ
ವ್ಯವಸ್ಥಾನಾಭ್ಯುಪಗಮಾತ್ .ನೈತದಭ್ಯುಪಗಮ್ಯತೇ ಗುಣಸ್ಯೋಚ್ಛಿತ್ತಿರ್ಭವತಿ,
ವೃತ್ತಿರ್ವಾಽಸ್ಯಾಭಿಭೂಯತೇ . ಕಿಂತರ್ಹಿ ಪುರುಷಾರ್ಥನಿಬಂಧನಾ ಚರಿತಾರ್ಥ
ಶಕ್ತಿರಸ್ಯ ಪುರುಷಾರ್ಥಪ್ರವೃತ್ತೌ ಪ್ರಯೋಜನಾಸದ್ಭಾವಾದಾತ್ಮಕಲ್ಪೇನ ವ್ಯವತಿಷ್ಠತ
ಇತ್ಯೇತದ್ವಿವಕ್ಷಿತಂ . ತಸ್ಮಾದ್ಯುಕ್ತಮೇತತ್ತದಪಘಾತಕೇ ಹೇತೌ ಜಿಜ್ಞಾಸಾ ಪ್ರವರ್ತತ
ಇತಿ .

..ದೃಷ್ಟೇ ಸಾಽಪಾರ್ಥಾ ಚೇತ್ ..

ಸ್ಯಾದೇತತ್ ಪ್ರತ್ಯಕ್ಷೋ ದುಃಕಪ್ರತೀಕಾರಹೇತುರಸ್ತಿ . ತಸ್ಯ ಸಮತಿಕ್ರಮೇ ಕಿಂ
ಪ್ರಯೋಜನಂ
?ತದ್ಯಥಾ ಶಾರೀರಸ್ಯ ತಾವದಯಮಪಗಮಹೇತುರನೇಕದ್ರವ್ಯರಸಾಯನೋಪಭೋಗಃ
.

ಮಾನಸಸ್ಯಾಪಿಮನೋಜ್ಞಸ್ತ್ರೀಪಾನವಿಲೇಪನಭೋಜನವಸ್ತ್ರಾಲಂಕಾರಾದಿವಿಷಯಸಂಪ್ರಾಪ್ತಿಃ
.

ಆಧಿಭೌತಿಕಸ್ಯ ನೀತಿಶಾಸ್ತ್ರಾಭ್ಯಾಸಃ, ಶಸ್ತ್ರಾಸ್ತ್ರಕುಶಲತಾ,
ವಿಷಮಸ್ಥಾನಾನಧ್ಯಾಸನಂ ಚ .ಆಧಿದೈವಿಕಸ್ಯಾಪಿಯಥಾಕಾಲಂ

ವಿವಿಧನಿವಸನಾಸ್ತರಣಗರ್ಭಗೃಹಪ್ರಾಸಾದಜಾಲಾಂತರಚಂದನವ್ಯಜನಮಣಿಹಾರಾದಿಸೇವಾ
ವಿವಿಧೌಷಧಮಂಗಲಸ್ತುತಿಮಂತ್ರಪ್ರಯೋಗಾನುಷ್ಠಾನಮಿತಿ ದೃಷ್ಟೇ ಹೇತೌ ಸಾ
ಜಿಜ್ಞಾಸಾಽಪಾರ್ಥೇತಿ ಚೇತ್ -

..ನೈಕಾಂತಾತ್ಯತತೋಽಭಾವಾತ್ .. 1 ..

ಏತಚ್ಚ ನೈವಂ . ಕಸ್ಮಾತ್ ?ಏಕಾಂತಾತ್ಯಂತತೋಽಭಾವಾತ್ .ಏಕಾಂತೋ ನಾಮ
ನಿಯಮೇನ ಭಾವಃ .ಅತ್ಯಂತಂ ಭೂತಸ್ಯಾವಿನಾಶಃ .ಏಕಾಂತಶ್ಚ ಅತ್ಯಂತಂ
ಚ ತೇ ಏಕಾಂತಾತ್ಯಂತೇ ತಯೋರಭಾವ ಏಕಾಂತಾತ್ಯಂತತೋಽಭಾವಃ ತಸ್ಮಾತ್ .

ಷಷ್ಠೀಸ್ಥಾನೇ ಪಂಚಮೀ .ಷಷ್ಠ್ಯಾ ಏವ ವಾ ತಸಿಃ ಷಷ್ಠ್ಯಾ ವ್ಯಾಶ್ರಯ
ಇತಿಯೋಗವಿಭಾಗಾತ್ .ಅಸಮಾಸಕರಣಂ ವೃತ್ತಪೂರಣಾರ್ಥಂ,ಮಾನಸಸ್ಯ ಚ
ದುಃಖಸ್ಯ ಪ್ರತೀಕಾರೇ ದೋಷಾಂತರೋಪಸಂಗ್ರಹಾರ್ಥಂ . ತಥಾ ಹಿ,ಸ್ತ್ರ್ಯಾದೀನಾಂ
ಸತ್ಯೇತಸ್ಮಿನ್ ದೋಷದ್ವಯೇಽಶಕ್ಯಮರ್ಜ್ಜನಂ ಕರ್ತುಮಸ್ವಾಭಾವಿಕತ್ವಾತ್ .

ಸತ್ಯರ್ಜನೇ
ರಕ್ಷಣಮಶಕ್ಯಂ,ಸಾಧಾರಣತ್ವಾತ್ .ಸತಿ ಚ ರಕ್ಷಣೇ ಕ್ಷಯಃ, ಕೃತಕತ್ವಾತ್ .

ಸಂಗಾಚ್ಚಾನುಪಶಮೋ ಭೂತೋಪಘಾತಮಂತರೇಣ ಚಾಸಂಭವ ಇತ್ಯೇತೇ
ದೋಷಾಃ .
ಆಹ,ಕಥಮೇತದವಗಮ್ಯತೇಯದ್ದೃಷ್ಟಸ್ಯ ಹೇತೋರನೈಕಾಂತಿಕತ್ವಮನಾತ್ಯಂತಿಕತ್ವಂ
ಚೇತಿ ?

ಉಚ್ಯತೇ-ಪ್ರತ್ಯಕ್ಷ ಏವೈತದುಪಲಭ್ಯತೇ .ಯದಾಯುರ್ವೇದವಿಹಿತಸ್ಯ
ಕ್ರಿಯಾಕ್ರಮಸ್ಯಾಭಿಯುಕ್ತಮಾತ್ಮವಂತಂ ಭೇಷಜಭಿಷಕ್ಪರಿಚಾರಕಸಂಪನ್ನಂ
ಪ್ರತ್ಯಾನರ್ಥಕ್ಯಂ .ಆಹ ಚ -

ಸರ್ವೇಷಾಂ ವ್ಯಾಧಿರೂಪಾಣಾಂ ನಿದಾನಂ ತ್ರಿವಿಧಂ ಸ್ಮೃತಂ .

ಆಹಾರಶ್ಚ ವಿಹಾರಶ್ಚ ಕರ್ಮ ಪೂರ್ವಕೃತಂ ತಥಾ ..

ತತ್ರಾಹಾರವಿಹಾರೋತ್ಥಾನ್ ರೋಗಾನ್ ದ್ರವ್ಯಮಪೋಹತಿ .

ಯಸ್ತು ಕರ್ಮಕೃತೋ ವ್ಯಾಧಿರ್ಮರಣಾತ್ಸ ನಿವರ್ತತೇ ..

ಪುನರಪ್ಯಾಹ-

ಸೋಪದ್ರವಃ ಸರ್ವರೂಪೋ ಬಲಮಾಂಸೇಂದ್ರಿಯಾಪಹಃ .
ಸಾರಿಷ್ಠಶ್ಚೈವಯೋ ವ್ಯಾಧಿಸ್ತಂ ಭಿಷಕ್ ಪರಿವರ್ಜಯೇತ್ ..

ಇತ್ಯೇವಮನೈಕಾಂತಿಕತ್ವಂ .ಅನಾತ್ಯಂತಿಕತ್ವಂ ತು ನಿವೃತ್ತಾನಾಮಪಿ
ವ್ಯಾಧೀನಾಂಪುನರುತ್ಪತ್ತಿದರ್ಶನಾತ್ .ಮಹತಾ ಖಲ್ವಪಿ ಪ್ರಯತ್ನೇನ ನಿವರ್ತಿತಾ
ವ್ಯಾಧಯಃ ಪುನರುತ್ಪದ್ಯಂತೇ . ತಥಾ ಚೋಕ್ತಂ -

ಪುನರ್ಜ್ವರೇ ಸಮುತ್ಪನ್ನೇ ಕ್ರಿಯಾ ಪೂರ್ವಜ್ವರಾನುಗಾ .ಇತಿ
ತಸ್ಮಾದ್ಯಥೈವಾಸ್ಯಾಯುರ್ವೇದಾದೇಃ ಪ್ರತೀಕಾರಹೇತುತ್ವಂ

ಪ್ರತ್ಯಕ್ಷಸಿದ್ಧಮೇವಮೇಕಾಂತಾತ್ಯಂತತೋಽಭಾವೋಽಪಿ . ತಥಾ ಮಾನಸಸ್ಯ ಚ .

ಯಥಾಚಶಾರೀರದುಃಖಪ್ರತೀಕಾರಹೇತವೋಽನೈಕಾಂತಿಕಾಃ ತಥಾ ಸ್ತ್ರ್ಯಾದಯೋಽಪಿ
.

ಕಸ್ಮಾತ್ ? ತತ್ಸನ್ನಿಧಾನೇ ವಿಷಯಾಂತರಾಭಿಲಾಷದರ್ಶನಾತ್ .ಯದಿ ಹಿ
ಸ್ತ್ರ್ಯಾದಯೋವಿಷಯಾಃ ಸರ್ವದಾ ದುಃಖಪ್ರತೀಕಾರಸಮರ್ಥಾಭವೇಯುಃ,ಕಿಮತಿ
ತೇಷು
ಸನ್ನಿಹಿತೇಷುವಿಷಯಿಣೋವಿಷಯಾಂತರಜಿಘೃಕ್ಷಾ ಸ್ಯಾತ್ ?ಏವಮನೈಕಾಂತಿಕತ್ವಂ
.

ಅನಾತ್ಯಂತಿಕತ್ವಮಪಿ .ನಿವೃತ್ತೇಚ್ಛಾನಾಮಪಿ ಭೂಯಃ ಪ್ರಾರ್ಥನಾಸಂಭವಾತ್ .

ಯದಿ ಹಿ ವಿಷಯೋಪಭೋಗೋಽತ್ಯಂತಮೇವ ಮಾನಸಂ ದುಃಖಮಪಹನ್ಯಾತ್
ಕಿಂ ಪ್ರಾಪ್ತಂ
ಯೇನ ಭೂಯಸ್ತಂ ಪ್ರತಿ ವಿಷಯಿಣೋಽಭಿಲಾಷಃ ಸ್ಯಾತ್ ? ಕಿಂ ಕಾರಣಂ ?

ಯಸ್ಮಾನ್ನ
ಹ್ಯವಿದ್ಯಮಾನೇ ತಮಸಿ ದೇವದತ್ತಸ್ಯ ಪ್ರದೀಪಂ ಪ್ರತ್ಯಪೇಕ್ಷಾ ಭವತಿ .ದೃಶ್ಯತೇ
ಚ ನಿವೃತ್ತೇಚ್ಛಾನಾಮಪಿ ವಿಷಯೋಪಭೋಗಾದ್ವಿಷಯಿಣಾಂ ಭೂಯೋ
ವಿಷಯಾಭಿಲಾಷಃ .
ತೇನ ಮನ್ಯಾಮಹೇ ನಾಯಂ ದೃಷ್ಟೋ ಹೇತುರ್ದುಃಖಮಹಪಂತಿ . ಕಿಂತರ್ಹಿ
ಸುತರಾಂ
ವೃದ್ಧಿಂ ಕರೋತಿ .ಆಹ ಚ -

ನ ಜಾತು ಕಾಮಃ ಕಾಮಾನಾಮುಪಭೋಗೇನ ಶಾಮ್ಯತಿ .

ಹವಿಷಾ ಕೃಷ್ಣವರ್ತ್ಮೇವ ಭೂಯ ಏವಾಭಿವರ್ಧತೇ ..

ಅಪರ ಆಹ-

ಸಂವೇದ್ಯತ್ವಾದ್ ಗುರುತ್ವಾಚ್ಚ ನಿಂದಿತತ್ವಾಚ್ಚ ಸಾಧುಭಿಃ .
ಸರ್ವತ್ರಾಸನ್ನಿಧಾನಾಚ್ಚ ನ ದೃಷ್ಟೋ ಹೇತುರಿಷ್ಯತೇ ..

ಸಂವೇದ್ಯತ್ವಾತ್ .ಭೋಗಸಾಧನವಿಕಲಾನಾಮರ್ಥಿನಾಂ ಮಧ್ಯೇ
ವಿಷಯಿಣೋಪಯುಜ್ಯಮಾನಾಸ್ತೈಸ್ಸಂವೇದ್ಯಂತೇ .ತೇಷಾಮಪ್ರದಾಯೋಪಯುಜ್ಯಮಾನಂ
ನೈರ್ಘೃಣ್ಯಮಾವಿಷ್ಕುರ್ಯಾತ್ .ವಿಷಯಿಣಾ ಪ್ರದೀಯಮಾನೋ ವಾಽರ್ಥಿಭ್ಯಃ
ಪರಿಮಿತತ್ವಾದವಚ್ಛಿದ್ಯೇತೇತ್ಯನುಪಾಯೋಽಯಂ ದುಃಖಾಪಘಾತೇ ಬುದ್ಧಿಮತಾಂ .

ಕಿಂ ಚ
ಗುರುತ್ವಾತ್ .ಭೋಗಾನಾಂವಿವಿಧನಿವಸನಸ್ತ್ರೀಪಾನಭೋಜನವಿಲೇಪನಾಲಂಕಾರಾದೀನಾಂ
ಸಮಗ್ರ್ಯೇ ಸುಖಮುತ್ಪದ್ಯತೇ .ನಾನ್ಯತರವೈಕಲ್ಯೇ .ಸಾಮಗ್ರ್ಯಂ ಚೈಷಾಂ
ಸ್ವಾಭಾವಿಕತ್ವಾದನುಪಪನ್ನಂ .ಆಹ ಚ -

ನಾಭಿಜಾತಿಂ ನ ವಿಜ್ಞಾನಂ ನ ಚ ಶೌರ್ಯಮಪೇಕ್ಷತೇ .

ಲಕ್ಷ್ಮೀ ಸಂಸ್ಕಾರಯೋಗಾಚ್ಚ ಕ್ವಚಿದೇವಾವತಿಷ್ಠತೇ ..

ಇತ್ಯೇವಮನೇಕಾರ್ಥಾಶ್ರಯತ್ವಾದ್ ಗುರುರ್ವಿಷಯೋಪಭೋಗಃ . ಕಿಂ ಚ
ನಿಂದಿತತ್ವಾಚ್ಚ
ಸಾಧುಭಿಃ .ನಿಂದಿತಃ ಖಲ್ವಪಿ ಸಾಧುಭಿರ್ವಿಷಯೋಪಭೋಗಃ .ಯಸ್ಮಾದಾಹ-

ಆಯಾಸಾಶ್ಚ ವಿಘಾತಶ್ಚ ವಿಪ್ರಲಂಭಭಯಾನಿ ಚ .

ಯಚ್ಚಾನ್ಯದಶಿವಂ ಲೋಕೇ ತತ್ಕಾಮೇಭ್ಯಃ ಪ್ರವರ್ತತೇ ..

ಪುನರಪ್ಯಾಹ-

ಅಯಂ ಸಕ್ಷೇತ್ರಿಯೋ ವ್ಯಾಧಿರಯಮಾತ್ಯಂತಿಕೋ ಜ್ವರಃ .
ಇದಮಾಸ್ಪದಮೀತೀನಾಮೇಷಯೋನಿಃ ಸಪಾಪ್ಮನಾಂ ..

ಅಗಾಧಮೇತತ್ಪಾತಾಲಮೇಷ ಪಂಕೋ ದುರುತ್ತರಃ .
ಕ್ಲೇಶವ್ಯಾಧಿಭಯಾಕೀರ್ಣಮೇತಚ್ಛ್ವಭ್ರಂ ಭಯಾವಹಂ ..

ವಿವಿಧಾಯಾಸಶೋಕಾನಾಮೇತದಾಯತನಂ ಮಹತ್ .

ದೈನ್ಯಶ್ರಮವಿಷಾದಾನಾಮೇತತ್ಕ್ಷೇತ್ರಮಪಾವೃತಂ ..

ಯಸ್ಮಾದ್ವಿಷಯಸಂಭೋಗಾದ್ವಿಹಗಃ ಪಂಜರಾವಿವ .

ಗತೋ ವನೇಷು ರಮತೇ ಸ ಸುಖಾನಿ ಸಮಶ್ನುತೇ ..

ತಸ್ಮಾತ್ ಸಾಧುಭಿರಪಾಕೃತತ್ವಾದಸಾಧುರ್ವಿಷಯೋಪಭೋಗಃ . ಕಿಂ ಚ
ಸರ್ವತ್ರಾಸನ್ನಿಧಾನಾತ್ .ನ ಹಿ ಸುಪ್ರತಿನಿವಿಷ್ಟಸ್ಯಾಪಿ ಕಾಮಿನಃ ಸರ್ವತ್ರ
ವಿಷಯಸನ್ನಿಧಾನೇನ ಭವಿತವ್ಯಂ .ನೋ ಖಲ್ವಪಿ ಏಕಸ್ಮಿನ್ ದೇಶೇಽವಸ್ಥಾನಂ
ಸಂಭವತಿ,ವಿಷಯಾಭಾವಪ್ರಸಂಗಾತ್ . ತಸ್ಮಾದವಶ್ಯಂ ವಿಯೋಗೇನ ಭವಿತವ್ಯಂ .

ವಿಯೋಗೇಚಸತಿಧ್ರುವೋಽನಿಷ್ಟಾನುಬಂಧಇತಿ ಕೋಽರ್ಥೋವಿಷಯಪರಿಗ್ರಹೇಣ
? ತತ್ರ
ಯದುಕ್ತಂ ದೃಷ್ಟಸ್ಯ ಹೇತೋಃ ಸದ್ಭಾವಾದಪಾರ್ಥಕಾ ಜಿಜ್ಞಾಸೇತಿ ಏತದಯುಕ್ತಂ ..

1..

——————-

ಕಾರಿಕಾ 2

——————-

ಆಹ- ಯದ್ಯೇಕಾಂತಾತ್ಯಂತತೋಽಭಾವಾದ್ದೃಷ್ಟೇ ಹೇತಾವಪರಿತೋಷಸ್ತೇನ
ತರ್ಹ್ಯಸ್ತ್ಯಯಮನ್ಯೋ
ಹೇತುರುಭಯದೋಷವರ್ಜಿತಃ ಸ ಕಸ್ಮಾನ್ನ ಪರಿಗೃಹ್ಯತೇ ? ಕೋಽಸಾವಿತಿ ಚೇತ್
ಉಚ್ಯತೇ, ಶಾಸ್ತ್ರೋಕ್ತಃ ಕರ್ಮವಿಧಿಃ .ಸ ಹ್ಯೈಕಾಂತಿಕಃ . ಕಥಂ ?ಏವಂ

yuktidIpikA.pdf 19



ಯುಕ್ತಿದೀಪಿಕಾ

ಹ್ಯಾಹ -ಪಶುಬಂಧೇನ ಸರ್ವಾಂಲ್ಲೋಕಾನ್ ಜಯತಿ .ನ ತೂಕ್ತಂ ಕದಾಚಿಜ್ಜಯತಿ,
ಕದಾಚಿನ್ನೇತಿ .ಫಲಸ್ಯ ಪ್ರತ್ಯಕ್ಷಾನುಪಲಬ್ಧೇರನೈಕಾಂತಿಕತ್ವಮಿತಿ ಚೇತ್,

ಸ್ಯಾನ್ಮತಂ ಪ್ರತ್ಯಕ್ಷತ ಏವೇದಂ ವಿಹಿತಸ್ಯ ಕರ್ಮಣಃ ಫಲಂ ನೋಪಲಭ್ಯತೇ .

ತಥಾಹಿಪುತ್ರಕಾಮಇಷ್ಟಿಂ ನಿರೂಪ್ಯ ದುಹಿತರಮಪಿನಪ್ರಾಪ್ನೋತಿ .ಅರ್ಥಕಾಮಶ್ಚ
ಕರ್ಮ ಕೃತ್ವಾ ಮಾಷಕಮಪಿ ನ ಲಭತೇ . ತಸ್ಮಾನ್ನಾಯಮನೈಕಾಂತಿಕ ಇತಿ .ಏತಚ್ಚ
ನೈವಂ . ಕಸ್ಮಾತ್ ?ಸಾಧನವೈಕಲ್ಯಾತ್ತದನುಪಪತ್ತೇಃ .ಅನೇಕಸಾಧನಸಾಧ್ಯೋ ಹಿ
ಕರ್ಮವಿಧಿಃ .ಯತ್ರ ಫಲಂ ನೋಪಲಭ್ಯತೇ ತತ್ರ ಸಾಧನವೈಕಲ್ಯಮನುಮಾತವ್ಯಂ .

ಕಸ್ಮಾತ್ ?ನ ಹ್ಯೇತದಿಷ್ಟಂ,ಸತಿ ಕಾರಣೇ ಕಾರ್ಯಂ ನ ಭವತಿ . ಕಿಂ ಚಾನ್ಯತ್,

ಸಂಸಾರಾಭಾವಪ್ರಸಂಗಾತ್ .ಯದಿ ಖಲ್ವಪಿ ಕರ್ಮಣಃ ಫಲವತ್ತ್ವಂ ನೇಷ್ಯತೇ
ತೇನ ತನ್ನಿಮಿತ್ತಸ್ಯ ಸಂಸಾಸರಸ್ಯಾಭಾವಪ್ರಸಂಗಃ .ಅನಿಷ್ಟಂ ಚೈತತ್ .

ತಸ್ಮಾತ್ಸಿದ್ಧಮಸ್ಯೈಕಾಂತಿಕತ್ವಂ .

ಆತ್ಯಂತಿಕತ್ವಮಪಿ ಸಿದ್ಧಮೇವ . ಯಸ್ಮಾದಾಹ ಅಪಾಮ ಸೋಮಮಮೃತಾ
ಅಭೂಮೇತಿ .ಅತ್ರ
ಸೋಮಪಾನಾದಮೃತತ್ವಾವಾಪ್ತಿಃ ಶ್ರೂಯತೇ . ತಸ್ಮಾತ್ತದೇವಾನುಷ್ಠಾತವ್ಯಂ .

ಕಿಮನ್ಯೇನ
ಹೇತುನಾ ಪರಿಕಲ್ಪಿತೇನೇತಿ ಜಿಜ್ಞಾಸಾಽಪಾರ್ಥೈವೇತಿ .

ಉಚ್ಯತೇ
..ದೃಷ್ಟವದಾನುಶ್ರವಿಕಃ ..
ಅನುಶ್ರೂಯತೇ ಇತ್ಯನುಶ್ರವಃ .ಅನುಶ್ರವೇ ಭವ ಆನುಶ್ರವಿಕಃ .ದೃಷ್ಟೇನ ತುಲ್ಯಂ
ವರ್ತತೇ ದೃಷ್ಟವತ್ . ಕಿಮಸಾವನಭಿಪ್ರೇತ ಇತಿ ವಾಕ್ಯಶೇಷಃ .
ಆಹ ಕಃ ಪುನರಯಮನುಶ್ರವಃ ?
ಉಚ್ಯತೇ-ಮಂತ್ರಬ್ರಾಹ್ಮಣಂಯಾವದ್ವಾ ಪುರಾತನಮನುಶ್ರೂಯಮಾಣಂ
ಪ್ರಾಮಾಣ್ಯೇನಾಭ್ಯುಪಗಮ್ಯತೇ ತತ್ರಭವದ್ಭಿಃ .ಯಥಾಶ್ರುತಿನಿಬಂಧನಾಃ ಸ್ಮೃತಯಃ
.

ಅಂಗಾನಿ ವೇದಾಸ್ತರ್ಕಾ ವಾ .ಯಥಾಹ
ವೇದವೇದಾಂಗತರ್ಕೇಷು ವೇದಸಂಜ್ಞಾ ನಿರುಚ್ಯತೇ .ಇತಿ .

ಆಹ,ಕಿಂ ಪೂರ್ವಸ್ಮಾದೇವ ಹೇತೋರಯಮಾನುಶ್ರವಿಕೋ ಹೇತುರನಭಿಪ್ರೇತ ಇತಿ
?

ನೇತ್ಯುಚ್ಯತೇ . ಕಿಂತರ್ಹಿ
..ಸ ಹ್ಯವಿಶುದ್ಧಿಕ್ಷಯಾತಿಶಯಯುಕ್ತಃ . ..
ಇತಿ .ಸ ಇತ್ಯಾನುಶ್ರವಿಕಸ್ಯ ಹೇತೋಃ ಪ್ರತಿನಿರ್ದೇಶಃ .ಹಿಶಬ್ದೋ ಯಸ್ಮಾದರ್ಥೇ .

ಅವಿಶುದ್ಧಿಶ್ಚ ಕ್ಷಯಶ್ಚಾತಿಶಯಶ್ಚ ತೈರ್ಯುಕ್ತಃ .ಏತದುಕ್ತಂ ಭವತಿ .

ಯಸ್ಮಾದಯಮಾನುಶ್ರವಿಕೋ ಹೇತುರವಿಶುದ್ಧೋಽನಿತ್ಯಸ್ತಾರತಮ್ಯವಾಂಶ್ಚಾತೋ
ದೃಷ್ಟ
ಇವಾನಭಿಪ್ರೇತಃ .
ತತ್ರಾವಿಶುದ್ಧಿಯುಕ್ತಸ್ತಾವತ್ ಹಿಂಸಾವಿಧಾನಾತ್ .ಯದಾಹ ಬ್ರಾಹ್ಮಣೇ-
ಬ್ರಾಹ್ಮಣಮಾಲಭೇತೇತ್ಯಾದಿ . ತಥಾ-
ಷಟ್ಶತಾನಿ ನಿಯುಜ್ಯಂತೇ ಪಶೂನಾಂ ಮಧ್ಯಮೇಽಹನಿ .

ಅಶ್ವಮೇಧಸ್ಯ ವಚನಾದೂನಾನಿ ಪಶುಭಿಸ್ತ್ರಿಭಿಃ ..
ಇತಿ ಹಿಂಸಾ ಚಾವಿಶುದ್ಧಿಃ .ಪ್ರಾಣಿನಾಮಿಷ್ಟಶರೀರವ್ಯಾಪಾದನಾತ್ .

ಆಹ, ತದನುಪಪತ್ತಿಃ . ಶಾಸ್ತ್ರಚೋದಿತತ್ವಾತ್ . ಯದಿ ಶಾಸ್ತ್ರೇಣ ಚೋದಿತೇಯಂ
ಹಿಂಸಾ
ನ ಸ್ಯಾತ್ಮುಕ್ತಸಂಶಯಮವಿಶುದ್ಧಿತ್ವಮಸ್ಯಾಃ ಪ್ರತಿಪದ್ಯಾಮಹೇ,ಶಾಸ್ರಚೋದಿತಾ
ತು .
ತಸ್ಮಾನ್ನೇಯಮವಿಶುದ್ಧಿಃ .
ತತ್ಪ್ರಾಮಾಣ್ಯಾನಭ್ಯುಪಗಮಾದವಿಶುದ್ಧಿರಿತಿ ಚೇತ್ ಸ್ಯಾನ್ಮತಂ,
ವೇದಪ್ರಾಮಾಣ್ಯಮಭ್ಯುಪಗಚ್ಛತಾಮಸಂಶಯಮೇತದೇವಂಸ್ಯಾತ್ .ಹೇತುವಾದಕುಶಲಾಸ್ತು
ವಯಂ . ತಸ್ಮಾದಧೀಯತಾಂ ಯದಿ ಕಶ್ಚಿದಸ್ತ್ಯುಭಯಪಕ್ಷಪ್ರಸಿದ್ಧೋ ಹೇತುಃ
ಯತೋ
ನಿಸ್ಸಂಶಯಃಪ್ರತ್ಯಯಃಸ್ಯಾದಿತಿ .ಏತಚ್ಚಾಯುಕ್ತಂ .ಕಸ್ಮಾತ್ ?ಅಭ್ಯುಪಗಮವಿರೋಧಾತ್
.

ದೃಷ್ಟಮನುಮಾನಮಾಪ್ತವಚನಂ ಚೇತಿ ಪ್ರಾಮಾಣ್ಯತ್ರಯಮಭ್ಯುಪಗತಂ ಭವದ್ಭಿಃ .
ಇದಾನೀಂ ವೇದಸ್ಯಾಪ್ತವಚನತ್ವೇ ಸತ್ಯಪ್ರಾಮಾಣ್ಯಂ ಬ್ರುವತಃ ಸ್ವಮತವ್ಯಾಘಾತಃ .
ತಸ್ಮಾದಯುಕ್ತಮೇತತ್ .

ವೇದಸ್ಯಾಪ್ತವಚನತ್ವಾನುಪಪತ್ತೇರದೋಷ ಇತಿ ಚೇತ್ಸ್ಯಾನ್ಮತಂ .ಆಪ್ತವಚನತ್ವಂ
ಪ್ರಾಕ್ಪ್ರಸಾಧ್ಯಾಸ್ಯ ವೇದಸ್ಯ ಪಶ್ಚಾತ್ ಅಯಮುಪಾಲಂಭೋ ಯುಕ್ತಮಭಿಧಾತುಂ
ಸ್ಯಾತ್ .

ತತ್ತ್ವಸಿದ್ಧಂ . ತಸ್ಮಾದನುಪಾಲಂಭೋಽಯಮಿತಿ .ಏತದಪ್ಯುಕ್ತಂ . ಕಸ್ಮಾತ್
?ಪುರುಷಬುದ್ಧಿಪೂರ್ವಕತ್ವೇ ಸತಿ ರಾಗಾದಿಯೋಗಾಚ್ಛಬ್ದೋ ವಿಚಾರಾರ್ಹಃ ಸ್ಯಾತ್
ಕಿಮಾಪ್ತವಚನಂ ನ ವೇತಿ .ಅಪುರುಷಬುದ್ಧಿಪೂರ್ವಕಸ್ತ್ವಾಮ್ನಾಯಃ ಸ್ವತಂತ್ರಃ
ಪುರುಷನಿಶ್ಶ್ರೇಯಸಾರ್ಥಂ ಪ್ರವರ್ತತೇ . ತಸ್ಮಾನ್ನೈವಂವಿಧಮನಿಷ್ಟಂ
ವಿಚಾರಮರ್ಹತಿ . ಕಿಂ ಚಾನ್ಯತ್ ಅವಿಶುದ್ಧಿತ್ವಾನುಪಪತ್ತಿಪ್ರಸಂಗಾತ್ .ಯದಿ
ಚೈತಸ್ಮಿನ್ನರ್ಥೇ ಭವಾನಪಿ ಪರ್ಯನುಪಯುಜ್ಯೇತ - ಕಥಮಿದಂ ನಿಶ್ಚೀಯತೇ
ಯದುತ

ಪ್ರಾಣಿನಾಮಿಷ್ಟಶರೀರವ್ಯಾಪಾದನಾದವಿಶುದ್ಧಿಹಿಂಸೇತಿ ?ಅವಶ್ಯಮಭಿಧಾನೀಯಂ
ಶಾಸ್ತ್ರತ ಇತಿ . ತದೇವ ಚ ಶಾಸ್ತ್ರಂ ಕ್ರತೌ ಹಿಂಸಾಮಾಹ . ತಸ್ಮಾತ್ ಕೋಽತ್ರ ಹೇತುಃ
ಅನ್ಯತ್ರ ಪ್ರಮಾಣಮಿಹೈವೈತದಪ್ರಮಾಣಂ ಭವಿತುಮರ್ಹತಿ ಹಿಂಸಾತೋ ಧರ್ಮ
ಇತಿ ?

ಅನುಗ್ರಹೋಪಘಾತಲಕ್ಷಣತ್ವಾದಹಿಂಸಾಹಿಂಸಯೋಃ ಪ್ರತ್ಯಕ್ಷಸಿದ್ಧಿರಿತಿ ಚೇತ್ -

ಅಥಾಪಿ ಸ್ಯಾತ್ ಅಹಿಂಸಾತಶ್ಚಾನುಗ್ರಹೋ ಭವತೀಷ್ಟಶರೀರವ್ಯಾಪಾದನಲಕ್ಷಣಃ,
ಹಿಂಸಾತಶ್ಚೋಪಘಾತೋ ಭವತಿ ಅಭಿಪ್ರೇತಶರೀರವ್ಯಾಪಾದನಲಕ್ಷಣಃ .

ಕ್ರಿಯಾನುರೂಪಂ
ಚಫಲಮನುಮಾತುಂಯುಕ್ತಮಿತಿಪ್ರತ್ಯಕ್ಷಸಿದ್ಧಮನಯೋರಿಷ್ಟಾನಿಷ್ಟಫಲಹೇತುತ್ವಂ
.

ತಸ್ಮಾತ್ ಕೋಽತ್ರ ಶಾಸ್ತ್ರವ್ಯಾಪಾರ ಇತಿ ?ಏತಚ್ಚಾನುಪಪನ್ನಂ . ಕಸ್ಮಾತ್
?ಅನಿಷ್ಟಪ್ರಸಂಗಾತ್ .ಏವಂ ಹಿ ಪರಿಕಲ್ಪ್ಯಮಾನೇ ಗುರುಭಾರ್ಯಾಗಮನೇಽಪಿ
ಸತ್ತ್ವಾಂತರಾನುಗ್ರಹಸಾಮರ್ಥಾದಿಷ್ಟಫಲಸಂಬಂಧಃ ಸ್ಯಾತ್ . ಮಾಣವಕಂ
ಚೋಪನೀಯ
ವ್ರತಾದೇಶಶೌಚಬ್ರಹ್ಮಚರ್ಯ್ಯಸ್ವಾಧ್ಯಾಯಾಭ್ಯಾಸಭೈಕ್ಷಾಗ್ನಿಪರಿಚರಣಗುರುಶುಶ್ರೂಷಾದಿಷು
ಪ್ರವರ್ತಯತೋಽನಿಷ್ಟಫಲಸಂಬಂಧಃ ಸ್ಯಾತ್ .ತಸ್ಮಾಲ್ಲೋಕಶಾಸ್ತ್ರವಿರುದ್ಧೋಽಸತ್ತರ್ಕೋ
ನೇಷ್ಟ ಇತಿ .

ಉಭಯಾಭಿಧಾನಾಚ್ಛಾಸ್ತ್ರವಿರೋಧಪ್ರಸಂಗ ಇತಿ ಚೇತ್ ಸ್ಯಾನ್ಮತಂ
ತದೇವ ಶಾಸ್ತ್ರಮಹಿಂಸಾಮಾಹ, ತದೇವ ಹಿಂಸಾಂ .ಏವಂ ಸತಿ
ಪರಸ್ಪರವಿರುದ್ಧಯೋರರ್ಥಯೋಶ್ಚೋದಿತತ್ವಾದುಭಯಾನುಗ್ರಹಾಸಂಭವೇ
ಶಾಸ್ತ್ರವಿರೋಧಪ್ರಸಂಗ ಇತಿ . ತಚ್ಚ ನೈವಂ . ಕಸ್ಮಾತ್
?ಉತ್ಸರ್ಗಾಪವಾದಯೋರ್ವಿಷಯಭೇದಾತ್ .ಸಾಮಾನ್ಯೇ ಹಿ ಶಾಸ್ತ್ರಮಹಿಂಸಾಮುತ್ಸೃಜ್ಯ
ವಿಶೇಷೇ ಕ್ರತುಲಕ್ಷಣೇಽಪವಾದಂ ಶಾಸ್ತಿ .ಸಾಮಾನ್ಯವಿಹಿತಂ ಚ ವಿಶೇಷವಿಹಿತೇನ
ಬಾಧ್ಯತೇ . ತದ್ಯಥಾ -ದಧಿ ಬ್ರಾಹ್ಮಣೇಭೋ ದೀಯತಾಂ ತಕ್ರಂ ಕೌಂಡಿನ್ಯಾಯೇತಿ .

ತಸ್ಮಾದುತ್ಸರ್ಗಾಪವಾದಯೋರ್ವಿಷಯಭೇದಾನ್ನಾಸ್ತಿ ಶಾಸ್ತ್ರವಿರೋಧ ಇತಿ . ಕಿಂ
ಚಾನ್ಯತ್ .

ಕನ್ಯಾಗಮನವತ್ ಪುನರ್ವಿಧಾನೇ ದೋಷಾಭಾವಾತ್ . ಯಥಾ ಖಲ್ವಪಿ ಶಾಸ್ರೇ
ಪ್ರತಿಷಿದ್ಧಂ
ಕನ್ಯಾಗಮನಮಿತಿನೇದಾನೀಮಭಿರೂಪಃಪ್ರತಿಗೃಹ್ಯ,ತಾಮಭಿಗಮ್ಯಾಧರ್ಮಭಾಗ್ಭವತಿ
.

ಗೃಹಸ್ಥಃ ಸದೃಶೀಂ ಭಾರ್ಯಾಂ ವಿಂದೇತಾನನ್ಯಪೂರ್ವಿಕಾಂ .

ಇತಿ ಶಾಸ್ತ್ರಾಂತರಸದ್ಭಾವಾತ್ .ಏವಂ ಶಾಸ್ತ್ರೇ ಪ್ರತಿಷಿದ್ಧಾ ಹಿಂಸಾ .

ನೇದಾನೀಂ ಕ್ರತೌ ಹಿಂಸಾಯಾಂ ಪ್ರವರ್ತಮಾನೋಽನಿಷ್ಟಫಲಭಾಕ್
ಸ್ಯಾತ್ .ಪೂರ್ವೋಕ್ತಾದೇವ ಶಾಸ್ತ್ರಾಂತರಸದ್ಭಾವಾತ್ . ತರಯದುಕ್ತಂ
ಪ್ರಾಣಿನಾಮಿಷ್ಟಶರೀರವ್ಯಾಪಾದನಾದವಿಶುದ್ಧಿರ್ಹಿಂಸೇತ್ಯೇತದಯುಕ್ತಂ .

ಉಚ್ಯತೇ -ನ,ಅಭಿಪ್ರಾಯಾನವಬೋಧಾತ್ .ಚಿತ್ರಮಪಿಬಹ್ವೇತದಭಿಧೀಯಮಾನೋ
ನಾಭಿಪ್ರಾಯಂ ವೇದ ಭವಾನ್ . ಕಿಂ ಕಾರಣಂ ?ಯಸ್ಮಾನ್ನ ವಯಂ ವೇದಸ್ಯ
ಪ್ರಾಮಾಣ್ಯಂ ಪ್ರತ್ಯಾಚಕ್ಷ್ಮಹೇ .ನೋ ಖಲ್ವಪಿ ಬ್ರೂಮಃ ಶಾಸ್ತ್ರಚೋದಿತಾಯಾಂ
ಹಿಂಸಾಯಾಂ ಪ್ರವರ್ತಮಾನಸ್ಯಾನಿಷ್ಟಫಲಸಂಬಂಧೋ ಭವತಿ . ಕಿಂತರ್ಹಿ
ಸತಿ ಸ್ವರ್ಗಪ್ರಾಪ್ತಿನಿಮಿತ್ತತ್ವೇ ವೇದವಿಹಿತಸ್ಯ ಕರ್ಮಣಃ ಸಮನುಷ್ಠಾನಂ
ಪ್ರಾಣಿಜಮುಪಘಾತಮಂತರೇಣ ನ ಸಂಭವತಿ ಇತಿ ಹಿತಕಾಮೈರಭ್ಯುಪೇಕ್ಷ್ಯತೇ .

ಯಸ್ಮಾತ್ ನ ಹ್ಯೇತದುಕ್ತಂ ಯದನ್ಯೇಷಾಮುಪಘಾತೇನಾತ್ಮಾನುಗ್ರಹಃ ಕಾರ್ಯ
ಇತಿ .ಆಹ -

ನ ತತ್ಪರಸ್ಯ ಸಂದಧ್ಯಾತ್ಪ್ರತಿಕೂಲಂಯದಾತ್ಮನಃ .
ಏಷ ಸಂಕ್ಷೇಪತೋ ಧರ್ಮಃ ಕಾಮಾದನ್ಯಃ ಪ್ರವರ್ತತೇ ..

ಆಹಯದ್ಯೇತನ್ನಾಭ್ಯುಪಗಮ್ಯತೇ ಕಥಂ ಪೂರ್ವಮುಕ್ತಂ
ಪ್ರಾಣಿನಾಮಿಷ್ಟಶರೀರವ್ಯಾಪಾದನಾದವಿಶುದ್ಧಿರ್ಹಿಂಸೇತಿ ?

ಉಚ್ಯತೇ ಕಾರ್ಯೇ ಕಾರಣೋಪಚಾರಾತ್ . ಯೋಽಸೌ ಹಿಂಸಾನಿಮಿತ್ತಕಃ
ಕಾರುಣ್ಯಾನ್
ಮನಸಿ ನಃ ಪರಿತಾಪ ಉತ್ಪದ್ಯತೇ ಸಾ ಖಲ್ವವಿಶುದ್ಧಿರಭಿಪ್ರೇತಾ . ತಸ್ಯಾಂ
ಕಾರಣಮುಪಚರ್ಯೋಕ್ತಮವಿಶುದ್ಧಿರ್ಹಿಂಸೇತಿ . ಯಥಾ ಮುದ್ಗೈಸ್ತೃಪ್ತಾಃ ಗೋಭಿಃ
ಸುಖಿನ
ಇತಿ .

ಆಹ ಕಥಮೇತದವಗಮ್ಯತೇ ಹಿಂಸಾಕಾರ್ಯಂ
ಪರಿತಾಪಮಾತ್ರಮವಿಶುದ್ಧಿರಾಚಾರ್ಯಸ್ಯಾಭಿಪ್ರೇತಾ,ನ ಪುನರ್ಹಿಂಸೈವೇತಿ ?

ಉಚ್ಯತೇ,ಪ್ರಕರ್ಷಪ್ರತ್ಯಯೋಪಲಬ್ಧೇಃ .ವಕ್ಷ್ಯತ್ಯುಪದಿಷ್ಟಾತ್ ತದ್ವಿಪರೀತಃ
ಶ್ರೇಯಾನಿತಿ (kA0 2) . ಸಮಾನಜಾತೀಯಂ ಚ ಪ್ರತಿಯೋಗಿನಮಪೇಕ್ಷ್ಯ
ಪ್ರಕರ್ಷಪ್ರತ್ಯಯ
ಉತ್ಪದ್ಯತೇ .ಯದಿ ಚಾನುಶ್ರವಿಕಸ್ಯ ಪ್ರಶಸ್ಯತಾ ನಾಭಿಪ್ರೇತಾ ಸ್ಯಾತ್
ಪ್ರಕರ್ಷಪ್ರತ್ಯಯಾನುಪಪತ್ತಿಪ್ರಸಂಗಃ . ತಸ್ಮಾನ್ನೋತ್ಸೂತ್ರಮೇತತ್ .

ಆಹ,ಸನ್ನ್ಯಾಸಾನುಪಪತ್ತಿಃ .ಅವಿಯೋಗಶ್ರವಣಾತ್ .ನ ಹಿ
ಕರ್ಮಣೋಽತ್ಯಾಗಸನ್ನ್ಯಾಸಯೋಸ್ತ್ವಮೀಶಿಷೇ . ಕಿಂತರ್ಹಿ ಶಾಸ್ತ್ರಂ ಯದಾಹ
ತದವಶ್ಯಂ

yuktidIpikA.pdf 23



ಯುಕ್ತಿದೀಪಿಕಾ

ಕರ್ತವ್ಯಂ . ತಚ್ಚಾಮರಣಾತ್ ಕರ್ಮಭಿರವಿಯೋಗಂ ಶಾಸ್ತಿ . ಕಸ್ಮಾತ್ ? ಏವಂ
ಹ್ಯಾಹ-

᳚ಜರಾಮರ್ಯಮೇತತ್ ಸತ್ರಂ ಯದಗ್ನಿಹೋತ್ರದಾರ್ಶಪೌರ್ಣಮಾಸೌ,ಜರಯಾ ಹ
ಏತಸ್ಮಾತ್
ಸತ್ರಾದ್ವಿಮುಚ್ಯತೇ,ಮೃತ್ಯುನಾ ಚ . ᳚ ಪುನರಪ್ಯಾಹ ᳚ಕುರ್ವನ್ನೇವೇಹ ಕರ್ಮಾಣಿ
ಜಿಜೀವಿಷೇಚ್ಛತಂ ಸಮಾಃ . ᳚ ತಸ್ಮಾದಾಮರಣಾತ್ ಕರ್ಮಣಾಮತ್ಯಾಗಃ .ತಸ್ಮಿನ್ಸತಿ
ಹೇತ್ವಂತರಕರ್ಮಣಾಮಾನರ್ಥಕ್ಯಂ .

ಉಚ್ಯತೇ,ನ,ಸಾಧನಾನಾಮಸ್ವಭಾವಿಕತ್ವಾತ್ .ಪತ್ನೀಸಂಯೋಗಾದಿಭಿರನೇಕೈಃ
ಸಾಧನೈರಯಂ ಕರ್ಮವಿಧಿಃ ಪ್ರಸಾಧ್ಯತೇ . ತೇಷಾಂ ಚಾಸ್ವಾಭಾವಿಕತ್ವಾತ್
ಅಶಕ್ಯಮರ್ಜನಂ ಪ್ರಯೋಗತಃ ಪೂರ್ವಂ ಕರ್ತುಮಿತಿ ಪ್ರತಿಪಾದಿತಂ .

ತಸ್ಮಾದನಿತ್ಯಾನಿ
ಕರ್ಮಾಣಿ .

ಹೇತುಶಾಸ್ತ್ರವಿಪ್ರತಿಪತ್ತೌ ಶಾಸ್ತ್ರಬಲೀಯಸ್ತ್ವಮಿತಿ ಚೇತ್ ಸ್ಯಾನ್ಮತಂ .ಯತ್ರ
ಹೇತುಶಾಸ್ತ್ರಯೋರ್ವಿಪ್ರತಿಪತ್ತಿರ್ಭವತಿ ತತ್ರ ವಿಪ್ರಲಂಭಭೂಯಿಷ್ಠತ್ವಾದನುಮಾನಸ್ಯ
ಬಲೀಯಃ ಶಾಸ್ತ್ರಮಿತ್ಯವಶಯಮಭ್ಯುಪಗಂತವ್ಯಮಿತಿ . ತಚ್ಚಾನುಪಪನ್ನಂ .

ಕಸ್ಮಾತ್ ? ಶಕ್ತಿತೋ ವಿನಿಯೋಗಾತ್ . ಶಕ್ತಿಮಪೇಕ್ಷ್ಯ ಶಾಸ್ತ್ರಮಗ್ನಿಹೋತ್ರಾದೀನಿ
ಕರ್ಮಾಣಿ ವಿದಧತ್ತೇಷಾಮನಿತ್ಯತಾಂ ಜ್ಞಾಪಯತಿ . ಕಥಂ ?ಏವಂ
ಹ್ಯಾಹ, ᳚ಯೋಽಲಂ ಸನ್ನಗ್ನಿಹೋತ್ರಾಯಾಗ್ನಿಹೋತ್ರಂ ನ ಜುಹೋತಿ ತಮೇಷಾ
ದೇವತಾಽಪರುಣದ್ಧ್ಯಸ್ಮಾಲ್ಲೋಕಾದಮುಷ್ಮಾಚ್ಚೋಭಾಭ್ಯಾಂ . ᳚ ತಸ್ಮಾದನಿತ್ಯಾನಿ
ಕರ್ಮಾಣಿ . ಕಿಂ ಚಾನ್ಯತ್ .ಜರಾಗ್ರಹಣಸಾಮರ್ಥ್ಯಾತ್ . ತ್ವದೀಯ ಏವ ಜ್ಞಾಪಕೇ
ಜರಾಗ್ರಹಣಮಸ್ತಿ .ಅತೋಽನುಮೀಯತೇ ಶಕ್ತ್ಯಪೇಕ್ಷಮನಿತ್ಯಂ ಚ ಕರ್ಮ . ಕಿಂ
ಚಾನ್ಯತ್ ಶಾಸ್ತ್ರಹಾನೇಃ .ಉಭಯಂ ಹಿ ಶಾಸ್ತ್ರೇ ನಿರ್ದಿಷ್ಟಂ . ಕರ್ಮಾಣಿ ಸನ್ನ್ಯಾಸಶ್ಚ
.

ಯದಿ ಪುನಃ ಕರ್ಮಾಣಿ ನಿತ್ಯಕರ್ತವ್ಯತಯೇಷ್ಯಂತೇ ತೇನ ಸನ್ನ್ಯಾಸಶಾಸ್ತ್ರಂ
ಹೀಯತೇ .

ತಸ್ಮಾದ್ವಿಷಯರಾಗಾವಿಷ್ಕರಣಮೇತದ್ವಃ .
ಆಹ,ನ,ಶ್ರುತಿಬಲೀಯಸ್ತ್ವಾತ್ .ತುಲ್ಯಬಲಯೋರ್ಹಿಶಾಸ್ತ್ರಯೋರೇಕವಿಷಯಸನ್ನಿಪಾತೇ
ದ್ವಯೋರ್ಯುಗಪದನುಗ್ರಹಾಸಂಭವೇ ವಿಕಲ್ಪಪರ್ಯಾಯೌ ಭವತಃ .

ಶ್ರುತಿಸ್ಮೃತಿಸನ್ನಿಪಾತೇ
ಚ ಶ್ರುತಿರ್ಬಲೀಯಸೀ,ಸ್ಮೃತಿವಿಹಿತಶ್ಚ ಸನ್ನ್ಯಾಸಃ . ತಸ್ಮಾನ್ನಾನಯೋರ್ವಿಕಲ್ಪಃ .
ನ ಖಲ್ವಪಿ ಪರ್ಯಾಯೋ ನ್ಯಾಯ್ಯಃ .

ಉಚ್ಯತೇ- ತದಿತರತ್ರ ತುಲ್ಯಂ .ಯಥೈವ ಕರ್ಮಣಾಂ ಸಮನುಷ್ಠಾನಂ ಶಾಸ್ತಿ
ಶಾಸ್ತ್ರಂ ತಥಾ ಸನ್ನ್ಯಾಸಮಪಿ . ಕಥಂ ?ಏವಂ ಹ್ಯಾಹ-

ನ ಕರ್ಮಣಾ ನ ಪ್ರಜಯಾ ಧನೇನ ತ್ಯಾಗೇನೈಕೇನಾಮೃತತ್ವಮಾನಶುಃ .
ಪರೇಣ ನಾಕಂ ನಿಹಿತಂ ಗುಹಾಯಾಂ ವಿಭ್ರಾಜತೇ ಯದ್ಯತಯೋ ವಿಶಂತಿ ..

ತಥಾ-
ನ ಕರ್ಮಣಾಮೃತ್ಯುಮೃಷಯೋ ನಿಷೇದ್ಧುಃ ಪ್ರಜಾವಂತೋ ದ್ರವಿಣಮಿಚ್ಛಮಾಣಾಃ
.

ಅಥಾಪರೇ ಋಷಯೋಮನೀಷಿಣಃ ಪರಂ ಕರ್ಮಭ್ಯೋಽಮೃತತ್ವಮಾನಶುಃ ..
ಬ್ರಾಹ್ಮಣಂ ಚಾತ್ರ ಭವತಿ- ᳚ತದ್ಯ ಇದಂ ವಿದುಃ,ಯೇ ಚೇಮೇಽರಣ್ಯಾಃ
ಶ್ರದ್ಧಾತಪ ಇತ್ಯುಪಾಸತೇ ತೇಽರ್ಚಿಷಮಭಿಸಂಭವಂತಿ .ಅರ್ಚಿಷೋ ಹರಹ್ನ
ಆಪೂರ್ಯಮಾಣಪಕ್ಷಮಾಪೂರ್ಯಮಾಣಪಕ್ಷಾದ್ಯಾನ್ಷಡುದಙ್ಡೇತಿಮಾಸಾಂಸ್ತಾನ್ಮಾಸೇಭ್ಯಃ
ಸಂವತ್ಸರಂ ಸಂವತ್ಸರಾದಾದಿತ್ಯಮಾದಿತ್ಯಾಚ್ಚಂದ್ರಮಸಂ ಚಂದ್ರಮಸೋ ವಿದ್ಯುತಂ
ತತ್ಪುರುಷೋಽಮಾಣವಃ ಸ ಏತಾನ್ ಬ್ರಹ್ಮ ಗಮಯತಿ . ᳚ ಪುನರಪ್ಯಾಹ- ᳚ಏತಮೇವ
ವಿದಿತ್ವಾ
ಮುನಿರ್ಭವತಿ,ಏತಮೇವ ಪ್ರವ್ರಾಜಿನೋ ಲೋಕಮಿಚ್ಛಂತಃ ಪ್ರವ್ರಜಂತಿ .ಏತದ್ಧ
ಸ್ಮ ವೈ ಪೂರ್ವೇ ವಿದ್ವಾಂಸಃ ಪ್ರಜಾಂ ನಾಕಾಮಯಂತ,ಪ್ರಜಯಾ ಕಿಂ ಕರಿಷ್ಯಾಮೋ
ಯೇಷಾಂ
ನಾಯಮಾತ್ಮಾ ನಾಯಂ ಲೋಕ ಇತಿ ತೇ ಹ ಸ್ಮ ಪುತ್ರೈಷಣಾಯಾಶ್ಚ
ವಿತ್ತೈಷಣಾಯಾಶ್ಚ
ಲೋಕೈಷಣಾಯಾಶ್ಚ ವ್ಯುತ್ಥಾಯಾಥ ಭಿಕ್ಷಾಚರ್ಯಂ ಚರಂತೀತಿ . ᳚ ತಸ್ಮಾದೇತೇ
ತ್ಯಾಗಸನ್ನ್ಯಾಸಯೋರುಭಯೋರ್ಲಿಂಗಂ .

ಆಹ -ಯದ್ಯಪ್ಯೇವಂ ಶಾಸ್ತ್ರಂ ತಥಾಽಪಿ ಸಮನುಷ್ಠಾನೇ ವಿಧಿರಸ್ತಿ .ವಿಹಿತಂ
ಚಾವಶ್ಯಂ ಕರ್ತವ್ಯಂ .ಸನ್ನ್ಯಾಸೇ ತ್ವರ್ಥವಾದಮಾತ್ರಮಿತ್ಯನಯೋರಯಂ ವಿಶೇಷಃ
.

ತಸ್ಮಿನ್ ಸತಿ ಸಮನುಷ್ಠಾನಂ ಜ್ಯಾಯೋ ನ ತ್ಯಾಗಃ .
ಉಚ್ಯತೇ- ಕೋಽಯಂ ವಿಧಿಃ, ಕೋಽಯಮರ್ಥವಾದಃ ?
ಆಹ- ವಿಧಿಸ್ತದರ್ಥತ್ವೇನಾಪೂರ್ವೋಪದೇಶಃ . ಯೋ ಹಿ ವಿಧ್ಯರ್ಥೇನ ಲಿಙಾ
ಲೋಟಾ
ಕೃತ್ಯೈರ್ವಾಽಪೂರ್ವೋಪದೇಶಃ ಕ್ರಿಯತೇ ಸ ವಿಧಿಃ . ಯಥಾ- ಅಗ್ನಿಹೋತ್ರಂ
ಜುಹುಯಾತ್
ಸ್ವರ್ಗಕಾಮಃ . ವಾಯವ್ಯಂ ಶ್ವೇತಮಜಮಾಲಭೇತ ಭೂತಿಕಾಮ ಇತಿ .

ಸ್ತುತಿರರ್ಥವಾದಃ .

ತಸ್ಯ ತು ವಿಹಿತಸ್ಯ ಪ್ರರೋಚನಾರ್ಥಂ ಯಾ ಸ್ತುತಿಃ ಸೋಽರ್ಥವಾದಃ . ತದ್ಯಥಾ-
᳚ವಾಯುರ್ವೈ ಕ್ಷೇಪಿಷ್ಠಾ ದೇವತಾವಾಯುಮೇವತೇನಭಾಗಧೇಯೇನೋಪಧಾವತಿ,
ಸ ಏವೈನಂ
ಭೂತಿಂ ಗಮಯತಿ ಇತಿ . ಏವಂವಿಧಾಂ ಹಿ ಸ್ತುತಿಮುಪಶ್ರುತ್ಯ ಫಲಾರ್ಥಿನೇ ಹಿ
ಯಜಮಾನಾಯ
ವಿಧಿಃ ಪ್ರರೋಚತೇ .ಏತಸ್ಮಿನ್ ಹಿತಕಾಮಃ ಪ್ರವರ್ತತೇ ಇತಿ .

ಉಚ್ಯತೇ-ನ,ಅತ ಏವ ಸನ್ನ್ಯಾಸಸಿದ್ಧಿಃ .ಏವಂ ಚೇನ್ಮನ್ಯಸೇ ಯಮಾಮ್ನಾಯಃ
ಶ್ರೇಯಾಂಸಮರ್ಥಂ ಮನ್ಯತೇ, ತಂ ಪ್ರರೋಚನಾಯ ಸ್ತೌತಿ ತಥಾ ಸನ್ನ್ಯಾಸಸಿದ್ಧಿಃ .
ಕಸ್ಮಾತ್ ?ಸ್ತುತತ್ವಾತ್ .ಬಹುಲಾರ್ಥಿನಾಂ ಸನ್ನ್ಯಾಸಮಾಮ್ನಾಯಃ ಸ್ತೌತಿ .ಸ ಕಸ್ಮಾನ್ನ
ಪ್ರರೋಚತೇ ?ಇತರಥಾ ಹ್ಯಾನರ್ಥಕ್ಯಂ .ಯದಿ ಖಲ್ವಪ್ಯರ್ಥವಾದಃ ಸ್ತುವನ್ನಪಿ ನ
ಪ್ರರೋಚಯೇತ್ಯದುಕ್ತಂ ಪ್ರರೋಚನಾರ್ಥೋಽರ್ಥವಾದಇತಿ ತದ್ಭವದ್ಭಿರ್ಹಾಪಿತವ್ಯಂ
ಸ್ಯಾತ್ . ಅನರ್ಥಕೋ ಹ್ಯೇವಂ ಸತ್ಯರ್ಥವಾದೋ ನ ಪ್ರರೋಚನಾರ್ಥಃ .

ಅರ್ಥಾಂತರವಚನಂ
ವಾ .ಯದಿ ಪ್ರರೋಚನಾರ್ಥತ್ವಮಸ್ಯ ನೇಷ್ಯತೇ ತೇನ ತರ್ಹ್ಯರ್ಥಾಂತರಂ ವಕ್ತವ್ಯಂ
.

ಮಾ ಭೂದನರ್ಥಕತ್ವಂ ವೇದೈಕದೇಶಸ್ಯೇತಿ . ತಸ್ಮಾನ್ನಾನಯಾ ವಿಭೀಷಿಕಯಾ
ವಯಂ
ಶಕ್ಯಾಃ ಸನ್ಮಾರ್ಗಾದಪನೇತುಂ .ಕಿಂಚಾನ್ಯತ್ .ಉಭಯಥಾವಿಕಲ್ಪೇಽನಿಷ್ಟಪ್ರಸಂಗಾತ್
.

ಇಹಾಯಮಾಮ್ನಾಯೋ ವಿಧೇಯತ್ವೇನ ವಾ ಸನ್ನ್ಯಾಸಂ ಸ್ತೂಯಾತ್
ಅವಿಧೇಯತ್ವೇನ ವಾ . ಕಿಂಚಾತಃ
? ತದ್ಯದಿ ತಾವದ್ವಿಧೇಯತ್ವೇನ ಸ್ತೌತಿ ಕಿಮನ್ಯದ್ವಿಚಾರ್ಯತೇ ?ಸಿದ್ಧಃ ಸನ್ನ್ಯಾಸಃ .
ಅಥ ವಿಧೇಯತ್ವೇನ,ಸ್ತುತಾವಸ್ಯ ಪ್ರಯೋಜನಂ ಕರ್ತವ್ಯಂ .ಯದ್ಧಿ ಕರ್ತವ್ಯತಯಾ
ನೇಷ್ಟಂ ತದಪುರುಷಬುದ್ಧಿಪೂರ್ವಕಃ ಸ್ವತಂತ್ರಃ ಪುರುಷನಿಶ್ಶ್ರೇಯಸಾರ್ಥಂ
ಪ್ರವರ್ತಮಾನ ಆಮ್ನಾಯಃ ಕಿಮಿತಿ ಪ್ರರೋಚಯೇತ ?ತಸ್ಮಾದೇತಾಮಪಿ ಕಲ್ಪನಾಂ
ಕೃತ್ವಾ ಕೃಶಮೇವೈತತ್ .ಅಥವೋಭಥಾ ವಿಕಲ್ಪ ಇತ್ಯಸ್ಯಾಯಮನ್ಯೋಽರ್ಥಃ .
ಇಹಾಯಮಾಮ್ನಾಯೋ ಭೂತಾರ್ಥೇನ ವಾ ಸನ್ನ್ಯಾಸಂ ಪ್ರರೋಚಯೇತ್ .

ಅಭೂತಾರ್ಥೇನ ವಾ ? ಕಿಂ
ಚಾತಃ ? ತದ್ಯದಿ ತಾವದ್ಭೂತಾರ್ಥೇನ ಪ್ರರೋಚಯತಿ ತಥಾ ಸತ್ಯಮೃತತ್ವಪ್ರಾಪಕಸ್ಯ
ಸನ್ನ್ಯಾಸಸ್ಯಾಪರಿಗ್ರಹೇವಿಷಯಾರಾಗಾದನ್ಯೋ ಹೇತುರ್ವಕ್ತವ್ಯಃ .ಅಥಾಭೂತಾರ್ಥೇನ,

ನಿಃಶ್ರೇಯಸಾದ್ಧೀಯತೇ . ಕಸ್ಮಾತ್ ? ನ ಹ್ಯೇತದ್ಯುಕ್ತಂ ಯದಶ್ರೇಯಸಿ ಮಾರ್ಗೇ
ಪ್ರಮಾಣಭೂತ
ಆಮ್ನಾಯೋ ಮಾತೃಮೋದಕನ್ಯಾಯೇನೇಹಿತಾರ್ಥಿನಃ ಪ್ರಾಣಿನಃ ಪ್ರತಾರಯೇತ್ .

ತಸ್ಮಾದಯುಕ್ತಮೇತತ್ .

ಕಿಂಚಾನ್ಯತ್ ಅನೇಕಾಂತಾತ್ .ನಚಾಯಮೇಕಾಂತೋಯದ್ವಿಹಿತಮೇವ ಕರ್ತವ್ಯಂ
. ತಥಾ
ಚ ಶಾಬರಾಃ ಪಠಂತಿ ಗ್ರಾಮಗಮನಂ ಭವತಃ ಶೋಭನಮಿತ್ಯತ್ರಾಂತರೇಣ
ವಿಧಿಂ ಸ್ತುತಿರೇವ ದೇವದತ್ತಂ ಗ್ರಾಮಗಮನಾಯಪ್ರರೋಚಯತೀತಿ .ಕಿಂಚಾನ್ಯತ್,

ಆಶಂಕಾಪ್ರಸಂಗಾತ್ .ಯದಿಖಲ್ವಪಿ ಕಿಂಚಿತ್ಸತ್ಯಂ ಕಿಂಚಿದನೃತಂಬ್ರೂಯಾದ್ವೇದಃ
ತಥಾ ಸತಿ ಪೌರುಷೇಯವಾಕ್ಯವದ್ವೇದವಾಕ್ಯೇಽಪಿ ಆಶಂಕಾ ಪ್ರಸಜ್ಯೇತ . ತಥಾ ಚ
ಸತಿಯದುಕ್ತಮೇವ ಪ್ರಸಂಗಃ .ಅನಿಷ್ಟಂ ಚೈತತ್ . ಕಿಂ ಚ ವಿಧ್ಯನುಮಾನಂ ವಾ
ತತ್, ಏವಮೇಕದೇಶಭೂತತ್ವಾತ್ . ಅಥವಾ ವಿಧ್ಯೇಕದೇಶೋಽರ್ಥವಾದ
ಇತ್ಯತಿಸೃಷ್ಟಂ
ಭವತಾ . ತತ್ರ ಸನ್ನ್ಯಾಸೇಽರ್ಥವಾದಮುಪಲಭ್ಯ ವಿಧಿರಪ್ಯಸ್ತೀತಿ ಅನುಮಾತವ್ಯಂ .

ಅನುಪಲಂಭಾದದೋಷ ಇತಿ ಚೇತ್ ಸ್ಯಾಚ್ಚೈವಂ ಯದ್ಯಸೌ ವಿಧಿರುಪಲಭ್ಯತೇ .

ತಸ್ಮಾದನುಪಲಂಭಾದಯಂ ದೋಷಾನ್ನಿವರ್ತಿಷ್ಯತ ಇತಿ . ಏತಚ್ಚಾನುಪಪನ್ನಂ .

ಕಸ್ಮಾತ್
? ಅನೇಕಭೇದತ್ವಾತ್ . ಉಪಲಬ್ಧೌ ಯತ್ನಃ ಕ್ರಿಯತಾಂ . ಅನೇಕಭೇದೋ ಹಿ
ಪ್ರತಿವೇದಮಾಮ್ನಾಯಃ .
ತತ್ರ ಯದುಕ್ತಂ ವಿಧಿಸದ್ಭಾವಾತ್ ಕ್ರಿಯಾಪ್ರಾಧಾನ್ಯಮಿತ್ಯೇತದಪ್ಯಯುಕ್ತಂ .

ಇತಿಕರ್ತವ್ಯತಾನುಪದೇಶಾತ್ ಸನ್ನ್ಯಾಸಾನುಪಪತ್ತಿರಿತಿ ಚೇತ್-ಅಥಾಪಿ ಸ್ಯಾದ್ಯದಿ
ಸನ್ನ್ಯಾಸಮಪ್ಯಾಮ್ನಾಯೋವಿಧೇಯಂಮನ್ಯೇತ .ತೇನಯಥಾಗಾರ್ಹಸ್ಥ್ಯಸ್ಯೇತಿಕರ್ತವ್ಯತಾಂ
ಭಾರ್ಯೋದ್ವಹನಾದಿಕಾಂ ಮಂತ್ರವದುಪದಿಶತಿ ತಥಾ ಸನ್ನ್ಯಾಸಮಪ್ಯುಪದಿಶೇತ್ .

ನ
ತೂಪದಿಷ್ಟವಾನ್ . ತಸ್ಮಾನ್ನಾಸ್ತಿ ಸನ್ನ್ಯಾಸ ಇತಿ . ಏತದಪ್ಯಯುಕ್ತಂ . ಕಸ್ಮಾತ್ ?

ಅಭಾವಾತ್ .

ಇತಿಕರ್ತವ್ಯತಾನಾಂಹಿಸರ್ವಾಸಾಮಭಾವಃ ಸನ್ನ್ಯಾಸಃ .ತತ್ರ ಕಿಂ ಶಾಸ್ತ್ರಮುಪದೇಕ್ಷ್ಯತಿ
?ಯಾವತೀ ಖಲ್ವಿತಿಕರ್ತವ್ಯತಾ ಸನ್ನ್ಯಾಸಾಂಗಂ ತಾಮುಪದಿಶತಿ ಶಾಸ್ತ್ರಂ . ಕಥಂ
?ಏವಂ ಹ್ಯಾಹ- ᳚ತಪಃಶ್ರದ್ಧೇ ಯೇ ಹ್ಯುಪವಸಂತಿ ಅರಣ್ಯೇ ಶಾಂತಾ ವಿದ್ವಾಂಸೋ
ಭೈಕ್ಷಚರ್ಯಾ ಚರಂತಃ ಸೂರ್ಯದ್ವಾರೇಣ ತೇ ವಿರಜಸಃ ಪ್ರಯಾಂತಿಯತ್ರಾಮೃತಃ
ಸ

ಪುರುಷೋಽವ್ಯಯಾತ್ಮಾ . ᳚ ತತ್ರ ತಪಃಶ್ರದ್ಧೇ ಯೇ ಹ್ಯಪವಸಂತೀತ್ಯೇನಂ
ಶ್ರದ್ಧಯೋಪೇತಂ
ಯಮನಿಯಮಲಕ್ಷಣಂ ಧರ್ಮಮಾಹ .ಅರಣ್ಯ ಇತಿ ಗೃಹೇಭ್ಯೋ ವಿನಿಸ್ಸೃತಿಂ .

ಶಾಂತಾ ಇತೀಂದ್ರಿಯಾಣಾಮಂತಃಕರಣಸ್ಯ ಚ ವಿಷಯಾಭಿಲಾಷಾದ್ವಿನಿವರ್ತನಂ .

ವಿದ್ವಾಂಸ ಇತಿ ಪೂರ್ವರಾತ್ರಾಪರರಾತ್ರಾದಿಷು ಕಾಲೇಷ್ವನಿರ್ವಿಣ್ಣಸ್ಯಯೋಗಿನೋ
ಜ್ಞಾನಾಭ್ಯಾಸಂ .ಭೈಕ್ಷಚರ್ಯಾಂ ಚರಂತ ಇತಿ ಶರೀರಸ್ಥಿತಿನಿಮಿತ್ತಂ
ಪರಿಮಿತಮಭ್ಯವಹಾರನಿಯೋಗಂ .ಉತ್ತರಾರ್ಧೇನ ಚ ಫಲಮಾಚಷ್ಟೇ .

ತನ್ನಿಬಂಧನಶ್ಚ ವಿಸ್ತರಃ ಸನ್ಯಾಸೇತಿಕರ್ತವ್ಯತಾಯಾಂ ಮನ್ವಾದಿಭಿರಭಿಹಿತಃ .
ಶ್ರುತಿನಿರ್ವಚನಾಶ್ಚ ಸ್ಮೃತಯೋ ಭವತಾಂ ಪ್ರಮಾಣಮಿತಿ ಪಕ್ಷಃ . ತತ್ರ
ಯದುಕ್ತಮಿತಿಕರ್ತವ್ಯತಾಽನುಪದೇಶಾನ್ನಾಸ್ತಿ ಸನ್ನ್ಯಾಸ ಇತ್ಯೇದಯುಕ್ತಂ .ಏವಂ ಚ
ನಿತ್ಯಾನಿ
ಕರ್ಮಾಣಿ . ಯತ್ತ್ವನೇನೈತದುಕ್ತಮಾನುಶ್ರವಿಕೋ ಹೇತುರನೈಕಾಂತಿಕ ಇತಿ
ಸತ್ಯಮೇತತ್ .

ಅವಶ್ಯಂ ಹಿ ಕರ್ಮಣಃ ಫಲಮಭ್ಯುಪಗಂತವ್ಯಂ .ಇತರಥಾ ಹಿ ತನ್ನಿಮಿತ್ತಸ್ಯ
ಸಂಸಾರಸ್ಯಾಭಾವಾದನಿಷ್ಟಪ್ರಸಂಗಃ . ತಸ್ಮಾದನಿಷ್ಟಾಮೇವೈತದಾಚಾರ್ಯಸ್ಯ .
ಆಹ, ಕಥಮೇತದನುಮಾತವ್ಯಮಿತಿ ?

ಉಚ್ಯತೇ,ಕ್ಷಯಗ್ರಹಣಸಾಮರ್ಥ್ಯಾತ್ .ಯದಿಪೂರ್ವಸೂತ್ರೋಕ್ತಮಿಹಾನುವರ್ತತೇ
ಕ್ಷಯಗ್ರಹಣಮನರ್ಥಕಂ ಸ್ಯಾತ್ . ಕಸ್ಮಾತ್ ? ಅತ್ಯಂತಾಭಾವಪರ್ಯಾಯೋ ಹಿ
ಕ್ಷಯ ಇತಿ
ಕೃತ್ವಾ .ಏವಂ ಸಿದ್ಧೋಽವಿಶುದ್ಧಿಯೋಗಃ .
ಆಹ, ಕ್ಷಯಯೋಗ ಇದಾನೀಂ ಕಥಮನುಮಾತವ್ಯ ಇತಿ ?

ಉಚ್ಯತೇ - ಕ್ಷಯಯೋಗೋಽಙ್ಗಪರಿಮಾಣಾತ್ . ಕ್ಷಯಯೋಗಃ ಪುನರಸ್ಯ
ಹೇತೋರಂಗಪರಿಮಾಣಾದ್ವೇದಿತವ್ಯಃ .ಯಾನಿಹಿಯಜೇರಂಗಾನಿಪಶುಪುರೋಡಾಶಾದೀನಿ
ತಾನಿ ಪರಿಮಿತಾನಿ .ಪರಿಮಿತಾನಾಂ ಸಾಧನಾನಾಂ ತಂತ್ವಾದೀನಾಂ ಪರಿಮಿತಂ
ಕಾರ್ಯಂ ಪಟಾದಿ ದೃಷ್ಟಂ .ಪರಿಮಿತಂ ಕ್ಷಯಧರ್ಮಿ ದೃಷ್ಟಂ .

ತದ್ವದೇವ . ಕಿಂಚಾನ್ಯತ್ .ಸಂಸಾರೋಪಲಂಭಾತ್ .ದೃಶ್ಯತೇ ಚಾಯಂ
ವಾಗ್ಬುದ್ಧಿಸ್ವಭಾವಾಹಾರವಿಹಾರಭೇದಭಿನ್ನಕರ್ಮವಿಹಾರವೈಚಿತ್ರ್ಯನಿಮಿತ್ತಃ
ಸಂಸಾರಃ .
ಯದಿಪುನಃ ಸಾಕ್ಷಾತ್ ಕೃತಂ ಕರ್ಮಾಕ್ಷಯಫಲಂ ಸ್ಯಾತ್ ಸ ಪುನರಾವೃತ್ತ್ಯಭಾವಾತ್
ಪ್ರಾಣಿನಾಂ ನೋಪಲಭ್ಯೇತ .

ಶಬ್ದಸಾಮರ್ಥ್ಯಾನ್ನಿತ್ಯತ್ವಮಿತಿಚೇತ್ಸ್ಯಾದೇತತ್ . ᳚ಶಬ್ದಪ್ರಮಾಣಕಾವಯಂ,ಯಚ್ಛಬ್ದ
ಆಹ ತದಸ್ಮಾಕಂ ಪ್ರಮಾಣಂ . ᳚ ಸ ಚಾಸ್ಯ ಹೇತೋರಮೃತತ್ವಮಾಹ ᳚ತರತಿ ಮೃತ್ಯುಂ,

ತರತಿ ಪಾಪ್ಮಾನಮಿತ್ಯಾದಿ᳚ . ತಸ್ಮಾದನಿಚ್ಛತಾಽಪ್ಯೇತದವಶ್ಯಮಭ್ಯುಪಗಂತವ್ಯಂ .

ಅನಭ್ಯುಪಗಮೇ ವಾ ಪ್ರತಿಜ್ಞಾಹಾನಿರ್ವೇದಃ ಪ್ರಮಾಣಮಿತಿ . ಏತಚ್ಚ ನೈವಂ .

ಕಸ್ಮಾತ್
? ಶಬ್ದಾಂತರೇಣ ವಿರೋಧಾತ್ . ಅನಿತ್ಯತ್ವಮಸ್ಯ ಹೇತೋಃ ಶಬ್ದೋಽನುಮನ್ಯತೇ .

ತಸ್ಯೈವಂ
ಸತಿ ವಿರೋಧಃ ಪ್ರಾಪ್ನೋತಿ . ಕಥಂ ? ಏವಂ ಹ್ಯಾಹ- ᳚ಅಥ ಯೇ ಇಮೇ ಗ್ರಾಮೇ
ಇಷ್ಟಾಪೂರ್ತೇ
ದತ್ತಮಿತ್ಯುಪಾಸತೇ,ಅಥೈತಮೇವಾಧ್ವಾನಂಪುನರ್ನಿವರ್ತಂತೇ .ಯಥೈತಮಾಕಾಶಂ
ಆಕಾಶಾದ್ವಾಯುಂ . ತೇ ಧೂಮಮಭಿಸಂಭವಂತಿ .ಧೂಮೋ ಭೂತ್ವಾಽಭ್ರಂ ಭವತಿ
.

ಮೇಘೋ ಭೂತ್ವಾ ಪ್ರವರ್ಷತಿ . ತ ಇಹ ವ್ರೀಹಿಯವಾ ಓಷಧಿವನಸ್ಪತಯಸ್ತಿಲಾ
ಮಾಷಾ
ಇತಿ ಜಾಯಂತೇ .ತತೋ ವೈಯೋಽನ್ನಮತಿಯೋ ರೇತಃ ಸಿಂಚತಿ ಸ ಭೂಯಏವ
ಭವತೀತಿ
. ᳚ ತತ್ರ ಯದುಕ್ತಂ ಶಬ್ದಸಾಮರ್ಥ್ಯಾನ್ನಿತ್ಯತ್ವಮಿತ್ಯೇದಯುಕ್ತಂ .

ಉಭಯಥಾಭಿಧಾನಾಚ್ಛಾಸ್ತ್ರವಿರೋಧಪ್ರಸಂಗ ಇತಿ ಚೇತ್ ಸ್ಯಾನ್ಮತಂ .

ತದೇವ ಶಾಸ್ತ್ರಂ ನಿತ್ಯತ್ವಮಾಹ ತದೇವಾನಿತ್ಯತ್ವಂ .ಏವಂ ಸತಿ
ಪರಸ್ಪರವಿರೋಧಿನೋರರ್ಥಯೋಶ್ಚೋದಿತತ್ವಾತ್ ಉಭಯಾನುಗ್ರಹಾಸಂಭವೇ
ಸತಿ
ಶಾಸ್ತ್ರವಿರೋಧಪ್ರಸಂಗ ಇತಿ . ತಚ್ಚ ನೈವಂ . ಕಸ್ಮಾತ್ ?ಅಸಂಭವೇ
ಸತ್ಯರ್ಥಾಂತರಕ್ಲೃಪ್ತೇಃ .ಯತ್ರ ಹಿ ಪ್ರಮಾಣಭೂತಾ ಶ್ರುತಿರಸಂಭವಿನಮರ್ಥಂ
ಚೋದಯತಿ,ತತ್ರಾರ್ಥಾಂತರಂ ಕಲ್ಪಯತಿ .ತದ್ಯಥಾ- ᳚ಸ ಆತ್ಮನೋವಪಾಮುದಖಿದತ್᳚
᳚ಸ್ತೇನಂ ಮನಃ ᳚ಅನೃತವಾದಿನೋ ವಾಗ್᳚ ಇತ್ಯೇವಮಾದಿಷು . ಏವಮಿಹಾಪಿ ನಾಸ್ತಿ
ಸಂಭವಃ
ಯದೇಕೋಽರ್ಥೋ ನಿತ್ಯಶ್ಚ ಸ್ಯಾದನಿತ್ಯಶ್ಚೇತಿ . ತಸ್ಮಾನ್ನಿತ್ಯತ್ವವಾಚಕಸ್ಯ
ಶಾಸ್ತ್ರಾಂತರಸ್ಯ ಭಕ್ತ್ಯಾರ್ಥಾಂತರಂ ಪರಿಕಲ್ಪಯಿಷ್ಯಾಮಃ . ತದ್ವದಿತರತ್ರಾಪೀತಿ
ಚೇತ್ ಸ್ಯಾನ್ಮತಂ-ಯಥೈವ ಭವತಾ ನಿತ್ಯಾನಿತ್ಯಯೋರೇಕತ್ರಾಸಂಭವಾನ್ನಿತ್ಯತ್ವಸ್ಯ
ಭಕ್ತ್ಯಾ ಕಲ್ಪನಾ ಕೃತಾ ತಥೈವಾನಿತ್ಯತ್ವಸ್ಯಾಪಿ ಕರಿಷ್ಯತ ಇತಿ .ಏತಚ್ಚಾಯುಕ್ತಂ .

ಕಸ್ಮಾತ್ ?ಸರ್ವಪ್ರಮಾಣವಿರೋಧಪ್ರಸಂಗಾತ್ .ವಿನಾಶೇ ಹಿ ಭಕ್ತ್ಯಾ ಕಲ್ಪ್ಯಮಾನೇ
ಸರ್ವಪ್ರಮಾಣವಿರೋಧಃ ಪ್ರಸಜ್ಯೇತ . ಕಥಂ ?ಪ್ರತ್ಯಕ್ಷವಿರೋಧಸ್ತಾವತ್
ಸಂಸಾರೋಪಲಂಭಾತ್ .ಅನುಮಾನವಿರೋಧಃ ಅಂಗಪರಿಮಾಣೇ ಸತ್ಯಂಗಿನೋ
ನಿತ್ಯತ್ವಾನುಪಪತ್ತೇಃ .

ಶಬ್ದವಿರೋಧಃ ತೇ ಧೂಮಮಭಿಸಂಭವಂತೀತಿ ವಚನಾತ್ .ನ ತು ನಿತ್ಯತ್ವೇ ಭಕ್ತ್ಯಾ
ಕಲ್ಪ್ಯಮಾನೇ ದೋಷೋಽಯಮುಪದ್ಯತೇ . ತಸ್ಮಾದ್ವಿಷಮೇತತ್ .

ಆಹ, ಕಥಮಿದಾನೀಂ ಭಕ್ತ್ಯಾ ಕಲ್ಪಯಿತವ್ಯಂ ಶಾಸ್ತ್ರಮಿತಿ ?

ಉಚ್ಯತೇ,ಪ್ರಕೃಷ್ಟಾರ್ಥತಯಾ .ಯಥಾ ಖಲ್ವಪ್ಯಮೃತಂ ವಾ ಮೃತಮತಿಜೀವೋ
ಮಾ ತೇಹಾಸಿಷುರಸವಃ ಶರೀರಮಿತ್ಯಭಿಧೀಯತೇ .ನಚಪ್ರಾಣಿನಾಮತ್ಯಂತಾಯಾಸವೋ
ಜಹತಿ, ಕಿಂತರ್ಹಿ ಪ್ರಕೃಷ್ಟಂ ಕಾಲಂ .ಏವಮಿಹಾಪ್ಯುಚ್ಯತೇ ತರತಿ ಮೃತ್ಯುಮಿತಿ .

ನಾತ್ಯಂತಾಯಮೃತ್ಯುಂ ತರತಿ, ಕಿಂತರ್ಹಿ ಪ್ರಕೃಷ್ಟಂ ಕಾಲಂ .ಉಪಚರ್ಯತೇ ಹಿ
ಲೋಕೇ ಪ್ರಕೃಷ್ಟೇ ನಿತ್ಯಶಬ್ದಃ . ತದ್ಯಥಾ ನಿತ್ಯಪ್ರಹಸಿತೋ ನಿತ್ಯಪ್ರಜಲ್ಪಿತ ಇತಿ .

ಏವಂ ಸಿದ್ಧಃ ಕ್ಷಯಯೋಗಃ .
ಆಹ,ಅತಿಶಯಯೋಗ ಇದಾನೀಮಸ್ಯ ಹೇತೋಃ ಕಥಮನುಮಾತವ್ಯ ಇತಿ .

ಉಚ್ಯತೇ- ಅತಿಶಯಯೋಗಃ ಕ್ರಿಯಾಭ್ಯಾಸಾತ್ . ಯತ್ರ ಹಿ ಕ್ರಿಯಾ ಸಕೃತ್
ಪ್ರವರ್ತತೇ
ಯತ್ರ ಚಾಸಕೃದಾವರ್ತತೇ ತತ್ರಾತಿಶಯೋ ದೃಷ್ಟಃ . ತದ್ಯಥಾ ಕೃಷ್ಯಾದಿಷು .
ಯಜ್ಞೇ ಚ ದ್ರವ್ಯೋಪಾದಾನಶಕ್ತ್ಯಪೇಕ್ಷಾ . ಕ್ವಚಿತ್ ಸಕೃದೇವ ಪ್ರವೃತ್ತಿಃ,
ಕ್ವಚಿತ್ ಪುನಃಪುನರಾವೃತ್ತಿಃ . ತಸ್ಮಾದತಿಶಯೇನ ಭವಿತವ್ಯಂ . ಕಿಂ ಚಾನ್ಯತ್
ಅಂಗಾತಿಶಯಾತ್ .ಇಹಾಂಗಾನಾಮತಿಶಯಾದಂಗಿನೋಽಪಿ ಘಟಾದೇರತಿಶಯೋ
ದೃಷ್ಟಃ .
ಅಸ್ತಿ ಚಾಯಂ ಪ್ರತಿಯಜ್ಞಮಂಗಾನಾಂ ದಕ್ಷಿಣಾದೀನಾಮತಿಶಯಃ .
ತಸ್ಮಾದತ್ರಾಪ್ಯತಿಶಯೇನ ಭವಿತವ್ಯಂ .

ದೇವತಾಂಗಭಾವಗಮನಾತ್ ಕ್ಷಯಾತಿಶಯಾನುಪಪತ್ತಿರಿತಿ ಚೇತ್-ಅಥಾಪಿ
ಸ್ಯಾತ್ಯೋ ಹಿಯಜ್ಞೇ ದ್ರವ್ಯಮಾತ್ರಸ್ಯ ಸಾಧನಭಾವಮನುಮನ್ಯತೇ
ತಂ ಪ್ರತಿ ಕ್ಷಯಾತಿಶಯದೋಷಾವಪರಿಹಾರ್ಯೌ ಸ್ಯಾತಾಂ .ವಯಂತು
ದ್ರವ್ಯಸಮವಾಯಿನೀಂ ದೇವತಾಂ ಕ್ರತಾವಂಗಭಾವಮುಪಗಚ್ಛಂತೀಂ ವಿದ್ಮಃ .
ತಸ್ಮಾದದೋಷೋಽಯಮಿತಿ . ತಚ್ಚಾನುಪಪನ್ನಂ . ಕಸ್ಮಾತ್ ?ಸಾಧ್ಯತ್ವಾತ್ .

ದೇವತಾನಾಮಪರಿಮಿತತ್ವಂ ಸಾಧ್ಯಂ . ತದಂಗಭಾವಗಮನಾಚ್ಚ ದೋಷಾಭಾವಃ .
ನಚಾತ್ಮಕ್ರಿಯಾಂಗತ್ವಮುದಾಸೀನತ್ವಾತ್ಇತಿನಃ ಸಿದ್ಧಾಂತಃ .ತಸ್ಮಾದಯುಕ್ತಮೇತತ್
.

ಉಪೇತ್ಯ ವಾ .ಕ್ರತುಸಮನುಷ್ಠಾನಾನರ್ಥಕ್ಯಪ್ರಸಂಗಾತ್ .ಯದಿದ್ರವ್ಯಸಮವಾಯಿನೀಂ
ದೇವತಾಮುಪಲಭ್ಯ ತದಂಗಭಾವಗಮನಾದಕ್ಷಯೋ ನಿರತಿಶಯಶ್ಚ
ಹೇತುರವಾಪ್ಯತೇ ಇತೀಷ್ಟಂ ವಃ, ತೇನ ತರ್ಹಿ ಯದ್ವಾ ತದ್ವಾ ವೇದೋಕ್ತಂ ಕರ್ಮ
ಕೃತ್ವಾ
ಶಕ್ಯೋಽವಾಪ್ತುಮರ್ಥಃ . ಕಿಂ ಪ್ರಾಣಿವಿನಾಶಹೇತುಭಿಃ ಕ್ರತುಭಿಃ ? ಕಥಂ ?ನ ಹಿ

ಕಿಂಚಿತ್ಕರ್ಮವಿದ್ಯತೇಯತ್ರ ಶರೀರಸ್ಯಾಂಗಭಾವೋ ನಸ್ಯಾತ್ .ಸರ್ವದೇವತಾಮಯಂ
ಚ ಶರೀರಂ ಯಸ್ಮಾದಾಹ ತಸ್ಮಾದ್ವೈ ವಿದ್ವಾನ್ಪುರುಷಮಿದಂ ಬ್ರಹ್ಮೇತಿ ಮನ್ಯತೇ .

ಸರ್ವಾ
ಹ್ಯಸ್ಮಿನ್ದೇವತಾಃ ಶರೀರೇಽಧಿಸಮಾಹಿತಾಃ .ತತ್ರಯದುಕ್ತಂ ದೇವತಾಂಗಭಾವಗಮನಾತ್
ಕ್ಷಯಾತಿಶಯಾನುಪಪತ್ತಿರಿತ್ಯೇತದಯುಕ್ತಂ .ಏವಮಯಂಹೇತುಸ್ತ್ರಿದೋಷಃ .ತೇನ
ಯಃ
ಫಲವಿಶೇಷೋಽಭಿನಿರ್ವರ್ತ್ಯತೇ ಸೋಽಪಿ ತಥಾಜಾತೀಯಕಇತಿಶಕ್ಯಮನುಮಾತುಂ
.

ತಸ್ಮಾನ್ನಾಸ್ಯ ಜಿಜ್ಞಾಸೋರತ್ರ ಸಮಾಧಿಃ .
ಆಹ, ಯದಿ ನಾಯಂ ಶ್ರೇಯಾನಿತಿ ಕೃತ್ವಾಽಸ್ಯ ಜಿಜ್ಞಾಸೋರ್ನಾತ್ರ ಸಮಾಧಿಃ ತೇನ
ತರ್ಹಿ
ಯಃ ಶ್ರೇಯಾನ್ ಫಲವಿಶೇಷಃ ಸ ಉಪದೇಷ್ಟವಯ ಇತಿ .

ಉಚ್ಯತೇ-
.. ತದ್ವಿಪರೀತಃ ಶ್ರೇಯಾನ್ ..

ತದಿತ್ಯನೇನ ಕರ್ಮವಿಧಿನಿಷ್ಪಾದಿತಸ್ಯ ಸ್ವರ್ಗಪ್ರಾಪ್ತಿಲಕ್ಷಣಸ್ಯ
ಫಲಸ್ಯಾಭಿಸಂಬಂಧಃ . ತಸ್ಮಾದ್ವಿಪರೀತಃ ಶುದ್ಧೋಽಕ್ಷಯೋ ನಿರತಿಶಯ ಇತ್ಯರ್ಥಃ .
ಕೋಽಸಾವಿತ್ಯುಚ್ಯತೇಮೋಕ್ಷಃ ಶ್ರೇಯಾನ್ .ಏತದುಕ್ತಂ ಭವತಿ .ಉಭಾವಪ್ಯೇತೌ
ಪ್ರಶಸ್ಯೌ ಸ್ವರ್ಗಾಪವರ್ಗೌ,ಆಮ್ನಾಯವಿಹಿತತ್ವಾತ್ .ಮೋಕ್ಷಸ್ತು ಪ್ರಶಸ್ಯತರಃ .
ಕಸ್ಮಾತ್ ?ಯಥೋಕ್ತದೋಷಾನುಪಪತ್ತೇಃ .ಸ ಹ್ಯವಶ್ಯಂಭಾವಿತ್ವಾದೈಕಾಂತಿಕಃ .
ಅತೀಂದ್ರಿಯತ್ವಾದಸಂವೇದ್ಯಃ .ಸ್ವಾತ್ಮನ್ಯವಸ್ಥಿತ್ವಾಲ್ಲಘುಃ ಸರ್ವತ್ರ
ಸನ್ನಿಹಿತಶ್ಚ .ಆಮ್ನಾಯಸ್ತುತತ್ವಾತ್ಪ್ರಶಸ್ತಃ .ಸದ್ಭಿರಾಸೇವಿತತ್ವಾದನಿಂದಿತಃ .
ಯಮನಿಯಮವೈರಾಗ್ಯಜ್ಞಾನಾಭ್ಯುಪಾಯಶುದ್ಧೇರ್ವಿಶುದ್ಧಃ .ಅದ್ರವ್ಯತ್ವಾದಕ್ಷಯೋ
ನಿರತಿಶಯಶ್ಚ .
ಆಹ, ಕಥಂ ಪುನರಯಮಪವರ್ಗಃ ಪ್ರಾಪ್ಯತ ಇತಿ ?

ಉಚ್ಯತೇ,ಸಂಯೋಗಾಭಾವಾತ್ .ದುಃಖಂ ಚ ಪ್ರಧಾನಂ . ತಥಾ ಚ
ತಂತ್ರಾಂತರೇಷ್ವಪ್ಯುಕ್ತಂ-ದುಃಖಹೇತುಃ ಕಾರ್ಯಕರಣಶಕ್ತಿರಿತಿ . ತೇನಯದಾ
ಪುರುಷಸ್ಯ ಸಂಯೋಗಸ್ತದಾಽವಿಶುದ್ಧಿತ್ವಮಸ್ಯ .ಸ್ವಶಕ್ತಿವಿಶೇಷಯೋಗಾತ್ತೇಷು
ತೇಷು ಜಾತ್ಯಂತರಪರಿವರ್ತೇಷುಧರ್ಮಾದಿನಿಮಿತ್ತಸಾಮರ್ಥ್ಯಾದಾಯಾಸಮನುಭವತಿ
.

ಯದಾ ತು ಪ್ರಧಾನಸಂಯೋಗೋ ವಿನಿವರ್ತತೇ ತದಾ ನಿಮಿತ್ತಾಭಾವೇ
ನೈಮಿತ್ತಿಕಸ್ಯಾಪ್ಯಭಾವ
ಇತಿ ಕೃತ್ವಾ ನ ಪುನರ್ದ್ವಂದ್ವಾನ್ಯನುಭವತಿ .

ಆಹ, ಕಿಮರ್ಥಃ ಪುನರಯಂ ಪ್ರಧಾನಸ್ಯ ಪುರುಷೇಣ ಸಹ ಸಂಯೋಗಃ ?
ಉಚ್ಯತೇ, ನೈತದಿಹಾಭಿಧಾನೀಯಂ . ವಕ್ಷ್ಯತ್ಯಯಮುಪರಿಷ್ಟಾದಾಚಾರ್ಯಃ
᳚ಪುರುಷಸ್ಯ
ದರ್ಶನಾರ್ಥಃ, ಕೈವಲ್ಯಾರ್ಥಸ್ತಥಾ ಪ್ರಧಾನಸ್ಯ .ಪಂಗ್ವಂಧವದುಭಯೋರಪಿ
ಸಂಯೋಗ ಇತಿ᳚ (kA0 21) .

ಆಹ,ವಿಯೋಗಸ್ತರ್ಹಿ ಕಸ್ಮಾನ್ನಿಮಿತ್ತಾದ್ ಭವತೀತಿ ?

ಉಚ್ಯತೇ -

..ವ್ಯಕ್ತಾವ್ಯಕ್ತಜ್ಞವಿಜ್ಞಾನಾತ್ .. 2 ..

ವ್ಯಕ್ತಂ ಚಾವ್ಯಕ್ತಂ ಚ ಜ್ಞಶ್ಚ ವ್ಯಕ್ತಾವ್ಯಕ್ತಜ್ಞಾಃ . ತೇಷಾಂ ವಿಜ್ಞಾನಂ
ವ್ಯಕ್ತಾವ್ಯಕ್ತಜ್ಞವಿಜ್ಞಾನಂ ತಸ್ಮಾತ್ .ಬಹುಷ್ವನಿಯಮಾದಲ್ಪಾಚೋಽಪಿ
ಜ್ಞಶಬ್ದಸ್ಯ ನ ಪೂರ್ವನಿಪಾತಃ .ಅಥವಾ ಜ್ಞಾನಸ್ಯ ಸಾಧಕತಮಂ ವ್ಯಕ್ತಂ .

ತತ್ಪೂರ್ವಕತ್ವಾದವ್ಯಕ್ತಸಮಧಿಗಮಸ್ಯೇತ್ಯಭಿಹಿತಂ .ಯದ್ವಾ ವ್ಯಕ್ತಂ ಚ ಅವ್ಯಕ್ತಂ
ಚ ತೇ ವ್ಯಕ್ತಾವ್ಯಕ್ತೇ, ತೇ ವಿಜಾನಾತಿ ಇತಿ ವ್ಯಕ್ತಾವ್ಯಕ್ತಜ್ಞಃ, ತದ್ವಿಜ್ಞಾನಾತ್
ಸಂಯೋಗೋ ನಿವರ್ತತೇ .ವಕ್ಷ್ಯತಿ ಚೈತತ್, ᳚ದೃಷ್ಟಾ ಮಯೇತ್ಯುಪೇಕ್ಷತ ಏಕೋ
ದೃಷ್ಟಾಽಹಮಿತ್ಯುಪರಮತ್ಯನ್ಯಾ ಇತಿ (kA0 66) .

ತತ್ರ ರೂಪಪ್ರವೃತ್ತಿಫಲಲಕ್ಷಣಂ ವ್ಯಕ್ತಂ . ರೂಪಂ ಪುನಃ ಮಹಾನಹಂಕಾರಃ
ಪಂಚ ತನ್ಮಾತ್ರಾಣಿ ಏಕಾದಶೇಂದ್ರಿಯಾಣಿ ಪಂಚ ಮಹಾಭೂತಾನಿ .ಸಾಮಾನ್ಯತಃ
ಪ್ರವೃತ್ತಿರ್ದ್ವಿವಿಧಾ .ಹಿತಕಾಮಪ್ರಯೋಜನಾ ಚ,ಅಹಿತಪ್ರತಿಷೇಧಪ್ರಯೋಜನಾ
ಚ .ವಿಶೇಷತಃ ಪಂಚ ಕರ್ಮಯೋನಯೋ ವೃತ್ತ್ಯಾದ್ಯಾಃ ಪ್ರಾಣಾದ್ಯಾಶ್ಚ
ಪಂಚ ವಾಯವಃ .ಫಲಂ ದ್ವಿವಿಧಂ .ದೃಷ್ಟಮದೃಷ್ಟಂ ಚ .

ತತ್ರ ದೃಷ್ಟಂ ಸಿದ್ಧಿತುಷ್ಟ್ಯಶಕ್ತಿವಿಪರ್ಯಯಲಕ್ಷಣಂ .ಅದೃಷ್ಟಂ
ಬ್ರಹ್ಮಾದೌ ಸ್ತಂಬಪರ್ಯಂತೇ ಸಂಸಾರೇ ಶರೀರಪ್ರತಿಲಂಭ ಇತ್ಯೇತದ್ ವ್ಯಕ್ತಂ .

ಏಷಾಂ ಗುಣಾನಾಂ ಸತ್ತ್ವರಜಸ್ತಮಸಾಮಂಗಾಂಗಿಭಾವಗಮನಾದ್ವಿಶೇಷಗೃಹೀತಿಃ .
ಯದಾ ತ್ವಂಗಭಾವಮಗಚ್ಛಂತೋ ನಿರ್ಲಿಖಿತವಿಶೇಷಾ ವ್ಯವತಿಷ್ಠಂತೇ
ತದಾಽವ್ಯಕ್ತಮಿತ್ಯುಚ್ಯಂತೇ .ಚೇತನಾಶಕ್ತಿರೂಪತ್ವಾಚ್ಚಿತ್ರಂ ಗುಣವೃತ್ತಂ ಜಾನಾತೀತಿ
ಜ್ಞಃ .
ಏಷಾಂ ತ್ರಯಾಣಾಂ ಭೇದಮಭೇದಂ ಚ ವಿಜ್ಞಾಯ ಸಂಯೋಗನಿವೃತ್ತಿಂ ಲಭತೇ .

ಕಸ್ಮಾತ್ ?ಸಂಯೋಗನಿಮಿತ್ತಪ್ರತಿದ್ವಂದ್ವಿಭೂತತ್ವಾದ್ಯೋಗನಿಮಿತ್ತಸ್ಯ .
ಇಹಯದಾಽದರ್ಶನನಿಮಿತ್ತಃ ಪ್ರಧಾನಪುರುಷಯೋಃ ಸಂಯೋಗಃ ತಸ್ಮಾದಸ್ಯ
ಪ್ರತಿದ್ವಂದ್ವಿಭೂತೇನ ಜ್ಞಾನೇನ ವಿಯೋಗಹೇತುನಾ ಭವಿತವ್ಯಂ . ಕೋ ದೃಷ್ಟಾಂತಃ
? ತಮಃಪ್ರಕಾಶವತ್ . ಯಥಾ ತಮಸಾ ತಿರೋಹಿತಾನಿ ದ್ರವ್ಯಾಣಿ ಘಟಾದೀನಿ
ನೋಪಲಭ್ಯಂತೇ,

ತತ್ಪ್ರತಿದ್ವಂದ್ವಿಭೂತೇನ ತು ಪ್ರದೀಪೇನ ಪ್ರಕಶಿತಾನಾಮೇಷಾಮುಪಲಬ್ಧಿರ್ಭವತಿ .

ತದ್ವದಿಹಾಪಿ ದ್ರಷ್ಟವ್ಯಮಿತಿ ಸಿದ್ಧಂ ಜ್ಞಾನಾನ್ಮೋಕ್ಷಃ .ಉಕ್ತಂ ಚ-

ವೃಕ್ಷಾಗ್ರಾಚ್ಚ್ಯುತಪಾದೋ ಯದ್ವದನಿಚ್ಛನ್ನರಃ ಪತತ್ಯೇವ .

ತದ್ವದ್ ಗುಣಪುರುಷಜ್ಞೋಽನಿಚ್ಛನ್ನಪಿ ಕೇವಲೀ ಭವತಿ ..

ಕಿಂಚಾನ್ಯತ್ .ಆಮ್ನಾಯಾಭಿಹಿತತ್ವಾತ್ .ಆಮ್ನಾಯನಿಬಂಧನೋಹ್ಯಯಮರ್ಥೋ
ಜ್ಞಾನಾನ್ಮೋಕ್ಷ
ಇತಿ,ನಯಾದೃಚ್ಛಿಕಃ . ಕಥಂ ?ಏವಂ ಹ್ಯಾಹ- ᳚ಸತ್ಯಂ ಜ್ಞಾನಮನಂತಂ ಬ್ರಹ್ಮ
ಯೋ ವೇದ ನಿಹಿತಂ ಗುಹಾಯಾಂ ಪರಮೇ ವ್ಯೋಮನ್ ಸೋಽಶ್ನುತೇ ಸರ್ವಾನ್
ಕಾಮಾನ್ ಸಹ ಬ್ರಹ್ಮಣಾ
ವಿಪಶ್ಚಿತಾ . ᳚
᳚ಯತೋ ವಾಚೋ ನಿವರ್ತಂತೇ ಅಪ್ರಾಪ್ಯ ಮನಸಾ ಸಹ .

ಆನಂದಂ ಬ್ರಹ್ಮಣೋ ವಿದ್ವಾನ್ ನ ಬಿಭೇತಿ ಕುತಶ್ಚನ ..

᳚ತಮೇವ ವಿದಿತ್ವಾಽಮೃತತ್ವಮೇತಿ ನಾನ್ಯಃ ಪಂಥಾ ಅಯನಾಯ ವಿದ್ಯತೇ . ᳚ ತಥಾ
ಬ್ರಾಹ್ಮಣೇಽಪ್ಯುಕ್ತಂ . ᳚ತರತಿ ಶೋಕಮಾತ್ಮವಿತ್ . ᳚ ᳚ಬ್ರಹ್ಮವಿದ್ ಬ್ರಹ್ಮೈವ ಭವತೀತಿ
. ᳚ ತಸ್ಮಾದಾಮ್ನಾಯಪ್ರಾಮಾಣ್ಯಾದಪಿ ಮನ್ಯಾಮಹೇ ಜ್ಞಾನಾನ್ಮೋಕ್ಷ ಇತಿ .

ಆಹ,ಜ್ಞಾನವಾಚಿನೋಽಮೃತತ್ವನಿಮಿತ್ತಾಭ್ಯುಪಗಮಾನ್ಮಹತಆಮ್ನಾಯಾಂತರಸ್ಯಾನರ್ಥಕ್ಯಂ
.

ಯದಿಜ್ಞಾನವಾಚಿನಆಮ್ನಾಯಖಂಡಕಾದಮೃತತ್ವಮವಾಪ್ಯತ ಇತ್ಯೇತದಭ್ಯುಪಗಮ್ಯತೇ,
ತೇನ ಕ್ರಿಯಾವಾಚಿನೋ ಮಹತ ಆಮ್ನಾಯಾಂತರಸ್ಯಾನರ್ಥಕ್ಯಂ ಪ್ರಾಪ್ತಂ . ಕಿಂ
ಕಾರಣಂ ?ನ
ಹ್ಯನಾಯಾಸೇನೇಷ್ಟಾವಾಪ್ತೌ ಸತ್ಯಾಂಆಯಾಸಭೂಯಿಷ್ಠೇ ಕರ್ಮಣಿಪ್ರವರ್ತಮಾನಃ
ಕೃತೀ
ಭವತೀತಿ .ಆಹ ಚ -

ಅಕ್ಕೇ ಚೇನ್ಮಧು ವಿಂದೇತ ಕಿಮರ್ಥಂ ಪರ್ವತಂ ವ್ರಜೇತ್ .

ಇಷ್ಟಸ್ಯಾರ್ಥಸ್ಯ ಸಂಪ್ರಾಪ್ತೌ ಕೋ ವಿದ್ವಾನ್ಯತ್ನಮಾಚರೇತ್ ..

ಉಚ್ಯತೇ-ಯದಿ ಪುನಃ ಕರ್ಮಾಣ್ಯತ್ಯಂತಕರ್ತವ್ಯತಯೇಷ್ಯಂತೇ,ಜ್ಞಾನವಾಚಿನ
ಆಮ್ನಾಯಸ್ಯ ಕಥಮರ್ಥವತ್ತಾ ಸಿದ್ಧಾ ಭವತಿ ?

ಆಹ,ಸಮುಚ್ಚಯೇ ತೂಭಯಾರ್ಥವತ್ತ್ವಂ .ಜ್ಞಾನಕರ್ಮಣೋಸ್ತು
ಸಮುಚ್ಚಯೇಽಭ್ಯುಪಗಮ್ಯಮಾನೇ ದ್ವಯೋರಪ್ಯಾಮ್ನಾಯಾರ್ಥವತ್ತಾ ಸಿದ್ಧಾ
ಭವತಿ .

ವಿದ್ವಾನ್ಯಜೇತವಿದ್ವಾನ್ಯಾಜಯೇದಿತಿವಚನಾತ್,ತಥಾ ಸರ್ವಪುರುಷಾಣಾಂ

ಕ್ರತಾವಧಿಕಾರಃಅಶ್ರೋತ್ರಿಯಷಂಢಶೂದ್ರವರ್ಜಮಿತಿನ್ಯಾಯಾತ್ .ತಸ್ಮಾಜ್ಜ್ಞಾನಕರ್ಮಣೋಃ
ಸಮುಚ್ಚಯಾದಿಷ್ಟಪ್ರಸಿದ್ಧಿಃ .
ಉಚ್ಯತೇ- ನ, ಪೂರ್ವದೋಷಾಪರಿಹಾರಾತ್ . ಯದಿ ನಿಯಮತೋ ವಿದುಷೈವ
ಕರ್ಮಾಣಿ
ಕರ್ತವ್ಯಾನೀತ್ಯಭ್ಯುಪಗಮ್ಯತೇ ತೇನಯಃಪೂರ್ವೋಕ್ತೋ ದೋಷಃ ಸಂಸಾರಾಭಾವಪ್ರಸಂಗಃ,
ತಸ್ಯಾಪರಿಹಾರಃ . ಕಿಂ ಚ ಶಾಸ್ತ್ರಹಾನೇಶ್ಚ .ಯಶ್ಚ ಶಾಸ್ತ್ರಮಿಷ್ಟಾಪೂರ್ತೇ
ಸಮುಪಾಸ್ಯತೇ ತೇ ಧೂಮಮಭಿಸಂಭವಂತೀತಿ ತದೇತಸ್ಯಾಂ ಕಲ್ಪನಾಯಾಂ
ಹೀಯತೇ . ಕಿಂ ಚಾನ್ಯತ್-ಭಿನ್ನಫಲತ್ವಾತ್ .ಇಹಾಭಿನ್ನಫಲಾನಿ ದ್ರವ್ಯಾಣಿ
ಸಮುಚ್ಚೀಯಂತೇ . ತದ್ಯಥಾ ಭುಜ್ಯಂಗಾನಿ ಸೂಪಾದೀನಿ .ಅಭಿನ್ನಂ ತೇಷಾಂ
ತೃಪ್ತಿಲಕ್ಷಣಂ ಫಲಮಿತಿ .ನ ಚೈತಜ್ಜ್ಞಾನಕರ್ಮಣೋರಭಿನ್ನಂ ಫಲಂ .

ಸ್ವರ್ಗಾಪವರ್ಗಹೇತುತ್ವಾತ್ .ಜ್ಞಾನಸಾಮರ್ಥಾತ್ಕೈವಲ್ಯಮಭಿನ್ನಂ ಫಲಮಿತಿ ಚೇತ್
ಪೂರ್ವೇಣಾವಿಶೇಷಃ .ಯದುಕ್ತಂ ಸಂಸಾರಾಭಾವಪ್ರಸಂಗ ಇತಿ ತದನಪಹೃತಮೇವ
ಭವತಿ . ಕಿಂಚಾನ್ಯತ್- ಶ್ರೂಯಮಾಣಫಲವಿರೋಧಶ್ಚ .ಯಚ್ಚ ಕ್ರಿಯಾಯಾಃ
ಫಲಂ ಶ್ರೂಯತೇಅಗ್ನಿಹೋತ್ರಂ ಜುಹುಯಾತ್ಸ್ವರ್ಗಕಾಮೋ,ರಾಷ್ಟ್ರಮಗ್ನಿಷ್ಟೋಮೇನ
ಜಯತೀತಿ ತದ್ವಿರುಧ್ಯತೇ . ಕರ್ಮಣಶ್ಚ ಶೇಷಭಾವಃ .ಸ್ವಾರ್ಥೋಪಸರ್ಜನತ್ವೇ
ಸತ್ಯರ್ಥಾಂತರನಿಷ್ಪಾದಕತ್ವಾತ್ .ಯಥಾಽವಹಂತೀತ್ಯೇವಮಾದ್ಯಾಃ ಕ್ರಿಯಾಃ ಸ್ವಂ
ಫಲಮುಪಸರ್ಜನೀಕೃತ್ಯ ತದ್ದ್ವಾರೇಣ ಯಜೇರುಪಕುರ್ವಂತ್ಯಸ್ತಚ್ಛೇಷಭೂತಾ
ಭವಂತಿ
ಏವಂ ಕ್ರಿಯಾಪಿ ಜ್ಞಾನಫಲಭೂತತ್ವಾತ್ತಚ್ಛೇಷಭೂತಾ ಸ್ಯಾತ್ .

ವಿಧಿಸದ್ಭಾವಾತ್ ಕ್ರಿಯಾಪ್ರಾಧಾನ್ಯಮಿತಿ ಚೇನ್ನ-ಉಕ್ತತ್ವಾತ್ . ಕಥಮೇತತ್ ?ನಾಸ್ತಿ
ವಿಧಿಕೃತೋ ವಿಶೇಷಃ .ಉಪೇತ್ಯ ವಾ . ತತ್ರಾಪಿ ತದುತ್ಪತ್ತೇಃ .ಅಸ್ತಿ ಹಿ ಜ್ಞಾನಸ್ಯಾಪಿ
ವಿಧಾಯಕಂ ಶಾಸ್ತ್ರಂ .ಕಥಂ ?ಏವಂಹ್ಯಾಹ- ᳚ಯಆತ್ಮಾಪಹತಪಾಪ್ಮಾ ವಿಜಿಘತ್ಸೋ
ವಿಪಿಪಾಸೋವಿಜರೋವಿಮೃತ್ಯುರ್ವಿಶೋಕಃ ಸನ್ನ್ಯಸ್ತಸಂಕಲ್ಪಃ ಸೋಽನ್ವೇಷ್ಟವ್ಯಃ ಸ
ಜಿಜ್ಞಾಸಿತವ್ಯಃ . ಸರ್ವಾಂಶ್ಚ ಕಾಮಾನವಾಪ್ನೋತಿ ಯ ಆತ್ಮಾನಮನುವಿದ್ಯ
ವಿಜಾನಾತೀತಿ᳚
ಪ್ರಜಾಪತೇರ್ವಚನಂ ಶ್ರೂಯತೇ .ಪುನರಪ್ಯಾಹ- ᳚ದ್ವೇ ವಿದ್ಯೇ ವೇದಿತವ್ಯೇ
ಪರಾ ಚೈವಾಪರಾ ಚ᳚ ಯಾ . ತಸ್ಮಾದ್ವಿಧಿಸದ್ಭಾವಾತ್ಕ್ರಿಯಾಪ್ರಾಧಾನ್ಯಮಿತಿ
ಸ್ವಪಕ್ಷಾನುರಾಗಮಾತ್ರಮೇತತ್ .ದೃಷ್ಟಾರ್ಥತ್ವಾದಿತ್ಯೇಕೇ .

ಏಕೇ ಪುನರಾಚಾರ್ಯಾ ಮನ್ಯಂತೇ ದೃಷ್ಟಮೇವ ಜ್ಞಾನಸ್ಯಾಜ್ಞಾನನಿವೃತ್ತಿಲಕ್ಷಣಂ
ಫಲಂ
ತಸ್ಮಾನ್ನ ಶಾಸ್ತ್ರೇಣ ವಿಧೀಯತೇ . ಕಿಂ ಕಾರಣಂ ?ದೃಷ್ಟಾರ್ಥಸ್ಯ ಹಿ ಕರ್ಮಣೋ ನ

ಶಾಸ್ತ್ರಂ ಪ್ರಯೋಜಕಂ . ಸ್ವಯಮೇವಾರ್ಥಿತತ್ವಾತ್ತತ್ರ ಪ್ರವೃತ್ತೇರ್ಭುಜ್ಯಾದಿವತ್ .

ತೇಷಾಂ
ಜ್ಞಾನವಿಧಾಯಕಾನಿವಾಕ್ಯಾನಿ ತಾನ್ಯುಪಾಯಗುಣವಿಧಾನಾರ್ಥಮನುವಾದಭೂತಾನ್ಯಾಶ್ರೀಯಂತೇ
.

ತದ್ಯಥಾ ದಧ್ನಾ ಜುಹೋತಿ,ಪಯಸಾ ಜುಹೋತೀತಿ .

ಯತ್ತು ಖಲ್ವಿದಮುಚ್ಯತೇ ವಿದ್ವಾನ್ಯಜೇತ, ವಿದ್ವಾನ್ ಯಾಜಯೇತ್, ಶ್ರೋತ್ರಿಯಸ್ಯ
ಚ
ಕರ್ಮಣ್ಯಧಿಕಾರಇತಿ ತಸ್ಯಾಮಯಮರ್ಥಃ-ಅಧೀತ್ಯ ವೇದಂ ಕ್ರಿಯಾಽನುಪೂರ್ವೋ
ಚ
ಜ್ಞಾತ್ವಾ ಕರ್ಮಣಿ ಪ್ರವರ್ತಿತವ್ಯಂ .ಏವಂ ಚ ಸತಿ ನ ಕಶ್ಚಿದ್ದೋಷಃ .ಯದಿ
ಪುನರ್ನಿಯಮತ ಏವಾತ್ಮವಿಧಾಂ ಕರ್ಮಣ್ಯಧಿಕಾರಸ್ತೇನ ಸಂಸಾರಾಭಾವಪ್ರಸಂಗಃ
.

ಸ್ವಾಭಾವಿಕತ್ವಾತ್ .ವಿಜ್ಞಾನಸ್ಯ ಶಾಸ್ರಸ್ಯ ಸರ್ವಾಧಿಕಾರವಿರೋಧಃ . ತಸ್ಮಾನ್ನಾಸ್ತಿ
ಸಮುಚ್ಚಯೋ ಜ್ಞಾನಕರ್ಮಣೋಃ .
ಅಪರ ಆಹ-ಸತ್ಯಂ .ನಾಸ್ತ್ಯನಯೋಃ ಸಮುಚ್ಚಯಃ ಕಿಂತರ್ಹಿ ಸರ್ವಾರ್ಥಾ ಕ್ರಿಯಾ
ಜ್ಞಾನಂಪ್ರತಿಷಿದ್ಧಾರ್ಥಂ .ಯೇಹಿಷಂಢಾಂಧವಬಧಿರಾದಯಃ ಕರ್ಮಣೋಽತ್ಯಂತಂ
ನಿರಾಕೃತಾಸ್ತೇಷಾಂ ಜ್ಞಾನಾದಾಶ್ರಮಾಂತರೇಽಮೃತತ್ವಾವಾಪ್ತಿಃ .ಇತರೇಷಾಂ ತೂ
ಮೂಲಾಶ್ರಮೇ ಕರ್ಮಣ ಏವೇತಿ ತಸ್ಯ ನಾಯಂ ವಾದಿನಃ ಪರಿಹಾರ ಇತಿ .

ಉಚ್ಯತೇ- ನ, ಸ್ವಸಮಯವಿರೋಧಾತ್ . ಏವಂ ಬ್ರುವಾಣಸ್ಯಾಸ್ಯ ವಾದಿನಃ
ಸ್ವಸಮಯ
ಏವ ವಿರುಧ್ಯತೇ .ಯದುಕ್ತಂ-ವಿದ್ವಾಂಸಃ ಪ್ರಜಾಂ ನಾಕಾಮಯಂತ, ಕಿಂ ಪ್ರಜಯಾ
ಕರಿಷ್ಯಾಮಃ ?ಅಥಯದುಕ್ತಂ ಪುತ್ರೈಷಣಾಯಾಶ್ಚ ವಿತ್ತೈಷಣಾಯಾಶ್ಚ ವ್ಯುತ್ಥಾಯ
ಭೈಕ್ಷಚರ್ಯಾಂ ಚರಂತೀತಿ .ನ ಚ ಷಂಡಾನಾಂ ಪುತ್ರೈಷಣಾವ್ಯುತ್ಥಾನಮಥವದ್
ಭವತಿ,ದೇವಕೃತತ್ವಾತ್ . ಕಿಂ ಚಾನ್ಯತ್ - ರಹಸ್ಯಭೂತತ್ವಾತ್ . ರಹಸ್ಯಭೂತಂ ಹಿ
ವೇದಾನಾಂ ಜ್ಞಾನಂ . ಯಸ್ಮಾದಾಹ- ತದ್ಧ ಸ್ಮೈತದಾರುಣಿರೌದ್ದಾಲಕಿರ್ಜ್ಯೇಷ್ಠಾಯ
ಪುತ್ರಾಯ
ಪ್ರೋವಾಚ . ಇದಂ ಜ್ಯೇಷ್ಠಪುತ್ರಾಯ ಪಿತಾ ಬ್ರಹ್ಮ ಪ್ರಬ್ರೂಯಾತ್ .

ಪ್ರಣಾಯ್ಯಾಂತೇವಾಸಿನೇ
ನಾನ್ಯಸ್ಮೈ ಯಸ್ಮೈ ಕಸ್ಮೈಚನ . ಯ ಇಮಾಮದ್ಭಿಃ ಪರಿಗೃಹೀತಾಂ ವಸುನಾ
ವಸುಮತೀಂ
ಪೂರ್ಣಾಂ ದದ್ಯಾದೇತದೇವ ತತೋ ಭೂಯ ಇತಿ .

ಭವತಿ ಚಾತ್ರ -

ಪರಂ ರಹಸ್ಯಂ ವೇದಾನಾಮವಸಾನೇಷು ಪಠ್ಯತೇ .

ಷಂಡಾದ್ಯರ್ಥಂ ತದಿಷ್ಟಂ ಚೇದ್ಧಿಷ್ಟ್ಯಾ ಸಫಲತಾ ಶ್ರುತೇ ..

ವಿದ್ವಾನ್ ಕರ್ಮಾಣಿ ಕುರ್ವೀತೇತ್ಯೇತದುಕ್ತಂ ಕಿಲ ಶ್ರುತೌ .

ಸ ಚ ಪಂಡಾದಿರೇವಸ್ಯಾದ್ಯೋಽತ್ಯಂತಂ ಕರ್ಮಣಶ್ಚ್ಯುತಃ ..
ಸ ಏವ ವರ್ತ್ಯತಾಂ ಪ್ರಾಜ್ಞೈಃ ಕಿಂ ನ್ಯಾಯ್ಯೋಽಥ ಮತಿಭ್ರಮಃ ?
ಇಂದ್ರಿಯಾರ್ಥಾನುರಾಗೋ ವಾ ದ್ವೇಷೋ ವಾಮೋಕ್ಷವರ್ತ್ಮನಿ ..

ಕೈವಲ್ಯಪ್ರಾಪ್ತಿಹೇತುತ್ವಾದ್ಯಾ ವೇದವಿಹಿತಾ ಸ್ತುತಿಃ .
ಪ್ರಶಸ್ತಾ ಯಾಜ್ಞವಲ್ಕ್ಯಾದ್ಯೈರ್ವಿಶಿಷ್ಟೈಸ್ತತ್ತ್ವನಿಶ್ಚಯಾತ್ ..

ಸೇಯಂ ವಿಷಯರಾಗಾಂಧೈರ್ವಿಪರೀತಾರ್ಥವಾದಿಭಿಃ .
ವಿದ್ಯಾ ಕನ್ಯೇವ ಷಂಡಾಯ ದೀಯಮಾನಾ ನ ಶೋಭತೇ ..

ತಸ್ಮಾದ್ರಾಗಾನುಗೈರುಕ್ತಾಂ ಕುಹೇತುಪೃತನಾಮಿಮಾಂ .

ಅಪೋಹ್ಯ ಮತಿಮಾನ್ಯುವತ್ಯಾ ಹ್ಯಾಶ್ರಮಾದಾಶ್ರಮಂ ವ್ರಜೇತ್ ..

ಇತಿಶ್ರೀಮದಾಚಾರ್ಯೇಶ್ವರಕೃಷ್ಣವಿರಚಿತಾಯಾಂಸಾಂಖ್ಯಸಪ್ತತೌಯುಕ್ತಿದೀಪಿಕಾನಾಮ್ನಿ
ವಿವರಣೇ ಪ್ರಥಮಮಾಹ್ನಿಕಂ ..

ಕಾರಿಕಾ 3

ಆಹ-ಸಮ್ಯಗುಪದಿಷ್ಟಂ ಭವತಾ ವ್ಯಕ್ತಾವ್ಯಕ್ತಜ್ಞವಿಜ್ಞಾನಾನ್ಮೋಕ್ಷೋಽವಾಪ್ಯತೇ .

ಇದಾನೀಮುಪದೇಷ್ಟವ್ಯಂ ಕಥಮೇತತ್ತ್ರಯಂ ಪ್ರತಿಪತ್ತವ್ಯಮಿತಿ .

ಉಚ್ಯತೇ - ತ್ರಯಸ್ಯಾಸ್ಯ ಪ್ರತಿಪತ್ತಿಂ ದ್ವೇಧಾ ಸಮಾಮನಂತಿ .ಸಮಾಸತೋ
ವಿಸ್ತರತಶ್ಚ . ತದೇವ ತ್ರಯಂ ಪಂಚಭಿರಧಿಕರಣೈರ್ಭಿದ್ಯತೇ . ಕಾನಿ
ಪುನರಧಿಕರಣಾನೀತಿ ?ಉಚ್ಯತೇ-ಪ್ರಕೃತಿವಿಕಾರವೃತ್ತಂ, ಕಾರ್ಯಕಾರಣವೃತ್ತಂ,
ಅತಿಶಯಾನತಿಶಯವೃತ್ತಂ,ನಿಮಿತ್ತನೈಮಿತ್ತಿಕವೃತ್ತಂ,ವಿಷಯವಿಷಯಿವೃತ್ತಮಿತಿ .

ತತ್ರ ಪ್ರಕೃತಿವಿಕಾರವೃತ್ತಪೂರ್ವಕತ್ವಾದಿತರೇಷಾಮಧಿಕರಣಾನಾಂ
ತದ್ಭೇದಾನ್ವಕ್ಷ್ಯಾಮಃ . ತತ್ಪುನಶ್ಚತುರ್ಧಾ ಭಿದ್ಯತೇ . ಕಿಂಚಿತ್ಕಾರಣಮೇವ ನ
ಕಾರ್ಯಂ . ಕಿಂಚಿತ್ಕಾರಣಂ ಚ ಕಾರ್ಯಂ ಚ . ಕಿಂಚಿತ್ಕಾರ್ಯಮೇವ ನ ಕಾರಣಂ .

ಕಿಂಚಿನ್ನೈವ ಕಾರಣಂ ನ ಚಾಪಿ ಕಾರ್ಯಮಿತಿ .

ಆಹ-ಅತಿಸಾಮಾನ್ಯೋಪದಿಷ್ಟಮೇತನ್ನಾಸ್ಮಾಕಂ ಬುದ್ಧಾವವತಿಷ್ಠತೇ .

ತಸ್ಮಾದ್ವಿಭಜ್ಯೋಪದಿಶ್ಯತಾಂ ಕಸ್ಯ ಪದಾರ್ಥಸ್ಯ ಕಿಂ ವೃತ್ತಮಿತಿ ?

ಉಚ್ಯತೇ-ಬಾಢಂ .ಉಪದಿಶ್ಯತೇ-
..ಮೂಲಪ್ರಕೃತಿರವಿಕೃತಿಃ ..

ಮೂಲಮಾಧಾರಃ ಪ್ರತಿಷ್ಠೇತ್ಯನರ್ಥಾಂತರಂ .ಪ್ರಕರೋತೀತಿ .ಪ್ರಕೃತಿಃ .
ಮೂಲಂ ಚಾಸೌ ಪ್ರಕೃತಿರ್ಮೂಲಪ್ರಕೃತಿಃ .ಮೂಲಪ್ರಕೃತಿಃ ಕಸ್ಯ ಮೂಲಂ
?ಮಹದಾದೀನಾಂ .ಸಂಜ್ಞಾ ಖಲ್ವಿಯಂ ಪ್ರಧಾನಸ್ಯ ಮೂಲಪ್ರಕೃತಿರಿತಿ .ಸಾ
ಚಾವಿಕೃತಿರವಿಕಾರಾನುತ್ಪಾದ್ಯೇತ್ಯರ್ಥಃ .
ಆಹ- ಸಮಾಸಾನುಪಪತ್ತಿಃ ವಿಶೇಷಣಾಂತರೋಪಾದಾನಾತ್ . ಮೂಲಮಿತ್ಯಯಂ
ಶಬ್ದಃ
ಪ್ರಕೃತಿವಿಶೇಷಣಾರ್ಥಮುಪಾತ್ತೋ ಮಹದಾದಿವಿಶೇಷಣಾಂತರಮುಪಾದತ್ತೇ .

ತತ್ರ ಸವಿಶೇಷಣಾನಾಂ ವೃತ್ತಿರ್ನೇತಿ ಸಮಾಸಪ್ರತಿಷೇಧಃ ಪ್ರಾಪ್ನೋತಿ .

ಸಮಾಸಾಂತರವಿಧಾನಾದದೋಷ ಇತಿ ಚೇತ್ಸ್ಯಾನ್ಮತಂ-ಯದ್ಯೇತಸ್ಮಿನ್ ಸಮಾಸೇ
ದೋಷೋಽಯಮುಪಪದ್ಯತೇ ಸಮಾಸಾಂತರಮತ್ರ ವಿಧಾಸ್ಯತೇ ಮೂಲಂ
ಪ್ರಕೃತೀನಾಂ
ಮೂಲಪ್ರಕೃತಿರಿತಿ .ಏತಚ್ಚಾನುಪಪನ್ನಂ . ಕಸ್ಮಾತ್ ?ದೋಷಾಂತರೋಪಪತ್ತೇಃ .
ಏವಮಪ್ಯುಪಸರ್ಜನಂಪೂರ್ವಂನಿಪತತೀತಿಷಷ್ಠ್ಯೋಕ್ತಸ್ಯೋಪಸರ್ಜನತ್ವಾತ್ಪೂರ್ವನಿಪಾತಃ
.

ತತ್ರೈವಂ ಭವಿತವ್ಯಂ ಮೂಲಂ ಪ್ರಕೃತೀನಾಂ ಪ್ರಕೃತಿಮೂಲಮಿತಿ .

ತಸ್ಮಾದಿದಮಪ್ಯಸಾರಮಿತಿ .

ಉಚ್ಯತೇ-ಪೂರ್ವ ಏವ ಸಮಾಸೋಽಸ್ತು,ಸಂಬಂಧಿಶಬ್ದಃ ಸಾಪೇಕ್ಷೋ ನಿತ್ಯಂ ವೃತ್ತೌ
ಸಮಸ್ಯತೇ . ಯತ್ತೂಕ್ತಂ ವಿಶೇಷಣಾಂತರೋಪಾದಾನಾತ್ಸಮಾಸಾನುಪಪತ್ತಿರಿತಿ-
ತತ್ರ
ಬ್ರೂಮಃ ಸಂಬಂಧಿಶಬ್ದಾನಾಂ ಸಂಬಂಧ್ಯಂತರಮನಪೇಕ್ಷ್ಯ ಸ್ವರೂಪಪ್ರತಿಲಂಭ
ಏವ ನಾಸ್ತೀತ್ಯಾಕಾಂಕ್ಷಾವತಾಮೇವ ವೃತ್ತ್ಯಾ ಭವಿತವ್ಯಂ . ತದ್ಯಥಾ ದೇವದತ್ತಸ್ಯ
ಗುರುಕುಲಮಿತಿ ಸಂಬಂಧಿಶಬ್ದತ್ವಾದ್ದೇವದತ್ತಶಬ್ದಮಪೇಕ್ಷಮಾಣೋಽಪಿ ಗುರುಶಬ್ದಃ
ಕುಲಶಬ್ದೇನ ಸಹ ವೃತ್ತಿಂ ಪ್ರತಿಪದ್ಯತೇ .ಏವಮಿಹಾಪಿ ಮೂಲಮಿತ್ಯಯಂ ಶಬ್ದಃ
ಸಂಬಂಧಿಶಬ್ದತ್ವಾನ್ಮಹದಾದ್ಯಪೇಕ್ಷೋಽಪಿ ಪ್ರಕೃತಿಶಬ್ದೇನ ಸಹ ವೃತ್ತಿಂ
ಪ್ರತಿಪದ್ಯತ ಇತಿ . ಕಿಂಚಾನ್ಯತ್ .ವಾಕ್ಯಪ್ರತಿಪಾದ್ಯಸ್ಯಾರ್ಥಸ್ಯ ವೃತ್ತಾವುಪಲಬ್ಧೇಃ .
ಯತ್ರ ಹಿವಾಕ್ಯಪ್ರತಿಪಾದ್ಯೋಽರ್ಥೋ ವೃತ್ತ್ಯಾ ನ ಲಭ್ಯತೇಯಥಾಋದ್ಧಸ್ಯ ರಾಜ್ಞಸ್ಯ
ಪುರುಷಃ ಇತಿ ತತ್ರ ಸವಿಶೇಷಣಾನಾಂ ವೃತ್ತಿರ್ನೇತಿ ವ್ಯವಸ್ಥಿತಂ ಶಾಸ್ತ್ರೇ . ಗಮ್ಯತೇ
ಚೇಹವಾಕ್ಯಪ್ರತಿಪಾದ್ಯೋಽರ್ಥೋವೃತ್ತಾವಪಿಸತ್ಯಾಂ .ತಸ್ಮಾದದೋಷೋಽಯಮಿತಿ
.

ಕಿಂ ಚ ಜ್ಞಾಪಕಾತ್ .ಜ್ಞಾಪಕಂ ಖಲ್ವಪಿ ᳚ಕರ್ಮವತ್ಕರ್ಮಣಾ ತುಲ್ಯಕ್ರಿಯಃ . ತಥಾ
᳚ಅಕಾರಸ್ಯ ವಿವೃತ್ತೋಪದೇಶ ಇತ್ಯಾದಿ . ತಸ್ಮಾನ್ನಾತ್ರಾಸೂಯಾ ಕರ್ತವ್ಯೇತಿ .

ಆಹ-ಅವಯವಸ್ಯ ಪ್ರತ್ಯವಮರ್ಶಾನುಪಪತ್ತಿಃ ಸಂಜ್ಞಾಶಬ್ದತ್ವಾತ್ .ಸಂಜ್ಞಾಶಬ್ದೇಷು

ಹಿ ನಾವಯವಸ್ಯ ಪರಾಮರ್ಶೋ ಭವತಿ . ತದ್ಯಥಾ ಗಜಕರ್ಣೋಽಶ್ವಕರ್ಣಃ . ಕಸ್ಯ
ಗಜಸ್ಯ ಕಸ್ಯಾಶ್ವಸ್ಯೇತಿ .

ಉಚ್ಯತೇ ನ,ಅರ್ಥೋಪಪತ್ತೇಃ .ಯತ್ರ ಹ್ಯರ್ಥ ಉಪಪದ್ಯತೇ ಭವತ್ಯೇವ ತತ್ರ
ಸಂಜ್ಞಾಶಬ್ದೇಷ್ವಯವಪರಾಮರ್ಶಃ . ತದ್ಯಥಾ ಸಪ್ತಪರ್ಣಾನ್ಯಸ್ಯ ಪರ್ವಣಿ ಪರ್ವಣಿ,

ಅಷ್ಟೌ ಪದಾನ್ಯಸ್ಯ ಪಂಕ್ತೌ ಪಂಕ್ತೌ ಸಪ್ತಪರ್ಣೋಽಷ್ಟಾಪದಮಿತಿ .ಉಪಪದ್ಯತೇ
ಚೇಹಾಯಮರ್ಥಃ, ತಸ್ಮಾದದೋಷೋಽಯಂ .

ಆಹ-ಮೂಲಪ್ರಕೃತಿರವಿಕೃತಿಃ,ಪ್ರಕೃತಿರಿತಿ ವಕ್ತವ್ಯಂ .ಯದಾಹಮಹದಾದ್ಯಾಃ
ಪ್ರಕೃತಿವಿಕೃತಯಃ ಸಪ್ತೇತಿ .

ಉಚ್ಯತೇ-ಪ್ರಕೃತಿತ್ವಾವಚನಂ .ಪ್ರಕೃತಿತ್ವಂ ಚ ಮೂಲಪ್ರಕೃತೇರ್ನ ವಕ್ತವ್ಯಂ .

ಕಿಂ ಕಾರಣಂ ?ಅರ್ಥಾದಾಪತ್ತೇಃ .ಮೂಲಪ್ರಕೃತಿರವಿಕೃತಿರಿತ್ಯೇವ ಸಿದ್ಧಂ .

ಉಚ್ಯಮಾನಂ ಹಿ ತದನರ್ಥಕಂ ಸ್ಯಾತ್ .

ಆಹ-ಪ್ರಕೃತಿತ್ವಾನುಪಪತ್ತಿಃ .ಸತ್ಕಾರ್ಯವಾದಾಭ್ಯುಪಗಮಾತ್ .ಪ್ರಕರೋತೀತಿ
ಪ್ರಕೃತಿಃ, ತದ್ಭಾವಃ ಪ್ರಕೃತಿತ್ವಂ . ತಚ್ಚ ಸತಿ ಕಾರ್ಯೇ ನ ಘಟತೇ . ಕಸ್ಮಾತ್
?ನ ಹಿ ಸತಾಮಾತ್ಮಾದೀನಾಂ ಕಾರಣಮುಪಪದ್ಯತ ಇತಿ .

ಉಚ್ಯತೇ- ತದಿತರತ್ರಾಪಿ ತುಲ್ಯಂ .ಯಥೈವ ಹಿ ಸತಾಮಾತ್ಮಾದೀನಾಂ ಕಾರಣಂ
ನೋಪಪನ್ನಮೇವಮಸತಾಂ ಶಶವಿಷಾಣಾದೀನಾಮಪೀತಿ ನಾಸ್ತಿ ಕಶ್ಚಿದ್ವಿಶೇಷಃ .

ತೃತೀಯಾ
ತು ವಿಷಾದಾವಲ್ಯೈವ ಕೋಟಿಃ .ಏವಮುಭಯಪಕ್ಷವ್ಯುದಾಸಾತ್ಸ್ವಪಕ್ಷಸಿದ್ಧಿರಿತಿ
ಚೇತ್ ಅಥಾಪಿ ಸ್ಯಾತ್-ಸದಸತೋಃ ಕ್ರಿಯಾಸಂಬಂಧಂ ಪ್ರತ್ಯವಿಶೇಷ
ಉಪದರ್ಶ್ಯತೇ ಭವತಾ .ತೇನೋಭಯೋರಪಿಪಕ್ಷಯೋರ್ವ್ಯುದಾಸಃ ಕೃತೋ ಭವತಿ
.

ನ ಚೋಭಯಪಕ್ಷವ್ಯುದಾಸಾತ್ಸ್ವಪಕ್ಷಸಿದ್ಧಿರಿತಿ .ಏತಚ್ಚಾಯುಕ್ತಂ . ಕಸ್ಮಾತ್
?ಉತ್ತರತ್ರ ಪ್ರತಿಷೇಧಾತ್ .ಸ ಖಲ್ವೇಷ ವಾದೀ ಸತ್ಕಾರ್ಯವಾದಂ ಪ್ರತ್ಯಾಚಷ್ಟೇ
ತಸ್ಮಾತ್ಸ್ವಕ ಏವೈನಮಧಿಕಾರೇ ನಿವರ್ತಯಿಷ್ಯಾಮಃ .
ಆಹ-ಅವಿಕೃತ್ಯಭಿಧಾನಾನರ್ಥಕ್ಯಂ .ಮೂಲಪ್ರಕೃತಿತ್ವಾತ್ತತ್ಸಿದ್ಧೇಃ .ಯದಿ
ಮೂಲಂ ಸರ್ವಾಸಾಂ ಪ್ರಕೃತೀನಾಂ ಅವಿಕೃತ್ಯೈವ ತಯಾ ಭವಿತವ್ಯಂ .ಇತರಥಾ ಹಿ
ಮೂಲಪ್ರಕೃತಿತ್ವಾನುಪಪತ್ತಿಃ .ಯದಿ ಖಲ್ವಪಿ ಪ್ರಧಾನಸ್ಯಾಪಿ ಪ್ರಕೃತ್ಯಂತರಂ
ಸ್ಯಾನ್ಮೂಲಪ್ರಕೃತಿತ್ವಂ ನೋಪಪನ್ನಂ ಭವೇತ್ . ತಸ್ಮಾನ್ಮೂಲಪ್ರಕೃತಿತ್ವವಚನಾದೇವ
ತತ್ಸಿದ್ಧೇರವಿಕೃತಿಗ್ರಹಣಮನರ್ಥಕಮಿತಿ .

ಉಚ್ಯತೇ-ನ .ಅನವಸ್ಥಾಪ್ರಸಂಗನಿವೃತ್ತ್ಯರ್ಥತ್ವಾತ್ .ಯಥಾ ಹಿಮೂಲಾದೀನಾಂ
ಬೀಜಂ ಪ್ರಕೃತಿಸ್ತಸ್ಯಾಪ್ಯನ್ಯತ್ತಸ್ಯಾಪ್ಯನ್ಯದಿತ್ಯನವಸ್ಥಾ ಏವಂ ಮಹದಾದೀನಾಂ
ಪ್ರಧಾನಂ ಮೂಲಪ್ರಕೃತಿಃ ತಸ್ಯಾಪ್ಯನ್ಯದಿತ್ಯನವಸ್ಥಾ ಪ್ರಸಜ್ಯೇತ .ಸಾ ಮಾ

ಭೂದಿತ್ಯತಸ್ತನ್ನಿವೃತ್ತ್ಯರ್ಥಂ ತದಭಿಧಾನಂ .

ಆಹ, ನ . ಹೇತ್ವನುಪದೇಶಾತ್ . ಅಸಂಶಯಮೇತದೇವಂ ಸ್ಯಾತ್, ನ ತು
ಹೇತುರತ್ರೋಪದಿಷ್ಟೋ
ಭವದ್ಭಿಃ .ನ ಚಾನುಪದಿಷ್ಟಹೇತುಕಂ ವಿಪಶ್ಚಿದ್ಭಿಃ ಪ್ರತಿಪತ್ತುಂ ನ್ಯಾಯ್ಯಂ .

ತಸ್ಮಾದಯುಕ್ತಮೇತತ್ .

ಉಚ್ಯತೇ, ಕಾರಣಾಂತರಪ್ರತಿಷೇಧಾತ್ . ಪುರುಷಾಕರ್ತೃತ್ವಾತ್ಪ್ರಧಾನಾಖ್ಯಾನಾಂ
ಗುಣಾನಾಂ
ಚಾವಸ್ಥಾಂತರಾನುಪಪತ್ತೇರವಿಕೃತಿತ್ವಸಿದ್ಧಿಃ .ಇಹಾರಭ್ಯಮಾಣಾ ಪ್ರಕೃತಿಃ
ಕಾರಣಾಂತರೈರೀಶ್ವರಾದಿಭಿರಾರಭ್ಯತೇ,ಪುರುಷೇಣ ವಾ, ಗುಣೈರ್ವಾ . ಕಿಂಚಾತಃ
? ತನ್ನ ತಾವತ್ಕಾರಣಾಂತರೈರೀಶ್ವರಾದಿಭಿರಾರಭ್ಯತೇ . ಕಸ್ಮಾತ್ ?ಪ್ರತಿಷೇಧಾತ್ .

ಯಥಾ ಕಾರಣಾಂತರಾಣಿ ನ ಸಂತಿ ತಥೋತ್ತರತ್ರ ಪ್ರತಿಷೇಧಃ ಕರಿಷ್ಯತೇ .

ಇದಾನೀಂ ಸತ್ತ್ವಂ ರಜಸ್ತಮಃ ಪುರುಷ ಇತಿ ಪದಾರ್ಥಚತುಷ್ಟಯಂ ಪ್ರತಿಜ್ಞಾಯತೇ
.

ತತ್ರಾಪಿ ಪುರುಷಕರ್ತೃತ್ವಂ ಪ್ರತ್ಯಾಖ್ಯಾಯತೇ . ತಸ್ಮಿನ್ಪ್ರತ್ಯಾಖ್ಯಾತೇ
ಗುಣಾನಾಮೇವಾವಸ್ಥಾಂತರಾಪೇಕ್ಷಃ ಕಾರ್ಯಕಾರಣಭಾವಃ .ಸೂಕ್ಷ್ಮಾಣಾಂ
ಮೂರ್ತಿಲಾಭಃ ಕಾರ್ಯಂ .ನಿವೃತವಿಶೇಷಾಣಾಮವಿಭಾಗಾತ್ಮನಾವಸ್ಥಾನಂ
ಕಾರಣಮಿತ್ಯಯಂ ಸಿದ್ಧಾಂತಃ . ತತ್ರಾಸ್ತಂಗತವಿಶೇಷಾಣಾಂ
ನಿವೃತ್ತಪರಿಣಾಮವ್ಯಾಪಾರಾಣಾಮಂಗಾಂಗಿಭಾವಮನುಪಗಚ್ಛತಾಮುಪಸಂಹೃತಶಕ್ತೀನಾಂ
ಸರ್ವವಿಕಾರಸಾಮ್ಯಂ ಸರ್ವಶಕ್ತಿಪ್ರಲಯಂ ನಿಸ್ಸತ್ತಾಸತ್ತಂ
ನಿಸ್ಸದಸದವ್ಯಕ್ತಲಕ್ಷಣಮವಸ್ಥಾಂತರಮುಪಸಂಪ್ರಾಪ್ತಾನಾಂ
ನಾಸ್ತ್ಯನ್ಯತ್ಸೂಕ್ಷ್ಮತರಮವಸ್ಥಾಂತರಂ,ಯಸ್ಯೇದಂ ಪ್ರಧಾನಲಕ್ಷಣಮವಸ್ಥಾಂತರಂ
ಕಾರ್ಯಂ ಸ್ಯಾತ್ . ತಸ್ಮಾತ್ಸುಷ್ಠೂಚ್ಯತೇ ಮೂಲಪ್ರಕೃತಿರವಿಕೃತಿರಿತಿ .

..ಮಹದಾದ್ಯಾಃ ಪ್ರಕೃತಿವಿಕೃತಯಃ ಸಪ್ತ . ..
ಮಹಾನಾದ್ಯೋ ಯಾಸಾಂ ತಾ ಮಹದಾದ್ಯಾಃ . ಅವಯವೇನ ವಿಗ್ರಹಃ,
ಸಮುದಾಯಃ
ಸಮಾಸಾರ್ಥಃ .ಅನ್ಯಥಾ ಮಹಾನೇವಾತ್ರಾಪರಿಗೃಹೀತಃ ಸ್ಯಾತ್ .ಪ್ರಕೃತಯಶ್ಚ
ವಿಕೃತಯಶ್ಚ ಪ್ರಕೃತಿವಿಕೃತಯಃ . ಕಾರಣಾನಿ ಕಾರ್ಯಾಣಿ ಚೇತ್ಯರ್ಥಃ .
ತತ್ರ ಮಹಾನಹಂಕಾರಸ್ಯ ಪ್ರಕೃತಿಃ ಪ್ರಧಾನಸ್ಯ ವಿಕೃತಿಃ .ಅಹಂಕಾರೋಽಪಿ
ತನ್ಮಾತ್ರೇಂದ್ರಿಯಪರ್ವಣೋಃ ಪ್ರಕೃತಿರ್ವಿಕೃತಿರ್ಮಹತಃ . ತನ್ಮಾತ್ರಾಣಿ ಚ
ಭೂತಪರ್ವಣಃ ಪ್ರಕೃತಿರಹಂಕಾರಸ್ಯ ವಿಕೃತಿಃ .
ಆಹ-ಸಪ್ತಗ್ರಹಣಂ ಕಿಮರ್ಥಂ ?

ಉಚ್ಯತೇ-ಸಪ್ತಗ್ರಹಣಮವಧಿಪರಿಚ್ಛೇದಾರ್ಥಂ .ಅಕ್ರಿಯಮಾಣೇ ಹಿ ಸಪ್ತಗ್ರಹಣೇ

ನ ಜ್ಞಾಯತೇ ಕ್ರಿಯಾನ್ಪ್ರಕೃತಿಗಣಃ ಪ್ರಕೃತಿವಿಕೃತಿಸಂಜ್ಞೋ ಭವತಿ . ತತ್ರ
ಮಹಾಭೂತೇಂದ್ರಿಯಪರ್ವಣೋರಪಿ ಪ್ರಕೃತಿತ್ವಂ ಪ್ರಸಜ್ಯೇತ .

ಆಹ-ನೈತದಸ್ತಿ ಪ್ರಯೋಜನಂ .ಪರಿಶೇಷಸಿದ್ಧೇಃ .ಇಹ ಭವತಾಂ ಪಂಚಶಿಖಾನಾಂ
ಪಂಚವಿಂಶತಿಸ್ತತ್ತ್ವಾನಿ . ತತ್ರ ಮೂಲಪ್ರಕೃತಿರವಿಕೃತಿರಿತ್ಯುಕ್ತಂ,
ಷೋಡಶಕಸ್ತು ವಿಕಾರೋ ನ ಪ್ರಕೃತಿರ್ನ ವಿಕೃತಿಃ ಪುರುಷ ಇತಿ ವಕ್ಷ್ಯತಿ .

ಪರಿಶೇಷತಃ ಸಪ್ತೈವಾವಶಿಷ್ಯಂತೇ . ತಸ್ಮಾನ್ನಾರ್ಥಸ್ತದರ್ಥೇನ ಸಪ್ತಗ್ರಹಣೇನ .

ಉಚ್ಯತೇ-ಅಹಂಕಾರಪರಿಗ್ರಹಾರ್ಥಂ .ಏವಂ ತರ್ಹಿ ನೈವಾಹಂಕಾರೋ ವಿದ್ಯತ ಇತಿ
ಪತಂಜಲಿಃ .ಮಹತೋಽಸ್ಮಿ ಪ್ರತ್ಯಯರೂಪತ್ವಾಭ್ಯುಪಗಮಾತ್ .ತತ್ಪರಿಹಾರಾರ್ಥಮೇತದ್
ಭವಿಷ್ಯತಿ .

ಆಹ,ನ .ಉತ್ತರತ್ರ ಪರಿಗ್ರಹಾತ್ .ಏತದಸ್ತಿ ನಾಸ್ತಿ ಪ್ರಯೋಜನಂ .ವಕ್ಷ್ಯತಿ ಹಿ
ಮಹತಾ ಕಂಠೇನೋಪರಿಷ್ಟಾದಾಚಾರ್ಯಃ ᳚ಪ್ರಕೃತೇರ್ಮಹಾಂಸ್ತತೋಽಹಂಕಾರ᳚
(kA0 22)

ಇತಿ ತೇನೈವೇದಂ ಸಿದ್ಧಂ .ನಾರ್ಥಸ್ತದರ್ಥೇನಾಪಿ ಸಪ್ತಗ್ರಹಣೇನ .

ಉಚ್ಯತೇ- ರೂಪಭೇದೇಽಪಿ ತತ್ತ್ವಾಭೇದಜ್ಞಾಪನಾರ್ಥಂ . ಏವಂ ತರ್ಹಿ
ಧರ್ಮಾದೀನ್ಯಷ್ಟೌ
ರೂಪಾಣಿಬುದ್ಧೇರ್ವಕ್ಷ್ಯಮಾಣಾನಿ,ಅಹಂಕಾರಶ್ಚ ವೈಕಾರಿಕತೈಜಸಭೂತಾದಿರೂಪತ್ವಾತ್
ತ್ರಿಲಕ್ಷಣೋವಕ್ಷ್ಯಮಾಣಃ .ತತ್ರ ರೂಪಭೇದಾತ್ತತ್ತ್ವಭೇದೋಮಾಭೂದಿತ್ಯೇವಮರ್ಥಂ
ಸಪ್ತಗ್ರಹಣಂ ಕ್ರಿಯತೇ .

ಆಹ, ಹೇತುಮಂತರೇಣಾಪ್ರತಿಪತ್ತೇಃ . ಕಂಠೋಕ್ತಮಪಿ ಯುಕ್ತಿಮಂತರೇಣ ನ
ತರ್ಕಶೀಲಾಃ
ಪ್ರತಿಪದ್ಯಂತೇ ಕಿಂಪುನಃ ಕ್ಲೇಶೋಪಪಾದಿತಂ . ತಸ್ಮಾದತ್ರ ಸಮಾಧಿರ್ವಾಚ್ಯಃ
ಕಥಮನೇಕರೂಪಾ ಬುದ್ಧಿರೇಕೈವೇತಿ ?

ಉಚ್ಯತೇ ನ,ಉತ್ತರತ್ರ ವಿಚಾರಣಾತ್ .ಉತ್ತರತ್ರೈತದ್ವಿಚಾರಯಿಷ್ಯಾಮಃ
ಕಿಮನೇಕರೂಪಾವಿರ್ಭಾವೇಽಪಿ ತದೇವತದ್ವಸ್ತು ಭವತಿಆಹೋಸ್ವಿದ್ರೂಪಭೇದಾತ್ತತ್ತ್ವಭೇದಃ
? ತಸ್ಮಾದಿಹ ತಾವದ್ದೃಶ್ಯತಾಮಿತಿ ಸಿದ್ಧಂ ಮಹದಾದ್ಯಾಃ ಪ್ರಕೃತಿವಿಕೃತಯಃ
ಸಪ್ತೇತಿ .

..ಷೋಡಶಕಸ್ತು ವಿಕಾರಃ ..
ಷೋಡಶಪರಿಮಾಣಸ್ಯ ಸೋಽಯಂ ಷೋಡಶಕಃ ಸಂಘಃ . ತಸ್ಯ ಪರಿಮಾಣಂ
ಸಂಖ್ಯಾಯಾಃ
ಸಂಜ್ಞಾಸಂಘಸೂತ್ರಾಧ್ಯಯನೇಷ್ವಿತಿ ಕನ್ಪ್ರತ್ಯಯಃ .
ಆಹ- ಕಃ ಪುನರಯಂ ಷೋಡಶಕ ಇತಿ ?

ಉಚ್ಯತೇ -ಪಂಚ ಮಹಾಭೂತಾನಿ,ಏಕಾದಶೇಂದ್ರಿಯಾಣಿ .

ತುಶಬ್ದೋಽವಧಾರಣಾರ್ಥಃ .
ಆಹ- ಶಕ್ಯಃ ಪುನರಯಮರ್ಥೋಽನ್ತರೇಣಾಪಿ ತುಶಬ್ದಮವಾಪ್ತುಂ . ಕಥಂ
?ಮಹದಾದ್ಯಾಃ ಪ್ರಕೃತಿವಿಕೃತಯಃ ಸಪ್ತೇತಿ ಹ್ಯುಪದಿಷ್ಟಂ ಪುರಸ್ತಾತ್ .

ತತೋಽಹಂಕಾರತಮಾತ್ರಪೂರ್ವಕತ್ವೇ ಸಿದ್ಧೇ ಸತಿಇಂದ್ರಿಯಮಹಾಭೂತಪರ್ವಣೋಃ
ಪುನಃ
ಶ್ರುತೇರ್ನಿಯಮೋ ಭವಿಷ್ಯತಿ . ತದ್ಯಥಾ ಪಂಚ ಪಂಚನಖಾ ಭಕ್ಷ್ಯಾ ಇತ್ಯತ್ರ
ಕ್ಷುತ್ಪ್ರತೀಕಾರಸಮರ್ಥಾನಾಂ ದ್ರವ್ಯಾಣಾಮರ್ಥಾದೇವ ಸರ್ವೇಷಾಂ ಭಕ್ಷಣೇ
ಸಂಪ್ರಾಪ್ತೇ
ಪುನಃ ಶ್ರುತೇರ್ನಿಯಮೋಭವತಿ,ತದ್ವದಿದಂದ್ರಷ್ಟವ್ಯಂ .ಇಷ್ಟತೋಽವಧಾರಣಾರ್ಥಂ
ಇತಿ ಚೇತ್ ಸ್ಯಾನ್ಮತಂ .ಇಷ್ಟತೋಽವಧಾರಣಾರ್ಥಸ್ತರ್ಹಿ ತುಶಬ್ದೋ ಭವಿಷ್ಯತಿ .

ಕಥಂ ನಾಮ ಷೋಡಶಕೋ ವಿಕಾರ ಏವೇತಿ ಯಥಾ ವಿಜ್ಞಾಯತೇ,ಷೋಡಶಕಸ್ತು
ವಿಕಾರ
ಇತ್ಯೇವಂ ಮಾ ಜ್ಞಾಯೀತಿ . ಯದ್ಯೇವಮಸ್ಥಾನೇ ತರ್ಹಿ ತುಶಬ್ದಃ ಪಠಿತಃ .

ಷೋಡಶಕೋ
ವಿಕಾರಸ್ತ್ವಿತಿ ವಕ್ತವ್ಯಂ .ಅಥಮತಂ ವೃತ್ತಪರಿಪೂರನಾರ್ಥಮಯಮಸ್ಮಿನ್ಪ್ರದೇಶೇ
ಪಠಿತಸ್ತುಶಬ್ದೋಯತ್ರ ನಿರ್ದೋಷಸ್ತತ್ರೈವಾಯಂದ್ರಷ್ಟವ್ಯ ಇತಿ .ಏತದನುಪಪನ್ನಂ
.

ಕಸ್ಮಾತ್ ? ಅಸಂದೇಹಾತ್ . ಮಹದಾದ್ಯಾಃ ಪ್ರಕೃತಿವಿಕೃತಯಃ ಸಪ್ತೇತ್ಯಪದಿಷ್ಟೇ
ಕಿಮಿತಿ
ಸಾಂಶಯಿಕಾ ಭವಿಷ್ಯಾಮಃ . ತಸ್ಮಾತ್ಪೇಲವಮಸ್ಯ ಪಾಠೇ ಪ್ರಯೋಜನಂ ಪಶ್ಯಾಮಃ
.

ಅಥಾಯಮಭಿಪ್ರಾಯಃಸ್ಯಾತ್ಯದ್ಯಪ್ಯೇತದರ್ಥತಃ ಸಿದ್ಧಂ ತಥಾಪ್ಯಯಮಾಚಾರ್ಯಃ
ಸ್ಫುಟಪ್ರತಿಪತ್ತ್ಯರ್ಥಮವಧಾರಣಂ ಪ್ರತ್ಯಾದ್ರಿಯತೇ . ಕಿಂ ಕಾರಣಂ ?ಯಸ್ಮಾತ್
ವಿಚಿತ್ರಾಃ ಸೂತ್ರಕಾರಾಣಾಮಭಿಪ್ರಾಯಗತಯಃ . ತದ್ಯಥಾ ಭಗವಾನ್ ಪಾಣಿನಿಃ ನ
ಕ್ಯೇ, ರಾತ್ಸಸ್ಯೇತ್ಯೇವಮಾದಿಷ್ವಂತರೇಣ ಪ್ರಯತ್ನಮಿಷ್ಟತೋಽವಧಾರಣೇ ಸಿದ್ಧೇ
ಅನ್ಯತ್ರ ಅಜಾದೀ ಗುಣವಚನಾದೇವಸ್ತೌತಿಣ್ಯೋರೇವಷಣ್ಯಭಾಸಾದಿತ್ಯೇವಮಾದಿಷು
ಯತ್ನಂ ಕರೋತಿ . ತದ್ವದಿಹಾಪಿ ದ್ರಷ್ಟವ್ಯಮಿತಿ .ಏತದನುಪಪನ್ನಂ .

ಕಸ್ಮಾತ್ ?ಅಶಕ್ಯತ್ವಾತ್ .ಸತಿ ವಾ ಪುನರವಧಾರಣಾರ್ಥತ್ವೇ ತುಶಬ್ದಸ್ಯ
ಕಥಮಿವಾತ್ರ ಶಕ್ಯಮವಧಾರಣಂ ಪ್ರತಿಪತ್ತುಂ ?ಯಾವತಾ ಮಹಾಭೂತಾನಾಮಪಿ
ಶರೀರಾದಿಲಕ್ಷಣಂ ಕಾರ್ಯಮುಪಲಭ್ಯತ ಇತಿ . ತತ್ರ ಕೇಚಿತ್ ಸಮಾಧಿಮಾಹುಃ .
ಶರೀರಾದೀನಾಮನರ್ಥಾಂತರಭಾವಾತ್ಪೃಥಿವ್ಯಾದೀನಾಮಪ್ರಕೃತಿತ್ವಂ .

ಯಸ್ಮಾತ್ ಕಿಲ ಪೃಥಿವ್ಯಾದೀನಾಂ ಸನ್ನಿವೇಶವಿಶೇಷಮಾತ್ರಂ ಕಾರ್ಯಂ
ಮುಷ್ಟಿಗ್ರಂಥಿಕುಂಡಲಾದಿವನ್ನಾರ್ಥಾಂತರಭೂತಂ .ಅತ ಏಷಾಮಪ್ರಕೃತಿತ್ವಮಿತಿ .

ಏತಚ್ಚಾನುಪಪನ್ನಂ . ಕಸ್ಮಾತ್ ?ಅವಿಶೇಷಾತ್ .ಸರ್ವಮೇವ ಹಿ ಸಾಂಖ್ಯಾನಾಂ
ಕಾರ್ಯಮನರ್ಥಾಂತರಭೂತಂ .ತತ್ರೈತಸ್ಯಾಂ ಕಲ್ಪನಾಯಾಂಸರ್ವತತ್ತ್ವಾನಾಮಪ್ರಕೃತಿತ್ವಂ
ಪ್ರಸಜ್ಯೇತ .ಅಥೈತದನಿಷ್ಟಂ,ಸತ್ಕಾರ್ಯವ್ಯಾಘಾತಃ .ಅನ್ಯೇ ಪುನರಾಹುಃ-
ಅಪರಿಣಾಮಿತ್ವಾನ್ಮಹಾಭೂತಾನಾಂವಿಅಕರಿತ್ವಾನವಧಾರಣಮಿತಿ .ತದಪ್ಯನುಪಪನ್ನಂ
.

ಕಸ್ಮಾತ್ ?ಪ್ರತ್ಯಕ್ಷೋಪಲಬ್ಧೇಃ .ಪ್ರತ್ಯಕ್ಷತ ಏವೋಪಲಭ್ಯತೇ ಮಹಾಭೂತಾನಾಂ
ಕಲಿಲಾಂಕುರಕ್ಷೀರಾದಿಪರಿಣಾಮಃ .ಅನುಮಾನಗ್ರಾಹ್ಯಸ್ತು ತತ್ತ್ವಾಂತರಾಣಾಂ .

ತದೇತದಧರೋತ್ತರಂ ಭವತಿ . ತಸ್ಮಾದಯುಕ್ತಮೇತತ್ .

ಆಹ -ನ ತರ್ಹಿ ಇದಂ ಪ್ರತಿಪತ್ತವ್ಯಂ ಷೋಡಶಕೋ ವಿಕಾರ ಏವೇತಿ ?

ಉಚ್ಯತೇ-ಪ್ರತಿಪತ್ತವ್ಯಂ . ಕಿಂ ಕಾರಣಂ . ತತ್ತ್ವಾಂತರಾನುಪಪತ್ತೇಃ .ಇಹ
ಪುರುಷಾರ್ಥೇನ ಹೇತುನಾ ಸಾಮ್ಯಾತ್ಪ್ರಚ್ಯುತಾನಾಂ ಗುಣಾನಾಂ ಯೋಽಯಂ
ಮಹದಾದಿರ್ವಿಶೇಷಾಂತೋ
ವಿಪರಿಣಾಮಃ ಸ ತತ್ತ್ವಾಂತರೋತ್ಪತ್ತಿನಿಯಮೇನ ವ್ಯವತಿಷ್ಠತೇ .ನ ತು
ಪೃಥಿವ್ಯಾದಿಭ್ಯಸ್ತತ್ತ್ವಾಂತರೋತ್ಪತ್ತಿರಸ್ತಿ . ತಸ್ಮಾದೇತೇಷಾಂ ವಿಕಾರತ್ವಮೇವೇತಿ .

ಕಿಂ ಚಾನ್ಯತ್ . ಗ್ರಾಹಕಾಂತರಾಭಾವಾತ್ .ಯಥಾ ತನ್ಮಾತ್ರೈರಾರಬ್ಧೇಷು
ಪೃಥಿವ್ಯಾದಿಷುಅಹಂಕಾರಾತ್ತದ್ಯೋಗ್ಯಂ ಗ್ರಾಹಕಾಂತರಮಿಂದ್ರಿಯಲಕ್ಷಣಮುತ್ಪದ್ಯತೇ,
ನೈವಂ ಪೃಥಿವ್ಯಾದಿವಿಕಾರಾಣಾಂ ಘಟಾದೀನಾಂ ಗ್ರಾಹಕಾಂತರಮಸ್ತಿ . ತಸ್ಮಾನ್ನ
ತತ್ತ್ವಾಂತರಂ .ಅತಶ್ಚ ಪೃಥಿವ್ಯಾದಯೋ ವಿಕಾರಾ ಏವೇತಿ . ಕಿಂ ಚಾನ್ಯತ್ .

ಪ್ರಧಾನೇ ಪ್ರಕೃತಿಭಾವಪ್ರತ್ಯಸ್ತಮಯವತ್ತೇಷು ವಿಕಾರಭಾವಪ್ರತ್ಯಸ್ತಮಯಾತ್ .

ಯಥಾ ಪ್ರಧಾನಾತ್ಸೂಕ್ಷ್ಮತರಮವಸ್ಥಾಂತರಂ ನಾಸ್ತೀತಿ ತತ್ರ ಪ್ರಕೃತಿಭಾವಸ್ಯ
ಪ್ರತ್ಯಸ್ತಮಯಸ್ತಥಾ ತೇಷು ವಿಕಾರಭಾವಪ್ರತ್ಯಸ್ತಮಯಃ . ತಸ್ಮಾದ್ಯುಕ್ತಮುಚ್ಯತೇ
ಷೋಡಶಕೋಽಯಂ ವಿಕಾರ ಏವೇತಿ .

ಆಹ-ಪುರುಷೇ ತರ್ಹಿ ಕಾ ಪ್ರತಿಪತ್ತಿರಿತಿ ?

ಉಚ್ಯತೇ-
..ನ ಪ್ರಕೃತಿರ್ನ ವಿಕೃತಿಃ ಪುರುಷಃ .. 3 ..

ಪುರುಷೋ ನ ಹ್ಯಯಮವಸ್ಥಾಂತರಂ ಪ್ರತಿಪದ್ಯತೇ .ನೋ
ಖಲ್ವಪ್ಯವಸ್ಥಾಂತರಸ್ಯಾವಸ್ಥಾಂತರಂ ಭವತೀತಿ .

ಆಹ-ನೈತದ್ಯುಕ್ತಿಮಂತರೇಣ ಶ್ರದ್ಧೀಯತೇ, ತಸ್ಮಾದುಪಪಾದ್ಯತಾಂ
ಕಥಮಸ್ಯಾಪ್ರಕೃತಿತ್ವಮವಿಕೃತಿತ್ವಂ ಚೇತಿ .

ಉಚ್ಯತೇ-ಪ್ರಕೃತಿತ್ವಾನುಪಪತ್ತಿಃ .ಉತ್ತರತ್ರ ಪ್ರತಿವಿಧಾನಾತ್ . ತಸ್ಮಾಚ್ಚ
ವಿಪರ್ಯಾಸಾದಿತ್ಯತ್ರ (kA0 19)ಯುಕ್ತಿಮುಪದೇಕ್ಷ್ಯಾಮಃ .ತಸ್ಮಾತ್ತಾವದಸ್ಯಾಪ್ರಕೃತಿತ್ವಂ
.

ಅವಿಕೃತಿತ್ವಂ ಪ್ರಧಾನವತ್ .ಯಥಾ ಪ್ರಧಾನಮೇವಮಯಮಪಿ ಪುರುಷಃ
ಕ್ರಿಯಮಾಣಃ ಕಾರಣಾಂತರೈರೀಶ್ವರಾದಿಭಿರ್ನಾರಭ್ಯತೇ . ಕಸ್ಮಾತ್ ?ಪ್ರತಿಷೇಧಾತ್ .

ಯಥಾ ಕಾರಣಾಂತರಾಣಿ ನ ಸಂತಿ ತಥೋತ್ತರತ್ರ ಪ್ರತಿಷೇಧಃ ಕರಿಷ್ಯತೇ .

ಪುರುಷಾಂತರೈಃ ಸಮತ್ವಾತ್ .ಸಮಾಃ ಸರ್ವೇ ಪುರುಷಾಃ .ನ ಚ ಸಮಾನಾಂ
ಕಾರ್ಯಕಾರಣಭಾವೋ ದೃಷ್ಟಃ . ಕಿಂ ಚ ನಿಷ್ಕ್ರಿಯತ್ವಾತ್ ಶುದ್ಧತ್ವಾಚ್ಚೈಷಾಂ
ವಿಪರಿಣಾಮಲಕ್ಷಣಾ ಪರಿಸ್ಪಂದಲಕ್ಷಣಾ ವಾ ಕ್ರಿಯಾ ವಿಭುತ್ವಾದನುಪಪನ್ನಾ .

ಕಸ್ಮಾತ್
? ಏಷಾಮಿತರೇತರಾನಾರಂಭಕತ್ವಾತ್ . ನ ಗುಣೈರ್ಭಿನ್ನಜಾತೀಯಕತ್ವಾತ್ .

ಇಹಾಚೇತನಾ ಗುಣಾ
ಇತ್ಯೇತತ್ಪ್ರತಿಪಾದಯಿಷ್ಯಾಮಃ .ಯಚ್ಚಯೇನಾರಭ್ಯತೇ ತಚ್ಚ ತನ್ಮಯಂ ಭವತಿ .

ಯದಿ ಗುಣೈಃ ಪುರುಷಾಣಾಮಾರಂಭಃ ತದಾ ತೇಷಾಮಪ್ಯಚೇತನತ್ವಂ ಸ್ಯಾತ್,

ಚೇತನಾಸ್ತು
ತೇ . ತಸ್ಮಾನ್ನ ಗುಣೈರಾರಭ್ಯಂತ ಇತಿ ಸಿದ್ಧಮೇತತ್ .

ಕಿಂಚಿತ್ಕಾರಣಮೇವನಕಾರ್ಯಂ .ಕಿಂಚಿತ್ಕಾರಣಂ ಕಾರ್ಯಂಚ .ಕಿಂಚಿತ್ಕಾರ್ಯಮೇವ
.

ಕಿಂಚಿನ್ನೈವ ಕಾರಣಂ ನೈವ ಕಾರ್ಯಮಿತಿಚತುರ್ವಿಧಂ ಕಾರಣವೃತ್ತಂ ಪ್ರತಿಪಾದಿತಂ
.

ಏತೇತ್ಪ್ರತಿಜ್ಞಾಪಿಂಡಸೂತ್ರಂ .ಅತ್ರ ಯದಪದಿಷ್ಟಂ ಭವದ್ಭಿರಸ್ಮಿನ್ ಶಾಸ್ತ್ರೇ
ಪ್ರಮೇಯಮಿತ್ಯವಗಂತವ್ಯಂ .. 3..

ಕಾರಿಕಾ 4

——————-

ಆಹ-ಅಥಾಸ್ಯ ಪ್ರಮೇಯಸ್ಯ ಕುತಃ ಸಿದ್ಧಿರಿತಿ ?

ಉಚ್ಯತೇ-
..ಪ್ರಮೇಯಸಿದ್ಧಿಃ ಪ್ರಮಾಣಾದ್ಧಿ ..
ಪ್ರಮೀಯತೇ ತದಿತಿ ಪ್ರಮೇಯಂ .ಪ್ರಮೇಯಸ್ಯ ಸಿದ್ಧಿಃ ಪ್ರಮೇಯಸಿದ್ಧಿಃ .
ಸಿದ್ಧಿರಧಿಗಮೋಽವಬೋಧ ಇತ್ಯರ್ಥಃ . ಪ್ರಮೀಯತೇಽನೇನೇತಿ ಪ್ರಮಾಣಂ .

ಕರಣಸಾಧನೋ

ಲ್ಯುಟ್ . ತದೇಕಮೇವ, ಬುದ್ಧೇರೇಕತ್ವಾಭ್ಯುಪಗಮಾತ್; ಉಪಾಧಿವಶಾತ್ತು
ಭಿನ್ನಮಾಶ್ರೀಯತೇ
ಪ್ರತ್ಯಕ್ಷಮನುಮಾನಮಿತ್ಯಾದಿ .ತಸ್ಯಯೋಽಸಾವುಪಾಧಿಕೃತೋ ಭೇದಸ್ತಮನಾಶ್ರಿತ್ಯ
ಪ್ರಮೇಯಪರಿಚ್ಛೇದಕತ್ವಸಾಮಾನ್ಯಮಂಗೀಕೃತ್ಯೈಕವಚನನಿರ್ದೇಶಃ ಕ್ರಿಯತೇ
ಪ್ರಮಾಣಾದಿತಿ .ಏತಸ್ಮಾತ್ಪ್ರಮೇಯಸಿದ್ಧಿರಿತ್ಯವಗಂತವ್ಯಂ . ಕಥಂ ?ವ್ರೀಹ್ಯಾದಿವತ್ .

ಯಥಾ ವ್ರೀಹ್ಯಾತಿ ಪ್ರಮೇಯಂ ಪ್ರಸ್ಥಾದಿನಾ ಪ್ರಮಾಣೇನ ಪರಿಚ್ಛಿದ್ಯತೇ
ಏವಮಿಹಾಪಿ
ವ್ಯಕ್ತಾದಿಪ್ರಮೇಯಂ ಪ್ರತ್ಯಕ್ಷಾದಿಪ್ರಮಾಣೇನ ಪರಿಚ್ಛಿದ್ಯತೇ ಇತಿ .

ಇಹ ಹಿಶಬ್ದ ಇದಾನೀಂ ಕಿಮರ್ಥಃ ಸ್ಯಾತ್ ?

ಅವಧಾರಣಾರ್ಥ ಇತಿ .

ಆಹ- ಯದ್ಯೇವಂ ಹಿಶಬ್ದಾವಚನಂ . ಅವಧಾರಣಾನುಪಪತ್ತೇಃ . ನ ಹ್ಯೇತಸ್ಮಿನ್
ಸೂತ್ರೇ
ಕಥಂಚಿದವಧಾರಣಮುಪಪದ್ಯತೇ . ತಸ್ಮಾದವಚನಮೇವ ಹಿಶಬ್ದಸ್ಯ ನ್ಯಾಯ್ಯಂ .

ಪ್ರಮೇಯಸ್ಯೈವೇತಿ ಚೇತ್-ನ .ಅನ್ಯಸ್ಯಾಸಂಭವಾತ್ .ಸತಿಹಿವ್ಯಭಿಚಾರಸಂಭವೇ
ವಸ್ತ್ವವಧಾರ್ಯತೇ - ತದ್ಯಥಾ ಗೌರೇವಾಯಂ ನಾಶ್ವಃ,ದೇವದತ್ತ ಏವಾಯಂ ನ
ಯಜ್ಞದತ್ತ ಇತಿ .ನ ಚ ಪ್ರಮೇಯಾಪ್ರಮೇಯಯೋಃ ಪ್ರಮಾಣಪರಿಚ್ಛೇದ್ಯತ್ವೇಽಸ್ತಿ
ಪ್ರಸಂಗಃ ಯನ್ನಿವೃತ್ತ್ಯರ್ಥಂ ಪ್ರಮೇಯಸ್ಯೈವೇತ್ಯವಧಾರ್ಯತೇ .ಪ್ರಮಾಣೇಭ್ಯ
ಏವೇತಿ ಚೇನ್ನ-ಆರ್ಷಜ್ಞಾನವಿರೋಧಪ್ರಸಂಗಾತ್ .ಪರಮರ್ಷೇರ್ಹಿ ಭಗವತಃ
ಜ್ಞಾನಂ ಸಾಂಸಿದ್ಧಿಕಮಪ್ರಮಾಣಪೂರ್ವಕಮಿತಿ ವಃ ಪಕ್ಷಃ .ಸಾಂಸಿದ್ಧಿಕಾಶ್ಚ
ಭಾವಾಃ ಪ್ರಾಕೃತಿಕಾ ವೈಕೃತಾಶ್ಚ ಧರ್ಮಾದ್ಯಾ (kA0 43)ಇತಿ ವಚನಾತ್ .

ಉಭಯಾವಧಾರಣೇ ಸತಿ ಉಭಯೋರಪಿ ಪಕ್ಷಯೋರ್ಯೇ ದೋಷಾಸ್ತೇ
ಪ್ರಸಜ್ಯಂತೇ .

ತಸ್ಮಾದಯುಕ್ತಮೇತತ್ . ಸಿದ್ಧಿರೇವೇತಿ ಚೇನ್ನ ಅನೇಕಾಂತಾತ್ . ಕದಾಚಿದ್ದ್ಯಯಂ
ಪ್ರಮಾತಾ
ಸನ್ನಿಹಿತೇಽಪ್ಯಾದಿತ್ಯಾದೌ ಲಿಂಗೇ ದಿಙ್ನಿಶ್ಚಯಾದಿಷ್ವರ್ಥೇಷು ಪ್ರತಿಹನ್ಯತೇ .

ತಸ್ಮಾದನೇಕಾಂತಾತ್ ಸಿದ್ಧಿರೇವೇತ್ಯೇತದಯುಕ್ತಮವಧಾರಣಂ .

ಉಚ್ಯತೇ-ಯದುಕ್ತಂ ಹಿಶಬ್ದಾವಚನಮವಧಾರಣಾನುಪಪತ್ತೇರಿತಿ ಅಸ್ತು
ಪ್ರಮಾಣೇಭ್ಯ ಏವೇತ್ಯವಧಾರಣಂ .ಯತ್ತೂಕ್ತಮಾರ್ಷಜ್ಞಾನವಿರೋಧಪ್ರಸಂಗ
ಇತಿ ಅಯಮದೋಷಃ . ಕಸ್ಮಾತ್ ?ಸಿದ್ಧರೂಪತ್ವಾತ್ .ಸಾಧ್ಯಮಾನರೂಪಾಣಿ
ಹಿ ವಸ್ತೂನಿ ನಾಂತರೀಯಕತ್ವಾತ್ ಸ್ವರೂಪನಿಷ್ಪತ್ತಯೇ ಸಾಧನಸಂಬಂಧಂ
ಪ್ರತ್ಯಾಕಾಂಕ್ಷಾವಂತಿ ಭವಂತಿ,ಸಿದ್ಧರೂಪಂ ತು ಭಗವತಃ ಪರಮರ್ಷೇರ್ಜ್ಞಾನಂ .

ತಸ್ಮಾದಸ್ಯ ಸಾಧನಸಂಬಂಧಂ ಪ್ರತ್ಯಾಕಾಂಕ್ಷಾ ನೋಪಪದ್ಯತ ಇತಿ .

ಅಥವಾ ಪುನರಸ್ತು ಸಿದ್ಧಿರೇವೇತ್ಯವಧಾರಣಂ .ಯತ್ತೂಕ್ತಮನೇಕಾಂತಾದಿತಿ
ತದನುಪಪನ್ನಂ . ಕಸ್ಮಾತ್ ?ಸತ್ತ್ವಾದೀನಾಮಂಗಾಂಗಿಭಾವಾನಿಯಮಾತ್ .

ತಮಃಪ್ರಕರ್ಷಸಾಮಗ್ರ್ಯಾತ್ಪ್ರಮಾಣವೈಕಲ್ಯೋಪಪತ್ತೇಃ .ಇಹ
ಸತ್ತ್ವಾದೀನಾಮನಿಯತೋಽಙ್ಗಾಂಗಿಭಾವಃ .ದೇಶಕಾಲನಿಮಿತ್ತಸಾಮರ್ಥ್ಯಾದ್ಧಿ
ಕದಾಚಿತ್ಸತ್ತ್ವಂ ಪ್ರಕೃಷ್ಯತೇ, ಕದಾಚಿದ್ರಜಃ, ಕದಾಚಿತ್ತಮಃ .
ಸತ್ತ್ವಪ್ರಕರ್ಷಶ್ಚ ಪ್ರಕಾಶರೂಪತ್ವಾತ್ಪ್ರಮಾಣಂ . ತತ್ರ ಯದಾ ತಮಃ
ಪ್ರಕೃಷ್ಯತೇ ತದಾ ತೇನಾಭಿಭೂತತ್ವಾತ್ ಸತ್ತ್ವಸ್ಯ ತತ್ಕಾರ್ಯಮನುಮಾನಂ
ತ್ರಿಕಾಲಾಂಗಮುತ್ತಿಷ್ಠತೇ .ಇತ್ಯತಃ ಸತ್ಯಾಮಪ್ಯಾದಿತ್ಯಾದಿಲಿಂಗಪ್ರವೃತ್ತೌ
ದಿಙ್ನಿಶ್ಚಯಾದಿಷ್ವರ್ಥೇಷು ಪ್ರತಿಹನ್ಯತೇ .ಇತರಥಾ ತು ನ ಸ್ವರೂಪಹಾನಂ .ಯಸ್ಯ
ತು ನಿಷ್ಪತ್ತಿವೈಕಲ್ಯಾತ್ಪ್ರಮಾಣಪ್ರತಿಬಂಧೋ ನೇಷ್ಟಃ ತಸ್ಯ ಸ್ವರೂಪಹಾನಂ
ಪ್ರಮಾಣಾನಾಂ
ಪ್ರಾಪ್ತಂ . ಕಥಂ ?ಏತಾವದ್ಧಿ ತೇಷಾಂ ಸ್ವರೂಪಂಯದುತ ಪ್ರಮೇಯಪರಿಚ್ಛೇದಃ .
ತಸ್ಮಾದ್ಯುಕ್ತಮೇತದವಧಾರಣಾರ್ಥೋ ಹಿಶಬ್ದಃ .
ಆಹ-ಬಹೂನಿ ಪ್ರಮಾಣಾನ್ಯಾಚಾರ್ಯೈರಭ್ಯುಪಗಮ್ಯಂತೇ ತಾನಿ ಸರ್ವಾಣಿ ಕಿಂ
ಭವಾನನುಮನ್ಯತೇ ?

ಉಚ್ಯತೇ-
.. ತ್ರಿವಿಧಂ ಪ್ರಮಾಣಮಿಷ್ಟಂ ..

ಕಿಂತರ್ಹಿ ವಿಧಾನಂ ವಿಧಾ, ತಿಸ್ರೋ ವಿಧಾ ಅಸ್ಯ ತತ್ತ್ರಿವಿಧಂ
ತ್ರಿಪ್ರಕಾರಮಿತ್ಯರ್ಥಃ .ಅನೇನೈತದಾಚಷ್ಟೇ-ಏಕಮೇವ ಬುದ್ಧಿಲಕ್ಷಣಂ ಸತ್ತ್ವಂ
ನಿಮಿತ್ತಾಂತರಾನುಗ್ರಹೋಪಜನಿತಾಭಿಃ ಕಾರ್ಯವಿಶೇಷಪರಿಚ್ಛಿನ್ನರೂಪಭೇದಾಭಿಃ
ಶಕ್ತಿಭಿರುಪಕಾರಾದ್ಭಿನ್ನಮಿವ ಪ್ರತ್ಯವಭಾಸಮಾನಂ ದೃಷ್ಟಾದಿಶಬ್ದವಾಚ್ಯಂ ಭವತಿ .

ನತುಯಥಾ ತಂತ್ರಾಂತರೀಯಾಣಾಂವಿಷಯೋಪನಿಪಾತಿಭಿರಿಂದ್ರಿಯೈರುಪಜನಿತಾವಧ್ಯೋ
ಬುದ್ಧಯಸ್ತಥೇಹ ವಿದ್ಯಂತೇ ಯಾಃ ಪರಿಕಲ್ಪ್ಯಮಾನಾಃ ಸ್ವತಂತ್ರಾಣಿ ತ್ರೀಣಿ
ಪ್ರಮಾಣಾನಿ
ಸ್ಯುಃ .
ಸ್ಯಾನ್ಮತಂ,ಕಥಂಪುನಃ ಪ್ರಮಾಣಲಕ್ಷಣಾನಾಂ ಶಕ್ತೀನಾಮಕವಸ್ತುಸನ್ನಿವೇಶರೂಪಭೇದಾ
ಭವಂತೀತಿ ?

ಉಚ್ಯತೇ-ಸತ್ತ್ವಾದಿವತ್ .ಯಥಾಸತ್ತ್ವಾದೀನಾಂ ಗುಣಾನಾಮೇಕಶಬ್ದಾದಿವಸ್ತುಸನ್ನಿವೇಶೇಽಪಿ
ಪ್ರಕಾಶಾದಿಕಾರ್ಯಭೇದಾದ್ರೂಪಸಂಕರೋ ನ ಭವತಿ,ಯಥಾ ವಾ
ಶಬ್ದಸ್ಪರ್ಶರೂಪರಸಗಂಧಾನಾಮೇಕದ್ರವ್ಯಸನ್ನಿವೇಶೇಽಪಿ ಗ್ರಾಹಕಾಂತರಗಮ್ಯಕತ್ವಾತ್,

ಯಥಾ ವಾ ಕರ್ತೃಕರಣಾಧಿಕರಣಸಂಪ್ರದಾನಾಪಾದಾನಕರ್ಮಲಕ್ಷಣಾನಾಂ

ಶಕ್ತೀನಾಮೇಕದ್ರವ್ಯಸನ್ನಿವೇಶೇಽಪಿ ಕಾರ್ಯವಿಶೇಷಪರಿಚ್ಛಿನ್ನಾನಿ
ಸ್ವರೂಪಾಣಿ ನ ಸಂಕೀರ್ಯಂತೇ, ತದ್ವದಿದಂ ದ್ರಷ್ಟವ್ಯಂ . ಶಕ್ತ್ಯಂತರೋಪಜನನೇ
ವಸ್ತ್ವಂತರೋಪಪತ್ತಿರಿತಿ ಚೇನ್ನ,ಅನಭ್ಯುಪಗಮಾತ್ .ನ ಹಿ ಕ್ಷಣಭಂಗಸಾಹಸಂ
ಯುಕ್ತಿಮಂತರೇಣ ದಂಡಭಯಾದಪಿಪ್ರತಿಪದ್ಯಾಮಹೇ,ನ ತು ತಸ್ಯಾಮವಸರ ಇತಿ
ಸ್ಥೀಯತಾಂ ತಾವತ್ .

ಆಹ, ಕಥಂ ಪುನರೇತದ್ ಗಮ್ಯತೇ ಯಥಾ ತ್ರಿವಿಧಮೇವ ಪ್ರಮಾಣಂ ನ
ಪುನರನೇಕವಿಧಮಪೀತಿ ?

ಉಚ್ಯತೇ-
..ಸರ್ವಪ್ರಮಾಣಸಿದ್ಧತ್ವಾತ್ . ..

ಸರ್ವಾಣಿ ಚ ತಾನಿ ಪ್ರಮಾಣಾನಿ ಸರ್ವಪ್ರಮಾಣಾನಿ .ಸಿದ್ಧಸ್ಯ ಭಾವಃ ಸಿದ್ಧತ್ವಂ .

ಸರ್ವಪ್ರಮಾಣಾನಾಂ ಸಿದ್ಧತ್ವಂ ಸರ್ವಪ್ರಮಾಣಸಿದ್ಧತ್ವಂ .ಸಿದ್ಧತ್ವಮಂತರ್ಭಾವ
ಇತ್ಯರ್ಥಃ . ತಸ್ಮಾತ್ ಸರ್ವಪ್ರಮಾಣಸಿದ್ಧತ್ವಾತ್ . ತಸ್ಮಿನ್ನೇವ ತ್ರಿವಿಧೇ ಪ್ರಮಾಣ
ಇತಿ ವಾಕ್ಯಶೇಷಃ .ಸರ್ವೇಷಾಂ ಪರಪರಿಕಲ್ಪಿತಾನಾಂ ಪ್ರಮಾಣಾನಾಮಸ್ಮಿನ್ನೇವ
ತ್ರಿವಿಧೇ ಪ್ರಮಾಣೇಽನ್ತರ್ಭಾವಾದಿತಿಯಾವದುಕ್ತಂ ಸ್ಯಾತ್ತಾವದಿದಮುಚ್ಯತೇ
ಸರ್ವಪ್ರಮಾಣಸಿದ್ಧತ್ವಾದಿತಿ .ಅಥವಾ ಸರ್ವಪ್ರಮಾಣೇಷು ಸಿದ್ಧಂ
ಸರ್ವಪ್ರಮಾಣಸಿದ್ಧಂ-ಸಪ್ತಮೀ ಸಿದ್ಧಶುಷ್ಕಪಕ್ವಬಂಧೈರಿತಿ ಸಮಾಸಃ,ಯಥಾ
ಸಾಂಕಾಶ್ಯಸಿದ್ಧಃ ಪಾಟಲಿಪುತ್ರಸಿದ್ಧ ಇತಿ . ತದ್ಭಾವಃ ಪ್ರಮಾಣಸಿದ್ಧತ್ವಂ ತಸ್ಮಾತ್
ಸರ್ವಪ್ರಮಾಣಸಿದ್ಧತ್ವಾತ್ . ಕಸ್ಯ ತ್ರಿವಿಧಸ್ಯ ಪ್ರಮಾಣಸ್ಯೇತಿ ವಾಕ್ಯಶೇಷಃ .
ಕೇನ ಪುನರಾಕಾರೇಣ ತ್ರಿವಿಧಂ ಪ್ರಮಾಣಂ ಸಿದ್ಧಮಿತಿ ?

ಉಚ್ಯತೇ-ಪರಸ್ಪರವಿಶೇಷಾತ್ .ಅನ್ಯಾನಿಪುನರಸ್ಮಾತ್ತ್ರಯಾತ್ಯಥಾಽಭಿನ್ನಾನಿ
ತಥಾ ಪ್ರತಿಪಾದಯಿಷ್ಯಾಮಃ .
ಆಹ, ಕಿಂಪುನಸ್ತತ್ ತ್ರಿವಿಧಂ ಪ್ರಮಾಣಮಿತಿ ?

ಉಚ್ಯತೇ-
..ದೃಷ್ಟಮನುಮಾನಮಾಪ್ತವಚನಂ ಚ ..

ಇತಿ . ತತ್ರ ದೃಷ್ಟಂ ನಾಮಉಪಾತ್ತವಿಷಯೇಂದ್ರಿಯವೃತ್ತ್ಯುಪನಿಪಾತೀ
ಯೋಽಧ್ಯವಸಾಯಃ .ಅನುಮಾನಂ ದ್ವಯೋರವಿನಾಭಾವಿನೋರೇಕಂ ಪ್ರತ್ಯಕ್ಷೇಣ
ಪ್ರಮಾಯ
ತತ್ಪೂರ್ವಕಂ ಸಂಬಂದ್ಯಂತರೇ ಯತ್ ಪಶ್ಚಾನ್ಮಾನಂ ಭವತಿ .ಆಪ್ತವಚನಂ ತು
ಪ್ರಮಾಣಭೂತದ್ವಾರಕೋಽತ್ಯಂತಪರೋಕ್ಷೇಽರ್ಥೇನಿಶ್ಚಯಃ .ಇತ್ಯುದ್ದೇಶಮಾತ್ರಮಿದಂ
.

ಮೂಲಲಕ್ಷಣಂತುಆಚಾರ್ಯೋವಕ್ಷ್ಯತಿಸ್ವಯಮೇವಪ್ರತಿವಿಷಯಾಧ್ಯವಸಾಯೋ
ದೃಷ್ಟಮಿತ್ಯಾದಿ .

ಆಹ, ತ್ರೈವಿದ್ಯಾನುಪಪತ್ತಿಃ, ನ್ಯೂನಾಧಿಕಶ್ರವಣಾತ್ . ತಂತ್ರಾಂತರೀಯಾಃ ಕೇಚಿತ್
ಚತ್ವಾರಿ
ಪ್ರಮಾಣಾನೀಚ್ಛಂತಿ . ಪ್ರತ್ಯಕ್ಷಾನುಮಾನೋಪಮಾನಶಬ್ದಾಃ ಪ್ರಮಾಣಾನೀತಿ
ವಚನಾತ್ .

ತಥಾ ಷಡಿತ್ಯನ್ಯೇ .

ಪ್ರತ್ಯಕ್ಷಮನುಮಾನಂ ಚ ಶಬ್ದಂ ಚೋಪಮಯಾ ಸಹ .

ಅರ್ಥಾಪತ್ತಿರಭಾವಶ್ಚ ಹೇತವಃ ಸಧ್ಯಸಾಧಕಾಃ ..
ಇತ್ಯಭಿಧಾನಾತ್ .ಏತಾನಿ ಸಂಭವೈತಿಹ್ಯಚೇಷ್ಟಾಸಹಿತಾನಿ ನವೇತ್ಯಪರೇ .

ಪ್ರತ್ಯಕ್ಷಾನುಮಾನೇ ಏವೇತಿ ವೈಶೇಷಿಕಬೌದ್ಧಾಃ . ತತ್ರ ಕಥಮಿದಂ ನಿಶ್ಚೀಯತೇ
ತ್ರಿವಿಧಮೇವ ಪ್ರಮಾಣಂ,ನ ಪುನರ್ನ್ಯೂನಮಧಿಕಂ ವೇತಿ ?

ಉಚ್ಯತೇ- ಕಿಂಪುನರಿದಮುಪಮಾನಂ ನಾಮ ?

ಆಹ,ಪ್ರಸಿದ್ಧಸಾಧರ್ಮ್ಯಾತ್ ಸಾಧ್ಯಸಾಧನಮುಪಮಾನಂ .ಪ್ರಸಿದ್ಧಃ ಪ್ರಜ್ಞಾತಃ,
ತೇನಸಾಧರ್ಮ್ಯಾತ್,ಸಾಧ್ಯಸ್ಯಾಪ್ರಸಿದ್ಧಸ್ಯ ಸಾಧನಮಧಿಗಮೋಯಸ್ತದುಪಮಾನಂ
.

ಅವಬೋಧವಿಧಿಸ್ತುಯೇನಾನುಪಲಬ್ಧೋ ಗವಯಃಸತಸ್ಯೋಪಲಬ್ಧ್ಯರ್ಥಮಧಿಗತಗವಯಂ
ಪರ್ಯನುಯುಂಕ್ತೇ ಕಿಂರೂಪೋ ಗವಯ ಇತಿ . ಸ ತಸ್ಮಾ ಆಚಷ್ಟೇ- ಯಥಾ
ಗೌರೇವಂ
ಗವಯ ಇತಿ . ತತ್ರ ಪ್ರತಿಪತ್ತ್ಯಾಽತ್ಯಂತಾನುಪಲಕ್ಷಿತಗವಯಸ್ವರೂಪೋ
ವ್ಯಾಖ್ಯಾತೃಪ್ರತಿಪಾದಿತಪ್ರಸಿದ್ಧವಸ್ತುಸಾಧರ್ಮ್ಯಜ್ಞಾನಾಹಿತಸಂಸ್ಕಾರಃ
ಪ್ರತಿಪದ್ಯತೇ-ನೂನಮೇವಂರೂಪೋ ಗವಯ ಇತಿ .ಅಪರ ಆಹ-

ಪ್ರತಿರಾಪ್ತವಚನೋಪಜನಿತಪ್ರಸಿದ್ಧವಸ್ತುಸಾಧರ್ಮ್ಯಜ್ಞಾನಾಹಿತಸಂಸ್ಕಾರಸ್ಯೋತ್ತರಕಾಲಂ
ಪ್ರತ್ಯಕ್ಷೇಣ ತಮುಪಲಭ್ಯಯಾಸಮಾಖ್ಯಾಸಂಬಂಧಪ್ರತಿಪತ್ತಿಃ-ಅಯಮಸಾವರ್ಥೋಽಸ್ಯ
ಶಬ್ದಸ್ಯ ಸಮಾಖ್ಯಾ ಇತಿ- ತದುಪಮಾನಮುಚ್ಯತೇ .

ಯದ್ಯೇವಮುಪಮೈತಿಹ್ಯಾವಚನಂ, ಆಪ್ತೋಪದೇಶಸಿದ್ಧೇಃ . ಯಥಾ ಗೌರೇವಂ
ಗವಯ
ಇತಿ ಚಾಪ್ತೋಪದೇಶಬಲಾತ್ ಪ್ರತಿಪತ್ತಾ ಅಪ್ರಸಿದ್ಧಂ ಗವಯಮುಪಲಭತೇ ನ
ಸಾಧರ್ಮ್ಯಮಾತ್ರಾತ್ . ತಸ್ಮಾನ್ನ ಶಬ್ದಾತ್ ಪೃಥಗುಪಮಾ .ಯತ್ತು ಖಲ್ವಿತಿ ಹ
ಉವಾಚಯಾಜ್ಞವಲ್ಕ್ಯಸ್ಯ ಇತ್ಯೇತದೈತಿಹ್ಯಂ ನಾಮಪ್ರಮಾಣಾಂತರಮುಪಕಲ್ಪ್ಯತೇ
ತದಪಿ
ವಕ್ತೃವಿಶೇಷಾಪೇಕ್ಷತ್ವಾನ್ನ ಶಬ್ದಾದರ್ಥಾಂತರಂ .

ಆಹ, ನ . ಸಾಧರ್ಮ್ಯಾಪೇಕ್ಷತ್ವಾತ್ . ಯದಿ ಹ್ಯಾಪ್ತೋಪದೇಶ ಉಪಮಾ ಸ್ಯಾತ್ತೇನ
ಯಥಾ

ಸ್ವರ್ಗೇಽಪ್ಸರಸಃ,ಉತ್ತರಾಃ ಕುರವಇತ್ಯೇವಮಾದಿಷ್ವಂತರೇಣಸಾಧರ್ಮ್ಯೋಪಾದಾನಂ
ಪ್ರತಿಪತ್ತಿರ್ಭವತಿ ಏವಮಿಹಾಪಿ ಸ್ಯಾತ್ . ಗವಯಂತು ಅಯಮಾಖ್ಯಾತಾ
ಪ್ರತಿಪಾದಯಿಷ್ಯನ್
ಪ್ರಸಿದ್ಧಸಾಧರ್ಮ್ಯಗರ್ಭಂ ಶಬ್ದಮುಪಾದತ್ತೇ ನ ಕೇವಲಂ .ಪ್ರತಿಪತ್ತಾಪಿ ತಸ್ಮಾದೇವ
ಪ್ರತಿಪದ್ಯತೇ ನ ಶಬ್ದಮಾತ್ರಾತ್, ತಸ್ಮಾತ್ಪೃಥಗೇವಾಸ್ಯೋಪದೇಶಃ ಕರ್ತವ್ಯಃ .
ಶಬ್ದವ್ಯಾಪಾರಾತ್ತದಂತರ್ಭಾವಇತಿಚೇತ್ಸ್ಯಾನ್ಮತಂ ಶಬ್ದವ್ಯಾಪಾರಸಹಿತೋಽಯಂ
ಪ್ರಸಿದ್ಧಸಾಧರ್ಮ್ಯಲಕ್ಷಣಾರ್ಥೋ ಗವಯಪ್ರತಿಪತ್ತೌ ನ ಕೇವಲಃ, ತಸ್ಮಾದಸ್ಯ
ತತ್ರಾಂತರ್ಭಾವ ಇತಿ ತದಪ್ಯನುಪಪನ್ನಂ . ಕಸ್ಮಾತ್ ?ವೀತಾವೀತಯೋರಪಿ
ತತ್ಪ್ರಸಂಗಾತ್ .ವೀತಾವೀತಾವಪಿಹೇತೂಪರಪ್ರತಿಪಾದನಾರ್ಥಮುಪಾದೀಯಮಾನೌ
ಶಬ್ದವ್ಯಾಪಾರಮಪೇಕ್ಷೇತೇ .ತಯೋರಪ್ಯಾಪ್ತವಚನತ್ವಪ್ರಸಂಗಃ .ಅನಿಷ್ಟಂ ಚೈತತ್ .

ತಸ್ಮಾನ್ನೋಪಮಾನಮಾಪ್ತೋಪದೇಶಃ .
ಉಚ್ಯತೇ,ಸಾಧರ್ಮ್ಯಾವ್ಯತಿರೇಕ,ಉಪಾಯಭೂತತ್ವಾತ್ .

ಆಖ್ಯಾತೃಪ್ರಾಮಾಣ್ಯಾದೇವ ಪ್ರತಿಪತ್ತುರ್ಗವಯವಿಜ್ಞಾನಮುಪಪದ್ಯತೇ .ಸ ತು
ಕೌಶಲಾದ್ದುರುಪಪಾದೋಽಯಮರ್ಥ ಇತಿ ಕೃತ್ವಾ ಪ್ರಸಿದ್ಧಸಾಧರ್ಮ್ಯಮುಪಾದತ್ತೇ .

ತಸ್ಮಾದಾಖ್ಯಾತುರ್ಗವಯಪ್ರತಿಪಾದನಾರ್ಥಮುಪಾಯಭೂತಂಸಾಧರ್ಮ್ಯಮುಪಾದದಾನಸ್ಯ
ಶಬ್ದಾದರ್ಥಾಂತರಮುದ್ಭವತಿ . ಅಥೈವಂಜಾತೀಯಕಾನಾಮಪಿ
ಪ್ರಮಾಣಾಂತರತ್ವಮಿಷ್ಯತೇ ತೇನಾತ್ಯಲ್ಪಮಿದಮುಚ್ಯತೇ ಚತ್ವಾರಿ ಪ್ರಮಾಣಾನೀತಿ .

ಕಿಂ
ತರ್ಹಿ ಪಾಣಿವಿಹಾರಾಕ್ಷಿನಿಕೋಚಪ್ರಭೃತೀನಾಮಪ್ಯುಪಸಂಖ್ಯಾನಂ ಕರ್ತವ್ಯಂ . ಕಿಂಚ
ವಕ್ತೃವಿಶೇಷಾಪೇಕ್ಷತ್ವಾತ್ .ಯತ್ರ ಹ್ಯರ್ಥವಶಾತ್ಪ್ರತಿಪತ್ತಿರುತ್ಪದ್ಯತೇ ನ ತತ್ರ
ಪ್ರತಿಪತ್ತಾ ವಕ್ತೃವಿಶೇಷಮಪೇಕ್ಷತೇ ದೃಷ್ಟಾರ್ಥೋಽಯಮದೃಷ್ಟಾರ್ಥೋಽಯಮಿತಿ .

ತದ್ಯಥಾಽನುಮಾನೇ .ಅಸ್ತಿ ಚೋಪಮಾನೇ ವಕ್ತೃವಿಶೇಷಾಪೇಕ್ಷಾ .

ತಸ್ಮಾನ್ನ ಶಬ್ದಾದರ್ಥಾಂತರಂ ತತ್ .ಅವಶ್ಯಂ ಚೈತದೇವಂ ವಿಜ್ಞೇಯಂ .

ಯೋ ಹಿಮನ್ಯತೇ ಪ್ರಸಿದ್ಧಸಾಧರ್ಮ್ಯಾದೇವ ಗವಯಪ್ರತಿಪತ್ತಿರಿತಿ
ಯಥಾಶ್ವಸ್ತಥಾ ಗವಯ ಇತ್ಯೇತಸ್ಮಾದಪಿ ತಸ್ಯ ಸಂಪ್ರತಿಪತ್ತಿಃ ಸ್ಯಾತ್ .

ನ ಚಾರ್ಹತಿ ಭವಿತುಂ,ಮಿಥ್ಯಾಜ್ಞಾನತ್ವಾತ್ .ಯತ್ತು ಖಲ್ವಿದಮುಚ್ಯತೇ ಯತಃ
ಸಮಾಖ್ಯಾಸಂಬಂಧಪ್ರತಿಪತ್ತಿರಿತಿ ತದುಪಮಾನಮಿತಿ .ಏತದನುಪಪನ್ನಂ . ಕಸ್ಮಾತ್
?ಅನವಸ್ಥಾಪ್ರಸಂಗಾತ್ . ತದ್ಯಥಾ ಬಹುಷು ನಿಷಣ್ಣೇಷು ಕೋಽತ್ರ ದೇವದತ್ತ
ಇತ್ಯುಕ್ತೇ ಯೋ ಮುಕುಟೀ ಕುಂಡಲೀ ವ್ಯೂಢೋರಸ್ಕಸ್ತಾಮ್ರಾಯತಾಕ್ಷ ಇತಿ
ಪ್ರತ್ಯಾಹ . ತತಶ್ಚ
ಸಮಾಖ್ಯಾಸಂಬಂಧಪ್ರತಿಪತ್ತಿರಿತಿ ಪ್ರಮಾಣಾಂತರತ್ವಪ್ರಸಂಗ ಇತ್ಯೇವಮನವಸ್ಥಾ

ಪ್ರಮಾಣಾನಾಂ ಸ್ಯಾತ್ . ಅನಿಷ್ಟಂ ಚೈತತ್ . ಏವಂ ಹಿ ನ ತಾವತ್ ಪರತ
ಉಪಮಾನಂ
ಪ್ರಮಾಣಾಂತರಂ .ಯದಾ ಸ್ವಯಮೇವ ಗಾಂ ಗವಯಂಚೋಪಲಭ್ಯ ವಿಕಲ್ಪಯತಿ
ಯಥಾಽಯಂ
ತಥಾಽಯಮಿತಿತದಾ ತಸ್ಯಾರ್ಥಸ್ಯ ಪ್ರಮಾಣಾಂತರೇಣಾಧಿಗತತ್ವಾತ್ಪ್ರಮಾಣಮೇವ
ತನ್ನ
ಭವತೀತಿ . ತಸ್ಮಾತ್ ಸುಷ್ಠೂಕ್ತಮಯಮೈತಿಹ್ಯಾಪ್ತವಚನಮಾಪ್ತೋಪದೇಶಾತ್
ಸಿದ್ಧೇರಿತಿ .

ಕಿಂಚಾನ್ಯತ್-ಅರ್ಥಾಪತ್ತಿಸಂಭವಾಭಾವಚೇಷ್ಟಾನಾಮನುಮಾನಸಿದ್ಧೇಃ .
ಅವಚನಮಿತ್ಯನುವರ್ತತೇ . ತತ್ರಾರ್ಥಾಪತ್ತಿರ್ನಾಮ
ಯತ್ರಾರ್ಥಯೋಃ ಪೂರ್ವಮವ್ಯಭಿಚಾರಮುಪಲಭ್ಯ ಪಶ್ಚಾದನ್ಯತರಸ್ಯ
ದರ್ಶನಾಚ್ಛ್ರವಣಾದ್ವಾನ್ಯತರಸ್ಮಿಪ್ರತಿಪತ್ತಿರ್ಭವತಿ .ದರ್ಶನಾದ್ಯಾ ಗುಡಮುಪಲಭ್ಯ
ಮಾಧುರ್ಯಮಿಂದ್ರಿಯಾಂತರವಿಷಯಂ ಪ್ರತಿಪದ್ಯತೇ .ಶ್ರವಣಾದ್ಯಥಾ ಗುಡಶಬ್ದಂ
ಶ್ರುತ್ವಾ ಮಾಧುರ್ಯಮಶಬ್ದಕಂ ಪ್ರತಿಪದ್ಯತ ಇತಿ .ಅಪರಾ ಖಲ್ವಾರ್ಥಾಪತ್ತಿಃ .ಯತ್ರ
ಧರ್ಮಯೋರವ್ಯಭಿಚಾರಮುಪಲಭ್ಯ ತತ್ಪ್ರತಿದ್ವಂದ್ವಿನೋರಪಿ ಸಾಹಚರ್ಯಕಲ್ಪನಾ
.

ಸಾ ತು ದ್ವಿವಿಧಾ,ವ್ಯಭಿಚಾರಿಣೀ ಚಾವ್ಯಭಿಚಾರಿಣೀ ಚ . ತತ್ರ ವ್ಯಭಿಚಾರಿಣೀ
ಯಥಾ ಸಾವಯವಮನಿತ್ಯಮಿತ್ಯುಕ್ತೇಽರ್ಥಾದಾಪನ್ನಂ ನಿರವಯವಂ ನಿತ್ಯಮಿತಿ .

ತಚ್ಚ
ಕರ್ಮಾದಿಷ್ವದೃಷ್ಟಮಿತ್ಯೇಷಾಽನೈಕಾಂತಿಕತ್ವಾತ್ಪ್ರಮಾಣಮೇವ ನ ಭವತೀತಿ .

ಯಾ ತ್ವವಿನಾಭಾವಿನೀ ಅವ್ಯಭಿಚಾರಿಣೀಯಥಾ ಕೇಸರಿವರಾಹಯೋರುಪಗಹ್ವರೇ
ಸನ್ನಿಪಾತಮುಪಲಭ್ಯೋತ್ತರಕಾಲಂ ಕೇವಲಂ ಕೇಸರಿಣಂವರಾಹವ್ರಣಾಂಕಿತಶರೀರಂ
ಪ್ರಯಾಂತಮುಪಲಭ್ಯ ಪ್ರತಿಪದ್ಯತೇ ಜಿತೋ ವರಾಹ ಇತಿ ತದನುಮಾನಂ . ಕಥಂ
? ಯಸ್ಮಾತ್ಕೇಸರಿವರಾಹಯೋರ್ಯೌ ಜಯಪರಾಜಯೌ ತಯೋರವ್ಯಭಿಚಾರೀ
ಸಂಬಂಧಃ . ತತ್ರ
ಯದಾ ಕೇಸರಿಣೋ ಜಯಮುಪಲಭ್ಯಾವ್ಯಭಿಚಾರಿಣಮಿತರಸ್ಯ ಪರಾಜಯಂ
ಪ್ರತಿಪದ್ಯತೇ
ಕಿಮನ್ಯತ್ಸ್ಯಾದೃತೇಽನುಮಾನಾತ್ ?ಅಧಿಗತೋಭಯಸಂಬಂಧಿಸಮುದಾಯಸ್ಯ ಹಿ
ಪ್ರತಿಪತ್ತುಃ
ಪ್ರತ್ಯಕ್ಷೀಭೂತಾನ್ಯತರಸಂಬಂಧಿನೋಯಾಸಂಬಂಧ್ಯಂತರಪ್ರತಿಪತ್ತಿಸ್ತದನುಮಾನಂ
.

ಇತ್ಥಂ ಚಾರ್ಥಾಪತ್ತಿರತೋ ನ ತಸ್ಮಾತ್ಪೃಥಗ್ಭವಿತುಮರ್ಹತಿ .

ಸಂಭವೋ ನಾಮದ್ರೋಣಃ ಪ್ರಸ್ಥ ಇತ್ಯುಕ್ತೇಽರ್ಧದ್ರೋಣಾದೀನಾಂ ಸನ್ನಿಧಾನಮವಸೀಯತೇ
.

ಇತ್ಯಯಮಪಿಸಾಹಚರ್ಯಕಲ್ಪನಯಾಽರ್ಥಾಪತ್ತಿರೇವ .ಕಥಂ ?ಯಸ್ಮಾದುಕ್ತಪರಿಮಾಣೇ
ದ್ರವ್ಯೇ ದ್ರೋಣಶಬ್ದೋ ವರ್ತತೇ,ನ ನ್ಯೂನೇ ನಾಧಿಕೇ . ತತ್ರ ದ್ರೋಣ ಇತ್ಯುಕ್ತೇ
ಯದತ್ಯಂತಸಹಭುವಾಂ ತದವಯವಾನಾಮನ್ಯಶಬ್ದವಾಚ್ಯಾನಾಮಪಿ ಸನ್ನಿಧಾನಂ
ತದರ್ಥಾಪತ್ತಿರೇವ .ಸ ಚಾನುಮಾನಮಿತ್ಯುಕ್ತಂ .

ಅಭಾವೋ ನಾಮ ತದ್ಯಥಾ ಧೂಮಸ್ಯ ಭಾವಾದಗ್ನೇರ್ಭಾವಃ
ಪ್ರತೀಯತೇ ಏವಂ ಧೂಮಾಭಾವಾದಗ್ನ್ಯಭಾವ ಇತ್ಯಯಂ
ಪ್ರತಿದ್ವಂದ್ವಿಸಾಹಚರ್ಯಕಲ್ಪನಯಾರ್ಥಾಪತ್ತಿರಭಿಹಿತಃ . ತತ್ರ
ಯದಾ ವ್ಯಭಿಚಾರಸಾಹಚರ್ಯಕಲ್ಪನಾ ತದಾ ಪ್ರಮಾಣಾಭಾವ ಏವ .

ತದ್ಯಥಾಽಯೋಗುಣಾಂಗಾರಾದಿಷು ಧೂಮಾಭಾವೋ ನಾಗ್ನ್ಯಭಾವಃ . ಯತ್ರ ತು
ಕ್ವಚಿದೇಕಾಂತಃ
ಸ್ಯಾತ್ಯಥಾಽಕೃತಕತ್ವಾನ್ನಿತ್ಯ ಇತಿ ತತ್ರಾನುಮಾನಂ .ಕಥಂ ?ಸಾಹಚರ್ಯೋಪಪತ್ತೇಃ
.

ಕೃತಕತ್ವಾನಿತ್ಯತ್ವವತ್ .

ಅನ್ಯೇ ತು ಅಭಾವಮನ್ಯಥಾ ವರ್ಣಯಂತಿ . ತದ್ಯಥಾ ಗೇಹೇ ನಾಸ್ತಿ
ಚೈತ್ರ ಇತ್ಯುಕ್ತೇ ಬಹಿರಸ್ತೀತಿ ಸಂಪ್ರತ್ಯಯೋ ಭವತಿ, ತತ್ರ
ಗೇಹಾಭಾವೋ ಬಹಿರ್ಭಾವಸಂಪ್ರತಿಪತ್ತಿಹೇತುರರ್ಥಾಂತರಾಪತ್ತಿರೇವ
ಪ್ರತಿದ್ವಂದ್ವಿಸಾಹಚರ್ಯಕಲ್ಪನಯಾ . ಕಥಂ ?ಯಥೈವ ಹಿ ದಿವಾ ನ ಭುಂಕ್ತೇ
ದೇವದತ್ತಃ ಪೀನಇತ್ಯತ್ರಾಭೋಜನಪ್ರತಿಯೋಗಿನೋಮೇದುರತ್ವಸ್ಯೋಪಲಂಭಾದ್ದಿವಾಪ್ರತಿಯೋಗಿನಿ
ಕಾಲೇ ರಾತ್ರೌ ಭುಜಿರವಸೀಯತೇಏವಮಿಹಾಪಿಗೇಹಾಭಾವಾಭಿಧಾನಸಾಮರ್ಥ್ಯಾತ್ತತ್ಪ್ರತಿಯೋಗಿನಿ
ವಿಪರ್ಯಯಃ ಕಲ್ಪ್ಯತೇ .ಅನ್ಯಥಾ ತುಯದ್ಯಭಾವ ಏವಾಭಿಪ್ರೇತಃ ಸ್ಯಾನ್ನಾಸ್ತಿ ಚೈತ್ರ
ಏವೇತಿ ಬ್ರೂಯಾತ್ .ಅರ್ಥಾಪತ್ತಿಶ್ಚಾನುಮಾನಂ .

ಚೇಷ್ಟಾ ನಾಮ ಅಭಿಪ್ರಾಯಸೂಚಕಃ ಕಶ್ಚಿದೇವೋದರತಾಡನಾಂಜಲಿಕರಣಾದಿಃ
ಶರೀರವ್ಯಾಪಾರಃ .ಸ ಹಿ ಬುಭುಕ್ಷಾದೀನ್ಯಪ್ರತೀಯಮಾನಾನಿ ಪ್ರತಿಪಾದಯತೀತಿ
ಪ್ರಮಾಣಮಿತ್ಯುಚ್ಯತೇ . ಸ ಚಾನುಮಾನಮೇವ . ಕಸ್ಮಾತ್ ? ಯಸ್ಮಾದ್
ಭೋಜನೇಚ್ಛಾದಿಸಹಚರೋ
ಹಿ ವ್ಯಾಪಾರೋಽನುಷ್ಠೀಯಮಾನೋ ಯದಿ ಸಹಚಾರಿಣಂ ಗಮಯತಿ ತದಾ
ನಾನುಮಾನಾತ್ಪೃಥಗಿತಿ
ಶಕ್ಯಂ ಪ್ರತಿಜ್ಞಾತುಂ .

ಆಹ-ಪ್ರತಿಭಾ ತರ್ಹಿ ಪ್ರಮಾಣಾಂತರಂ ಭವಿಷ್ಯತಿ .

ಉಚ್ಯತೇ- ಕೇಯಂ ಪ್ರತಿಭಾ ನಾಮ ?

ಆಹ,ಯೋಽಯಮನಾದೌ ಸಂಸಾರೇ ದೇವಮನುಷ್ಯತಿರಶ್ಚಾಮಭಿನ್ನೇಽರ್ಥೇ
ಬಾಹ್ಯೇ ಸ್ತ್ರ್ಯಾದೌ ಪ್ರತ್ಯಯೇ ಪೂರ್ವಾಭ್ಯಾಸವಾಸನಾಪೇಕ್ಷಃ
ಕುಣಪಕಾಮಿನೀಭಕ್ಷ್ಯಾದ್ಯಾಕಾರಭೇದಭಿನ್ನಪ್ರತ್ಯಯಇತಿಕರ್ತವ್ಯತಾಂಗಮುತ್ಪದ್ಯತೇ
ಸಾ ಹಿ ಪ್ರತಿಭಾ . ತಥಾ ಚೋಕ್ತಂ-
ಯಥಾಭ್ಯಾಸಂ ಹಿ ವಾಕ್ಯೇಭ್ಯೋ ವಿನಾಪ್ಯರ್ಥೇನ ಜಾಯತೇ .

ಸ್ವಪ್ರತ್ಯಯಾನುಕಾರೇಣ ಪ್ರತಿಪತ್ತಿರನೇಕಧಾ ..

ಯೇನ ಹಿ ಯೋಽರ್ಥೋಽಭ್ಯಸ್ತಸ್ಸುಖಾದಿತ್ವೇನ ತಸ್ಯ ವಿನಾಽಪಿ ತೇನಾರ್ಥೇನ
ಶಬ್ದಮಾತ್ರಾತ್
ಪ್ರತಿಪತ್ತಿರುತ್ಪದ್ಯತೇ . ತದ್ಯಥಾ ವ್ಯಾಘ್ರೋಽತ್ರ ಪ್ರತಿವಸತೀತ್ಯುಕ್ತೇ ವಿನಾಽಪಿ
ಬಾಹ್ಯೇನಾರ್ಥೇನಾಭ್ಯಾಸವಶಾದೇವ ಸ್ವೇದವೇಪಥುಪ್ರಭೃತಯೋ ಭವಂತಿ .

ತಸ್ಮಾತ್
ಪ್ರತಿಭೈವ ದೇವಮನುಷ್ಯತಿರಶ್ಚಾಮಿತಿಕರ್ತವ್ಯತಾಂಗತ್ವಾತ್ಪ್ರಮಾಣಮಿತಿ .ಆಹ ಚ-

ಪ್ರಮಾಣತ್ವೇನ ತಾಂ ಲೋಕಃ ಸರ್ವಃ ಸಮನುಗಚ್ಛತಿ .

ವ್ಯವಹಾರಾಃ ಪ್ರವರ್ತಂತೇ ತಿರಶ್ಚಾಮಪಿ ತದ್ವಶಾತ್ ..

ಉಚ್ಯತೇ ಪ್ರತಿಭಾಯಾ ದೃಷ್ಟಾದಿವ್ಯತಿರೇಕೇನ ರೂಪಾಂತರಾನುಪಪತ್ತೇಃ .
ಅವಚನಮಿತ್ಯನುವರ್ತತೇ .ಯದಿ ಪೂರ್ವಾಭ್ಯಾಸವಾಸನಾಪೇಕ್ಷಃ ಪ್ರತ್ಯಯಃ
ಪ್ರತಿಭೇತ್ಯುಪಗಮ್ಯತೇ ತೇನ ತರ್ಹಿ ಅಸೌ ಪ್ರತ್ಯಕ್ಷಮನುಮಾನಮಾಪ್ತವಚನಂ
ಚೇತ್ಯೇತದಾಪನ್ನಂ . ಕಸ್ಮಾತ್ ?ಯತೋ ನ ದೃಷ್ಟಾದಿವ್ಯತಿರೇಕೇಣ ಪ್ರತ್ಯಕ್ಷರೂಪಂ
ಕದಾಚಿದಪ್ಯುಪಲಭಾಮಹೇ . ತಸ್ಮಾನ್ನ ತೇಭ್ಯೋಽರ್ಥಾಂತರಂ ಪ್ರತಿಭಾ .

ಆರ್ಷಪ್ರತ್ಯಯಸಂಭವಾದಯುಕ್ತಮಿತಿ ಚೇತ್-ಸ್ಯಾದೇತತ್,ಅಸ್ತ್ಯಾರ್ಷೋ ಹಿ
ದೃಷ್ಟಾದಿವ್ಯತಿರೇಕೇಣ ಸರ್ವಪದಾರ್ಥೇಷು ಸಾಂಸಿದ್ಧಿಕಃ ಪ್ರತ್ಯಯಃ .ಸ
ಪ್ರಾತಿಭೋ ಭವಿಷ್ಯತೀತಿ . ಏತಚ್ಚಾಪ್ಯಯುಕ್ತಂ . ಕಸ್ಮಾತ್ ? ಉಕ್ತತ್ವಾತ್ .

ಉಕ್ತಮೇತತ್
ಸಿದ್ಧರೂಪಂ ಭಗವತಃ ಪರಮರ್ಷೇರ್ಜ್ಞಾನಂ .ಅತೋ ನ ಪ್ರಮಾಣಾಪೇಕ್ಷಮಿತಿ .

ಯೋಗಿನಾಮಿತಿಚೇನ್ನ,ಅನಭ್ಯುಪಗಮಾತ್ .ನಹಿಯೋಗಿನಾಮಪ್ರಮಾಣಪೂರ್ವಕಂ
ಜ್ಞಾನಮಿತಿಯಥಾ ತಥಾ ವಕ್ಷ್ಯಾಮಃ .ಸ ಲೌಕಿಕ ಇತಿ ಚೇತ್ ನ .ಅನಿಶ್ಚಿತತ್ವಾತ್ .

ಸ್ಯಾದೇತತ್-ಅಸ್ತಿ ಲೌಕಿಕಃ ಪ್ರತ್ಯಯೋ ದೃಷ್ಟಾದಿವ್ಯತಿರೇಕೇಣ . ತದ್ಯಥಾ
ಸಂತಮಸೇವ್ರಜತೋ ದ್ರಾಗಿತಿವಿಜ್ಞಾನಮುತ್ಪದ್ಯತೇ -ಅಸ್ತಿಮೇಪ್ರತೀಘಾತಿದ್ರವ್ಯಂ
ಪುರಸ್ತಾದೂರ್ಧ್ವಮವಸ್ಥಿತಮಿತಿ . ತಚ್ಚ ನೈವಂ . ಕಸ್ಮಾತ್ ?ಅನಿಶ್ಚಿತತ್ವಾತ್ .ನ
ಹಿ ತತ್ರ ನಿಶ್ಚಯಉತ್ಪದ್ಯತೇ ಇದಂ ತದ್ದ್ರವ್ಯಮಸ್ತಿ ಪುರತೋ ವಾ ವ್ಯಕ್ತಮಸ್ತೀತಿ .ನ
ಚಾನಿಶ್ಚಿತಂ ಪ್ರಮಾಣಜ್ಞಾನಮಿಷ್ಯತೇ . ಕಿಂಚಾನ್ಯತ್-ಅನವಸ್ಥಾಪ್ರಸಂಗಾತ್ .ಯದಿ

ಚೈವಂಜಾತೀಯತೋಽಪಿ ಪ್ರತ್ಯಯಃ ಪ್ರಮಾಣಮಭ್ಯುಪಗಮ್ಯತೇ ತೇನಾನವಸ್ಥಾ
ಪ್ರಾಪ್ನೋತಿ .

ಕಿಂ ಕಾರಣಂ ?ಅನವಸ್ಥಾನಾದ್ವಿಕರಣಸ್ಯ .ಕಾಮಕ್ರೋಧಲೋಭಯವಿಷಾದದ್ವಾರಕೋ
ವಿಕಲ್ಪಃ ಸಮ್ಯಙ್ಮಿಥ್ಯಾ ವಾ ಯಸ್ಮಾದನೇಕ ಉತ್ಪದ್ಯತೇ ತಸ್ಮಾನ್ನ ಲೌಕಿಕಃ ಪ್ರತ್ಯಯಃ
ಪ್ರತಿಭಾ . ಯತ್ತು ಖಲ್ವಿದಮುಚ್ಯತೇ- ಅಭ್ಯಾಸವಾಸನಾಪೇಕ್ಷಾಽಸತ್ಸ್ವಪಿ
ವ್ಯಾಘ್ರಾದಿಷು
ಪ್ರತಿಪತ್ತಿರುತ್ಪದ್ಯತೇ .ಇತಿ .ಸತ್ಯಮೇತತ್ .ಸಾ ತು ಮಿಥ್ಯಾಜ್ಞಾನತ್ವಾತ್ಪ್ರಮಾಣತ್ವೇನ
ನ ಪರಿಗೃಹ್ಯತೇ ಇತ್ಯಯಮದೋಷಃ . ತಸ್ಮಾತ್ ಸಿದ್ಧಂ ದೃಷ್ಟಾದಿವ್ಯತಿರೇಕೇಣ
ರೂಪಾಂತರನುಪಪತ್ತೇಃ ಪ್ರತಿಭಾಯಾಃ ಪೃಥಗನಭಿಧಾನಂ . ತತಶ್ಚ
ಸರ್ವಪ್ರಮಾಣಸಿದ್ಧತ್ವಾತ್ ತ್ರಿವಿಧಂ ಪ್ರಮಾಣಮಿಷ್ಟಮಿತಿ ಸ್ಥಿತಮೇತತ್ .. 4..

ಕಾರಿಕಾ 5

ಆಹ-ಅಸ್ತ್ವೇವಮೇತತ್ .ಲಕ್ಷಣಾನಭಿಧಾನಾತ್ತದಪ್ರತಿಪತ್ತಿಃ .
ತಸ್ಮಾತ್ತದಭಿಧಾನಂ .ಅನವಸ್ಥಿತಂ ಹಿ ದೃಷ್ಟಾದೀನಾಂ
ಲಕ್ಷಣಂ,ದೃಷ್ಟಿವೈಚಿತ್ರ್ಯಾತ್ .ಇಂದ್ರಿಯಾರ್ಥಸನ್ನಿಕರ್ಷೋತ್ಪನ್ನಂ
ಜ್ಞಾನಮವ್ಯಪದೇಶ್ಯಮವ್ಯಭಿಚಾರಿ ವ್ಯವಸಾಯಾತ್ಮಕಂ ಪ್ರತ್ಯಕ್ಷಮಿತಿ ಕೇಚಿತ್ .

ತಥಾಽಽತ್ಮೇಂದ್ರಿಯಮನೋಽರ್ಥಸನ್ನಿಕರ್ಷಾದ್ಯನ್ನಿಷ್ಪದ್ಯತೇ ತದನ್ಯದಿತ್ಯೇಕೇ .

ಸತ್ಸಂಪ್ರಯೋಗೇ ಪುರುಷಸ್ಯೇಂದ್ರಿಯಾಣಾಂ ಬುದ್ಧಿಜನ್ಮ ತತ್ಪ್ರತ್ಯಕ್ಷಮಿತ್ಯಪರೇ .

ಶ್ರೋತ್ರಾದಿವೃತ್ತಿರಿತಿ ವಾರ್ಷಗಣಾಃ . ಕಲ್ಪನಾಪೋಢಮಿತ್ಯನ್ಯೇ .ಇತ್ಥಮನವಸ್ಥಿತಂ
ಲಕ್ಷಣಂ .ಇತಿ ದೃಷ್ಟಾದೀನಾಮಪ್ರತಿಪತ್ತಿಃ . ತಸ್ಮಾಲ್ಲಕ್ಷಣಮಭಿಧಾನೀಯಂ .

ಉಚ್ಯತೇ-
..ಪ್ರತಿವಿಷಯಾಧ್ಯವಸಾಯೋ ದೃಷ್ಟಂ ..

ವಿಷಿಣ್ವಂತೀತಿ ವಿಷಯಾಃ ಶಬ್ದಾದಯಃ .ಅಥವಾ ವಿಷೀಯಂತೇ ಉಪಲಭ್ಯಂತೇ
ಇತ್ಯರ್ಥಃ . ತೇ ಚ ದ್ವಿವಿಧಾಃ .ವಿಶಿಷ್ಟಾ ಅವಿಶಿಷ್ಟಾಶ್ಚ .ವಿಶಿಷ್ಟಾಃ
ಪೃಥಿವ್ಯಾದಿಲಕ್ಷಣಾ ಅಸ್ಮದಾದಿಗಮ್ಯಾಃ .ಅವಿಶಿಷ್ಟಾಶ್ಚ ತನ್ಮಾತ್ರಲಕ್ಷಣಾ
ಯೋಗಿನಾಮೂರ್ಧ್ವಸ್ರೋತಸಾಂ ಚ ಗಮ್ಯಾಃ . ವಕ್ಷ್ಯತಿ ಚೈತದುಪರಿಷ್ಟಾತ್
᳚ಬುದ್ಧೀಂದ್ರಿಯಾಣಿ
ತೇಷಾಂ ಪಂಚ ವಿಶೇಷಾವಿಶೇಷವಿಷಯಾಣಿ᳚ (kA0 34)ಅಧ್ಯವಸಾಯೋ ಬುದ್ಧಿರಿತಿ
(kA0 23)ಚ ವಕ್ಷ್ಯತಿ .ವಿಷಯಂ ಪ್ರತಿ ವರ್ತತ ಇತಿ ಪ್ರತಿವಿಷಯಂ .

ಕಿಂತತ್ ?ಇಂದ್ರಿಯಂ .ತಸ್ಮಿನ್ಯೋಽಧ್ಯವಸಾಯಃ ಸ ಪ್ರತಿವಿಷಯಾಧ್ಯವಸಾಯಃ
.

ಉಪಾತ್ತವಿಷಯಾಣಾಮಿಂದ್ರಿಯಾಣಾಂವೃತ್ತ್ಯುಪನಿಪಾತಿಸತ್ತ್ವೋದ್ರೇಕಾದರಜಸ್ತಮಸ್ಕಂ
ಯತ್ಪ್ರಕಾಶರೂಪಂ ತದ್ ದೃಷ್ಟಮಿತಿಯಾವತ್ . ತದ್ ದೃಷ್ಟಂ ಪ್ರತ್ಯಕ್ಷಮಿತ್ಯರ್ಥಃ .
ಏತತ್ಪ್ರಮಾಣಂ .ಅನೇನಯಶ್ಚೇತನಾಶಕ್ತೇರನುಗ್ರಹಸ್ತತ್ಫಲಂ .ಪ್ರಮೇಯಾಃ
ಶಬ್ದಾದಯಃ .ಏವಮುತ್ತರತ್ರಾಪಿ ಪ್ರಮಾಣಫಲಭಾವೋ ದ್ರಷ್ಟವ್ಯಃ .
ಆಹ- ಕಿಂ ಪುನರಿದಂ ಪ್ರಮಾಣಾತ್ಫಲಮರ್ಥಾಂತರಮಾಹೋಸ್ವಿದನರ್ಥಾಂತರಂ ?

ಕಥಂ ತಾವತ್ ಭವಿತುಮರ್ಹತಿ ಅನರ್ಥಾಂತರಮಿತಿ ?

ಆಹ- ಕಸ್ಮಾತ್ ?ಅಧಿಗಮರೂಪತ್ವಾತ್ .ಅಧಿಗಮರೂಪಂ ಹಿ ಜ್ಞಾನಂ,
ತಸ್ಯೋತ್ಪತ್ತ್ಯೈವಾಧಿಗತೋಽರ್ಥ ಇತಿ ಕುತಃ ಫಲಭೇದ ಇತಿ ?

ಉಚ್ಯತೇ- ಕರಣಭಾವ ಇದಾನೀಂ ಕಥಂ ಸ್ಯಾತ್ ?

ಆಹ- ಕರಣಭಾವಸ್ತು ಪ್ರಸಿದ್ಧಿವಶಾತ್ .ವಿಷಯನಿರ್ಭಾಸಾ ಹಿ ಜ್ಞಾನಸ್ಯೋತ್ಪತ್ತಿಃ
ಅಧಿಗಮರೂಪಾಪಿಲೋಕೇ ಸವ್ಯಾಪಾರೇವಪ್ರತೀತೇತಿ ಕಲ್ಪನಯಾ ಕರಣಭಾವೋಽಭ್ಯುಪಗಮ್ಯತೇ
ನ ಪರಮಾರ್ಥತಃ .
ಉಚ್ಯತೇ-ಫಲಸ್ಯಾರ್ಥಾಂತರಭಾವಃ .ಅಧಿಕರಣಭೇದಾತ್ .ಬುದ್ಧ್ಯಾಶ್ರಯಂ ಹಿ
ಪ್ರಮಾಣಮಧ್ಯವಸಾಯಾಖ್ಯಂ,ಪುರುಷಾಶ್ರಯಂ ಫಲಮನುಗ್ರಹಲಕ್ಷಣಂ .ನ ಚ
ಭಿನ್ನಾಧಿಕರಣಯೋರೇಕತ್ವಮರ್ಹತಿ ಭವಿತುಂ .ಯತ್ತೂಕ್ತಮಧಿಗಮರೂಪತ್ವಾತ್
ಜ್ಞಾನಮೇವ ಫಲಮಿತಿ ತದನುಪಪನ್ನಂ . ಕಸ್ಮಾತ್ ?ಅಸಿದ್ಧತ್ವಾತ್ .

ಯಥೈವ ಹಿ ಘಟಾದಯೋಽರ್ಥಾ ಜ್ಞಾನಮಂತರೇಣ ನ ತದ್ರೂಪಾ ನಾತದ್ರೂಪಾ
ಇತಿ
ನ ಶಕ್ಯಂ ಪ್ರತಿಪತ್ತುಂ,ಏವಂ ಜ್ಞಾನಮಪಿ ಪುರುಷಪ್ರತ್ಯಯಮಂತರೇಣ ನ
ವಿಷಯರೂಪಂ ನಾವಿಷಯರೂಪಂ . ತಥಾ ಚ ಶಾಸ್ತ್ರಂ- ᳚ತತ್ಸಂಯೋಗಾದಚೇತನಂ
ಚೇತನಾವದಿವಲಿಂಗಮಿತಿ (kA0 20)ವಚನಾತ್ .ಅತಃಪುರುಷಪ್ರತ್ಯಯಮಂತರೇಣ
ಜ್ಞಾನಮಧಿಗಮರೂಪಮಿತಿ ಸಾಂಖ್ಯಂ ಪ್ರತ್ಯಸಿದ್ಧಮೇತತ್ .ಉಭಯಪಕ್ಷಪ್ರಸಿದ್ಧೇನ
ಚ ವ್ಯವಹಾರಃ .ಪುರುಷಾಭಾವಾದಯುಕ್ತಮಿತಿ ಚೇನ್ನ ಉತ್ತರತ್ರ ಪ್ರತಿಪಾದನಾತ್ .

ಸಂಘಾತಪರಾರ್ಥತ್ವಾದಿತ್ಯತ್ರ ಪುರುಷಾಸ್ತಿತ್ವಂ ಪ್ರತಿಪಾದಯಿಷ್ಯಾಮಃ . ತಸ್ಮಾತ್
ಸಿದ್ಧಮಧ್ಯವಸಾಯಪ್ರಮಾಣವಾದಿನಃ ಪ್ರಮಾಣಾತ್ಫಲಮರ್ಥಾಂತರಮಿತಿ .

ಆಹ-ಯದಿ ಹ್ಯಧ್ಯವಸಾಯಃ ಪ್ರಮಾಣಂ ಕಥಂ ಲೌಕಿಕಃ ಪ್ರಯೋಗೋಽರ್ಥವಾನ್
ಭವತಿ
ಪ್ರತ್ಯಕ್ಷಂ ವಸ್ತು ಇತಿ ?

ಉಚ್ಯತೇ-ವಿಷಯೇ ಪ್ರತ್ಯಕ್ಷಶಬ್ದಃ ತತ್ಪ್ರಮಿತತ್ವಾತ್ ತತ್ಕಾರಣಾತ್ವಾಚ್ಚ .
ಯಥಾ ಪ್ರಸ್ಥಪ್ರಮಿತೋ ವ್ರೀಹಿರಾಶಿಃ ಪ್ರಸ್ಥಶಬ್ದವಾಚ್ಯೋ ಭವತಿ ಏವಂ

ಪ್ರತ್ಯಕ್ಷಪ್ರಮಿತೋಽರ್ಥಃ ಪ್ರತ್ಯಕ್ಷಶಬ್ದವಾಚ್ಯಃ ಸ್ಯಾತ್ .

ಆಹ,ನ .ಅನ್ಯತ್ರಾಪಿ ತತ್ಪ್ರಸಂಗಾತ್ .ಯದಿ ಪ್ರತ್ಯಕ್ಷಪ್ರಮಿತತ್ವಾದ್ವಿಷಯೇ
ಪ್ರತ್ಯಕ್ಷಶಬ್ದಸ್ತೇನ ತರ್ಹಿ ಅನುಮಾಮಪ್ರಮಿತೋಽರ್ಥೋಽನುಮಾನಮಿತಿ ಸ್ಯಾತ್ .

ಶಬ್ದಪ್ರಮಿತೋಽರ್ಥಃ ಶಬ್ದ ಇತಿ .ನ ಚಾಗ್ನಿಸ್ವರ್ಗಾದಯಃ ಪ್ರಮಾಣಶಬ್ದವಾಚ್ಯಾ
ಭವಂತಿ .ತಸ್ಮಾದ್ವಿಷಮಲಿಂಗಲಿಂಗಿಪೂರ್ವಕಂ,ಯೋಗಿನಾಂಚಧ್ಯಾನಭೂಮಿಕಾಸು
ವಿಹರತಾಮನುಮಾನಾಗಮಾತೀತಂ ಪ್ರಾತಿಭಂ ಯದ್ವಿಜ್ಞಾನಮುತ್ಪದ್ಯತೇ
ತದುಪಸಂಖ್ಯೇಯಂ
ಸ್ಯಾತ್ . ಕುತಃ ?ನ ಹಿ ಸುಖಾದಯಃ ಶ್ರೋತ್ರಾದಿವೃತ್ತಿಗ್ರಾಹ್ಯಾಃ,ಯೋಗಿನಾಂ
ಚಾತಿಂದ್ರಿಯಂ ಜ್ಞಾನಮಿತಿ . ಯಥಾನ್ಯಾಸಂ ತು ಕ್ರಿಯಮಾಣೇ ತೇಽಪಿ ವಿಷಯಾಃ,
ತೇಷಾಂ
ಯೋಽಧ್ಯವಸಾಯಸ್ತಸ್ಯ ಪ್ರತ್ಯಕ್ಷತ್ವಂ ಕೇನ ವಾರ್ಯತೇ ?

ಉಚ್ಯತೇ- ತದಭಾವಾದಿತರತ್ರಾಪ್ರವೃತ್ತಿಃ .ಪ್ರಮಾಣಾಂತರೇ ತು ನಾಸ್ತಿ ಸಾಮಾನ್ಯಂ
ನಿಮಿತ್ತಂ . ಕಥಂ ?ಅನುಮೀಯತೇಽನೇನೇತ್ಯನುಮಾನಂ .ನ ಚಾಗ್ನ್ಯಾದಿಭಿಃ
ಕಶ್ಚಿದನುಮೀಯತ ಇತ್ಯತಸ್ತುಲ್ಯಶಬ್ದವಾಚ್ಯತಾ ನ ಭವತಿ .

ಆಹ-ಅಧ್ಯವಸಾಯಗ್ರಹಣಂ ಕಿಮರ್ಥಂ ?

ಉಚ್ಯತೇ-ಅತಿಪ್ರಸಂಗನಿವೃತ್ತ್ಯರ್ಥಂ .ಪ್ರತಿವಿಷಯಂ ದೃಷ್ಟಮಿತೀಯತ್ಯುಚ್ಯಮಾನೇ
ಯಾವತ್ಕಿಂಚಿತ್ ಪ್ರತಿವಿಷಯಂ ವರ್ತತೇಽನುಗ್ರಾಹಕತ್ವೇನೋಪಘಾತತ್ವೇನ ವಾ
ತತ್
ಸರ್ವಂ ದೃಷ್ಟಮಿತ್ಯೇತದಾಪದ್ಯತೇ .ಅಧ್ಯವಸಾಯಗ್ರಹಣೇ ಪುನಃ ಕ್ರಿಯಮಾಣೇ ನ
ದೋಷೋ ಭವತಿ .

ಆಹ-ನ,ಪ್ರಮಾಣಾಧಿಕಾರಾತ್ .ನಾಧ್ಯವಸಾಯಶಬ್ದಸ್ಯ ಪ್ರಯೋಜನಂ .

ಕುತಃ ?ಪ್ರಮಾಣಾಧಿಕಾರೋಽಯಂ .ನ ಚಾಧ್ಯವಸಾಯಾದೃತೇ
ಯತ್ಕಿಂಚಿದ್ವಿಷಯಂ ಪ್ರತಿಪದ್ಯತೇ ತೇನ ಕಿಂಚಿತ್ ಪ್ರಮೀಯತೇ . ತೇನ ವಯಂ
ಸಾಮರ್ಥ್ಯಾದಧ್ಯವಸಾಯಮೇವಾಭಿಸಂಭಂತ್ಯಸ್ಯಾಮಃ .ತದ್ಯಥಾ-ಅಧ್ಯಯನಾಧಿಕಾರೇ
ಬ್ರಾಹ್ಮಣಾ ಆನೀಯಂತಾಮಿತ್ಯುಕ್ತೇ ಯ ಏವಾಧೀಯಂತೇ ತ ಏವಾನೀಯಂತೇ .

ಉಚ್ಯತೇ- ಕರಣಾಂತರಾಣಾಂ ತು ಸಂದೇಹನಿವೃತ್ತ್ಯರ್ಥಂ .ಏವಂ ತರ್ಹಿ
ಶ್ರೋತ್ರಾದೀನಾಮನ್ಯತಮಮಂತಃಕರಣಂ ಚೇತ್ಯೇತದ್ ದ್ವಾರದ್ವಾರಿಭಾವೇನ
ಚತುಷ್ಟಯಂ
ವಿಷಯಂಪ್ರತಿ ವರ್ತತೇ .ತಸ್ಮಾದಧ್ಯವಸಾಯಗ್ರಹಣಂ ಕ್ರಿಯತೇ ಸಂದೇಹೋಮಾ
ಭೂದಿತಿ .

ಆಹ-ಅಸ್ತ್ವತ್ರ ಸಂದೇಹಃ,ನೈಕೇನ ಕೇನಚಿತ್ ಕಶ್ಚಿದ್ವಿಷಯಉಪಾದೀಯತೇ . ತೇನ
ವಯಂ ಸರ್ವೇಷಾಂ ಪ್ರತ್ಯಕ್ಷತ್ವಂ ಪ್ರತಿಪತ್ಸ್ಯಾಮಹೇ .

ಉಚ್ಯತೇ-ಸರ್ವಾಭ್ಯುಪಗಮೇ ಹಿ ಶಾಸ್ತ್ರಹಾನಿಃ .ಯದಿ ಪುನಃ ಸರ್ವೇಷಾಮೇವ
ಪ್ರಮಾಣತ್ವಮಭ್ಯುಪಗಮ್ಯತೇ ತೇನಯಚ್ಛಾಸ್ತ್ರಮೇಕಮೇವ ದರ್ಶನಂ ಖ್ಯಾತಿರೇವ
ದರ್ಶನಮಿತಿ ತದ್ಧೀಯತೇ .ವಕ್ಷ್ಯತಿ ಚಾಚಾರ್ಯಃ ᳚ಏತೇ ಪ್ರದೀಪಕಲ್ಪಾಃ (kA0 36),

᳚ಸರ್ವಂ ಪ್ರತ್ಯುಪಭೋಗಂ ಯಸ್ಮಾತ್ ಪುರುಷಸ್ಯ ಸಾಧಯತಿ ಬುದ್ಧಿರಿತಿ᳚ (kA0 37)

ತದ್ವಿರುದ್ಯತೇ .ತಸ್ಮಾದಧ್ಯವಸಾಯಗ್ರಹಣಂ ಕರ್ತವ್ಯಂ .ಸಂದೇಹೋಮಾ ಭೂದಿತಿ
.

ಆಹ-ನ,ಸಂದೇಹಮಾತ್ರಮೇತದ್ ಭವತಿ .ಸರ್ವಸಂದೇಹೇಷು ಚೈತದುಪತಿಷ್ಠತೇ-
ವ್ಯಾಖ್ಯಾನತೋ ವಿಶೇಷಪ್ರತಿಪತ್ತಿರ್ನ ಹಿ ಸಂದೇಹಾದಲಕ್ಷಣಂ .ತತ್ರಾಧ್ಯವಸಾಯೋ
ದೃಷ್ಟಮಿತಿ ವ್ಯಾಖ್ಯಾಸ್ಯಾಮಃ .
ಉಚ್ಯತೇ-ಮುಕ್ತಸಂಶಯಂ ಚೇಂದ್ರಿಯವೃತ್ತಿಪ್ರತಿಪತ್ತೇಃ .ಸ್ಯಾದೇತತ್,ಯದ್ಯತ್ರ
ಸಂದೇಹಃ ಸ್ಯಾತ್ .ನೈವಾತ್ರ ಸಂದೇಹಃ ಪ್ರಾಪ್ತಃ, ಕಿಂತರ್ಹಿ ಶ್ರೋತ್ರಾತಿವೃತ್ತೇರೇವ
ಗ್ರಹಣಂ .

ಆಹ- ಕಿಂ ಪುನಃ ಕಾರಣಂಯೇನ ನಿಮಿತ್ತಾವಿಶೇಷೇಽಪಿ ಶ್ರೋತ್ರಾದಿವೃತ್ತೇರೇವಾತ್ರ
ಗ್ರಹಣಂ ಪ್ರಾಪ್ನೋತಿ,ನಾಂತಃಕರಣಸ್ಯೈವ ಪ್ರತ್ಯಕ್ಷತ್ವಂ ?

ಉಚ್ಯತೇ- ತತ್ರ ಚ ಮುಖ್ಯಾ ಶ್ರೋತ್ರಾದಿವೃತ್ತಿಃ . ಕಸ್ಮಾತ್
?ಸಾಕ್ಷಾದ್ವಿಷಯಗ್ರಹಣಸಾಮರ್ಥ್ಯಾತ್ .ನಾಂತಃಕರಣಂ, ತದ್ದ್ವಾರೇಣ ಪ್ರತಿಪತ್ತೇಃ .
ಗೌಣಮುಖ್ಯಯೋಶ್ಚ ಮುಖ್ಯೇ ಸಂಪ್ರತಿಪತ್ತಿಃ . ತದ್ಯಥಾ- ಗೌರನುಬಂಧ್ಯಃ
ಅಜೋಽಗ್ನೀಷೋಮೀಯ ಇತಿ ವಾಹೀಕೋ ನಾನುಬಧ್ಯತೇ .

ಆಹ-ಯದೀಯಂ ಶ್ರೋತ್ರಾದಿವೃತ್ತಿರೇವ ಪ್ರತ್ಯಕ್ಷಮಿತ್ಯಭುಪೇಯತೇ ಕ ಏವಂ ಸತಿ
ದೋಷಃ ಸ್ಯಾತ್ ?

ಉಚ್ಯತೇ- ರಾಗಾದಿವಿಷಯಂ ಯದ್ವಿಜ್ಞಾನಂ ಲಿಂಗಲಿಂಗಿಪೂರ್ವಕಂ, ಯೋಗಿನಾಂ
ಚ
ಧ್ಯಾನಭೂಮಿಕಾಸುವಿಹರತಾಮನುಮಾನಾಗಮತೀತಂಪ್ರಾತಿಭಂಯದ್ವಿಜ್ಞಾನಮುತ್ಪದ್ಯತೇ
ತದುಪಸಂಖ್ಯೇಯಂ ಸ್ಯಾತ್ . ಕುತಃ ?ನ ಹಿ ಸುಖಾದಯಃ ಶ್ರೋತ್ರಾದಿವೃತ್ತಿಬಾಹ್ಯಾಃ,
ಯೋಗಿನಾಂ ಚಾತೀಂದ್ರಿಯಂ ಜ್ಞಾನಮಿತಿ .ಯಥಾನ್ಯಾಸಂ ತು ಕ್ರಿಯಮಾನೇ ತೇಽಪಿ
ವಿಷಯಾಃ,
ತೇಷಾಂಯೋಽಧ್ಯವಸಾಯಸ್ತಸ್ಯ ಪ್ರತ್ಯಕ್ಷತ್ವಂ ಕೇನ ವಾರ್ಯತೇ ?

ಆಹ-ಪ್ರತಿವಿಷಯಗ್ರಹಣಂ ತರ್ಹಿ ಕಿಮರ್ಥಂ ?

ಉಚ್ಯತೇ -ಪ್ರತಿವಿಷಯಗ್ರಹಣಮಸದ್ವ್ಯುದಾಸಾರ್ಥಂ .ಅಧ್ಯವಸಾಯೋ
ದೃಷ್ಟಮಿತೀಯತ್ಯುಚ್ಯಮಾನೇ ಮೃಗತೃಷ್ಣಿಕಾಽಲಾತಚಕ್ರಗಂಧರ್ವನಗರಾದಿಷು

ಅಪಿ ಯೋಽಧ್ಯವಸಾಯಸ್ತದ್ ದೃಷ್ಟಮಿತಿ . ಪ್ರತಿವಿಷಯಗ್ರಹಣಾತ್ತು ತೇಷಾಂ
ವ್ಯುದಾಸಃ
ಕೃತೋ ಭವತಿ .

ಆಹ-ಯದ್ಯೇವಂ ವಿಷಯಾಧ್ಯವಸಾಯಇತ್ಯೇವ ಚೋಚ್ಯತಾಂ .ಕಿಂಪ್ರತಿಗ್ರಹಣೇನ
?

ಉಚ್ಯತೇ-ಪ್ರತಿಗ್ರಹಣಂ ಸನ್ನಿಕರ್ಷಾರ್ಥಂ .ವಿಷಯಾಧ್ಯವಸಾಯೋ
ದೃಷ್ಟಮಿತೀಯತ್ಯುಚ್ಯಮಾನೇ ವಿಷಯಮಾತ್ರೇ ಸಂಪ್ರತ್ಯಯಃ ಸ್ಯಾತ್ .ಪ್ರತಿಗ್ರಹಣೇ
ಪುನಃ
ಕ್ರಿಯಮಾಣೇಪ್ರತಿರಾಭಿಮುಖ್ಯೇ ವರ್ತತೇ .ತೇನಸನ್ನಿಕೃಷ್ಟೇಂದ್ರಿಯವೃತ್ತ್ಯುಪನಿಪಾತೀ
ಯೋಽಧ್ಯವಸಾಯಸ್ತದ್ ದೃಷ್ಟಮಿತ್ಯುಪಲಭ್ಯತೇ .

ಆಹ- ಕಸ್ಯ ಪುನರತೀಂದ್ರಿಯಸನ್ನಿಕರ್ಷೇ ಪ್ರತ್ಯಕ್ಷತ್ವಂ ಪ್ರಾಪ್ನೋತಿ ?

ಉಚ್ಯತೇ-ಅನುಮಾನಸ್ಯ . ಕಸ್ಮಾತ್ ? ತದ್ಧಿ ಲಿಂಗದರ್ಶನಾದಸನ್ನಿಕೃಷ್ಟೇ ವಿಷಯೇ
ಭವತಿ .

ಆಹ- ಅನುಮಾನಸ್ಯಾಪ್ರಸಂಗಃ . ಸಾಮಾನ್ಯವಿಹಿತಸ್ಯ ವಿಶೇಷವಿಹಿತೇನ
ಬಾಧನಾತ್ .

ಸಾಮಾನ್ಯೇ ಹಿ ವಿಷಯಮಾತ್ರೇಽಧ್ಯವಸಾಯಸ್ಯ ಪ್ರತ್ಯಕ್ಷತ್ವಂ ವಿಧಾಯ ವಿಶೇಷೇ
ಲಿಂಗಲಿಂಗಿಪೂರ್ವಕೇಽನುಮಾನಂ ಶಾಸ್ತಿ .ಸಾಮಾನ್ಯವಿಹಿತಂ ಚ ವಿಶೇಷವಿಹಿತೇನ
ಬಾಧ್ಯತೇ,ಯಥಾ ತದ್ಧಿ ಬ್ರಾಹ್ಮಣೇಭ್ಯೋ ದೀಯತಾಂ ತಕ್ರಂ ಕೌಂಡಿನ್ಯಾಯೇತಿ .

ಉಚ್ಯತೇ-ಸ್ಮೃತೇಸ್ತರ್ಹಿ ಪ್ರತ್ಯಕ್ಷತ್ವಂ ಪ್ರಾಪ್ನೋತಿ . ತತ್ರಾಯಮಪವಾದೋ
ನಾಭಿನಿವಿಶತ ಇತಿ .

ಆಹ ನ, ಸ್ಮೃತೇಃ, ಪ್ರಮಾಣಾಧಿಕಾರಾತ್ . ಪ್ರಮಾಣಾಧಿಕಾರೋಽಯಂ . ನ ಚ
ಸ್ಮೃತ್ಯಾ
ಕಿಂಚಿತ್ ಪ್ರಮೀಯತೇ .ಸ್ಮೃತೇಃ ಪ್ರಮಿತೇಽರ್ಥೇ ಪ್ರಾದುರ್ಭಾವಾತ್ .

ಉಚ್ಯತೇ-ಸಂಶಯಸ್ಯ ತರ್ಹಿ ಪ್ರಾಪ್ನೋತಿ .

ನ ಸಂಶಯಸ್ಯ,ಅಧ್ಯವಸಾಯಗ್ರಹಣಾತ್ .ಅಧ್ಯವಸಾಯೋ ಹಿ ದೃಷ್ಟಮಿತ್ಯುಚ್ಯತೇ
.

ನ ಚ ಸಂಶಯೋಽಧ್ಯವಸಾಯೋಽನಿಶ್ಚಿತತ್ವಾತ್ .

ಉಚ್ಯತೇ-ಇಂದ್ರಿಯಾಂತರಾಕೂತವಿಷಯೇ ತು ಪ್ರಸಂಗಃ .ಏವಂ
ತರ್ಹೀಂದ್ರಿಯಾರ್ಥಸನ್ನಿಕೃಷ್ಟೇಂದ್ರಿಯವೃತ್ತ್ಯುಪನಿಪಾತೀತಿ ದೋಷೋ ನ ಭವತಿ .

ಆಹ- ರಾಗಾದ್ಯುಪಸಂಖ್ಯಾನಂ .ಯದಿ ಸನ್ನಿಕೃಷ್ಟೇಂದ್ರಿಯವೃತ್ತ್ಯುಪನಿಪಾತೀ
ಯೋಽಧ್ಯವಸಾಯಸ್ತದ್ ದೃಷ್ಟಮಿತ್ಯಭ್ಯುಪೇಯತೇ, ತೇನ ರಾಗಾದಿವಿಷಯಂ

ವಿಜ್ಞಾನಮತೀಂದ್ರಿಯತ್ವಾತ್ಪ್ರತ್ಯಕ್ಷಂ ನ ಪ್ರಾಪ್ನೋತಿ . ತಸ್ಯೋಪಸಂಖ್ಯಾನಂ ಕರ್ತವ್ಯಂ
.

ಉಚ್ಯತೇ-ನ ತರ್ಹೀದಂ ಪ್ರತಿಗ್ರಹಣಮಿಂದ್ರಿಯವಿಶೇಷಣಂ ವಿಷಯಂ ವಿಷಯಂ
ಪ್ರತಿಯೋ ವರ್ತತೇ ತಸ್ಮಿನ್ಯೋಽಧ್ಯವಸಾಯಸ್ತದ್ ದೃಷ್ಟಮಿತಿ . ಕಿಂತರ್ಹಿ-
ಅಧ್ಯವಸಾಯವಿಶೇಷಣಂ ವಿಷಯಂ ವಿಷಯಂ ಪ್ರತಿಯೋಽಧ್ಯವಸಾಯ ಇತಿ .

ಆಹ-ಅಧ್ಯವಸಾಯವಿಶೇಷಣಮಿತಿ ಚೇತ್, ಶಬ್ದಾದ್ಯುಪಸಂಖ್ಯಾನಂ .

ಶಬ್ದಾದೀನಾಮೇವ ತೇನ ಪ್ರತ್ಯಕ್ಷತ್ವಂ ಪ್ರಾಪ್ನೋತಿ . ತೇಷಾಮುಪಸಂಖ್ಯಾನಂ
ಕರ್ತವ್ಯಂ
ಪ್ರಾಪ್ನೋತಿ . ಕಿಂ ಕಾರಣಂ ?ಅಂತಃಕರಣಸ್ಯ ತೈಃ ಸನ್ನಿಕರ್ಷಾನುಪಪತ್ತೇಃ .
ಪ್ರತಿಗ್ರಹಣಂ ಸನ್ನಿಕರ್ಷಾರ್ಥಮಿತಿ ಪೂರ್ವಮತಿಸೃಷ್ಟಂ ಭವತಾ .

ತಚ್ಚೇದಾನೀಮಂತಃಕರಣವಿಶೇಷಣಂ .ನ ಚಾಂತಃಕರಣಸ್ಯ
ಶಬ್ದಾದಿಭಿಃ ಸನ್ನಿಕರ್ಷ ಉಪಪದ್ಯತೇ, ಶ್ರೋತ್ರಾದಿವೈಯರ್ಥ್ಯಪ್ರಸಂಗಾತ್ .

ದ್ವಾರಿದ್ವಾರಭಾವಸ್ಯಾಪಘಾತಪ್ರಸಂಗಾಚ್ಚ . ತಸ್ಮಾತ್ಸುದೂರಮಪಿ ಗತ್ವಾ
ಪ್ರತಿಗ್ರಹಣಂ
ಪ್ರತ್ಯಾಖ್ಯಾನಾನ್ನ ಮುಚ್ಯತೇ . ರಾಗಾದ್ಯುಪಸಂಖ್ಯಾನಾದ್ವೇತಿ .

ಉಚ್ಯತೇ- ಅಸ್ತು ತರ್ಹೀಂದ್ರಿಯಾಣಾಂ ಪ್ರತಿ ವಿಷಯಗ್ರಹಣಂ ವಿಶೇಷಣಂ .

ಯತ್ತೂಕ್ತಂ
ರಾಗಾದೀನಾಮುಪಸಂಖ್ಯಾನಂ ಕರ್ತವ್ಯಮಿತಿತತ್ರ ಬ್ರೂಮಃ .ಏಕಶೇಷನಿರ್ದೇಶಾತ್
ಸಿದ್ಧಂ .ಏವಂ ತರ್ಹಿ ಪ್ರತಿವಿಷಯಾಧ್ಯವಸಾಯಶ್ಚ ಪ್ರತಿವಿಷಯಾಧ್ಯವಸಾಯಶ್ಚ
ಪ್ರತಿವಿಷಯಾಧ್ಯವಸಾಯ ಇತಿ ಸರೂಪಾಣಾಮೇಕಶೇಷಃ ಕರಿಷ್ಯತೇ . ತತ್ರೈಕೇನ
ಬಹಿರಂಗಸ್ಯೈಂದ್ರಿಯಸ್ಯ ಪ್ರತ್ಯಕ್ಷಸ್ಯ ಪರಿಗ್ರಹಃ .ದ್ವಿತೀಯೇನಾಂತರಂಗಸ್ಯ
ಪ್ರಾತಿಭಸ್ಯೇತಿ ರಾಗಾದಿವಿಷಯಂಯೋಗಿನಾಂ ಚಯದ್ವಿಜ್ಞಾನಂ ತತ್ ಸಂಗೃಹೀತಂ
ಭವತೀತಿ ವ್ಯಾಖ್ಯಾತಂ ಪ್ರತ್ಯಕ್ಷಂ .

ಆಹ-ಅನುಮಾನಮಿದಾನೀಂ ವಕ್ತವ್ಯಂ .

ಉಚ್ಯತೇ-
.. ತ್ರಿವಿಧಮನುಮಾಮಮಾಖ್ಯಾತಂ . ..

ಅನುಮಾನಂ ತ್ರಿಪ್ರಕಾರಮಾಚಾರ್ಯೈರಾಖ್ಯಾತಂ . ಪೂರ್ವವತ್, ಶೇಷವತ್,

ಸಾಮಾನ್ಯತೋದೃಷ್ಟಂ
ಚ . ತತ್ರ ಪೂರ್ವಮಿತಿ ಕಾರಣಮುಚ್ಯತೇ .ಯಸ್ಯ ಹಿ ಯತ್ ಕಾರಣಂ ಸ ಲೋಕೇ
ತತ್ಪೂರ್ವಕ
ಇತ್ಯುಚ್ಯತೇ .ಯಥಾ ತಂತುಪೂರ್ವಕಃ ಪಟೋ,ದೇವದತ್ತಪೂರ್ವಕೋ ಯಜ್ಞದತ್ತ
ಇತಿ .

ಪೂರ್ವಮಸ್ಯಾಸ್ತೀತಿ ಪೂರ್ವವತ್ . ಶೇಷ ಇತಿ ವಿಕಾರನಾಮ, ಶಿಷ್ಯತ ಇತಿ ಕೃತ್ವಾ .
ತಥಾ ಚೋಕ್ತಂ-ನ ಶೇಷೋಽಗ್ನೇರನ್ಯಸ್ಯ ಜಾತಮಿತ್ಯಸ್ತಿ .ನಾಪತ್ಯಮನ್ಯೇನ ಜಾತಂ
ಸಂಭವತೀತ್ಯರ್ಥಃ . ಶೇಷೋಽಸ್ಯಾಸ್ತೀತಿ ಶೇಷವತ್ .

ತತ್ರ ಪೂರ್ವವತ್ ಯದಾ ಕಾರಣಮಭ್ಯುದಿತಂ ಭವಿಷಯತ್ತ್ವಂ ಕಾರ್ಯಸ್ಯ
ಪ್ರತಿಪದ್ಯತೇ .

ತದ್ಯಥಾ ಮೇಘೋದಯೇ ಭವಿಷ್ಯತ್ತ್ವಂ ವೃಷ್ಟೇಃ .
ಆಹ- ನೈತದಸ್ತ್ಯುದಾಹರಣಮನೇಕಾಂತಾತ್ . ನ ಹಿ ಮೇಘೋದಯೋಽವಶ್ಯಂ
ವೃಷ್ಟೇಃ
ಕಾರಣಂ ಭವತಿ,ವಾಯ್ವಾದಿನಿಮಿತ್ತಪ್ರತಿಬಂಧಸಂಭವಾತ್ .

ಉಚ್ಯತೇ-ಯದಿತರ್ಹಿ ಕಾರಣಶಕ್ತಿಂ ಸಹಕಾರಿಶಕ್ತ್ಯಂತರಾನುಗೃಹೀತಾಮಪ್ರತಿಯೋಗಿನೀಂ
ದೃಷ್ಟ್ವಾ ಕಾರ್ಯಸ್ಯ ವ್ಯಕ್ತಿಂ ಪ್ರತಿಪದ್ಯತೇ . ತದ್ಯಥಾ ಯದಾ
ಲೌಹದಂಡಾದಿಸಾಧನಸಂಪನ್ನೇ ವ್ಯಾಪಾರವತಾ ಕುಂಭಕಾರೇಣಾಧಿಷ್ಠಿತಾಂ
ಮೃದಮುಪಲಭ್ಯ ಘಟಸ್ಯ, ತದಾ ಪೂರ್ವವತ್ .

ಶೇಷವತ್-ಯದಾ ಕಾರ್ಯನಿರ್ವೃತಿಂ ದೃಷ್ಟ್ವಾ ಕಾರಣಸದ್ಭಾವಂ ಪ್ರತಿಪದ್ಯತೇ .

ತದ್ಯಥಾ ಕುಮಾರಕಂ ದೃಷ್ಟ್ವಾ ದ್ವಯಸಮಾಪತ್ತಿಂ .

ಆಹ- ನೈತದಸ್ತ್ಯುದಾಹರಣಂ . ಅನೇಕಾಂತಾತ್ . ನ ಹಿ ದ್ವಯಸಮಾಪತ್ತಿಪೂರ್ವಕ
ಏವ
ಪ್ರಾಣಭೃತಾಂಪ್ರಾದುರ್ಭಾವೋ,ದ್ರೋಣಾದೀನಾಮನ್ಯಥೋತ್ಪತ್ತಿವಿಶೇಷಶ್ರವಣಾತ್
.

ಉಚ್ಯತೇ-ಯದಾತರ್ಹಿಪ್ರಭಾನುರಂಜಿತಮಂತರಿಕ್ಷಂದೃಷ್ಟ್ವಾ ಚಂದ್ರಾರ್ಕಯೋರುದಯಂ
ಪ್ರತಿಪದ್ಯತೇ ತದಾ ಶೇಷವತ್ .

ಆಹ-ಏತದಪಿನಾಸ್ತ್ಯುದಾಹರಣಂ .ಅನೇಕಾಂತಾತ್ .ನಹಿಪ್ರಭಾಽನುರಾಗೋಽನ್ತರಿಕ್ಷೇ
ಚಂದ್ರಾರ್ಕನಿಮಿತ್ತ ಏವ ಭವತಿ . ಕಿಂತರ್ಹಿ ದಿಗ್ದಾಹಾದಿನಿಮಿತ್ತೋಽಪಿ .

ಉಚ್ಯತೇ -ಯದಾ ತು ನದೀಪೂರಂ ದೃಷ್ಟ್ವಾ ವೃಷ್ಟಿಂ ಪ್ರತಿಪದ್ಯತೇ ತದಾ ಶೇಷವತ್
.

ಏತದಪಿನಾಸ್ತ್ಯುದಾಹರಣಂ .ಅನೇಕಾಂತಾತ್ .ನದೀಪೂರಸ್ಯ ಹಿನಿಮಿತ್ತಮನೇಕವಿಧಂ
ಭವತೀತಿ ಹಿಮಿಲಯನಸೇತುಭಂಗಗಜಕ್ರೀಡಾದಿ . ತಸ್ಮಾದಯುಕ್ತಮೇತತ್ .

ಉಚ್ಯತೇ ಯದಾ ತರ್ಹಿ ಪರ್ಣಂ ದೃಷ್ಟ್ವಾ ಶಾಲೂಕಂ ಪ್ರತಿಪದ್ಯತೇ,ಅಂಕುರಂ ವಾ
ದೃಷ್ಟ್ವಾ ಬೀಜಮಿತಿ ತದಾ ಶೇಷವತ್ .

ಅಥವಾ ಪುನರಸ್ತು ಪೂರ್ವಕಮೇವೋದಾಹರಣಂ .ಯತ್ತೂಕ್ತಂ-ಅನೇಕಾಂತಾದಿತಿ
ಅತ್ರ ಬ್ರೂಮಃ-

ವೀತಾವೀತಸಾಮರ್ಥ್ಯಾತ್ .ವೀತಾವೀತಾಭ್ಯಾಂಹೇತುಭೂತಾಭ್ಯಾಮಭಿಪ್ರೇತಾರ್ಥಸಿದ್ಧಿರಿತಿ
ವಕ್ಷ್ಯಾಮಃ . ಪ್ರಸಂಗಿಧರ್ಮಾಂತರನಿವೃತ್ತಿಮುಖೇನ ಚಾವೀತಪ್ರಯೋಗಃ . ತತ್ರ
ಯದಾ
ಪ್ರಸಂಗಿನಾಂ ಹಿಮವಿಲಯನಾದೀನಾಂ ದೇಶಕಾಲಲಿಂಗೈಃ ಪ್ರತಿಷೇಧಃ ಕ್ರಿಯತೇ
ತದಾ
ಮುಕ್ತಸಂಶಯಂ ಪ್ರತಿಪತ್ತಿರ್ಭವತಿ .ದೇಶಸ್ತಾವತ್ತದ್ಯಥಾ-ದಕ್ಷಿಣಾಪಥೇ
ನಾಸ್ತಿ ಹಿಮವಿಲಯನಸಂಭವಃ . ಕಾಲತೋಯಥಾ ಪ್ರಾವೃಟ್ಕಾಲೇ .ಲಿಂಗತೋಽಪಿ
ಯಸ್ಮಾನ್ಮುದ್ಗಗವೇಧುಕಶ್ಯಾಮಾಕಕಾಷ್ಠಸೂತ್ರಶಕೃತ್ಪ್ರಭೃತೀನಾಮನುಪಲಂಭಸ್ತಥೋಷ್ಮಕಲುಷತ್ವಾದೀನಾಮುಪಲಂಭಃ
.

ತಸ್ಮಾತ್ ಪರಿಶೇಷತೋ ಮೇಧ್ಯಾ ಏವಾಪ ಇತಿ . ತಸ್ಮಾನ್ನಾನೇಕಾಂತಃ .ಏವಂ ಕೃತ್ವಾ
ಪೂರ್ವಾಣ್ಯಪ್ಯುದಾಹರಣಾನಿಉಪಪನ್ನಾನಿಭವಂತಿ .ದೇಶಾದಿವಿಚಾರಸಾಮರ್ಥ್ಯಾತ್
.

ಸಾಮಾನ್ಯತೋದೃಷ್ಟಂ ನಾಮಯತ್ರೈಕದಾಽರ್ಥಯೋರವ್ಯಭಿಚಾರಮುಪಲಭ್ಯ
ದೇಶಾಂತರೇ ಕಾಲಾಂತರೇ ಚ ತಜ್ಜಾತೀಯಯೋರವ್ಯಭಿಚಾರಂ ಪ್ರತಿಪದ್ಯತೇ .

ತದ್ಯಥಾ
ಕ್ವಚಿದ್ಧೂಮಾಗ್ನಿಸಂಬಂಧಂ ದೃಷ್ಟ್ವಾ ಕ್ವಚಿದ್ಧೂಮಾಂತರೇಣಾಗ್ನ್ಯಂತರಸ್ಯಾಸ್ತಿತ್ವಂ
ಪ್ರತಿಪದ್ಯತೇ .

ಆಹ-ನೈತದಸ್ತ್ಯುದಾಹರಣಂ .ಅವಿಶೇಷಪ್ರಸಂಗಾತ್ .ಸರ್ವತ್ರೈವ
ಹ್ಯನುಮಾನೇ ಕ್ವಚಿದರ್ಥಯೋರವ್ಯಭಿಚಾರಮುಪಲಭ್ಯಾನ್ಯತ್ರ
ತಜ್ಜಾತೀಯಯೋರರ್ಥಯೋರವ್ಯಭಿಚಾರಂ ಪ್ರತಿಪದ್ಯತೇ . ತದ್ಯಥಾ ಕ್ವಚಿತ್
ಸಾಧನವತೋ ಮೃತ್ಪಿಂಡಾದ್ ಘಟನಿಷ್ಪತ್ತಿಮುಪಲಭ್ಯಾನ್ಯತ್ರ ಸಾಧನವತಃ
ಪಿಂಡಾಂತರಾದ್ಘಟಾಂತರನಿಷ್ಪತ್ತಿಂ ಪ್ರತಿಪದ್ಯತೇ, ತಥೈಕತ್ರ ನದೀಪೂರಾದ್
ವೃಷ್ಟಿಮುಪಲಭ್ಯಾನ್ಯತ್ರ ನದೀಪೂರಾಂತರಾದ್ವೃಷ್ಟ್ಯಂತರಮವಸೀಯತೇ . ತಥಾ ಚ
ಸತಿ ತ್ರಯಾಣಾಮವಿಶೇಷಪ್ರಸಂಗಃ .
ಉಚ್ಯತೇ- ಯದಾ ತರ್ಹಿ ಸಹಭುವಾಮೇಕಸ್ಯ ವಿಶಿಷ್ಟಗುಣಮುಪಲಭ್ಯ
ಶೇಷಾಣಾಮಪಿ
ತದ್ವತ್ತ್ವಮನುಮೀಯತೇ ತದಾ ಸಾಮಾನ್ಯತೋದೃಷ್ಟಂ . ತದ್ಯಥಾ ವೃಕ್ಷಾದೇಕಸ್ಯ
ಫಲಸ್ಯ
ಪಾಕಮುಪಲಭ್ಯ ಶೇಷಾಣಾಂ ವೃಕ್ಷಾಂತರಾಣಾಂ ಚ ಪಾಕೋಽನುಮೀಯತೇ .ಆಹ-

ಏತದಪಿ
ನಾಸ್ತ್ಯುದಾಹರಣಂ .ಅನೇಕಾತಂತಾತ್ .ನ ಹಿ ಸರ್ವೇಷಾಂ ಫಲಾನಾಂ ತುಲ್ಯಕಾಲಂ
ಪಾಕೋ

ಭವತಿ . ಪೂರ್ವಾಪರಕಾಲನಿಷ್ಪನ್ನತ್ವಾತ್, ನಿಮಿತ್ತಭೇದಾಚ್ಚ . ಉಚ್ಯತೇ- ಯದಾ
ತರ್ಹಿ
ಸಮುದ್ರಾದೇಕಮುದಬಬಿಂದುಂ ಪ್ರಾಶ್ಯ ಶೇಷಸ್ಯ ಲವಣತಾಽನುಮೀಅತೇ .

ಸ್ಥಾಲ್ಯಾಂ ವೈಕಂ
ಪುಲಾಕಮುಪಲಭ್ಯ ಶೇಷಾಣಾಂಪಾಕೋಽನುಮೀಯತೇ ತದಾ ಸಾಮಾನ್ಯತೋದೃಷ್ಟಂ
.ಆಹ-

ನೈತದಸ್ತ್ಯುದಾಹರಣಂ .ಅಕೃತ್ಸ್ನಸಂಗ್ರಹಾತ್ .ವಕ್ಷ್ಯತ್ಯಯಮುಪರಿಷ್ಟಾದಾಚಾರ್ಯಃ
᳚ಸಾಮಾನ್ಯತಸ್ತು ದೃಷ್ಟಾದತೀಂದ್ರಿಯಾಣಾಂ ಪ್ರತೀತಿರನುಮಾನಾದಿತಿ (kA0 6) .

ತತ್ರೈವಂ ಪ್ರಮಾಣೇ ಪರಿಕಲ್ಪ್ಯಮಾನೇ ಕಾರ್ಯಕಾರಣಯೋಸ್ತತ್ಸಂಘಾತಾನಾಂ ಚ
ಸುಖದುಃಖಮೋಹಸ್ವಭಾವೋಪಲಂಭಾತ್ತನ್ಮಾತ್ರಾಹಙಕಾರಪ್ರಧಾನಾನಾಂ
ಸಮಧಿಗಮಃ
ಸ್ಯಾತ್ .ನ ಪುರುಷಸ್ಯ, ತಜ್ಜಾತೀಯಾರ್ಥಾನುಪಲಂಭಾತ್ .

ಉಚ್ಯತೇ-ಯದಾ ತರ್ಹಿ ಕ್ವಚಿದ್ಧರ್ಮೇಣ
ಧರ್ಮಾಂತರಸ್ಯಾವ್ಯಭಿಚಾರಮುಪಲಭ್ಯೈಕಧರ್ಮೋಪಲಂಭಾದ್ಭಿನ್ನಜಾತೀಯೇಽತ್ಯಂತಾನುಪಲಬ್ಧಸ್ಯ
ಧರ್ಮಾಂತರಸ್ಯ ಪ್ರತಿಪತ್ತಿಸ್ತದಾ ಸಾಮಾನ್ಯತೋದೃಷ್ಟಂ . ತದ್ಯಥಾ -

ದೇವದತ್ತೇ ಗಮನಾದ್ದೇಶಾಂತರಪ್ರಾಪ್ತಿಮುಪಲಭ್ಯಾತ್ಯಂತಾದೃಷ್ಟಜ್ಯೋತಿಷಾಂ
ದೇಶಾಂತರಪ್ರಾಪ್ತೇರ್ಗಮನಮನುಮೀಯತೇ . ತಥಾ ಪ್ರಾಸಾದಾದೀನಾಂ
ವೃದ್ಧಿಪೂರ್ವಕಂ
ದೀರ್ಘತ್ವಮುಪಲಭ್ಯೌಷಧಿವನಸ್ಪತೀನಾಂದೀರ್ಘತ್ವದರ್ಶನಾದ್ವೃದ್ಧಿರನುಮೀಯತೇ
.

ಆಹ-ನೈತದಪ್ಯಸ್ತ್ಯುದಾಹರಣಂ .ಪೂರ್ವೇಣಾವಿಶೇಷಾತ್ . ಕಾರ್ಯಾತ್
ಕಾರಣಸ್ಯಾಧಿಗಮಃ ಶೇಷವದಿತಿ ಪೂರ್ವಮತಿಸೃಷ್ಟಂ ಭವತಾ .ಅತ್ರಾಪಿ ಚ
ದೇಶಾಂತರಪ್ರಾಪ್ತಿಲಕ್ಷಣಾತ್ ಕಾರ್ಯಾದ್ ಗತಿಲಕ್ಷಣಸ್ಯ ಕಾರಣಸ್ಯಾಧಿಗಮಃ .

ತಸ್ಮಾತ್
ಶೇಷವತ್ಸಾಮಾನ್ಯತೋದೃಷ್ಟಯೋರಭೇದಪ್ರಸಂಗಃ .
ಉಚ್ಯತೇ-ನ,ಅನಿಯಮಾತ್ .ಯತ್ರಹಿನಿಯಮತಃ ಕಾರ್ಯೇಣಕಾರಣಮಧಿಗಮ್ಯತೇ
ತಚ್ಛೇಷವದಿತಿ ಅಯಮಸ್ಮದಭಿಸಂಧಿಃ .ನ ತು ತದಸ್ತಿ ಸಾಮಾನ್ಯತೋದೃಷ್ಟೇ .

ಕಸ್ಮಾತ್ ?ಸಂಘಾತತ್ವಸಾಮಾನ್ಯಾತ್ .ಪಾರಾರ್ಥ್ಯಸಾಮಾನ್ಯಸಾಧನಮಪಿ ದೃಶ್ಯತೇ
.

ಯಥಾಹ-ಅವ್ಯಭಿಚಾರಾದ್ವಿಶೇಷಾಸ್ತು ಪ್ರತೀತಾಃ ಪ್ರತಿಪಾದಕಾಃ ಇತಿ .

ಸಾಧ್ಯಸಾಧನಸಾಮಾನ್ಯಯೋರಪಿ ದೃಶ್ಯತೇ,ಯಥಾಽನಿತ್ಯಃ ಶಬ್ದಃ
ಕೃತಕತ್ವಾದಿತಿ . ತತ್ರೈವಂ ಸತಿ ನಿಯಮವಾದಿನಃ ಪ್ರತಿಜ್ಞಾಹಾನಿಃ .

ಏತೇನಾಸಿದ್ಧವಿರುದ್ಧಾನೈಕಾಂತಿಕಸಾಧನಾಭಾಸಾಃ ಪ್ರತ್ಯುಕ್ತಾಃ . ತೇ ಹಿ
ಸಂಶಯವಿಪರ್ಯಯಾಜ್ಞಾನಹೇತುಕತ್ವಾದಗಮಕಾ ಇತಿ ವ್ಯಾಖ್ಯಾತಮನುಮಾನಂ
.

ಆಹ-ಆಪ್ತವಚನಸ್ಯ ಕಿಂ ಲಕ್ಷಣಮಿತಿ ?

ಉಚ್ಯತೇ-
..ಆಪ್ತಶ್ರುತಿರಾಪ್ತವಚನಂತು .. 5 ..

ಆಪ್ತಾ ನಾಮ ರಾಗಾದಿವಿಯುಕ್ತಸ್ಯಾಗೃಹ್ಯಮಾಣಕಾರಣಪರಾರ್ಥಾಃ ವ್ಯಾಹೃತಿಃ .
ಶ್ರವಣಂ ಶ್ರುತಿಃ .ಆಪ್ತಾ ಚಾಸೌ ಶ್ರುತಿರಾಪ್ತಶ್ರುತಿಃ .ಅಥವಾ
ಆಪ್ತಾಽಸ್ಯಾಸ್ತೀತ್ಯಾಪ್ತಃ .ಅಕಾರೋ ಮತ್ವರ್ಥೀಯಃ . ತದ್ಯಥಾ ತುಂದೋ ಘಟ
ಇತಿ .ಆಪ್ತೇಭ್ಯಃ ಶ್ರುತಿರಾಪ್ತಶ್ರುತಿಃ .ಆಪ್ತಶ್ರುತಿಶ್ಚಾಪ್ತಶ್ರುತಿಃ .
ಸರೂಪಾಣಿಮಿತ್ಯೇಕಶೇಷಃ . ತತ್ರ ಪೂರ್ವೇಣಾಪ್ತಶ್ರುತಿಗ್ರಹನೇನ ಪ್ರತಿಪಾದಯತಿ
ಅಪುರುಷಬುದ್ಧಿಪೂರ್ವಕ ಆಮ್ನಾಯಃ, ಸ್ವತಂತ್ರಃ ಪುರುಷನಿಃಶ್ರೇಯಸಾರ್ಥಂ
ಪ್ರವರ್ತಮಾನೋ
ನಿಃಸಂಶಯಂ ಪ್ರಮಾಣಮಿತಿ . ದ್ವಿತೀಯೇನ ಮನ್ವಾದಿನಿಬಂಧನಾನಾಂ ಚ
ಸ್ಮೃತೀನಾಂ
ವೇದಾಂಗತರ್ಕೇತಿಹಾಸಪುರಾಣಾನಾಂ ಶಿಷ್ಟಾನಾಂ ನಾನಾಶಿಲ್ಪಾಭಿಯುಕ್ತಾನಾಂ
ಚಾದುಷ್ಟಮನಸಾಂ
ಯದ್ವಚಸ್ತತ್ಪ್ರಮಾಣಮಿತ್ಯೇತಸಿದ್ಧಂ ಭವತಿ . ತುಶಬ್ದೋಽವಧಾರಣಾರ್ಥಃ .
ಆಪ್ತಶ್ರುತಿರೇವಾಪ್ತವಚನಂ ನ ಶಬ್ದಮಾತ್ರಂ .

ಏವಂ ಸತಿಯದುಕ್ತಂ ತಂತ್ರಾಂತರೀಯೈಃ ಶಿಂಶಪಾದಿಶಬ್ದಾನಾಂ
ನಿರ್ವಿಕಲ್ಪಮನುಮಾನೇಽನ್ತರ್ಭಾವಸ್ತ್ರಿಲಕ್ಷಣತ್ವಾದಿತಿ ತದಯತ್ನತಃ ಪ್ರತಿಕ್ಷಿಪ್ತಂ
ಭವತೀತಿ ವ್ಯಾಖ್ಯಾತಾನಿ ಪ್ರಮಾಣಾನಿ . ಏತೈಃ ಪೂರ್ವೋಕ್ತಂ ಪ್ರಮೇಯಂ
ಯಥಾಸ್ವಂ
ಪ್ರತಿಪತ್ತವ್ಯಮಿತಿ .. 5..

ಕಾರಿಕಾ 6-7

ಆಹ-ಅಸ್ತು ತಾವದಕ್ಷರಾನ್ನಿಕರ್ಷಭಾಜಾಮರ್ಥಾನಾಂ ಪ್ರತ್ಯಕ್ಷೇಣೋಪಲಬ್ಧಿಃ .
ಅಸನ್ನಿಕರ್ಷಭಾಜಾಮಪಿ ಚೋಪಲಬ್ಧಸಂಬಂಧಾನಾಮನುಮಾನೇನ . ಯೇ
ತ್ವತೀಂದ್ರಿಯಾ
ಭಾವಾಸ್ತೇಷಾಮುಭಯವೈಲಕ್ಷಣ್ಯಾನ್ನಾಸ್ತಿ ಪ್ರತ್ಯಕ್ಷಾನುಮಾನಾಭ್ಯಾಮುಪಲಬ್ಧಿಃ .

ಆಗಮಿಕತ್ವೇ ಸರ್ವವಾದಸಿದ್ಧಿಪ್ರಸಂಗಃ .ಇತ್ಯತೋಽತ್ಯಂತಮೇವಾಗ್ರಹಣಂ ಪ್ರಾಪ್ತಂ
.

ತತ್ರ ಯದುಕ್ತಮೇತಾವದ್ಭಿಃ ಪ್ರಮಾಣೈಃ ಸಕಲಪದಾರ್ಥಾವಬೋಧ ಇತಿ
ಏತದಯುಕ್ತಂ .

ಉಚ್ಯತೇ- ಸ್ಯಾದೇತದೇವಂ ಯದ್ಯೇಕರೂಪಮೇವಾನುಮಾನಮಧೀತಂ ಸ್ಯಾತ್,

ಕಿಂ ತರ್ಹಿ ತ್ರಿವಿಧಂ .

ತತ್ರ ಸತ್ಯಮೇವ ಪೂರ್ವವಚ್ಛೇಷವತೀ ಪ್ರಾಗನುಭೂತಸಂಬಂಧವಿಷಯಫಲೇ ಇತಿ
ಕೃತ್ವಾ ನ ತಾಭ್ಯಾಮಶೇಷಪದಾರ್ಥಾಧಿಗಮೋಽಭ್ಯುಪಗಮ್ಯತೇ .

..ಸಾಮಾನ್ಯತಸ್ತು ದೃಷ್ಟಾದತೀಂದ್ರಿಯಾಣಾಂ ಪ್ರಸಿದ್ಧಿರನುಮಾನಾತ್ . ..

ಯತ್ತ್ವೇತತ್ಸಾಮಾನ್ಯತೋದೃಷ್ಟಮನುಮಾನಮೇತಸ್ಮಾದತೀಂದ್ರಿಯಾಣಾಮರ್ಥಾನಾಂ
ಸಮಧಿಗಮಃ ಪ್ರತ್ಯವಗಂತವ್ಯಃ . ಕಥಂ ?ಯಥಾ ಹಿ
ಕೃತಕತ್ವಾನಿತ್ಯತ್ವಯೋರ್ಘಟೇ ಸಹಭಾವಮುಪಲಭ್ಯಾನ್ಯತ್ರ ಶಬ್ದಾದೌ
ಕೃತಕತ್ವದರ್ಶನಾದನಿತ್ಯತ್ವಮನುಮೀಯತೇ .ಏವಂ ಶಕಲಾದೀನಾಂ ತಜ್ಜಾತೀಯತಾ
ಚಂದನಾದಿಪೂರ್ವಕತ್ವಸಿದ್ಧೇಃ, ಕಾರ್ಯಕಾರಣಸ್ಯ ಸುಖಾದಿಜಾತೀಯತಯಾ
ತತ್ಪೂರ್ವಕತ್ವಸಿದ್ಧೇಃ, ಶಯನಾದೀನಾಂ ಚ ಸಂಘಾತತ್ವಾತ್ಪಾರಾರ್ಥ್ಯಸಿದ್ಧೇಃ,
ಕಾರ್ಯಕಾರಣಸ್ಯಾಪಿ ಸಂಘಾತತ್ವಾತ್ಪಾರಾರ್ಥ್ಯಸಿದ್ಧಿರಿತಿ ಸರ್ವಮಿಷ್ಟಂ
ಸಂಗೃಹೀತಂ ಭವತೀತಿ .ಯೇಷಾಂ ತು ಶೇಷವದೇವ ಸಾಮಾನ್ಯತೋದೃಷ್ಟಂ
ತೇಷಾಂ ತಸ್ಯ ಕಾರ್ಯದ್ವಾರೇಣಸಮಧಿಗಮಹೇತುತ್ವಾತ್ಪುರುಷಸ್ಯಾಗ್ರಹಣಪ್ರಸಂಗಃ
.

ವೃತ್ತೌ ಕಾರ್ಯೋಪಚಾರಾದದೋಷ ಇತಿ ಚೇತ್ ಸ್ಯಾನ್ಮತಂ,ಯದ್ಯಪಿ ಪುರುಷಸ್ಯ
ಕಾರ್ಯಾಭಾವಸ್ತಥಾಪಿ ಪುರುಷಾವ್ಯಕ್ತಮಹದಹಂಕಾರವಿಶೇಷಾಣಾಂ ಸಾಂಪ್ರತೇ
ಕಾಲೇ
ಸ್ವವೃತ್ತಿಭ್ಯಸ್ತೇಷಾಂ ಗ್ರಹಣಮಿತ್ಯುಕ್ತಂ . ಕಸ್ಮಾತ್ ?ವೃತ್ತಿಶಕ್ತಿರೇಷಾಂ
ಕಾರ್ಯತ್ವೇನೋಪಚರಿತಾ ಸ್ವಮಾತ್ಮಾನಂ ಯುನಕ್ತೀತಿ . ತಚ್ಚಾಯುಕ್ತಂ . ಕಸ್ಮಾತ್
?ಹೇತ್ವಂತರಾಭಿಧಾನಾತ್ .ಯದಿವೃತ್ತ್ಯಾ ಗ್ರಹಣಂಪುರುಷಸ್ಯ ಸೂಪಪಾದಮಭವಿಷ್ಯತ್
ಸಂಹತಪಾರಾರ್ಥ್ಯಮಾಚಾರ್ಯೋಹೇತುತ್ವೇನ ನಾವಕ್ಷ್ಯತ್ .ತಚ್ಚಾವೃತ್ತಿಭೂತಮಿತ್ಯವಶ್ಯಂ
ಶೇಷವತ್ಸಾಮಾನ್ಯತೋದೃಷ್ಟಯೋರರ್ಥಾಂತರಭಾವೋಽಭ್ಯುಪಗಂತವ್ಯಃ .ತಸ್ಮಾತ್
ಸಿದ್ಧಂ ಸಾಮಾನ್ಯತೋದೃಷ್ಟಾದತೀಂದ್ರಿಯಾಣಾಮರ್ಥಾನಾಂ ಸಮಧಿಗಮಃ .
ತಸ್ಯ ಪ್ರಯೋಗಮಾತ್ರಭೇದಾದ್ದ್ವೈವಿಧ್ಯಂ .ವೀತಃ ಅವೀತ ಇತಿ .

ತಯೋರ್ಲಕ್ಷಣಮಾಮನಂತಿ-
ಯದಾ ಹೇತುಃ ಸ್ವರೂಪೇಣ ಸಾಧ್ಯಸಿದ್ಧೌ ಪ್ರಯುಜ್ಯತೇ .

ಸ ವೀತೋಽರ್ಥಾನರಾಕ್ಷೇಪಾದಿತರಃ ಪರಿಶೇಷಿತಃ ..

ಸ್ವರೂಪಂ ಹಿ ಸಾಧನಸ್ಯ ದ್ವಿವಿಧಂ-ಸಾಧಾರಣಮಸಾಧಾರಣಂ
ಚ . ತತ್ರ ಸಾಧಾರಣಂ ಸಾಧ್ಯಸಹಭಾವೀ ತತ್ಪ್ರತಿಪತ್ತಿಹೇತುತ್ವೇನ
ಯಥಾವದಾಶ್ರೀಯಮಾಣೋಽರ್ಥಾತ್ಮಾ .ಅಸಾಧಾರಣಂಪುನಃ ಪರಿಮಾಣಮನ್ವಯಃ
ಸಂಘಾತಪರಾರ್ಥತ್ವಮಿತ್ಯಾದಿ . ತತ್ರ ಯದಾ ಹೇತುಃ ಪರಪಕ್ಷಮಪೇಕ್ಷ್ಯ
ಯಥಾರ್ಥೇನ ಸ್ವರೂಪೇಣ ಸಾಧ್ಯಸಿದ್ಧಾವುಪದಿಶ್ಯತೇ ತದಾ ವೀತಾಖ್ಯೋ ಭವತಿ .

ಯದಾ ತು ಸ್ವಸಾಧ್ಯಾದರ್ಥಾಂತರಭೂತಾನಾಂ ಪ್ರಸಂಗಿನಾಂ ಕ್ಷೇಪಮಪೋಹಂ
ಕೃತ್ವಾ
ಪರಿಶೇಷತಃ ಸಾಧ್ಯಸಿದ್ಧಾವಪದಿಶ್ಯತೇ ತದಾಽವೀತಾಖ್ಯೋ ಭವತಿ . ತದ್ಯಥಾ ನ
ಚೇತ್ ಪರಮಾಣುಪುರುಷೇಶ್ವರಕರ್ಮದೈವಕಾಲಸ್ವಭಾವಯದೃಚ್ಛಾಭ್ಯೋ
ಜಗದುತ್ಪತ್ತಿಃ
ಸಂಭವತಿ ಪರಿಶೇಷತಃ ಪ್ರಧಾನಾದಿತಿ ತದಾ ಪುನರವೀತಾಖ್ಯೋ ಭವತಿ . ತತ್ರ
ಯದಾವೀತೋಹೇತುಃ ಸ್ವಬುದ್ಧಾವವಹಿತವಿಜ್ಞಾನಸರೂಪಂವಿಜ್ಞಾನಾಂತರಮಾದಧಾನೇನ
ವಕ್ತ್ರಾ ಪ್ರತಿಪಾದ್ಯಾದೌ ವಾಕ್ಯಭಾವಮುಪನೀಯತೇ .ವಾಕ್ಯಮಂತರೇಣಾರ್ಥಸ್ಯ
ಬುದ್ಧ್ಯಂತರೇ
ಸಂಕ್ರಾಮಯಿತುಮಶಕ್ಯತ್ವಾತ್, ತದಾಽವಯವಿವಾಕ್ಯಂ ಪರಿಕಲ್ಪ್ಯತೇ .

ತಸ್ಯ ಪುನರವಯವಾಃ
ಜಿಜ್ಞಾಸಾಸಂಶಯಪ್ರಯೋಜನಶಕ್ಯಪ್ರಾಪ್ತಿಸಂಶಯವ್ಯುದಾಸಲಕ್ಷಣಾಶ್ಚ ವ್ಯಾಖ್ಯಾಂಗಂ
.

ಪ್ರತಿಜ್ಞಾಹೇತುದೃಷ್ಟಾಂತೋಪಸಂಹಾರನಿಗಮನಾನಿ ಪರಪ್ರತಿಪಾದನಾಂಗಮಿತಿ .

ತತ್ರ ಜ್ಞಾತುಮಿಚ್ಛಾ ಜಿಜ್ಞಾಸಾ . ಕಶ್ಚಿತ್ ಕಂಚಿದುಪಸದ್ಯಾಹ-

ಪುರುಷಂ ಜ್ಞಾತುಮಿಚ್ಛಾಮಿ . ಕಿಮಸ್ತಿ ನಾಸ್ತೀತಿ ? ಕುತಃ ಸಂಶಯ ಇತಿ
ಪರ್ಯನುಯುಕ್ತಃ ಪ್ರತ್ಯಾಹ-ಅನುಪಲಭ್ಯಮಾನಸ್ಯೋಭಯಥಾ ದೃಷ್ಟತ್ವಾತ್ .

ಇಹಾನುಪಲಭ್ಯಮಾನಮುಭಯಥಾ ದೃಷ್ಟಂ- ಸದ್ಭೂತಮಸದ್ಭೂತಂ ಚೇತಿ .

ಸದ್ಭೂತಂ
ಚಾರ್ಕೇಂದುಮಂಡಲಾಪರಭಾಗಾದಿ,ಅಸದ್ಭೂತಂ ಚ ಶಶವಿಷಾಣಾದಿ .ಅಯಮಪಿ
ಚಾತ್ಮಾ ನೋಪಲಭ್ಯತೇ .ಅತಃ ಸಂಶಯಃ ಕಿಮಸ್ತಿ ನಾಸ್ತೀತಿ ? ಕಿಮಸ್ಯಾಶ್ಚಿಂತಾಯಾಃ
ಪ್ರಯೋಜನಮಿತಿ ಪೃಷ್ಟೋ ವ್ಯಾಚಷ್ಟೇ - ಶಾಸ್ತ್ರತತ್ತ್ವಾಧಿಗಮಃ,
ತತಶ್ಚಮೋಕ್ಷಾವಾಪ್ತಿಃ . ಕಥಮಿತಿ ?ಯದಿ ತಾವದಯಮಾತ್ಮಾಽಸ್ತಿ ತತೋಽಸ್ಯ
ಅಪ್ರಕೃತಿತ್ವೌದಾಸೀನ್ಯವಿಭುತ್ವಾದಿಸತ್ತ್ವವಿಜ್ಞಾನಾನ್ನೈರಾತ್ಮ್ಯಭ್ರಾಂತಿವಿಪಕ್ಷಭೂತಾದಪವರ್ಗಪ್ರಾಪ್ತಿರವಶ್ಯಂಭಾವಿನೀತಿ
ಯದುಕ್ತಂ ವ್ಯಕ್ತಾವ್ಯಕ್ತಜ್ಞವಿಜ್ಞಾನಾನ್ಮೋಕ್ಷೋಽವಾಪ್ಯತ
ಇತಿ ತಚ್ಛಾಸ್ತ್ರಮರ್ಥವದ್ ಭವತೀತಿ .ಅಥ ನಾಸ್ತೀತಿ
ನಿಶ್ಚೀಯತೇ ತೇನ ಸಾಮಾನ್ಯತೋದೃಷ್ಟಾದನುಮಾನಾತ್ತದ್ವದನ್ಯೇಽಪಿ

ಪದಾರ್ಥಾ ನ ಸಂತೀತಿ ವಿಪ್ರಲಂಭಭೂಯಿಷ್ಠಮಾರ್ಷಂ
ದರ್ಶನಮಪಹಾಯಾತ್ಮಗ್ರಹದೃಷ್ಟಿವಿಗಮಾಲ್ಲೋಕೋತ್ತರ್ಮವಲಂಬನಂ ಶೂನ್ಯಂ
ಧ್ಯಾನವಿಷಯಮುಪಸಂಪ್ರಾಪ್ತಸ್ತ್ರೈಧಾತುಕಕ್ಲೇಶನಿರೋಧಲಕ್ಷಣಮಾತ್ಯಂತಿಕಂ
ನಿರ್ವಾಣಮವಾಪ್ಸ್ಯತೀತಿ .ಶಕ್ಯಶ್ಚಾಯಮರ್ಥೋನಿಶ್ಚೇತುಂ,ಪ್ರಮಾಣತ್ರಯಪರಿಗ್ರಹಾದಿತಿ
ವ್ಯವಸ್ಥಿತೇ,ವ್ಯುದಾಸ್ಯ ಸಂಶಯಂ ಸಾಧ್ಯಾವಧಾರಣಂ ಪ್ರತಿಜ್ಞಾ .ಸಾಧ್ಯಸ್ಯ
ಯದವಧಾರಣಮಸ್ತಿ ಪುರುಷ ಇತಿ ಸಾ ಪ್ರತಿಜ್ಞಾ .

ಸಾಧನಸಮಾಸವಚನಂ ಹೇತುಃ .ಸಾಧ್ಯತೇಽನೇನೇತಿ ಸಾಧನಂ ಲಿಂಗಂ .ಸಮಾಸಃ
ಸಂಕ್ಷೇಪಃ .ಸಾಧನಸ್ಯ ಸಮಾಸವಚನಂ ಸಾಧನಸಮಾಸವಚನಂ . ಸಾಧನಗ್ರಹಣಂ
ತದಾಭಾಸಪ್ರತಿಷೇಧಾರ್ಥಂ .ನಹಿತಾನಿಸಾಧನಂ,ಸಂಶಯವಿಪರ್ಯಯಹೇತುತ್ವಾತ್
.

ಸಮಾಸಗ್ರಹಣಮವಯವಾಂತರಾವಕಾಶಪ್ರದಾನಾರ್ಥಂ . ಲಿಂಗನಿರ್ದೇಶಮಾತ್ರಂ
ಹೇತುಃ .
ಯಸ್ತು ತಸ್ಯ ಸಾಧ್ಯಸಹಭಾವಿತ್ವಲಕ್ಷಣಃಪ್ರಪಂಚಃ ಸೋಽವಯವಾಂತರಾಣೀತ್ಯುಕ್ತಂ
ಭವತಿ .

ಉದಾಹರಣಂತ್ವತ್ರ ನಿದರ್ಶನಂ ದೃಷ್ಟಾಂತಃ . ತಸ್ಯ ಸಾಧನಸ್ಯ ಸಾಧ್ಯೇನ
ಸಹಭಾವಿತ್ವನಿದರ್ಶನಂಯದಸೌ ದೃಷ್ಟಾಂತಃ . ತದ್ಯಥಾ ಸಂಹತ್ಯಕಾರಿಣಾಂ
ಪರಾರ್ಥತ್ವಂ ದೃಷ್ಟಂ,ಯಥಾ ಶಯನಾಸನರಥಶರಣಾನಾಂ .ವ್ಯತಿರೇಕಸ್ತ್ವವೀತಸ್ಯ
ಪ್ರಸಂಗಿಧರ್ಮಾಂತರನಿವೃತ್ತಿರೂಪತ್ವಾತ್ತದಂತರ್ಭೂತ ಇತಿ ತದರ್ಥಂ
ವೈಧರ್ಮ್ಯದೃಷ್ಟಾಂತ ಉಚ್ಯತೇ .

ಸಾಧ್ಯದದೃಷ್ಟಾಂತಯೋರೇಕಕ್ರಿಯೋಪಸಂಹಾರಃ ಉಪನಯಃ .
ಸಾಧ್ಯಸ್ಯ ಚಕ್ಷುರಾದಿಪಾರಾರ್ಥ್ಯಲಕ್ಷಣಸ್ಯ,ದೃಷ್ಟಾಂತಸ್ಯ
ಚ ಶಯನಾದೇರೇಕಕ್ರಿಯೋಪಸಂಹಾರಃ . ತತ್ರಾರ್ಥಾಂತರಭೂತತ್ವಾತ್
ಸಾಧ್ಯದೃಷ್ಟಾಂತಯೋರಂಜಸಾ ನೈಕಕ್ರಿಯೋಪಪದ್ಯತೇ . ತೇನೈವ
ತಸ್ಯಾನಿದರ್ಶನಾದಿತ್ಯತೋಧರ್ಮಸಾಮಾನ್ಯಾದ್ಯಥೇದಂ ತಥೇದಮಿತ್ಯೇಕಕ್ರಿಯೋಪಚರ್ಯತೇ
.

ಯಥಾ ಶಯನಾದಯಃ ಸಂಹತತ್ವಾತ್ಪರಾರ್ಥಾ ಏವಂ ಚಕ್ಷುರಾದಿಭಿರಪಿ
ಪರಾರ್ಥೈರ್ಭವಿತವ್ಯಂ .ಯೋಽಸೌ ಪರಃ ಸ ಪುರುಷಃ .
ತದ್ವಶಾತ್ಪ್ರತಿಜ್ಞಾಭ್ಯಾಸೋ ನಿಗಮನಂ . ಹೇತುದೃಷ್ಟಾಂತೋಪಸಂಹಾರಾಪೇಕ್ಷಯಾ
ಯಃ
ಪುನರಭ್ಯಾಸಃ ತನ್ನಿಗಮನಂ .ತದ್ಯಥಾ-ತಸ್ಮಾದಸ್ತಿ ಪುರುಷಇತ್ಯೇಷಾಮವಯವಾನಾಂ
ಪರಸ್ಪರಸಂಬಂಧಾದ್ವಿಶಿಷ್ಟಾರ್ಥಃ ಸಮುದಾಯೋ ವಾಕ್ಯಮಿತ್ಯುಪದಿಶ್ಯತೇ .

ವಾಕ್ಯಮಪ್ಯನೇಕಂಯದಾಗುಣೀಭೂತಸ್ವಾರ್ಥಮರ್ಥಾಂತರೋಪಕಾರಿತ್ವಾದಿತರೇಣ
ಸಂಸೃಜ್ಯತೇ
ತದಾ ಶಾಸ್ತ್ರಮಪ್ಯೇಕಂ ವಾಕ್ಯಮಿತ್ಯವಸೀಯತೇ .

ಆಹ-ಜಿಜ್ಞಾಸಾದ್ಯನಭಿಧಾನಂ . ತದ್ವ್ಯತಿರೇಕೇಣಾಪಿ ಸ್ವಯಮರ್ಥಗತೇಃ .
ಸ್ವನಿಶ್ಚಯವಚ್ಚ ಪರಪ್ರತಿಪಾದನಾತ್ .ಯಥಾ ಹಿ ಸ್ವಯಮುತ್ಪದ್ಯತೇ
ನಿಶ್ಚೇತುಃ ಪ್ರತ್ಯಯಸ್ತಥೈವಾನ್ಯಃ ಪ್ರತ್ಯಾಯ್ಯ ಇತ್ಯೇತನ್ನ್ಯಾಯ್ಯಂ .ನ ಚ
ಸ್ವಯಮೇವಾರ್ಥಂ ಪ್ರತಿಪದ್ಯಮಾನಸ್ಯ ಜಿಜ್ಞಾಸಾದೀನಾಂ ತತ್ರ ವ್ಯಾಪಾರಃ .

ತಸ್ಮಾತ್
ಪರಾರ್ಥಮಪ್ಯೇಷಾಮುಪಾದಾನಂ ನ ಕಲ್ಪ್ಯತೇ .ಸಂಶಯವಚನಾನರ್ಥಕ್ಯಂ
ಚ,ಪ್ರತೀತಾರ್ಥತ್ವಾತ್ .ನಿಶ್ಚಿತೌ ಹಿ ವಾದಿಪ್ರತಿವಾದಿನೌ ಸ್ವಪಕ್ಷಯೋಃ,
ತಯೋರಿತರೇತರಸಂಶಯಪರ್ಯನುಯೋಗೇ ನಾಸ್ತಿ ಪ್ರಯೋಜನಂ .

ಕಿಂಚಾನ್ಯತ್-

ಪ್ರಯೋಜನಶಕ್ಯಪ್ರಾಪ್ತ್ಯವಚನಂ ಚ .ಸಾಧನಾಭ್ಯುಪಗಮಾದೇವ
ತತ್ಪ್ರತೀತೇಃ .ನ ಹಿ ಮಹತಾಂ ನಿಷ್ಪ್ರಯೋಜನಾ ಪ್ರವೃತ್ತಿರುಪಪದ್ಯತೇ .ನ
ಚಾಶಕ್ಯೇಽರ್ಥೇ ಹಿಮವತ್ಸಮೀಕರಣಾದಿಷು ಪ್ರವೃತ್ತೇಃ . ತಸ್ಮಾದನರ್ಥಕಂ
ತದಭಿಧಾನಂ . ತದ್ಭಾವೇ ಭಾವಾದಿತಿ ಚೇತ್ ಸ್ಯಾದೇತತ್ ಸತ್ಸು ಜಿಜ್ಞಾಸಾದಿಷು
ತತ್ತ್ವಾಧಿಗಮಂ ಪ್ರತಿ ಪ್ರವೃತ್ತಿರ್ಭವತಿ,ಅಸತ್ಸು ನ ಭವತಿ .

ತಸ್ಮಾದೇತಾನ್ಯಪಿ ಸಾಧನಂ ಭವಿಷ್ಯಂತೀತಿ .ಏತಚ್ಚಾನುಪಪನ್ನಂ .

ಕಸ್ಮಾತ್ ?ಅತಿಪ್ರಸಂಗಾತ್ .ಸತ್ಸ್ವಾತ್ಮಾಂತಃಕರಣೇಂದ್ರಿಯಾಲೋಕವಿಷಯೇಷು
ಪ್ರವೃತ್ತಿದರ್ಶನಾತ್ತೇಷಾಮಪಿ ಸಾಧನತ್ವಂ ಸ್ಯಾತ್ .ಅನಿಷ್ಟಂ ಚೈತತ್ .

ತಸ್ಮಾಜ್ಜಿಜ್ಞಾಸಾದಯೋಽನರ್ಥಕಾಃ .ಪ್ರತಿಜ್ಞಾದಯೋ ದುರ್ವಿಹಿತಾಃ . ಕಥಂ
?ಸಾಧ್ಯಾವಧಾರಣಸ್ಯಾವಯವಾಂತರೇಷ್ವಪ್ಯುಪಪತ್ತೇಃ .ಯದಿ ಸಾಧ್ಯಾವಧಾರಣಂ
ಪ್ರತಿಜ್ಞೇತ್ಯುಚ್ಯತೇ ತೇನ ಸಾಧ್ಯಸ್ಯ ಹೇತೋರ್ದೃಷ್ಟಾಂತಸ್ಯ ವಾ ಯದವಧಾರಣಂ
ತದಪಿ ಪ್ರತಿಜ್ಞಾ ಪ್ರಾಪ್ನೋತಿ,ನಿಮಿತ್ತಾವಿಶೇಷಾತ್ .ಸಾಧ್ಯಶಬ್ದೋ ಹ್ಯಯಂ
ಸಾಮಾನ್ಯವೃತ್ತಿಃ .ನಯತ್ನಮಂತರೇಣ ವಿಶೇಷೇಽವಸ್ಥಾಪಯಿತುಂ ಶಕ್ಯತ
ಇತಿ . ಕಿಂ ಚ ಹೇತುಲಕ್ಷಣಾನುಪಪತ್ತಿಶ್ಚ,ಸಾಧನಾನುಪದೇಶಾತ್ .ಯೋ ಹಿ
ಸಾಧನಸಮಾಸವಚನಂಹೇತುರಿತ್ಯೇತಲ್ಲಕ್ಷಣಮಾಚಷ್ಟೇ ತೇನಪ್ರಾಕ್ಸಾಧನಮಭಿಧೇಯಂ
ಸ್ಯಾತ್ . ತತೋ ವಕ್ತವ್ಯಮಮುಷ್ಯ ಸಮಾಸವಚನಂ ಹೇತುರಿತಿ ನ ಚೈವಮುಕ್ತಂ .

ತಸ್ಮಾದಲಕ್ಷಣಮೇತತ್ .ಕಿಂಚಾನ್ಯತ್,ಸಮಾಸವಚನಂಚವಿಸ್ತರನಿಷೇಧಪ್ರಸಂಗಾತ್
.

ಯದಿ ಹಿ ಸಮಾಸಗ್ರಹಣಂ ಕ್ರಿಯತೇ ಕಿಂ ಪ್ರಾಪ್ತಂಯೋಽಯಮಾಧ್ಯಾತ್ಮಿಕಾನಾಂ

ಭೇದಾನಾಂ ಕಾರ್ಯಕಾರಣಾತ್ಮಕಾನಾಂ ಚೈಕಜಾತಿಸಮನ್ವಯೋ ದೃಷ್ಟ
ಇತ್ಯೇವಮಾದಿಃ
ಸಾಧನಪ್ರಪಂಚಃ ಸೋಽಹೇತುರಿತ್ಯುಕ್ತಂ ಭವತಿ .ತಸ್ಮಾತ್ ಸಮಾಸಗ್ರಹಣಮನಿಷ್ಟಂ
.

ಲಿಂಗಾಭಿಧಾನಾದದೋಷ ಇತಿ ಚೇತ್ ಸ್ಯಾನ್ಮತಂ,ಲಿಂಗಂ ಹಿ ನಃ ಸಾಧನಂ .

ತಸ್ಯಾತ್ರ ನಿರ್ದೇಶಃ ಕೃತಃ . ತಸ್ಮಾತ್ಸ್ವಮತಿಜಾಡ್ಯಾದಿದಮನಿಷ್ಟಮಧ್ಯಾರೋಪ್ಯತೇ,
ನ ತ್ವಸ್ಮತ್ಪ್ರಮಾದಾದಿತಿ .ಏತದಪ್ಯಯುಕ್ತಂ . ಕಸ್ಮಾತ್ ? ತಸ್ಯ ದ್ವಿಧಾ ಭಿನ್ನಸ್ಯ
ಪಂಚಧಾ ಸಾಧನಭಾವಾತ್ . ತದ್ಧಿ ಲಿಂಗಂ ವೀತಾವೀತತ್ವೇನೇಷ್ಟಂ . ತೇನ ದ್ವಿಧಾ
ಭಿನ್ನಂ . ತತ್ರಾಪಿ ವೀತಃ ಪಂಚಪ್ರಭೇದಃ ಇತ್ಯತಃ ಸಮುದಾಯಾನ್ನಿಷ್ಕೃಷ್ಟಸ್ಯೈಕಸ್ಯ
ಲಿಂಗತ್ವಮಶಕ್ಯಂ ವಕ್ತುಮಿತಿ . ಕಿಂಚಾನ್ಯತ್,ದೃಷ್ಟಾಂತಲಕ್ಷಣಾಯೋಗಶ್ಚ,
ಶಬ್ದಾರ್ಥಲಕ್ಷಣೇಽನಿಷ್ಟಪ್ರಸಂಗಾತ್ . ತನ್ನಿದರ್ಶನಂ ದೃಷ್ಟಾಂತ ಇತಿ .

ಅತ್ರ ಶಬ್ದೋ ವಾ ಯೇನ ಸಾಧ್ಯಸಾಧನೇ ನಿದರ್ಶ್ಯೇತೇ ಸ ದೃಷ್ಟಾಂತಃ ಸ್ಯಾತ್ ?

ಅರ್ಥೋ
ವಾ ಯತ್ರ ನಿದರ್ಶ್ಯತೇ ? ಕಿಂಚಾತಃ ?ನ ತದ್ಯದಿ ತಾವಚ್ಛಬ್ದಃ ಪರಿಗೃಹ್ಯತೇ
ತತ ಉಪನಯಲಕ್ಷಣಂ ಬಾಧ್ಯತೇ . ಕಸ್ಮಾತ್ ?ನ ಹಿಯಥಾಽಭಿಧಾನಂ
ತಥಾ ಸಾಧ್ಯಮಿತ್ಯೇಕಕ್ರಿಯಾಯುಜ್ಯತೇ ಇತಿ .ಅಥಾರ್ಥಃ ಪರಿಗೃಹ್ಯತೇ
ತೇನಾಭಿಧೇಯಸ್ಯವಾಕ್ಯಾನವಯವತ್ವಾತ್ಪಂಚಾವಯವತ್ವವಿರೋಧಃ .ಕಿಂಚಾನ್ಯತ್-

ದೃಷ್ಟಾಂತೋಪನಯನಿಗಮನಾಭೇದಶ್ಚ ಹೇತುಪ್ರತಿಜ್ಞಾರ್ಥಾಭಿಧಾನಾತ್ .

ಸಾಧನತ್ವಮೇವ
ಸಾಧ್ಯಾವಿನಾಭಾವಿತ್ವಲಕ್ಷಣಂ ದೃಷ್ಟಾಂತೋಪನಯಯೋಃ ಪ್ರತ್ಯಾಯಯ(yya)ತೇ .

ಪ್ರತಿಜ್ಞಾರ್ಥಂ ಚ ನಿಗಮನಸ್ಯ ನಾವಯವಾಂತರತ್ವಂ ಯುಜ್ಯತೇ .

ಉಚ್ಯತೇ-ಯದುಚ್ಯತೇ ಸ್ವನಿಶ್ಚಯೇನಾಂಗಭಾವಗಮನಾತ್ಪರಪ್ರತ್ಯಾಯನಾರ್ಥಂ
ಜಿಜ್ಞಾಸಾದ್ಯನಭಿಧಾನಮಿತಿ ಅತ್ರ ಬ್ರೂಮಃ-ನ,ಉಕ್ತತ್ವಾತ್ .ಉಕ್ತಮೇತತ್
ಪುರಸ್ತಾದ್ವ್ಯಾಖ್ಯಾಂಗಂ ಜಿಜ್ಞಾಸಾದಯಃ .ಸರ್ವಸ್ಯ ಚಾನುಗ್ರಹಃ ಕರ್ತವ್ಯ
ಇತ್ಯೇವಮರ್ಥಂ ಶಾಸ್ತ್ರವ್ಯಾಖ್ಯಾನಂ ವಿಪಶ್ಚಿದ್ಭಿಃ ಪ್ರತಾಯತೇ,ನ
ಸ್ವಾರ್ಥಂ ಸ್ವಸದೃಷಬುದ್ಧ್ಯರ್ಥಂ ವಾ . ತತ್ರೈವಂ ಕಲ್ಪ್ಯಮಾನೇ ಯೇ
ವ್ಯುತ್ಪಾದ್ಯಾಸ್ತಾನ್ಪ್ರತಿ ನೈವೈಷಾಮಾನರ್ಥಕ್ಯಂ .ಅಥೈತದನಿಷ್ಟಂ-ಯದುಕ್ತಂ
ಸಂದಿಗ್ಧವಿಪರ್ಯಸ್ತಾವ್ಯುತ್ಪನ್ನಬುದ್ಧ್ಯನುಗ್ರಹಾರ್ಥೋ ಹಿ ಸತಾಂ ವಿನಿಶ್ಚಯಃ
ಶಾಸ್ತ್ರಕಥೇತ್ಯಸ್ಯ ವ್ಯಾಘಾತಃ . ಕಿಂ ಚ ನಿಯಮಾನಭ್ಯುಪಗಮಾತ್ .ನ ಹಿ
ವಯಮೇಷಾಮಾವಶ್ಯಕಮಭಿಧಾನಮಾಚಕ್ಷ್ಮಹೇ, ಕಿಂತರ್ಹಿಯದಾ ಪ್ರತಿವಾದೀ

ಪರ್ಯನುಯುಂಕ್ತೇ- ಕಿಂ ಜಿಜ್ಞಾಸಸ ಇತಿ ಅವಶ್ಯಮಭಿಧಾನೀಯಂ ಶಬ್ದಮಿತಿ .

ಕೇನಧರ್ಮೇಣ,ಕಿಂನಿತ್ಯೋಽನಿತ್ಯ ಇತಿ ?ಕುತಃ ಸಂಶಯಃ ?ಮೂರ್ತತ್ವಾತ್ .ಯಸ್ತು
ನ ಪರ್ಯನುಯುಂಕ್ತೇ ನ ತಂ ಪ್ರತ್ಯೇತೇ ವಾಚ್ಯಾಃ . ಕ್ವಚಿದಾನರ್ಥಕ್ಯಾತ್ ಸರ್ವತ್ರ
ಪ್ರಸಂಗ ಇತಿ ಚೇನ್ನ ಇತರೇಷಾಮಪಿ ತತ್ಪ್ರಸಂಗಾತ್ .ಪ್ರತಿಜ್ಞಾದೀನಾಮಪಿ ತರ್ಹಿ
ಕ್ವಚಿದನಭಿಧಾನಮತಸ್ತೇಷಾಮಪಿ ಸರ್ವತ್ರಾವಚನಂ ಪ್ರಸಜ್ಯತೇ . ತಥಾ ಚ
ಭವತೋಕ್ತಂ ಕಸ್ಯಚಿತ್ತು ಕಿಂಚಿತ್ ಪ್ರಸಿದ್ಧಮೇವ ಭವತೀತ್ಯನ್ಯತರೋಕ್ತಿರಪಿ
ಸಾಧನಂ ಭವತಿ, ಶಬ್ದ ಇವಾರ್ಥದ್ವಯಪ್ರತೀತತ್ವಾದುಭಯಾನಭಿಧಾನಮಿತಿ .

ಯದಪ್ಯುಕ್ತಂ ನಿಶ್ಚಿತತ್ವಾತ್ ಸಂಶಯಾವಚನಮಿತಿ ಅಸದೇತತ್ . ಕಸ್ಮಾತ್
?ಉಕ್ತತ್ವಾತ್ .ಉಕ್ತಮೇತತ್ ಸತಿ ಪರ್ಯನುಯೋಗೇ ತದ್ವಚನಮಿತಿ .ಏತೇನ
ಪ್ರಯೋಜನಶಕ್ಯಪ್ರಾಪ್ತೀ ಪ್ರತ್ಯುಕ್ತೇ . ಯೋ ಹಿ ಪರ್ಯನುಯುಂಜೀತ ಕಿಂ
ಪ್ರಯೋಜನೋಽಯಂ
ಶಕ್ಯೋ ವಾಽಯಮರ್ಥ ಇತಿ ತಂ ಪ್ರತಿ ವಾಚ್ಯಮೇತತ್ .ಯದಪ್ಯುಕ್ತಂ ತದ್ಭಾವೇ
ಭಾವಾದಿತಿ-ನ,ಅನಭ್ಯುಪಗಮಾತ್ .ನ ಬ್ರೂಮೋಯಸ್ಮಾತ್ ಸತ್ಸು ಜಿಜ್ಞಾಸಾದಿಷು
ತತ್ತ್ವಾಧಿಗಮಸದ್ಭಾವಸ್ತಸ್ಮಾದೇತೇಷಾಮವಯವತ್ವಮಿತಿ . ಕಿಂತರ್ಹಿ ಯಂ
ಪ್ರತ್ಯೇಷಾಂ
ಪ್ರತಿಪತ್ತಾವಂಗಭಾವಗಮನಂ ತಂ ಪ್ರತ್ಯೇತಾನಿ ಸಾಧನಮಿತಿ .ಯದಪ್ಯುಕ್ತಂ
ಸಾಧ್ಯಾಭಿಧಾಯಿನಃ ಪ್ರತಿಜ್ಞಾಭ್ಯುಪಗಮಾದ್ಧೇತುದೃಷ್ಟಾಂತಯೋರಪಿ ತತ್ಪ್ರಸಂಗ
ಇತಿ ಅಯುಕ್ತಮೇತತ್ . ಕಸ್ಮಾತ್ ? ಜಿಜ್ಞಾಸಾದೇಃ ಸದ್ಭಾವೇ ಸತಿ ತತ್ಪ್ರತೀತೇಃ .

ಯದ್ಯಪಿ
ಸಾಧ್ಯಶಬ್ದೋಽಯಮವಿಶೇಷೇಣ ಸಿದ್ಧತ್ವಾದರ್ಥಾಂತರಮಾಚಷ್ಟೇ ತಥಾಪಿಯಂ
ಪ್ರತಿ ಜಿಜ್ಞಾಸಾಸಂಶಯಪ್ರಯೋಜನಶಕ್ಯಪ್ರಾಪ್ತಯಸ್ತಸ್ಯ ವ್ಯುದಸ್ಯ ಸಂಶಯಂ
ಸಾಧ್ಯಸ್ಯಾವಧಾರಣಂ ಪ್ರತಿಜ್ಞಾ,ನ ಹೇತುದೃಷ್ಟಾಂತಯೋಸ್ತದಸ್ತೀತ್ಯಸದೇತತ್ .

ಕಿಂಚಾನ್ಯತ್ ತದ್ಭಾವೇಽವಿರೋಧಾತ್ . ಯದಾ ತು ಜಿಜ್ಞಾಸಾದಯೋ ಹೇತೌ
ದೃಷ್ಟಾಂತೇ ವಾ
ಭವಂತಿ ತದಾ ಕಿಂ ಕೃತಕಃ ಶಬ್ದೋಽಥ ನ ಕೃತಕೋಽಥ ಬುದ್ಧಿರ್ನಿತ್ಯಾ
ಕ್ಷಣಿಕಾ ವೇತಿ ಭವತ್ಯೇವ ತದವಧಾರಣಂ ಪ್ರತಿಜ್ಞಾ .ಯದಪ್ಯುಕ್ತಂ
ಸಾಧನಾನುಪದೇಶಾದ್ಧೇತುಲಕ್ಷಣಾಯೋಗ ಇತಿ ಅಸದೇತತ್ . ಕಸ್ಮಾತ್ ?

ಲೋಕಪ್ರಸಿದ್ಧತ್ವಾತ್ .

ಯಥಾ ಸಾಧ್ಯವತ್ವೇನೇಪ್ಸಿತಃ ಪಕ್ಷ ಇತಿ ಪ್ರತಿಜ್ಞಾಲಕ್ಷಣಮಾಚಕ್ಷಾಣೋ ಭವಾನ್ನ
ಸಾಧ್ಯಲಕ್ಷಣಮಾಚಷ್ಟೇ, ಕಸ್ಮಾತ್ ?ಸಾಧನೀಯಂ ಸಾಧ್ಯಮಿತಿ ಲೋಕೇ ಸಿದ್ಧತ್ವಾತ್,

ಏವಂ

ಸಾಧನಸಮಾಸವಚನಂಹೇತುಲಕ್ಷಣಮಾಚಕ್ಷಾಣಾವಯಂನಸಾಧನಮಾಚಕ್ಷ್ಮಹೇ
.

ಕಸ್ಮಾತ್ ?ಸಾಧ್ಯತೇಽನೇನೇತಿ ಕೃತ್ವಾ ಸಾಧನಮಿತಿ ಲೋಕೇ ಸಿದ್ಧತ್ವಾತ್ .ಉಪೇತ್ಯ
ವಾಽನುಮಾನನಿರ್ದೇಶಾತ್ .ಲಿಂಗಂ ಹಿ ನಃ ಸಾಧನಂ, ತಚ್ಚ ನಿರ್ದಿಷ್ಟೈಮಿತಿ .

ಯತ್ತೂಕ್ತಂ ವೀತಾವೀತಭೇದೇ ಸತಿ ಪಂಚಧಾ ಸಾಧನಭಾವಾದಿತಿ,ಅತ್ರ ಬ್ರೂಮಃ,
ಅಯುಕ್ತಮೇತತ್ . ಕಸ್ಮಾತ್ ? ಸಮಾಸಗ್ರಹಣಸಾಮರ್ಥ್ಯಾತ್ . ಅತಏವ
ಸಮಾಸಗ್ರಹಣಂ
ಕ್ರಿಯತೇ,ಸಾಧನಸ್ವರೂಪಾಭಿಧಾನಮಾತ್ರಂ ಹೇತುರಿತಿಯಥಾ ವಿಜ್ಞಾಯತೇ .

ಪ್ರಪಂಚಸ್ತ್ವವಯವಾಂತರಾಣೀತಿ .ಏತೇನ ವಿಸ್ತರಪ್ರತಿಷೇಧಪ್ರಸಂಗಃ ಪ್ರಯುಕ್ತಃ .
ಕಥಂ ?ನ ಹಿ ಸಮಾಸಶಬ್ದಸ್ಯಾಯಮರ್ಥ ಇತಿ ಕೃತ್ವಾ .ಯತ್ಪುನರೇತದುಕ್ತಂ
ಶಬ್ದಾರ್ಥಕಲ್ಪನೇಽನಿಷ್ಟಪ್ರಸಂಗಾದ್ ದೃಷ್ಟಾಂತಲಕ್ಷಣಾಯೋಗ ಇತಿ,ಅಸ್ತು
ತಾವಚ್ಛಬ್ದೋ ದೃಷ್ಟಾಂತಃ .ಯತ್ತೂಕ್ತಂ ಉಪನಯಲಕ್ಷಣಂ ಬಾಧ್ಯತ ಇತಿ
ಅನುಪಪನ್ನಮೇತತ್ . ಕಸ್ಮಾತ್ ? ಅಸಂಭವೇ ಸತಿ ಸಂಬಂಧ್ಯಂತರೇ
ಕಾರ್ಯವಿಜ್ಞಾನಾತ್ .

ಶಬ್ದೇಽಸಂಭವಾದರ್ಥೇ ಕಾರ್ಯಂ ವಿಜ್ಞಾಸ್ಯಾಮಃ .ಅಥವಾ ಪುನರಸ್ತ್ವರ್ಥೋ
ದೃಷ್ಟಾಂತಃ .ಯತ್ತೂಕ್ತಮಭಿಧೇಯಸ್ಯವಾಕ್ಯಾನವಯವತ್ವಾತ್ಪಂಚಾವಯವತ್ವವಿರೋಧ
ಇತಿ ಅರ್ಥೇಽಸಂಭವಾಚ್ಛಬ್ದೇ ಕಾರ್ಯಂ ವಿಜ್ಞಾಸ್ಯಾಮಃ .ಯದಪ್ಯುಕ್ತಂ
ಪ್ರತಿಜ್ಞಾಹೇತ್ವರ್ಥಾಭಿಧಾನಾದ್ದೃಷ್ಟಾಂತೋಪನಯನಿಗಮನಾನಾಂ ನಾವಯವಾಂತರತ್ವಮಿತಿ
ಅಯಮದೋಷಃ . ಕಸ್ಮಾತ್ ?ಅಪ್ರತಿಜ್ಞಾನಾತ್ .ನ ಹ್ಯೇತದಸ್ಮಾಭಿಃ ಪ್ರತಿಜ್ಞಾಯತೇ
.

ಕಿಂ ತರ್ಹಿ ಪ್ರಮೇಯವಚನಂ ಪ್ರತಿಜ್ಞಾ .ಪ್ರಮಾಣರೂಪಮಾತ್ರವಚನಂ
ಹೇತುಃ . ತಸ್ಯ ಪ್ರಮೇಯಸಹಭಾವಿತ್ವನಿದರ್ಶನಂ ದೃಷ್ಟಾಂತಃ .
ಸಾಧ್ಯದೃಷ್ಟಾಂತಯೋರ್ಧರ್ಮಸಾಮಾನ್ಯಾದೇಕಕ್ರಿಯೋಪಸಂಹಾರ ಉಪನಯಃ .
ಸಮುದಾಯಸ್ಯ ಸಾಧ್ಯಸಿದ್ಧಯೇ ವ್ಯಾಪಾರನಿರ್ದೇಶೋ ನಿಗಮನಂ .

ತಸ್ಮಾದಯುಕ್ತಮೇತತ್ .

ಕಿಂಚಾನ್ಯತ್ .ಏಕಸ್ಯ ಸಾಧನಭಾವಪರಿಕಲ್ಪನಾವತ್ತತ್ಪರಿಕಲ್ಪನೇ
ದೋಷಾಭಾವಾತ್ .ಯಥಾ ವಾಕ್ಯಂ ಏವಂ ಚ ತದರ್ಥಶ್ಚ ಮುಖ್ಯೌ ಶಬ್ದಾರ್ಥೌ,
ತಯೋರಭಿನ್ನಾರ್ಥತ್ವಾದಿತ್ಯಭ್ಯುಪಗಮಾದೇಕಮೇವಾರ್ಥಮಭಾಗಮಕ್ರಮಂ ಚ
ಬುದ್ಧಾವವಸ್ಥಾಪ್ಯ ಶ್ರೋತ್ರಗ್ರಾಹ್ಯತ್ವಾನಿತ್ಯತ್ವಕೃತಕತ್ವಪ್ರಮೇಯತ್ವಾದಿಲಕ್ಷಣಾನಾಂ
ಶಕ್ತೀನಾಮಪೋದ್ಧಾರಾತ್ಸಾಧ್ಯಸಾಧನಸಂಶಯರೂಪಾಪನ್ನಂ ವಕ್ತಾರೋ
ಭಿನ್ನಮಾಚಕ್ಷತೇ,

ನ ಚೈಕಾರ್ಥಧರ್ಮತ್ವಾತ್ಸಾಧ್ಯಸಾಧನಸಂಶಯಾಭಿಧಾನಾನಾಮೇಕತ್ವಮನುಷಜ್ಯತೇ
.

ತಥೈಕಸ್ಯ ಸಾಧನಸ್ಯ ಸಾಧ್ಯಧರ್ಮತತ್ಸಹಭಾವಿತ್ವಲಕ್ಷಣಾನಾಂ
ಶಕ್ತೀನಾಮಭಿಧಾನಂ ಹೇತುದೃಷ್ಟಾಂತಾದಿನಾಽವಯವಾಂತರಂ ನಃ ಸ್ಯಾತ್ . ತತ್ರ
ಯದುಕ್ತಂ
ಪ್ರತಿಜ್ಞಾಹೇತ್ವರ್ಥಾಭಿಧಾನಾದ್ದೃಷ್ಟಾಂತೋಪನಯನಿಗಮನಾನಾಂ ನಾವಯವಾಂತರತ್ವಮಿತಿ
ಏತದಯುಕ್ತಂ . ತಸ್ಮಾತ್ಸೂಕ್ತಂ ದಶಾವಯವೋ ವೀತಃ .
ತಸ್ಯ ಪುರಸ್ತಾತ್ಪ್ರಯೋಗಂ ನ್ಯಾಯ್ಯಮಾಚಾರ್ಯಾ ಮನ್ಯಂತೇ . ಕಿಂ ಕಾರಣಂ
?ಅವೀತಲಕ್ಷಣಾವಿರೋಧಾತ್ .ಅವೀತಸ್ಯ ಹಿ ಲಕ್ಷಣಂ ಪರಿಶೇಷತಃ
ಸಾಧ್ಯಾನುಗ್ರಹಃ .ತತ್ರಾನ್ವಯದಿನಾ ಸ್ವರೂಪೇಣಾಧಿಗತೇ ಪ್ರಧಾನಲಕ್ಷಣೇ ಧರ್ಮಿಣಿ
ಪರಪಕ್ಷಪ್ರತಿಷೇಧಮಾತ್ರೇಣೋಪಸಂಹಾರೇ ಕ್ರಿಯಮಾಣೇ ಪರಿಶೇಷಲಕ್ಷಣಂ
ಬಾಧ್ಯತೇ . ಕಸ್ಮಾತ್ ?ಇಹ ಪ್ರತಿಷೇಧಮಾತ್ರಮಾದಾವುಚ್ಯತೇ . ತೇನಯಥಾ
ಹೇತುವಿರೋಧಾತ್ಪರಮಾಣ್ವದಿಭ್ಯೋ ನ ವ್ಯಕ್ತಮುತ್ಪದ್ಯತೇ ತಥಾ ಹೇತ್ವಭಾವಾತ್
ಪ್ರಧಾನಾದಪಿ ನೋತ್ಪದ್ಯತೇ ಇತಿ ಶಕ್ಯಂ ಕಲ್ಪಯಿತುಂ .ಅತಸ್ತದ್ವ್ಯವಚ್ಛೇದೋಽಪಿ
ಚಾವೀತಾದ್ಗಮ್ಯತೇ . ತಥಾ ಸತಿ ಕಃ ಪರಿಶೇಷಃ ಸ್ಯಾತ್ ?ಸ್ವರೂಪೇಣ ತು ಪರಿಚ್ಛಿನ್ನೇ
ಧರ್ಮಿಣಿಉಪಸಂಹಾರೋ ಯಥಾವದವಕಲ್ಪ್ಯತೇ .ನ ಚೇತ್ಪರಮಾಣ್ವಾದಿಭ್ಯೋ
ವ್ಯಕ್ತಮುತ್ಪದ್ಯತೇ ಪರಿಶೇಷತಃ ಪ್ರಧಾನಾದೇವ ವ್ಯಕ್ತಮುತ್ಪದ್ಯತೇ ಇತಿ
ಯಥೋಕ್ತೇಭ್ಯೋಽನ್ವಯಾದಿಭ್ಯ ಇತ್ಯುಕ್ತಂ ಭವತಿ . ತಸ್ಮಾತ್ಪ್ರಾಗ್ವೀತಪ್ರಯೋಗ ಇತಿ
ಸಿದ್ಧಂ ಸಾಮಾನ್ಯತೋದೃಷ್ಟಾದನುಮಾನಾದತೀಂದ್ರಿಯಾಣಾಮರ್ಥಾನಾಂ
ಸಮಧಿಗಮ ಇತಿ .

ಆಹ-ನ, ಕಾರಣಾಂತರತೋಽನುಪಲಭ್ಯಮಾನಾನಾಮಗ್ರಹಣಾತ್ .ಯದಿ
ಸಾಮಾನ್ಯತೋದೃಷ್ಟಾದನುಮಾನಾತ್ಸರ್ವಂಪರೋಕ್ಷಮಧಿಗಮ್ಯತೇ ಇತ್ಯಭ್ಯುಪಗಮ್ಯತೇ
ಪ್ರಾಪ್ತಮಿದಂಯೇಷಾಮಪ್ಯರ್ಥಾನಾಂ ಕಾರಣಾಂತರತೋಽನುಪಲಬ್ಧಿಸ್ತೇಷಾಮಪಿ
ತಸ್ಮಾದೇವ
ಗ್ರಹಣಂ . ತದ್ಯಥಾ-
..ಅತಿದೂರಾತ್ಸಾಮೀಪ್ಯಾದಿಂದ್ರಿಯಘಾತಾನ್ಮನೋಽನವಸ್ಥಾನಾತ್ .

ಸೌಕ್ಷ್ಮ್ಯಾದ್ವ್ಯವಧಾನಾದಭಿಭವಾತ್ಸಮಾನಾಭಿಹಾರಾಚ್ಚ .. 7 ..

ತತ್ರಾತಿದೂರಾತ್ತಾವತ್ ತದ್ಯಥಾ ಪ್ರೋಡ್ಡೀನಸ್ಯ ಶಕುನೇಃ .
ಅತಿಸಾಮೀಪ್ಯಾದಂಜನಪ್ರಭೃತೀನಾಂ .ಇಂದ್ರಿಯಘಾತಾಚ್ಛಬ್ದಾದೀನಾಂ .

ಮನೋಽನವಸ್ಥಾನಾಚ್ಛಕಟಾದೀನಾಂ .ಸೌಕ್ಷ್ಮ್ಯಾತ್ತ್ರುಟ್ಯಾದೀನಾಂ .

ವ್ಯವಧಾನಾದ್ಧಿರಣ್ಯಾದೀನಾಂ .ಅಭಿಭವಾತ್ಸೂರ್ಯಪ್ರಕಾಶಾದ್ಗ್ರಹಾದೀನಾಂ .

ಸಮಾನಾಭಿಹಾರಾದನೇಕಪ್ರದೀಪಪ್ರಭಾಣಾಂ .ಚಶಬ್ದಾದೈಶ್ವರ್ಯಯೋಗಾದ್ದೇವಾದೀನಾಂ
.

ನ ಚಾರ್ಹತಿ ಭವಿತುಂ ಧರ್ಮಸಾಮಾನ್ಯಾನುಪಪತ್ತೇಃ . ತಸ್ಮಾದಯುಕ್ತಂ
ಸರ್ವಮತೀಂದ್ರಿಯಮನುಮಾನಗ್ರಾಹ್ಯಮಿತಿ .

ಉಚ್ಯತೇ- ಶಕ್ಯಂ ತಾವತ್ಕಾರಣಾಂತರತೋಽನುಪಲಭ್ಯಮಾನಂ
ಕಿಂಚಿತ್ಸಾಮಾನ್ಯತೋದೃಷ್ಟಾದನುಮಾನಾದಧಿಗಂತುಂ .ತದ್ಯಥಾ ಸಮೀಪಾವಸ್ಥಿತಸ್ಯ
ಶಕುನೇರಯತ್ನೇನ ಚಕ್ಷುಷಾ ಗ್ರಹಣಂ,ಯಥಾಯಥಾ ತು ವಿಪ್ರಕರ್ಷಂ ಪ್ರತಿಪದ್ಯತೇ
ಪ್ರಣಿಧಾಯ ಚಕ್ಷುರ್ಗೃಹ್ಯತೇ ತಾವದ್ಯಾವತ್ಕ್ರಮೇಣಾದರ್ಶನಮುಪಸಂಪ್ರಾಪ್ತಃ . ತತ್ರ
ದೇಶವಿಪ್ರಕರ್ಷೇಪ್ರಚೀಯಮಾನೇಽದರ್ಶನಮುಪಚೀಯಮಾನಮವಗಮ್ಯಾತ್ಯಂತಾದರ್ಶನಮಪಿ
ಪಶ್ಚಾತ್ತದ್ಧೇತುಕಮನುಮೀಯತೇ . ತಥಾ ನಾತಿಸಮೀಪಾವಸ್ಥಿತಸ್ಯ
ದ್ರವ್ಯಸ್ಯಾಸ್ಫುಟಮಾಕಾರಮವಧಾರ್ಯ ಪಶ್ಚಾದ್ಯಥಾ ಯಥಾರಾದುಪಸಂಪದ್ಯತೇ
ತಥಾ ತಥಾ ಪ್ರತಿಪದ್ಯಮಾನದರ್ಶನಶಕ್ತಯೋಽನುಮಾತಾರಃ
ಕೃಷ್ಣಸಾರಾಂಜನಪ್ರಭೃತೀನಾಮಗ್ರಹಣಮತಿಸಾಮೀಪ್ಯಾದನುಮೀಯತೇ . ತಥಾ
ಗಿರಿಸರಿತ್ಸಮುದ್ರಸಮೀಪವರ್ತಿನಂ ಶ್ರವಣಪ್ರತಿಘಾತಿನಂ ಪ್ರಾಕ್ ಶಬ್ದಮುಪಲಭ್ಯ
ಪಶ್ಚಾತ್ತಸ್ಮಿನ್ನೇವ ದೇಶೇ ಶಬ್ದಮಗೃಹ್ಣಾನಾಃ ಶ್ರವಣೋಪಘಾತಮನುಮಿಮತೇ .

.. ತಸ್ಮಾದಪಿ ಚಾಸಿದ್ಧಂ ಪರೋಕ್ಷಮಾಪ್ತಾಗಮಾತ್ಸಾಧ್ಯಂ .. 6 ..

ತಸ್ಮಾದಪಿಚಾಸಿದ್ಧಮಿತ್ಯನೇನಾಗಮವಿಷಯೇಸಾಮಾನ್ಯತೋದೃಷ್ಟಸ್ಯಾನವತಾರಮಾಚಷ್ಟೇ
.

ಪರೋಕ್ಷಮಿತಿವಿಷಯಂಪ್ರತಿನಿರ್ದಿಶತಿ .ಆಪ್ತಾಗಮಾತ್ಸಾಧ್ಯಮಿತಿವಿಷಯಿಣಮಾಹ
.

ಏತದುಕ್ತಂ ಭವತಿ- ತಸ್ಮಾದಪಿ ಸಾಮಾನ್ಯತೋದೃಷ್ಟಾದನುಮಾನಾದ್ಯನ್ನ
ಸಿದ್ಧ್ಯತಿ ಪ್ರತ್ಯಕ್ಷಗ್ರಾಹ್ಯಮಪಿ ಸ್ವಯಮದೃಷ್ಟಂ
ಕಾರಣಾಂತರಪ್ರತಿಬದ್ಧವಿಷಯಭಾವಮತ್ಯಂತಪರೋಕ್ಷಂವಾ ಸ್ವರ್ಗಾಪವರ್ಗದೇವತಾದಿ
ಧರ್ಮಸಾಮಾನ್ಯರಹಿತಂ ತದಾಪ್ತಾಗಮಾತ್ಸಾಧ್ಯಂ .

ಸರ್ವವಾದಸಿದ್ಧಿಪ್ರಸಂಗಾದಪ್ರಾಮಾಣ್ಯಮಿತಿ ಚೇತ್ ಸ್ಯಾದೇತತ್,

ಯದಿ ತರ್ಹ್ಯಾಗಮಃ ಪ್ರಮಾಣೀಕ್ರಿಯತೇ ತೇನ ಪ್ರತಿಶಾಸ್ತ್ರಂ
ಯೇಽಭಿಯುಕ್ತಾಸ್ತೇಷಾಂ ಪ್ರಾಮಾಣ್ಯಮಿತ್ಯವಶ್ಯಮಭ್ಯುಪಗಂತವ್ಯಂ .

ಏವಂ ಸತಿ ಸರ್ವಾಚಾರ್ಯಪ್ರಾಮಾಣ್ಯಾದನೇಕವಿಕಲ್ಪವಿಚಿತ್ರಾ
ತರ್ಕವೃತ್ತಿರಿತ್ಯಪರಿನಿಶ್ಚಿತತ್ವಾದ್ಭ್ರಾಂತಿಃ ಪ್ರಸಜ್ಯೇತ .

ತಥಾ ಚ ಸತಿ ಜಿಜ್ಞಾಸೂನಾಮಪವರ್ಗಪ್ರಾಪ್ತಿವಿಘಾತಃ ಸ್ಯಾತ್ .

ತಸ್ಮಾದ್ಭಿಷಜೇವ ಭವತಾ ಪರೋಪದೇಶಃ ಪ್ರಯುಕ್ತೋ ನಾಸ್ಮಾನಯಂ
ಪ್ರೀಣಾತಿ .ಏತಚ್ಚಾಯುಕ್ತಂ . ಕಸ್ಮಾತ್ ?ಆಪ್ತಲಕ್ಷಣಸ್ಯಾನವಧಾರಿತತ್ವಾತ್ .

ವ್ಯಪಗತರಾಗಾದಿದೋಷಾಣಾಮಸಂದಿಗ್ಧಮತೀನಾಮತೀಂದ್ರಿಯಾರ್ಥದೃಶ್ವನಾಮೀಶ್ವರಮಹರ್ಷೀಣಾಮಾಪ್ತತ್ವಮಾಚಕ್ಷ್ಮಹೇ,
ನ ಸರ್ವೇಷಾಂ . ಯದಿ ಚಾನ್ಯೋಽಪ್ಯೇವಂಧರ್ಮೋಽಸ್ತಿ ಭವತು ಪ್ರಮಾಣಂ .

ಕಿಂಚಾನ್ಯತ್ .

ಸ್ವವಿಷಯೇ ಚ ತತ್ಪ್ರಾಮಾಣ್ಯಸ್ಯಾದೋಷವತ್ತ್ವಾತ್ . ಯಸ್ಯ ಖಲ್ವಪಿ ಯೋ
ವಿಷಯಸ್ತಸ್ಯ
ತಸ್ಮಿನ್ವಿಷಯೇವಚೋಽನ್ತರೇಣಾಪಿಸಾಧನಂಪ್ರಮಾಣಮಿತ್ಯವಶ್ಯಮಭ್ಯುಪಗಂತವ್ಯಂ
.

ಇತರಥಾ ಪ್ರತಿಶಾಸ್ತ್ರಮಾಚಾರಸ್ಥಿತಿನಿಯಮಾನಾಮದೃಷ್ಟಾರ್ಥಾನಾಮಪ್ರತಿಪತ್ತಿಃ
ಸ್ಯಾತ್ .

ಏತೇನಾಖಿಲಲಿಂಗಾದಾಗಮೋಽರ್ಥಾಂತರಂ . ಯಸ್ಮಾನ್ಮಹತಾಭಿಧಾನೇನ
ಯುಕ್ತಿರನ್ವಿಷ್ಯತೇ
ತಸ್ಮಾದ್ಯುಕ್ತ್ಯಪೇಕ್ಷಾಲ್ಲಿಂಗಾದಾಗಮೋಽರ್ಥಾಂತರಮಿತಿ .

ಆಹ ನ,ಅನ್ವಯವ್ಯತಿರೇಕಾಭ್ಯಾಮಧಿಗಮಹೇತುತ್ವಾತ್ .ಯಥಾ
ಕೃತಕತ್ವಾದಿಧರ್ಮೋಽನಿತ್ಯತ್ವಾದೌ ವಿಷಯೇ ದೃಷ್ಟಸ್ತದಭಾವೇ ಚಾದೃಷ್ಟ
ಇತ್ಯನಿತ್ಯೇಽರ್ಥೇ ನಿಶ್ಚಯಮಾದಧಾತಿ ಏವಂ ಶಬ್ದೋಽಪಿ ಸ್ವಾರ್ಥೇ ತಜ್ಜಾತೀಯೇ ನ
ದೃಷ್ಟಃ ಪ್ರತಿಪತ್ತಿಹೇತುರ್ಭವತಿ . ತಸ್ಮಾದನುಮಾನಾದಭಿನ್ನ ಏವಾಯಮಿತಿ .

ಉಚ್ಯತೇ-ಚಂದ್ರಾದಿಷ್ವಿದಾನೀಮಸಾಧಾರಣವಿಷಯೇಷು ಕಾ ಪ್ರತಿಪತ್ತಿಃ ಸ್ಯಾದಿತಿ ?

ಆಹ-ಅವಯವಾಪೇಕ್ಷತ್ವಾಚ್ಚಂದ್ರಶಬ್ದೋ ಹ್ಯನೇಕೇಷು ವಚನೇಷು ವರ್ತತೇ,
ಜಾತಿದ್ರವ್ಯಗುಣಕ್ರಿಯಾಸುಚ,ತಥಾಡಿತ್ಥಾದಿಶಬ್ದಃ,ತಸ್ಮಾದೇವಂಜಾತೀಯಕಾನಾಮಪಿ
ಚಾನುಮಾನಾದಭೇದಃ .
ಉಚ್ಯತೇ-ಸ್ವರ್ಗಾದೀನಾಂ ತರ್ಹಿ ಕಥಮನುಮಾನತ್ವಮಿತಿ ?

ಆಹ-ಆಪ್ತವಚೋಽವಿಸಂವಾದಸಾಮರ್ಥ್ಯಾತ್ .ಯಥಾಹೈರಣ್ಯಕಪ್ರಭೃತೀನಾಮಾಪ್ತಾನಾಂ
ವಾಕ್ಯಮವ್ಯಭಿಚಾರಿ ಏವಮೀಶ್ವರಮಹರ್ಷಯೋಽಪಿ ಚಾಪ್ತಾಃ . ತಸ್ಮಾದೇಷಾಮಪಿ
ವಾಕ್ಯಮವ್ಯಭಿಚಾರೀತಿ ಶಕ್ಯಮತ್ರಾಪಿ ಸಾಮಾನ್ಯವಿಷಯತ್ವಂ ಕಲ್ಪಯಿತುಂ .

ಏವಮನುಮಾನಮೇವಾಗಮ ಇತಿ .

ಉಚ್ಯತೇ-ಯದುಕ್ತಮನ್ವಯವ್ಯತಿರೇಕಾಭ್ಯಾಮಧಿಗಮಹೇತುತ್ವಾಚ್ಛಬ್ದೋಽನುಮಾನಮಿತಿ
ಅತ್ರ ಬ್ರೂಮಃ ನ,ಅಪ್ರತಿಜ್ಞಾನಾತ್ .ನ ಹಿ ವಯಂ
ವ್ಯವಹಾರಾನುಪಾತಿನಾಂ ವೃಕ್ಷಾದೀನಾಮಾಗಮತ್ವಮಾಚಕ್ಷ್ಮಹೇ,
ಕಿಂ ತರ್ಹಿ ಸ್ವರ್ಗಾದೀನಾಮತ್ಯಂತಪರೋಕ್ಷವಿಷಯಾಣಾಂ .

ತಸ್ಮಾದಪ್ರತಿಜ್ಞಾನಾದನುಪಾಲಂಭೋಽಯಮಿತಿ .ಉಪೇತ್ಯ ವಾ ವಕ್ತ್ರಪೇಕ್ಷತ್ವಾತ್ .

ಅಥವೋಪೇತ್ಯಾಪಿ ಸರ್ವಶಬ್ದಾನಾಮಾಗಮತ್ವಮನುಮಾನಾದರ್ಥಾಂತರಭಾವಂ
ಬ್ರೂಮಃ . ತಥಾ ಹಿ

ಕೃತಕತ್ವಾದಿತಿಲಿಂಗಂಚಂಡಾಲಕಾಪಾಲಿಕೈರಪಿಪ್ರಯುಜ್ಯಮಾನಂಸಾಹಚರ್ಯಾಪೇಕ್ಷಂ
ನಿಶ್ಚಯಮಾದಧಾತಿ .ನ ವಕ್ತೃವಿಶೇಷಮಪೇಕ್ಷತೇ .ವಕ್ತೃವಿಶೇಷಾಪೇಕ್ಷಸ್ತು
ಶಬ್ದಃ . ತಸ್ಮಾನ್ನ ಲಿಂಗಂ . ಕಿಂ ಚಾನ್ಯತ್ ವಿಪರ್ಯಯಾತ್ . ನ ಹಿ ಲಿಂಗಂ
ದೇಶಾಂತರೇ
ವಿಪರ್ಯೇತಿ . ಶಬ್ದಸ್ಯ ತು ದೃಷ್ಟೋ ವಿಪರ್ಯಯಃ . ಸ ಏವ ಹಿ ಶಬ್ದೋ
ದೇಶಾಂತರೇ,
ಕಾಲಾಂತರೇ ತು ಸ್ವಾರ್ಥಂ ನ ಪ್ರತ್ಯಾಯಯತಿ ಅರ್ಥಾಂತರಂ ಚ ಪ್ರಶಂಸತಿ .

ಸಂಬಂಧಾನುಪಲಬ್ಧೇರಿತಿ ಚೇತ್ ಸ್ಯಾದೇತತ್,ಸಂಬಂಧಾಂತರಂ
ದೇಶಾಂತರೇಽನುಪಲಕ್ಷಿತಂ .ತಸ್ಮಾಚ್ಛಬ್ದಾರ್ಥವಿಪರ್ಯಯಇತಿ .ಏತದನುಪಪನ್ನಂ
.

ಲಿಂಗವೈಧರ್ಮ್ಯಾತ್ .ನ ಹಿ ಪ್ರತ್ಯಕ್ಷಾಭಿಮತಸ್ಯ ಲಿಂಗಿನ ಉಪಲಬ್ಧೌ
ಗವಾದೇರ್ಲಿಂಗಂ ನೋಪಲಭ್ಯತೇ . ಶಬ್ದಸ್ತೂಪಲಭ್ಯಮಾನೋ ಗವಾದೌ
ನೋಪಲಭ್ಯತೇ .

ತಸ್ಮಾನ್ನ ಲಿಂಗಂ .ಕಿಂಚಾನ್ಯತ್ .ದೇಶನಿಯಮಾತ್ .ನಹಿಲಿಂಗಸ್ಯ ದೇಶನಿಯಮೋ
ದೃಷ್ಟಃ .ಅಸ್ತಿ ತು ಶಬ್ದಸ್ಯ ದೇಶನಿಯಮಃ . ತದ್ಯಥಾ ಶವತಿರ್ಗತಿಕರ್ಮಾ
ಕಾಂಬೋಜೇಷ್ವೇವ ಭಾಷ್ಯತೇ . ರಂಹತಿಃ ಪ್ರಾಚ್ಯೇಷು, ತಥಾ ದಾತಿರ್ಲವನಾರ್ಥಃ,
ದಾತ್ರಮುದೀಚ್ಯೇಷು ನಾನ್ಯತ್ರ . ತಸ್ಮಾನ್ನ ಶಬ್ದೋ ಲಿಂಗಂ . ಕಿಂಚಾನ್ಯತ್,ಇಷ್ಟತೋ
ವಿನಿಯೋಗಾತ್ .ಸ್ವಾಭಾವಿಕಂ ಲಿಂಗಂ .ನ ಹಿ ಧೂಮೋಗ್ನೇರಪಕೃಷ್ಯ ಶಕ್ಯತೇಽಪ್ಸು
ವಾಯಾವಾಕಾಶೇಽನ್ಯತ್ರ ವಾ ನಿವೇಶಯಿತುಂ .ಶಬ್ದಸ್ತುಯತ್ರ ವಕ್ತುರಭಿಪ್ರಾಯಸ್ತತ್ರ
ತತ್ರ ವಿನಿವೇಶ್ಯತೇ .ಯಥ ವೃದ್ಧ್ಯಾದಯಃ ಶಬ್ದಾಃ ಸ್ವಾರ್ಥಾಭ್ಯುಚ್ಚಯಾದಿಷು
ಪ್ರಸಿದ್ಧಾ ಆದೈಕ್ಷು ವಿನಿವೇಶ್ಯಂತೇ . ತಸ್ಮಾನ್ನ ತೇ ಲಿಂಗಂ .

ಸರ್ವಾಭಿಧಾನಶಕ್ತಿತ್ವಾಚ್ಛಬ್ದಸ್ಯಾದೋಷ ಇತಿ ಚೇತ್ ಸ್ಯಾನ್ಮತಂ ಸರ್ವಾಭಿಧಾನಶಕ್ತಿಃ
ಶಬ್ದಃ ಸರ್ವಾಭಿಧೇಯಶಕ್ತಿಶ್ಚಾರ್ಥಸ್ತಯೋಃ ಪುರುಷವ್ಯಾಪಾರೇಣ ಶಕ್ತ್ಯವವಚ್ಛೇದಃ
ಕ್ರಿಯತೇ . ಕಥಂ ?ಅಯಮೇವ ಶಬ್ದೋಽಸ್ಯಾರ್ಥಸ್ಯ ಪ್ರತ್ಯಾಯಕೋ ಭವತು .
ಅಯಮೇವಚಾರ್ಥೋಽನೇನ ಶಬ್ದೇನಾಭಿಧೀಯತಾಂ .ಏತಾವತಿಪುರುಷವ್ಯಾಪಾರಃ
.

ತಸ್ಮಾಚ್ಛಬ್ದಸ್ಯ ಸ್ವಾಭಾವಿಕಃ ಸಂಬಂಧೋ ವಕ್ತ್ರಪೇಕ್ಷಯಾ ವ್ಯಜ್ಯತ ಇತಿ .

ಏತದಪ್ಯನ್ಯುಪಪನ್ನಂ .ಕಸ್ಮಾತ್ ?ಸುತರಾಮನುಮಾನಾದರ್ಥಾಂತರತ್ವಪ್ರಸಂಗಾತ್
.ಏವಮಪಿ
ಕಲ್ಪಯಿತ್ವಾಽನುಮಾನಾತ್ಸುತರಾಂ ಶಬ್ದಸ್ಯಾರ್ಥಾಂತರತ್ವಮಾಪದ್ಯತೇ . ಕಸ್ಮಾತ್ ?ನ
ಹಿ
ಯಥಾ ವಕ್ರಪೇಕ್ಷಯಾ ಸರ್ವಾರ್ಥಸ್ಯ ಸತಃ ಶಬ್ದಸ್ಯ ಶಕ್ತ್ಯವಚ್ಛೇದಸ್ತಥಾ

ಸರ್ವಾರ್ಥಂ ಲಿಂಗಂ ವಕ್ತ್ರಪೇಕ್ಷಯಾರ್ಥಾಂತರಾದವಚ್ಛಿದ್ಯತೇ .ಯಥಾ ಚೈಕಃ
ಶಬ್ದೋ ಜಗತ್ಯೇವಮುದಿತಃ ಪುರುಷವಿನಿಯೋಗಾಪೇಕ್ಷಃ ಸರ್ವಮರ್ಥಮಭಿಧಾತುಂ
ಸಮರ್ಥಸ್ತಥೈಕಂ ಲಿಂಗಂ ಕಯಾಚಿದ್ಯುಕ್ತ್ಯಾ ಸರ್ವಾರ್ಥಪ್ರತ್ಯಾಯನಸಮರ್ಥಂ .

ತಸ್ಮಾನ್ನ ಶಬ್ದೋ ಲಿಂಗಂ .ಯತ್ಪುನರೇತದುಕ್ತಂ ಚಂದ್ರಾದೀನಾಮವಯವಾಪೇಕ್ಷಂ
ಸಾಮಾನ್ಯಮಭ್ಯುಪಗಮ್ಯತೇ .ತದಯುಕ್ತಂ .ಅಸಾಧಾರಣತ್ವಾತ್ .ಅನುಮಾನಾಭಾವೇ
ಶಬ್ದಪ್ರಸಿದ್ಧೋಽರ್ಥ ಇತಿ ವ್ಯಾಘಾತಃ . ಕಿಂ ಚಾನ್ಯತ್ .ಜಾತ್ಯಾದಿಸಾಧ್ಯತ್ವಾತ್
ಜಾತಿಗುಣದ್ರವ್ಯಕ್ರಿಯಾಣಾಂ ಚ ಪರಸ್ಪರತೋಽರ್ಥಾಂತರತ್ವಂ,ಸಮುದಾಯಶ್ಚ
ಸಾಧ್ಯಃ . ತಸ್ಮಾದಯುಕ್ತಮೇಷಾಂ ತದಪೇಕ್ಷಯಾ ಸಾಮಾನ್ಯವಿಷಯತ್ವಂ .

ಯದಪ್ಯುಕ್ತಮಾಪ್ತವಾದಾವಿಸಂವಾದಸಾಮಾನ್ಯಾತ್ಸ್ವರ್ಗಾದಿಶಬ್ದಾನಾಮನುಮಾನತ್ವಮಿತಿ,
ಅತ್ರ
ಬ್ರೂಮಃ- ಏತದಪ್ಯನುಪಪನ್ನಂ . ಕಸ್ಮಾತ್ ? ಪ್ರಮಾಣವಿಷಯತ್ವಾತ್ .

ಸತ್ಯಮಸ್ತ್ಯೇಷಾಂ
ಸಾಮಾನ್ಯಪರಿಕಲ್ಪನಾ, ಸಾ ತು ಪ್ರಮಾಣವಿಷಯಾ ನ ತು ಪ್ರಮೇಯವಿಷಯಾ .

ಪ್ರಮೇಯಂ ತು
ಸಾಮಾನ್ಯಮನುಮಾನಮಸ್ಯೇತ್ಯಯಮಭ್ಯುಪಗಮೋವಃ .ತಚ್ಚಾಸಾಧಾರಣತ್ವಾತ್ಸ್ವರ್ಗಾದೀನಾಂ
ಪ್ರತಿಷಿದ್ಧಂ . ತಸ್ಮಾತ್ತ್ಯಜ್ಯತಾಮಿಯಮಾಶಂಕಾನುಮಾನಮೇವಾಗಮ ಇತಿ .

ಅನ್ಯಃ ಪುನರನುಮಾನಾಗಮಯೋರಭೇದಪ್ರತಿಜ್ಞ ಇದಮಾಹ . ಸ್ವರ್ಗಾದಯಃ
ಶಬ್ದಾ
ನ ಪ್ರಮಾಣಂ . ಕಸ್ಮಾತ್ ?ಪ್ರಮಾಣಾಂತರೇಣ ತದರ್ಥಾನುಪಲಬ್ಧೇಃ .ಯಸ್ಯ ಹಿ
ಶಬ್ದಸ್ಯಾರ್ಥಃ ಪ್ರತ್ಯಕ್ಷತೋಽನುಮಾನತೋ ವಾ ನೋಪಲಭ್ಯತೇ ಸ ನ ಪ್ರಮಾಣಂ .

ಇತರಸ್ತು ಪ್ರಮಾಣಂ . ತದ್ಯಥಾ ನದ್ಯಾಸ್ತೀರೇ ಪಕ್ವಮಾಮ್ರವನಂ,ಪಥಿ ಗುಡಶಕಟಂ
ವಿಪರ್ಯಸ್ತಮಿತಿ .ನಚಸ್ವರ್ಗಾದಿಶಬ್ದಾನಾಮರ್ಥಃಪ್ರಮಾಣಾಂತರೇಣೋಪಲಭ್ಯತೇ
.

ತಸ್ಮಾದ್ಯಥಾ ವಿಭುರಾತ್ಮಾ ಸರ್ವತ್ರ ಸುಖಾದಿಸಂಭವಾದಿತ್ಯೇವಮಾದಯೋಬೌದ್ಧಂ
ಪ್ರತಿ ಧರ್ಮ್ಯಸಿದ್ಧತ್ವಾದಯೋಯಥಾರ್ಥಾಸ್ತಥಾ ವೇದಶಬ್ದಾ ಅಪಿ ಪ್ರಾಯೇಣೇತಿ .

ಏತತ್ತು ನ ಯುಕ್ತರೂಪಂ . ಕಸ್ಮಾತ್ ?ಅನ್ಯಾಯೇನ ಸರ್ವಶಬ್ದಾಪವಾದಾತ್ . ಕಾ
ಹ್ಯತ್ರಯುಕ್ತಿರ್ಯದಸ್ಮದಾದಿಭಿರನುಪಲಭ್ಯಮಾನಾರ್ಥಂಪ್ರಮಾಣಭೂತಾನಾಮಪಿ
ವಾಕ್ಯಮಯಥಾರ್ಥಂ ಸ್ಯಾತ್ ?ಸವೇಣ ಚಾವಶ್ಯಂ ಕಶ್ಚಿದಾಪ್ತಸ್ತಸ್ಯ ಚ
ವಾಕ್ಯಮದೃಷ್ಟಾರ್ಥಮಿತ್ಯಭ್ಯುಪಗಂತವ್ಯಂ . ಅತೋಽಯಂ ತವಾತ್ರಾಪಿ ಸಮಾನಃ
ಪ್ರಸಂಗಃ .
ನಚಪ್ರಮಾಣಂ ಸ್ವಾರ್ಥಸಿದ್ಧಯೇ ಪ್ರಮಾಣಾಂತರಮಪೇಕ್ಷತೇ .ತತ್ರಯದಿ ಶಬ್ದಸ್ಯ

ಪ್ರಮಾಣಾಂತರಾಪೇಕ್ಷಂ ಯಥಾರ್ಥತ್ವಮಾಶ್ರೀಯತೇ ತೇನ ನ ಕೇವಲಂ
ಸ್ವರ್ಗಾದಯಃ ಕಿಂ
ತರ್ಹಿ ಶಬ್ದಾ ಏವಾಪ್ರಮಾಣಮಿತಿಪ್ರಾಪ್ತಂ .ಅನುಮಾನಸ್ಯ ಚಪ್ರಮಾಣಾಂತರನಿರಪೇಕ್ಷಸ್ಯ
ಗಮಕತ್ವಾಭ್ಯುಪಗಮಾದಾಗಮಸ್ಯ ತತೋಽರ್ಥಾಂತರತ್ವಂ ಸುತರಾಂ ಪ್ರಸಜ್ಯತೇ .

ತಸ್ಮಾದ್ಯುಕ್ತಾಗಮವಿರೋಧಿನಏವಂವಿಧಾನಾಸ್ತಿಕವಾದಾಃ ಶ್ರೇಯೋಽರ್ಥಿಭಿರ್ದೂರಾದಪೋಹ್ಯಾ
ಇತಿ ಸ್ಥಿತಮೇತತ್-ಅನುಮಾನಾದಸಿದ್ಧಂ ವಸ್ತು ಯತ್ತದಾಪ್ತಾಗಮಾತ್ಸಾಧ್ಯಮಿತಿ .

ಏವಮಸ್ಯ ತ್ರಿವಿಧಸ್ಯ ಪ್ರಮಾಣಸ್ಯೈಂದ್ರಿಯಿಕಂ ಕಾರಣಾಂತರತೋಽನುಪಲಭ್ಯಮಾನಂ
ಚ
ಪ್ರಮೇಯಂ ವ್ಯಾಖ್ಯಾತಂ .ಏತಸ್ಮಾತ್ತು ಯದನ್ಯತ್ತದಸದಿತಿ ಪ್ರತ್ಯವಗಂತವ್ಯಂ .. 6-7..

——————-

ಕಾರಿಕಾ 8

——————-

ಆಹ,ಯದ್ಯೇವಂ ಪ್ರಧಾನಸ್ಯಾಸತ್ತ್ವಪ್ರಸಂಗಃ .ಅನುಪಲಬ್ದೌ
ಕಾರಣಾಂತರತ್ವಾನುಪಲಬ್ಧೇಃ . ತದ್ಧಿ ಪ್ರತ್ಯಕ್ಷಾವಿಷಯತ್ವೇ
ಸತ್ಯತಿದೂರಾದಿಭಿರನುಪಲಬ್ಧಿಕಾರಣೈರ್ನೋಪಲಭ್ಯತೇ . ತನ್ನ ತಾವತ್
ಅತಿದೂರಾತ್ಸಾಮೀಪ್ಯಾದ್ವ್ಯವಧಾನಾಚ್ಚಾಸ್ಯಾಗ್ರಹಣಂ . ಕಸ್ಮಾತ್ ?ವಿಭುತ್ವಾತ್ .

ನೇಂದ್ರಿಯಘಾತಾತ್,ಅವಿಕಲೇಂದ್ರಿಯೈರಗ್ರಹಣಾತ್ .ನ ಮನೋಽನವಸ್ಥಾನಾತ್,

ಅವಸ್ಥಿತಮನೋಭಿರಗ್ರಹಣಾತ್ .ನ ಸೌಕ್ಷ್ಮ್ಯಾತ್, ಶಶವಿಷಾಣಾದೀನಾಂ
ಸತ್ತ್ವಪ್ರಸಂಗಾತ್ .ನಾಭಿಭವಾತ್,ಅಸಂಭವಾತ್ .ನಸಮಾನಾಭಿಹಾರಾದೇಕತ್ವಾತ್
.

ತಸ್ಮಾತ್ ಕಾರಣಾಂತರಾಭಾವತೋಽನುಪಲಭ್ಯಮಾನಸ್ಯಾಸತ್ತ್ವಮಿಚ್ಛತಃ
ಪ್ರಧಾನಸ್ಯಾಪಿ
ಶಶವಿಷಾಣಾದೀನಾಮಪಿ ಸತ್ತ್ವಪ್ರಸಂಗಃ .ಅಥೈತನ್ನೇಷ್ಯತೇ ಕಾರಣಾಂತರಂ
ತರ್ಹ್ಯನುಪಲಬ್ಧೌ ವಕ್ತವ್ಯಮಿತಿ .

ಉಚ್ಯತೇ-ಯತ್ತಾವದುಕ್ತಂ ಅನುಪಲಬ್ಧೌ ಕಾರಣಾಂತರಾನುಪಪತ್ತೇಃ
ಪ್ರಧಾನಸ್ಯಾಸತ್ತ್ವಪ್ರಸಂಗ ಇತಿ,ಅತ್ರಾಸ್ತು .
..ಸೌಕ್ಷ್ಮ್ಯಾತ್ತದನುಪಲಬ್ಧಿರ್ನಾಭಾವಾತ್ . ..

ಯತ್ತೂಕ್ತಂ ಶಶವಿಷಾಣಾದೀನಾಮಪಿ ಸತ್ತ್ವಪ್ರಸಂಗ ಇತಿ ತದಯುಕ್ತಂ . ಕಸ್ಮಾತ್
?ಸಾಧನೋಪಪತ್ತೇಃ .ಅಸ್ತಿ ಹಿ ಪ್ರಧಾನಸ್ಯ ಸೌಕ್ಷ್ಮ್ಯಾತ್ತದನುಪಲಬ್ಧೌ ಸಾಧನಂ,
ನ ಶಶವಿಷಾಣಾದೀನಾಂ . ಕಿಂ ತತ್ ?ಉಚ್ಯತೇ
.. ಕಾರ್ಯತಸ್ತದುಪಲಬ್ಧಿಃ . ..

ಪ್ರಧಾನಸ್ಯ ಹಿ ಕಾರ್ಯತ ಉಪಲಬ್ಧಿರಿತ್ಯೇತದುಪರಿಷ್ಟಾತ್ಪ್ರತಿಪಾದಯಿಷ್ಯಾಮಃ .
ನ ತು ಶಶವಿಷಾಣಾದೀನಾಂ ಕಾರ್ಯಮಸ್ತಿ . ತಸ್ಮಾದ್ವಿಷಮೋಽಯಮುಪನ್ಯಾಸಃ .
ಆಹ-ಏವಮಪಿ ಪ್ರತಿಜ್ಞಾಂತರಾನರ್ಥಕ್ಯಂ,ಏಕೇನ ಕೃತತ್ವಾತ್ .

ಸೌಕ್ಷ್ಮ್ಯಾತ್ತದನುಪಲಬ್ಧಿರಿತ್ಯುಕ್ತೇ ಗಮ್ಯತ ಏತನ್ನಾಭಾವಾದಿತಿ .

ತಸ್ಮಾತ್ತದ್ವಚನಮನರ್ಥಕಮಿತಿ .

ಉಚ್ಯತೇ-ನ,ವೀತಾವೀತಪರಿಗ್ರಹಾರ್ಥತ್ವಾತ್ .ಏವಂ ಸಿದ್ಧೇ ಯತ್ಪ್ರತಿಜ್ಞಾದ್ವಯಂ
ಕರೋತಿ ತತ್ ಜ್ಞಾಪಯತ್ಯಾಚಾರ್ಯಃ ವೀತಾವೀತಾಭ್ಯಾಮಭಿಪ್ರೇತಾರ್ಥಸಿದ್ಧಿಃ .
ಪ್ರಾಕ್ಚ ಸೌಕ್ಷ್ಮ್ಯಾತಿಶಯಾತ್ತದನುಪಲಬ್ಧಿರಿತ್ಯಾಚಕ್ಷಾಣಃ ಪ್ರತಿಪಾದಯತಿ
ಪುರಸ್ತಾದ್ವೀತಃ ಪ್ರಯೋಕ್ತವ್ಯವ ಇತಿ .ಏಕಸ್ಮಿಂಶ್ಚ ವಿಷಯೇ ದ್ವೌ ಪ್ರಯುಂಜಾನಃ
ಸಮುಚ್ಚಯೇನ ಸಿದ್ಧಿಂ ದ್ಯೋತಯತಿ . ಕಿಂ ಸಿದ್ಧಂ ಭವತಿ ?ಯದುಕ್ತಂ
ತಂತ್ರಾಂತರೀಯೈಃ ನ ಪೃಥಕ್ಪ್ರತಿಪತ್ತಿಹೇತೂ ವೀತಾವೀತಾವಿತಿ ತದಿಷ್ಟಮೇವಂ
ಸಂಗೃಹೀತಂ ಭವತಿ . ತತ್ರ ವೀತಸ್ಯ ಪ್ರತಿಜ್ಞಾ ಸೌಕ್ಷ್ಮ್ಯಾತ್ತದನುಪಲಬ್ಧಿಃ .
ತಸ್ಯ ಚಾವೀತಸ್ಯ ಪ್ರಸಂಗಿಧರ್ಮಾಂತರನಿವೃತ್ತಿರೂಪೇಣ,ನಾಭಾವಾತ್
ಹೇತುರುಭಯಯೋಗೀ . ಕಥಂ ?ಯಸ್ಯ ಪ್ರತ್ಯಕ್ಷತೋಽನುಪಲಭ್ಯಮಾನಸ್ಯ
ಕಾರ್ಯಸ್ತದುಪಲಬ್ಧಿಸ್ತಸ್ಯ ಸೌಕ್ಷ್ಮ್ಯಾತ್ತದನುಪಲಬ್ಧಿರ್ದೃಷ್ಟಾ . ತದ್ಯಥೇಂದ್ರಿಯಾಣಿ .

ಯದಿ ಪುನರಸ್ಯಾಭಾವಾದನುಪಲಬ್ಧಿಸ್ಸ್ಯಾತ್, ಕಾರ್ಯತೋಽನುಪಲಬ್ಧಿಪ್ರಸಂಗಃ .

ಅಸ್ತಿ
ಚೇಯಂ ಕಾರ್ಯತ ಉಪಲಬ್ಧಿಃ . ತಸ್ಮಾನ್ನಾಭಾವಾತ್ . ನ ಚೇದಭಾವಾತ್,

ಪರಿಶೇಷತಃ
ಸೌಕ್ಷ್ಮ್ಯಾತ್ ತದನುಪಲಬ್ಧಿರಿತಿ ..

ಆಹ, ಕಿಂ ಪುನಸ್ತತ್ಕಾರ್ಯಂಯದ್ಭವಾನ್ಪ್ರಧಾನಸ್ಯಾಸ್ತಿತ್ವೇ ಲಿಂಗಮಾಚಷ್ಟ ಇತಿ ?

ಉಚ್ಯತೇ-
..ಮಹದಾದಿ ತಚ್ಚ ಕಾರ್ಯಂ ಪ್ರಕೃತಿವಿರೂಪಂ ಸರೂಪಂ ಚ .. 8 ..

ತದ್ಧಿ ಮಹದಹಂಕಾರೇಂದ್ರಿಯವಿಶೇಷಾವಿಶೇಷಲಕ್ಷಣಂ ಕಾರ್ಯಂ ಪ್ರಧಾನೇನ
ವಿಸದೃಶಂ ಸದೃಶಂ ಚೇತ್ಯುಪರಿಷ್ಟಾತ್ಪ್ರವೇದಯಿಷ್ಯಾಮಃ .
ಆಹ-ಪ್ರಸ್ತಾವಾಭಾವಾದಯುಕ್ತಮೇತತ್ . ಕಿಂ ಪುನರಧಿಕೃತ್ಯೇದಮುಚ್ಯತೇ
ಪ್ರಕೃತಿವಿರೂಪಂ ಸರೂಪಂ ಚ ಮಹದಾದಿ ಕಾರ್ಯಮಿತಿ ?

ಉಚ್ಯತೇ-ವ್ಯಕ್ತಾವ್ಯಕ್ತಜ್ಞವಿಜ್ಞಾನಾನ್ಮೋಕ್ಷೋಽವಾಪ್ಯತ ಇತ್ಯೇತತ್ಪ್ರಕೃತಂ .

ಏತಾನಿ ಚ ಪರಸ್ಪರವೈಧರ್ಮ್ಯಸಾಧರ್ಮ್ಯಪ್ರತಿಪತ್ತಿಮಂತರೇಣ ನ ಶಕ್ಯಾನಿ
ವಿಜ್ಞಾತುಮಿತ್ಯೇವಮರ್ಥಮಿದಂಪ್ರಸ್ತೂಯತೇ .ತಸ್ಮಾನ್ನಾಕಸ್ಮಿಕೋವೈರೂಪ್ಯಸಾರೂಪ್ಯೋಪನ್ಯಾಸ
ಇತಿ .. 8..

..ಇತಿ ಶ್ರೀಯುಕ್ತಿದೀಪಿಕಾಯಾಂ ಸಪ್ತತಿಪದ್ಧತೌ ದ್ವಿತೀಯಮಾಹ್ನಿಕಂ ..

——————-

ಕಾರಿಕಾ 9

——————-

ಆಹ- ಆಸ್ತಾಂ ತಾವದ್ವೈರೂಪ್ಯಸಾರೂಪ್ಯಚಿಂತಾ . ಕಾರ್ಯಮಿದಮೇವ
ತಾವನ್ಮಹದಾದಿ
ಪರೀಕ್ಷಿಷ್ಯಾಮಹೇ . ಕಿಂ ಪ್ರಾಗುತ್ಪತ್ತೇರಸ್ತಿ ನಾಸ್ತೀತಿ ? ಕುತಃ ಸಂಶಯ ಇತಿ
ಚೇತ್ ಸ್ಯಾನ್ಮತಂ-ಅಸಂಗತಾರ್ಥಂ ಪ್ರಕರಣಾಂತರಮುಪಕ್ಷಿಪ್ಯತೇ ಭವತಾ .

ನ ಚಾವಿದ್ಯಮಾನಸಂಬಂಧಸ್ಯ ಸಂಶಯಸ್ಯ ಪ್ರಕರಣಾಂತರೇಽಭಿಧೀಯಮಾನಸ್ಯ
ನಿರ್ಣೀತಿಂ ಸಾಧ್ವೀಮಾಚಾರ್ಯಾ ಮನ್ಯಂತೇ .ಅವಕಾಶಾಸಂಭವಾದಿತಿ .

ಉಚ್ಯತೇ- ಅಸ್ತಿ ಸಂಶಯಾವಕಾಶಃ . ಕಸ್ಮಾತ್ ? ಆಚಾರ್ಯವಿಪ್ರತಿಪತ್ತೇಃ .

ಪ್ರಾಗುತ್ಪತ್ತೇಃ
ಕಾರ್ಯಮಸದಿತ್ಯಾಚಾರ್ಯಾಃ ಕಣಾದಾಕ್ಷಪಾದಪ್ರಭೃತಯೋ ಮನ್ಯಂತೇ .

ಸದಸದಿತಿ
ಬೌದ್ಧಾಃ .ನೈವ ಸನ್ನಾಸದಿತ್ಯನ್ಯೇ . ತಸ್ಮಾದುಪಪನ್ನಃ ಸಂಶಯಃ .
ತತ್ರೇದಾನೀಂ ಭವತಃ ಕಾ ಪ್ರತಿಪತ್ತಿರಿತಿ ?

ಉಚ್ಯತೇ .

ನಾಽವಿದ್ಯಮಾನಸ್ಯ ಮಹದಾದೇರ್ವಿಕಾರಸ್ಯ ಪ್ರಧಾನಾದಾವಿರ್ಭಾವ ಇತಿ
ಪ್ರತಿಜಾನೀಮಹೇ .

ಕಸ್ಮಾತ್ ?ಸನ್ನಿವೇಶವಿಶೇಷಮಾತ್ರಾಭ್ಯುಪಗಮಾತ್ .ನಹಿನಃ ಕಾರಣಾದರ್ಥಾಂತರಭೂತಂ
ಕಾರ್ಯಮುತ್ಪದ್ಯತ ಇತ್ಯಭ್ಯುಪಗಮಃ . ಕಿಂ ತರ್ಹಿ ವಿಶ್ವಾತ್ಮಕಾನಾಂ
ಸತ್ತ್ವರಜಸ್ತಮಸಾಮಪಗತವಿಶೇಷಾವಿಶೇಷಾಃ ಸನ್ಮಾತ್ರಲಕ್ಷಣೋಪಚಯಾಃ
ಪ್ರತಿನಿವೃತ್ತಪರಿಣಾಮವ್ಯಾಪಾರಾಃ ಪರಮವಿಭಾಗಮುಪಸಂಪ್ರಾಪ್ತಾಃ ಸೂಕ್ಷ್ಮಾಃ
ಶಕ್ತಯಃ .
ತಾಸಾಮಧಿಕಾರಸಾಮರ್ಥ್ಯಾದುಪಜಾತಪರಿಣಾಮವ್ಯಾಪಾರಾಣಾಂ ಸನ್ಮಾತ್ರಾನುಕ್ರಮೇಣ
ಪ್ರಚಯಮುಪಸಂಪದ್ಯಮಾನಾನಾಂ ಸನ್ನಿವೇಶವಿಶೇಷಮಾತ್ರಂ ವ್ಯಕ್ತಂ .ಏತಸ್ಯಾಂ
ಕಲ್ಪನಾಯಾಮಸತ ಉತ್ಪತ್ತೌ ಕಃ ಪ್ರಸಂಗ ಇತಿ ? ಏತೇನೈವ ಬಾಹ್ಯಾನಾಂ
ತಂತ್ವಾದಿಕಾರ್ಯಾಣಾಂ
ಪಟಾದೀನಾಂ ಸನ್ನಿವೇಶವಿಶೇಷಮಾತ್ರತ್ವಾದಸತ ಉತ್ಪತ್ತಿಃ ಪ್ರತಿಷಿದ್ಧಾ ಬೋದ್ಧವ್ಯಾ
.

ಆಹ-ಅವಿದ್ಯಮಾನಮೇತತ್ . ಕಸ್ಮಾತ್ ?ಅಸಿದ್ಧೇ,ನಾರ್ಥಾಂತರಸಿದ್ಧೇಃ .
ಯದಿ ಹಿ ಸನ್ನಿವೇಶವಿಶೇಷಮಾತ್ರತ್ವಂ ಕಾರ್ಯಸ್ಯ ಸಿದ್ಧಂ ಸ್ಯಾದತ

ಏತದ್ಯುಜ್ಯತೇ ವಕ್ತುಂ- ತದಭ್ಯುಪಗಮಾದಸದುತ್ಪತ್ತೇರಪ್ರಸಂಗ ಇತಿ .

ತತ್ತ್ವಸಿದ್ಧಂ .ದ್ರವ್ಯಾಂತರಭೂತಸ್ಯಾವಯವಿನೋ ನಿಷ್ಪತ್ತಿಪ್ರತಿಜ್ಞಾನಾತ್ .

ತಸ್ಮಾತ್ ಕಾಕವಿಷಾಣಾತ್ ಶಶವಿಷಾಣಸಿದ್ಧಿವದಯುಕ್ತಂ
ಸನ್ನಿವೇಶವಿಶೇಷಮಾತ್ರಾಭ್ಯುಪಗಮಾತ್ಸತ್ಕಾರ್ಯಸಿದ್ಧಿರಿತಿ .

ಇತಶ್ಚಾಸತ್ ಕಾರ್ಯಂ,ಅಗ್ರಹಣಾತ್ .ಇಹ ಶ್ರೋತ್ರಾದೀನಾಂ ವಿಷಯಭೂತಸ್ಯ
ತತ್ಸನ್ನಿಧಾನಾದವಶ್ಯಂ ಗ್ರಹಣೇನ ಭವಿತವ್ಯಂ .ಯದಿ ಚ ಪ್ರಾಗುತ್ಪತ್ತೇಃ
ಸತ್ಕಾರ್ಯಂ ಸ್ಯಾತ್ ತದಪಿ ಶ್ರೋತ್ರಾದಿಸನ್ನಿಧಾನಾತ್ ಗೃಹ್ಯೇತ .ನ ತು ಗೃಹ್ಯತೇ .

ತಸ್ಮಾದಸತ್ಕಾರ್ಯಂ .

ಅನುಪಲಬ್ಧಿಕಾರಣಸದ್ಭಾವಾದಿತಿ ಚೇತ್, ತತ್ರೈತತ್ಸ್ಯಾತ್,ಅಸ್ತಿ ಪ್ರಾಗುತ್ಪತ್ತೇಃ
ಕಾರ್ಯಸ್ಯಾನುಪಲಬ್ಧಿಕಾರಣಂ ತಸ್ಮಾದಸ್ಯ ಸತೋಽಪ್ಯಗ್ರಹಣಂ ಭವತಿ .

ಉತ್ತರಕಾಲಂ
ತದ್ವಿಗಮಾತ್ಗ್ರಹಣಮಿತಿ .ಏತಚ್ಚಾನುಪಪನ್ನಂ .ಕಸ್ಮಾತ್ ?ಅನುಪಲಬ್ಧ್ಯಸಂಭವಾತ್
.

ತದ್ಧಿ ಪ್ರತ್ಯಕ್ಷಾವಿಷಯತ್ವೇ ಸತ್ಯತಿದೂರಾದಿಭಿರನುಪಲಬ್ಧಿಕಾರಣೈರ್ನೋಪಲಭ್ಯತೇ .

ನ ಚೈಷಾಂ ತತ್ರ ಸಂಭವಃ . ತಸ್ಮಾದಸದೇತತ್ . ಕಾರಣಾಂತರಾನಭಿಧಾನಾತ್ .ನ
ಚಾತಿದೂರಾದಿವ್ಯತಿರಿಕ್ತಮನುಪಲಬ್ಧೌ ಕಾರಣಾಂತರಮಧೀಧ್ವೇಯತೋಽಸ್ಯಾಗ್ರಹಣಂ
ಸ್ಯಾತ್ .ಅತಶ್ಚಾಸದೇವ . ಕಿಂ ಚಾನ್ಯತ್ ಕಾರಣಾನುಪಲಬ್ಧಿಪ್ರಸಂಗಾತ್ .

ಅನುಪಲಬ್ಧಿಕಾರಣಸದ್ಭಾವಾತ್ಕಾರ್ಯಸ್ಯಾಗ್ರಹಣಮಿಚ್ಛತಃ ಕಾರಣಾಗ್ರಹಣಪ್ರಸಂಗಃ
.

ಕಸ್ಮಾತ್ ?ಅಭಿನ್ನದೇಶತ್ವಾತ್ .ಏಕೇಂದ್ರಿಯಗ್ರಾಹ್ಯತ್ವಾತ್ ಸ್ಥೂಲತ್ವಾಚ್ಚ .ತತ್ತ್ವನಿಷ್ಟಂ
.

ತಸ್ಮಾದಯುಕ್ತಮನುಪಲಬ್ಧಿಕಾರಣಸದ್ಭಾವಾತ್ಸತಃ ಕಾರ್ಯಸ್ಯಾಗ್ರಹಣಮಿತಿ .

ಪ್ರಮಾಣಾಂತರನಿವೃತ್ತಿಪ್ರಸಂಗಾದಯುಕ್ತಮಿತಿ ಚೇತ್,ಸ್ಯಾದೇತತ್ಯದಿ
ತರ್ಹಿ ಪ್ರತ್ಯಕ್ಷವಿಷಯಮೇವಾಸ್ತಿ . ತತೋಽನ್ಯತ್ರಾಸ್ತೀತ್ಯೇತದುಪಗಮ್ಯತೇ .

ತೇನಾತೀಂದ್ರಿಯವಿಷಯಸ್ಯಾನುಮಾನಸ್ಯ ನಿವೃತ್ತಿಪ್ರಸಂಗಃ .ಅನಿಷ್ಟಂ
ಚೈತತ್ . ತಸ್ಮಾನ್ನಾನುಪಲಬ್ಧೇರಸತ್ಕಾರ್ಯಮಿತಿ .ಏತದಪ್ಯಯುಕ್ತಂ . ಕಸ್ಮಾತ್
? ಕ್ರಿಯಾಗುಣವ್ಯಪದೇಶಾಸಂಭವಾತ್ .ಯದ್ಧಿ ಪ್ರತ್ಯಕ್ಷತೋ ನೋಪಲಭ್ಯತೇ
ತತ್ಕ್ರಿಯಯಾಸ್ತೀತಿ ಸಂಸೂಚ್ಯತೇ .ಯಥಾಹರ್ಮ್ಯಾವಸ್ಥಿತಾನಾಂ ತೃಣಾನಾಮುದ್ವಹನಾದ್ವಾಯುಃ
ಗುಣೇನ, ಯಥಾ ಮಾಲತೀಲತಾಗಂಧೇನ ವ್ಯಪದೇಶೇನ ವಾ, ಕಾರ್ಯಾದಿನಾ
ಯಥೇಂದ್ರಿಯಾಣಿ .

ನತುಪ್ರಾಗುತ್ಪತ್ತೇಃ ಕಾರ್ಯಸ್ಯ ಕ್ರಿಯಾಗುಣವ್ಯಪದೇಶಸಂಭವಃ ತಸ್ಮಾದಸತ್ಕಾರ್ಯಂ
.

ಇತಶ್ಚಾಸತ್ಕಾರ್ಯಂ .ಕರ್ತೃಪ್ರಯಾಸಸಾಫಲ್ಯಾತ್ .ಇಹಪ್ರಾಗ್ವ್ಯಾಪಾರೋಪಕ್ರಮಾತ್
ಕರ್ತಾರಸ್ತಸ್ಮಾತ್ಫಲಮುಪಲಿಪ್ಸಮಾನಾಃ ಕಾರ್ಯವಿಶೇಷನಿಯತಸಾಮಾರ್ಥ್ಯಂ
ಸಾಧನಮುಪಾದಾಯವ್ಯಾಪ್ರಿಯಂತೇ .ತಚ್ಚೇತ್ಪ್ರಾಗಪಿವ್ಯಾಪಾರಾತ್ಸ್ಯಾತ್ತದರ್ಥಸ್ಯ
ಪರಿಸ್ಪಂದಸ್ಯಾನರ್ಥಕ್ಯಂ ಪ್ರಾಪ್ತಂ .ಅನಿಷ್ಟಂ ಚೈತತ್ . ತಸ್ಮಾತ್
ಕರ್ತೃಪ್ರಯಾಸಸಾಫಲ್ಯಾತ್ ಅಸತ್ಕಾರ್ಯಂ . ಪರಿಣಾಮಾದ್ಯುಪಪತ್ತೇರ್ನ ದೋಷ
ಇತಿ ಚೇತ್
ಸ್ಯಾನ್ಮತಂ ಕಾರಣಸ್ಯ ಪರಿಣಾಮವ್ಯೂಹಸಂಶ್ಲೇಷವ್ಯಕ್ತಿಪ್ರಚಯಕ್ಷಣಾಂಧರ್ಮಾನ್
ಯಸ್ಮಾತ್
ಕರ್ತ್ರಾದೀನಿ ಕುರ್ವಂತಿ ನಾನರ್ಥಕಾನಿ ಸ್ಯುಃ .ಸತ್ತ್ವಂ ಚ ಕಾರ್ಯಸ್ಯ ನ ನಿರುಪ್ಯತೇ .

ಕ ಏವಂ ಸತಿ ದೋಷಃ ಸ್ಯಾದಿತಿ ?ಉಚ್ಯತೇ-ನ ಶಕ್ಯಮೇವಂ ಕಲ್ಪಯಿತುಂ .

ಕಸ್ಮಾತ್ ?ಮಾರ್ಗಾಂತರಾನುಪಪತ್ತೇಃ .ಪರಿಣಾಮೋ ಹಿ ನಾಮಾವಸ್ಥಿತಸ್ಯ ದ್ರವ್ಯಸ್ಯ
ಧರ್ಮಾಂತರನಿವೃತ್ತಿಃ ಧರ್ಮಾಂತರಪ್ರವೃತ್ತಿಶ್ಚ . ತತ್ರ ಸತೋ ಧರ್ಮಾಂತರಸ್ಯ
ನಿರೋಧಾಭ್ಯುಪಗಮಾದಸತಶ್ಚೋತ್ಪತ್ತಿಪ್ರತಿಜ್ಞಾನಾನ್ನೇದಮರ್ಥಾಂತರಮಾರಭ್ಯತೇ
.

ಏವಂವ್ಯೂಹಾದಯೋಽಪ್ಯುಪಸಂಹರ್ತವ್ಯಾಃ .ತಸ್ಮಾತ್ಪರಿಣಾಮಾದಿಭಿರಭಿಭವಾತ್
ಕರ್ತ್ರಾದೀನಾಮರ್ಥವತ್ತ್ವಾದಸತ್ಕಾರ್ಯಂ . ತಥಾ ಚೋಕ್ತಂ-
ಜಹದ್ಧರ್ಮಾಂತರಂ ಪೂರ್ವಮುಪಾದತ್ತೇ ಯದಾ ಪರಂ .

ತತ್ತ್ವಾದಪ್ರಚ್ಯುತೋ ಧರ್ಮೋ ಪರಿಣಾಮಃ ಸ ಉಚ್ಯತೇ ..

ಕುತಶ್ಚ ನ ಸತ್ಕಾರ್ಯಂ ?ಆರಂಭೋಪರಮಯೋರಾದ್ಯಂತಾವಿಶೇಷಪ್ರಸಂಗಾತ್ .

ಯದಿ
ಸತ್ಕಾರ್ಯಂ ಸ್ಯಾತ್ ತೇನ ಯಃ ಕ್ರಿಯಾರ್ಥಃ ಸಾಧನಾನಾಮಾದೌ ಪರಿಸ್ಪಂದಃ
ಸೋಽನ್ತೇಽಪಿ
ಸ್ಯಾತ್ .ವಾಯೋಽನ್ತೇ ವಿರಾಮಃ ಸಆದಾವಪಿ ಸ್ಯಾತ್ .ಕಸ್ಮಾತ್ ?ಸದವಿಶೇಷಾತ್
.ನ ತು
ತದಸ್ತಿ . ತಸ್ಮಾದಸತ್ಕಾರ್ಯಂ .

ಇತಶ್ಚಾಸತ್ಕಾರ್ಯಂ ಉತ್ಪತ್ತಿಧರ್ಮಸ್ಯಾದ್ಯಂತಯೋರವಿಶೇಷಪ್ರಸಂಗಾತ್ . ಯದಿ
ಸತ್ಕಾರ್ಯಂ
ಸ್ಯಾತ್ ತೇನ ಯಥಾ ನಿಷ್ಪನ್ನಸ್ಯೋತ್ಪತ್ತಿಧರ್ಮೇಣಾಭಿಸಂಬಂಧಃ ತಥಾ ಆದಾವಪಿ
ಸ್ಯಾತ್ .

ಯಥೈವಾದಾವಭಿಸಂಬಂಧಃ ತಥಾಽನ್ತೇಽಪಿ ಸ್ಯಾತ್ .ದೃಷ್ಟಸ್ತ್ವಭಿಸಂಬಂಧೋ
ನಾಭಿಸಂಬಂಧಶ್ಚಾದ್ಯಂತಯೋಃ . ತಸ್ಮಾದಸತ್ಕಾರ್ಯಂ .

ಇತಶ್ಚಾಸತ್ಕಾರ್ಯಂ .ಜನ್ಮಸಚ್ಛಬ್ದಯೋರ್ವಿರೋಧಾತ್ .ಇಹ ಜನ್ಮಶಬ್ದಃ
ಪ್ರಾಗಭೂತಸ್ಯಾರ್ಥಸ್ಯ ಭಾವಕ್ರಮಮಾಹ .ಸಚ್ಛಬ್ದಸ್ತು ಕ್ರಿಯಾಂತರಹೇತುತ್ವಮಾಹ
.

ಯದಿ ಸತೋ ಜನ್ಮ ಸ್ಯಾದೈಕಾರ್ಥ್ಯಮನಯೋಃ ಸ್ಯಾತ್ . ನ ತ್ವೇತದಸ್ತಿ .

ತಸ್ಮಾದಯುಕ್ತಂ
ಸಜ್ಜಾಯತ ಇತಿ .

ಉಚ್ಯತೇ-ಯದುಕ್ತಂ ದ್ರವ್ಯಾಂತರಭೂತಸ್ಯಾವಯವಿನೋ ನಿಷ್ಪತ್ತಿಪ್ರತಿಜ್ಞಾನಾನ್ನ
ಸನ್ನಿವೇಶವಿಶೇಷಮಾತ್ರತ್ವಾತ್ ಸತ್ಕಾರ್ಯಮಿತ್ಯತ್ರ ಬ್ರೂಮಹ- ತದಸಿದ್ಧಿಃ,
ಭೇದೇನಾಗ್ರಹಣಾತ್ .ಯದಿ ತಂತ್ವಾದಿಭ್ಯೋ ದ್ರವ್ಯಾಂತರಭೂತಸ್ಯಾವಯವಿನೋ
ನಿಷ್ಪತ್ತಿಃ
ಸ್ಯಾತ್ ತೇನ ಯಥಾ ತಂತುಕಲಾಪೇ ಪಟಸ್ತತ್ರೈವ ವಾ ಪಟಾಂತರಮಾಹಿತಂ
ಭೇದೇನೋಪಲಭ್ಯತೇ
ತಥೈವೋಪಲಭ್ಯೇತ .ನ ತೂಪಲಭ್ಯತೇ . ತಸ್ಮಾತ್ ನ ದ್ರವ್ಯಾಂತರಂ .

ಸಮವಾಯಾದಗ್ರಹಣಮಿತಿ ಚೇತ್ ಸ್ಯಾದೇತತ್, ಸಂಯೋಗಿನೋರ್ದ್ರವ್ಯಯೋಃ
ಸತ್ಯಾಧಾರಾಧೇಯಭಾವೇ
ಭೇದೇನ ಗ್ರಹಣಂ ಭವತಿ .ಸಮವಾಯಲಕ್ಷಣಾ ತು ಪ್ರಾಪ್ತಿಸ್ತಂತುಪಟಯೋಃ .
ತಸ್ಮಾನ್ನಾಸ್ತಿ ಭೇದೇನ ಗ್ರಹಣಮಿತಿ .

ತಚ್ಚಾನುಪಪನ್ನಂ . ಕಸ್ಮಾತ್ ?ಅಸಿದ್ಧತ್ವಾತ್ .ಸಿದ್ಧೇ
ಸತ್ಯರ್ಥಾಂತರಭಾವೇಽವಯವಿನಸ್ತತ್ಪ್ರಾಪ್ತೌ ಚ ಸಮವಾಯೇ ಸರ್ವಮೇತತ್ಸ್ಯಾತ್ .

ತತ್ತ್ವಸಿದ್ಧಮುಭಯಂ .ತಸ್ಮಾದಯುಕ್ತಮೇತತ್ .ಕಿಂಚಾನ್ಯತ್ ದೃಷ್ಟಾಂತಾಭಾವಾತ್
.

ಮಹಾಪರಿಮಾಣಂದ್ರವ್ಯಮನ್ಯತ್ರಾಹಿತಂ ಸಮವಾಯಾತ್ಭೇದೇನನೋಪಲಭ್ಯತೇ
ಇತ್ಯೇತಸ್ಮಿನ್ನರ್ಥೇ ಪರ್ಯನುಯುಕ್ತಸ್ಯ ಕಸ್ತೇ ದೃಷ್ಟಾಂತಃ ?ನ ಚಾಸ್ತ್ಯನುದಾಹೃತೋ
ವಾದಃ .
ವ್ಯಾಪ್ತೇ ನ ಗ್ರಹಣಮಿತಿ ಚೇತ್ ಸ್ಯಾನ್ಮತಮಕಾರ್ಯಕಾರಣಭೂತಂ ದ್ರವ್ಯಂ ಸತ್ಯಪಿ
ಸಂಬಂಧೇ ನ ದ್ರವ್ಯಾಂತರಂ ವ್ಯಶ್ನುತ ಇತ್ಯತೋ ಭೇದೇನ ಗೃಹ್ಯತೇ .

ತಂತುಪಟಯೋಸ್ತು
ಕಾರ್ಯಕಾರಣಭೂತತ್ವಾತ್ ವ್ಯಾಪ್ತಿಃ . ತಸ್ಮಾನ್ನಾಸ್ತಿ ಭೇದೇನ ಗ್ರಹಣಮಿತಿ .

ಏತದಪ್ಯಯುಕ್ತಂ . ಕಸ್ಮಾತ್ ? ಸಾಧ್ಯತ್ವಾತ್ .

ಸತ್ಯರ್ಥಾಂತರಭಾವೇಽವಯವಿದ್ರವ್ಯಾಂತರವತ್ ಕಾರ್ಯಕಾರಣಭಾವಃ ಸಾಧ್ಯಃ
ಸಮವಾಯಶ್ಚ . ಅತ ಇಯಂ ವ್ಯಾಪ್ತಿಃ ಸ್ಯಾತ್ . ಸಾ ಚಾಪ್ರಸಿದ್ಧಾ ಇತ್ಯತೋ ನ
ಸಮ್ಯಗೇತತ್ .

ವೇಮಾದಿವತ್ ಇತಿ ಚೇತ್ ಸ್ಯಾದೇತತ್- ಯಥಾ ಸತ್ಯರ್ಥಾಂತರಭಾವೇ
ವೇಮಾದಯೋಽವಯವಿನಃ
ಕಾರಣಂ ಏವಂ ತಂತವೋಽಪಿ .

ಏತದನುಪಪನ್ನಂ . ಕಸ್ಮಾತ್ ? ಅನಭ್ಯುಪಗಮಾತ್ . ಕರಣಂ ವೇಮಾದಯಃ
ಪಟಸ್ಯ,
ನ ಕಾರಣಮಿತ್ಯಯಮಭ್ಯುಪಗಮೋ ನಃ . ತಸ್ಮಾತ್ ವಿಷಮೋಽಯಂ ದೃಷ್ಟಾಂತಃ .
ಕಿಂ ಚಾನ್ಯತ್ . ತದ್ವದವ್ಯಾಪ್ತಿಪ್ರಸಂಗಾತ್ .ವೇಮಾದಿವದರ್ಥಾಂತರಂ
ಪಟಾತ್ತಂತವ ಇತ್ಯೇವಂ ಬ್ರುವತಸ್ತದ್ವದವ್ಯಾಪ್ತಿಪ್ರಸಂಗಃ . ಕಿಂ ಚಾನ್ಯತ್ .

ಸ್ಪರ್ಶಕ್ರಿಯಾಮೂರ್ತಿಗುರುತ್ವಾಂತರವತಸ್ತದ್ವತಿ ಪ್ರತಿಘಾತಾದಿತಿ .ಇಹ
ಸ್ಪರ್ಶಾಂತರವತಿ ಸ್ಪರ್ಶಾಂತರವತ್ಪ್ರತೀಘಾತೋ ದೃಷ್ಟಃ . ತದ್ಯಥಾ ಘಟಸ್ಯಾಶ್ಮನಿ .

ಸ್ಪರ್ಶಾಂತರವಾಂಶ್ಚ ತೇ ಪಟಸ್ತಂತುಭ್ಯ ಇತ್ಯತೋಽಸ್ಯ ತದ್ವ್ಯಾಪಿತ್ವಮಯುಕ್ತಂ .

ಏವಂ ಚ ಕ್ರಿಯಾದಯೋ ವಕ್ತವ್ಯಾಃ . ತಸ್ಮಾದ್ಯುಕ್ತಮೇತತ್ ಭೇದಾನಾಂ
ಗ್ರಹಣಾನ್ನಾವಯವೀ
ದ್ರವ್ಯಾಂತರಮಿತಿ .

ಇತಶ್ಚ ನಾವಯವೀ ದ್ರವ್ಯಾಂತರಂ . ಕೃತ್ಸ್ನೈಕದೇಶವೃತ್ತ್ಯನುಪಪತ್ತೇಃ .
ಸ ಹ್ಯವಯವೇಷು ವರ್ತಮಾನಃ ಕೃತ್ಸ್ನೇಷು ವಾ ವರ್ತತೇ ಪ್ರತ್ಯವಯವಂ ವಾ ? ಕಿಂ
ಚಾತಃ ? ತನ್ನ ತಾವತ್ ಕೃತ್ಸ್ನೇಷು ವರ್ತತೇ . ಕಸ್ಮಾತ್ ?ಏಕದೇಶಗ್ರಹಣೇ
ಗ್ರಹಣಾಭಾವಪ್ರಸಂಗಾತ್ .ಯದನೇಕೇಷು ವರ್ತತೇ ತಸ್ಯ ಕೃತ್ಸ್ನಾಧಾರಗ್ರಹಣೇ
ಸತಿ ಗ್ರಹಣಂ ದೃಷ್ಟಂ . ತದ್ಯಥಾ ದ್ವಿತ್ವಾದೀನಾಂ .ಏವಂ ಚ ಸತಿ
ವಿಷಾಣಾದಿಗ್ರಹಣೇ ಗೋಗ್ರಹಣಪ್ರಸಂಗಃ .ಕಿಂ ಚಾವಯವಾನವಸಥಾಪ್ರಸಂಗಾತ್
.

ಸ ಹ್ಯವಯವಾನ್ ವ್ಯಾಪ್ನುವಂಸ್ತದ್ದ್ವ್ಯತಿರೇಕೇಣಾವಯವಾಂತರಾಭಾವಾತ್
ಕೇನ ವ್ಯಾಪ್ನುಯಾತ್ ?ಅವಯವಾಂತರಾಭ್ಯುಪಗಮೇ ಚಾನವಸ್ಥಾಪ್ರಸಂಗಃ .
ಕೃತ್ಸ್ನೈಕದೇಶವೃತ್ತಿಪ್ರಸಂಗಶ್ಚ ಸಮಾನಃ . ತಸ್ಮಾನ್ನ ಸರ್ವೇಷು
ಪರಿಸಮಾಪ್ಯತೇ,ನ ಪ್ರತ್ಯೇಕಮನೇಕತ್ವಪ್ರಸಂಗಾತ್ .ಅನೇಕಾಧಾರಪರಿಸಮಾಪ್ತಂ
ಹ್ಯನೇಕಂ ರೂಪಾದಿ ದೃಷ್ಟಮಿತಿ . ಕಿಂಚಾನ್ಯತ್ ಶಾಸ್ತ್ರಹಾನೇಃ .ಪ್ರತ್ಯವಯವಂ
ಪರಿಸಮಾಪ್ತೋಽವಯವೀತ್ಯೇತದಿಚ್ಛತೋಮೂರ್ತಿಮತಾಽವಯವೇನಸಮಾನದೇಶಃ
ಸ್ಯಾತ್ . ತತಶ್ಚ ಯಚ್ಛಾಸ್ತ್ರಂ ಮೂರ್ತಿಮತಾಮಸಮಾನದೇಶತ್ವಮಿತಿ ತಸ್ಯ
ವ್ಯಾಘಾತೋಽವಯವಪರಿಮಾಣಂಚಪ್ರಾಪ್ನೋತಿ .ನಮಹತ್ತ್ವಾದಿಪರಿಸಮಾಪ್ತತ್ವಾದೇಕದ್ರವ್ಯಂ
ಚ ಪ್ರಾಪ್ನೋತಿ . ತತಶ್ಚ ಯಚ್ಛಾಸ್ತ್ರಂ ದ್ರವ್ಯಮನೇಕದ್ರವ್ಯಮದ್ರವ್ಯಂ ವಾ
ತಸ್ಯ ಹಾನಿರೇತಾವತಾ ಚಾಸ್ಯ ವೃತ್ತಿರ್ಭವಂತೀ ಭವೇತ್ .ಸರ್ವಥಾ ಚ ದೋಷಃ .

ತಸ್ಮಾನ್ನಾವಯವೀ ದ್ರವ್ಯಾಂತರಂ .

ಅರ್ಥಾಂತರಾವಸ್ಥಾನೇಽರ್ಥಾಂತರೋತ್ಪತ್ತಿವಿನಾಶದರ್ಶನಾದನ್ಯತ್ವಮಿತಿ ಚೇತ್
ಸ್ಯಾದೇತತ್ -ವಿದ್ಯಮಾನೇಷು ತಂತುಷು ಪಟೋ ನ ಭವತಿ ಸಂಯೋಗಲಕ್ಷಣಸ್ಯ
ಕಾರಣಾಂತರಸ್ಯಾನುತ್ಪತ್ತೇಃ .ಸಂಯೋಗೋತ್ತರಕಾಲಂ ತುಭವತಿ .ಕಾರಣಸಾಮಗ್ರ್ಯಾ
ವಿಧಮಾನೇಷ್ವೇವಚತಂತುಷುವಿನಾಶಮುಪಯಾತಿ .ವಿಭಾಗಾದರ್ಥಾಂತರಾವಸ್ಥಾನೇ
ಚಾರ್ಥಾಂತರೋತ್ಪತ್ತಿವಿನಾಶೌ ದೃಷ್ಟೌ . ತದ್ಯಥಾ ಹಿಮವದವಸ್ಥಾನೇ ದವಾಗ್ನೇಃ .
ತಸ್ಮಾದರ್ಥಾಂತರಂ ಪಟಸ್ತಂತುಭ್ಯ ಇತಿ .

ಏತದಪ್ಯಯುಕ್ತಂ . ಕಸ್ಮಾತ್ ?ಸಾಧ್ಯತ್ವಾತ್ .ಸಾಧ್ಯಂ ತಾವದೇತತ್-

ಕಿಮತ್ರಾರ್ಥಾಂತರಮುತ್ಪದ್ಯತೇ ವಿನಶ್ಯತಿ ವಾ ?ಆಹೋಸ್ವಿತ್ತಂತುಷ್ವೇವ
ಸಮವಸ್ಥಾನವಿಶೇಷಾಪೇಕ್ಷಸ್ಯ ಪಟಾಭಿಧಾನಸ್ಯ ಪ್ರವೃತಿನಿವೃತ್ತೀ
ಸೇನಾವನವದ್ಭವತಃ ? ತಸ್ಮಾದೇತದಪಿ ನಾವಯವಿನೋ ದ್ರವ್ಯಾಂತರಭಾವೇ
ಲಿಂಗಂ .

ತತ್ಪುರುಷಬಹುವ್ರೀಹಿದ್ವಂದ್ವಸಮಾಸೋಪಪತ್ತೇರನ್ಯ ಇತಿ ಚೇತ್ ಸ್ಯಾನ್ಮತಂ,
ಇಹಾರ್ಥಾಂತರತ್ವೇ ಸತಿ ತತ್ಪುರುಷೋ ದೃಷ್ಟಃ . ತದ್ಯಥಾ ರಾಜ್ಞಃ ಪುರುಷೋ
ರಾಜಪುರುಷ ಇತಿ .ಬಹುವ್ರೀಹಿಶ್ಚ ಚಿತ್ರಗುಃ ಶಬಲಗುಃ .ದ್ವಂದ್ವಶ್ಚ
ಪ್ಲಕ್ಷನ್ಯಗ್ರೋಧಾವಿತಿ .ಅಸ್ತಿ ಚೇಹಾಪಿ ತತ್ಪುರುಷಸ್ತಂತೂನಾಂ ಪಟಃ .
ಬಹುವ್ರೀಹಿಶ್ಚ ದೃಢತಂತುಃ ಶುಕ್ಲತಂತುಃ .ದ್ವಂದ್ವಶ್ಚ ತಂತುಪಟಾವಿತಿ .

ತಸ್ಮಾಚ್ಚಾವಯವ್ಯರ್ಥಾಂತರಂ .

ಏತಚ್ಚಾಯುಕ್ತಂ . ಕಸ್ಮಾತ್ ? ಅನೇಕಾಂತಾತ್ . ಅನನ್ಯತ್ವೇಽಪಿ ಹಿ ತತ್ಪುರುಷೋ
ದೃಷ್ಟಃ .
ತದ್ಯಥಾ ಸೇನಾಗಜಃ ಕಾನನವೃಕ್ಷ ಇತಿ .ಬಹುವ್ರೀಹಿಶ್ಚ ವೀರಪುರುಷಾ
ಮತ್ತಗಜಾ ಸೇನಾ ಇತಿ .ದ್ವಂದ್ವಸ್ತು ಯದಿ ಸ್ಯಾತ್ಸತ್ಯಮೇವಾರ್ಥಾಂತರಮವಯವೀ
ಸ್ಯಾತ್ .ನ ತು ಕಶ್ಚಿತ್ಪಟಾವಸ್ಥಾಯಾಮೇವಂ ಪ್ರಯುಂಕ್ತೇ- ತಂತುಪಟಾವಾನಯೇತಿ
.

ತಸ್ಮಾನ್ಮನೋರಥಮಾತ್ರಮೇತತ್ . ಏತೇನ ಸಮಾಖ್ಯಾಸಾಮರ್ಥ್ಯಭೇದಾಃ
ಪ್ರಯುಕ್ತಾಃ .
ತೇ ಚಾಪಿ ಚಾನರ್ಥಾನತ್ವೇ ಸತಿ ಸೇನಾದಿಷು ದೃಷ್ಟಾಃ . ತಸ್ಮಾನ್ನಾವಯವೀ
ದ್ರವ್ಯಾಂತರಂ .ದ್ರವ್ಯಾಂತರಭೂತಸ್ಯಾವಯವಿನೋ ನಿಷ್ಪತ್ತಿಪ್ರತಿಜ್ಞಾನಾತ್,ನ
ಸನ್ನಿವೇಶವಿಶೇಷಮಾತ್ರತ್ವಾತ್ ಸತ್ಕಾರ್ಯಮಿತ್ಯೇತದಯುಕ್ತಂ .

ಯತ್ಪುನರೇತದುಕ್ತಮನುಪಲಬ್ಧೇರಸತ್ಕಾರ್ಯಮಿತಿ,ಅತ್ರ ಬ್ರೂಮಃ .
ಏತದಪ್ಯಯುಕ್ತಂ . ಕಸ್ಮಾತ್ ?ಸಂಶಯಕಾರಣತ್ವಾತ್ .ಸ ಚ
ಸದ್ವಿಷಯಾನುಪಲಬ್ಧಿಃ .ಇತ್ಯೇತಸ್ಮಾದೇವ ಹೇತೋಸ್ಸಾಂಶಯಿಕಾ ವಯಂ .

ತಾಮೇವ ತು ನಿಶ್ಚಯಾರ್ಥಮವಲಂಬಮಾನೋ ನ ಯುಕ್ತಿಮಾರ್ಗಮನುಯಾತಿ .

ಯತ್
ಪುನರೇತದುಕ್ತಂ ಕಾರಣಾಂತರಾನಭಿಧಾನಾದಿತಿ-ಏತದಪ್ಯನುಪಪನ್ನಂ . ಕಸ್ಮಾತ್
?ಅಭಿಪ್ರಾಯಾನವಬೋಧಾತ್ .ಯೋಹಿಯಥಾ ಕುಂಡೇಬದರಾಣ್ಯರ್ಥಾಂತರಭೂತಾನ್ಯಾಹಿತಾನಿ
ತಥಾ ಕಾರಣೇ ಕಾರ್ಯಮಸ್ತೀತ್ಯೇತದಾಚಷ್ಟೇ ತಂ ಪ್ರತ್ಯಯಮುಪಾಲಂಭಃ ಸ್ಯಾತ್ .

ವಯಂತು ಅನೇಕಶಕ್ತಧರ್ಮಿಣಃ ಸಹಕಾರಿಶಕ್ತ್ಯಂತರಾನುಗೃಹೀತಸ್ಯ
ಪೂರ್ವಸ್ಯಾಶ್ಶಕ್ತೇಸ್ತಿರೋಭಾವಮುತ್ತರಸ್ಯಾಶ್ಚಾವಿರ್ಭಾವಮುಪಾದಧಾನಾಃ
ಕಾರಣಮೇವಕಾರ್ಯಮಿತ್ಯನುಮನ್ಯಾಮಹೇ .ತಯೋಸ್ತು ಶಕ್ತ್ಯೋರ್ಯುಗಪದಗ್ರಹಣಂ
.

ಇತರೇತರಪ್ರತಿಬಂಧಹೇತುತ್ವಾತ್ .ವಸ್ತ್ರಸ್ಯಾಯಾಮವಿಸ್ತಾರವತ್,ಕೂರ್ಮಾಂಗಮಿವ
ದ್ರಷ್ಟವ್ಯಂ .ಯಥಾ ವಸ್ತ್ರಸ್ಯೋಪಸಂಹಾರಪ್ರತಿಬಂಧಾದಾಯಾಮವಿಸ್ತಾರೌ ನ
ಗ್ರಹಣವಿಷಯತಾಂ ಪ್ರತಿಪದ್ಯೇತೇ,ಸತ್ತಾಂ ವಾ ನ ಜಿಹೀತಃ ಕೂರ್ಮಸ್ಯೇವಾಂಗಾನಿ,

ತಥ ತಂತ್ವಾದೀನಾಮಪಿ ಭಾವಾನಾಂ ಕಾರಣಾಭಿಮತಾ ಕಾರ್ಯಾಭಿಮತಾ
ಚಾವಸ್ಥಾ ಕ್ರಮೇಣ
ವಾ ಸ್ಥಿರಶ್ಚ ಭವತ್ ತನ್ನಿಮಿತ್ತಸ್ತದ್ಗ್ರಹಣಾಗ್ರಹಣವಿಕಲ್ಪಃ .
ಏತೇನ ಕಾರಣಗ್ರಹಣಂ ಪ್ರತ್ಯುಕ್ತಂ .ಯದಪ್ಯುಕ್ತಂ
ಪ್ರಮಾಣಾಂತರನಿವೃತ್ತಿಪ್ರಸಂಗಾದಿತಿ ಸತ್ಯಮೇತತ್ .ಯತ್ತೂಕ್ತಂ
ಕ್ರಿಯಾಗುಣವ್ಯಪದೇಶಾಸಂಭವಾದನುಮಾನಾಭಾವ ಇತಿ ತದನುಪಪನ್ನಂ .

ಕಸ್ಮಾತ್
?ಪೃಥಕ್ತ್ವಾನಭ್ಯುಪಗಮಾತ್ .ಕಾರ್ಯಕಾರಣಪೃಥಕ್ತ್ವವಾದಿನಸ್ತತ್ಕ್ರಿಯಾಗುಣಾನಾಂ
ಪೃಥಕ್ತ್ವಮನುಮಾತುಂ ಯುಕ್ತಮಿತ್ಯತಸ್ತಂತ್ವವಸ್ಥಾನೇ
ಪಟಕ್ರಿಯಾಗುಣಗ್ರಹಣಾದನುಮಾನಾಭಾವ ಇತ್ಯಯಮುಪಾಲಂಭಃ ಸಾವಕಾಶಃ
ಸ್ಯಾತ್ .ಅಸ್ಮಾಕಂತು ಕಾರಣಮಾತ್ರಸ್ಯೈವ ಸಂಘಾತಾದಾಕಾರಾಂತರಪರಿಗ್ರಹಾದ್ವಾ
ಕ್ರಿಯಾಗುಣಾನಾಂ ಪ್ರಚಿತಿರ್ವ್ಯಕ್ತಿವಿಶೇಷೋ ಭವತೀತಿ ಬ್ರುವತಾಮದೋಷಃ .
ವ್ಯಪದೇಶಸ್ತು ಕಾರ್ಯಕಾರಣಪರ್ಯಾಯಃ . ಸೋಽಯುಕ್ತಃ . ಕಸ್ಮಾತ್ ?

ಅನೇಕಾಂತಾತ್ .

ದ್ರವ್ಯಗುಣತ್ವಕರ್ಮತ್ವಾದೀನಾಂ ಕ್ರಿಯಾಗುಣಕಾರ್ಯಕಾರಣಭಾವೋಽಥ ಚ
ಸತ್ಯಮಿಷ್ಯತೇಽಥ ಲಿಂಗಪರ್ಯಾಯಃ .ನ ತರ್ಹಿ ವಯಂ ಪರ್ಯನುಯೋಜ್ಯಾ
ವ್ಯಪದೇಶಾಭಾವಾದಸತ್ಕಾರ್ಯಮಿತಿ . ಕಿಂ ಕಾರಣಂ ?ಪ್ರಕರಣಾತ್ .ವಿಪ್ರತಿಪತ್ತೌ
ಹಿ ಸತ್ಯಾಂ ಲಿಂಗತಃ ಪ್ರಾಗುತ್ಪತ್ತೇಃ ಕಾರ್ಯಸ್ಯ ಸಮಧಿಗಮಂ ಕರಿಷ್ಯಾಮ ಇತಿ
ಪ್ರಕೃತಮೇವೈತತ್ .ಅನೈಕಾಂತಿಕತ್ವಂ ಚ ಸಮಾನಂ .ನಿಷ್ಪತ್ತ್ಯನಂತರಂ

ದ್ರವ್ಯಸ್ಯಾಸ್ತಿತ್ವಾಭ್ಯುಪಗಮಾದಗುಣವತೋ ದ್ರವ್ಯಸ್ಯ ಗುಣಾರಂಭಃ . ಕರ್ಮಗುಣಾ
ಅಗುಣಾ ಇತಿ
ವಚನಾದುತ್ಪನ್ನಮಾತ್ರಂ ದ್ರವ್ಯಂ ನಿಷ್ಕ್ರಿಯಂ ನಿರ್ಗುಣಮವತಿಷ್ಠತೇ ಇತಿ ವಃ ಪಕ್ಷಃ .
ನ ಚಾಸ್ಯ ತಥಾಭೂತಸ್ಯ ಲಿಂಗಮಸ್ತಿ .ಅಥ ಚಾಸ್ತಿತ್ವಂ ಭವದ್ಭಿರಭ್ಯುಪಗಮ್ಯತೇ .

ಸಿದ್ಧೇರ್ಗ್ರಹಣಾತ್ಸದ್ಭಾವ ಇತಿ ಚೇನ್ನ .ಸರ್ವವಿವಾದಸಿದ್ಧಿಪ್ರಸಂಗಾತ್ .

ದೃಷ್ಟಾಂತವಿರುದ್ಧಮರ್ಥಂ ಪ್ರತಿಜ್ಞಾಯ ಪ್ರತಿಷಿಧ್ಯಮಾನೇನ
ಸಿದ್ಧಬುದ್ಧಿವಿಷಯತಾಸ್ಮರ್ತವ್ಯೇತ್ಯೇತಸ್ಯಾಂ ಕಲ್ಪನಾಯಾಂಸರ್ವವಿವಾದಸಿದ್ಧಿಪ್ರಸಂಗಃ
ಸ್ಯಾತ್ . ಕಿಂ ಚಾನ್ಯತ್ .ಪ್ರತಿಪಕ್ಷೇ ಸಮಾನತ್ವಾತ್ .ಅಸ್ಮತ್ಪಕ್ಷೇಽಪಿ ತರ್ಹಿ
ಭಗವತ್ಪಂಚಶಿಖಾದೀನಾಂ ಪ್ರತ್ಯಕ್ಷತ್ವಾತ್ಸತ್ಕಾರ್ಯಮಭ್ಯುಪಗಂತವ್ಯಂ . ತಸ್ಮಾನ್ನ
ಕ್ರಿಯಾಗುಣವ್ಯಪದೇಶಾಸಂಭವಾದಸತ್ಕಾರ್ಯಂ .

ಯತ್ಪುನರೇತದುಕ್ತಂ- ಕರ್ತೃಪ್ರಯಾಸಸಾಫಲ್ಯಾದಸತ್ಕಾರ್ಯಮಿತಿ,ಅತ್ರ ಬ್ರೂಮಃ-
ಏತದಪ್ಯಯುಕ್ತಂ . ಕಸ್ಮಾತ್ ?

..ಅಸದಕರಣಾತ್ ..

ಯದ್ಯುಭಯಪಕ್ಷಪ್ರಸಿದ್ಧಸ್ಯಾಸತಃ ಕ್ರಿಯಾಯೋಗಃ ಸ್ಯಾತ್ ಅತ ಏತದ್ಯುಜ್ಯತೇ
ವಕ್ತುಂ ಕಾರ್ಯೇ ಸತಿ ಕರ್ತುಃ ಪ್ರಯಾಸೋಽನರ್ಥಕ ಇತಿ . ತತ್ತ್ವಸತಃ
ಕರಣಮನುಪಪನ್ನಂ . ತಸ್ಮಾದಯುಕ್ತಮೇತತ್ .ಹೇತ್ವಭಿಧಾನಾದಸಿದ್ಧಿರಿತಿ
ಚೇತ್ ಸ್ಯಾದೇತತ್- ಯಥಾ ನಿಷ್ಪನ್ನತ್ವಾನ್ಮಧ್ವಾದೀನಾಂ ಧಾರಣಸಮರ್ಥೋ
ಘಟೋ ನ
ಕ್ರಿಯತ ಇತ್ಯಯಮಪದಿಷ್ಟೋ ಹೇತುರಸ್ಮಾಭಿಃ ಏವಮಿತ್ಥಂ ಕಾರ್ಯಸ್ಯಾಸತಃ
ಕಾರಣಂ
ನೋಪಪನ್ನಮಿತಿ ನೋಕ್ತಂ ಭವತಾ . ತಸ್ಮಾದಸಿದ್ಧಿರಿತಿ .ಏತಚ್ಚಾನುಪಪನ್ನಂ .

ಕಸ್ಮಾತ್ ?ಸತ್ಯಸತಿ ವಾ ಸಂಬಂಧೇ ದೋಷಪ್ರಸಂಗಾತ್ . ತದ್ಧಿ ಕ್ರಿಯಮಾಣಂ
ಸತಿ ವಾ ಸಂಬಂಧೇ ಕಾರಕೈಃ ಕ್ರಿಯತೇಽಸತಿ ವಾ ?ಸಂಬಂಧಶ್ಚಾಸ್ಯ
ಭವನ್ಪ್ರವೃತ್ತಿಕಾಲೇ ವಾ ಕಾರಣಾನಾಂ ಸ್ಯಾತ್,ನಿಷ್ಪತ್ತಿಕಾಲೇ ವಾ ? ಕಿಂ ಚಾತಃ
? ತನ್ನ ತಾವತ್ಪ್ರವೃತ್ತಿಕಾಲೇ ಸಂಬಂಧೋ ಯುಕ್ತಃ . ಕಸ್ಮಾತ್ ?ಅದ್ರವ್ಯತ್ವಾತ್ .

ಪ್ರವೃತ್ತಿಕಾಲೇ ಕರ್ತ್ರಾದೀನಾಂ ಕ್ರಿಯಾಗುಣವ್ಯಪದೇಶಾಭಾವಾದವಸ್ತುಭೂತಂ
ಶಶವಿಷಾಣಸ್ಥಾನೀಯಂ ವಃ ಕಾರ್ಯಂ .ನ ಚಾಸ್ತಿ ತಥಾಭೂತಸ್ಯ
ವಸ್ತುಭೂತೇನ ಸಂಬಂಧಃ .ಅಥ ನಿಷ್ಪತ್ತಿಕಾಲೇಽಭಿಸಂಬಧ್ಯತೇ ಯದುಕ್ತಂ ಸತೋ
ನಿಷ್ಪನ್ನತ್ವಾತ್ಕ್ರಿಯಾನುತ್ಪತ್ತಿರಿತಿ ತಸ್ಯ ವ್ಯಾಘಾತಃ .ಅಥಮತಮಸತ್ಯಪಿ ಸಂಬಂಧೇ
ನಿಷ್ಪತ್ತಿರ್ಭವತೀತಿ ತೇನ ಕಾರಕವ್ಯಾಪಾರವೈಯರ್ಥ್ಯಪ್ರಸಂಗಃ .ಪ್ರಾಗಪಿ ಚ
ಕಾರಕೋಪಾದಾನಾತ್ಕಾರ್ಯನಿಷ್ಪತ್ತಿಪ್ರಸಂಗ ಇತಿ .ಉಕ್ತಂ ಚ
ಅಸತ್ತ್ವಾನ್ನಾಸ್ತಿ ಸಂಬಂಧಃ ಕಾರಕೈಃ ಸತ್ತ್ವಸಂಗಿಭಿಃ .

ಅಸಂಬಂಧಸ್ಯ ಚೋತ್ಪತ್ತಿಮಿಚ್ಛತೋ ನ ವ್ಯವಸ್ಥಿತಿಃ ..
ಇತಿ .

ಆಹ,ನನು ಚ ಮಧ್ಯಮೇ ಕಾಲೇ ಕರ್ತ್ರಾದಿಭಿಃ ಕಾರ್ಯಂ ಕ್ರಿಯತೇ .

ಕಃ ಪುನರಸೌ ಮಧ್ಯಮಃ ಕಾಲ ಇತಿ ?

ಆಹ-

ಆರಂಭಾಯ ಪ್ರಸೃತಾ ಯಸ್ಮಿನ್ಕಾಲೇ ಭವಂತಿ ಕರ್ತ್ತಾರಃ .
ಕಾರ್ಯಸ್ಯಾನಿಷ್ಪಾದಾತ್ತಂ ಮಧ್ಯಮಂ ಕಾಲಮಿಚ್ಛಂತಿ ..ಇತಿ .

ಯದಾ ಹೇತವಃ ಪ್ರವೃತ್ತಾರಂಭಾ ಭವಂತ್ಯುದ್ದಿಶ್ಯ ಕಾರ್ಯಂ ನ ಚ
ತಾವನ್ನೈಮಿತ್ತಿಕಸ್ಯಾತ್ಮಲಾಭಃ ಸಂವರ್ತತೇ ಸ ಮಧ್ಯಮಃ ಕಾಲಃ . ತಸ್ಮಿನ್ಕ್ರಿಯತೇ
ಕಾರಕೈಃ ಕಾರ್ಯಮಿತಿ .

ಉಚ್ಯತೇ,ನ,ಅವಸ್ಥಾಂತರಾನುಪತ್ತೇಃ .ಪ್ರಾಙ್ನಿಷ್ಪತ್ತೇರಸತ್ತಾ .ನಿಷ್ಪನ್ನಸ್ಯ
ಸತ್ತೇತ್ಯವಸ್ಥಾದ್ವಯಂ . ಸದಸದ್ರೂಪಾ ಚಾವಸ್ಥಾ ನಾಸ್ತಿ ಯೋ ಮಧ್ಯಮಃ ಸ್ಯಾತ್ .

ಅತೋ ನ
ಯುಕ್ತಮೇತದಿತಿ . ಕಿಂಚಾನ್ಯತ್ . ಪೂರ್ವದೋಷಾಪರಿಹಾರಾದುದ್ದಿಶ್ಯ ಕಾರ್ಯಂ
ತಸ್ಯಾತ್ಮನೋ
ಲಾಭಾತ್ಮಕೇನ ಸಹ ಸಂಬಂಧ ಇತಿ ? ಅತ್ರಾಪ್ಯಯಂ ಪರ್ಯನುಯೋಗೋ ನೈವ
ನಿವರ್ತತ
ಇತಿ . ತಸ್ಮಾಚ್ಚಿತ್ರಮಪಿ ವಾಕ್ಯಂ ಪ್ರಸಾರ್ಯ ನ ಕಿಂಚಿತ್ಪರಿಹೃತಂ ಭವತಾ .

ತಸ್ಮಾದ್ಯುಕ್ತಮೇತತ್ ಸತ್ಯಸತಿ ವಾ ಸಂಬಂಧೇ ದೋಷಪ್ರಸಂಗಾದಸನ್ನ ಕ್ರಿಯತ ಇತಿ
.

ಯಸ್ಯ ಪುನಃ ಸತ್ಕಾರ್ಯಂ ತಸ್ಯ ದೋಷೋ ನಾಸ್ತಿ . ಕಸ್ಮಾತ್ ?

..ಉಪಾದಾನಗ್ರಹಣಾತ್ ..

ಉಪಾದಾನಮಿತಿ ಕಾರಣಂ ತಂತ್ವಾದ್ಯಾಚಕ್ಷ್ಮಹೇ . ತದ್ಧಿ ತಸ್ಯ ಕಾರಕೈರ್ಗೃಹ್ಯತೇ
ಅಭಿಸಂಬಧ್ಯತ ಇತ್ಯರ್ಥಃ . ತಸ್ಮಾಚ್ಚ ನಾರ್ಥಾಂತರಂ ಕಾರ್ಯಂ ಇತ್ಯತಃ
ಕಾರಣೇನಾಭಿಸಂಬದ್ಧಾನಾಂ ಕಾರಕಾಣಾಂ ಕಾರ್ಯೇಣೈವ ಸಂಬಂಧೋ
ಭವತೀತ್ಯದೋಷಃ .
ಆಹ- ನನು ಚ ಯಸ್ಯಾಪಿ ಸತ್ಕಾರ್ಯಂ ತಸ್ಯೋಪಾದಾನಾದರ್ಥಾಂತರಂ
ತತ್ಕಾರ್ಯಂ ಸ್ಯಾತ್ .

ಕಸ್ಮಾತ್ ? ಕಾರ್ಯಾರ್ಥಿರುಪಾದಾನಾತ್ . ಯದ್ಯದರ್ಥಮುಪಾದೀಯತೇ
ತತ್ತಸ್ಮಾದರ್ಥಾಂತರ
ಯಥಾ ವೇಮಾದಿಭ್ಯಃ ಪಟಃ . ತಂತವಶ್ಚ ಪಟಾದಿಭಿರುಪಾದೀಯಂತೇ .

ತಸ್ಮಾತ್ತೇಭ್ಯೋಽಪ್ಯರ್ಥಾಂತರಂ ಪಟ ಇತಿ .ಏತೇನ ಸತ್ತ್ವಂ ಪ್ರಯುಕ್ತಂ .

ಯದ್ಯದರ್ಥಮುಪಾದೀಯತೇ ತತ್ತಸ್ಮಿನ್ನಸತ್ .ಯಥಾ ವೇಮಾದಿಷು ಪಟ ಇತಿ .

ಉಚ್ಯತೇ,ನ ಅವಯವಿಪ್ರತಿಷೇಧಾತ್ .ಪ್ರತಿಷಿದ್ಧಸ್ತಾವದವಯವೀ
ದ್ರವ್ಯಾಂತರಭೂತಸ್ತಸ್ಮಾದನುಪಪನ್ನಾರ್ಥಮೇತತ್ . ಕಿಂ ಚಾನ್ಯತ್ .

..ಸರ್ವಸಂಭವಾಭಾವಾತ್ ..

ಉಪಾದಾನಸಾಮಾನ್ಯಾದ್ವೇಮಾದಿವದರ್ಥಾಂತರಂ ಪಟಸ್ತಂತುಭ್ಯ ಇತಿ
ಬ್ರೂವತೋಽರ್ಥಾಂತರತ್ವಸಾಮಾನ್ಯಾತ್ತಂತುವತ್ಸರ್ವಸ್ಮಾತ್ಕಾರಣಾತ್ಕಾರ್ಯಸ್ಯ
ಸಂಭವಃ ಸ್ಯಾತ್ .ನ ತ್ವೇವಮಸ್ತಿ . ತಸ್ಮಾತ್ಸರ್ವಸಂಭವಾಭಾವಾದಸಮ್ಯಗೇತತ್ .

ಕಿಂಚಾನ್ಯತ್,ಜಾತಿಭೇದಪ್ರಸಂಗಾದರ್ಥಾಂತರಾರಂಭಪ್ರಸಂಗಾಚ್ಚ
ಉಪಾದಾನಸಾಮಾನ್ಯಾದ್ವೇಮಾದಿವದರ್ಥಾಂತರಂ ಪಟಸ್ತಂತುಭ್ಯ ಇತಿ
ಬ್ರೂವತೋ
ಯಥಾ ವೇಮಾದಿಭ್ಯೋ ಭಿನ್ನಜಾತೀಯೋ ಭಿನ್ನದೇಶಶ್ಚ, ತಥಾ ತಂತುಭ್ಯಃ
ಪಟಃ ಸ್ಯಾತ್ ಯಥಾ ಚಾವಸ್ಥಿತೇ ಪಟೇ ವೇಮಾದಯಃ ಪಟಾಂತರಂ ಕುರ್ವಂತಿ
ತಥಾ
ಹ್ಯವಸ್ಥಿತೇ ಪಟೇ ತಂತವೋಽಪಿ ಪಟಾಂತರಮಾರಭೇರನ್ .ನ ಚೈತದಿಷ್ಟಂ .ನ
ತರ್ಹ್ಯುಪಾದಾನಸಾಮಾನ್ಯಾದ್ವೇಮಾದಿವತ್ತಂತುಭ್ಯಃ ಪಟಸ್ಯಾರ್ಥಾಂತರತ್ವಂ .

ಯತ್ಪುನರೇತದುಕ್ತಂ ಯದ್ಯದರ್ಥಮುಪಾದೀಯತೇ ನ ತತ್ ತತ್ರಾಸ್ತೀತಿ, ಅತ್ರ
ಬ್ರೂಮಃ-
ಅಯುಕ್ತಮೇತತ್ . ಕಸ್ಮಾತ್ ? ಆಧಾರಾಧೇಯಭಾವಾನಭ್ಯುಪಗಮಾತ್ .

ಅಸಕೃದುಕ್ತಮಸ್ಮಾಭಿರ್ನ
ತಂತುಷು ಪಟೋ ನಾಮ ಕಶ್ಚಿದಸ್ತಿ . ಕಿಂ ತರ್ಹಿ ತಂತವ ಏವ ಪಟಃ . ತತ್ತು
ಸನ್ಮಾರ್ಗವಿದ್ವೇಷಾದ್ಭವತಾ ನ ಗೃಹ್ಯತೇ . ಕಿಂ ಚಾನ್ಯತ್ .ಅನೇಕಾಂತಾತ್ .ಉಪೇತ್ಯ
ವಾ ಬ್ರೂಮಃ ಕಥಂ ತಾವತ್ತಿಲಾಸ್ತೈಲಾರ್ಥಮುಪಾದೀಯಂತೇ,ಭವತಿ ಚಾತ್ರ ತೈಲಂ
.

ಮೃದ್ವೀಕಾ ರಸಾರ್ಥಮುಪಾದೀಯತೇ, ಭವತಿ ಚಾಸ್ಯಾಂ ರಸಃ . ಗೋಧುಕ್ಚ
ಪಯೋಽರ್ಥಂ
ಗಾಮಾದತ್ತೇ,ಭವತಿಚತಸ್ಯಾಂ ಕ್ಷೀರಂ .ಶಾಲಿಕಲಾಪಶ್ಚ ತಂಡುಲಾರ್ಥಮುಪಾದೀಯತೇ,
ಸಂತಿ ಚಾತ್ರ ತಂಡುಲಾ ಇತ್ಯನೈಕಾಂತಿಕೋ ಹೇತುಃ .
ಆಹ-ಆವರಣೋಪಲಬ್ಧೇರಯುಕ್ತಂ . ತಿಲಾದಿಷ್ವಾವರಣಂ ಪ್ರತ್ಯಕ್ಷತ ಉಪಲಭ್ಯತೇ
.

ತತ್ಪ್ರತಿಬಂಧಾತ್ತೈಲಾದೀನಾಮಗ್ರಹಣಂ . ವ್ಯಾಪಾರಶ್ಚ ಕರ್ತುಸ್ತದ್ವಿಗಮಾರ್ಥೋ ನ
ತು
ಕಾರ್ಯಸ್ಯಾವರಣಮಸ್ತಿ . ತಸ್ಮಾದ್ವಿಷಮೋ ದೃಷ್ಟಾಂತಃ .

ಉಚ್ಯತೇ ನ,ಮಾರ್ಗಾಂತರತ್ವಾತ್ .ಯದ್ಯತ್ರಾಸ್ತಿ ತತ್ರ ತದರ್ಥಮುಪಾದೀಯತೇ
ಇತಿ ಪೂರ್ವಂ ಭವತಾಽತಿಸೃಷ್ಟಂ .ಇದಾನೀಂ ತ್ವವಗಮವಿಗಮಾರ್ಥಂ
ಸತೋಽಪ್ಯುಪಾದಾನಮಿತಿಬ್ರೂವತೋಮಾರ್ಗಾಂತರಗಮನಂಪೂರ್ವವಾದತ್ಯಾಗೋಽನೈಕಾಂತಿಕಸ್ಯ
ಚಾಪರಿಹಾರ ಇತಿ .ಯತ್ಪುನರೇತದುಕ್ತಂ ಪರಿಣಾಮಾದ್ಯುಪಪತ್ತೇರದೋಷ ಇತಿ
ತಥಾ ತದಸ್ತು .ಯತ್ತೂಕ್ತಂ ಮಾರ್ಗಾಂತರಾನುಪಪತ್ತೇರಿತಿ ಅತ್ರ ಬ್ರೂಮಃ-
ಏತದಪ್ಯಯುಕ್ತಂ . ಕಸ್ಮಾತ್ ? ಪರಿಣಾಮಧರ್ಮಾನವಬೋಧಾತ್ . ಸತೋ
ಧರ್ಮಾಂತರಸ್ಯ
ನಿರೋಧಮಸತಶ್ಚೋತ್ಪತ್ತಿಂ ಪರಿಣಾಮಮಭಿದಧತೋ ವ್ಯಕ್ತಮಯಮುಪಾಲಂಭಃ
ಸ್ಯಾತ್ .

ನ ತ್ವನಯಾನುಸೃತ್ಯಾ ಪ್ರತಿಷ್ಠಾಮಹೇ . ಕಿಂ ತರ್ಹಿ ಸಾಧನಾನುಗೃಹೀತಸ್ಯ
ಧರ್ಮಿಣೋ ಧರ್ಮಾಂತರಸ್ಯಾವಿರ್ಭಾವಃ ಪೂರ್ವಸ್ಯ ಚ ತಿರೋಭಾವಃ
ಪರಿಣಾಮಃ .ನ
ಚಾವಿರ್ಭಾವತಿರೋಭಾವಾವುತ್ಪತ್ತಿನಿರೋಧೌ .ವ್ಯೂಹಸಂಶ್ಲೇಷವ್ಯಕ್ತಿಪ್ರಚಯಾಸ್ತು
ಕಿಮಸತೋ ಧರ್ಮಾ ಉತ ಸ್ವತೋಽಸಂತ ಇತಿ ವಿಚಾರ್ಯಂ . ಕಿಂ ಚಾತಃ .ಯದಿ
ತಾವದಸತೋ
ಧರ್ಮಾಃ ಯಥಾ ಕಸ್ಯೇತಿ ವಾಚ್ಯಂ .ಅಥ ಸ್ವಯಮಸಂತಃ ಪಶ್ಚಾದ್ಭವಂತಿ
ತದಪ್ಯಯುಕ್ತಂ . ಕಸ್ಮಾತ್ ? ಅನರ್ಥಾಂತರತ್ವಾತ್ . ಸತ್ಯರ್ಥಾಂತರಭಾವೇ
ಪ್ರಾಗಸಂತಃ
ಪಶ್ಚಾದುಪಲಭ್ಯಮಾನಾಃ ಸತ್ಕಾರ್ಯವಾದಂನಿರಾಕುರ್ಯುಃ .ಸಚೈಷಾಮರ್ಥಾಂತರಭಾವೋ
ನ ಪ್ರಸಿದ್ಧಃ . ತಸ್ಮಾತ್ಕಿಮತ್ರೋಪಪನ್ನಂ ? ಗ್ರಹಣಾಗ್ರಹಣವಿಕಲ್ಪೇ ಚೋಕ್ತಃ
ಪರಿಹಾರಃ . ಕಿಂ ಚಾನ್ಯತ್ . ದ್ರವ್ಯಾಂತರೋತ್ಪತ್ತಿವ್ಯಾಘಾತಾತ್ . ಉಪೇತ್ಯ
ವೈಷಾಮುತ್ಪತ್ತಿಂ
ಬ್ರೂಮಃ-ಯದಿಹಿಪರಿಣಾಮವ್ಯೂಹಸಂಶ್ಲೇಷವ್ಯಕ್ತಿಪ್ರಚಯಮಾತ್ರಂ ಕಾರ್ಯಮಿಷ್ಯತೇ
ಯದುಕ್ತಂ ದ್ರವ್ಯಾಣಿ ದ್ರವ್ಯಾಂತರಮಾರಭಂತ ಇತಿ ತಸ್ಯ ವ್ಯಾಘಾತಃ . ಕಸ್ಮಾತ್
?ನ ಹ್ಯೇತೇ ಭಾವಾ ದ್ರವ್ಯಾಂತರಂ . ತಸ್ಮಾದ್ದಿನಕರಕಿರಣಪ್ರತಾಪಮೂರ್ಛಿತಸ್ಯೇವ
ದಾವಾಗ್ನ್ಯುಪಸರ್ಪಣದೋಷೋನುತಾಪಾಯೈವ ಭವತಃ ಪ್ರತಿಪತ್ತಿಃ .
ಏತೇನಾರಂಭೋಪರಮೋತ್ಪತ್ತ್ಯವಿಶೇಷಪ್ರಸಂಗೋ ಜನ್ಮಸಚ್ಛಬ್ದಃ ಪ್ರತ್ಯುಕ್ತಃ .
ಕಥಂ ? ಆತ್ಮಭೂತಂ ಹಿ ತಂತೂನಾಂ ಪಟಾಖ್ಯಂ ವ್ಯೂಹಸ್ಥಾನೀಯಂ
ಸನ್ನಿವೇಶವಿಶೇಷಂ
ಯದಾ ಕಾರಕಾಣಿ ಸ್ವೇನ ಸ್ವೇನ ವ್ಯಾಪಾರೇಣಾವಿಷ್ಕುರ್ವಂತಿ ತದಾ ಕ್ರಿಯತೇ
ಉತ್ಪದ್ಯತೇ

ಜಾಯತ ಇತ್ಯೇವಮಾದಿರ್ಲೋಕಸ್ಯ ವ್ಯವಹಾರಃ ಪ್ರವರ್ತತೇ . ಯದಾ ತು
ಕಾರಕಾಣಿ
ಶಕ್ತ್ಯಂತರಾವಿರ್ಭಾವಾತ್ಸಂಸ್ಥಾನಾಂತರೇಣೌತ್ಸುಕ್ಯವರ್ತಿತಾಮವಸ್ಥಾಮುಪಸಂಹರಂತಿ
ತದಾ ಪ್ರಾಗುಪಲಬ್ಧಂ ಸಂಸ್ಥಾನಂ ವಿನಾಶಶಬ್ದವಾಚ್ಯತಾಂ ಪ್ರತಿಪದ್ಯತೇ .

ಪರಮಾರ್ಥತಸ್ತು ನ ಕಸ್ಯಚಿದುತ್ಪಾದೋಽಸ್ತಿ ನ ವಿನಾಶಃ .ಯತ್ಪುನರೇತದುಕ್ತಂ
ಜನ್ಮಶಬ್ದಃ ಪ್ರಾಗಭೂತಸ್ಯಾರ್ಥಸ್ಯ ಭಾವೋಪಕ್ರಮಮಾಹೇತಿ ತದಪೀಚ್ಛಾಮಾತ್ರಂ .

ಕಸ್ಮಾತ್
? ವಿವಾದಾತ್ . ಸದಸದ್ವಿಷಯಂ ಜನ್ಮೇತಿ ವಿವಾದೇಽನುಷಕ್ತೇ ಜನ್ಮಶಬ್ದಃ
ಪ್ರಾಗಭೂತಸ್ಯ
ಸದ್ಭಾವಮಾಚಷ್ಟ ಇತಿಬ್ರೂವತೋಽನುಕ್ತಸಮಂ .ಪುರುಷಾದಾವದೃಷ್ಟತ್ವಾದಸಿದ್ಧಿರಿತಿ
ಚೇತ್ ಸ್ಯಾದೇತತ್ ಯದಿ ತರ್ಹಿ ಕ್ರಿಯತೇ ಉತ್ಪದ್ಯತೇ ಜಾಯತ ಇತ್ಯೇಷೋರ್ಥಃ
ಸದ್ವಿಷಯಃ
ಕಲ್ಪ್ಯತೇ,ಪ್ರಧಾನಪುರುಷಯೋರಪಿ ತತ್ಪ್ರಸಂಗಃ,ಸದಸದವಿಶೇಷಾದಿತಿ .

ಅತಶ್ಚ ವಿವಾದಾವಸ್ಥಮೇವೈತತ್ಪ್ರಕರಣಮಿತಿ .ಏತಚ್ಚಾಯುಕ್ತಂ . ಕಸ್ಮಾತ್
?ಸಂಸ್ಥಾನವಿಷಯತ್ವಾತ್ .ಯದಾ ಭಾವಃ ಸ್ವತೋಽನರ್ಥಾಂತರಭೂತಂ ಸಂಸ್ಥಾನಂ
ಭಜತೇ ತದೈತೇ ಶಬ್ದಾಃ ಪ್ರವರ್ತಂತ ಇತ್ಯುಕ್ತಂ .ದೃಷ್ಟಂ ಚ ಲೋಕೇ ತದ್ಯಥಾ
ಮುಷ್ಟಿಗ್ರಂಥಿಕುಂಡಲಾನಿ ಕರೋತಿ ಜನಯತ್ಯುತ್ಪಾದಯತಿ,ಅಭಿವ್ಯಕ್ತಾತ್ಮಸು
ಚ ಮೂಲೋದಕಾದಿಷು ಭವತ್ಯುತ್ಪನ್ನಂ ಜಾತಮಿತಿ .ಉಭಯಪಕ್ಷಪ್ರಸಿದ್ಧೇ ತು
ಶಶವಿಷಾಣಾದೌ ನೈತೇ ಶಬ್ದಾಃ ಪ್ರವರ್ತಂತೇ . ತಸ್ಮಾದ್ಭವತ ಏವಾನಿಷ್ಟಪ್ರಸಂಗ
ಇತಿ .ಉಕ್ತಂ ಚ
ಯದ್ಯಸತ್ತ್ವಂ ಘಟಾದೀನಾಮುತ್ಪತ್ತೌ ಹೇತುರಿಷ್ಯತೇ .

ಶಶಶೃಂಗೇಽಪಿ ತುಲ್ಯತ್ವಾದುತ್ಪತ್ತಿಸ್ತೇ ಪ್ರಸಜ್ಯತೇ ..

ಇತಿ ಸಿದ್ಧಂ ಸತ್ಕಾರ್ಯಂ .

ಇತಶ್ಚ ಸತ್ಕಾರ್ಯಂ .

.. ಶಕ್ತ್ಯಸ್ಯ ಶಕ್ಯಕರಣಾತ್ ..

ಶಕ್ಯಮಿದಮಸ್ಯ, ಶಕ್ತಶ್ಚಾಯಮಸ್ಯೇತ್ಯಯಂ ನಿಯಮಃ ಸತಾಂ ದೃಷ್ಟಃ .
ತದ್ಯಥಾ ಚಕ್ಷುಷೋ ರೂಪಸ್ಯ . ಆಸ್ತಿ ಚಾಯಂ ಪಟಸ್ಯ ವೇಮಾದೀನಾಂ ಚ
ನಿಯಮಃ .
ತಸ್ಮಾಚ್ಚ ಸತ್ಕಾರ್ಯಂ .ಸಹಕಾರಿವತ್ತನ್ನಿಯಮ ಇತಿ ಚೇತ್ ಸ್ಯಾನ್ಮತಂ ಯಥಾಪೋ
ಬೀಜಾಂಕುರಸ್ಯೋತ್ಪತ್ತೌ ಸಮರ್ಥಾ ಭವಂತಿ ನ ಕಾಷ್ಠಾದಗ್ನೇರ್ವಾ .ಉಭಯಂ
ಚ ತತ್ತಾಸು ಚ ವಿದ್ಯತೇ .ಬೀಜಾದಪಾಂ ವಿಚ್ಛಿನ್ನತ್ವಾತ್ .ಯಥಾ ಚ ಸೂರ್ಯಃ

ಸೂರ್ಯಕಾಂತಾದಗ್ನಿಮುತ್ಪಾದಯಿತುಂ ಸಮರ್ಥೋ ನ ಚಂದ್ರಕಾಂತಾಚ್ಚ
ಪಾನೀಯಂ .ಉಭಯಂ
ತತ್ತತ್ರ ನ ವಿದ್ಯತೇ . ತಥಾ ಚ ತತ್ತ್ವಾದೀನಾಂ ಪಟಸ್ಯೈವ ಶಕ್ತಿನಿಯಮಃ ಸ್ಯಾತ್ .ನ
ಚ ಪಟಸ್ಯ ತಂತುಷು ಸತ್ತ್ವಂ ಸ್ಯಾದಿತಿ .ಏತಚ್ಚಾಯುಕ್ತಂ . ಕಸ್ಮಾತ್ ?ಸಾಧ್ಯತ್ವಾತ್ .

ಅಂಕುರಾದಯೋಽಪಿ ಕಾರ್ಯಮಬಾದೀನಾಂ .ಅತಃ ಸಾಧ್ಯಂ .ಕಿಮಂಕುರೋಽಸ್ತ್ಯಥ
ನಾಸ್ತ್ಯೇವ .ತಥಾ ಸೂರ್ಯಕಾಂತೇಽಗ್ನಿಃ .ತದರ್ಥಮೇವಚಾಯಂವಿವಾದೋಽನುಷಕ್ತಃ
.

ಯತ್ತೂಕ್ತಮಪಾಂ ವಿಚ್ಛಿನ್ನವಾನ್ನ ತಾಸ್ವಂಕುರೋಽಸ್ತೀತಿ ತತ್ರಾಪಿ ಯಾಸಾಮಪಾಂ
ಬೀಜಾನುಪ್ರವೇಶದಂಕುರಭಾವೇನ ವಿಪರಿಣಾಮಸ್ತಾಭ್ಯಸ್ತಸ್ಯಾನನ್ಯತ್ವಂ ಸಾಧ್ಯಂ .

ಅತೋ ನ ಕಿಂಚಿದೇತತ್ . ಕಿಂ ಚಾನ್ಯತ್ . ರೂಪವ್ಯವಸ್ಥಾನಾಚ್ಚ . ತದ್ಯಥಾ
ವಿಜ್ಞಾನೋತ್ಪತ್ತಿಹೇತುತ್ವೇ ಸತಿ ನ ರೂಪಂ ದೃಷ್ಟಮಿತಿ ನೇದಾನೀಂ ತತ್ಸಾಮಾನ್ಯಾತ್
ರೂಪಮಪ್ಯರೂಪಂ ಭವತಿ . ಏವಂ ಪಟಕಾರಣತ್ವಾದ್ವೇಮಾದಯೋ ನ ಪಟ ಇತಿ
ನೇದಾನೀಂ
ತಂತವೋಪ್ಯಪಟಃ . ತಸ್ಮಾದ್ಯುಕ್ತಮೇತಚ್ಛಕ್ತಸ್ಯ ಶಕ್ಯಕರಣಾತ್ಸತ್ಕಾರ್ಯಂ .

.. ಕಾರಣಭಾವಾಚ್ಚ ಸತ್ಕಾರ್ಯಂ .. 9 ..

ಇಹಾಸತಿ ಕಾರ್ಯೇ ಕಾರಣಭಾವೋ ನಾಸ್ತಿ . ತದ್ಯಥಾ ವಂಧ್ಯಾಯಾಃ .
ಅಸ್ತಿ ಚೇಹ ಕಾರಣಭಾವಸ್ತಂತುಪಟಯೋಸ್ತಸ್ಮಾತ್ಸತ್ಕಾರ್ಯಂ .

ಕಾರಣಾಂತರಾತ್ಕಾರ್ಯೋತ್ಪತ್ತಿದರ್ಶನಾದನ್ಯತ್ರ ತದ್ಬುದ್ಧಿರಿತಿ ಚೇತ್ ಸ್ಯಾನ್ಮತಂ
ಪ್ರಾಕ್ಕಾರಣಾಂತರಾತ್ಕಾರ್ಯಾಂತರಸ್ಯಾಸತಉತ್ಪತ್ತಿಮುಪಲಭ್ಯಪಶ್ಚಾತ್ಕಾರಣಾಂತರೇ
ಕಾರಣಬುದ್ಧಿರ್ಭವತೀತಿ .ಏತಚ್ಚಾಯುಕ್ತಂ . ಕಸ್ಮಾತ್ ?ಅನಭ್ಯುಪಗಮಾತ್ .

ಅಸತಃ ಕಾರ್ಯಸ್ಯೋತ್ಪತ್ತಿರೇವ ನ ಸಿದ್ಧಾ ಶಶವಿಷಾಣಾದಿಷ್ವಸಿದ್ಧತ್ವಾತ್ .

ಕುತಃ ಪುನಸ್ತನ್ನಿಮಿತ್ತಾಕಾರಬುದ್ಧಿಃ ? ಕಾರಣಭಾವಾದಿತಿ ಚೇತ್ -ಸ್ಯಾದೇತತ್,

ಅಸತ್ತ್ವಾವಿಶೇಷೇಽಪಿಪಟಸ್ಯ ಕಾರಣಂಸಮವಾಯ್ಯಸಮವಾಯಿನಿಮಿತ್ತಲಕ್ಷಣಮಸ್ತಿ
.

ತಸ್ಮಾತ್ಪಟಉಚ್ಯತೇ,ನ ಶಶವಿಷಾಣಸ್ಯೇತಿ .ಏತಚ್ಚಾಯುಕ್ತಂ .ಕುತಃ ಹೇತ್ವಭಾವಾತ್
.

ಅಸತ್ತ್ವಾವಿಶೇಷೇಽಪಿ ಪಟಸ್ಯ ಕಾರಣಮಸ್ತಿ ನ ಶಶವಿಷಾಣಸ್ಯೇತ್ಯತ್ರ
ಹೇತುರನುಕ್ತಃ .ಪುರುಷವದಿತಿ ಚೇತ್ ಸ್ಯಾದೇತತ್,ಯಥಾ ತುಲ್ಯತ್ವೇ ಸತ್ತ್ವೇ
ಪಟಸ್ಯ ಕಾರಣಮಸ್ತಿ ನ ಪುರುಷಸ್ಯ,ಏವಮಸತ್ತ್ವೇ ಪಟಸ್ಯ ಸಂಸ್ಥಾನಂ ನ
ಶಶವಿಷಾಣಸ್ಯೇತ್ಯೇತದಪ್ಯಯುಕ್ತಂ . ಕಸ್ಮಾತ್ ?ಉಕ್ತತ್ವಾತ್ .ಸಂಸ್ಥಾನಂ ಕಾರ್ಯಂ
ಪಟಸ್ಯ .ಸಂಸ್ಥಾನಂ ನ ಪುರುಷಸ್ಯೇತ್ಯುಕ್ತಂ ಪ್ರಾಕ್ .ಸಂಸ್ಥಾನವತ್ತದ್ವಿಶೇಷ

ಇತಿ ಚೇತ್ ಸ್ಯಾನ್ಮತಂ ಯಥಾ ಸತ್ತ್ವಾವಿಶೇಷೇ ಪಟಃ ಸಂಸ್ಥಾನಂ ನ ಪುರುಷ
ಏವಮಸತ್ತ್ವಾವಿಶೇಷೇ ಪಟಃ ಕಾರ್ಯಂ ನ ಶಶವಿಷಾಣಮಿತಿ .ಏತದಪ್ಯಯುಕ್ತಂ .

ಕಸ್ಮಾತ್ ? ಸಾಮಾನ್ಯವಿಶೇಷಭಾವಾತ್ . ಸಾಮಾನ್ಯಸ್ಯ ಹಿ ವಿಶೇಷಪರಿಗ್ರಹಃ
ಸಂಸ್ಥಾನಂ .

ನ ತ್ವಯಮಸ್ತಿ ಚೇತನಾಶಕ್ತೌ ವಿಕಲ್ಪಃ . ತಸ್ಮಾನ್ನ ಪುರುಷಃ ಸಂಸ್ಥಾನಂ .

ಅಸತಸ್ತು ನಿರಾತ್ಮಕತ್ವಾದ್ವಿಶೇಷೋ ದುರುಪಪಾದಃ .ತದುಪಪತ್ತೌ ವಾ ಸತ್ತ್ವಪ್ರಸಂಗ
ಇತಿ .ಆಹ ಚ-

ನಿರಾತ್ಮಕತ್ವಾದಸತಾಂ ಸರ್ವೇಷಾಮವಿಶಿಷ್ಟತಾ .

ವಿಶೇಷಣಂ ಚೇದ್ಭಿನ್ನಂ ತೇ ಸತ್ತ್ವಮಭ್ಯುಪಗಮ್ಯತಾಂ ..

ತಸ್ಮಾದ್ಯುಕ್ತಮೇತತ್ಕಾರಣಭಾವಾಚ್ಚ ಸತ್ಕಾರ್ಯಂ .ಏವಂ
ತಾವದ್ವೈಶೇಷಿಕಮತೇನಾಸತ್ಕಾರ್ಯವಾದೋ ನ ವಿಮರ್ದಸಹಃ .
ಬೌದ್ಧಪಕ್ಷೇ ತು ಭೂಯಾಂದೋಷಃ . ಕಥಂ ತರ್ಹಿ ದ್ರವ್ಯಾಂತರಂ ಪಟೋ
ನೇಷ್ಯತೇ ? ᳚ತಂತುಷ್ವೇವ ತಥಾಸ್ಥೇಷು ಪಟ ಇತ್ಯಾದಿಬುದ್ಧಯಃ᳚ ಇತ್ಯೇವಮಾದಿನಾ
ನ್ಯಾಯೇನಾವಯವಿಪ್ರತಿಷೇಧಾತ್ಸಂಯೋಗೋಽಪಿನಸಂಯೋಗಿಭ್ಯಸ್ತೇಷಾಮರ್ಥಾಂತರಮಿಷ್ಟಃ
.

ತತ್ರೈತಾವತೀ ಪರಿಕಲ್ಪನಾ ಸ್ಯಾತ್- ಯದುತ ತಂತುಸಂಯೋಗೋ ವಾ ಪಟಃ,
ಸಂಯೋಗಕಾರಣಂ
ವಾ ದ್ರವ್ಯಾಂತರಂ ?ಉಭಯಂ ಚ ತೇಷಾಂ ನಾರ್ಥಾಂತರಂ .ಅಥೋತ್ಪತ್ತಿವಿನಾಶೌ
ಕಸ್ಯಾಪೀತಿ ಮಾಯಾಕಾರಚೇಷ್ಟಿತಂ . ತದಪಿ ಚಿತ್ರತರೋಽಯಮುಪನ್ಯಾಸಃ .

ಕಾಣಾದಾನಾಂ
ತು ದ್ರವ್ಯಾಂತರೋತ್ತ್ಪತಿವಿನಾಶಾಭ್ಯುಪಗಮಾನ್ನ ತಾರ್ಕಿಕಸದೃಶೋ ವಿಚಾರಃ .
ತಸ್ಮಾತ್ಪಾರಮರ್ಷಏವಪಕ್ಷೋಜ್ಯಾಯಾನ್ .ಯಥಾಚಾಸತ್ಕಾರ್ಯಂನಸಂಭವತಿ
ತಥಾ
ಚಶಬ್ದಾತ್ಸದಸತ್ಕಾರ್ಯಮಪಿ .

ಪರಸ್ಪರವಿರೋಧಾತ್ ನೈವ ಸನ್ನಾಸದಿತಿ ಏಕೇ . ಏತದಪ್ಯನುಪಪನ್ನಂ . ಕಸ್ಮಾತ್ ?

ಸತ್ತ್ವೇ
ಹೇತ್ವಭಿಧಾನಾನ್ನಿಶ್ಚಿತಃ ಪ್ರಾಗುತ್ಪತ್ತೇಃ ಕಾರ್ಯಸ್ಯ ಸದ್ಭಾವಃ .. 9..

ಕಾರಿಕಾ 10

ಪ್ರಕೃತಮಿದಾನೀಂ ವಕ್ಷ್ಯಾಮಃ . ಕಿಂ ಚ ಪ್ರಕೃತಂ ?ಮಹದಾದಿ ತಚ್ಚ ಕಾರ್ಯಂ

ಪ್ರಕೃತಿವಿರೂಪಂ ಸರೂಪಂ ಚೇತಿ ವಚನಾದ್ವೈರೂಪ್ಯಂ .

ಆಹ-ಪ್ರಾಕ್ಸಾರೂಪ್ಯಗ್ರಹಣಂ,ಸುಖಪ್ರತಿಪತ್ತಿಹೇತುತ್ವಾತ್ .ಅಧಿಗತಸಾರೂಪ್ಯಸ್ಯ ಹಿ
ಸುಖಂ ವೈರೂಪ್ಯಸ್ಯ ಪ್ರತಿಪತ್ತಿರ್ಭವತೀತಿ ಪ್ರಾಕ್ಸಾರೂಪ್ಯಗ್ರಹಣಂ ಕರ್ತವ್ಯಂ .

ಯಥಾ
ತಂತ್ರಾಂತರೀಯಾಣಾಂಸದನಿತ್ಯಂ ದ್ರವ್ಯವತ್ಕಾರ್ಯಂ ಕಾರಣಂಸಾಮಾನ್ಯವಿಶೇಷವದಿತಿ
ದ್ರವ್ಯಗುಣಕರ್ಮಣಾಮವಿಶೇಷಸಾಮಾನ್ಯಮುಕ್ತ್ವಾ ದ್ರವ್ಯಾಣಿದ್ರವ್ಯಾಂತರಮಾರಭಂತೇ
ಗುಣಾಶ್ಚ ಗುಣಾಂತರಮಿತ್ಯೇವಮಾದಿಃ ವಿಶೇಷೋಽಭಿಧೀಯತೇ .

ಉಚ್ಯತೇ- ತದನುಪಪತ್ತಿಃ . ಅವಿಶೇಷಾತ್ . ಯಥೈವಾಧಿಗತಸಾರೂಪ್ಯಸ್ಯ
ಲಘೀಯಸೀ
ವೈರೂಪ್ಯಪ್ರತಿಪತ್ತಿರೇವಮಧಿಗತವೈರೂಪ್ಯಸ್ಯ ಲಘೀಯಸೀ ಸಾರೂಪ್ಯಪ್ರತಿಪತ್ತಿಃ .
ಕಸ್ಮಾತ್ ? ಪರಸ್ಪರಾಪೇಕ್ಷತ್ವಾತ್ . ವೈರೂಪ್ಯಾಪೇಕ್ಷಂ ಹಿ ಸಾರೂಪ್ಯಂ,
ಸಾರೂಪ್ಯಾಪೇಕ್ಷಂ
ಚ ವೈರೂಪ್ಯಮಿತಿ .

ಆಹ-ಏವಮಪಿ ವೈರೂಪ್ಯಸ್ಯ ಪ್ರಾಗಭಿಧಾನೇ ಪ್ರಯೋಜನವಚನಂ .

ದ್ವಯೋರವಿಶೇಷೇಽನ್ಯತರಸ್ಯ ಪ್ರಾಗಭಿಧಾನೇ ನಿಯಮಹೇತುರ್ವಕ್ತವ್ಯ ಇತಿ .

ಉಚ್ಯತೇ ನ,ವೈರೂಪ್ಯಸ್ಯ ಪ್ರಕರಣಾನಂಗಭಾವಾತ್ .ವಿಚ್ಛಿನ್ನಂ
ಹಿ ವೈರೂಪ್ಯಮತಸ್ತತ್ಪೂರ್ವಮಭಿಧಾಯ ಪ್ರಕರಣಾಂಗಂ ಸಾರೂಪ್ಯಂ
ಸುಖಮಭಿಧಾತುಮಿತ್ಯೇವಮರ್ಥಮಾಚಾರ್ಯೇಣೈವಂ ಕ್ರಿಯತೇ . ಕಥಂ
ಸಾರೂಪ್ಯಸ್ಯ
ಪ್ರಕರಣಾಂಗತ್ವಮಿತಿಚೇತ್ತ್ರೈಗುಣ್ಯಾಭಿಧಾನದ್ವಾರೇಣಗುಣಲಕ್ಷಣೋಪದೇಶಾತ್
.

ತತ್ಸಿದ್ಧೌ ಚಾವಿವೇಕ್ಯಾದೀನಾಂ ವ್ಯಕ್ತಸಿದ್ಧೇಃ, ಕಾರಣಗುಣಾತ್ಮಕತ್ವಾಚ್ಚ
ಕಾರ್ಯಸ್ಯ ಪ್ರಧಾನೇ ತ್ರೈಗುಣ್ಯಾದಿಪ್ರತಿಪತ್ತೇಃ, ಕಾರ್ಯಕಾರಣಭಾವಾಸಂದೇಹಾಚ್ಚ
ಪ್ರಧಾನಾಸ್ತಿತ್ವಪ್ರಸಿದ್ಧ್ಯಪದೇಶಾತ್ತತ್ಸಿದ್ಧೌ ಚ ಭೋಗ್ಯಸ್ಯ
ಭೋಕ್ತ್ರಪೇಕ್ಷತ್ವಾತ್ ಪುರುಷಸಿದ್ಧೇರಧಿಗತಭೋಕ್ತೃಭೋಗ್ಯಸ್ಯ ತತ್ಸಂಯೋಗಸ್ಯ
ಚ ಸುಖಪ್ರತಿಪಾದ್ಯತ್ವಾತ್ತಾದರ್ಥ್ಯಾಚ್ಚ ತತ್ತ್ವಭೂತಭಾವಸರ್ಗಾಣಾಂ .

ತಸ್ಮಾದ್ಯುಕ್ತಮೇತತ್ಪ್ರಕರಣಾಂಗತ್ವಾತ್ಸಾರೂಪ್ಯಂ ಪಶ್ಚಾನ್ನಿರ್ದಿಶ್ಯತೇ .

ತದಸಂಬಂಧಾದಿತರತ್ಪ್ರಾಗಿತಿ .

ಆಹ-ಯದಿ ತರ್ಹಿ ಭವಾನ್ಪ್ರಾಗ್ವೈರೂಪ್ಯಾಭಿಧಾನಂ ನ್ಯಾಯ್ಯಂಮನ್ಯತೇ ತದ್ವಕ್ತವ್ಯಂ
ಕಿಂ ಪುನರಿದಂ ವೈರೂಪ್ಯಮಿತಿ .

ಉಚ್ಯತೇ-

90 sanskritdocuments.org



ಯುಕ್ತಿದೀಪಿಕಾ

..ಹೇತುಮದನಿತ್ಯಮವ್ಯಾಪಿ ಸಕ್ರಿಯಮನೇಕಮಾಶ್ರಿತಂ ಲಿಂಗಂ .

ಸಾವಯವಂ ಪರತಂತ್ರಂ ವ್ಯಕ್ತಂ ವಿಪರೀತಮವ್ಯಕ್ತಂ .. 10 ..

ತತ್ರ ಹೇತುಃ ಕಾರಣಮಿತ್ಯನರ್ಥಾಂತರಂ .ತದಸ್ಯಾಸ್ತೀತಿ ಹೇತುಮತ್ .ನಿತ್ಯಂ ಧ್ರುವಂ
.

ನ ನಿತ್ಯಮನಿತ್ಯಂ .ವ್ಯಾಪ್ನೋತೀತಿ ವ್ಯಾಪಿ .ನವ್ಯಾಪ್ಯವ್ಯಾಪಿ .ಅಸರ್ವಗತಮಿತ್ಯರ್ಥಃ
.

ಸಹ ಕ್ರಿಯಯಾ ಸಕ್ರಿಯಂ .ಅನೇಕಂ ಭಿನ್ನಂ .ಆಶ್ರಿತಮಾಧೇಯಂ .ಲಿಂಗಂ
ತಲ್ಲಕ್ಷಣೋಪಪನ್ನಂ . ಅವಯೂಯಂತ ಇತ್ಯವಯವಾಃ . ಪೃಥಗುಪಲಭ್ಯಂತ
ಇತ್ಯರ್ಥಃ .
ಸಹಾವಯವೈಃ ಸಾವಯವಂ .ಪರತಂತ್ರಮನ್ಯಾಧೀನಂ .ಏತೇ ಹೇತುಮದಾದಯಃ
ಪರತಂತ್ರಾಂತಾ ನಿರಪವಾದಾಃ ವ್ಯಕ್ತಸ್ಯಾಸಾಧಾರಣಾ ಪ್ರಧಾನಪುರುಷಾಭ್ಯಾಂ
ಧರ್ಮಾಃ .
ಆಹ-ಹೇತುಮದಿತ್ಯವಿಶೇಷಃ ಸರ್ವತ್ರ ಸದ್ಭಾವಾತ್ .ವ್ಯಕ್ತಾವ್ಯಕ್ತಪುರುಷಾಣಾಂ ಹಿ
ಸರ್ವೇಷಾಂ ಹೇತುರಸ್ತೀತಿ ಅವಿಶೇಷ ಏವಾಯಂ ಪಠಿತವ್ಯಃ .
ಉಚ್ಯತೇ ನ, ಕಾರಕಪರಿಗ್ರಹಾತ್ .ಯದ್ಯಪಿ ವ್ಯಕ್ತಾವ್ಯಕ್ತಪುರುಷಾಣಾಮವಿಶಿಷ್ಟಂ
ಹೇತುಮತ್ತ್ವಂ ತಥಾಪಿ ವಿಶಿಷ್ಟಸ್ಯ ಕಾರಕಸ್ಯ ಹೇತೋಃ ಪರಿಗ್ರಹಂ ಕರಿಷ್ಯಾಮಃ .
ಸ ಚ ವ್ಯಕ್ತಸ್ಯೈವ ನಾನ್ಯಸ್ಯೇತಿ ನಾಯಮವಿಶೇಷೋ ಭವಿಷ್ಯತಿ .

ಆಹ-ತದನುಪಪತ್ತಿಃ,ವಿಶೇಷಾನುಪಾದಾನಾತ್ .ಹೇತುರಿತಿಸಾಮಾನ್ಯಶಬ್ದೋಽಯಂ
.

ಸಾಮಾನ್ಯಶಬ್ದಾಶ್ಚ ನಾರ್ಥಪ್ರಕರಣಶಬ್ದಾಂತರಾಭಿಸಂಬಂಧಮಂತರೇಣ
ವಿಶೇಷೇಽವತಿಷ್ಠಂತ ಇತಿ ವಿಶೇಷಉಪಾದೇಯಃ ಸ್ಯಾತ್ .ಸ ತು ನೋಪಾದೀಯತೇ
.

ತಸ್ಮಾತ್ತೇ ಅವಿಶೇಷಾ ಏವೇತಿ .

ಉಚ್ಯತೇ ನ,ಸರ್ವಸಂಭವಿನೋಽಭಿಧಾನಸ್ಯ ಪ್ರಕರ್ಷಾರ್ಥತ್ವಾತ್ .ಇಹಯಃ
ಸರ್ವಸಂಭವೀ ಧರ್ಮ ಏಕವಿಷಯ ಉಪಾದೀಯತೇ ತಸ್ಮಾತ್ಪ್ರಕರ್ಷೋ
ವಿಜ್ಞಾಯತೇ .

ತದ್ಯಥಾ ಭೋಕ್ತಾ ಮಾಣವಕ ಇತ್ಯುಕ್ತೇ ಸರ್ವೇಷಾಂ ಭೋಕ್ತೃತ್ವಸ್ಯ ಸಂಭವಾದೇವಂ
ವಿಜ್ಞಾಯತೇಪ್ರಕರ್ಷೇಣಾಯಂಭೋಕ್ತೇತಿ,ಏವಮಿಹಾಪಿಸರ್ವಸಂಭವೀತ್ಯಾಹಾಚಾರ್ಯೋ
ವ್ಯಕ್ತಂ ಹೇತುಮದಿತಿ . ತೇನ ವಯಮಸ್ಮಾತ್ಪ್ರಕರ್ಷಂ ವಿಜ್ಞಾಸ್ಯಾಮಃ . ಕಶ್ಚ
ಪ್ರಕರ್ಷಃ ? ಕಾರಕಜ್ಞಾಪಕಯೋರುಭಯೋರಪಿ ಸಂಭವೇ ಕಾರಕಸ್ಯೈವ ಗ್ರಹಣಂ .

ಅನಿತ್ಯಶಬ್ದಸಂಬಂಧಾದ್ವಾ .ಅಥವಾಽಯಮಾಚಾರ್ಯೋಹೇತುಮದಿತ್ಯುಕ್ತ್ವಾಽನಿತ್ಯಮಿತಿ

yuktidIpikA.pdf 91



ಯುಕ್ತಿದೀಪಿಕಾ

ಪಠತಿ . ಶಬ್ದಾಂತರಾಭಿಸಂಬಂಧಾತ್ . ಯೋಽನಿತ್ಯಸಹಚರೋ ಹೇತುಸ್ತಸ್ಯೇಹ
ಗ್ರಹಣಂ
ಗಮ್ಯತೇ . ಕಶ್ಚಾನಿತ್ಯಸಹಚರೋ ಹೇತುಃ ? ಕಾರಕಃ .
ಆಹ ಏವಮಪ್ಯನುಪಪನ್ನಮೇತತ್ . ಕಸ್ಮಾತ್ ?ಉಭಯತ್ರ ತತ್ಸಂಭವಾತ್ .

ಉತ್ಪಾದ್ಯವ್ಯಂಗ್ಯಯೋರ್ಹಿವಿನಾಶಂಪಟಾದಿಷುದೃಷ್ಟತ್ವಾತ್ಅವ್ಯಭಿಚಾರಾತ್ತಂತ್ರಾಂತರೀಯಾ
ಮನ್ಯಂತೇ .ತಸ್ಯ ವಾ ಪರಿಹಾರೋ ವಕ್ತವ್ಯಃ .ನವಾ ವಕ್ತವ್ಯೋ ವಿಶೇಷೇ ಸ್ಥಿತಿರಸ್ತೀತಿ
.

ಉಚ್ಯತೇ ನ,ಏಕಾಂತವಾದಪ್ರಸಂಗಾತ್ .ಸರ್ವೇಣ ಹಿ ವಾದಿನಾಽವಶ್ಯಂ
ಕಿಂಚಿನ್ನಿತ್ಯಮಭ್ಯುಪಗಂತವ್ಯಂ .ಅಂತತೋ ವಿನಾಶೇಽಪಿ ನ ಕಶ್ಚಿದರ್ಥಃ
ಶಬ್ದಬುದ್ಧಿಭ್ಯಾಂ ನ ವ್ಯಜ್ಯತೇ . ತಥಾ ಸತ್ಯೇಕಾಂತವಾದೋಽಯಂ ಸ್ಯಾತ್ .ಸ ಚ
ಯುಕ್ತಿಮದ್ಭಿರ್ನೇಷ್ಯತೇ . ತಥಾ ಚ ಸಂಸ್ಕೃತಮಪ್ಯೇವಂ ಕಲ್ಪ್ಯಮಾನೇ ವಿನಾಶಿ
ಸ್ಯಾತ್ .

ತಸ್ಮಾದುತ್ಪಾದ್ಯವ್ಯಂಗ್ಯಯೋರ್ವಿನಾಶಂ ಬ್ರುವತೋಽತಿಸಾಹಸಂ .

ಆಹ-ಅನಿತ್ಯತ್ವಾನುಪಪತ್ತಿಃ ಸತ್ಕಾರ್ಯವಾದಾಭ್ಯುಪಗಮಾತ್ .ಯಥೈವ ಹಿ ನಾಸತ
ಉತ್ಪತ್ತಿರಸ್ತ್ಯೇವಂ ಸತೋಽಪಿ ವಿನಾಶೇನ ನ ಭವಿತವ್ಯಂ .ಅಥ ಸತೋಽಪಿ
ವಿನಾಶೋಽಭ್ಯುಪಗಮ್ಯತೇ ತೇನ ಪ್ರಲಯಕಾಲೇ ವಿನಷ್ಟಾನಾಂ ತತ್ತ್ವಾದೀನಾಂ
ಪ್ರಶ್ಚಾದಸತಾಮುತ್ಪತ್ತಿಃ ಸತ್ಕಾರ್ಯವಾದಂ ನಿರಾಕುರ್ಯಾತ್ . ತಸ್ಮಾದನಿತ್ಯಂ
ವ್ಯಕ್ತಮಿತ್ಯಯುಕ್ತಂ .

ಉಚ್ಯತೇ-ನ,ವ್ಯಕ್ತ್ಯಪಗಮಪ್ರತಿಜ್ಞಾನಾತ್ .ಸದಾವಯಂಸತೋಽವಿನಾಶಮಾಚಕ್ಷಾಣಾಃ
(na ?) ಸತ್ಕಾರ್ಯವಾದಂ ಪ್ರತ್ಯಾಚಕ್ಷೀಮಹಿ . ಕಾರಣಾನಾಂ ತು ಯಃ ಪರಸ್ಪರಂ
ಸಂಸರ್ಗಾತ್
ಸಂಸ್ಥಾನವಿಶೇಷಪರಿಗ್ರಹಸ್ತಸ್ಯ ವಿರೋಧಿಶಕ್ತ್ಯಂತರಾವಿರ್ಭವಾದ್ವ್ಯಕ್ತಿಸ್ತಿರೋಧೀಯತ
ಇತ್ಯೇತದ್ ವಿನಾಶಶಬ್ದೇನ ವಿವಕ್ಷಿತಂ . ತಥಾ ಚ ವಾರ್ಷಗಣಾಃ ಪಠಂತಿ- ᳚ತದೇತತ್
ತ್ರೈಲೋಕ್ಯಂ ವ್ಯಕ್ತೇರಪೈತಿ,ನ ಸತ್ತ್ವಾದಪೇತಮಪ್ಯಸ್ತಿ ವಿನಾಶಪ್ರತಿಷೇಧಾತ್ .

ಅಸಂಸರ್ಗಾಚ್ಚಾಸ್ಯ ಸೌಕ್ಷ್ಮ್ಯಂ ಸೌಕ್ಷ್ಮ್ಯಾಚ್ಚಾನುಪಲಬ್ಧಿಸ್ತಸ್ಮಾದ್ವ್ಯಕ್ತ್ಯಪಗಮೋ
ವಿನಾಶಃ .ಸ ತು ದ್ವಿವಿಧಃ-ಆ ಸರ್ಗಪ್ರಲಯಾತ್ ತತ್ತ್ವಾನಾಂ
ಕಿಂಚಿತ್ಕಾಲಾಂತರಾವಸ್ಥಾನಾದಿತರೇಷಾಂ ಇತಿ .

ಆಹ-ಅಯುಕ್ತಮೇತತ್ . ಕಸ್ಮಾತ್ ?ವಿಪ್ರತಿಪತ್ತೇಃ .ಸರ್ವಮೇವ ಕ್ಷಣಿಕಂ
ಬುದ್ಧಿಬೋಧ್ಯಮಾಕಾಶನಿರೋಧವರ್ಜಿತಮಿತಿ ಶಾಕ್ಯಪುತ್ರೀಯಾಃ ಪ್ರತಿಪನ್ನಾಃ .

ತೇಷಾಂ
ಪ್ರತಿಷೇಧೋ ವಕ್ತವ್ಯೋ ವಾ ನ ವಕ್ತವ್ಯಂ ದ್ವಿವಿಧಮನಿತ್ಯಮಿತಿ .ಉಚ್ಯತೇ-ನ,

ಹೇತ್ವನುಪಗಮಾತ್ .ಪ್ರತಿಕ್ಷಣಮುಚ್ಛಿದ್ಯತೇ ತ್ರೈಲೋಕ್ಯಮಿತ್ಯತ್ರ ಲಿಂಗಮಭಿಯುಕ್ತಾ

ಅಪಿ ನೋಪಲಭಾಮಹೇ . ತಸ್ಮಾತ್ ನೈತದಸ್ಮಾಕಂ ಬುದ್ಧಾವವತಿಷ್ಠತ ಇತಿ .

ಆಹ-ಅಂತೇ ಕ್ಷಯದರ್ಶನಾತ್,ಇಹಯಸ್ಯಾಂತೇ ಕ್ಷಯಸ್ತಸ್ಯ ಕ್ಷಣಿಕತ್ವಂ ದೃಷ್ಟಂ .

ತದ್ಯಥಾ, ಪ್ರದೀಪಜ್ವಾಲಾಬುದ್ಧಿಶಬ್ದಾನಾಂ . ಅಸ್ತಿ ಚಾಂತೇ ಕ್ಷಯಃ ಸಂಸ್ಕಾರಾಣಾಂ
ತಸ್ಮಾತ್
ಕ್ಷಣಿಕಾಃ ಉಚ್ಯಂತೇ . ತದನುಪಪತ್ತಿಃ,ಸಾಧ್ಯತ್ವಾತ್ .ಇಹ ತು ಸಿದ್ಧೇನಾತಿದೇಶೋ
ಭವತಿ . ತದ್ಯಥಾ ಗವಾ ಗವಯಸ್ಯ .ನ ತು ಪ್ರದೀಪಜ್ವಾಲಾಬುದ್ಧಿಶಬ್ದಾನಾಂ
ಕ್ಷಣಿಕತ್ವಂ ಪ್ರಸಿದ್ಧಂ .ಅತೋ ನ ಕಿಂಚಿದೇತತ್ .

ಆಹ-ನೈತದಪ್ರಸಿದ್ಧಂ . ಕಸ್ಮಾತ್ ?ವೃದ್ಧ್ಯದರ್ಶನಾತ್ .ಯದಿ ಹಿ ಅವಿನಷ್ಟಾಯಾಂ
ಜ್ವಾಲಾಯಾಮಿಂಧನಾಂತರಾಲೇ ಜ್ವಾಲಾಂತರಮುತ್ಪದ್ಯೇತ ವೃದ್ಧಿರಪಿ ಸ್ಯಾತ್,ನ ತು
ದೃಶ್ಯತೇ . ತಸ್ಮಾದನವಸ್ಥಿತಾ ಪ್ರದೀಪಜ್ವಾಲಾ . ಕಿಂಚಾಶ್ರಯಾಭಾವಾತ್ .

ಯದಾಶ್ರಯಾ ಜ್ವಾಲೋತ್ಪತ್ತಿಸ್ತದುತ್ಪದ್ಯಮಾನೈವಾಸೌ ನಿರುಣದ್ಧೀತಿ ನ
ಯುಕ್ತಮಸ್ಯಾ
ವಿನಾಽಽಶ್ರಯೇಣಾವಸ್ಥಾತುಂ .ಉಪಯುಕ್ತೇಂಧನಾಯಾಅಪ್ಯವಸ್ಥಾನಪ್ರಸಂಗಾತ್
.

ಕಿಂಚಾವರಣೋಪರಿಪಾತೇನಪ್ರಭಾಭೇದಪ್ರಸಂಗಾತ್ .ಜ್ವಾಲಾನಾಮವಸ್ಥಾನಮಿಚ್ಛತ
ಉಪರಿಷ್ಟಾದಾವರಣೋಪನಿಪಾತಾತ್ ಪ್ರಭಾಯಾಸ್ತಂತೋರಿವ ದ್ವೈಧೀಕರಣಂ
ಸ್ಯಾತ್ .

ಅನಿಷ್ಟಂಚೈತತ್ . ತಸ್ಮಾನ್ನ ದೀಪೇ ಜ್ವಾಲಾನಾಮವಸ್ಥಿತಿರಸ್ತೀತಿ .ಏತೇನ
ಶಬ್ದೋಽಪಿ ಪ್ರತ್ಯುಕ್ತಃ . ಕಥಂ ? ತಸ್ಯಾಪಿಯದಿ ವಿನಾಶೋ ನ ಸ್ಯಾತ್,

ದ್ರುತಪವನಾಂಬುಧಾರಾಭಿಘಾತಾತ್ ಪ್ರತಿಕ್ಷಣಮಪೂರ್ವಶಬ್ದಾವಿರ್ಭಾವಾತ್
ಪೂರ್ವಶಬ್ದವಿನಾಶಾಚ್ಚ ವೃದ್ಧಿಃ ಸ್ಯಾತ್ .ಅದೃಷ್ಟಾ ಚಾಸೌ . ಕಿಂಚ,

ಪ್ರತ್ಯಕ್ಷತ ಉಪಲಬ್ಧೇಃ .ಪಾಣ್ಯುಪಘಾತಜೋ ಹಿ ಶಬ್ದ ಉತ್ಪತ್ತೇರೂರ್ಧ್ವಂ ನ
ಭವತೀತಿ ಪ್ರತ್ಯಕ್ಷಸಿದ್ಧಂ .ಅಭಿವ್ಯಕ್ತಿರಿತಿ ಚೇನ್ನ,ನಿಯಮಾದರ್ಶನಾತ್ .

ಶಬ್ದಾನಾಂ ವಾಚ್ಯವಕ್ತೃಭೇದಭಿನ್ನಾನಾಂ ಕಾರಣನಿಯಮೋ ದೃಷ್ಟಃ .ನ ಚೈತದಸ್ತಿ
ಸಮಾನೇಂದ್ರಿಯಗ್ರಾಹ್ಯಾಣಾಂ . ಕಿಂಚ-ಪೃಥಕ್ ಶ್ರುತೇಃ .ಅಭಿವ್ಯಕ್ತಿಕಾರಣದೇಶಾಚ್ಚ
ಪೃಥಕ್ ಶ್ರೂಯತೇ ಶಬ್ದಃ .ನ ಚೈತದಭಿವ್ಯಂಗ್ಯಾನಾಂ ಘಟಾದೀನಾಂ ದೃಷ್ಟಮಿತಿ .

ಕ್ಷಣಿಕಬುದ್ಧೇಸ್ತು ಪ್ರಾಗೇವೋಕ್ತಾ ನಾಶಹೇತವಃ . ತತ್ರ ಯದುಕ್ತಂ ಸಾಧ್ಯತ್ವಾತ್
ಪ್ರದೀಪಜ್ವಾಲಾಬುದ್ಧಿಶಬ್ದಾದೀನಾಂ ಕ್ಷಣಿಕತ್ವಸ್ಯ ನ ಸಂಸ್ಕಾರಾಃ ಕ್ಷಣಿಕಾ
ಇತ್ಯೇತದಯುಕ್ತಂ .

ಉಚ್ಯತೇ-ಯದುಕ್ತಂ ವೃದ್ಧ್ಯದರ್ಶನಾದಿತಿ,ಅತ್ರ ಬ್ರೂಮಃ-ಅಯುಕ್ತಮೇತತ್ .

ಕಸ್ಮಾತ್ ?ವಿಶೇಷಪ್ರತಿಪತ್ತೇಃ . ಕ್ಷಣಿಕಮಿತ್ಯುಕ್ತಪರಿಮಾಣೋಽಯಂ ಕಾಲನಿರ್ದೇಶ
ಆಶ್ರೀಯತೇ,ವೃದ್ಧ್ಯಭಾವಾದಿಭ್ಯಶ್ಚ ಕದಾಚಿದ್ವಿನಾಶಮಾತ್ರಂ ಪ್ರತೀಯತೇ .

ಸ ತು ವಿನಾಶ ಏಕಕ್ಷಣಮವಸ್ಥಿತಾನಾಂ ಜ್ವಾಲಾನಾಂ ಭವತಿ ನ ಪುನಃ
ಕ್ಷಣದ್ವಯಮಿತ್ಯೇತದಪ್ರಮಾಣಕಮಾಜ್ಞಾಮಾತ್ರಂಚ ಗೃಹೀತಶಿಕ್ಷಾಕಃ ಕಃ
ಪ್ರತಿಪತ್ತುಮುತ್ಸಹೇತ ?ಯತ್ತೂಕ್ತಮಾವರಣೋಪನಿಪಾತಾತ್ ಪ್ರಭಾಭೇದಪ್ರಸಂಗ
ಇತಿ,
ಏತದಪ್ಯಯುಕ್ತಂ . ಕಸ್ಮಾತ್ ? ಉಭಯಥಾನುಪಪತ್ತೇಃ . ಕಿಂ ತಾವದ್ಯಸ್ಯ
ದ್ವೈಧೀಭಾವೋ
ದೃಷ್ಟಸ್ತದಕ್ಷಣಿಕಮಾಹೋಸ್ವಿದ್ಯಸ್ಯ ನ ದೃಷ್ಟಸ್ತತ್ ಕ್ಷಣಿಕಮಿತಿ . ಕಿಂಚಾತಃ
? ತದ್ಯದಿ ತಾವದೇವಮಭ್ಯುಪಗಮ್ಯತೇ ಯಸ್ಯ ದ್ವೈಧೀಭಾವಸ್ತದಕ್ಷಣಿಕಮಿತಿ
ತಂತೋರಕ್ಷಣಿಕತ್ವಪ್ರಸಂಗಃ .ಅಥಮತಂಯಸ್ಯ ದ್ವೈಧೀಕರಣಂ ನ
ದೃಷ್ಟಂ ತತ್ ಕ್ಷಣಿಕಮಿತಿಯಥಾ ಕಿಮತ್ರೋದಾಹರಣಂ . ಕುತಃ ?ಯಸ್ಮಾತ್ ನ
ಹ್ಯನುದಾಹೃತೋ ವಾದಃ .ಏತೇನ ಶಬ್ದವೃದ್ಧಿಃ ಪ್ರತ್ಯುಕ್ತಾ .ಯತ್ಪುನರೇತದುಕ್ತಂ
ಪಾಣ್ಯುಪಘಾತಜಶಬ್ದಾನವಸ್ಥಾನಾದಿತಿ, ತತ್ರ ಭವತೈವೋಕ್ತಂ ವ್ಯಂಗ್ಯತ್ವಾದಿತಿ .

ಯತ್ತೂಕ್ತಂ ನಿಯಮದರ್ಶನಾನ್ನ ವ್ಯಂಗ್ಯಃ ಶಬ್ದ ಇತಿ ತದಯುಕ್ತಂ,ಅನೇಕಾಂತಾತ್ .

ಯಥಾ
ಶುಕ್ಲಕೃಷ್ಣೌ ನಿಯಮತಃ ಶುಕ್ಲಕೃಷ್ಣಶಬ್ದಾಭ್ಯಾಂ ಪ್ರತ್ಯಾಯ್ಯೇತೇ,ನ ಚ ತೌ
ತಯೋರ್ನ ವ್ಯಂಗ್ಯೌ . ಏವಂ ಶಬ್ದಸ್ಯಾಪಿ ವಕ್ತ್ಯವಾದಿನಿಯಮಃ ಸ್ಯಾತ್, ನ
ಚಾವ್ಯಂಗ್ಯಃ
ಸ್ಯಾತ್ .ಯದಪ್ಯುಕ್ತಂ ವ್ಯಂಗ್ಯವ್ಯಂಜಕಯೋರ್ದೇಶಭೇದಾನುಪಪತ್ತೇರ್ನ ವ್ಯಂಗ್ಯಃ
ಶಬ್ದ ಇತಿ, ತದಪ್ಯಯುಕ್ತಂ . ಕಸ್ಮಾತ್ ?ಚಕ್ಷುರ್ವತ್ ತತ್ಸಿದ್ಧೇಃ . ತದ್ಯಥಾ-
ಚಕ್ಷುಷೋ ರೂಪಸ್ಯ ಚ ದೇಶಭೇದೇಽಪಿ ವ್ಯಂಗ್ಯವ್ಯಂಜಕಭಾವಃ,ಏವಂ ಶಬ್ದಸ್ಯಾಪಿ
ಸ್ಯಾತ್ . ತಸ್ಮಾನ್ನ ಶಬ್ದೋಽಪಿ ಕ್ಷಣಿಕಃ .ಬುದ್ಧೇಸ್ತು ಸ್ವಾಧಿಕಾರ ಏವ ಕ್ಷಣಿಕತ್ವೇ
ಹೇತುರಿತಿ ಕರಣೋ (kAraNam ?) ವಕ್ಷ್ಯಾಮಃ . ತತ್ರ ಯದುಕ್ತಮಂತೇ
ಕ್ಷಯದರ್ಶನಾತ್
ಪ್ರದೀಪಜ್ವಾಲಾಬುದ್ಧಿಶಬ್ದವತ್ ಕ್ಷಣಿಕಾಃ ಸಂಸ್ಕಾರಾ ಇತ್ಯೇತದಯುಕ್ತಮಿತಿ .

ಆಹ-ಇತಸ್ತರ್ಹಿ ಪ್ರದೀಪಾದೀನಾಮನ್ಯೇಷಾಂ ಚ ಭಾವಾನಾಂ ಕ್ಷಣಿಕತ್ವಂ .

ಕುತಃ ?ಅನವಸ್ಥಾನಹೇತ್ವಭಾವಾತ್ .ನಷ್ಟಶ್ಚೇದರ್ಥೋಽಭ್ಯುಪಗಮ್ಯತೇ
ನನು ಪ್ರಾಪ್ತಮಿದಮುತ್ಪನ್ನಮಾತ್ರಸ್ಯಾಸ್ಯ ವಿನಾಶವಿಘ್ನೋ ನಾಸ್ತೀತಿ ಕೌಟಸ್ಥ್ಯಂ
ಸರ್ವಭಾವಾನಾಂ ಪ್ರಾಪ್ತಮಿತಿ .ಉಚ್ಯತೇ-ನ, ಕಾರಣೋಪಪತ್ತೇಃ .ಅಧಿಕಾರೋ ಹಿ
ಸರ್ವಭೂತಾನಾಂ ಸಂಸ್ಕಾರವಶಾದುತ್ಪತ್ತಿಸ್ತದವಸ್ಥಾನಮೇವ ತೇಷಾಮಲಂ
ಸ್ಥಿತಯೇ .

ಸತಿ ವಿನಶ್ವರತ್ವೇ ಸಂಸ್ಕಾರೋಪಯೋಗೇ ತು ಸ್ಥಿತ್ಯಪಭ್ರಂಶ ಇತ್ಯತೋಽಸ್ತಿ

ಕಿಂಚಿತ್ಕಾಲಮವಸ್ಥಾನಂ ಭಾವಾನಾಂ .ನ ಚ ಕೌಟಸ್ಥ್ಯಪ್ರಸಂಗಃ . ಕಿಂಚಾನ್ಯತ್-

ಸಂತತಿವಿನಾಶಪ್ರಸಂಗಾತ್ .ನಂಷ್ಟುಶ್ಚೇದುತ್ಪತ್ತಿಸಮನಂತರಂ ವಿನಾಶ ಇಷ್ಯತೇ,
ಸಂತತಿರಪ್ಯಂತೇ ಕ್ಷಯದರ್ಶನಾತ್ ನಂಷ್ಟ್ರೀ . ತಸ್ಯಾ ಅಪಿ ತಥೈವ ವಿನಾಶಃ ಪ್ರಾಪ್ತಃ .
ತತಶ್ಚ ತಡಿದ್ವಿಲಸಿತವತ್ಕ್ಷಣದೃಷ್ಟನಷ್ಟಸ್ಯ ತ್ರೈಲೋಕ್ಯಸ್ಯಾಭಾವೇ
ಸಂಸಾರೋಚ್ಛೇದಪ್ರಸಂಗಃ . ತಸ್ಮಾದಯುಕ್ತಂ ನಂಷ್ಟುರುತ್ಪತ್ತಿಸಮಕಾಲಮೇವ
ವಿನಾಶ ಇತಿ . ಕಾರಣಾವಸ್ಥಾನಾತ್ ನ ದೋಷ ಇತಿ ಚೇತ್-ಸ್ಯಾನ್ಮತಂ,ಅಸ್ತಿ
ಕಾರಣಂ ಪೂರ್ವೋತ್ಪನ್ನೋ ಭಾವಉತ್ತರಸ್ಯೋತ್ಪತ್ತೌ .ಸ ಚಾಪ್ಯುತ್ತರಸ್ಯ,ಇತ್ಯೇವಂ
ಸಂತತೇರನುಚ್ಛೇದೋವಿರೋಧಿಭಾವಾಂತರಸಂಸರ್ಗಾತ್ತೂಭಯತಸ್ತಥೋತ್ಪತ್ತೇರ್ಭ್ರಂಶ
ಇತಿ .ಏತದಪ್ಯಯುಕ್ತಂ . ಕಸ್ಮಾತ್ ?ಪೂರ್ವಹೇತುತ್ಯಾಗಾತ್ .ಪ್ರಾಗುಕ್ತಂ ಯೇನ
ನಂಷ್ಟವ್ಯಮಸೌ ಮಂತ್ರೌಷಧಪ್ರಯೋಗೈರಪಿ ಕ್ಷಣಾದೂರ್ದ್ಧ್ವಂ ನಾವತಿಷ್ಠತೇ .

ಸಾಂಪ್ರತಂ ತು ನಂಷ್ಟ್ರೀ ಸಂತತಿಃ ಕಾರಣವಶಾದೇವ ತಿಷ್ಠತೀತಿ
ಸೋಽಯಂ ಪೂರ್ವಹೇತುತ್ಯಾಗಃ .ವಿನಾಶಹೇತ್ವಭಾವಾತ್ ಕ್ಷಣಿಕತ್ವಮಿತಿ
ಚೇತ್,ಸ್ಯಾದೇತತ್ ನಾಸ್ತಿ ಭಾವಾನಾಂ ವಿನಾಶಹೇತೋರುಪಲಂಭ ಇತಿ .ಅತಃ
ಸ್ವಾಭಾವಿಕಃ ಪ್ರಧ್ವಂಸಃ . ತಸ್ಮಾದುತ್ಪತ್ತಿಸಮಕಾಲಮಸೌ ಕೇನ ವಾರ್ಯತೇ .

ಇದಮಪ್ಯಯುಕ್ತಂ . ಕಸ್ಮಾತ್ ? ಅನಭ್ಯುಪಗಮಾತ್ . ಕೋ ಹ್ಯೇತದವಮಂಸ್ಯತಿ
ಅಹೇತುಕೋ
ವಿನಾಶಃ . ಕಿಂ ತರ್ಹಿ ಪ್ರಾಗೇವೋಕ್ತಮರ್ಥವಶಾದ್ಭಾವಾನಾಂ ಸ್ಥಿತಿಸ್ತದವ
..ವಿರೋಧಿದ್ರವ್ಯಾಂತರಸಂಬಂಧೇನಾಧ್ಯಾತ್ಮಿಕಾದಿನಾ ಭವತೀತಿ .ವಿನಾಶಸ್ಯ
ವಿನಾಶಪ್ರಸಂಗಾದಯುಕ್ತಮಿತಿ ಚೇತ್, ಯದಿ ತರ್ಹ್ಯಭಾವೋಽಪಿ ಹೇತುಮಾನ್
ಪರಿಕಲ್ಪ್ಯತೇ;
ಪ್ರಾಪ್ತಮಸ್ಯಾಪಿ ಘಟವದ್ ವಿನಾಶಿತ್ವಂ . ಅನಿಷ್ಟಂ ಚೈತತ್ . ತಸ್ಮಾದಹೇತುಕೋ
ವಿನಾಶ
ಇತ್ಯೇತದಯುಕ್ತಂ . ಕಸ್ಮಾತ್ ?ವ್ಯಕ್ತ್ಯಪಗಮಪ್ರತಿಜ್ಞಾನಾತ್ .ಭಾವವಿನಾಶಿನಂ
ಪ್ರತಿ ಸತ್ಯಮೇವಾಯಮುಪಾಲಂಭಃ ಸ್ಯಾತ್ .ವ್ಯಕ್ತ್ಯಪಗಮಸ್ತು ನೋ ವಿನಾಶಃ . ಸ
ತು
ಹೇತುಮತ್ತ್ವೇನ ಕಥಂ ವಿರೋತ್ಸ್ಯತ ಇತಿ . ತಸ್ಮಾನ್ನ ವಿನಾಶಹೇತ್ವಭಾವಾತ್ ಕ್ಷಣಿಕಂ
ಸಂಸ್ಕೃತಮಿತಿ .ಇತಶ್ಚ ನ ಕ್ಷಣಿಕಂ . ಕಸ್ಮಾತ್ ?ಅಗ್ರಹಣಪ್ರಸಂಗಾತ್ .

ಇಹಾಸತೋಽಗ್ರಹಣಂ ದೃಷ್ಟಂ . ತದ್ಯಥಾ ದ್ವಿತೀಯಸ್ಯ ಶಿರಸಃ . ಕ್ಷಣಾದೂರ್ಧ್ವಂ
ಚ ತೇ ಘಟಾದಯೋ ನ ಭವಂತಿ . ತಸ್ಮಾತ್ತೇಷಾಮಪ್ಯಗ್ರಹಣಪ್ರಸಂಗಃ .
ತತ್ಸದೃಶೋತ್ಪತ್ತೇರದೋಷ ಇತಿ ಚೇತ್ ಸ್ಯಾದೇತತ್ - ಉತ್ಪತ್ತಿಸಮಕಾಲಂ
ನಿರೋಧೇಽಪಿ

ಘಟಸ್ಯಾನ್ಯಸ್ಯ ತಾದೃಶಸ್ಯೋತ್ಪತ್ತಿರ್ಭವತಿ,ತನ್ನಿರೋಧೇಽನ್ಯಸ್ಯೇತ್ಯೇವಮವಿಚ್ಛೇದೇನ
ಗ್ರಹಣಂ ಭವತಿ,ಜ್ವಾಲಾನದೀಸ್ರೋತೋಽನುಸಂಧಾನವದಿತಿ .ಏತದಪ್ಯಯುಕ್ತಂ .

ಕುತಃ ? ಕಾರಣಾಭಾವಾತ್ . ಸ್ಯಾದೇತದೇವಂ ಯದಿ ತದಾನೀಂ ಸದೃಶೋತ್ಪತ್ತೌ
ಕಾರಣಂ
ಸ್ಯಾತ್ . ನ ತು ತದಸ್ತಿ, ಪ್ರಾಗೇವ ನಿರೋಧಾತ್ . ತಸ್ಮಾದಸದೇತತ್ .

ಪೂರ್ವೋತ್ಪನ್ನಸ್ಯ
ಕಾರಣಭಾವಾತ್ತತ್ಸಿದ್ಧಿರಿತಿ ಚೇನ್ನ,ಉಪಾದಾನಾತ್ ತನ್ನಿಷ್ಪತ್ತಿಪ್ರಸಿದ್ಧೇಃ .
ಇಹೋಪಾದಾನಾನ್ಮೃತ್ಪಿಂಡಕಸಂಜ್ಞಕಾಲ್ಲೋಕೇ ಘಟನಿಷ್ಪತ್ತಿಃ ಪ್ರಸಿದ್ಧಾ .ನ ಚ
ತದಾನಿಮಸ್ತಿಮೃತ್ಪಿಂಡಃ .ಕಿಂಚ ಕ್ರಮನುಪಲಬ್ಧೇಃ .ಇಹಶಿಬಿಕಾದೀನಾಮನುಕ್ರಮೇಣ
ಘಟೋತ್ಪತ್ತಿರುಪಲಭ್ಯತೇ .ನ ಚಾನುಕ್ರಮೋಽಸ್ತಿ . ಕಿಂಚ ಕಾರಕಸಾಮಗ್ರ್ಯಾಭವಾತ್
.

ಇಹ ಕುಂಭಕಾರದಂಡಚಕ್ರಸೂತ್ರೋಪಲಸಾಮಗ್ರ್ಯಾದ್ ಘಟನಿಷ್ಪತ್ತಿಃ ಪ್ರಸಿದ್ಧಾ .
ನ ಚಾಸ್ತ್ಯೇಷಾಂ ತತ್ರ ಸಂಭವಃ . ಕಿಂಚ ತದುತ್ಪಾದ್ಯಾಂತರೋತ್ಪಾದ್ಯಸ್ಯಾನಿಷ್ಪತ್ತೇಃ .
ಇಹ ಘಟಾದ್ ಘಟೇ ನಿರ್ವೃತ್ತಿರ್ನ ಪ್ರಸಿದ್ಧಾ ಲೋಕೇ .ನ ಚಾಪ್ರಸಿದ್ಧೋಽಸ್ತಿ
ದೃಷ್ಟಾಂತಃ .ಬುದ್ಧಿಶಬ್ದವದಿತಿ ಚೇತ್ ಸ್ಯಾದೇತತ್ಯಥಾ ಬುದ್ಧಿರ್ಬುದ್ಧ್ಯಂತರಂ
ಸದೃಶಂ ಸೂತೇ, ಶಬ್ದಶ್ಚ ಶಬ್ದಾಂತರಮೇವಂ ಘಟಾದ್ಘಟನಿಷ್ಪತ್ತಿರ್ಭವತಿ
ಇತಿ .ಏತದಪ್ಯಸತ್ . ಕಸ್ಮಾತ್ ?ಸಿದ್ಧಂ ಹಿ ಬುದ್ಧೇರ್ಬುದ್ಧ್ಯಂತರಂ ಶಬ್ದಾಚ್ಚ
ಶಬ್ದಾಂತರಂಜಾಯತಇತ್ಯೇತದಪ್ಯಸ್ಮಾಕಂಪ್ರಸಿದ್ಧಂ .ತಸ್ಮಾತ್ಪ್ರಲಾಪಮಾತ್ರಮೇತತ್
.

ತತ್ರ ಯದುಕ್ತಂ ಸದೃಶೋತ್ಪತ್ತೇಃ ಸೋಽಯಮಿತಿ ಗ್ರಹಣಮವಿಚ್ಛಿನ್ನಂ ಕ್ಷಣಿಕತ್ವೇಽಪಿ
ಭಾವಾನಾಮಿತ್ಯೇತದಯುಕ್ತಂ .ಕಿಂಚಾನ್ಯತ್ .ಕಾರ್ಯೋತ್ಪತ್ತಿಕಾಲೇ ಕಾರಣನಿವೃತ್ತೇಃ
.ಯದಾ
ನಕಾರಣಮಸ್ತಿ ನ ತದಾ ಕಾರ್ಯಮುತ್ಪದ್ಯತೇ ದ್ವಯೋರ್ಘಟಯೋರ್ಯುಗಪದುಪಲಬ್ಧಿಪ್ರಸಂಗಾತ್
.

ಯದಾ ತು ಕಾರ್ಯಮುತ್ಪದ್ಯತೇ ತದಾ ಕಾರಣಂ ನಿರುದ್ಧಮಿತಿ ನಿರ್ಬೀಜಃ
ಪ್ರದುರ್ಭಾವಃ ಪ್ರಾಪ್ನೋತಿ .ಅನಿಷ್ಟಂ ಚೈತತ್,ಸತತೋತ್ಪತ್ತಿಪ್ರಸಂಗಾತ್ .

ಅನುತ್ಪನ್ನೇ ಹೇತುಸಾಮರ್ಥ್ಯಾದದೋಷ ಇತಿ ಚೇತ್ ಸ್ಯಾತ್ತದನುತ್ಪನ್ನೇ ಕಾರ್ಯೇ
ಕಾರಣೇನ
ಪ್ರಯೋಜನಂ .ಉತ್ಪನ್ನೇ ತದ್ವ್ಯಾಪಾರಾನರ್ಥಕ್ಯಾತ್ .ಅಸ್ತಿ ಚಾನುತ್ಪನ್ನೇ ಕಾರ್ಯೇ
ಕಾರಣಂ .

ಅತೋ ನ ನಿರ್ಬೀಜಃ ಪ್ರಾದುರ್ಭಾವ ಇತಿ . ಏತದಪ್ಯಯುಕ್ತಂ . ಕಸ್ಮಾತ್ ?

ಅಭಾವೇಽಪಿ

ತದುತ್ಪತ್ತಿಪ್ರಸಂಗಾತ್ . ಅಂಗ ತಾವತ್ ಅಣುಶೋ ವಿಭಜ್ಯತಾಮಗ್ನೌ ವಾ
ಕ್ಷಿಪ್ಯಂತಾಂ,
ತಂತವಸ್ತದಾಪಿ ಪ್ರಸಿದ್ಧವಿನಾಶಾನಾಮಭೂವನ್ನಿತಿ ಶಕ್ಯಮುಪದೇಷ್ಟುಂ, ಯದಿ
ತೇಭ್ಯಃ
ಪಟಉತ್ಪದ್ಯತೇ .ತಸ್ಮಾದ್ಭ್ರಾಂತಿರಿಯಂ .ಯುಗಪತ್ಕಾರ್ಯಕಾರಣಯೋರುತ್ಪತ್ತಿನಿರೋಧೌ
ತುಲಾನತೋನ್ನತವದಿತಿ ಚೇತ್ ಸ್ಯಾದೇತದ್ಯಥಾ ನಾಮೋನ್ನಾಮೌ ತುಲಾಂತರ್ಯಾ
(?)ಯೌಗಪದ್ಯೇನ
ಭವತ ಏವಮುತ್ಪತ್ತಿವಿನಾಶೌ ಕಾರ್ಯಕಾರಣಯೋರಿತಿ . ತದಪ್ಯಯುಕ್ತಂ . ಕಸ್ಮಾತ್
?ಕಾರ್ಯಕಾರಣಭಾವಾದರ್ಶನಾತ್ .ಕಿಮಿದಮುದಕೇ ನಿಮಜ್ಜದ್ಭಿಃ ಫೇನಮವಲಂಬ್ಯತೇ
? ತುಲ್ಯಾ ತಸ್ಯ ಹ್ಯೇಕಸ್ಯಾವನತಿರವಸ್ಥಾ ತದ್ ದ್ವಿತೀಯಸ್ಯೋನ್ನತಯೇ
ಹೇತುರ್ಭವತಿ,
ಭವತಃ ಕಾರಣವಿನಾಶಃ ಕಾರ್ಯೋತ್ಪತ್ತಿಶ್ಚ ಯೌಗಪದ್ಯೇನ ಭವತಃ .ನ ಚ
ತಯೋರ್ಹೇತುಮದ್ಭಾವಃ ಶಕ್ಯಃ ಕಲ್ಪಯಿತುಂ . ತಸ್ಮಾದಯುಕ್ತಮೇತತ್ .

ವಿಶೇಷಗ್ರಹಣಾತ್
ಕ್ಷಣಿಕತ್ವಸಿದ್ಧಿರಿತಿ ಚೇತ್ ಸ್ಯಾನ್ಮತಂ- ಯದ್ಯುತ್ಪನ್ನಮಾತ್ರೋಪರತಿರ್ನಾಸ್ತಿ
ಭಾವಾನಾಂ,
ಕಿಂಕಯುತಃ ಶರೀರಾದೀನಾಂಪ್ರಾಣಾಪಾನಶ್ರಮರೂಪಾದಿಕೃತೋಽಬ್ಜಾಶ್ಮಪ್ರಭೃತೀನಾಂ
ಚ
ಶೀತೋಷ್ಣಸ್ಪರ್ಶಕೃತೋಭೇದಃ ?ಘಂಟಾದೀನಾಂಚಾಶಬ್ದಕಾನಾಂಪಶ್ಚಾಚ್ಛಬ್ದವತಾಂ
ಗ್ರಹಣಂ, ತಸ್ಮಾದನಿಷಿದ್ಧಃ ಕ್ಷಣಭಂಗ ಇತ್ಯೇತಚ್ಚಾಯುಕ್ತಂ . ಕಸ್ಮಾತ್
?ಉಕ್ತತ್ವಾತ್ .ಉಕ್ತಮತ್ರೋತ್ತರಂ ಕಾರಣಾಭಾವೇಽನುತ್ಪತ್ತಿಪ್ರಸಂಗಾಏದಿತಿ .

ಕಿಂಚ ಸಂಸ್ಥಾನಾಂತರಾನುಪಲಧೇಃ .ನ ಹ್ಯತ್ರ ಪೂರ್ವಸಂಶಾನವಿಪರೀತಂ
ಸಂಸ್ಥಾನಾಂತರಂ ಗೃಹ್ಣೀಮಹೇ . ತಸ್ಮಾದವಿಶಿಷ್ಟಾಸ್ತ ಇತ್ಯೇವಮವಗಮ್ಯತಾಂ .

ವಿಶೇಷಗ್ರಹಣಂತ್ವವಸ್ತ್ವಂತರಾನುಗ್ರಹೇ ಶಕ್ತ್ಯಂತರಾವಿರ್ಭಾವಾತ್ .ಊಕ್ತಂ ಚ-

᳚ವ್ಯಕ್ತೇರಪಗಮೋಽಭೀಷ್ಟಃ ಪೂರ್ವಸಂಸ್ಥಾನಹಾನಿತಃ . ತದಭಾವಾದಸಿಧೋಽಸ್ಯ
ವಿಶೇ .. (Here in the Ms, a considerable portion is left bland and it is

apparent that discussion on the karikas XI and XII has been left out)

——————-

ಕಾರಿಕಾ 13

——————-

..ಸತ್ತ್ವಂ ಲಘು ಪ್ರಕಾಶಕಮಿಷ್ಟಮುಪಷ್ಟಂಭಕಂ ಚಲಂ ಚ ರಜಃ .
ಗುರು ವರಣಕಮೇವ ತಮಃ ..

ಏವಶಬ್ದಃ ಪ್ರತ್ಯೇಕಂ ಪರಿಶಮಾಪ್ಯತೇ .ಸತ್ತ್ವಂ ಲಘು ಪ್ರಕಾಷಕಮೇವೇಷ್ಟಂ .

ಯತ್ ಕಿಂಚಿತ್ಕಾರ್ಯಕರಣೇ ಲಘು ಪ್ರಕಾಶಂ ಚ ತತ್ಸತ್ತ್ವರೂಪಮಿತಿ
ಪ್ರತ್ಯವಗಂತವ್ಯಂ . ತತ್ರ ಕಾರ್ಯಸ್ಯ ತಾವದುದ್ಗಮಹೇತುರ್ಧರ್ಮೋ ಲಘುತ್ವಂ,
ಕರಣಸ್ಯ
ವೃತ್ತಿಪಟುತ್ವಹೇತುಃ .ಪ್ರಕಾಶಸ್ತು ಪೃಥಿವೀಧರ್ಮಸ್ಯ ಚ್ಛಾಯಾಲಕ್ಷಣಸ್ಯ
ತಮಸಸ್ತಿರಸ್ಕಾರೇಣ ದ್ರವ್ಯಾಂತರಪ್ರಕಾಶನಂ . ಕರಣಸ್ಯಾಪಿ ಗ್ರಹಣಂ
ಸಂಕಲ್ಪಾಭಿಮಾನಾಧ್ಯವಸಾಯವಿಷಯೇಷು ಯಥಾಸ್ವಂ ಪ್ರವರ್ತಮಾನಂ .

ಉಪಷ್ಟಂಭಕಂ ಚಲಮೇವ ರಜಃ .ಯಃ ಕಶ್ಚಿದುಪಸ್ತಂಭಶ್ಚಲತಾ
ಚೋಪಲಭ್ಯತೇ ತದ್ರಜೋರೂಪಮಿತ್ಯವಗಂತವ್ಯಂ . ತತ್ರೋಪಸ್ತಂಭಃ ಪ್ರಯತ್ನಃ,
ಚಲತಾ ಕ್ರಿಯಾ .ಸಾ ಚ ದ್ವಿವಿಧಾ,ಪರಿಂಣಾಮಲಕ್ಷಣಾ ಪ್ರಸ್ಪಂದಲಕ್ಷಣಾ
ಚ . ತತ್ರ ಪರಿಣಾಮಲಕ್ಷಣಯಾ ಸಹಕಾರಿಭಾವಾಂತರಾನುಗೃಹೀತಸ್ಯ ಧರ್ಮಿಣಃ
ಪೂರ್ವಧರ್ಮಾತ್ಪ್ರಚ್ಯುತಿಃ .ಪ್ರಸ್ಪಂದಲಕ್ಷಣಾಪ್ರಾಣಾದಯಃ ಕರ್ಮೇಂದ್ರಿಯವೃತ್ತಯಶ್ಚ
ವಚನಾದ್ಯಾಃ .ಬಾಹ್ಯಾನಾಂ ದ್ರವ್ಯಾಣಾಮುತ್ಪತನನಿಪತನಭ್ರಮಣಾದೀನಿ .

ಗುರು ವರಣಕಮೇವ ತಮಃ .ಯತ್ಕಿಂಚಿದ್ ಗೌರವಂ ವರಣಂ
ಚೋಪಲಭ್ಯತೇ ತತ್ತಮೋರೂಪಮಿತಿ ಪ್ರತ್ಯವಗಂತವ್ಯಂ . ತತ್ರ ಗುರುತ್ವಂ
ಕಾರ್ಯಸ್ಯಾಧೋಗಮನಹೇತುರ್ಧರ್ಮಃ ಕರಣಸ್ಯ ವೃತ್ತಿಮಂದತಾ . ವರಣಮಪಿ
ಕಾರ್ಯಗತಂ
ಚ ದ್ರವ್ಯಾಂತರತಿರೋಧಾನಂ . ಕರಣಗತಾ ಚಾಶುದ್ಧಿಃ ಪ್ರಕಾಶಪ್ರತಿದ್ವಂದ್ವಿಭೂತಾ .

ಇತ್ಯೇಷ ಸತ್ತ್ವಾದೀನಾಮವ್ಯತಿಕರೇಣ ಸ್ವಭಾವೋಪಲಂಭೋ ಯತ ಏಷಾಂ
ನಾನಾತ್ವಮವಸೀಯತೇ .

ಯತ್ಪುನರೇತದುಕ್ತಂ ಸ್ತ್ರೀಕ್ಷತ್ರಮೇಘೇಷು ಸ್ವಭಾವವ್ಯತಿಕರೋಪಲಂಭಾದೇಕೋ
ಗುಣಸ್ತ್ರಿರೂಪಃ, ಸರ್ವೇ ವಾ ಸರ್ವರೂಪಾ, ರೂಪಾಂತರಸ್ಯ ವಾ ಸತ ಉತ್ಪತ್ತಿರಿತಿ
ಅತ್ರ ಬ್ರೂಮಃ
ನ, ಗುಣಭೂತಸ್ಯ ಭಕ್ತಿತ ಉಪಕಾರಾತ್ಪ್ರಧಾನರೂಪೋಪಪತ್ತೇಃ . ಇಹ
ಗುಣಭೂತಸ್ಯ
ಭಕ್ತಿತಃ ಪ್ರಧಾನೋಪಕಾರಿತ್ವೇ ಸತಿ ಭಕ್ತಿತಸ್ತದ್ರೂಪೋಪಪತ್ತಿರ್ದೃಷ್ಟಾ . ತದ್ಯಥಾ
ಕ್ಷೀರಾದೇಃ . ತದ್ಧಿ ಮುಖಾದಿಷು ದೃಷ್ಟಪ್ರತಿಲಬ್ಧಪ್ರವೃತ್ತಿಃ ಪಿತ್ತಸ್ಯ ಸ್ವೇನ
ರೂಪೇಣಾಂಗಭಾವಂ ಗಚ್ಛಂಸ್ತಸ್ಯೋಪಕಾರಾತ್ತಿಕ್ತಂ ಸಂಪದ್ಯತೇ .ನ ಚ ತಥಾ
ಸದೇವ .ಸತ್ತ್ವಮಪಿಸ್ತ್ರೈಣಗುಣಭೂತಂಸಪತ್ನೀರಜಸಃ ಸ್ವೇನ ರೂಪೇಣಾಂಗಭಾವಂ
ಗಚ್ಛಂಸ್ತಸ್ಯೋಪಕಾರಾದ್ದುಃಖಂ ಸಂಪದ್ಯತೇ . ತಮಸೋ ಮೋಹಃ . ಏವಂ ಕ್ಷಾತ್ರಂ
ರಜಃ

ಆರ್ಯದಾರಲಕ್ಷಣಸ್ಯ ಸತ್ತ್ವಸ್ಯ ದಸ್ಯುಲಕ್ಷಣಸ್ಯ ಚ ತಮಸಃ .ಏವಂ ಮೇಧ್ಯಂ
ತಮಃ ಕಾರ್ಷಿಕೇ ಸತ್ತ್ವಸ್ಯ ಪ್ರೋಷಿತದಯಿತಾಯಾಶ್ಚ ರಜಸಃ . ತಸ್ಮಾನ್ನಾಸ್ತಿ
ಗುಣಾನಾಂ
ಸ್ವಾಭಾವವ್ಯತಿಕರಃ . ಕಿಂ ಚಾನ್ಯತ್ . ಅಗುಣಭೂತಾನಾಂ ಸ್ವಭಾವಗ್ರಹಣಾತ್ .

ಯದಾ
ಚೈತೇಽಙ್ಗಭಾವಮಪಗಚ್ಛಂತೋ ಮಧ್ಯಸ್ಥಾಸ್ತುಲ್ಯಸಂಸ್ಕಾರಾಶ್ಚ ಪ್ರತಿಪದ್ಯಂತೇ
ತದಾ ಸ್ವರೂಪೇಣೈವ . ತಸ್ಮಾದಸಂಕೀರ್ಣಂ ಗುಣರೂಪಂ .

ಆಹ-ನ,ಸಂದೇಹಾತ್ .ಉಭಯಥಾ ಹಿ ರೂಪಾಂತರಗ್ರಹಣಂ ಕ್ಷೀರಾದಿಷು ದೃಷ್ಟಂ
.

ತಾದ್ರೂಪ್ಯಾತ್ತೈಶ್ಚ ವಿಪರಿಣತಾನಾಂ ಗುಣಭಾವಾಚ್ಚ .ಯಥೋಕ್ತಂ ತತ್ರ
ಕಥಮಿದಮೇಕಾಂತೇನನಿಶ್ಚೀಯಂತೇ ಗುಣಭಾವಾತ್ಸತ್ತ್ವಾದೀನಾಂ ರೂಪಾಂತರಗ್ರಹಣಂ
ನ
ಪುನಸ್ತಾದ್ರೂಪ್ಯಾದೇವೇತಿ ?

ಉಚ್ಯತೇ-ಗ್ರಹಣವಿಕಲ್ಪೋಪಲಂಭಾತ್ .ಯದಿಸ್ತ್ರೈಣಂ ಸತ್ತ್ವಂ ತಾದ್ರೂಪ್ಯಾದೇವ
ಸಪತ್ನ್ಯಾ ತೇನ ಗೃಹ್ಯತೇ ತೇನ ಭರ್ತುರಪಿ ತಥಾ ಗ್ರಹಣಪ್ರಸಂಗೋ
ಮಧ್ಯಸ್ಥಾನಾಂ ತುಲ್ಯಸಂಸ್ಕಾರಾಣಾಂ ಚ .ಅನಿಷ್ಟಂ ಚೈತತ್ . ತಸ್ಮಾದ್
ಭಾಕ್ತೋಽಯಂ ಗುಣವಿಕಲ್ಪೋಪಲಂಭಃ . ಕಿಂ ಚಾನ್ಯತ್ .ಉತ್ತರಕಾಲಂ
ಸ್ವರೂಪಗ್ರಹಣಾನ್ನಿವೃತ್ತಾನುಶಯಾಭಿಶ್ಚೈಕಾರ್ಥತಾಮುಪಗತಾಭಿಃ
ಸಪತ್ನೀಭಿಃ ಸ್ವೇನೈವ ರೂಪೇಣ ಸ್ತ್ರೈಣಸ್ಯ ಸತ್ತ್ವಸ್ಯ ಗ್ರಹಣಮುಪಲಭ್ಯತೇ .

ಸ್ವಗೃಹಸಮವಸ್ಥಿತೈಶ್ಚಾರ್ಯದಾರೈಃ ಕ್ಷತ್ರಿಯಾಣಾಂ .ನಿಷ್ಪನ್ನಶಸ್ಯೈಶ್ಚ
ಕೃಷೀವಲೈರ್ಮೇಘಾನಾಂ . ತಸ್ಮಾದ್ಭಾಕ್ತೋಽಯಂ ಗ್ರಹಣವಿಕಲ್ಪೋಪಲಂಭಃ .
ತಸ್ಮಾದ್ಯುಕ್ತಮೇತತ್ಅನ್ಯೋಽನ್ಯಜನನವೃತ್ತಯೋಗುಣಾಃ,ನಚಸಂಕೀರ್ಣಸ್ವಭಾವಾ
ಇತಿ .

ಯತ್ಪುನರೇತದುಕ್ತಂಅನ್ಯೋನ್ಯಮಿಥುನತ್ವಾನುಪಪತ್ತಿಃ,ಸತ್ತ್ವಸ್ಯೇತರವಿರೋಧಾತ್,

ಇತ್ಯತ್ರ ಬ್ರೂಮಃ -ಅಸ್ತಿ ಚಾಯಂ ವಿರೋಧೋ ಗುಣಾನಾಂ
..ಪ್ರದೀಪವಚ್ಚಾರ್ಥತೋ ವೃತ್ತಿಃ .. 13 ..

ಕಿಮುತ್ಪದ್ಯತ ಇತಿ ವಾಕ್ಯಶೇಷಃ . ತದ್ಯಥಾ ವರ್ತಿಜ್ಯೋತಿಸ್ತೈಲಾನಾಂ
ಪರಸ್ಪರವಿರೋಧೇಽಪಿ ಪ್ರದೀಪಕರಣೈಕಕಾರ್ಯಸಾಧನಭಾವೋಪಗತಾನಾಂ
ವೃತ್ತಯ
ಏಕತ್ರ ಸಂಮೂರ್ಛಿತಾಃ ಸಹಭಾವಃ ಪ್ರಕೃಷ್ಟಮಪಿ ಕಾಲಮನುಭವಂತಿ ಏವಂ
ಸತ್ತ್ವರಜಸ್ತಮಸಾಂಸತಿವಿರೋಧೇಮಹದಾದ್ಯೇಕಕಾರ್ಯಸಾಧನಭಾವೋಪಗತಾನಾಂ

ವೃತ್ತಯ ಏಕತ್ರ ಮೂರ್ಛಿತಾಃ ಸಹ ಭವಂತೀತಿ .

ಯುಕ್ತ್ಯಭಾವಾದಸಿದ್ಧಿರಿತಿ ಚೇತ್ ಸ್ಯಾನ್ಮತಂ - ಕಾ ಪುನರತ್ರ ಯುಕ್ತಿರ್ಯೇನ
ವಿರೋಧಿನಾಮೇಕಕಾರ್ಯತಾ ಭವತೀತಿ ?

ಉಚ್ಯತೇ- ಗುಣಪ್ರಧಾನಭಾವಾತ್ . ಗುಣಭೂತೋ ಹಿ ಪ್ರತಿಯೋಗೀ
ಪ್ರಧಾನಭೂತೇನ
ತದುಪಕರಕತ್ವಾನ್ನ ವಿರುಧ್ಯತ ಇತಿ ಸಂಸರ್ಗೇಣ ವರ್ತ್ತಿತುಮುತ್ಸಹತೇ .

ತುಲ್ಯಬಲಯೋಸ್ತು
ದ್ವಯೋಃ ಸತ್ಯಮೇವ ಸಹಾವಸ್ಥಾನಸ್ಯ ನಾಸ್ತಿ ಸಂಬಂಧಃ . ತಥಾ ಚ ಭಗವಾನ್
ವಾರ್ಷಗಣ್ಯಃ ಪಠತಿ ರೂಪಾತಿಶಯಾವೃತ್ತ್ಯತಿಶಯಾಶ್ಚ ವಿರುಧ್ಯಂತೇ .ಸಾಮಾನ್ಯಾನಿ
ತ್ವತಿಶಯೈಃ ಸಹ ವರ್ತಂತೇ . ತದ್ಯಥಾ ಜಲಾಗ್ನೀ ಪಚನೀಯಸ್ವೇದನೀಯೇಷು
ಕಾರ್ಯೇಷು,
ಛಾಯಾತಪೌ ಚ ಸೂಕ್ಷ್ಮರೂಪ್ರಕಾಶನೇ, ಶೀತೋಷ್ಣೇ ಚ ಪ್ರಜಾವಸ್ಥಿತೌ .ಏವಂ
ತತ್ಸಿದ್ಧಃ ಪ್ರದೀಪವತ್ಸತ್ತ್ವರಜಸ್ತಮಸಾಂ ವಿರೋಧೇಽಪಿ ಸಹಭಾವಃ .
ಆಹ,ಯದುಕ್ತಂ ಲಘ್ವಾದಿಭಾವಸ್ವಭಾವಭೇದಾದ್ ಗುಣನಾನಾತ್ವಮಿತ್ಯತ್ರ ಬ್ರೂಮಃ
ಭಿನ್ನಾ ಲಕ್ಷಣಭೇದಾಶ್ಚೇನ್ಮಿಥಃ ಸತ್ತ್ವಾದಯೋ ಗುಣಾಃ .
ತರ್ಹಿ ಲಕ್ಷಣಯುಕ್ತತ್ವಾತ್ಷಡ್ಗುಣಾಃ ಪ್ರಾಪ್ನುವಂತಿ ತೇ ..

ಯದಿ ಲಘ್ವಾದಿಲಕ್ಷಣಭೇದಾತ್ಸತ್ತ್ವಾದೀನಾಂ ನಾನಾತ್ವಂ ಮಿಥೋಽಭ್ಯುಪಗಮ್ಯತೇ
ತೇನ ಲಘುತ್ವಪ್ರಕಾಶತ್ವಯೋರಪಿ ಭೇದೋಽಸ್ತಿ ಗುಣದ್ವಯಪ್ರಸಂಗಃ .
ಏವಮುಪಸ್ತಂಭಚಲತಾಭ್ಯಾಂ ಗೌರವವರಣಾಭ್ಯಾಂ ಚ ದ್ವಯಂ ದ್ವಯಮಿತಿ
ಷಡ್ಗುಣಾಃ
ಪ್ರಾಪ್ನುವಂತಿ .ಅಥಮತಂ ಲಘುತ್ವಪ್ರಕಾಶಯೋರಭೇದ ಇತಿ ಪೃಥಗನಭಿಧಾನಂ
ಪ್ರಾಪ್ತಂ . ತದ್ಭೇದೇ ವಾ ಗ್ರಹಣಭೇದಮನಿಚ್ಛತಃ ಪ್ರಾಪ್ತೋ ಲಘುತ್ವಾದಿಭೇದೇಽಪಿ
ಗುಣಾಭೇದಸ್ತಥಾ ಚೈಕೋ ಗುಣ ಇತಿ ಪ್ರಾಪ್ತಂ .ಯತ್ಪುನರೇತದುಕ್ತಂ ಗುಣಭೂತಸ್ಯ
ಭಕ್ತಿತ ಉಪಕಾರಾತ್ಪ್ರಧಾನರೂಪಾಪತ್ತಿರಿತಿ,
ಅಂಗಭಾವಂ ವ್ರಜತ್ಸತ್ತ್ವಂ ದುಃಖಂ ಸಂಪದ್ಯತೇ ಯದಿ .

ವೈರೂಪ್ಯಸ್ಯೋಪಸಂಹಾರಾತ್ಪೂರ್ವದೋಷಾನಿವರ್ತನಂ ..

ಯದಿ ಹಿ ರಜಸೋಽಙ್ಗಭಾವಮುಪಗಚ್ಛತ್ಸತ್ತ್ವಮುಪಕಾರಾತ್ತದ್ರೂಪಂ ಭವತಿ ತೇನ
ಪ್ರತಿಜ್ಞಾತಸ್ಯ ರೂಪಾಂತರಸ್ಯೋಪಸಂಹಾರಾತ್ತ್ರೈರೂಪ್ಯಂ ಗುಣಾನಾಮೇಕೈಕಸ್ಯ
ಪ್ರಾಪ್ತಂ
ರೂಪಾಂತರಸ್ಯ ವಾ ಸತಉತ್ಪತ್ತಿಃ .ತಸ್ಮಾತ್ಪೂರ್ವದೋಷಾಪರಿಹಾರಾತ್ಪ್ರತಿಜ್ಞಾಮಾತ್ರಮೇವಾಯಂ
ಸಮಾಧಿಃ .ಯದಪ್ಯುಕ್ತಂ ಅಗುಣಭೂತಾನಾಂ ಸ್ವಭಾವಗ್ರಹಣಾದಿತಿ .

ಅಂಗಭಾವಾನಪೇಕ್ಷಂ ತು ಗ್ರಹಣಂ ನಾಸ್ತ್ಯೃಷೇರಪಿ .

ಪರಮರ್ಷೇರಪಿ ಗುಣಾನಾಂ ಕಾರ್ಯಮೇವ ಪ್ರತ್ಯಕ್ಷಂ ನ
ಶಕ್ತಿಮಾತ್ರೇಣಾವಸ್ಥಾನಮಸಂವೇದ್ಯತ್ವಾತ್ .ತತ್ರ ಚಾಙಾಂಗಿಭಾವಗಮನಮನಿವಾರ್ಯಂ
.

ತಸ್ಮಾದ್ದೋಷಮನಿಚ್ಛತಾ ಗುಣಾ ಪರಿತ್ಯಾಜ್ಯಾಃ .ನಾಸ್ತಿ ವಾ ಸುದೂರಮಪಿ ಗತ್ವಾ
ತತ್ಸಂಕರದೋಷಪರಿಹಾರಃ .
ಉಚ್ಯತೇ-ಯತ್ತಾವದುಕ್ತಂ ಲಕ್ಷಣಭೇದಾದ್ ಗುಣನಾನಾತ್ವವಾದಿನೋ
ಲಕ್ಷಣದ್ವಯಯೋಗಾದೇಕೈಕಸ್ಯ ಗುಣಷಟ್ತ್ವಪ್ರಸಂಗ ಇತಿ ತನ್ನ . ಕಸ್ಮಾತ್
?ದ್ವಯೋರ್ಗುಣಪ್ರಧಾನಭಾವಾನುಪಪತ್ತೇಃ .ಇಹಾರ್ಥಾಂತರಸ್ಯಾರ್ಥಾಂತರೇಣ
ಗುಣಪ್ರಧಾನಭಾವೋ ಭವತಿ .ಯಥಾ ಸ್ತ್ರೀಕ್ಷತ್ರಮೇಘೇಷು ವ್ಯಾಖ್ಯಾತಂ .ನ
ಚ ಲಘುತ್ವಪ್ರಕಾಶಯೋರುಪಸ್ತಂಭಚಲನಯೋರ್ಗೌರವವರಣಯೋಶ್ಚ ಮಿಥೌ
ಗುಣಪ್ರಧಾನಭಾವೋಽಸ್ತಿ, ತದನರ್ಥಾಂತರಂ ಧರ್ಮಾಸ್ತ ಇತಿ ನಾಸ್ತಿ ಷಟ್ತ್ವಪ್ರಸಂಗ
ಇತಿ . ಕಿಂ ಚ ಅಪ್ರಸಿದ್ಧತ್ವಾತ್ .ನ ಹ್ಯೇತತ್ಕ್ವಚಿತ್ಪ್ರಸಿದ್ಧಂ ಯಥಾಯಾವಂತೋ
ಧರ್ಮಾಸ್ತಾವಂತೋ ಧರ್ಮಿಣ ಇತಿ .ನ ಚಾಪ್ರಸಿದ್ಧೇನ ವ್ಯವಹಾರಃ . ಕಿಂಚ
ಪೃಥಕ್ತ್ವೈಕಾಂತಪ್ರಸಂಗಾತ್ .ಲಕ್ಷಣಭೇದಾನ್ನಾನಾತ್ವಪ್ರತಿಜ್ಞಸ್ಯ ಸರ್ವಾರ್ಥಾನಾಂ
ಸ್ವಸಾಮಾನ್ಯಲಕ್ಷಣಯೋಗಾತ್ಸ್ವತೋಽರ್ಥಾಂತರಮಿತಿ ಪೃಥಕ್ತ್ವೈಕಾಂತಪ್ರಸಂಗಃ .
ಅಥೈತದನಿಷ್ಟಂ ನ ತರ್ಹಿ ವಕ್ತವ್ಯಂ ಲಕ್ಷಣಭೇದಾದ್ ಗುಣಾನಾಂ
ಷಟ್ತ್ವಮಿತಿ .ಯತ್ಪುನರೇತದುಕ್ತಂ ಅಂಗಭೂತಸ್ಯ ಪ್ರಧಾನರೂಪಾಪತ್ತೇಃ
ಪೂರ್ವದೋಷಾನಿವೃತ್ತಿರಿತಿ ತದಪ್ಯಯುಕ್ತಂ . ಕಸ್ಮಾತ್ ?ಭಕ್ತ್ಯಭಿಧಾನಾತ್ .

ಅಸಕೃದಧೀತಮಸ್ಮಾಭಿರ್ಭಾಕ್ತೋಽಯಂ ಗುಣಾನಾಂ ಗ್ರಹಣವಿಕಲ್ಪ ಇತಿ .ನ ಚ
ಭಕ್ತಿಃ ಪರಮಾರ್ಥ ಇತ್ಯಸ್ಥಾನೇ ಯತ್ನಃ .ಯತ್ಪುನರೇತದುಕ್ತಂ ಅಗುಣಭೂತಾನಾಂ
ಸತ್ತ್ವಾದೀನಾಮೃಷೇರಪ್ಯವಿಷಯತ್ವಮಿತಿ ಸತ್ಯಮೇತತ್ .ಯತ್ತೂಕ್ತಂ ಕಾರ್ಯಸ್ಯ
ವಿಷಯಭೂತತ್ವಾದಂಗಾಂಗಿಭಾವಗಮನಂಗುಣಾನಾಂ ಸಕಲಸತ್ಕಾರ್ಯಮಪೇಕ್ಷತೇ
.

ತಥಾ ಸ್ತ್ರೀಕ್ಷತ್ರಮೇಘಾಃ ಪ್ರಕೃತಾಸ್ತೇಷ್ವಂಗಭಾವಮಗಚ್ಛತ ಇತಿ ವಿಜ್ಞಾಯತ
ಇತಿ .ಸಾಮಾನ್ಯಶಬ್ದಾನಾಂ ಹಿ ಪ್ರಕರಣಾದ್ವಿಶೇಷೇಽವಸ್ಥಾನಂ ಭವತಿ . ತದ್ಯಥಾ
ಭೋಜನಕಾಲೇ ಸೈಂಧವಮಾನಯೇತ್ಯುಕ್ತೇ ಲವಣೇ ಸಂಪ್ರತಿಪತ್ತಿರ್ನಾಶ್ವಾದಿಷು .
ತಸ್ಮಾತ್ಪ್ರಕರಣಮನಪೇಕ್ಷ್ಯಮಹತಿತಂತ್ರೇ ದೋಷಾಭಿಧಾನಂಬಾಲವಾಕ್ಯಸ್ಥಾನೀಯಂ
.

ಏವಂ ಗುಣಲಕ್ಷಣೋಪದೇಶಾತ್ಸಿದ್ಧಂ ತ್ರೈಗುಣ್ಯಂ .. 13..

——————-

ಕಾರಿಕಾ 14

——————-

ಆಹ-ಅವಿವೇಕ್ಯಾದಿರಿದಾನೀಂ ಗಣಃ ಕಥಂ ಪ್ರತಿಪತ್ತವ್ಯ ಇತಿ ?

ಉಚ್ಯತೇ-
..ಅವಿವೇಕ್ಯಾದಿಃ ಸಿದ್ಧಸ್ತ್ರೈಗುಣ್ಯಾತ್ ..

ಯತ್ತ್ರಿಗುಣಂ ತದವಿವೇಕಿ ವಿಷಯಃ ಸಾಮಾನ್ಯಮಚೇತನಂ ಪ್ರಸವಧರ್ಮೀತಿ (kA0

11) .

ಕಥಮವಗಮ್ಯತ ಇತಿ ಚೇತ್
.. ತದ್ವಿಪರ್ಯಯಾಭಾವಾತ್ . ..

ಯಸ್ಮಾದ್ಗುಣವಿಪರ್ಯಯಃ ಕ್ಷೇತ್ರಜ್ಞಃ . ತತ್ರ ವಿಷಯತ್ವಮಚೇತನತ್ವಂ
ಪ್ರಸವಧರ್ಮಿತ್ವಂ ಚ ನ ಭವತೀತಿ ಪುರಸ್ತಾತ್ಪ್ರತಿಪಾದಯಿಷ್ಯಾಮಃ .
ತಸ್ಮಾತ್ಪರಿಶೇಷತೋ ವ್ಯಕ್ತೇ ಏತೇಷಾಂ ಧರ್ಮಾಣಾಮವಿರೋಧಃ .
ಆಹ, ತಥಾ ಪ್ರಧಾನಮಿತಿ ಪ್ರಾಗುಕ್ತಂ (ka0 11)ಭವತಾ . ತದಿದಾನೀಂ ಕಥಂ
ಪ್ರತಿಪತ್ತವ್ಯಂ ಪ್ರಧಾನಮಪಿ ತ್ರಿಗುಣಾದಿಯುಕ್ತಮಿತಿ ?

ಉಚ್ಯತೇ
.. ಕಾರಣಗುಣಾತ್ಮಕತ್ವಾತ್ಕಾರ್ಯಸ್ಯಾವ್ಯಕ್ತಮಪಿ ಸಿದ್ಧಂ .. 14 ..

ಇಹ ಕಾರಣಗುಣಾತ್ಮಕಂ ಕಾರ್ಯಂ ದೃಷ್ಟಂ ಪಟಾದಿ .ವ್ಯಕ್ತೇ
ಚ ತ್ರೈಗುಣ್ಯಾದ್ಯುಪಲಭ್ಯತೇ . ತಸ್ಮಾತ್ಕಾರಣಮಪ್ಯಸ್ಯ ತಥಾಜಾತೀಯಕಮಿತಿ
ಶಕ್ಯಮನುಮಾತುಂ . ಸಿದ್ಧಾಂತಮಾತ್ರೋಪದರ್ಶನಮೇತದಾಚಾರ್ಯಃ ಕರೋತಿ .

ನ್ಯಾಯಂ ತು
ಯಥೋಕ್ತೇಷು ಪ್ರದೇಶೇಷೂಪಪಾದಯಿಷ್ಯಾಮಃ .. 14..
——————-

ಕಾರಿಕಾ 15

——————-

ಆಹ,ಕಾರ್ಯಧರ್ಮಸ್ಯ ಕಾರಣೋಪಲಬ್ಧೌ ಹೇತುಮದಾದಿಪ್ರಸಂಗಃ,ಅವಿಶೇಷಾತ್
.

ಯದಿ ಕಾರ್ಯೇ ದೃಷ್ಟಸ್ಯ ಧರ್ಮಸ್ಯ ಕಾರಣೇ ಸದ್ಭಾವೋಽಭ್ಯುಪಗಮ್ಯತೇ ಪ್ರಾಪ್ತೌ
ಹೇತುಮದಾದೀನಾಮಪಿಧರ್ಮಾಣಾಂ ಕಾರ್ಯದೃಷ್ಟತ್ವಾತ್ಪ್ರಧಾನೇ ಪ್ರಸಂಗಃ .ಅಥ
ಕಾರ್ಯೋಪಲಬ್ಧೌ ತುಲ್ಯಾಯಾಂ ಹೇತುಮದಾದಯೋ ನೇಷ್ಯಂತೇ ನ
ತರ್ಹೀತರೇಷಾಮಪಿ
ಕಾರಣಾವಸ್ಥಿತಿರಸ್ತೀತಿ .

ಉಚ್ಯತೇ ನ,ಸ್ವರೂಪವಿರೋಧಿತ್ವೇ ತದಪವಾದವಿಜ್ಞಾನಾತ್ .

ಕಾರಣಗುಣಾತ್ಮಕತ್ವಾತ್ಕಾರ್ಯಸ್ಯೇತ್ಯನೇನ ಲಿಂಗೇನ ಹೇತುಮದಾದಯೋಽಪಿ
ಕಾರಣೇ
ಪ್ರಸಜ್ಯಂತೇ . ತೇಷಾಂ ತು ಕಾರ್ಯಕಾರಣರೂಪವಿರೋಧಿತ್ವಾದಪವಾದೋ
ವಿಜ್ಞಾಯತೇ .

ಕಥಂ ?ಯದಿ ತಾವದ್ಧೇತುಮದಾದಯೋ ವ್ಯಕ್ತೇ ದೃಷ್ಟತ್ವಾತ್ಪ್ರಧಾನೇ
ವ್ಯಂಜಂತೇ, ಕೃತಕತ್ವಾತ್ಕಾರ್ಯಮೇವ ತನ್ನ ಕಾರಣಮಿತಿ ಪ್ರಾಪ್ತಂ .ಅನಿತ್ಯತ್ವಾಚ್ಚ
ಸ್ವಯಮುಚ್ಛಿದ್ಯಮಾನಮನನುಗ್ರಾಹಕಮವ್ಯಾಪಿತ್ವಾದಿಭಿಶ್ಚಾನಂತವಿಕಾರೋತ್ಪಾದನಶಕ್ತಿಹೀನಂ
.

ಅಹೇತುಮದಾದಯಃ ಪ್ರಧಾನೇಽಭ್ಯುಪಗಮಾದ್ವ್ಯಕ್ತೇರಪಿ ಪ್ರಾಪ್ಯಂತೇ
ತಾದೃಶಾಃ ಕಾರಣಾಸಂಭವಾತ್ಕಾರ್ಯಮೇವ ತನ್ನ ಭವತೀತಿ ಪ್ರಾಪ್ತಂ .

ಅವಿವೇಕ್ಯಾದಯಸ್ತೂಭಯತ್ರಾಪಿ ಭವಂತೋ ನೇತರೇತರಸ್ವರೂಪವಿರೋಧಿನಃ .
ತಸ್ಮಾತ್ಕಾರ್ಯಕಾರಣಭಾವಾಭ್ಯುಪಗಮಾದ್ಧೇತುಮದಾದ್ಯಪವಾದಃ, ಇತರೇಷಾಂ
ಚ
ಕಾರಣಸದ್ಭಾವಃ ಸಿದ್ಧಃ .
ಯದುಕ್ತಂ ಕಾರಣಗುಣಾತ್ಮಕತ್ವಾತ್ಕಾರ್ಯಸ್ಯಾವ್ಯಕ್ತಮಪಿ ಸಿದ್ಧಮಿತಿ ತದಯುಕ್ತಂ .

ಕಸ್ಮಾತ್
?ವ್ಯಕ್ತಾವ್ಯಕ್ತಯೋಃ ಕಾರ್ಯಕಾರಣಭಾವಾಪ್ರಸಿದ್ಧೇಃ .ಸಿದ್ಧೇ ಹಿ ವ್ಯಕ್ತಾವ್ಯಕ್ತಯೋಃ
ಕಾರಣತ್ವೇ ಏತದೇವಂ ಸ್ಯಾತ್ . ತತ್ತ್ವಸಿದ್ಧಂ . ತಸ್ಮಾದಯುಕ್ತಮೇತತ್ .

ವಿಶೇಷಾನಭಿಧಾನಾದುಭಯಸಾಮ್ಯಮಿತಿ ಚೇತ್ ಸ್ಯಾನ್ಮತಂ,ಯಥಾ ಭವಾನಾಹ
ವ್ಯಕ್ತಾವ್ಯಕ್ತಯೋಃ ಕಾರ್ಯಕಾರಣಭಾವೋಽಪ್ರಸಿದ್ಧಃ, ಏವಂ ವಯಂ ವಕ್ಷ್ಯಾಮಃ-
ತಯೋಃ
ಕಾರ್ಯಕಾರಣಭಾವಾಪ್ರಸಿದ್ಧಿರಪ್ಯಸಿದ್ಧಾ .ನಚಕ್ವಚಿದ್ವಿಶೇಷೋಽಸ್ತ್ಯುಭಯಸಾಮ್ಯಂ
ಭವಿಷ್ಯತೀತಿ . ತಚ್ಚಾಯುಕ್ತಂ . ಕಸ್ಮಾತ್ ?ಸದ್ಭಾವಾಸಿದ್ಧೇಃ .ಸತ್ಯಂ,
ಅನಭಿಧೀಯಮಾನೇ ವಿಶೇಷೇ ಸ್ಯಾದುಭಯಸಾಮ್ಯಂ . ಅವ್ಯಕ್ತಸ್ಯ ತು ಸದ್ಭಾವ
ಏವಾಸಿದ್ಧ
ಇತ್ಯಯಂ ವಿಶೇಷಃ . ತಸ್ಮಾದಯುಕ್ತಮೇತದಪೀತಿ .

ಕಾರ್ಯಸ್ಯ ಕಾರಣಪೂರ್ವಕತ್ವಾದ್ವ್ಯಕ್ತಸ್ಯ ಚ ಕಾರ್ಯತ್ವಾದವ್ಯಕ್ತಸದ್ಭಾವೇ
ಪ್ರತಿಪತ್ತಿರಿತಿ
ಚೇತ್ ಸ್ಯಾದೇತತ್ . ಕಾರ್ಯಂ ಕಾರಣಪೂರ್ವಕಂ ದೃಷ್ಟಂ . ಘಟಾದಿಕಾರ್ಯಂ
ಚೇದವ್ಯಕ್ತಂ
ಪ್ರಮಿತತ್ವಾತ್ತಸ್ಮಾದಿದಮಪಿ ಕಾರಣಪೂರ್ವಕಂ ಭವಿತುಮರ್ಹತಿ . ಯಚ್ಚ ತಸ್ಯ
ಕಾರಣಂ

ತದವ್ಯಕ್ತಮಿತಿ . ತಚ್ಚಾನುಪಪನ್ನಂ . ಕಸ್ಮಾತ್ ?ಅನೇಕಾಂತಾತ್ .ಇಹಾಕಸ್ಮಿಕೀ ಚ
ಕಾರ್ಯಸ್ಯೋತ್ಪತ್ತಿರ್ದೃಷ್ಟಾ . ತದ್ಯಥೇಂದ್ರಧನುಷಃ .ಅಸತಶ್ಚ ಭ್ರಾಂತಿಮಾತ್ರಾತ್ .

ತದ್ಯಥಾ ಮಾಯಾಸ್ವಪ್ನೇಂದ್ರಜಾಲಮೃಗತೃಷ್ಣಿಕಾಲಾತಚಕ್ರಗಂಧರ್ವನಗರಾಣಾಂ .

ಸತಶ್ಚ ಕಾರಣಾತ್ . ತದ್ಯಥಾ ಮೃದಾದಿಭ್ಯೋ ಘಟಾದೀನಾಂ . ಕಾರ್ಯಂ
ಚೇದವ್ಯಕ್ತಮತಃ
ಸಂಶಯಃ ಕಿಮಿಂದ್ರಧನುರ್ವದಕಸ್ಮಾದಸ್ಯ ಪ್ರಾದುರ್ಭಾವೋಽಥಮಾಯಾದಿವದಸತೋಽಥ
ಕಾರಣಾತ್ಸತೋ ಘಟವದಿತಿ ?

ಉಚ್ಯತೇ-ನಾಕಸ್ಮಿಕಮಸತ್ಪೂರ್ವಂ ವ್ಯಕ್ತಂ . ಕಸ್ಮಾತ್ ?

..ಭೇದಾನಾಂ ಪರಿಮಾಣಾತ್ ..

ಯತ್ಪರಿಮಿತಂ ತಸ್ಯ ಸತ ಉತ್ಪತ್ತಿರ್ದೃಷ್ಟಾ . ತದ್ಯಥಾ
ಮೂಲಾಂಕುರಪರ್ಣನಾಲದಂಡವುಸತುಷಶೂಕಪುಷ್ಪಕ್ಷೀರತಂಡುಲಕಣಾನಾಂ .

ಪರಿಮಿತಾ
ಮಹದಹಂಕಾರೇಂದ್ರಿಯತನ್ಮಾತ್ರಮಹಾಭೂತಲಕ್ಷಣಭೇದಾಃ .ತಸ್ಮಾತ್ಸತ್ಕಾರಣಪೂರ್ವಕಾಃ
.

ಯದೇಷಾಂ ಕಾರಣಂ ತದವ್ಯಕ್ತಂ .

..ಇತಿಯುಕ್ತಿದೀಪಿಕಾಯಾಂ ಸಾಂಖ್ಯಸಪ್ತತಿಪದ್ಧತೌ ತೃತೀಯಮಾಹ್ನಿಕಂ ಪ್ರಥಮಂ
ಚ ಪ್ರಕರಣಂ ಸಮಾಪ್ತಂ ..

ಆಹ-ಕಸ್ಮಾದಸ್ತ್ಯವ್ಯಕ್ತಂ ?ಅಸದ್ಭೇದಾನಾಮಪಿಪರಿಮಾಣದರ್ಶನಾತ್ .ಅನೇಕಾಂತ
ಇತಿ ಚೇತ್ ಸ್ಯಾನ್ಮತಂ, ಅಸ್ತಿ ಹಿ ಮಾಯಾಸ್ವಪ್ನೇಂದ್ರಜಾಲಾನುವಿಧಾಯಿನಾಮಪಿ
ಭೇದಾನಾಂ
ಪರಿಮಾಣಮಿತಿ . ತಸ್ಮಾದನೈಕಾಂತಿಕೋ ಹೇತುರಿತಿ .

ತಚ್ಚ ನೈವಂ . ಕಸ್ಮಾತ್ ?ನ ಹಿ ತೇಷಾಂ ನಿಯಮೋಽಸ್ತಿ,ಏತಾವದ್ಭಿರೇವೋತ್ಪತ್ತವ್ಯಂ
ನಾನ್ಯೈರಿತಿ . ಮಹದಾದಯಸ್ತು ಪ್ರಲಯಕಾಲೇ ತಿರೋಭೂತಾಸ್ತಾವಂತ
ಏವೋತ್ಪದ್ಯಂತೇ .

ಆಹ,ಪರಿಮಾಣಾನವಸ್ಥಾನಂ ಕಾಲದ್ವಯಾನುಪಲಬ್ಧೇಃ .ಸತ್ಯಂ,ಸಾಂಪ್ರತೇ ಕಾಲೇ
ಮಹದಾದಯೋ ಯುಕ್ತಪರಿಮಾಣಾಃ ಪ್ರತ್ಯಕ್ಷಾನುಮಾನೋಪಲಬ್ಧೇಃ .

ಅತೀತಾನಾಗತಯೋಸ್ತು
ಕಾಲಯೋರ್ನಾಸ್ತಿ ಪ್ರಸಿದ್ಧಿಃ . ತಸ್ಮಾದಯುಕ್ತಮೇತತ್ .

ಉಚ್ಯತೇ ನ, ವಿಪರ್ಯಯೇ ಪ್ರಮಾಣಾನುಪಲಬ್ಧೇಃ . ಇದಾನೀಮೇತಾವಂತೋ
ಭೇದಾ
ಇತ್ಯೇತಚ್ಛಕ್ಯಮನುಮಾತುಂ ಅತೀತಾನಾಗತಯೋಸ್ತು ಕಾಲಯೋರ್ನಾಸ್ತಿ ಪ್ರಸಿದ್ಧಿಃ .
ತಸ್ಮಾನ್ನ

ಭೇದಾನವಸ್ಥಾಪ್ರಸಂಗಃ .
ಆಹ,ಭೇದಾಭೇದಾನವಸ್ಥಾನಾತ್ .ಮಹದಾದೀನಾಂಯೇಭೇದಾದೇವಮನುಷ್ಯತಿರ್ಯಂಚೋ
ಘಟಾದಯಶ್ಚ ತೇಷಾಮಶಕ್ಯಂ ಪರಿಮಾಣಂ ಪರಿಚ್ಛೇತ್ತುಂ .

ಸಾಮಾನ್ಯೇಽನ್ತರ್ಭಾವಾದಯುಕ್ತಮಿತಿ ಚೇತ್ ಸ್ಯಾನ್ಮತಂ,ಅಸ್ತಿ ಶರೀರಾಣಾಂ
ಮಹಾಭೂತಸಾಮಾನ್ಯಂಘಟಾದೀನಾಂಚಪೃಥಿವೀಸಾಮಾನ್ಯಂ,ತತ್ಪರಿಮಾಣಾದೇತೇಽಪಿ
ಪರಿಮಿತಾ ಇತಿ . ತದಯುಕ್ತಂ . ಕಸ್ಮಾತ್ ?ಅಭಾವಾತ್ .ನಹಿ ವಃ ಸಾಮಾನ್ಯಂ
ದ್ರವ್ಯಾದರ್ಥಾಂತರಭೂತಮಸ್ತಿ .ಸಾರೂಪ್ಯಮಾತ್ರೇ ಸಾಮಾನ್ಯಪರಿಕಲ್ಪನಾತ್ .

ಉಚ್ಯತೇ ನ, ತತ್ತ್ವಾಂತರಾನುಪಪತ್ತೇಃ . ತತ್ತ್ವಭೇದೇನ ಪರಿಮಿತಾ ಭೇದಾ
ಇತ್ಯೇತದ್ವಿವಕ್ಷಿತಂ ಯಥೋಕ್ತಮಸ್ಮಾಭಿರುಕ್ತಂ ಚ ಯದ್ಯಸ್ತಿ ತತ್ತ್ವಾಂತರಮುಚ್ಯತಾಂ
.

ಯತ್ಪುನರೇತದುಕ್ತಂ ಸಾಮಾನ್ಯಸ್ಯಾರ್ಥಾಂತರಭೂತಸ್ಯ ಭವತ್ಪಕ್ಷೇಽನುಪಪತ್ತಿರಿತಿ
ಸತ್ಯಮೇತತ್ . ತಥಾವಿಧೇನಾಪಿ ತು ತೇನ ಸಂವ್ಯವಹಾರೋ ನ ಪ್ರತಿಷಿಧ್ಯತೇ ಇತಿ
ವಕ್ಷ್ಯಾಮಃ . ತಸ್ಮಾತ್ಸಿದ್ಧಂ ಭೇದಾನಾಂ ಪರಿಮಾಣಾದಸ್ತ್ಯವ್ಯಕ್ತಂ .

ಕಿಂ ಚಾನ್ಯತ್ .

..ಸಮನ್ವಯಾತ್ ..

ಇಹಯೇನ ಭೇದಾನಾಂ ಸಮನುಪಗತಿಸ್ತಸ್ಯ ಸತ್ತ್ವಂ ದೃಷ್ಟಂ . ತದ್ಯಥಾ ಮೃದಾ
ಘಟಾದೀನಾಂ .ಅಸ್ತಿ ಚೇಯಂ ಸುಖದುಃಖಮೋಹೈಃ ಶಬ್ದಾದೀನಾಂ ಸಮನುಗತಿಃ .
ತಸ್ಮಾತ್ತೇಽಪಿ ಸಂತಿಯೇ ಚ ಸುಖಾದಯೋಽಸ್ತಮಿತವಿಶೇಷಾಸ್ತದವ್ಯಕ್ತಂ .

ತಸ್ಮಾದಸ್ತ್ಯವ್ಯಕ್ತಂ .

ಆಹ,ನಾಸಿದ್ಧತ್ವಾತ್ .ಸುಖಾದಿಭಿಃ ಶಬ್ದಾದಯೋಽನುಗಮ್ಯಂತ ಇತ್ಯೇತದಪ್ರಸಿದ್ಧಂ
ಕೇನ ಕಾರಣೇನ ಪ್ರತಿಪತ್ತವ್ಯಮಿತಿ ?

ಉಚ್ಯತೇ-ತದ್ಬುದ್ಧಿನಿಮಿತ್ತತ್ವಾತ್ .ಇಹ ಶಬ್ದಸ್ಪರ್ಶರೂಪರಸಗಂಧಾನಾಂ ಸನ್ನಿಧಾನೇ
ಸ್ವಸಂಸ್ಕಾರವಿಶೇಷಯೋಗಾತ್ಸುಖದುಃಖಮೋಹಾಕಾರಾಃ ಪ್ರಾಣಿನಾಂ ಬುದ್ಧಯ
ಉತ್ಪದ್ಯಂತೇ .

ಯಚ್ಚಯಾದೃಶೀಂ ಬುದ್ಧಿಮುತ್ಪಾದಯತಿ ತತ್ತೇನಾನ್ವಿತಂ . ತದ್ಯಥಾ ಚಂದನಾದಿಭಿಃ
ಶಕಲಾದಯಃ . ತಸ್ಮಾನ್ನಾಸಿದ್ಧಿಃ ಸಮನ್ವಯಸ್ಯೇತಿ .

ಆಹ,ಅಸಿದ್ಧ ಏವಾಯಂಸಮನ್ವಯಃ .ಕಸ್ಮಾತ್ ?ವಿಲಕ್ಷಣಕಾರ್ಯೋತ್ಪತ್ತಿದರ್ಶನಾತ್
.

ನ ಹ್ಯಯಂ ನಿಯಮಃ ಕಾರಣಸದೃಶಮೇವ ಕಾರ್ಯಮುತ್ಪದ್ಯತೇ . ಕಿಂ ತರ್ಹಿ
ವಿಲಕ್ಷಣಂ
ಅಗ್ನಿಧೂಮಶಬ್ದಾದಿ . ಕಥಂ ?ನ ಹ್ಯಗ್ನಿಸ್ತೃಣಾದಿಸ್ವಭಾವಕೋಽಗ್ನಿಸ್ವಭಾವಕೋ
ವಾ ಧೂಮಃ .ನ ಚ ಭೇರೀದಂಡಾದಿಸ್ವಭಾವಃ ಶಬ್ದಃ . ತಸ್ಮಾತ್ಸುಖಾದ್ಯನುಗತಾಃ

ಶಬ್ದಾದಯ ಇತೀಚ್ಛಾಮಾತ್ರಂ .

ಉಚ್ಯತೇ ನ,ವಿಶೇಷಿತತ್ವಾತ್ .ಸುಖಾದಿಸ್ವರೂಪಾಃ ಶಬ್ದಾದಯಃ, ತತ್ಸನ್ನಿಧಾನೇ
ಸುಖಾದ್ಯಾಕಾರಪ್ರತ್ಯಯೋತ್ಪತ್ತಿರಿತ್ಯೇತದಾದಿತ ಏವಾಸ್ಮಾಭಿರ್ವಿಶೇಷಿತಂ .

ತಸ್ಮಾನ್ನ ಭಿನ್ನಜಾತೀಯಾಸ್ತ ಇತಿ .ಯತ್ತು ಖಲ್ವಿದಮುಚ್ಯತೇಽಗ್ನ್ಯಾದೀನಾಂ
ವಿಲಕ್ಷಣಾನಾಮುತ್ಪತ್ತಿದರ್ಶನಾತ್ಪ್ರಧಾನಭೇದಾನಾಮತಜ್ಜಾತೀಯಪ್ರಸಂಗ ಇತಿ
ತದಯುಕ್ತಂ . ಕಸ್ಮಾತ್ ? ಅಭಿಪ್ರಾಯಾನವಬೋಧಾತ್ . ನೈವ ಬ್ರೂಮೋ ಯೋ
ಯಸ್ಯ
ವಿಕಾರಃ ಸ ತಜ್ಜಾತೀಯಕ ಇತಿ . ಕಿಂ ತರ್ಹಿಯೋಯಜ್ಜಾತೀಯಕಃ ಸ ತಸ್ಯ
ವಿಕಾರ ಇತಿ . ತಸ್ಮಾದಯುಕ್ತಮೇತತ್ . ಕಿಂಚಾನ್ಯತ್ ಉದಾಹರಣಾಪ್ರಸಿದ್ಧೇಃ .ನ
ಚೈತದುದಾಹರಣಂ ಪ್ರಸಿದ್ಧಂ ಅಗ್ನ್ಯಾದಯಃ ಸ್ವಕಾರಣಜಾತಿಂ ನಾನುವಿದಧತೀತ .

ಕಸ್ಮಾತ್ ?ಬಲವೀರ್ಯಾನುವಿಧಾನಾತ್ . ತದ್ಯಥಾ ಅಗ್ನೇರ್ಧೂಮಸ್ಯ ಚ
ತ್ವಕ್ಚಂದನನಲಿಕಾದಿಸ್ನಿಗ್ಧತಾನುವೃತ್ತೇಸ್ತೈಕ್ಷ್ಣ್ಯಾದ್ಯನುವೃತ್ತೇಶ್ಚ .
ಭೇರೀವಿಕಾರಃ ಶಬ್ದೋ ನ ತು ಯಥಾ ಭೇರೀರೂಪಮವಸ್ಥಿತಂ .ಪ್ರದೀಪೇನೇವ
ತು ದಂಡಾಭಿಘಾತೇನ ವ್ಯಜ್ಯತ ಇತಿ ಸಾಧ್ಯಮೇತತ್ .ನ ಚೈಕೈಕೋ ರೂಪಾದೀನಾಂ
ದ್ರವ್ಯಾಕಾರಃ ಸಮುದಾಯಧರ್ಮತ್ವಾತ್ . ತಸ್ಮಾನ್ನ ಭೇರೀವಿಕಾರಃ ಶಬ್ದಃ . ತತ್ರ
ಯದುಕ್ತಂ ವಿಲಕ್ಷಣಕಾರ್ಯೋತ್ಪತ್ತಿದರ್ಶನಾದಸಿದ್ಧೋಽನ್ವಯ ಇತ್ಯೇತದಯುಕ್ತಂ .

ತಸ್ಮಾದ್ಯುಕ್ತಮೇತತ್ ಸಮನ್ವಯಾದಸ್ತ್ಯವ್ಯಕ್ತಮಿತಿ .

ಕಿಂ ಚಾನ್ಯತ್ .

.. ಶಕ್ತಿತಃ ಪ್ರವೃತ್ತೇಶ್ಚ . ..
ಇಹಯಾವತೀ ಕಾಚಿಲ್ಲೋಕೇ ಪ್ರವೃತ್ತಿರುಪಲಭ್ಯತೇ ಸಾ ಸರ್ವಾ ಶಕ್ತಿತಃ .
ತದ್ಯಥಾ ಕುಂಭಕಾರಸ್ಯ ದಂಡಾದಿಸಾಧನವಿನ್ಯಾಸಲಕ್ಷಣಾಯಾಶ್ಚ ಶಕ್ತೇಃ
ಸನ್ನಿಧಾನಾದ್ ಘಟಕರಣೇ ಪ್ರವೃತ್ತಿರಸ್ತಿ .ವ್ಯಕ್ತಸ್ಯ ಚೇಯಂ ಕಾರ್ಯತ್ವಾತ್ತದ್ಭಾವೇ
ಪ್ರವೃತ್ತಿರಿತಿ .ಅತಸ್ತಸ್ಯಾಪಿ ಶಕ್ತ್ಯಾ ಭವಿತವ್ಯಂ .ಯಾಽಸೌ ಶಕ್ತಿಸ್ತದವ್ಯಕ್ತಂ .

ತಸ್ಮಾದಸ್ತ್ಯವ್ಯಕ್ತಮಿತಿ .

ಆಹ,ಪ್ರಾಕ್ಪ್ರವೃತ್ತೇಃ ಶಕ್ತ್ಯಭಾವಃ,ಪ್ರವೃತ್ತ್ಯನುಪಲಬ್ಧೇಃ .ಯದಿ
ಶಕ್ತಿಪೂರ್ವಿಕಾ ಪ್ರವೃತ್ತಿರಿತಿ ಮನ್ಯಧ್ವಂ ತೇನಯಾವತ್ಪ್ರವೃತ್ತಿರ್ನೋಪಲಭ್ಯತೇ
ತಾವಚ್ಛಕ್ತಿರ್ನಾಸ್ತೀತ್ಯೇತದಾಪನ್ನಂ . ಕಸ್ಮಾತ್ ?ಸತ್ಯಾಂ ಶಕ್ತ್ಯಾಂ
ಕಾರ್ಯಾಭಾವೇ ಸ್ವರೂಪಾಭಾವಪ್ರಸಂಗಾತ್ .ಯದಿ ಖಲ್ವಪಿ ವಿದ್ಯಮಾನಾ ಶಕ್ತಿಃ
ಕೇನಚಿತ್ಪ್ರಬಂಧೇನ ಕಾರ್ಯಂ ನೋತ್ಪಾದಯೇಚ್ಛಕ್ತಿತರಶಕ್ತೇತ್ಯೇತದಾಪನ್ನಂ .

ತಸ್ಮಾತ್ಸಹಕಾರಿಭಾವಾಂತರಸನ್ನಿಧಾನಾತ್ಪ್ರವ್ರುತ್ತಿಸಮಕಲಾಮೇವಾರ್ಥಾನಾಂ
ಶಕ್ತಯ
ಉತ್ಪದ್ಯಂತೇ . ತಾಶ್ಚ ತಾವದೇವ ಪ್ರಧ್ವಂಸಂತೇ .

ತತ್ರ ಯದುಕ್ತಂ ಪ್ರಾಕ್ಪ್ರವೃತ್ತೇಃ ಶಕ್ತಿದರ್ಶನಾದ್ವ್ಯಕ್ತಸ್ಯಾಪಿ ನಿಷ್ಪಾದಿಕಾ
ಶಕ್ತಿರಸ್ತೀತ್ಯೇತದಯುಕ್ತಂ . ಕಿಂ ಚಾನ್ಯತ್ ಭೇದಾಭೇದಕಲ್ಪನಾನುಪಪತ್ತೇಃ .ಇಹ
ಪ್ರಧಾನಮೇವ ವಾ ಶಕ್ತಿಃ ಸ್ಯಾತ್ ಪ್ರಧಾನಾದ್ವಾ ಭಿನ್ನಾ ? ಕಿಂ ಚಾತಃ ? ತದ್ಯದಿ
ತಾವತ್ಪ್ರಧಾನಮೇವ ಶಕ್ತಿಸ್ತೇನ ಕಾರ್ಯೇ ಭೇದಾಚ್ಛಕ್ತಿಭೇದೋಽವಸೀಯತ ಇತಿ
ಶಕ್ತಿಭೇದಾತ್ಪ್ರಧಾನನಾನಾತ್ವಪ್ರಸಂಗಃ .ಪ್ರಧಾನೈಕತ್ವಾದ್ವಾ ತದವ್ಯತಿರಿಕ್ತಾನಾಂ
ಶಕ್ತೀನಾಮೇಕತ್ವಪ್ರಸಂಗಃ .ತತಶ್ಚ ಕಾರ್ಯನಾನಾತ್ವಾಭಾವಃ .ಅಥಮಾಭೂದಯಂ
ದೋಷ ಇತಿ ಪ್ರಧಾನಾದರ್ಥಾಂತರಭಾವಃ ಶಕ್ತೀನಾಮಭ್ಯುಪಗಮ್ಯತೇ ತೇನ
ಭಿನ್ನಾನಾಂ
ಶಕ್ತೀನಾಂ ಪ್ರವೃತ್ತಿತಃ ಸಿದ್ಧೌ ಪ್ರಧಾನಸಿದ್ಧಿರ್ನಾಸ್ತೀತ್ಯೇತದಾಪನ್ನಂ . ಕಿಂ ಚಾನ್ಯತ್ .

ಸ್ವರೂಪಾಭಿಧಾನಂ ಚ .ಪ್ರಧಾನಸ್ಯ ಶಕ್ತಿಮಾತ್ರಾದಪ್ಯರ್ಥಾಂತರತ್ವಮಭ್ಯುಪಗಮ್ಯ
ರೂಪಮೀದೃಕ್ಪ್ರಧಾನಂ ಸ್ವಾವಸ್ಥಾಯಾಮಿತಿ, ತಚ್ಚಾಶಕ್ಯಮಭಿಧಾತುಂ . ತಸ್ಮಾದ್
ಭೇದಾಭೇದಕಲ್ಪನಾನುಪಪತ್ತೇರಕಲ್ಪನೀಯಾ ಶಕ್ತಿರಿತಿ .

ಉಚ್ಯತೇ-ಯದುಕ್ತಂ ಪ್ರಾಕ್ಪ್ರವೃತ್ತೇಃ ಶಕ್ತ್ಯಭಾವಃ ಪ್ರವೃತ್ತ್ಯನುಪಲಬ್ಧೇರಿತಿ,
ಅತ್ರ ಬ್ರೂಮಃ ನಾಪ್ರಸಿದ್ಧತ್ವಾತ್ . ಕಾರಣಂ ಶಕ್ತಿಃ ಕಾರ್ಯಂ ಪ್ರವೃತ್ತಿಃ .
ನ ಚ ಕಾರ್ಯಾನುಪಲಬ್ಧೌ ಕಾರ್ಯಾಭಾವ ಇತ್ಯೇತಲ್ಲೋಕೇ ಪ್ರಸಿದ್ಧಂ .

ಯತ್ಪುನರುಕ್ತಂ ಕಾರ್ಯನಿಷ್ಪತ್ತೌ ಶಕ್ತೇಃ ಸ್ವರೂಪಹಾನಮಿತಿ ಅತ್ರ ಬ್ರೂಮಃ ನ,

ಪ್ರದೀಪದೃಷ್ಟಾಂತಾತ್ .ಯದ್ಯಥಾ ಪ್ರದೀಪಸ್ಯ ಘಟಾದಿಪ್ರಕಾಶನಶಕ್ತಿರಸ್ತಿ .ಅಥ
ಚ ಕುಡ್ಯಾದ್ಯಾವರಣಸಾಮರ್ಥ್ಯಾನ್ನ ಘಟಾದೀನ್ಪ್ರಕಾಶಯಿತುಂ ಶಕ್ನೋತಿ . ನ ಚ
ಶಕ್ಯತೇ
ವಕ್ತುಂ ಪ್ರದೀಪಸ್ಯ ಪ್ರಕಾಶನಶಕ್ತಿರಶಕ್ತೇತಿ .ಏವಮನ್ಯೇಷಾಮಪಿ ಭಾವಾನಾಂ
ಪ್ರಾಕ್ಪ್ರರುತ್ತೇರಪಿ ಶಕ್ತಿಃ ಸ್ಯಾತ್ .ನ ಚಾಪ್ರವೃತ್ತಿದರ್ಶನಾದಸ್ಯಾಃ ಸ್ವರೂಪಹಾನಂ
ಸ್ಯಾತ್ .ಯತ್ತೂಕ್ತಂ ಸಹಕಾರಿಭಾವಾಂತರಸನ್ನಿಧಾನಾತ್ಪ್ರವೃತ್ತಿಸಮಕಾಲಮೇವಾರ್ಥಾನಾಂ
ಶಕ್ತಿಪ್ರಾದುರ್ಭಾವ ಇತಿ ಅತ್ರ ಬ್ರೂಮಃ- ತದಪ್ರಸಿದ್ಧಿಃ ಶಕ್ತ್ಯಪೇಕ್ಷತ್ವಾತ್ .

ಇಹ ಸರ್ವಃ ಕರ್ತಾ ಸ್ವಗತಾಂ ಶಕ್ತಿಮಪೇಕ್ಷ್ಯ ತದ್ಯೋಗ್ಯತಯಾ
ಸಹಕಾರಿಭಾವಾಂತರಮುಪಾದತ್ತೇ,ಸಾ ಚೇತ್ಪ್ರಾಕ್ಪ್ರವೃತ್ತೇರ್ನ ಸ್ಯಾತ್ಸಾಧನಾನಾಂ
ವಿಷಯಸ್ವಭಾವಾನವಧಾರಣಾದನುಪಾದಾನಪ್ರಸಂಗಃ .ಅನಿಷ್ಟಂ ಚೈತತ್ .

ತಸ್ಮಾತ್ಪ್ರಾಕ್ಪ್ರವೃತ್ತೇಃ ಶಕ್ತಿಃ .ಯತ್ಪುನರೇತದುಕ್ತಂ ತಾವದೇವ ಪ್ರಧ್ವಂಸಂ ಇತಿ ಅತ್ರ
ಬ್ರೂಮಃ ನ, ಕಾರ್ಯನಿಷ್ಠಾದರ್ಶನಾತ್ .ಯದಿ ಪ್ರವೃತ್ತಿಸಮಕಾಲಮೇವ ಪ್ರಧ್ವಂಸಃ
ಇತಿ ಅತ್ರ ಬ್ರೂಮಃ ನ, ಕಾರ್ಯನಿಷ್ಠಾದರ್ಶನತ್ .ಯದಿ ಪ್ರವೃತ್ತಿಸಮಕಾಲಮೇವ
ಪ್ರಧ್ವಂಸಃ ಸ್ಯಾತ್ಕಾರ್ಯನಿಷ್ಠೈವ ನ ಸ್ಯಾತ್ . ತನ್ನಿಮಿತ್ತತ್ವಾತ್ಕಾರ್ಯಸ್ಯ ಅಸ್ತಿ ತ್ವಸೌ .

ತಸ್ಮಾನ್ನ ಪ್ರವೃತ್ತಿಸಮಕಾಲಮೇವ ಶತಿಪ್ರಧ್ವಂಸಃ .ಸದೃಶಸಂಧಾನೋತ್ಪತ್ಯಾ
ಕಾರ್ಯನಿಷ್ಠೇತಿ ಚೇನ್ನ .ವಿನಾಶಸಮಕಾಲೋತ್ಪತ್ತ್ಯಸಂಭವಾತ್ .

ಅಥಾಪಿ ಸ್ಯಾದೇಕಸ್ಯಾಂ ಶಕ್ತೌ ಕ್ಷಣಸಾಧ್ಯಮಂಶಮವಸಾಯ
ವಿನಷ್ಟಾಯಾಮನ್ಯತ್ತತ್ಸದೃಶಂ ಶಕ್ತ್ಯಂತರಮುತ್ಪದ್ಯತೇ,
ತಸ್ಮಿನ್ವಿನಷ್ಟೇಽನ್ಯದಿತಿ .ಏವಂ ಶಕ್ತಿಸಂತಾನಾತ್ಕಾರ್ಯನಿಷ್ಠಾ ಭವತೀತಿ .

ಏತದಪ್ಯಯುಕ್ತಂ . ಕಸ್ಮಾತ್ ?ವಿನಾಶಕಾಲೋತ್ಪತ್ತ್ಯಸಂಭವಾತ್ . ಕೋ ಹ್ಯತ್ರ
ಹೇತುರ್ಯೇನ ವಿನಾಶಸಮಕಾಲಮನ್ಯಚ್ಛಕ್ತಿರೂಪಂ ಕಾರ್ಯಮವಸೀಯಯತಿ ನ
ಪುನಃ
ಪ್ರಾಕ್ತನಮೇವಾವಸ್ಥಿತಮಿತಿ ? ಕಿಂ ಚಾನ್ಯತ್ . ಕೌಟಸ್ಥ್ಯದೋಷಪರಿಹಾರಾತ್ .

ಕ್ಷಣೋತ್ತರಕಾಲಾವಸ್ಥಾನೇ ಚ ಭಾವಾನಾಂ ಯೋ ದೋಷ ಉಪಾತ್ತಃ
ಕೌಟಸ್ಥ್ಯಪ್ರಸಂಗ
ಇತಿ ತಸ್ಯ ಪರಿಹಾರ ಉಕ್ತಃ . ತಸ್ಮಾನ್ನಾಸ್ತಿ ಶಕ್ತೀನಾಂ ಪ್ರವೃತ್ತಿಕಾಲೇ ವಿನಾಶಃ .
ಪ್ರವೃತ್ತ್ಯುತ್ತರಕಾಲಮಪಿ ನಾಸ್ತಿ . ಕಸ್ಮಾತ್ ?ಪುನಃ ಪ್ರವೃತ್ತಿದರ್ಶನಾತ್ .

ಶಕ್ತ್ಯಂತರೋತ್ಪತ್ತೌ ಪ್ರವೃತ್ಯುತ್ತರಕಾಲಮಪಿ ಇತಿ ಚೇತ್ ನ,ಹೇತ್ವಭಾವಾತ್ . ಕೋ
ಹ್ಯತ್ರ ನಿರ್ಬಂಧಃ ತಸ್ಯಾಂ ವಿನಷ್ಟಾಯಾಮನ್ಯಾ ಪ್ರವೃತ್ತ್ಯಂತರಹೇತುರ್ಭವತಿ ನೈವ
ಪುನಃ ಸೈವೇತಿ ?ಕೃತಾರ್ಥತ್ವಾದಿ ಚೇತ್ ನಅನಭ್ಯುಪಗಮಾತ್ .ನಹ್ಯೇಕಘಟಾರ್ಥಾ
ಶಕ್ತಿರಭ್ಯುಪಗಮ್ಯತೇ . ತತ್ರ ಯೇನೈವ ಹೇತುನಾ ಏಕಂ ಘಟಮವಸಾಯ ನ
ವಿನಶ್ಯತಿ
ತೇನೈವಯಾವಂತಿ ಕರ್ತವ್ಯಾನೀತಿ . ತಸ್ಮಾತ್ತ್ರಿಷು ಕಾಲೇಷು ಶಕ್ತಯೋಽವತಿಷ್ಠಂತೇ .

ಯತ್ಪುನರೇತದುಕ್ತಂ ಭೇದಾಭೇದಕಲ್ಪನಾನುಪಪತ್ತಿರಿತಿ,ಅತ್ರ ಬ್ರೂಮಃ-ಅಸ್ತು
ಪ್ರಧಾನಾದಭಿನ್ನಾ ಶಕ್ತಿಃ .ನ ತಸ್ಯ ನಾನಾತ್ವಂ ಶಕ್ತ್ಯೇಕತ್ವಂ ವಾ ಪ್ರಸಜ್ಯತೇ .

ಕಸ್ಮಾತ್ ?ಸಂಖ್ಯಾವ್ಯವಹಾರಸ್ಯ ಬುದ್ಧ್ಯಪೇಕ್ಷತ್ವಾದ್ಬುದ್ಧಿನಿಮಿತ್ತಸ್ಯ ಚಾಸತ್ಕಾರೇಣ
ಪ್ರಧಾನಶಕ್ತಿಸ್ವಭಾವಾತ್,ಇಹಾಯಂ ಸಂಖ್ಯಾವ್ಯವಹಾರೋ ಬುದ್ಧ್ಯಪೇಕ್ಷಃ .
ಕಥಂ ?ಯದಭಿನ್ನಾಂ ಬುದ್ಧಿಮುತ್ಪಾದಯತಿ ತದೇಕಂ,ಪ್ರಧಾನಾವಸ್ಥಾಯಾಂ
ಚ ಶಕ್ತಯೋಽಸ್ತಮಿತವಿಶೇಷತ್ವಾದಭಿನ್ನಾಂ ಬುದ್ಧಿಮುತ್ಪಾದಯಂತಿ .

ತಸ್ಮಾದೇಕಂ ತತ್ಪ್ರವೃತ್ತಿಕಾಲೇ ವಿಶೇಷಾವಗ್ರಹಣೇ ಭೇದಂ ಪ್ರತಿಪದ್ಯತೇ,
ದೇವಶಕ್ತಿರ್ಮನುಷ್ಯಶಕ್ತಿರಿತ್ಯಾದಿ . ತಸ್ಮಾನ್ನಾಸಾಮೇಕತ್ವಮತೋ ನ
ಭೇದಾಭೇದಕಲ್ಪನಾನುಪಪತ್ತಿರಿತಿ .ವ್ಯಕ್ತೇ ದರ್ಶನಾಚ್ಛಕ್ತೀನಾಮವ್ಯಕ್ತೇ
ಪ್ರತಿಪತ್ತಿರಿತಿ ಚೇತ್ ಸ್ಯಾದೇತತ್ .ವ್ಯಕ್ತೇ ಶಕ್ತಿಪ್ರವೃತ್ತೀ ದೃಷ್ಟೇ ನ ಚಾವ್ಯಕ್ತೇ .

ಕ್ವಚಿದನ್ಯತೋ ವ್ಯಕ್ತಮೇವೈತಸ್ಮಾದ್ಧೇತೋಃ ಸಿದ್ಧ್ಯತಿ ನಾವ್ಯಕ್ತಮಿತ್ಯೇತಚ್ಚಾಯುಕ್ತಂ .

ಕಸ್ಮಾತ್ ?ಸಾಮಾನ್ಯತೋದೃಷ್ಟಾಂತಾತ್ಸಿದ್ಧೇಃ .ಯಥೈವ ಹಿ ದೇವದತ್ತಾಧಾರಯಾ
ಕ್ರಿಯಯಾ ತಸ್ಯ ದೇಶಾಂತರಪ್ರಾಪ್ತಿಮುಪಲಭ್ಯಾತ್ಯಂತಾದೃಷ್ಟಂ ಜ್ಯೋತಿಷಾಂ
ದೇಶಾಂತರಪ್ರಾಪ್ತೇರ್ಗಮನಮನುಮೀಯತೇಏವಂಪ್ರವೃತ್ತೇಃ ಶಕ್ತಿನಿಯಮಿತತ್ವಾದ್ವ್ಯಕ್ತಸ್ಯ

ಚ ಪ್ರವೃತ್ತಿಭೂತತ್ವಾದವಶ್ಯಮತ್ಯಂತಾದೃಷ್ಟಾ ಶಕ್ತಿರಭ್ಯುಪಗಂತವ್ಯೇತಿ
ಸಿದ್ಧಂ ಶಕ್ತಿತಃ ಪ್ರವೃತ್ತೇರಸ್ತ್ಯವ್ಯಕ್ತಂ .

ಕಿಂ ಚಾನ್ಯತ್ .

.. ಕಾರಣಕಾರ್ಯವಿಭಾಗಾತ್ ..

ಕಾರಣಂಚಕಾರ್ಯಂಚಕಾರಣಕಾರ್ಯೇ ತಯೋರ್ವಿಭಾಗಃ ಕಾರ್ಯಕಾರಣವಿಭಾಗಃ
.

ಇದಂ ಕಾರಣಮಿದಂ ಕಾರ್ಯಮಿತಿ ಬುದ್ಧ್ಯಾ ದ್ವಿಧಾವಸ್ಥಾಪನಂ ವಿಭಾಗೋ
ಯಃ ಸ ಕಾರಣಕಾರ್ಯವಿಭಾಗಃ . ತದವಸ್ಥಿತಭಾವಪೂರ್ವಕಂ ದೃಷ್ಟಂ .

ತದ್ಯಥಾ ಶಯನಾಸನರಥಚರಣಾದಿಃ .ಅಸ್ತಿ ಚಾಯಂ ವ್ಯಕ್ತಸ್ಯ
ಕಾರಣಕಾರ್ಯವಿಭಾಗಸ್ತಸ್ಮಾದಿದಮಪ್ಯವಸ್ಥಿತಭಾಪೂರ್ವಕಂ,ಯೋಽಸಾವವಸ್ಥಿತೋ
ಭಾವಸ್ತದವ್ಯಕ್ತಂ .

ಆಹ, ತದನುಪಲಬ್ಧೇರಯುಕ್ತಂ .ನ ಹಿ ಶಯನಾದೀನಾಂ ಕಾರಣಕಾರ್ಯವಿಭಾಗಃ
ಕಶ್ಚಿದುಪಲಭ್ಯತೇ . ತಸ್ಮಾದಯುಕ್ತಮೇತತ್ .

ಉಚ್ಯತೇ ನ ಕಾರ್ಯಕಾರಣಯೋರುಪಕಾರಕೋಪಕಾರ್ಯಪರ್ಯಾಯತ್ವಾತ್ಕಾರಣಂ
ಕಾರ್ಯಮಿತಿ
ನಿರ್ವತ್ಯನಿರ್ವರ್ತಕಭಾವೋಽಭಿಪ್ರೇತಃ . ಕಿಂ ತರ್ಹ್ಯುಪಕಾರಕೋಪಕಾರ್ಯಭಾವಃ .
ಸ ಚಾಸ್ತಿ ಶಯನಾದೀನಾಂ ವ್ಯಕ್ತಸ್ಯ ಚ .ಅತೋ ನ ಪ್ರಮಾದಾಭಿಧಾನನೇತತ್ .

ಆಹ, ಕಃ ಪುನರ್ವ್ಯಕ್ತಸ್ಯ ಪರಸ್ಯಪರಸ್ಯ ಕಾರ್ಯಕಾರಣಭಾವ ಇತಿ ?

ಉಚ್ಯತೇ ಗುಣಾನಾಂ ತಾವತ್ಸತ್ತ್ವರಜಸ್ತಮಸಾಂ
ಪ್ರಕಾಶಪ್ರವೃತ್ತಿನಿಯಮಲಕ್ಷಣೈರ್ಧರ್ಮೈರಿತರೇತರೋಪಕಾರೇಣಯಥಾ
ಪ್ರವೃತ್ತಿರ್ಭವತಿ, ತಥ ಪ್ರೀತ್ಯಪ್ರೀತಿವಿಷಾದಾತ್ಮಕಾ ಇತ್ಯೇತಸ್ಮಿನ್ಸೂತ್ರೇ
(kA0 12)ವ್ಯಾಖ್ಯಾತಂ . ತಥಾ ಶಬ್ದಾದೀನಾಂ ಪೃಥಿವ್ಯಾದಿಷು
ಪರಸ್ಪರಾರ್ಥಮೇಕಾಧಾರತ್ವಂ .ಶ್ರೋತ್ರಾದೀನಾಮಿತರೇತರಾರ್ಜನರಕ್ಷಣಸಂಸ್ಕಾರಾಃ
.

ಕರಣಸ್ಯ ಕಾರ್ಯಾತ್ಸ್ಥಾನಸಾಧನಪ್ರಖ್ಯಾಪನಾದಿಕಾರ್ಯಸ್ಯ
ಕರಣಾದ್ವೃತ್ತಿಕ್ಷತಭಂಗಸಂರೋಹಣಸಂಶೋಷಣಪರಿಪಾಲನಾನಿ .ಪೃಥಿವ್ಯಾದೀನಾಂ
ವೃತ್ತಿಸಂಗ್ರಹಣಪಂಥಿವ್ಯೂಹಾವಕಾಶದಾನೈರ್ಗವಾದಿಭಾವೋದೈವಮಾನುಷತಿರಶ್ಚಾಂ
ಯಥರ್ತುವಿಧಾನೇಜ್ಯಾಪೋಷಣಾಭ್ಯವಹಾರಸಂವ್ಯವಹಾರೈರಿತರೇತರಾಧ್ಯಯನಂ
ವರ್ಣಾನಾಂ
ಸ್ವಧರ್ಮಪ್ರವೃತ್ತಿವಿಷಯಭಾವಃ .ಅನ್ಯಶ್ಚ ಲೋಕಾದ್ಯಥಾಸಂಭವಂ ದ್ರಷ್ಟವ್ಯಃ .
ಆಹ, ತದನುಪಪತ್ತಿಃ . ಕ್ರಮಯೌಗಪದ್ಯಾಸಂಭವಾತ್ .

ಯೋಽಯಂಗುಣಾನಾಂಪ್ರಕಾಶಪ್ರವೃತ್ತಿನಿಯಮೈರಿತರೇತರೋಪಕಾರೋಽಽಭ್ಯುಪಗಮ್ಯತೇ

ಸ ಖಲು ಕ್ರಮೇಣ ವಾ ಸ್ಯಾತ್ಯುಗಪದ್ವಾ ? ಕಿಂ ಚಾತಃ ? ತನ್ನ ತಾವತ್ಕ್ರಮೇಣ
ಸಂಭವತಿ . ಕಸ್ಮಾತ್ ?ಏಕಸ್ಯ ನಿರಪೇಕ್ಷಸ್ಯ ಪ್ರವೃತ್ತಾವಿತರಯೋರಪಿ
ತತ್ಪ್ರಸಂಗಾತ್ .ಯದಿ ತಾವತ್ಸತ್ತ್ವಂ ಪೂರ್ವಂ ಗುಣಾಂತರನಿರಪೇಕ್ಷಂ
ಸ್ವಶಕ್ತಿತ ಏವ ಪ್ರಕಾಶತೇ ತಯೋರುಪಕಾರಕಮಿತ್ಯಾಶ್ರೀಯತೇ . ತೇನ
ಯಥಾ ಸತ್ತ್ವಮೇವಮಿತರಾವಪ್ಯುಪಕಾರನಿರಪೇಕ್ಷೌ ಸ್ವಕಾರ್ಯಂ ಕರಿಷ್ಯತ
ಇತ್ಯುಪಕಾರಾನರ್ಥಕ್ಯಂ . ಅಥ ಮಾ ಭೂದಯಂ ದೋಷ ಇತ್ಯತೋ
ಯೌಗಪದ್ಯಮಾಶ್ರೀಯತೇ .

ತದಪ್ಯನುಪಪನ್ನಂ . ಕಸ್ಮಾತ್ ?ಸಹಭೂತಾನಾಮನುಪಕಾರಕತ್ವಾದ್,

ಗೋವಿಷಾಣವತ್ . ಕಿಂ ಚಾನ್ಯತ್ .ಸದಸದ್ವಿಕಲ್ಪಾನುಪಪತ್ತೇಃ .ಇಹ
ಸತ್ತ್ವಂ ಪ್ರಕಾಶಮಾನಂ ರಜಸ್ತಮಸೋರ್ವಿದ್ಯಮಾನಂವಾಪ್ರಕಾಶಮಾವಿಷ್ಕುರ್ಯಾತ್
ಅವಿದ್ಯಮಾನಂ ವಾ ? ಕಿಂ ಚಾತಃ ? ತದ್ಯದಿ ತಾವದ್ವಿದ್ಯಮಾನಮಭಿವ್ಯನಕ್ತಿ ತೇನ
ಸರ್ವೇಷಾಮೇಕಸ್ವಾಭಾವ್ಯಾದ್ಗುಣತ್ವಪ್ರಸಂಗಃ . ಕಿಂಚ ಸತ್ತ್ವವಚ್ಚೇತರಯೋಃ
ಸ್ವಾತಂತ್ರ್ಯಪ್ರಸಂಗಃ .ಯಥಾ ಸತ್ತ್ವಸ್ಯ ಪ್ರಕಾಶಕ್ತಿರಸ್ತೀತ್ಯತಸ್ತದ್
ಗುಣಾಂತರನಿರಪೇಕ್ಷಂ ಪ್ರಕಾಶತೇ ತದ್ವದಿತರಾವಪೀತ್ಯದೋಷಃ .ಅಥ
ವಾಽವಿದ್ಯಮಾನಾ ಪ್ರಕಾಶಶಕ್ತಿಃ ಸತ್ತ್ವಸ್ಮ್ಬಂಧಾದ್ರಜಸ್ತಮಸೋರುಪಜಾಯತೇ .

ತೇನಯದುಕ್ತಂ ಪ್ರಾಕ್ಪ್ರವೃತ್ತೇರೇವ ತಿಷ್ಠಂತೇ ಶಕ್ತಯ ಇತಿ ತದ್ ಹೀನಂ .

ತತಶ್ಚ ಸತ್ಕಾರ್ಯವಾದವ್ಯಾಘಾತಃ . ಕಿಂ ಚಾಯಮನೇಕಾಂತಾತ್ . ನ
ಹ್ಯಯಮೇಕಾಂತಃ
ಪರಸ್ಪರೋಪಕಾರಿಣಾಮವಸ್ಥಿತಭಾವಪೂರ್ವಕತ್ವಮಿತಿ . ತಥಾ ಹಿ ಸತ್ತ್ವಾದಯಃ
ಪರಸ್ಪರೋಪಕಾರಿಣೋ ನ ಚಾವಸ್ಥಿತಭಾವಪೂರ್ವಕಾಃ . ತೇನಯದುಕ್ತಂ
ಕಾರಣಕಾರ್ಯವಿಭಾಗಾದ್ಭೇದಾನಾಮವ್ಯಕ್ತಮಸ್ತಿ ಏತದಯುಕ್ತಂ .

ಉಚ್ಯತೇ-ಯದುಕ್ತಮುಪಕಾರಾಭಾವಃ, ಕ್ರಮಯೌಗಪದ್ಯಾಸಂಭವಾದಿತಿ,
ಅಸ್ತು ಯುಗಪದುಪಕಾರಃ .ಯತ್ತೂಕ್ತಂ ಸಹಭೂತಾನಾಮನುಪಕಾರಕತ್ವಂ
ಗೋವಿಷಾಣಾದಿವದಿತಿ,ಅತ್ರ ಬ್ರೂಮಃ ನ,ಅನ್ಯಥಾನುಪಪತ್ತೇಃ .ನ ಹಿ
ಗೋವಿಷಾಣಯೋಃ ಸಹಭೂತತ್ವಾದೌಕಾರಾನುಪಪತ್ತಿಃ .ಕಿಂ ತರ್ಹಿಏಕಕಾರ್ಯಾಭಾವಾತ್
.

ಯೇಷಾಂ ತು ಕಾರ್ಯಮೇಕಂ ಸಹಭಾವೇ ತು ತೇಷಾಮುಪಕಾರೋ ನ
ಪ್ರತಿಷಿಧ್ಯತೇ .

ತದ್ಯಥಾ ಪೃಥಿವ್ಯಾದೀನಾಂ ಧೃತಿಸಂಗ್ರಹಶಕ್ತಿವ್ಯೂಹಾವಕಾಶದಾನೈಃ .
ಶರೀರಸ್ಥಿತಯೋರಕ್ರಮಭಾವಿನೋರಪಿಖುರವಿಷಾಣಯೋರ್ನಾಸ್ತಿ ಪರಸ್ಪರೋಪಕಾರಃ
.

ತಸ್ಮಾನ್ನ ಸಹಭಾವಾಸಹಭಾವಾವುಪಕಾರಾನುಪಕಾರಹೇತೂ . ಕಿಂ ಚ ದೃಷ್ಟತ್ವಾತ್ .

ದೃಷ್ಟಃ ಖಲುವೇಗೇನೋರ್ಧ್ವಗಮನೇವಾಯೋರರಘಟ್ಟಾದೀನಾಂಯುಗಪದುಪಕಾರಃ
ನ ಕಶ್ಚಿದ್ದೋಷಃ ತಥಾ ಗುಣಾನಾಮಪಿ ಸ್ಯಾತ್ .ಸಂಯೋಗನಿಮಿತ್ತ ಇತಿ
ಚೇತ್ ಸಾಧ್ಯಂ ಕಿಮರ್ಥಾಂತರಭೂತಮುತ ಪ್ರಾಪ್ತಿಮಾತ್ರಂ ಸಂಯೋಗ ಇತಿ .

ಯತ್ಪುನರೇತದುಕ್ತಂ ಸದಸದ್ವಿಕಲ್ಪಾನುಪಪತ್ತೇರಿತಿಅತ್ರ ಬ್ರೂಮಃಅಯುಕ್ತಮೇತತ್
.

ಕಸ್ಮಾತ್ ?ಪಂಗ್ವಂಧವತ್ತದುಪಕಾರೇ ದೋಷಾನುಪಪತ್ತೇಃ . ತದ್ಯಥಾ
ಪಂಗ್ವಂಧಯೋರಿತರೇತರಸಂಬಂಧಾನ್ನ ವಿದ್ಯಮಾನಯೋರ್ದೃಗ್ಗತಿಶಕ್ತ್ಯೋರನ್ಯೋನ್ಯಾತ್ಮನಿ
ವ್ಯಕ್ತಿಃ ನ ಚಾವಿದ್ಯಮಾನಯೋರಥ ಚೈಕಕಾರ್ಯಸಿದ್ಧಿರ್ಯಥಾ ಚ
ಪೃಥಿವ್ಯಾದೀನಾಂ ಪರಸ್ಪರೋಪಕಾರಿತ್ವಂ ಶಕ್ತಯೋರಭಿವ್ಯಜ್ಯತೇ ನ
ಪರಶಕ್ತ್ಯಾ ಏವಂ ಗುಣಾನಾಮಪೀತಿ .ಯತ್ಪುನರೇತದುಕ್ತಮನೇಕಾಂತಾದಿತಿ
ತದಯುಕ್ತಂ . ಕಸ್ಮಾತ್ ? ಶಾಸ್ತ್ರಾನವಬೋಧಾತ್ .ಇಹಾಸ್ಮಾಕಂ
ಕಾರ್ಯಕಾರಣಯೋರರ್ಥಾನಭ್ಯುಪಗಮಾದ್ಗುಣಾನಾಮವಸ್ಥಾಂತರಮೇವಾವಸ್ಥಾಂತರಾನಪೇಕ್ಷಂ
ಕಾರ್ಯಕಾರಣಶಬ್ದವಾಚ್ಯತಾಂಲಭತೇ .ತತ್ರಯೇ ತಾವತ್ಪ್ರಧಾನಾವಸ್ಥಾನುಭಾವಿನೋ
ಗುಣಾಸ್ತೇಷಾಂ ಶಕ್ತಿಮಾತ್ರರೂಪತ್ವಾದನಿರ್ದೇಶ್ಯಪ್ರಕಾಶಾದಿಸ್ವಭಾವಾನಾಂ
ನಾಸ್ತಿ ತನ್ನಿಬಂಧನ ಉಪಕಾರಃ .ಯದಾ ವೈಷಮ್ಯಮಾಪದ್ಯಂತೇ
ತದಾಽನಿವಾರಿತಪ್ರಕಾಶಾದಿರೂಪಾಸ್ತನ್ನಿಮಿತ್ತಮುಪಕಾರಂ ಪ್ರತಿಪದ್ಯಂತೇ .

ತಸ್ಮಾದ್ವ್ಯಕ್ತಾನಾಮುಪಕಾರಾಭ್ಯುಪಗಮಾದವಸ್ಥಿತಭಾವಪೂರ್ವಕತ್ವಂ ನ
ವಿರುಧ್ಯತ ಇತಿ ಶಾಸ್ತ್ರಮನವಗಮ್ಯೈವಮುಚ್ಯತೇಽನೈಕಾಂತಿಕೋಽಯಂ ಹೇತುಃ .
ಪ್ರಧಾನಾವಸ್ಥಾಯಾಮುಪಕಾರಾನಭ್ಯುಪಗಮಾದುತ್ತರಕಾಲಮಪಿ ತತ್ಪ್ರಸಂಗ
ಇತಿ ಚೇತ್ ಸ್ಯಾನ್ಮತಂ,ಯದಿ ಗುಣಾನಾಮಾದ್ಯೇ ಪ್ರಕೋಪೇ ಸ್ವಸಾಮರ್ಥ್ಯಾದೇವ
ಪೂರ್ವಸ್ಮಾತ್ಪ್ರಚ್ಯುತಿಸ್ತೇನೋತ್ತರಕಾಲಮಪಿ ತದ್ವದೇವ ಭವಿಷ್ಯತಿ .ಅಥ
ಪ್ರಧಾನಾವಸ್ಥಾಯಾಮಪಿ ಚೋಪಕಾರೋ ನ ತರ್ಹಿ ನಾನೈಕಾಂತಿಕೋ ಹೇತುರಿತಿ .

ತಚ್ಚ ನೈವಂ .

ಕಸ್ಮಾತ್ ?ಅಗ್ನಿವತ್ಸ್ವಶಕ್ತಿನಿಮಿತ್ತತ್ವಾತ್ . ತದ್ಯಥಾ ಸೂಕ್ಷ್ಮೋಽಗ್ನಿಃ ಸೂಕ್ಷ್ಮಂ
ಪ್ರಕಾಶಂ ಸ್ವಯಮೇವ ಕರೋತಿ,ಘಟಾದಿಪ್ರಕಾಶನೇ ತು ತೈಲವರ್ತ್ತ್ಯಾದ್ಯಪೇಕ್ಷತೇ .

ತದ್ವದ್ಗುಣಾನಾಮಾದ್ಯಃ ಪ್ರಕೋಪಃ ಸ್ವಶಕ್ತಿತಃ .ಮಹದಾದ್ಯಪೇಕ್ಷಸ್ತೂಪಕಾರತಃ .
ತಸ್ಮಾದ್ಯುಕ್ತಮೇತತ್ ಕಾರಣಕಾರ್ಯವಿಭಾಗಾದಸ್ತ್ಯವ್ಯಕ್ತಮಿತಿ .

ಕಿಂ ಚಾನ್ಯತ್ .

..ಅವಿಭಾಗಾದ್ವೈಶ್ವರೂಪ್ಯಸ್ಯ .. 15 ..

ಇಹ ಯದ್ವಿಶ್ವರೂಪಂ ತಸ್ಯಾವಿಭಾಗೋ ದೃಷ್ಟಃ . ತದ್ಯಥಾ ಸಲಿಲಾದೀನಾಂ .

ಜಲಭೂಮೀ

ವಿಶ್ವರೂಪಾಶ್ಚ ಮಹದಾದಯಃ . ತಸ್ಮಾದೇಷಾಮಪ್ಯವಿಭಾಗೇನ ಭವಿತವ್ಯಂ .

ಯೋಽಸಾವವಿಭಾಗಸ್ತದವ್ಯಕ್ತಂ . ತಸ್ಮಾದಸ್ತ್ಯವ್ಯಕ್ತಂ .

ಆಹ, ಕಿಂ ಪುನಸ್ತದ್ವೈಶ್ವರೂಪ್ಯಂ, ಕೋ ವಾ ವಿಶ್ವರೂಪ ಇತಿ ?

ಉಚ್ಯತೇ-ವೈಶ್ವರೂಪ್ಯಮಿತಿ ವಿಶಿಷ್ಟಮವಸ್ಥಾನಮಾಚಕ್ಷ್ಮಹೇ,
ಅಸ್ತಮಿತವಿಶೇಷತ್ವಮವಿಭಾಗ ಇತಿ .ವಿಶೇಷಸ್ಯ ಸಾಮಾನ್ಯಪೂರ್ವಕತ್ವಾದಿತಿ
ಯೋಽರ್ಥಸ್ತದುಕ್ತಂ ಭವತಿ ಅವಿಭಾಗಾದ್ವೈಶ್ವರೂಪ್ಯಸ್ಯೇತಿ .ಏವಮೇತೈಃ
ಪಂಚಭಿರ್ವೀತೈರ್ವ್ಯಕ್ತಸ್ಯ ಕಾರಣಮಸ್ತ್ಯವ್ಯಕ್ತಮಿತಿ ಸಿದ್ಧಂ .

ಆಹ-ವಿಪ್ರತಿಷೇಧಪ್ರಸಂಗಃ . ಕಾರಣಾಂತರಪ್ರತಿಷೇಧಾವಚನಾತ್ .ಯಥಾ
ಭವಾನಾಹ-ಪ್ರಧಾನಂಜಗದುತ್ಪತ್ತಿಸಮರ್ಥಂ ಕಾರಣಮಸ್ತಿ .ಏವಂತಂತ್ರಾಂತರೀಯಾಃ
ಪರಮಾಣುಪುರುಷೇಶ್ವರಕರ್ಮದೈವಸ್ವಭಾವಕಾಲಯದೃಚ್ಛಾಽಭಾವಾನ್ಕಾರಣತ್ವೇನಾಭಿದಧತಿ,
ತೇಷಾಂ ಚ ಪ್ರತಿಷೇಧೋ ನೋಚ್ಯತ ಇತಿ .ಅತೋ ವಿಪ್ರತಿಷೇಧಃ
ಪ್ರಾಪ್ನೋತಿ . ಕಿಂ ಪ್ರಧಾನಮೇವ ಕಾರಣಂ ಆಹೋಸ್ವಿದೇತಾನ್ಯೇವ ವೋಭಯಮಿತಿ
?ಅನ್ವಯದರ್ಶನಾತ್ತದನುಪಪತ್ತಿರಿತಿ ಚೇತ್ ಸ್ಯಾನ್ಮತಂ ಪ್ರಧಾನಾನ್ವಯ ಏವ
ಪೃಥಿವ್ಯಾದಿಷು ಸುಖಾದಿಲಕ್ಷಣಉಪಲಭ್ಯತೇ .ಯಚ್ಚಯೇನಾನ್ವಿತಂ ತಸ್ಯಾಸೌ
ವಿಕಾರ ಇತಿಯುಕ್ತಮೇತತ್ಪ್ರಾಗಪದಿಷ್ಟಂ . ತಸ್ಮಾತ್ಪ್ರಧಾನವಿಕಾರ ಏವ ವ್ಯಕ್ತಮಿತಿ .

ತಚ್ಚಾನುಪಪನ್ನಂ . ಕಸ್ಮಾತ್ ?ಅನೇಕಾನ್ವಯಸಂಭವಾತ್ .ಪರಮಾಣ್ವನ್ವಯೋಽಪಿ
ಹಿ
ವ್ಯಕ್ತಉಪಲಭ್ಯತೇ ರೂಪಾದಿಸತ್ತ್ವಾತ್ .ಪುರುಷಾನ್ವಯಃ ಕರಣಸ್ಯ ಸಂವೇದಕತ್ವಾತ್
.

ಈಶ್ವರಾನ್ವಯಃ ಶಕ್ತಿವಿಶೇಷಯುಕ್ತಾನಾಮುಪಲಬ್ಧೇಃ . ಕರ್ಮದೈವಾನ್ವಯಃ
ಜಗದ್ವೈಚಿತ್ರ್ಯೋಪಲಂಭಾತ್ . ಸ್ವಭಾವಾನ್ವಯೋ ದ್ರವ್ಯಾಂತರಸಂಸರ್ಗೇಽಪಿ
ಭಾವಾನಾಂ
ತಸ್ಮಾದಪ್ರಚ್ಯುತೇಃ . ಕಾಲಾನ್ವಯಃ ಯುಗಾದ್ಯನುವಿಧಾನಾತ್ .ಯದೃಚ್ಛಾನ್ವಯೋ
ನಿಯಮಾಭಾವಾತ್ .ಅಭಾವಾನ್ವಯೋಗವಾದೀನಾಂಪರಸ್ಪರಾತ್ಮಸ್ವದರ್ಶನಾದಿತರೇತರಾಣಿ
ಪ್ರಯುಕ್ತಾನಿ .ಕಾರಣಾಂತರಪೂರ್ವಕತ್ವೇಽಪಿಖಲುವ್ಯಕ್ತಸ್ಯ ಶಕ್ತ್ಯಾಃ ಪರಿಮಾಣಾದಯಃ
ಪೂರ್ವಮೇವಕಲ್ಪಯಿತುಂ .ತಸ್ಮಾದಯುಕ್ತಮನ್ವಯಾದಿಭ್ಯಃ ಕಾರಣಮಸ್ತ್ಯವ್ಯಕ್ತಮಿತಿ
.

ಉಚ್ಯತೇ-ಯತ್ತಾವದುಕ್ತಂ ಪರಮಾಣೂನಾಮಪ್ರತಿಷೇಧಾತ್ವಿಪ್ರತಿಷೇಧಪ್ರಸಂಗ
ಇತಿ,ಅತ್ರ ಬ್ರೂಮಃ- ತದನುಪಪತ್ತಿರಸ್ತಿತ್ವಾನಭ್ಯುಪಗಮಾತ್ .ಅಸ್ತಿತ್ವೇ
ಹಿಪರಮಾಣೂನಾಮಭ್ಯುಪಗಮ್ಯಮಾನೇ ಸತಿಸತ್ಯಮೇವಂಸ್ಯಾದಿಯಮಾಶಂಕಾ,
ಕಿಂ ಪರಮಾಣುಪೂರ್ವಕಮಿದಂ ವಿಶ್ವಮಥ ಪ್ರಧಾನಪೂರ್ವಕಮಿತಿ ?ನ ತು
ತೇಷಾಂ ಸದ್ಭಾವೋ ನಿಶ್ಚಿತಃ . ತಸ್ಮಾದಯುಕ್ತಮೇತತ್ .ಯತ್ತು ಖಲ್ವಿದಮುಚ್ಯತೇ

ಪೃಥಿವ್ಯಾದಿಷು ರೂಪಾದ್ಯುಪಲಂಭಾದನ್ವಯದರ್ಶನಾದಣೂನಾಂ ಸದ್ಭಾವಃ
ಪ್ರಧಾನವದೇವ
ಕಲ್ಪಯಿತವ್ಯ ಇತ್ಯೇತದಪಿ ಚಾನುಪಪನ್ನಂ . ಕಸ್ಮಾತ್ ?ಅನ್ಯಥಾಪಿ ತದುಪಪತ್ತೇಃ .
ತನ್ಮಾತ್ರಪೂರ್ವಕತ್ವೇಽಪಿಹಿಪೃಥಿವ್ಯಾದೀನಾಂ ಕಲ್ಪ್ಯಮಾನೇ ರೂಪಾದಿಸತ್ತ್ವಾದತೋ
ನಯುಕ್ತಮೇತತ್ .ಸುಖಾದೀನಾಮಾತ್ಮಗುಣತ್ವೇನಾಭ್ಯುಪಗಮಾತ್ಪ್ರಧಾನೇಽಪಿ
ತತ್ಪ್ರಸಂಗ ಇತಿ ಚೇತ್,ಅಥಾಪಿ ಸ್ಯಾದ್ಯಥಾ ತನ್ಮಾತ್ರಾಣಾಂ ರೂಪಾದಿಮತ್ತ್ವಂ
ಕಲ್ಪ್ಯತೇ ತತ್ಪೂರ್ವಕತ್ವಂ ಚ ಪೃಥಿವ್ಯಾದೀನಾಂ ದೃಶ್ಯಮಪಿ ತೇಷು
ರೂಪಾದಿಸತ್ತ್ವಲಿಂಗೇನ ಪರಮಾಣುಭ್ಯೋ ನಿಷ್ಕೃಷ್ಯತೇ,ಏವಮಸ್ಮಾಭಿಃ
ಸುಖಾದೀನಾಮಾತ್ಮಗುಣತ್ವಾಭ್ಯುಪಗಮಾತ್ತದ್ಬುದ್ಧಿನಿಮಿತ್ತತ್ವೇ ಪೃಥಿವ್ಯಾದೀನಾಂ
ಪ್ರಧಾನಪೂರ್ವತ್ವಾಕ್ಷೇಪಃ ಕರಿಷ್ಯತ ಇತಿ .ಏತಚ್ಚಾನುಪಪನ್ನಂ . ಕಸ್ಮಾತ್
?ಆತ್ಮಗುಣತ್ವತಿಷೇಧಾತ್ . ತಸ್ಮಾಚ್ಚ ವಿಪರ್ಯಾಸಾದಿತ್ಯತ್ರ (kA0 19)

ಸುಖಾದೀನಾಮಾತ್ಮಗುಣತ್ವಪ್ರತಿಷೇಧಂ ಕರಿಷ್ಯಾಮಃ ತಸ್ಮಾದಸಮ್ಯಗೇತತ್ .

ಆಹ, ಯದಿ ಪುನಸ್ತನ್ಮಾತ್ರಾಣಾಮೇವ ಪರಮಾಣುತ್ವಮಭ್ಯುಪಗಮ್ಯತೇ ಕ ಏವಂ
ಸತಿ ದೋಷಃ
ಸ್ಯಾತ್ ?

ಉಚ್ಯತೇ-ನ ಶಕ್ಯಮೇವಂ ಭವಿತುಂ . ಕಿಂ ಕಾರಣಂ
?ವೃದ್ಧಿಮತ್ಯಸ್ತನ್ಮಾತ್ರಲಕ್ಷಣಾಃ ಪ್ರಕೃತಯೋಽಸ್ಮಾಭಿರಭ್ಯುಪಗಮ್ಯಂತೇ .

ಕಸ್ಮಾತ್ ?ಸ್ವಕಾರ್ಯಾದ್ಧಿ ಪ್ರಥೀಯಸೀ ಪ್ರಕೃತಿರ್ಭವತೀತಿ ಚ ನಃ ಸಮಯಃ .
ಮಹಾಂತಿ ಚ ಪೃಥಿವ್ಯಾದೀನಿ ಮಹಾಭೂತಾನಿ . ತಸ್ಮಾತ್ತೇಷಾಂ ತದತಿರಿಕ್ತತಯಾ
ಪೃಥಿವ್ಯಾ ಭವಿತವ್ಯಂ .ಪರಿಚ್ಛಿನ್ನದೇಶಾಶ್ಚ ಪರಮಾಣವಃ . ತಸ್ಮಾನ್ನ
ತನ್ಮಾತ್ರಾಭ್ಯುಪಗಮಾತ್ತೇಷಾಮಭ್ಯುಪಗಮಃ . ಉಪೇತ್ಯ ವಾ ತದಸಂಭವಃ
ಕೃತಕತ್ವಾತ್ .

ಅಸ್ತು ವಾ ಪರಮಾಣೂನಾಂ ಸದ್ಭಾವಸ್ತಥಾಪಿ ತೇಭ್ಯೋ ಜಗದುತ್ಪತ್ತೇರಸಂಭವಂ
ಬ್ರೂಮಃ . ಕಿಂ ಕಾರಣಂ ? ಕೃತಕತ್ವಾತ್ .ಅಕೃತಕೇನ ಹಿ ಜಗತ್ಕಾರಣೇನಯುಕ್ತಂ
ಭವಿತುಂ, ಕೃತಕಾಶ್ಚ ಪರಮಾಣವಃ . ತಸ್ಮಾತ್ಸತ್ಯಪಿ ಸದ್ಭಾವೇ ನ ತೇಷಾಂ
ಜಗತ್ಕಾರಣಮಿಷ್ಯತೇ ಇತಿ ?ಉಚ್ಯತೇ- ತಸ್ಯೈವ ಕಾರಣತ್ವಪ್ರಸಂಗಾತ್ .ಯದ್ಧಿ
ತತ್ಪರಮಾಣೂನಾಂ ಕಾರಣಂ ತದೇವ ಜಗತ್ಕಾರಣತ್ವೇನ ಯುಕ್ತಂ ಕಲ್ಪಯಿತುಂ
ಸ್ಯಾತ್ ನ
ತನ್ನಿಷಾದಿಮತಾಃ ಪರಮಾಣವಃ . ಕೃತಕತ್ವಾಸಿದ್ಧೇರಯುಕ್ತಮಿತಿ ಚೇತ್ ಸ್ಯಾನ್ಮತಂ
ಯದಿ
ಪರಮಾಣೂನಾಂ ಕೃತಕತ್ವಂ ಪ್ರಸಿದ್ಧಮತಏತದ್ಯುಜ್ಯತೇ ವಕ್ತುಮಮುಷ್ಮಾದ್ಧೇತೋರಕಾರಣಂ

ಪರಮಾಣವ ಇತಿ . ತತ್ತ್ವಸಿದ್ಧಂ . ತಸ್ಮಾನ್ನ ಕಿಂಚಿದೇತತ್ .ಉಚ್ಯತೇ-
ಪರಿಚ್ಛಿನ್ನದೇಶತ್ವಾತ್ .ಇಹಯತ್ಪರಿಚ್ಛಿನ್ನದೇಶಃ ತತ್ಕೃತಕಂ ದೃಷ್ಟಂ .

ತದ್ಯಥಾ ಘಟಃ,ಪರಿಚ್ಛಿನ್ನದೇಶಶ್ಚ . ತಸ್ಮಾತ್ಪರಮಾಣವಃ ಕೃತಕಾಃ .
ಕಿಂ ಚಾನ್ಯತ್ ರೂಪಾದಿಮತ್ತ್ವಾತ್ .ಇಹಯದ್ರೂಪಾದಿಮತ್ತತ್ಕೃತಕಂ ದೃಷ್ಟಂ .

ತದ್ಯಥಾ ಘಟಾಃ, ರೂಪಾದಿಮಂತಶ್ಚ ಪರಮಾಣವಃ . ತಸ್ಮಾತ್ಕೃತಕಾಃ . ಕಿಂ
ಚಾನ್ಯತ್ ಔಷ್ಣ್ಯಯೋಗಾತ್ .ಯದೌಷ್ಣ್ಯಯುಕ್ತಂ ತತ್ಕೃತಕಂ . ತದ್ಯಥಾ ಪ್ರದೀಪಃ,
ತದ್ವಂತಶ್ಚಾಗ್ನೇಯಾಃ ಪರಮಾಣವಃ . ತಸ್ಮಾತ್ಕೃತಕಾಃ . ಕಿಂಚ ವೇಗವತ್ತ್ವಾತ್ .ಇಹ
ಯದ್ವೇಗವತ್ತತ್ಕೃತಕಂ . ತದ್ಯಥಾ ಇಷುರ್ವೇಗವಾನ್, ತದ್ವಂತೋ ವಾಯವೀಯಾಃ
ಪರಮಾಣವಃ .
ತಸ್ಮಾತ್ಕೃತಕಾಃ . ಕಿಂಚ ಸ್ನೇಹದ್ರವತ್ವಯೋಗಾತ್ .ಇಹಯತ್ಸ್ನೇಹದ್ರವತ್ವಯುಕ್ತಂ
ತತ್ಕೃತಕಂ .ಯಥಾ ಕೇದಾರಾದಿಷ್ವಾಪಃ .ಇತ್ಥಂ ಚಾಪ್ಯಾಃ ಪರಮಾಣವಃ .
ತಸ್ಮಾತ್ಕೃತಕಾಃ . ಕಿಂಚಾಧೇಯತ್ವಾತ್ .ಇಹಯದನ್ಯಸ್ಮಿನ್ನಾಧೀಯತೇ ತತ್ಕೃತಕಂ .

ತದ್ಯಥಾ ಠಘವಂ .ಆಧೀಯಂತೇ ಚ ಪರಮಾಣವಃ ಪೃಥಿವ್ಯಾಂ, ತಸ್ಮಾತ್ಕೃತಕಾಃ .
ಕಿಂಚ ಅರ್ಥಾಂತರಾಧಾರತ್ವಾತ್ .ಇಹಯದರ್ಥಾಂತರಸ್ಯಾಧಾರತ್ವಂ ಪ್ರತಿಪದ್ಯತೇ
ತತ್ಕೃತಕಂ . ತದ್ಯಥಾ ಘಟಃ .ಅರ್ಥಾಂತರಸ್ಯ ಚ ದ್ವ್ಯಣುಕಾದೇರಾಧಾರತ್ವಮಣವಃ
ಪ್ರತಿಪದ್ಯಂತೇ ತಸ್ಮಾತ್ಕೃತಕಾಃ .ಕಿಂಚಪ್ರಾಪ್ತಿವ್ಯವಧಾನಾತ್ .ಇಹಯಯೋರ್ಮಧ್ಯೇ
ಅಂತರಾ ದ್ರವ್ಯಮವಸ್ಥಿತಂ ಪ್ರಾಪ್ತೇರ್ವ್ಯವಧಾಯಕಂ ಭವತಿ, ತೌ ಕೃತಕೌ .

ತದ್ಯಥಾ,ದ್ವ್ಯಂಗುಲೀ . ತಥಾ ಚಾಣೂ ದ್ವಾವಂತರಾಣ್ವಂತರಮವಸ್ಥಿತಂ,ಯೋ
ಯಃ ಪ್ರಾಪ್ತೇರ್ವ್ಯವಧಾಯಕಂ ತೌ ಕೃತಕೌ ತಸ್ಮಾತ್ತಾವಪಿ ಕೃತಕೌ . ಕಿಂಚ
ದ್ರವ್ಯಾಂತರಾರಂಭಕತ್ವಾತ್ .ಇಹಯದ್ ದ್ರವ್ಯಾಂತರಾರಂಭಕಂ ತತ್ಕೃತಕಂ ವಃ .
ತದ್ಯಥಾ ತಂತುಃ,ದ್ರವ್ಯಾರಂಭಕಾಶ್ಚ ಪರಮಾಣವಃ . ತಸ್ಮಾತ್ಕೃತಕಾಃ .
ಕಿಂಚ ಪ್ರತ್ಯಕ್ಷತ್ವಾತ್ .ಇಹಯತ್ಪ್ರತ್ಯಕ್ಷಂ ತತ್ಕೃತಕಂ ದೃಷ್ಟಂ .

ತದ್ಯಥಾ ಘಟಃ,ಪ್ರತ್ಯಕ್ಷಾಶ್ಚಯೋಗಿನಾಂ ಪರಮಾಣವಃ . ತತ್ಕೃತಕಾಃ .
ಅತಏವ ಕೃತಕತ್ವಮಿತಿ ಚೇತ್ ಸ್ಯಾನ್ಮತಂ ಯತ ಏವಯೋಗಿನಾಂ ಪ್ರತ್ಯಕ್ಷಾಃ
ಪರಮಾಣವಸ್ತತ ಏವ ಕೃತಕಾಃ . ಕಿಂ ಕಾರಣಂ .ಅಸ್ಮದಾದಿಪ್ರತ್ಯಕ್ಷಂ
ಘಟಾದಿ ಹಿ ಕೃತಕಂ ದೃಷ್ಟಮಿತಿ ಕೃತ್ವಾ .ಏತದಪ್ಯನುಪಪನ್ನಂ . ಕಸ್ಮಾತ್
? ಶರೀರಕೃತಕತ್ವಪ್ರಸಂಗಾತ್ . ಶರೀರಮಪಿ ಹಿಯೋಗಿನಾಂ ಪ್ರತ್ಯಕ್ಷಂ,
ಕಾಮಂ ತದಪ್ಯಕೃತಕಮಸ್ತು .ಅಥ ನೈತದೇವ ತರ್ಹಿ ನಾಕೃತಕಾಃ ಪರಮಾಣವಃ .
ಪ್ರಧಾನಾದಿಷು ಪ್ರಸಂಗ ಇತಿ ಚೇನ್ನ ಅನಭ್ಯುಪಗಮಾತ್ . ಶ್ರೀಕಪಿಲಬ್ರಾಹ್ಮಣೈರಪಿ
ಪ್ರಧಾನಪುರುಷಾವಪ್ರತ್ಯಕ್ಷಾವಿತಿ ನಃ ಶಾಸ್ತ್ರಂ . ತಸ್ಮಾದ್ಯತ್ಕಿಂಚಿದೇತತ್ .

ಸತ್ತಾದಿವದಿತಿ ಚೇತ್ ಸ್ಯಾನ್ಮತಂ,ಯಥಾ ಸತ್ತಾಗುಣತ್ವರೂಪತ್ವಾದೀನಾಂ ಸತಿ

ಪ್ರತ್ಯಕ್ಷತ್ವೇಽಕೃತಕತ್ವಂ ಏವಂ ಪರಮಾಣೂನಾಂ ಭವಿಷ್ಯತೀತಿ . ತದಪ್ಯಯುಕ್ತಂ .

ಕಸ್ಮಾತ್ ?ಸಾಧ್ಯತ್ವಾತ್ .ಪರಮಾಣ್ವಕೃತಕತ್ವವತ್ಸತ್ತಾದೀನಾಂ ಸದ್ಭಾವೋಽಸಿದ್ಧಃ .
ತಸ್ಮಾಚ್ಛಶವಿಷಾಣಾತ್ಪುರುಷವಿಷಾಣಸಿದ್ಧಿವದಗ್ರಾಹ್ಯಮೇತತ್ .ಸೌಕ್ಷ್ಮ್ಯಾದಣೂನಾಂ
ಕೃತಕತ್ವಾಪ್ರಸಂಗ ಇತಿ ಚೇತ್ ಸ್ಯಾನ್ಮತಂ,ನ ಹಿ ಪರಮಾಣುಭ್ಯಃ ಸೂಕ್ಷ್ಮತರಮನ್ಯದ್
ಭಾವಾಂತರಮಸ್ತಿ ಯದೇಷಾಮಾರಂಭಕಂ ಸ್ಯಾತ್ . ಪರಾ ಖಲ್ವೇಷಾ ಕಾಷ್ಠಾ
ಸೌಕ್ಷ್ಮ್ಯಸ್ಯ
ಯತ್ಪರಮಾಣವಃ . ತಸ್ಮಾದೇಷಾಂ ಕೃತಕತ್ವಮನುಪಪನ್ನಮಿತಿ .ಏತಚ್ಚಾಯುಕ್ತಂ .

ಕಸ್ಮಾತ್ ?ಪಾಕಜೇಷ್ವತಿಪ್ರಸಂಗಾತ್ .ಸೌಕ್ಷ್ಮ್ಯಾದಕೃತಕತ್ವಪ್ರಸಂಗಃ . ತೇಽಪಿ
ಪರಮಾಣವಃ ಸೂಕ್ಷ್ಮಾಃ .ಯತ್ತು ಖಲ್ವತಿಸೌಕ್ಷ್ಮ್ಯಾತ್ಪ್ರಧಾನಪುರುಷಯೋರಕೃತಕತ್ವಂ
ದೃಷ್ಟಂ ತತ್ಸತಿ ವಿಭುತ್ವೇ .ನಚಯಥಾ ಪ್ರಧಾನಪುರುಷಾವೇವಮಣವೋಽಪಿ ವಿಶ್ವಂ
ವ್ಯಶ್ನುವತೇ . ತಸ್ಮಾತ್ಸತಿ ಸೌಕ್ಷ್ಮ್ಯೇ ಪಾಕಜವದೇಷಾಂ ಕೃತಕತ್ವಮನಿವಾರ್ಯಂ .

ಯೇಷಾಂ ತು ಕಾರ್ಯದ್ರವ್ಯಂ ಪಚ್ಯತ ಇತಿ ಪಕ್ಷಸ್ತೇಷಾಮಯಮನುಪಾಲಂಭ
ಇತ್ಯತಃ
ಪರಮಾಣುಸಮವೇತಂ ಕರ್ಮೋದಾಹಾರ್ಯಂ . ತದ್ಧಿ ಸೂಕ್ಷ್ಮಮತೀಂದ್ರಿಯಂ
ಕೃತಕಂ ಚೇತಿ
ಸಿದ್ಧಂ ಕೃತಕಾಃಪರಮಾಣವಃ . ಕೃತಕತ್ವಾಚ್ಚೈಷಾಮನಿತ್ಯತಾಪ್ಯನಪಾತಿನೀತಿ
ಕೃತ್ವಾಽನ್ತರಾಲಪ್ರಲಯಮಹಾಪ್ರಲಯೇಷು
ಪ್ರಧ್ವಂಸಾತ್ಪರಮಾಣೂನಾಂ ಕಾರಣಾಭಾವಾತ್ಕಾರ್ಯಾಭಾವ ಇತಿ
ಸ್ವಶಾಸ್ತ್ರಸಿದ್ಧಾದನುಮಾನಾಜ್ಜಗದುಚ್ಛಿತ್ತಿದೋಷಪ್ರಸಂಗಃ . ತಥಾ
ಭೋಗಿನಾಮುಪಚಿತಸ್ಯ ಸ್ವಕರ್ಮಣೋಽನುಪಭೋಗಾತ್ಕೃತಸ್ಯ ವಿಪ್ರಣಾಶಃ .

ಅನಿಷ್ಟಂ
ಚೈತತ್ . ತಸ್ಮಾನ್ನ ಜಗತ್ಕಾರಣಂ ಪರಮಾಣವಃ .
ಯಾಽಪಿ ಖಲ್ವಿಯಮಾಶಂಕಾ ಪುರುಷಾಜ್ಜಗದುತ್ಪತ್ತಿರ್ಭವಿಷ್ಯತೀತಿ ಸಾಽಪ್ಯಯುಕ್ತಾ .
ಕಸ್ಮಾತ್ ?ಪ್ರತಿಷೇಧಾತ್ . ತಸ್ಮಾಚ್ಚ ವಿಪರ್ಯಾಸಾದಿತ್ಯತ್ರ (kA0 19)

ಪುರುಷಸ್ಯಾಕರ್ತೃತ್ವಮುಪಪಾದಯಿಷ್ಯಾಮಃ .ಚೈತನ್ಯಾವಿಶೇಷಾದೀಶ್ವರಸ್ಯಾಪಿ ಸ
ಏವ ವಿಧಿಃ ಕಾರಣತ್ವಪ್ರತಿಷೇಧೇ ಬೋದ್ಧವ್ಯಃ .
ಆಹ ಅಸ್ತ್ಯೇವಮೀಶ್ವರ ಇತಿ ಪಾಶುಪತವೈಶೇಷಿಕಾಃ . ಕಸ್ಮಾತ್
? ಕಾರ್ಯವಿಶೇಷಸ್ಯಾತಿಶಯಬುದ್ಧಿಪೂರ್ವಕತ್ವಾತ್ .ಇಹ ಕಾರ್ಯವಿಶೇಷಃ
ಪ್ರಾಸಾದವಿಮಾನಾದಿರತಿಶಯಬುದ್ಧಿಪೂರ್ವಕೋ ದೃಷ್ಟಃ .ಅಸ್ತಿ
ಚಾಯಂ ಮಹಾಭೂತೇಂದ್ರಿಯಭುವನವಿನ್ಯಾಸಾದಿಲಕ್ಷಣಃ ಕಾರ್ಯವಿಶೇಷಃ .

ತಸ್ಮಾದನೇನಾಪ್ಯತಿಶಯಬುದ್ಧಿಪೂರ್ವಕೇಣ ಭವಿತವ್ಯಂ . ಯತ್ಪೂರ್ವಕೋಽಯಂ
ಸ ಈಶ್ವರಃ .
ತಸ್ಮಾದಸ್ತೀಶ್ವರ ಇತಿ . ಕಿಂ ಚಾನ್ಯತ್ ಚೇತನಾಚೇತನಯೋರಭಿಸಂಬಂಧಸ್ಯ
ಚೇತನಕೃತತ್ವಾತ್ .ಇಹ ಚೇತನಾಚೇತನಯೋರಭಿಸಂಬಂಧಶ್ಚೇತನಕೃತೋ
ದೃಷ್ಟಃ, ತದ್ಯಥಾ ಗೋಶಕಟಯೋಃ .ಅಸ್ತಿ ಚಾಯಂ ಚೇತನಾಚೇತನಯೋಃ
ಶರೀರಶರೀರಿಣೋರಭಿಸಂಬಂಧಃ . ತಸ್ಮಾದನೇನಾಪಿ ಚೇತನಕೃತೇನ ಭವಿತವ್ಯಂ .

ಯತ್ಕೃತೋಽಯಂ ಸ ಈಶ್ವರಃ . ತಸ್ಮಾದಸ್ತೀಶ್ವರಃ ಕಾರಣಂ .

ಉಚ್ಯತೇ-ಯತ್ತಾವದುಕ್ತಂ
ಕಾರ್ಯವಿಶೇಷಸ್ಯಾತಿಶಯಬುದ್ಧಿಪೂರ್ವಕತ್ವಾದೀಶ್ವರಸದ್ಭಾವಸಿದ್ಧಿರಿತಿ
ಅತ್ರ ಬ್ರೂಮಃ ನ,ಸಾಧ್ಯತ್ವಾತ್ .ಅಸ್ಮದಾದಿಬುದ್ಧಿಪೂರ್ವಿಕಾಃ ಪ್ರಾಸಾದಾದಯಃ,
ಅತಿಶಯಬುದ್ಧಿಪೂರ್ವಿಕಾ ವಾ ಇತಿ ಸಾಧ್ಯಮೇತತ್ . ತಸ್ಮಾದನುತ್ತರಂ . ಕಿಂಚ
ಪ್ರಾಕ್ಪ್ರಧಾನಪ್ರವೃತ್ತೇರ್ಬುದ್ಧ್ಯಸಂಭವಾತ್ಕಾರಣಾಂತರಪ್ರತಿಷೇಧಾತ್ಪ್ರಧಾನಾದಯಂ
ಬುದ್ಧಿಪೂರ್ವಕಂ ಕಾರ್ಯವಿಶೇಷಂ ಕುರ್ವೀತ .ಪ್ರಾಕ್ಚ ಪ್ರಧಾನವಿಪರಿಣಾಮಾದ್
ಬುದ್ಧಿರೇವ ನಾಸ್ತೀತ್ಯುಪಪನ್ನಮೇತತ್ . ಶಕ್ತಿಮತ್ತ್ವಾತ್ಸ್ವತ ಇತಿ ಚೇತ್
ಸ್ಯಾತ್ಪುನರೇತತ್
ಸರ್ವಶಕ್ತಿಪ್ರಚಿತ ಈಶ್ವರಃ . ತಸ್ಯ ಪ್ರಾಗಪಿ ಪ್ರಧಾನವಿಪರಿಣಾಮಾತ್ಸ್ವತ
ಏವೇಚ್ಛಾಯೋಗಾದ್ ಬುದ್ಧಿಸದ್ಭಾವೋ ನ ಪ್ರತಿಷಿಧ್ಯತ ಇತಿ .ಏತದಪ್ಯನುಪಪನ್ನಂ
.

ಕಸ್ಮಾತ್ ?ದೃಷ್ಟಾಂತಾಭಾವಾತ್ .ಬುದ್ಧಿಃ ಸ್ವತ ಏವೇತ್ಯತ್ರ ಪರ್ಯನುಯುಕ್ತ(sya)
ಕಸ್ತೇ ದೃಷ್ಟಾಂತಃ ? ತಸ್ಮಾದಸದೇತತ್ . ಶಕ್ತಿವಿಶೇಷಾದದೋಷ ಇತಿ
ಚೇತ್,ಅಥಾಪಿ ಸ್ಯಾತ್ ನಾನ್ಯೇಷಾಂ ಬುದ್ಧಿಮತಾಮೀಶ್ವರತುಲ್ಯಾ ಶಕ್ತಿಃ .ಅತ
ಏಷಾಂ ಪ್ರಧಾನಾಚ್ಛರೀರವ್ಯೂಹಸಮಕಾಲಮಾತ್ಮಾದಿಸನ್ನಿಕರ್ಷಾದ್ವಾ ಬುದ್ಧಯ
ಉತ್ಪದ್ಯಂತ ಇತಿ,ಈಶ್ವರಸ್ಯ ತು ಸ್ವತ ಇತಿ .ಏತದಪ್ಯನುಪಪನ್ನಂ . ಕಸ್ಮಾತ್
?ಸರ್ವವಾದಸಿದ್ಧಿಪ್ರಸಂಗಾತ್ .ದೃಷ್ಟಾಂತವಿರುದ್ಧಮರ್ಥಮಾದಾಯಪ್ರತಿಬಧ್ಯಮಾನೇನ
ಶಕ್ತಿವಿಶೇಷಃ ಸ್ಮರ್ತವ್ಯ ಇತ್ಯೇತಸ್ಯಾಂ ಕಲ್ಪನಾಯಾಂ ಸರ್ವವಾದಸಿದ್ಧಿಪ್ರಸಂಗಃ
ಸ್ಯಾತ್ .

ತಸ್ಮಾದ್ ಗ್ರಹಮಾತ್ರಮೇತತ್ . ಏವಂ ಸ್ವತ ಈಶ್ವರಸ್ಯ ಬುದ್ಧಿಸಂಭವೋ ನ
ಚೇದ್ಭವೇತ್
ಯುಕ್ತಮುಚ್ಯತೇ ಪ್ರಾಕ್ಪ್ರಧಾನಪ್ರವೃತ್ತೇರ್ಬುದ್ಧ್ಯಸಂಭವಾನ್ನ ಬುದ್ಧಿಮತ್ಪೂರ್ವಕೋಽಯಂ
ಕಾರ್ಯವಿಶೇಷಃ . ಕಿಂಚ ಫಲಾನುಪಪತ್ತೇಃ .ದೃಷ್ಟಮದೃಷ್ಟಂ ವಾ ಫಲಮುದ್ದಿಶ್ಯ
ಬುದ್ಧಿಮಂತಃ ಕಾರ್ಯವಿಶೇಷಾನ್ಪ್ರಾಸಾದವಿಮಾನಾದೀನಾರಭಮಾಣಾ ದೃಶ್ಯಂತೇ .

ಅನುಪಹತಶ್ಚಾಯಮೈಶ್ವರ್ಯಾತ್ . ಕಿಂ ಚ ಪ್ರಯೋಜಕಾನುಪಪತ್ತೇಃ . ಕಿಂ ಚ
ಅನೇಕಾಂತಾತ್ .ನ ಚ ಸರ್ವಃ ಕಾರ್ಯವಿಶೇಷೋ ಬುದ್ಧಿಪೂರ್ವಕಃ .ವೃಕ್ಷಾದೀನಾಂ
ತದ್ವ್ಯತಿರೇಕೇಣೋತ್ಪತ್ತೇಃ .ಸರ್ವಸ್ಯೇಶ್ವರಬುದ್ಧಿಪೂರ್ವಕತ್ವಾಭ್ಯುಪಗಮೇ
ದೃಷ್ಟಾಂತಾಭಾವಃ .ನ ಚಾಸ್ತ್ಯನುದಾಹೃತೋ ವಾದಃ . ತಸ್ಮಾದನೇಕಾನ್ನ
ಬುದ್ಧಿಮತ್ಪೂರ್ವಕಂ ವ್ಯಕ್ತಂ . ಕಿಂ ಚ ದುಃಖೋತ್ತರತ್ವಾತ್ .ಬುದ್ಧಿಪೂರ್ವಕಶ್ಚೇದಸ್ಯ
ಕಾರ್ಯವಿಶೇಷಃ ಸ್ಯಾತ್ಕರ್ತುರ್ದುಃಖೋತ್ತರವಿಧಾನೇ ಪ್ರಯೋಜನಂ ನಾಸ್ತಿ .
ಶಕ್ತಿಮಾಂಶ್ಚಾಯಮಿತಿ ಸುಖೋತ್ತರಮೇವ ವಿದಧ್ಯಾತ್ .ದುಃಖೋತ್ತರಶ್ಚಾಯಂ,
ತಸ್ಮಾನ್ನ ಬುದ್ಧಿಪೂರ್ವಕಃ ಕಾರ್ಯವಿಶೇಷಃ . ಕಿಂಚ ದುಃಖೋಪಾಯತ್ವಾತ್ .

ಬುದ್ಧಿಪೂರ್ವಕಶ್ಚೇದಯಂಕಾರ್ಯವಿಶೇಷಃ ಸ್ಯಾದ್ಧರ್ಮಾರ್ಥಕಾಮಮೋಕ್ಷಪ್ರಾಪ್ತಯಃ
ಸುಖೋಪಾಯಾಃ ಸ್ಯುಃ,ದುಃಖೋಪಾಯಾಶ್ಚ, ತಸ್ಮಾದಬುದ್ಧಿಪೂರ್ವಕಃ .
ಧರ್ಮಾಧರ್ಮನಿಮಿತ್ತತ್ವಾದದೋಷಇತಿಚೇತ್ಸ್ಯಾನ್ಮತಂ,ಯದ್ಯಪೀಶ್ವರಪೂರ್ವಕೋಽಯಂ
ಕಾರ್ಯವಿಶೇಷಃ ತಥಾಪ್ಯಾದಿಸರ್ಗೇ ಸುಖೋತ್ತರಾಣಾಮಸ್ಮದುತ್ಪನ್ನಾನಾಂ
ಪ್ರಾಣಿನಾಂ
ಧರ್ಮಾಧರ್ಮಪರಿಗ್ರಹಾದ್ಹೀನಮಧ್ಯಮೋತ್ಕೃಷ್ಟವಯೋಜಾತಿಸ್ವಭಾವಾದಿಯೋಗೋ
ಭವತಿ . ತತಶ್ಚ ನಾಪರಾಧೋಽಯಮೀಶ್ವರಸ್ಯೇತಿ .ಏತದಪ್ಯಯುಕ್ತಂ . ಕಸ್ಮಾತ್
?ಅಧರ್ಮೋತ್ಪತ್ತಿಹೇತ್ವಭಾವಾತ್ .ಈಶ್ವರಶ್ಚೇದ್ಧರ್ಮಾಧರ್ಮಯೋರುತ್ಪತ್ತಾವೀಷ್ಟೇ
ಧರ್ಮಮೇವ ಪ್ರಾಣಿನಾಂ ಸುಖಹೇತುತ್ವಾದುತ್ಪಾದಯೇತ್ ನಾಧರ್ಮಂ,
ಪ್ರಯೋಜನಾಭಾವಾತ್ .

ಅಥಮತಂ ಸ್ವಾಭಾವಿಕೀ ಧರ್ಮಾಧರ್ಮಯೋಃ ಸ್ವಕಾರಣಾದುತ್ಪತ್ತಿಃ,ಯದುಕ್ತಂ
ಸರ್ವಮೀಶ್ವರಬುದ್ಧಿಪೂರ್ವಕಂ ವ್ಯಕ್ತಮಿತಿ ತು ತಸ್ಯ ವ್ಯಾಘಾತಃ . ತಸ್ಮಾದೀಶ್ವರೋ
ನ ಕಾರಣಂ .ಯತ್ಪುನರೇತದುಕ್ತಂ ಚೇತನಾಚೇತನಯೋರಭಿಸಂಬಂಧಸ್ಯ
ಚೇತನಕೃತತ್ವಾದೀಶ್ವರಸ್ಯ ಸದ್ಭಾವ ಇತಿ,ಅತ್ರ ಬ್ರೂಮಃ-ಅಯುಕ್ತಮೇತತ್ .ಕಸ್ಮಾತ್
?ಸಾಧ್ಯತ್ವಾತ್ .ಯೋಽಯಂಚೇತನಾಚೇತನಯೋರ್ಗೋಶಕಟಯೋರಭಿಸಂಬಂಧಃ
ಸ ಕೇನ
ಚೇತನೇನ ಕೃತಃ ?ಯದಿಚೈತ್ರೇಣ,ತಸ್ಯ ಕಾರ್ಯಕಾರಣಸಂಘಾತತ್ವಾದಾಚೇತನ್ಯಂ .

ಅಥ ಚೈತ್ರಶಬ್ದವಾಚ್ಯಸ್ಯ ಪಿಂಡಸ್ಯೋಪದ್ರಷ್ಟಾ ಕ್ಷೇತ್ರಜ್ಞಃ ತತ್ಕೃತ
ಇಷ್ಯತೇ ತದಯುಕ್ತಂ,ಸಾಧ್ಯತ್ವಾತ್ .ನ ಹಿ ಪುರುಷಕರ್ತೃತ್ವಮಸ್ಮತ್ಪಕ್ಷೇ
ಪ್ರಸಿದ್ಧಂ .ಉಭಯಪಕ್ಷಪ್ರಸಿದ್ಧೇನ ವ್ಯವಹಾರಃ . ಕಿಂ ಚಾನ್ಯತ್
ಅನವಸ್ಥಾಪ್ರಸಂಗಾತ್ .ಚೇತನಾಚೇತನಯೋರಭಿಸಂಬಂಧಸ್ಯ ಚೇತನಕೃತತ್ವಂ
ಬ್ರುವತಃ ಪ್ರಾಪ್ತಮೀಶ್ವರಕಾರ್ಯಕಾರಣಯೋರಭಿಸಂಬಂಧಸ್ಯ ಚೇತನಕೃತತ್ವಂ .

ತಥಾ ಚಾನವಸ್ಥಾಪ್ರಸಂಗಃ .ಅಥಮಾ ಭೂದಯಂ ದೋಷ ಇತಿ ಸ್ವಾಭಾವಿಕ

ಈಶ್ವರಸ್ಯ ಕಾರ್ಯಕಾರಣಯೋರಭಿಸಂಬಂಧ ಇಷ್ಯತೇ, ನ ತರ್ಹ್ಯೈಕಾಂತಿಕೋ
ಹೇತುಃ .
ತಯೋರಾಚೇತನ್ಯಾದದೋಷ ಇತಿ ಚೇತ್, ಸ್ಯಾತ್ಪುನರೇತತ್ ಈಶ್ವರಸ್ಯ
ಯತ್ಕಾರ್ಯಕಾರಣಂ
ತದಪಿ ಚೇತನಮೀಶ್ವರೋಽಪಿ, ತಸ್ಮಾತ್ಸಂಬಂಧೇನ ಪ್ರತ್ಯುದಾಹರಣಮುಪಪದ್ಯತ
ಇತಿ .

ಏತದಯುಕ್ತಂ . ಕಸ್ಮಾತ್ ?ಅಸಂಬಂಧಪ್ರಸಂಗಾತ್ .ಚೈತನ್ಯಾವಿಶೇಷಾದಾತ್ಮನ
ಆತ್ಮಾಂತರೇಣಾಭಿಸಂಬಂಧೋ ನಾಸ್ತಿ . ಏವಮೀಶ್ವರಕಾರ್ಯಕಾರಣಯೋರಪಿ ನ
ಸ್ಯಾತ್ .

ಅನಿಷ್ಟಂ ಚೈತತ್ . ಕಿಂ ಚ ಅವಿಪರ್ಯಯಪ್ರಸಂಗಾತ್ .ಉಭಯಚೈತನ್ಯಪ್ರತಿಜ್ಞಸ್ಯ
ಯಥೇಶ್ವರಸ್ಯ ಕರಣಂ ಬುದ್ಧ್ಯಾದಯಃ,ಏವಮೀಶ್ವರೋಽಪಿ ಬುದ್ಧ್ಯಾದೀನಾಂ
ಕರಣಂ ಸ್ಯಾತ್ . ಕಸ್ಮಾತ್ ?ಅವಿಶೇಷಾತ್ .ಅಥೈತದನಿಷ್ಟಂ,ನ
ತರ್ಹ್ಯುಭಯೋಶ್ಚೈತನ್ಯಂ . ಕಾರ್ಯಕಾರಣವತ್ತಾಽನಭ್ಯುಪಗಮಾದದೋಷ ಇತಿ
ಚೇತ್ ವ್ಯಾಪೀ ನಿರವಯವೋಽನಂತಶಕ್ತಿಃ ಸೂಕ್ಷ್ಮೇಭ್ಯಃ ಸೂಕ್ಷ್ಮತಮೋಮಹದ್ಭ್ಯೋ
ಮಹತ್ತಮೋಽಧಿಕರಣಧರ್ಮಾನಾದಿರಿತ್ಯೇವಮನಂತಲಕ್ಷಣಮೀಶ್ವರಪದಾರ್ಥ
ತದ್ವಿದೋವ್ಯಾಚಕ್ಷತೇ .ತಸ್ಯ ಕುತಃ ಕಾರ್ಯಕಾರಣಮವಲಂಬ್ಯೇದಮಾಧ್ಯಾರೋಪಿತಮಿತಿ
?ಏತದಪ್ಯನುಪಪನ್ನಂ .ಕಸ್ಮಾತ್ ?ಅನುಮಾನವಿರೋಧಾತ್ .ಇತ್ಥಂ ಚೇದೀಶ್ವರೋ
ಯದಿದಮನುಮಾನಂ ಕಾರ್ಯವಿಶೇಷಸ್ಯಾತಿಶಯಬುದ್ಧಿಪೂರ್ವಕತ್ವಾಚ್ಚ
ಚೇತನಾಚೇತನಯೋರಭಿಸಂಬಂಧಸ್ಯ ಚೇತನಕೃತತ್ವಾದಿತಿ ತದ್ವ್ಯಾಹನ್ಯತೇ .

ಕಸ್ಮಾತ್ ?ನ ಹ್ಯೇತಾವದೀದೃಶಾರ್ಥೇನ ಸಹೈತದ್ದೃಷ್ಟಮಿತಿ .ಉಪೇತ್ಯ
ವಾ,ಮೂರ್ತಿಪರಿಗ್ರಹವ್ಯಾಘಾತಾತ್ .ಯದ್ಯೇಕಾಂತೇನೈವಂರೂಪ ಈಶ್ವರಃ,
ಕ್ಷಿತ್ಯಾದಿಮೂರ್ತಿಪರಿಗ್ರಹೋ ವ್ಯಾಹನ್ಯೇತ . ಕಿಂ ಚಾನ್ಯತ್- ಶ್ರುತೇಃ .
ಶ್ರುತಿರಪಿ ಚಾಸ್ಯ ಮೂರ್ತಿಮಾಚಷ್ಟೇ ಕೃತ್ತಿವಾಸಾಃ ಪಿನಾಕಹಸ್ತೋ ವಿತತಧನ್ವಾ
ನೀಲಶಿಖಂಡೀತ್ಯಾದಿ . ತದಭ್ಯುಪಗಮಾತ್ಸ್ವಪಕ್ಷಹಾನಿರಿತಿ ಚೇತ್,ಸ್ಯಾನ್ಮತಂ ಯದಿ
ತರ್ಹಿ ಶ್ರುತಿವಚನಾನ್ಮೂರ್ತಿಮಾನೀಶ್ವರಃ ಪರಿಗೃಹ್ಯತೇ . ತೇನ ಸಿದ್ಧಮಸ್ಯಾಸ್ತಿತ್ವಂ .

ಕಸ್ಮಾತ್ ?ನಹ್ಯಸತೋಮೂರ್ತಿಮತ್ತ್ವಮುಪಪದ್ಯತ ಇತಿ ಕೃತ್ವಾ .ಏತದಪ್ಯಯುಕ್ತಂ
.

ಅಭಿಪ್ರಾಯಾನವಬೋಧಾತ್ .ನ ಹ್ಯೇಕಾಂತೇನ ವಯಂ ಭಗವತಃ ಶಕ್ತಿವಿಶೇಷಂ
ಪ್ರತ್ಯಾಚಕ್ಷ್ಮಹೇ,ಮಾಹಾತ್ಮ್ಯಶರೀರಾದಿಪರಿಗ್ರಹಾತ್ .ಯಥಾ ತು ಭವತೋಚ್ಯತೇ
ಪ್ರಧಾನಪುರುಷವ್ಯತಿರಿಕ್ತಃ ತಯೋಃ ಪ್ರಯೋಕ್ತಾ ನಾಸ್ತೀತ್ಯಯಮಸ್ಮದಭಿಪ್ರಾಯಃ,

ತಸ್ಮಾದೇತಸ್ಯ ಬಾಧಕಂ .ಅತೋನಪ್ರಧಾನಪುರುಷಯೋರಭಿಸಂಬಂಧೋಽನ್ಯಕೃತಃ
.

ಕಿಂ ಚಾನ್ಯತ್ ಅಶಕ್ಯತ್ವಾತ್ . ಕುರ್ವಾಣಃ ಖಲ್ವಪ್ಯಯಮಭಿಸಂಬಂಧಂ
ಶರೀರಮಾತ್ರೇಣ ವಾ ಶರೀರಿಣಃ ಕುರ್ಯಾತ್, ಶರೀರಕಾರಣೇನ ವಾ ? ಕಿಂ
ಚಾತಃ ? ತನ್ನ ತಾವಚ್ಛರೀರಮಾತ್ರೇಣ ಕರೋತಿ . ಕಸ್ಮಾತ್ ?ಅನಪೇಕ್ಷಸ್ಯ
ಶರೀರೋತ್ಪತ್ತೌ ನಿಮಿತ್ತಾಭಾವಾತ್ .ನ ಶರೀರಕಾರಣೇನ,ವಿಭುತ್ವಾತ್ .

ಪರಿಚ್ಛಿನ್ನಯೋರ್ಗೋಶಕಟಯೋರಭಿಸಂಬಂಧೋಽನ್ಯಕೃತಃ,ವಿಭೂ ಚ
ಪ್ರಧಾನಪುರುಷೌ . ಕಿಂ ಚ ಪಾರಾರ್ಥ್ಯಾತ್ . ಗೋಶಕಟಯೋರಭಿಸಂಬಂಧಃ
ಪರಾರ್ಥೋ ದೃಷ್ಟಃ .ನ ತು ಪ್ರಧಾನಪುರುಷಯೋರಭಿಸಂಬಂಧಃ ಪರಾರ್ಥ ಇತಿ .

ಈಶ್ವರಾರ್ಥ ಇತಿ ಚೇನ್ನ,ಉಕ್ತತ್ವಾತ್ .ದೃಷ್ಟಾದೃಷ್ಟಾರ್ಥ ಈಶ್ವರಸ್ಯಾನುಪಪನ್ನ
ಇತ್ಯಾದಾವೇವೋಕ್ತಮೇತತ್ . ಏವಂ ತಾವತ್ಪಾಶುಪತಾನಾಮೀಶ್ವರಪರಿಗ್ರಹೇ
ದೋಷಃ .
ವೈಶೇಷಿಕಾಣಾಂ ಚಾಯಂ ದೋಷಃ . ಕಿಂ ಚ
ದ್ರವ್ಯಾದಿಪದಾರ್ಥಾಂತರಭಾವಾಭಾವಪರಿಕಲ್ಪನಾಽನುಪಪತ್ತಿಶ್ಚ . ತೈರೀಶ್ವರೋ
ದ್ರವ್ಯಗುಣಕರ್ಮಸಾಮಾನ್ಯವಿಶೇಷಸಮವಾಯಭೂತೋ ವಾ ಪರಿಕಲ್ಪ್ಯಮಾನಃ
ಪರಿಕಲ್ಪ್ಯತೇ,
ಪದಾರ್ಥಾಂತರಭೂತೋ ವಾ ? ಕಿಂ ಚಾತಃ ? ತನ್ನ ತಾವದ್ ದ್ರವ್ಯಾದಿಭೂತಃ .

ಕಸ್ಮಾತ್
?ದ್ವಿವಿಧಂ ಹಿ ದ್ರವ್ಯಂ ಅನೇಕದ್ರವ್ಯಮದ್ರವ್ಯಂ ಚ . ತತ್ರ ನಾನೇಕದ್ರವ್ಯಮೀಶ್ವರಃ,
ಕೃತಕತ್ವಾದಿದೋಷಪ್ರಸಂಗಾತ್ .ನಾದ್ರವ್ಯಂ,ಪರಿಸಂಖ್ಯಾನಾತ್ .ಪೃಥಿವ್ಯಾದೀನಿ
ಮನಃಪರ್ಯಂತಾನಿ ನವೈವ ದ್ರವ್ಯಾಣಿ ವಃ ಸಿದ್ಧಾಂತಃ .ಇತಿಕರಣಸ್ಯ
ಪರಿಸಮಾಪ್ತ್ಯರ್ಥತ್ವಾತ್ . ಕಿಂ ಚ ಗುಣಕರ್ಮನಿರ್ದೇಶಾತ್ .ಸತಿ ಚಾಸ್ಯ ದ್ರವ್ಯತ್ವೇ
ವೈಶೇಷಿಕಗುಣನಿರ್ದೇಶಆಚಾರ್ಯೇಣಕೃತಃ ಸ್ಯಾತ್ .ಕಾರಣಾಂತರಪ್ರಯೋಗಸಮರ್ಥಸ್ಯ
ಚ ಕರ್ಮ ನಿರ್ದಿಷ್ಟಂ ಸ್ಯಾತ್ .ನ ತು ತಥಾ . ತಸ್ಮಾನ್ನ ದ್ರವ್ಯಗುಣಾದಯಃ .
ಆಶ್ರಯಪರತಂತ್ರಾ ಹಿ ಗುಣಾದಯಃ ಪರಾರ್ಥಾಃ . ಏವಂ ನ ದ್ರವ್ಯಾದಿಭೂತೋ
ನಾಪಿ
ಪದಾರ್ಥಾಂತರಭೂತಃ .ಪದಾರ್ಥತ್ವೇ ಹಿಸತಿದ್ರವ್ಯಾದಿವಲ್ಲಕ್ಷಣಮುಕ್ತಮಭವಿಷ್ಯತ್
.

ಆಚಾರ್ಯೇಣ ತು ನೋಕ್ತಂ . ತಸ್ಮಾಸೂತ್ರಕಾರಮತೇ ನಾಸ್ತೀಶ್ವರಃ .ಲಿಂಗಾದಿತಿ
ಚೇತ್,ಸ್ಯಾನ್ಮತಂ-ಸಂಜ್ಞಾಕರ್ಮತ್ವಮಸ್ಮದ್ವಿಶಿಷ್ಟಾನಾಂ ಲಿಂಗಂ .

ಪ್ರತ್ಯಕ್ಷಪೂರ್ವಕತ್ವಾದ್ವಾ ಸಂಜ್ಞಾಕರ್ಮಣ ಇತ್ಯೇತಸ್ಮಾಲ್ಲಿಂಗಾದೀಶ್ವರಪರಿಗ್ರಹ

ಆಚಾರ್ಯಸ್ಯ ಸಿದ್ಧ ಇತಿ . ತದಪ್ಯಯುಕ್ತಂ . ಕಸ್ಮಾತ್ ? ಅಭಿಪ್ರೇತಾಸಿದ್ಧೇಃ .

ಸತ್ಯಮನೇನ
ಲಿಂಗೇನಾಸ್ಮದಾದಿಭ್ಯೋ ವಿಶಿಷ್ಟಶಕ್ತೇಃ ಕಸ್ಯಚಿದೇವ ಮಾಹಾತ್ಮ್ಯಶರೀರಸ್ಯಾನ್ಯಸ್ಯ
ವಾ ಪ್ರತಿಪತ್ತಿಃ ಸ್ಯಾತ್ .ಸಂಜ್ಞಾಮಾತ್ರಂ ತು ಯಥಾ ಭವದ್ಭಿಃ ಸರ್ವಕಾರಣಾನಾಂ
ಸೃಷ್ಟ್ಯುಪಸಂಹಾರಪ್ರವೃತ್ತಿಹೇತುರೇಕಃ ಸ್ವತಂತ್ರ ಇಷ್ಯತೇ . ತಥಾ
ಚಾಸ್ಮಾಲ್ಲಿಂಗಾತ್ಪ್ರತಿಪತ್ತಿಃ . ಕಿಂ ಚಾನ್ಯತ್ .ಪ್ರಾಗನುಪದೇಶೇಽಕೌಶಲಪ್ರಸಂಗಾತ್ .

ಈಶ್ವರಪರತಂತ್ರೇ ಚೇದಣೂನಾಂಪ್ರವೃತ್ತಿನಿವೃತ್ತೀ ಸ್ಯಾತಾಂ ತಮೇವಪ್ರಾಗುಪದಿಶೇತ್
.

ಧರ್ಮವತ್ಪ್ರಧಾನಪದಾರ್ಥಸ್ಯ ವಾ ಪ್ರಾಗನುಪದೇಶಾದಕುಶಲಃ ಸೂತ್ರಕಾರ
ಇತ್ಯೇತದಾಪದ್ಯತೇ .ನ ಚೈತದಿಷ್ಟಮುಭಯಂ . ಕಿಂ ಚಾನ್ಯತ್ ಅಸಂಕೀರ್ತನಾತ್ .

ಶಾಸ್ತ್ರಪ್ರದೇಶೇ ಚಾಯಮೀಶ್ವರೋ ನ ಕಸ್ಮಿಂಶ್ಚಿದಪ್ಯಾಚಾರ್ಯೇಣ ಸಂಕೀರ್ತಿತಃ .
ನ ಚಾಸ್ಯ ವಧ್ವಾ ಇವ ಶ್ವಶುರನಾಮಸಂಕೀರ್ತನೇ ದೋಷೋಪಪತ್ತಿಃ ಸ್ಯಾತ್ .

ದೋಷಸಂವಿಭಾಗಾರ್ಥಮಿದಮಾಚಾರ್ಯಸ್ಯಾನಿಷ್ಟಮಧ್ಯಾರೋಪ್ಯತೇ, ನ ತು
ಮತಮಸ್ಯೈತತ್ .

ಏವಂ ಕಾಣಾದಾನಾಮೀಶ್ವರೋಽಸ್ತೀತಿಪಾಶುಪತೋಪಜ್ಞಮೇತತ್ .ತಸ್ಮಾದೀಶ್ವರೋಽಪ್ಯಕಾರಣಂ
.

ಕರ್ಮಾಣುಭಿರ್ವ್ಯಾಖ್ಯಾತಂ . ಕಥಂ ? ಯಥಾ ಕೃತಕತ್ವಾನ್ನ ಜಗತ್ಕಾರಣಮಣವಃ,
ಏವಂ
ಕರ್ಮಾಪಿನಶರೀರನಿಮಿತ್ತಂ,ತಸ್ಮಾತ್ತದಪ್ಯಕಾರಣಂ .ಇತರೇತರನಿಮಿತ್ತತ್ವಾದದೋಷ
ಇತಿ ಚೇತ್ ಸ್ಯಾನ್ಮತಂ,ಯಥಾಽನ್ತರೇಣ ಶರೀರಂ ಕರ್ಮ ನೋತ್ಪದ್ಯಮಾನಂ
ದೃಷ್ಟಮೇವಮಂತರೇಣ ಕರ್ಮ ಶರೀರಸ್ಯಾಪಿ ಕಾರಣಾಂತರಮಶಕ್ಯಂ
ಕಲ್ಪಯಿತುಮಿತಿ ಪರಸ್ಪರನಿಮಿತ್ತತ್ವಾನ್ನಾಸ್ಯ ಪರಿವರ್ತಸ್ಯ ಪೂರ್ವಕೋಟಿಃ
ಪ್ರಜ್ಞಾಯತೇ . ತಸ್ಮಾನ್ನಾಸ್ತ್ಯನಯೋಃ ಕಾರಣಾಂತರಮಿತಿ . ಏತಚ್ಚಾಯುಕ್ತಂ .

ಕಸ್ಮಾತ್
?ಅನವಸ್ಥಾನಾಮವಸ್ಥಾನಪೂರ್ವಕತ್ವದರ್ಶನಾತ್ .ತದ್ಯಥಾ ಶುಕ್ರಶೋಣಿತಾಚ್ಛರೀರಂ
ಶರೀರಾಚ್ಛುಕ್ರಶೋಣಿತಮಿತ್ಯಸ್ಯ ಪರಿವರ್ತಸ್ಯ ಪೂರ್ವಕೋಟಿರದೃಷ್ಟಾ,
ಪ್ರತಿಜ್ಞಾಯತೇ ಚಾಯೋನಿಜತ್ವಮೀಶ್ವರಶರೀರಾಣಾಮಾದಿಸರ್ಗೇ ಚ . ತಥಾ ಚ
ಬೀಜಾಂಕುರಾದಯೋಽಙ್ಕುರಾದಿಭ್ಯೋಬೀಜಮಿತ್ಯನವಸ್ಥಾ .ಭಾತಿಚಾತ್ರಾದಿಸರ್ಗೇ
ಪರಮಾಣುಮಾತ್ರಾದಪಿ ಬೀಜಪ್ರಾದುರ್ಭಾವಸ್ತಥಾ ಶರೀರಕರ್ಮಣೋರನವಸ್ಥಾ .
ಇದಾನೀಮಪಿ ಚಾದಿಸರ್ಗೇ ಚಾಧಿಕಾರಮಾತ್ರವಶಾಚ್ಛರೀರೋತ್ಪತ್ತಿಃ ಸ್ಯಾತ್ .

ಸಾಧಾರಣವಿಗ್ರಹತ್ವಪ್ರಸಂಗ ಇತಿ ಚೇತ್ ಸ್ಯಾದೇತತ್,ಯದ್ಯಧಿಕಾರನಿಮಿತ್ತಾ
ಶರೀರೋತ್ಪತ್ತಿರಾದಿಸರ್ಗೇಽಭ್ಯುಪಗಮ್ಯತೇ ಪ್ರಾಪ್ತಮೇಕೇನ ಶರೀರೇಣ

ಸರ್ವಪುರುಷಾಣಾಮಭಿಸಂಬಂಧೋ ನಿಯಮಹೇತ್ವಭಾವಾತ್ . ತತಶ್ಚ
ಶರೀರಾಂತರಾನರ್ಥಕ್ಯಂ . ತೇನೈವ ಸರ್ವೇಷಾಮುಪಭೋಗಸಾಮರ್ಥ್ಯಾದಿತಿ .

ಏತದನುಪಪನ್ನಂ . ಕಸ್ಮಾತ್ ?ಪ್ರತ್ಯಕ್ಷವಿರೋಧಾತ್ .

ಸತ್ಯಮೇತದನುಮಾನತಃ .ಪ್ರತ್ಯಕ್ಷತಸ್ತು ಶರೀರಾಣಿ ಪ್ರತಿಪುರುಷಂ,
ತಸ್ಮಾನ್ನಾಯಂ ಪ್ರಸಂಗಃ .ಅಪವರ್ಗನಿಯಮಪ್ರಸಂಗ ಇತಿ ಚೇತ್ ಸ್ಯಾನ್ಮತಂ
ಯದ್ಯಧಿಕಾರಮಾತ್ರವಶಾಚ್ಛರೀರೋತ್ಪತ್ತಿಃ ಪರಮರ್ಷೇರೇವಾಪವರ್ಗಸಾಧನಂ
ಶರೀರಾದುತ್ಪದ್ಯೇತೇತಿ .ಉಚ್ಯತೇ-ನ ತಸ್ಯೈವ, ಕಿಂ ತರ್ಹಿ ಸರ್ವೇಷಾಂ ಗುಣಾನಾಂ
ಪ್ರಾಧಾನ್ಯಾತ್ತನ್ನಿಮಿತ್ತಾನಿ ಶರೀರಾಣ್ಯಾದಿಸರ್ಗೇ ಸಾಂಸಿದ್ಧಿಕಾನ್ಯುತ್ಪದ್ಯಂತೇ . ತತ್ರ
ಯಸ್ಯ
ಸತ್ತ್ವಪ್ರಧಾನಂ ಕಾರ್ಯಕರಣಂ ಸ ಪರಮರ್ಷಿಃ .ಯಸ್ಯ ಸತ್ತ್ವಂ ರಜೋಬಹುಲಂ
ಸಮಾಹಾತ್ಮ್ಯಶರೀರಃ .ಏವಂ ಗುಣಸಂಪರ್ಕಾದ್ ಗುಣಪ್ರಧಾನಾಪ್ರಧಾನಭಾವೇನ
ಯಾವತ್ಸ್ಥಾವರಶರೀರಪ್ರಾದುರ್ಭಾವಇತ್ಯತೋ ನಾಸ್ತಿ ಗುಣಾನಾಂ ಶರೀರವಿನಿಯೋಗಪಕ್ಷಪಾತಃ
.

ತಸ್ಮಾದ್ಯುಕ್ತಮೇತತ್ಕೃತಕತ್ವಾನ್ನ ಕರ್ಮ ಜಗತ್ಕಾರಣಮಿತಿ .ಏತೇನ ಚೈವಂ
ವ್ಯಾಖ್ಯಾಂ .ತದಪಿಹಿಕರ್ಮಣಾಮೇವಪ್ರಾಪ್ತಪರಿಪಾಕಾಣಾಮಭಿಧಾನಮರ್ಥಾಂತರಮೇವೇತಿ
ಚೇತ್ಸಾಧ್ಯಂ . ತಸ್ಮಾದಪ್ಯಕಲ್ಪನೀಯಮಿತಿ .

ಯದಪ್ಯುಕ್ತಂ ಕಾಲಾಜ್ಜಗದುತ್ಪತ್ತಿರ್ಭವಿಷ್ಯತೀತಿ ತದನುಪಪನ್ನಂ . ಕಸ್ಮಾತ್
? ಕಾರಣಪರಿಸ್ಪಂದಸ್ಯೈವ ತದಭಿಧಾನಸನ್ನಿವೇಶಾತ್ .ನ ಹಿ ನಃ ಕಾಲೋ ನಾಮ
ಕಶ್ಚಿದಸ್ತಿ,ಕಿಂ ತರ್ಹಿ ಕ್ರಿಯಮಾಣಕ್ರಿಯಾಣಾಮೇವಾದಿತ್ಯಗತಿಗೋದೋಹಘಟಾಸ್ತನಿತಾದೀನಾಂ
ವಿಶಿಷ್ಟಾವಧಿಸರೂಪಪ್ರತ್ಯಯನಿಮಿತ್ತತ್ವತ್ .

ಪರಾಪರಾದಿಲಿಂಗಸದ್ಭಾವಾತ್ಪ್ರತಿಪತ್ತಿರಿತಿ ಚೇನ್ನ,ಅಕೃತಕೇಷು ತದನುಪಪತ್ತೇಃ .
ಯದೇವ ಕೃತಕಂ ತತ್ರೈವ ಪರಮಪರಮಿತ್ಯಾದಿಃ ಪ್ರತ್ಯಯೋ ದೃಷ್ಟಃ .
ಸಯದಿ ಕ್ರಿಯಾವ್ಯತಿರಿಕ್ತನಿಮಿತ್ತಃ ಸ್ಯಾದವಿಶೇಷಾನ್ನಿತ್ಯಾನಿತ್ಯೇಷು ಸ್ಯಾತ್ .

ಕ್ವಚಿತ್ಸಾಮರ್ಥಾದಪಾಕಜವದದೋಷಇತಿಚೇತ್ಸ್ಯಾನ್ಮತಂ-ಯಥಾಽಗ್ನಿಸಂಯೋಗಃ
ಪಾಕಜಹೇತುಃ ತಥಾ ಚಾವಿಶೇಷೇಽಪಿ ಪೃಥಿವ್ಯಾಮೇವ ಪಾಕಜೋತ್ಪತ್ತಿನಿಮಿತ್ತಂ
ಭವತಿ ನಾಕಾಶಾದಿಷು .ಏವಂ ಕಾಲೋಽಪಿ ಪರಾಪರಾದಿಹೇತುರಥ ಚಾನಿತ್ಯೇಷ್ವೇವ
ಸ್ಯಾನ್ನ ನಿತ್ಯೇಷ್ವಿತಿ . ತಚ್ಚಾಯುಕ್ತಂ . ಕಸ್ಮಾತ್ ?ವಿಶೇಷೋಪಪತ್ತೇಃ .
ರೂಪಾದಿವಿಕ್ರಿಯಾಹೇತುರಗ್ನಿಸ್ತದ್ಯುಕ್ತಂಯದಸೌ ತದ್ವತಿ ದ್ರವ್ಯೇ ಪಾಕಜಾನಾದದ್ಯಾತ್,

(nA) ತದ್ವತ್ಯಾಕಾಶಾದೌ . ಕಾಲಸ್ತು ಸಂಬಂಧಮಾತ್ರೋಪಕಾರೀ ನ ವಿಕ್ರಿಯಾಹೇತುಃ
.

ತಸ್ಮಾದಸದೇತತ್ .ಏವಂಯದಿಕ್ರಿಯಾಭ್ಯೋಽನ್ಯಃ ಕಾಲಇಷ್ಯತೇ ಕಾರಣಪರಿಸ್ಪಂದಸ್ಯ

ಜಗತ್ಕಾರಣತ್ವಮಥಾನ್ಯತ್ಸಾಧ್ಯಂ .

ಯದೃಚ್ಛಾಽಪಿನ ಕಾರಣಂ ಕರ್ಮವತ್ಕಾರ್ಯಕಾರಣಭಾವಾತ್ .ಕಾರ್ಯಕಾರಣಭೂತಂ
ಹೀದಂ
ವ್ಯಕ್ತಮಿತಿ ಪ್ರಾಗ್ವ್ಯಾಖ್ಯಾತಂ .ಸ ಚ ಕಾರ್ಯಕಾರಣಭಾವಃ ಪ್ರೇಕ್ಷಾಪೂರ್ವಕೃತಾನಾಂ
ಶಯನಾದೀನಾಮುಪಲಬ್ಧೌ ಯಾದೃಚ್ಛಿಕೇಷು ಚಾನುಪಲಬ್ಧೌ ನ ತಸ್ಯಾ ಲಿಂಗಮಿತಿ
ಶಕ್ಯಂ ವಕ್ತುಂ .

ಅಭಾವೋಽಪ್ಯಕಾರಣಂ,ಪರಿಮಾಣಾದಿದರ್ಶನಾತ್ .ನ ಹಿ ತತ ಉತ್ಪನ್ನಾನಾಂ
ಪರಿಮಾಣಮುಪಪದ್ಯತ ಇತ್ಯತೋ ನಾಪ್ಯನ್ವಯಃ .ಸಾತ್ಮಕನಿರಾತ್ಮಕಯೋರತ್ಯಂತಜಾತಿಭೇದಾತ್
.

ನಾಪಿ ಶಕ್ತಿಸ್ತದಭಾವಾತ್ . ನೋಪಕಾರೋಽನವಸ್ಥಾನಾತ್ . ನ ವಿಭಾಗೋ
ನಿರಾತ್ಮಕತ್ವಾತ್ .

ತಸ್ಮಾನ್ನ ಪರಮಾಣುಪುರುಷೇಶ್ವರಕರ್ಮದೈವಕಾಲಸ್ವಭಾವಯದೃಚ್ಛಾಽಭಾವೇಭ್ಯೋ
ವ್ಯಕ್ತಮುತ್ಪದ್ಯತೇ .ನ ಚೇದೇಭ್ಯಃ,ಪರಿಶೇಷತಃ ಪ್ರಧಾನಸ್ಯೈವಾಸ್ತಿತ್ವಲಿಂಗಮಿದಂ .

ತಸ್ಮಾದ್ಯುಕ್ತಮೇತತ್ ಭೇದಾನಾಂ ಪರಿಮಾಣಾದಿಭ್ಯಃ ಕಾರಣಮಸ್ತ್ಯವ್ಯಕ್ತಮಿತಿ .. 15..

ಕಾರಿಕಾ 16

ಆಹ ಏವಮಪ್ಯಸ್ಯ ವ್ಯಕ್ತಹೇತುತ್ವಮನುಪಪನ್ನಂ, ಏಕತ್ವಾತ್ . ಬಹೂನಾಂ
ಕಾರ್ಯಾರಂಭೋ
ದೃಷ್ಟಸ್ತಂತ್ವಾದೀನಾಂ .ಏಕಂ ಪ್ರಧಾನಂ, ತಸ್ಮಾನ್ನ ತದಾರಂಭಶಕ್ತಿಯುಕ್ತಮಿತಿ .

ಉಚ್ಯತೇ-ಯದ್ಯಪಿ ಗುಣಾನಾಂ
ಪ್ರಧಾನಲಕ್ಷಣಮವಸ್ಥಾಂತರಮಭಿನ್ನಬುದ್ಧಿನಿಮಿತ್ತತ್ವಾದೇಕಮಪಿ ಕಾರ್ಯಕಾಲೇ
ಕಿಂಚಿದ್ವೈಷಮ್ಯೋಪಜನಿತವ್ಯಪದೇಶ್ಯರೂಪಾಭಿರಿತರೇತರೋಪಕಾರಿಣೀಭಿಃ ಶಕ್ತಿಭಿಃ
ಸ್ಮುದಾಯತ್ವಮಾಪದ್ಯತೇ . ತಸ್ಮಾದಿದಾನೀಂ
..ಪ್ರವರ್ತತೇ ತ್ರಿಗುಣತಃ ಸಮುದಯಾಚ್ಚ ..
ಪ್ರವರ್ತತೇ ಇತ್ಯನೇನೋತ್ಪತ್ತಿಮಾಚಷ್ಟೇ . ತ್ರಿಗುಣತ ಇತ್ಯವ್ಯಪದೇಶ್ಯರೂಪಾಣಾಂ
ಪ್ರಧಾನಾಪ್ರಧಾನಭಾವೇನ ಗುಣಶಕ್ತೀನಾಂವೈಷಮ್ಯಾದ್ವ್ಯಪದೇಶ್ಯರೂಪಾಂತರಮಾಹ
.

ಯತ್ರೈತಚ್ಛಕ್ಯತೇ ವಕ್ತುಂ ತ್ರಯಃ ಸತ್ತ್ವಾದಯಇತಿತದವಸ್ಥಾನಂ ಕಾರ್ಯಾರಂಭಕಮಿತಿ
.

ಸಮುದಯಾದಿತ್ಯನೇನ ಪರಸ್ಪರಾಪೇಕ್ಷಾಣಾಮಾರಂಭಶಕ್ತಿಮವದ್ಯೋತಯತಿ .

ಏತದುಕ್ತಂ ಭವತಿ- ಕಾರ್ಯಕಾಲೇ ಗುಣಾಃ ಪರಿತ್ಯಕ್ತಪೂರ್ವಾವಸ್ಥಾ ಭೇದಂ
ಪ್ರತಿಲಭ್ಯ ಪರಸ್ಪರೋಪಕಾರೇಣ ಸಂಹನ್ಯತೇ .ಸಂಹತಾಶ್ಚ ವ್ಯಕ್ತಮುತ್ಪಾದಯಂತಿ .

ತಸ್ಮಾನ್ನಾವಸ್ಥಾಂತರಸ್ಯಾಭಿನ್ನಬುದ್ಧಿನಿಮಿತ್ತತ್ವಾತ್ಪ್ರಧಾನೈಕತ್ವದೋಷಃ
ಗುಣಭೇದಾನ್ನೈಕಸ್ಯ ಕಾರ್ಯಾರಂಭ ಇತಿ .

ಆಹ,ನಿಷ್ಕ್ರಿಯತ್ವಾತ್ತರ್ಹಿ ಪ್ರಕೃತೇಃ ಕಾರ್ಯಾರಂಭೋಽನುಪಪನ್ನಃ .
ಕ್ರಿಯಾತ್ವಾನಭ್ಯುಪಗಮೇ ವಾ ವ್ಯಕ್ತವೈಧರ್ಮ್ಯವಿರೋಧ ಇತಿ .

ಉಚ್ಯತೇ-ನ, ಕ್ರಿಯಾವೈಧರ್ಮ್ಯಭೇದಾತ್ .ದ್ವಿವಿಧಾ ಹಿ ಕ್ರಿಯಾ ಪ್ರಸ್ಪಂದಲಕ್ಷಣಾ
ಪರಿಣಾಮಲಕ್ಷಣಾ ಚ . ತತ್ರ ಪ್ರಸ್ಪಂದಃ ಪ್ರಧಾನಸ್ಯ ಸೌಕ್ಷ್ಮ್ಯಾತ್ಪ್ರತಿಷಿಧ್ಯತೇ .

..ಪರಿಣಾಮತಃ ..
ತು ತತ್ಕಾರ್ಯಮಾರಭತೇ ಇತಿ .

ಆಹ-ನನು ಚ ಪರಿಣಾಮೋಽಪಿ ಸೌಕ್ಷ್ಮ್ಯಾತ್ಪ್ರಧಾನಸ್ಯ ನೋಪಪದ್ಯತೇ . ಕಸ್ಮಾತ್ ?ನ
ಹಿ ಸೌಕ್ಷ್ಮ್ಯಾತ್ಸೂಕ್ಷ್ಮಸ್ಯಾಕಾಶಾದೇರ್ವಿಪರಿಣಾಮೋ ದೃಷ್ಟ ಇತಿ .

ಉಚ್ಯತೇ-
ಸಂಸ್ಕಾರಸ್ಯ ಸೌಕ್ಷ್ಮ್ಯೇಽಪಿ ಪರಿಣಾಮೋಽಭ್ಯುಪಗಂತವ್ಯಃ . ತಸ್ಮಾದ್ಯುಕ್ತಃ
ಸೂಕ್ಷ್ಮಪರಿಣಾಮೀತಿ ..

ಆಹ, ಕಃ ಪುನರಯಂ ಪರಿಣಾಮೋ ನಾಮ ?

ಉಚ್ಯತೇ-
ಜಹದ್ಧರ್ಮಾಂತರಂ ಪೂರ್ವಮಾದತ್ತೇ ಯದಾ ಪರಂ .

ತತ್ತ್ವಾದಪ್ರಚ್ಯುತೋ ಧರ್ಮೀ ಪರಿಣಾಮಃ ಸ ಉಚ್ಯತೇ ..ಇತಿ .

ಯದಾಶಕ್ತ್ಯಂತರಾನುಗ್ರಹಾತ್ಪೂರ್ವಧರ್ಮಾನ್ತಿರೋಭಾವ್ಯ ಸ್ವರೂಪಾದಪ್ರಚ್ಯುತೋ
ಧರ್ಮೀ
ಧರ್ಮಾಂತರೇಣಾವಿರ್ಭವತಿ ತದವಸ್ಥಾನಮಸ್ಮಾಕಂ ಪರಿಣಾಮ ಇತ್ಯುಚ್ಯತೇ .

ಆಹ, ನೈತದಭಿಧಾನಮಾತ್ರಂ ದೃಷ್ಟಾಂತಮಂತರೇಣ ಪ್ರತಿಪದ್ಯಾಮಹೇ .

ತಸ್ಮಾದ್ಯಥಾ
ಕಿಮಿತಿ ವಕ್ತವ್ಯಂ .

ಉಚ್ಯತೇ-ಯಥಾ ಪಾಲಾಶಂ
ಪಲಾಶಾದಪ್ರಚ್ಯುತನಿಮಿತ್ತಾಂತರಸ್ಯಾತಪಾದೇರನುಗ್ರಹಾಚ್ಛ್ಯಾಮತಾಂ ತಿರೋಭಾವ್ಯ
ಪೀತತಾಂ ವ್ರಜತಿ ತಥೇದಂ ದ್ರಷ್ಟವ್ಯಂ .

ಆಹ ನ,ಅನ್ಯಥೋತ್ಪತ್ತೇರಪ್ರತಿಷೇಧಾತ್ . ಕಥಂ ಪುನರೇತವಗಮ್ಯತೇ ಪಾಲಾಶಂ
ಸ್ವರೂಪಾದಪ್ರಚ್ಯುತಂ ಧರ್ಮಾಂತರಸ್ಯ ಪರಿತ್ಯಾಗಮುಪಾದಾನಂ ಚ ಕರೋತಿ,ನ
ಪುನರನ್ಯಥಾ ಚಾನ್ಯಥಾ ಚೋಪಪದ್ಯತ ಇತಿ ?

ಉಚ್ಯತೇ- ಕ್ಷಣಭಂಗಪ್ರತಿಷೇಧಾತ್ ಪ್ರಾಗೇವ ಕ್ಷಣಭಂಗನಿರ್ದಿಷ್ಟಂ ವಿನಷ್ಟಾನಾಂ
ಭಾವಾನಾಂ ಪುನರುತ್ಪತ್ತೌ ನಾಸ್ತಿ ಕಾರಣಂ . ತದಭಾವೇ ಚೋತ್ಪತ್ತಿರಯುಕ್ತೇತಿ .

ಆಹ,ಧರ್ಮಧರ್ಮಿಣೋರನನ್ಯತ್ವಾಭ್ಯುಪಗಮಾದ್ಧರ್ಮೋತ್ಪತ್ತಿವಿನಾಶೇ
ಧರ್ಮ್ಯುತ್ಪತ್ತಿವಿನಾಶಪ್ರಸಂಗಃ . ನ ಹಿ ವೋ ಧರ್ಮೇಭ್ಯೋಽನ್ಯೋ ಧರ್ಮೀ . ತತ್ರ
ಯದಿ
ಧರ್ಮಸ್ಯ ನಿವೃತ್ತಿರಭ್ಯುಪಗಮ್ಯತೇ ಧರ್ಮಿಣೋಽಪಿ ನಿವೃತ್ತಿರನನ್ಯತ್ವಾತ್ಪ್ರಾಪ್ತಾ .
ಧರ್ಮೋತ್ಪತ್ತೌ ತದುತ್ಪತ್ತಿಃ . ತತ್ರ ಯದುಕ್ತಂ ಧರ್ಮೋತ್ಪತ್ತಿವಿರೋಧೇ
ಧರ್ಮೀಸ್ವರೂಪಾವಸ್ಥಾನಮಿತಿ ಏತದಯುಕ್ತಂ .

ಉಚ್ಯತೇ ನ,ಸೇನಾದಿವದ್ವ್ಯವಸ್ಥಾನೋಪಪತ್ತೇಃ .ತದ್ಯಥಾ ಸೇನಾಂಗೇಭ್ಯೋಽನನ್ಯತ್ವಂ
ಸೇನಾಯಾಃ . ನ ಚ ಸೇನಾಂಗಾನಾಂ ವಿನಾಶೇ ಸೇನಾವಿನಾಶಃ . ತದ್ಯಥಾ ನಾನ್ಯಃ
ಪಟಃ .
ಬೌದ್ಧಾನಾಂ ಸಂಯೋಗಾವಯವಿಪ್ರತಿಷೇಧಾತ್ . ನ ಚ ಪಟವಿನಾಶೇ
ತಂತುವಿನಾಶಃ .
ತತ್ರ ಯದುಕ್ತಂ ಧರ್ಮಿವಿನಾಶೇ ಧರ್ಮವಿನಾಶ ಇತಿ ಏತದಯುಕ್ತಂ .

ಆಹ,ಏವಮಪ್ಯಯುಕ್ತಂ . ತತ್ಕಸ್ಮಾತ್
? ಸಾಮಾನ್ಯವಿಶೇಷಯೋರ್ಧರ್ಮಿಸ್ವರೂಪಪರಿಕಲ್ಪನಾನುಪಪತ್ತೇಃ . ಇಹ
ರೂಪಾದಿಸಾಮಾನ್ಯಂ
ವಾ ಧರ್ಮಿರೂಪತ್ವೇನ ಪರಿಕಲ್ಪ್ಯಮಾನಂ ಪರಿಕಲ್ಪ್ಯೇತ ರೂಪಾದಿವಿಶೇಷೋ ವಾ ?

ಕಿಂ
ಚಾತಃ . ತತ್ರ ತಾವದ್ರೂಪಾದಿಸಾಮಾನ್ಯಂ ಧರ್ಮಿಸ್ವರೂಪಮಿತಿ ಶಕ್ಯಂ ಕಲ್ಪಯಿತುಂ
.

ಕಸ್ಮಾತ್ ?ಅಸಂಭವಾತ್ .ಯದಿತಾವತ್ಪೃಥಿವೀ ಸಾಮಾನ್ಯಂಘಟಾದಿರ್ವಿಶೇಷಸ್ತೇನ
ಪೃಥಿವ್ಯಪಿ ತನ್ಮಾತ್ರಾಪೇಕ್ಷಯಾ ವಿಶೇಷಃ .ಯಾವತ್ಪ್ರಧಾನಮಿತಿ ನಾಸ್ತಿ ಸಾಮಾನ್ಯಂ .

ತದಭಾವಾದ್ ಧರ್ಮಿಸ್ವರೂಪಾಭಾವಃ . ಅಥ ವಿಶೇಷಾ ಘಟಾದಯಸ್ತೇಷಾಂ
ವಿಶೇಷಾಂತರೇಣ
ಸಹಾಽವಸ್ಥಾನಾದ್ಧರ್ಮಿಸ್ವರೂಪಾನವಸ್ಥಾನಾತ್ .ತತಶ್ಚಯದುಕ್ತಂ ಸ್ವರೂಪಾದಪ್ರಚ್ಯುತೋ
ಧರ್ಮೀ ಧರ್ಮಾಂತರಂ ವಿಜಹಾತಿ, ಧರ್ಮಾಂತರಮುಪಾದತ್ತೇ ಇತಿ ತದ್ವ್ಯಾಹನ್ಯತ
ಇತಿ .

ಉಚ್ಯತೇ-ಯದುಕ್ತಂ
ರೂಪಾದಿಸಾಮಾನ್ಯವಿಶೇಷಯೋರ್ಧರ್ಮಿಸ್ವರೂಪಪರಿಕಲ್ಪನಾನುಪಪತ್ತಿರಿತಿ,
ಅಸ್ತು ಸಾಮಾನ್ಯಂ .

ಯತ್ತೂಕ್ತಂ ಸಾಮಾನ್ಯಂ ಸಾಮಾನ್ಯಾಂತರಾಪೇಕ್ಷಂ ವಿಶೇಷತ್ವಮಿತಿ ನ
ಪ್ರತ್ಯಯನಿವೃತ್ತೌ
ಸಾಮಾನ್ಯಾಭಾವಾವಸ್ಥಿತೇಸ್ತತಶ್ಚ ಧರ್ಮಿಸ್ವರೂಪಸಿದ್ಧೇಃ,ಯಾವತ್ಪೃಥಿವೀತ್ಯಯಂ
ಪ್ರತ್ಯಯೋ ನ ನಿವರ್ತತೇ ಸಾಮಾನ್ಯಂ ಘಟಾದಿರ್ವಿಶೇಷಃ,ದ್ರವ್ಯತ್ವಂ ಚಾಸೌ,
ಧರ್ಮಾಂತರಪರಿವರ್ತೇಷು ತದಾಕಾರಪ್ರತ್ಯಯೋತ್ಪತ್ತಿತಃ ಸ್ವರೂಪಾವಸ್ಥಾನಸಿದ್ಧೇರ್ಧರ್ಮಾ
ಘಟಾದಯಃ .ಯದಾ ತು ಪೃಥಿವೀಪ್ರತ್ಯಯನಿವೃತ್ತಿಸ್ತದಾ ತನ್ಮಾತ್ರಾಣಾಂ
ಸಾಮಾನ್ಯಭಾವೋ ದ್ರವ್ಯತ್ವಂ ಚ ವಿಶೇಷೋ ಧರ್ಮ ಇತಿಯಾವತ್ಪ್ರಧಾನಂ ತಸ್ಯ ತು
ಸಾಮಾನ್ಯಾಂತರಾನುಪಪತ್ತೇಃ ಕೌಟಸ್ಥ್ಯಮೇವ .ಯತ್ರ ಸರ್ವವಿಶೇಷಾಭಾವಸ್ತತ್ಪ್ರಧಾನಂ
.

ಯದಿ ತು ಪೃಥಿವ್ಯಾದೀನಾಂ ನಿತ್ಯಮವ್ಯಾವೃತಂ ಸತಿ ಕೌಟಸ್ಥ್ಯಮೇಷಾಂ ಪ್ರಾಪ್ತಂ .

ತಸ್ಮಾನ್ನ ಧರ್ಮಿಸ್ವರೂಪಾಭಾವಃ . ಶಕ್ತೇರ್ವಾ ಸಾಮಾನ್ಯಭಾವಾಭ್ಯುಪಗಮಾತ್ .

ಅಥವಾ
ಸುಖದುಃಖಮೋಹಶಕ್ತಯ ಏವೇಹ ಮಹದಾದಿನಾ ವಿಶೇಷಾಂತೇನ ಲಿಂಗೇನ
ಪರಿಣಾಮಂ
ಪ್ರತಿಪದ್ಯಂತೇ .ತಾಸಾಂಚಸತತಂಸಾಮಾನ್ಯಪ್ರತ್ಯಯನಿಮಿತ್ತತ್ವಾತ್ಸ್ವರೂಪಾದಪ್ರಚ್ಯುತೇ
ತದ್ದ್ರವ್ಯತ್ವಂ ಲಿಂಗಸ್ಯ ಧರ್ಮತ್ವಂ .ಅಪ್ರಸಿದ್ಧೇರಯುಕ್ತಮಿತಿ ಚೇನ್ನೋಕ್ತತ್ವಾತ್ .

ಪ್ರಾಗುಕ್ತಮೇತತ್ಸುಖಾದಿಪೂರ್ವಕಂ ವಿಶ್ವಮಿತಿ .

ಆಹ- ಏವಮಪಿ ವೈಶ್ವರೂಪ್ಯಾನುಪಪತ್ತಿಃ . ಕಾರಣವಿಶೇಷಾತ್ . ಯದಿ
ಸುಖಾದಿಶಕ್ತಯ
ಏವ ಪರಿಣಾಮಿನ್ಯೋ ಯದಿದಂ ಬ್ರಹ್ಮಾದಿ ಸ್ಥಾವರಾಂತಂ ವೈಶ್ವರೂಪ್ಯಂ
ತನ್ನೋಪಪದ್ಯತೇ .

ಕಸ್ಮಾತ್ ?ನ ಹ್ಯಭಿನ್ನಂ ಕಾರ್ಯಮುತ್ಪದ್ಯತ ಇತಿ .

ಉಚ್ಯತೇ- ಶಕ್ತಿತಶ್ಚ ಪರಿಣಾಮಿನಿ,ಭವತಿ ತೇನ ವೈಶ್ವರೂಪ್ಯಂ . ಕಥಂ ?

..ಸಲಿಲವತ್ಪ್ರತಿ ಪ್ರತಿಗುಣಾಶ್ರಯವಿಶೇಷಾತ್ .. 16 ..

ಯಥಾಂತರಿಕ್ಷಾವಿಶಿಷ್ಟಸ್ಯಾಂಭಸಃಪ್ರಚ್ಯುತಿರಾಶ್ರಯೇಣಗೋಭುಜಂಗಮೋಷ್ಟ್ರಾದೀನಾಂ,
ವಿಶೇಷಾತ್ಕ್ಷೀರಮೂತ್ರವಿಷಾದಿವೈಶ್ವರೂಪ್ಯಂ ಚೋಪಪದ್ಯತೇ . ತಥಾ
ಗುಣಶಕ್ತಯೋ ವಿಶಿಷ್ಟಾಃ ಪರಸ್ಪರಾಶ್ರಯವಿಶೇಷಾದ್ ಬ್ರಹ್ಮಾದಿ ಸ್ತಂಬಾಂತಂ
ಜಾತ್ಯಾಕೃತಿವಾಗ್ಬುದ್ಧಿಸ್ವಭಾವಾಹಾರವಿಹಾರರೂಪಂ ವೈಶ್ವರೂಪ್ಯಂ ಪ್ರತಿಪದ್ಯಂತೇ .

ತಸ್ಮಾತ್ಸಿದ್ಧಮೇತತ್ ಪ್ರಕೃತಿರೇವ ಸರ್ವಭಾವನಾಂ ಪ್ರಸವಿತ್ರೀ .ನ ಚ ಕಶ್ಚಿದ್ದೋಷ
ಇತಿ .. 16..

..ಯುಕ್ತಿದೀಪಿಕಾಯಾಂ ಸಾಂಖ್ಯಸಪ್ತತಿಪದ್ಧತೌ ಚತುರ್ಥಮಾಹ್ನಿಕಂ ..

ಕಾರಿಕಾ 17

ಆಹ,ಸಮಧಿಗತಂ ಪ್ರಧಾನಂ .ಪುರುಷ ಇದಾನೀಂ
ಕಾರ್ಯಕಾರಣವ್ಯತಿರಿಕ್ತೋಽಸ್ತೀತ್ಯೇತತ್ಪ್ರತಿಪಾದ್ಯಂ . ಕುತಃ ಸಂಶಯ ಇತಿ
ಚೇತ್ ಅನುಪಲಭ್ಯಮಾನಸ್ಯೋಭಯಥಾ ದೃಷ್ಟತ್ವಾದಿತ್ಯುಕ್ತಂ . ಕಿಂ ಚಾನ್ಯತ್ .

ಆಚಾರ್ಯವಿಪ್ರತಿಪತ್ತೇಃ .ವಿಜ್ಞಾನಸ್ಕಂಧವ್ಯತಿರಿಕ್ತೋ ನಾಸ್ತಿ ಕಶ್ಚಿದರ್ಥ
ಇತಿ ಶಾಕ್ಯಪುತ್ರೀಯಾಃ ಪ್ರತಿಪನ್ನಾಃ . ಕಸ್ಮಾತ್ ?ಸರ್ವಪ್ರಮಾಣಾನುಪಲಬ್ಧೇಃ .ಇಹ
ಯದಸ್ತಿ ತತ್ಪ್ರತ್ಯಕ್ಷಾದಿನಾ ಪ್ರಮಾಣೇನೋಪಲಭ್ಯತೇ, ತದ್ಯಥಾ ರೂಪಾದಿ . ತತಶ್ಚ
ತಾವದಯಮಾತ್ಮಾ ನ ಪ್ರತ್ಯಕ್ಷತ ಉಪಲಭ್ಯತೇ . ಕಸ್ಮಾತ್ ?ಅಶಬ್ದಾದಿಲಕ್ಷಣಾತ್ .

ನಾಂತಃಪ್ರತ್ಯಕ್ಷತಃ . ಕಸ್ಮಾತ್ ? ತ್ರಿಗುಣಾದಿವಿಪರೀತಸ್ಯ ತದವಿಷಯತ್ವಾತ್ .ನ
ಪೂರ್ವವಚ್ಛೇಷವದ್ಭ್ಯಾಂ .ಕಾರ್ಯಕಾರಣಾನುಪಪತ್ತೇಃ .ನಚಸಾಮಾನ್ಯತೋದೃಷ್ಟಾತ್
.

ಧರ್ಮಸಾಮಾನ್ಯಾಭಾವಾತ್ . ನಾಪ್ತವಚನಾತ್ . ಅನಭ್ಯುಪಗಮಾತ್ . ನ ಹಿ
ಬೌದ್ಧಾನಾಂ
ಶ್ರುತಿಸ್ಮೃತಿಪುರಾಣೇತಿಹಾಸಾಃ ಪ್ರಮಾಣಂ .ಯಶ್ಚೈಷಾಮಾಗಮಃ,ಸ ಏವಮಾಹ
᳚ಆತ್ಮೈವ ಹ್ಯಾತ್ಮನೋ ನಾಸ್ತಿ ವಿಪರೀತೇನ ಕಲ್ಪ್ಯತೇ .

ನೈವೇಹ ಸತ್ತ್ವಮಾತ್ಮಾಸ್ತಿ ಧರ್ಮಾಸ್ತ್ವೇತೇ ಸಹೇತುಕಾಃ ..
ದ್ವಾದಶೈವ ತವಾಂಗಾನಿ ಸ್ಕಂಧಾಯತನಧಾತವಃ .
ವಿಚಿಂತ್ಯ ಸರ್ವಾಣ್ಯೇತಾನಿ ಪುದ್ಗಲೋ ನೋಪಲಭ್ಯತೇ ..

ಶೂನ್ಯಮಾಧ್ಯಾತ್ಮಿಕಂ ವಿದ್ಧಿ ಶೂನ್ಯಂ ಪಶ್ಯ ಬಹಿರ್ಗತಂ .

ನ ದೃಶ್ಯತೇ ಸೋಽಪಿ ಕಶ್ಚಿದ್ಯೋ ಭಾವಯತಿ ಶೂನ್ಯತಾಂ ..

ಪುನರಪ್ಯಾಹ ᳚ಅಸ್ತಿ ಕರ್ಮಾಸ್ತಿ ವಿಪಾಕಃ, ಕಾರಕಸ್ತು ನೋಪಲಭ್ಯತೇ ಯ
ಇಮಾನ್ಸ್ವಾಂಧರ್ಮಾನಾಕ್ಷಿಪತಿ . ಅನ್ಯಾಂಶ್ಚ ಪ್ರತಿ ಸಂದಧಾತಿ, ಅನ್ಯತ್ರ
ಧರ್ಮಸಂಕೇತಾತ್ .

ತಸ್ಮಾತ್ಸರ್ವಪ್ರಮಾಣಾನುಪಲಬ್ಧೇರ್ನಾಸ್ತ್ಯಾತ್ಮೇತಿ .

ಉಚ್ಯತೇ-ಯತ್ತಾವದುಕ್ತಂ ಪ್ರತ್ಯಕ್ಷತಃ ಪೂರ್ವವಚ್ಛೇಷವದ್ಭ್ಯಾಂ
ಚಾತ್ಮನೋ ನೋಪಲಬ್ಧಿರಿತಿ,ಸತ್ಯಮೇತತ್ .ಯತ್ತೂಕ್ತಂ
ಸಾಮಾನ್ಯತೋದೃಷ್ಟಾದನುಪಲಬ್ಧಿರಾತ್ಮಸಾಮಾನ್ಯಾನುಪಪತ್ತೇರಿತಿ, ತದಯುಕ್ತಂ .

ಕಸ್ಮಾತ್ ?

..ಸಂಘಾತಪರಾರ್ಥತ್ವಾತ್ ..

ಇಹ ಸಂಘಾತಾಃ ಪರಾರ್ಥಾ ದೃಷ್ಟಾಃ . ತದ್ಯಥಾ ಶಯನಾಸನರಥಚರಣಾದಯಃ .
ಅಸ್ತಿ ಚಾಯಂ ಶರೀರಲಕ್ಷಣಃ ಸಂಘಾತಃ .ತಸ್ಮಾದನೇನಾಪಿಪರಾರ್ಥೇನಭವಿತವ್ಯಂ
.

ಯೋಽಸೌ ಪರಃ ಸ ಪುರುಷಃ . ತಸ್ಮಾದಸ್ತಿ ಪುರುಷಃ .
ಆಹ,ಸಂಘಾತಪರಾರ್ಥತ್ವೋಪಲಬ್ಧೇಃ . ಶಯನಾದಯೋ ಹಿ ಸತ್ಯಪಿ ಪರಾರ್ಥತ್ವೇ
ಸಂಘಾತಾರ್ಥಾಃ .ಯದಿ ಚ ತೈರತಿದೇಶಃ ಕಾರ್ಯಕಾರಣಸಂಘಾತಸ್ಯ ಕ್ರಿಯತೇ
ಪ್ರಾಪ್ತಮಸ್ಯ ತದ್ವತ್ಸಂಘಾತಾರ್ಥತ್ವಂ .ಏವಂ ಪುರುಷವಿಪರೀತಾರ್ಥಸಿದ್ಧಿಪ್ರಸಂಗಃ .
ಅಥೈತದನಿಷ್ಟಂ,ನ ತರ್ಹಿ ಚಕ್ಷುರಾದಯಃ ಪರಾರ್ಥಾಃ .
ಉಚ್ಯತೇ-ನ ಶಕ್ಯಮೇತದಾಪಾದಯಿತುಂ . ಕಸ್ಮಾತ್ ?ಅಸಂಹತತ್ವಸಿದ್ಧೌ
ವಾದಪ್ರವೃತ್ತೇಃ .ಸಿದ್ಧೇ ಸತ್ಯಸಂಹತತ್ವೇ ಪುರುಷಸ್ಯಾಯಂ ವಾದಃ ಪ್ರವೃತ್ತಃ .
ತಸ್ಮಾನ್ನ ಪಾರಾರ್ಥ್ಯಮನೇನ ಬಾಧ್ಯತೇ . ಕಥಮವಗಮ್ಯತ ಇತಿ ಚೇತ್,

ಪ್ರತ್ಯಕ್ಷತೋಽನುಪಲಬ್ಧೇಃ .ಸತಿ ಹಿ ಸಂಘಾತತ್ವೇ ದೇವದತ್ತಾದಿವದಯಂ ಪುರುಷಃ
ಪ್ರತ್ಯಕ್ಷತ ಏವೋಪಲಭ್ಯೇತ . ತಥಾ ಚ ಸತಿ ಸಂಶಯಾಭಾವಾತ್ಪ್ರವೃತ್ತಿರೇವಾಸ್ಯ
ವಾದಸ್ಯ ನ ಸ್ಯಾತ್ . ತಸ್ಮಾದಯುಕ್ತಂ ಸಂಹತಾರ್ಥಾಃ ಶಯನಾದಿವಚ್ಚಕ್ಷುರಾದಯಃ
.

ಆಹ,ಪರಸ್ಪರೋಪಕಾರಿತ್ವಾತ್ಪಾರಾರ್ಥ್ಯಸಿದ್ಧಿಃ .ಇಹ ಕ್ಷೇತ್ರೋದಕಸೂರ್ಯಾದಯಃ
ಶಸ್ಯಾದೀನಾಮುಪಕಾರಕಾಃ . ತಥಾ ಕಾರ್ಯಕಾರಣತ್ವಾತ್ಸಂಘಾತಶ್ಚ .ಯಥೋಕ್ತಂ
ತಸ್ಮಾದಯುಕ್ತಮೇತೇಷಾಂ ಪಾರತಂತ್ರ್ಯಮಿತಿ .

ಉಚ್ಯತೇ-ನಶಯನಾದಿವತ್ತತೋಽನ್ಯೇನಾರ್ಥವತ್ತ್ವಾತ್ .ತದ್ಯಥಾ ಶಯನಾದ್ಯಂಗಾನಾಂ
ಸತಿಪರಸ್ಪರೋಪಕಾರಿತ್ವೇ ತತೋಽನ್ಯೇನಾರ್ಥವತ್ತ್ವಾತ್ತದಭಾವೇಚಾರ್ಥಾನರ್ಥಕ್ಯಂ
.

ಏವಂ ಚಕ್ಷುರಾದೀನಾಂ ಸತಿ ಪರಸ್ಪರೋಪಕಾರಿತ್ವೇ ತತೋಽನ್ಯೇನಾರ್ಥವತ್ತ್ವಂ
ಭವಿತುಮರ್ಹತಿ . ತದಭಾವೇ ಚಾರ್ಥಾನರ್ಥಕ್ಯಮಿತಿ .

ಆಹ, ಶಯನಾದೀನಾಂ ದೇವದತ್ತಾರ್ಥತ್ವಾತ್ತಸ್ಯ ಚ ಭೇದಾ
ಬಹಿರ್ಭಾವಾತ್ಪರಸ್ಪರಾರ್ಥತ್ವಪ್ರಸಂಗಃ .ಏವಂ ಶಯನಾದಯೋ ದೇವದತ್ತಾರ್ಥಾಃ,
ಕಾರ್ಯಕಾರಣಸಂಘಾತಶ್ಚ ದೇವದತ್ತಶಬ್ದವಾಚ್ಯಸ್ತತ್ರ ಭೇದಾನಾಮೇವ
ಭೇದಾರ್ಥತ್ವಾತ್ಪುರುಷಾರ್ಥಸಿದ್ಧಿಃ . ದೃಷ್ಟಾಂತಾಭಾವೋ ವಾ . ಅಥ ಮತಂ
ಶಯನಾದಯೋ
ನ ದೇವದತ್ತಾರ್ಥಾಃ, ಕಿಂ ತರ್ಹಿ ಕ್ಷೇತ್ರಜ್ಞಾರ್ಥಾಃ . ತಥಾ ಸತಿ ಸಾಧ್ಯಸಮೋ
ದೃಷ್ಟಾಂತ ಇತಿ .

ಉಚ್ಯತೇ- ನ, ಪ್ರಸಿದ್ಧ್ಯನುರೋಧಾತ್ . ಸತ್ಯಂ ಕಾರ್ಯಕಾರಣಸಂಘಾತಸ್ಯ
ಪಾರಾರ್ಥ್ಯಂ .

ಭೋಕ್ತೃತ್ವಂ ನೋಪಪದ್ಯತೇ . ಲೋಕೇ ತು ದೇವದತ್ತಾರ್ಥತ್ವಂ ಶಯನಾದೀನಾಂ
ಪ್ರಸಿದ್ಧಂ .

ಅತಸ್ತದನುಗಚ್ಛಂತೋ ವಯಮಪ್ಯೇವಂ ಬ್ರೂಮಃ . ಕಸ್ಮಾತ್ ?ಪ್ರಸಿದ್ಧೇಃ .
ಪ್ರಸಿದ್ಧೇನ ಹ್ಯಪ್ರಸಿದ್ಧಂ ತದ್ಧರ್ಮತಾಮಾಪದ್ಯತೇ ಭವದ್ಭಿರಪ್ಯುಕ್ತಂ
᳚ಯಸ್ಯ ಹಿ ಪ್ರತಿಕ್ಷಣಮನ್ಯಥಾತ್ವಂ ನಾಸ್ತಿ ತಸ್ಯ ಬಾಹ್ಯಪ್ರತ್ಯಯಯೋಃ ಭೇದಃ,
ಪಶ್ಚಾದ್ವಿಶೇಷಗ್ರಹಣೇ ನಾಸ್ತಿ .ತದ್ಯಥಾ ಭೂಮೇರಪಚ್ಯಮಾನಾಯಾಃ ಪಾಕಜಾನಾಂ
. ᳚ ನ ಚ ಭೂಮೇಃ ಪ್ರತಿಕ್ಷಣಮನ್ಯಥಾತ್ವಂ ನಾಸ್ತಿ,ಅಕ್ಷಣಿಕತ್ವಪ್ರಸಂಗಾತ್ .

ಸೌಕ್ಷ್ಮ್ಯಾದ್ದುರಧಿಗಮೋ ಭೇದ ಇತಿ ದೃಷ್ಟಾಂತಃ ಪ್ರಯುಕ್ತಃ . ತಸ್ಮಾತ್ಸಿದ್ಧಂ
ಸಂಘಾತಪರಾರ್ಥತ್ವಾದಸ್ತಿ ಪುರುಷಃ .
ಇತಶ್ಚ-
.. ತ್ರಿಗುಣಾದಿವಿಪರ್ಯಯಾತ್ ..

ತ್ರಿಗುಣಮವಿವೇಕಿ ವಿಷಯಃ ಸಾಮಾನ್ಯಮಚೇತನಂ ಪ್ರಸವಧರ್ಮಿ ಚ
ಬಾಹ್ಯಾಧ್ಯಾತ್ಮಿಕಂ ತಥಾ ಪ್ರಧಾನಂ . ತತ್ರ ಯದ್ಯೇತಾವದೇತತ್ಸ್ಯಾತ್ ಕಿಮಪೇಕ್ಷ್ಯ
ವ್ಯಕ್ತಾವ್ಯಕ್ತಯೋಸ್ತ್ರೈಗುಣ್ಯಾದಿತಿ ?

ಕಿಂ ಚಾನ್ಯತ್ .

..ಅಧಿಷ್ಠಾನಾತ್ . ..

ಇಹಾಕಸ್ಮಿಕ್ಯಾಂ ಪ್ರಧಾನಪ್ರವೃತ್ತಾವರ್ಥವಶಃ ಸನ್ನಿವೇಶನಿಯಮೋ
ನ ಸ್ಯಾತ್ . ಶ್ರೋತ್ರಾದಿ ಪೃಥಿವ್ಯಾದೀನಾಂ ದೇವಮಾನುಷತಿರ್ಯಕ್ಷು
ಹಿತಯೋಗಾರ್ಥಶ್ಚಾಪ್ರತಿಷೇಧಾರ್ಥಶ್ಚ ಸಃ . ತಸ್ಮಾದಸ್ತಿ ತದ್ವ್ಯತಿರಿಕ್ತೋ
ಯದಧಿಷ್ಠಿತಾನಾಂ ಗುಣಾನಾಮಯಂ ಚಿತ್ರರೂಪೋ ವಿಪರಿಣಾಮಃ .
ಕರ್ತೃತ್ವಪ್ರಸಂಗಾದಧಿಷ್ಠಾನಾನುಪಪತ್ತಿರಿತಿ ಚೇತ್,ಸ್ಯಾನ್ಮತಂ ಯದಿ ಗುಣಾನಾಂ
ಪುರುಷಾಧಿಷ್ಠಿತಾನಾಂ ಪ್ರವೃತ್ತಿರಭ್ಯುಪಗಮ್ಯತೇ, ಕರ್ತೃತ್ವಮಸ್ಯ ಪ್ರಾಪ್ತಂ .

ಅಥಾಕರ್ತಾ ನ ತರ್ಹ್ಯಸ್ತ್ಯಧಿಷ್ಠಾತೃತ್ವಮಿತಿ .ಏತಚ್ಚಾಯುಕ್ತಂ . ಕಸ್ಮಾತ್ ?ಅರ್ಥೇ
ತದುಪಚಾರಾತ್ .ಯಥಾಽಪುರುಷಾರ್ಥಃ ಸಿದ್ಧ್ಯತಿ ತಥಾ ಗುಣಾ ಕಾರ್ಯಕಾರಣಭಾವೇನ
ವ್ಯೂಹ್ಯಂತ ಇತ್ಯತಸ್ತತ್ಪಾರತಂತ್ರ್ಯಾದೇಷಾಮಧಿಷ್ಠಿತತ್ವಮುಪಪದ್ಯತೇ,ಪುರುಷಸ್ಯ
ಚಾಧಿಷ್ಠಿತೃತ್ವಂ .ಅತೋ ನಾಸ್ಯ ಕರ್ತೃತ್ವಪ್ರಸಂಗಃ . ತಸ್ಮಾದ್ಯುಕ್ತಮೇತತ್
ಅಧಿಷ್ಠಾನಾತ್ಪುರುಷಃ .
ಕಿಂಚಾನ್ಯತ್ .

..ಪುರುಷೋಽಸ್ತಿ ಭೋಕ್ತೃಭಾವಾತ್ ..

ಇಹ ಸುಖದುಃಖಮೋಹಾತ್ಮಕತ್ವಾದಚೇತನಂ ವ್ಯಕ್ತಮವ್ಯಕ್ತಂ ಚ, ತಸ್ಮಾದಸ್ಯ
ಪರಸ್ಪರೇಣ ಭೋಗೋ ನೋಪಪದ್ಯತೇ, ಇತ್ಯವಶ್ಯಂ ಭೋಕ್ತ್ರಾ ಭವಿತವ್ಯಂ .

ಭೋಕ್ತಾ ಸ ಪುರುಷಃ .
ಆಹ, ಕಃ ಪುನರಯಂ ಭೋಗೋ ನಾಮ ?

ಉಚ್ಯತೇ-ಭೋಗ ಉಪಲಬ್ಧಿಸದ್ಭಾವಾತ್ .

ವಿಜ್ಞಾನಮೇವ ಹಿ ವಿಷಯೋಪಲಬ್ಧಿಸಮರ್ಥಮಿತ್ಯತಸ್ತಾವನ್ಮಾತ್ರಮೇವಾಸ್ತು ಕಿಂ
ಪುರುಷೇಣ
ಪರಿಕಲ್ಪಿತೇನೇತಿ ?

ಉಚ್ಯತೇ- ಕಿಂ ಪುನರಿದಂ ವಿಜ್ಞಾನಂ ನಾಮೇತಿ ?

ಆಹ,ಚಿತ್ತಂ ಮನೋ ವಿಜ್ಞಾನಮಿತಿ . ತಚ್ಚ ಷಡ್ವಿಧಂ ಜ್ಞಾನಂ-
ಚಕ್ಷುರ್ವಿಜ್ಞಾನಂ, ಶ್ರೋತ್ರವಿಜ್ಞಾನಂ,ಘ್ರಾಣವಿಜ್ಞಾನಂ,
ಜಿಹ್ವಾವಿಜ್ಞಾನಂ, ಕಾಯವಿಜ್ಞಾನಂ,ಮನೋವಿಜ್ಞಾನಮಿತಿ . ತತ್ರ
ರೂಪಂ ಪ್ರತೀತ್ಯ ಚಕ್ಷುಶ್ಚೋತ್ಪದ್ಯತೇ ಚಕ್ಷುರ್ವಿಜ್ಞಾನಂ .ಏವಂ
ಶ್ರೋತ್ರಶಬ್ದಘ್ರಾಣಗಂಧಜಿಹ್ವಾರಸಮನೋಧರ್ಮಾಶ್ಚಿತ್ತಮುತ್ಪಾದಯಂತಿ .

ತಸ್ಯ ಧರ್ಮಾಃ -ವೇದನಾ,ಸಂಜ್ಞಾ,ಸ್ಪರ್ಶೋ,ಮನಃ,ಸಂಸ್ಕಾರ ಏವಮಾದಯಃ
ತಸ್ಮಾದ್ವಿಜ್ಞಾನಸ್ಕಂಧಸ್ಯೈವೋಪಭೋಗಸಾಮರ್ಥಾನ್ನಾಸ್ತ್ಯಾತ್ಮೇತಿ .

ಉಚ್ಯತೇ-ನ,ಅಚೇತನವಿಕಾರಸ್ಯ ಚೇತನಾನುಪತ್ತೇಃ . ತತ್ತು
ಖಲ್ವಿದಮಿಷ್ಯತೇ ರೂಪಂ ಪ್ರತೀತ್ಯ ಚಕ್ಷುಶ್ಚೋತ್ಪದ್ಯತೇ
ಚಕ್ಷುರ್ವಿಜ್ಞಾನಮಿತ್ಯಾದಿ, ತೇನಾಚೇತನವಿಕಾರತ್ವಾತ್ತದಚೇತನಂ
ಘಟಾದಿವದಿತ್ಯಾಪನ್ನಂ .ತಸ್ಮಾನ್ಮನೋಧರ್ಮಶ್ಚೇತನೇತಿಮನೋರಥಮಾತ್ರಮೇತತ್
.

ವಿಲಕ್ಷಣಕಾರ್ಯೋತ್ಪತ್ತಿದರ್ಶನಾತ್ತತ್ಸಿದ್ಧಿರಿತಿ ಚೇತ್,ಸ್ಯಾನ್ಮತಂ ನಾಯಂ
ನಿಯಮಃ ಯದುತ ಯಜ್ಜಾತೀಯಂ ಕಾರಣಂ ತಜ್ಜಾತೀಯಕೇನ ಕಾರ್ಯೇಣ
ಭವಿತವ್ಯಂ .

ಕಿಂ ತರ್ಹಿ ವಿಲಕ್ಷಣಕಾರ್ಯೋತ್ಪತ್ತಿರಿತಿ ಭಾವಾನಾಮುಪಲಭ್ಯತೇ .

ತದ್ಯಥಾ- ಶೃಂಗಾಚ್ಛರೋ ಜಾಯತೇ, ಗೋಲೋಮಾಽವಿಲೋಮಭ್ಯೋ
ದೂರ್ವಾ .ವತ್ಸತರಾನ್ಮುಕ.ಯಶ್ಚಂದ್ರಕಾಂತೇಂದುಸಂಯೋಗಾತ್ಸಲಿಲಂ .

ಸೂರ್ಯಕಾಂತಗೋಮಯಾರ್ಕಸಂಪರ್ಕಾತ್ಸುಧೋದಕಸಂಪರ್ಕಾದರಣೀನಿರ್ಮಥನಾಚ್ಚಾಗ್ನಿಃ
.

ಏವಮಚೇತನೇಭ್ಯೋ ರೂಪಾದಿಭ್ಯಶ್ಚೇತನಮುತ್ಪದ್ಯತ ಇತಿ .

ಏತಚ್ಚಾಯುಕ್ತಂ,ಚೇತನಾಚೇತನೋತ್ಪತ್ತಿನಿಯಮವತ್ತನ್ನಿಯಮಾತ್ .ಯಥಾ
ಸತ್ಯೇತಸ್ಮಿನ್ವಿಲಕ್ಷಣಕಾರ್ಯಪ್ರಾದುರ್ಭಾವೇ ಭವತಶ್ಚೇತನಾಚ್ಚಿತ್ತಾನ್ನಾಚೇತನಂ
ಘಟಾದ್ಯುತ್ಪದ್ಯತ ಇತಿ ನಿಯಮಃ,ತಥಾ ಸತ್ಯೇತಸ್ಮಿನ್ವಿಲಕ್ಷಣಕಾರ್ಯಪ್ರಾದುರ್ಭಾವೇ
ನಾಚೇತನೇಭ್ಯೋ ರೂಪಾದಿಭ್ಯಶ್ಚೇತನಂ ಚಿತ್ತಮುತ್ಪದ್ಯತ

ಇತ್ಯಯಂ ನಿಯಮೋ ನಃ . ತಸ್ಮಾದೇಷಾಂ ದೃಷ್ಟಾನಾಂ ಸತಿ ಬಹುತ್ವೇ
ಮಾಯಾಕಾರನಗರವಿನ್ಯಾಸವದಯಥಾರ್ಥಜ್ಞಾನವಿಷಯತ್ವಾದಸಾಧೀಯಸ್ತ್ವಂ .

ಪ್ರದೀಪವತ್ತದ್ವ್ಯವಸ್ಥೇತಿ ಚೇತ್,ಸ್ಯಾದೇತತ್ಯಥಾಽಚೇತನೇಭ್ಯಃ
ಸತ್ತ್ವಾದಿಭ್ಯೋಽವ್ಯವಸಾಯಕಂಘಟಾದ್ಯುತ್ಪದ್ಯತ ಇತಿನೇದಾನೀಂವ್ಯವಸಾಯಕೋ
ಮಹಾನ್ನೋತ್ಪದ್ಯತೇ .ಏವಂ ರೂಪಾದಿಭ್ಯೋಽಚೇತನಂ ಘಟಾದ್ಯುತ್ಪದ್ಯತ ಇತಿ
ನೇದಾನೀಂ ಚೇತನಂ ಚಿತ್ತಂ ನೋತ್ಪದ್ಯತ ಇತಿ .ಏತದಪ್ಯನುಪಪನ್ನಂ . ಕಸ್ಮಾತ್
? ಶಕ್ತಿಭೇದಾತ್ .ಪ್ರಕಾಶಸ್ವಾಭಾವ್ಯಾದ್ವ್ಯವಸಾಯಾತ್ಮಕಂ ಸತ್ತ್ವಂ . ತದ್ಯುಕ್ತಂ
ಯದಿತತ್ಪ್ರಾನ್ಯಾದ್ವ್ಯವಸಾಯಾತ್ಮಕೋಮಹಾನುತ್ಪದ್ಯತೇ .ತಮಃಪ್ರಾಧಾನ್ಯಾದ್ವ್ಯವಸಾಯಕಾ
ಘಟಾದಯಃ . ಭವತಸ್ತ್ವೇಕಾಕಾರಾಃ ರೂಪಾದಯಃ ತಸ್ಮಾದಾಯಮಸಮಃ
ಸಮಾಧಿರಿತಿ .

ಆಹ, ಕಿಂ ವ್ಯವಸಾಯಚೈತನ್ಯಯೋಃ ಕಶ್ಚಿದ್ರೂಪಭೇದೋಽಸ್ತಿ ನ ವೇತಿ ?

ಉಚ್ಯತೇ- ಕಿಂ ತರ್ಹಿ ತ್ರೈಗುಣ್ಯಾತ್ಸತಿ ಪ್ರತ್ಯಯರೂಪತ್ವೇ ಸಂವೇದ್ಯಾ ಬುದ್ಧಿರ್ಯಥಾ
ತು
ವ್ಯವಸಾಯರೂಪಂ ತಥಾ ಚೈತನ್ಯರೂಪಮಿತಿ . ತಥಾ ಚ ವಾರ್ಷಗಣಾಃ ಪಠಂತಿ-
ಬುದ್ಧಿವೃತ್ತ್ಯಾವಿಷ್ಟೋ ಹಿಪ್ರತ್ಯಯತ್ವೇನಾನುವರ್ತಮಾನಾಮನುಯಾತಿಪುರುಷಇತಿ
.ಆಹ ಚ
ಅರ್ಥಾಕಾರ ಇವಾಭಾತಿಯಥಾ ಬುದ್ಧಿಸ್ತಥಾ ಪುಮಾನ್ .

ಆಭಾಸಮಾನೋ ಬುದ್ಧ್ಯಾಽತೋ ಬೋದ್ಧಾ ಮಣಿವದುಚ್ಯತೇ ..

ಯಥಾಯಥಾ ಮನೋವೃತ್ತಿಃ ಪುರುಷೋಽಸ್ತಿ ತಥಾ ತಥಾ .

ಬುದ್ಧಿರೂಪಮವಾಪ್ನೋತಿ ಚೇತನತ್ವಾತ್ಪರಾಶ್ರಯಂ ..

ಆಹ, ರೂಪಾಭೇದಾತ್ಪುರುಷಾಂತಃಕರಣಯೋರನ್ಯತರಪರಿಕಲ್ಪನಾಽನರ್ಥಕ್ಯಂ .

ಯದಿ
ತರ್ಹಿ ಯಥಾ ವ್ಯವಸಾಯರೂಪಂ ತಥಾ ಚೈತನ್ಯರೂಪಂ, ಏವಂ ಸತಿ
ವ್ಯವಸಾಯಮಾತ್ರಂ
ಪರಿಕಲ್ಪನೀಯಂಚೈತನ್ಯಮಾತ್ರಂ ವಾ ?ಕಸ್ಮಾತ್ ?ನಹ್ಯೇಕಾಂತಕಾರಿಣೋರ್ಯುಗಪತ್
ಕಲ್ಪನೇ ಸಾಮರ್ಥ್ಯಮಸ್ತಿ .ರೂಪಾಂತರಾಭಿಧಾನಂವಾ .ಅಥವ್ಯವಸಾಯಚೈತನ್ಯಯೋಃ
ಪದಾರ್ಥಾನಾಮಂತರಮೇವೇತಿನಿತ್ಯತೋವಿಶೇಷ್ಯತೇ,ತರ್ಹಿವಕ್ತವ್ಯಮಿದಮಮುಷ್ಯೈವ
ರೂಪಂ ನಾಮುಷ್ಯೇತಿ .

ಉಚ್ಯತೇ- ಯ ಏವಮಾಹ ರೂಪಾಭೇದಾದರ್ಥಾಭೇದ ಇತಿ ಸ ತಾವದಿದಂ
ಪ್ರಷ್ಟವ್ಯಃ-
ಅಥ ಕಿಂ ?ಭವತಃ ಕಿಂ ವಿಜ್ಞಾನವಿಷಯಯೋರಾಕಾರಹೇದೋಽಸ್ತಿ ಉತ ನಾಸ್ತೀತಿ ?

130 sanskritdocuments.org



ಯುಕ್ತಿದೀಪಿಕಾ

ನೇತ್ಯಾಹ . ಕಸ್ಮಾತ್ ?ಆಕಾರಾಂತರೇ ಸತಿ ವಿಷಯಪರಿಚ್ಛೇದಾನುಪಪತ್ತೇಃ .
ನ ಹಿ ವಿಷಯಸ್ಯ ವಿಜ್ಞಾನಪ್ರತ್ಯವಭಾಸಮಂತರೇಣ ಶಕ್ಯಂ ಸ್ವರೂಪಂ
ಪರಿಚ್ಛೇತ್ತುಂ . ತತ್ರ ಯದನ್ಯಾಕಾರೋ ಗೌರನ್ಯಾಕಾರಂ ಗೋವಿಜ್ಞಾನಂ
ಸ್ಯಾತ್ತೇನ ಯಥಾಽನ್ಯಾಕಾರೇಣಾಶ್ವವಿಜ್ಞಾನೇನಾನ್ಯಾಕಾರಸ್ಯ ಗೋರಪರಿಚ್ಛೇದಃ,
ಏವಮನ್ಯಾಕಾರೇಣ ಗೋವಿಜ್ಞಾನೇನಾನ್ಯಾಕಾರಸ್ಯ ಗೋಪರಿಚ್ಛೇದಃ ಸ್ಯಾತ್ .

ತಸ್ಮಾನ್ನಾಸ್ತಿ
ವಿಷಯವಿಜ್ಞಾನಯೋರಾಕಾರಭೇದ ಇತಿ .

ಉಚ್ಯತೇ-ತಯೋರಿದಾನೀಂವಿಷಯವಿಷಯವಿಜ್ಞಾನಯೋಃ ಕಿಮುಭಯತ್ವಮುತಾಭೇದ
ಇತಿ ?

ಆಹ, ಕಸ್ಮಾತ್ ?ಜ್ಞಾಪ್ಯಜ್ಞಾಪಕಭಾವಾದಿತಿ .

ಉಚ್ಯತೇ-
ಜ್ಞಾನವಿಜ್ಞೇಯಯೋರ್ಯದ್ವದ್ರೂಪಾಭೇದೇಽಪಿ ಭಿನ್ನತಾ .

ಗ್ರಾಹ್ಯಗ್ರಾಹಕಭಾವೇನ ತಥೈವಾತ್ಮಪ್ರಕಾಶಯೋಃ ..
ಯಥೈವ ತರ್ಹಿ ಭವತಃ ಸತ್ಯಪ್ಯಾಕಾರಭೇದೇ
ಜ್ಞಾನವಿಜ್ಞೇಯಯೋರ್ಗ್ರಾಹ್ಯಗ್ರಾಹಕಭಾವಪರಿಕಲ್ಪನಾದ್ಭೇದ ಏವಂ
ಪುರುಷಾಂತಃಕರಣಯೋರಪೀತಿ . ಗ್ರಾಹ್ಯಗ್ರಾಹಕಭಾವಾಸಿದ್ಧೇರಯುಕ್ತಮಿತಿ
ಚೇತ್ ಸ್ಯಾದೇತತ್, ಯಥಾ ಗೋತದ್ವಿಜ್ಞಾನಯೋರ್ಗ್ರಾಹ್ಯಗ್ರಾಹಕಭಾವೋ
ನಿಶ್ಚಿತೋ
ನೈವಂ ಪುರುಷಾಂತಃಕರಣಯೋಃ . ತಸ್ಮಾದ್ವೈಷಮ್ಯಮಿತಿ .ಏತದನುಪಪನ್ನಂ .

ಕಸ್ಮಾತ್ ?ಮಾರ್ಗಾಂತರಗಮನಾತ್ .ಪ್ರಾಗುಕ್ತಂ ಯೇಷಾಮಾಕಾರಭೇದೋ ನಾಸ್ತಿ
ತೇಷಾಮೇಕತ್ವಂ . ಇದಾನೀಂ ತು ರೂಪಾಭೇದೇಽಪಿ ಗ್ರಾಹ್ಯಗ್ರಾಹಕಭಾವಾದೇವಂ
ಬ್ರುವತೋ
ಮಾರ್ಗಾಂತರಂ .ಜ್ಞಾನಮಾತ್ರಾಭ್ಯುಪಗಮಾದಶಾಕ್ಯೀಯಮಿತಿ ಚೇತ್ ಸ್ಯಾನ್ಮತಂ,
ಜ್ಞಾನಮೇವಾಂತರಾಸದ್ವಿಷಯಭೂತಾನುರಂಜಿತಂ ವಿಷಯವಿಷಯಿರೂಪೇಣ
ಪ್ರತ್ಯವಭಾಸತೇ .ನ ತು ಕಿಂಚಿದ್ಬಾಹ್ಯಂ ಕಿಂಚಿದ್ ಗ್ರಾಹ್ಯರೂಪಾಪನ್ನಮಸ್ತಿ .
ತಸ್ಮಾಜ್ಜ್ಞಾನವಿಜ್ಞೇಯಯೋರ್ಗ್ರಾಹ್ಯಗ್ರಾಹಕಭೇದಾದ್ಭೇದ ಇತ್ಯಶಾಕ್ಯೀಯಮೇತತ್
ಇತಿ .

ತದಪ್ಯಯುಕ್ತಂ .ಕಸ್ಮಾತ್ ?ಸಿದ್ಧಾಂತಭೇದಾತ್ .ಯೇಷಾಂಬಾಹ್ಯೋ ವಿಷಯೋಽಸ್ತಿ
ತತ್ಪಕ್ಷೇಽಯಂ ದೋಷಃ .ಇತರೇಷಾಂ ತು ಜ್ಞಾನಮಾತ್ರಸ್ಯ ವಿಷಯವಿಷಯಿಭಾವಂ
ಪ್ರತಿಷೇತ್ಸ್ಯಾಮ ಇತಿ .

ಆಹ,ಏವಮಪಿವಿಷಯಾನವಸ್ಥಾಪ್ರಸಂಗಃ .ವಿಷಯಿಣೋವಿಷಯತ್ವಪ್ರತಿಜ್ಞಾನಾತ್
.

ಯದಿ ವಿಷಯಿಣೋಽಪ್ಯಧ್ಯವಸಾಯಸ್ಯ ವಿಷಯಭಾವಃ ಪ್ರತಿಜ್ಞಾಯತೇ, ತೇನ
ಪುರುಷಸ್ಯಾಪಿ ವಿಷಯಿಣೋಽನ್ಯೋ ವಿಷಯೀತಿ ಪ್ರಾಪ್ತಂ, ತಸ್ಯಾಪ್ಯನ್ಯ
ಇತ್ಯನವಸ್ಥಾಃ .
ಅಥ ಮಾ ಭೂದಯಂ ದೋಷ ಇತಿ ಪುರುಷೋ ನಿಶ್ಚಯರೂಪತ್ವಾನ್ನ ವಿಷಯೋ
ನ
ತರ್ಹ್ಯಧ್ಯವಸಾಯಾದಪಿ ನಿಶ್ಚೇತುರರ್ಥಾಂತರಂ ಕಲ್ಪಯಿತವ್ಯಮಿತಿ .

ಉಚ್ಯತೇ-ಚೇತನಾತ್ವಾತ್ಪುರುಷೇ ತದನುಪಪತ್ತಿಃ .
ಇಂದ್ರಿಯಾಣಿ ತಾವದ್ಗ್ರಹಣಮಾತ್ರರೂಪತ್ವಾದಪ್ರತ್ಯಯಾನೀತಿ
ಪ್ರತ್ಯಯವದಂತಸ್ತಾವತ್ಕರಣಂ ಪರಿಕಲ್ಪ್ಯತೇ .

ಅನಃಕರಣಮಪ್ಯುಪಾತ್ತವಿಷಯೇಂದ್ರಿಯವೃತ್ತ್ಯುಪನಿಪಾತಾತ್ತದ್ರೂಪಾಪತ್ತಾವಪಿ
ಸತ್ಯಾಮಚೇತನತ್ವಾತ್ಸ್ವಯಮುಪಲಬ್ಧುಮಸಮರ್ಥಮೇವ ವಿಷಯಮಿತ್ಯತೋ
ಭೋಕ್ತಾರಂ
ಚೇತನಂ ಪುರುಷಮಪೇಕ್ಷತೇ .ಪುರುಷಸ್ಯ ತು ಚೇತನತ್ವಾದ್ ದ್ರಷ್ಟ್ರಂತರಮಶಕ್ಯಂ
ಕಲ್ಪಯಿತುಂ . ತಸ್ಮಾನ್ನಾನವಸ್ಥಾಪ್ರಸಂಗಃ .
ಆಹ,ಪುರುಷಸ್ಯಾಧ್ಯವಸಾಯಕರ್ತೃತ್ವಪ್ರಸಂಗಃ,ಚೈತನ್ಯಾತ್ .ಯದ್ಯಚೇತನಾ
ಬುದ್ಧಿಸ್ತೇನ ತಸ್ಯಾ ಅಧ್ಯವಸಾಯೋ ವೃತ್ತಿರ್ಘಟಾದಿವನ್ನ ಪ್ರಾಪ್ನೋತಿ .ಅತಃ
ಪುರುಷಸ್ಯಾಧ್ಯವಸಾಯಃ ಪ್ರಾಪ್ತಃ . ತತಶ್ಚ ಬುದ್ಧ್ಯಭಾವ ಇತಿ .

ಉಚ್ಯತೇ-ನ, ಕೈವಲ್ಯಾದಪ್ರತಿಬಂಧಪ್ರಸಂಗಾತ್ .ಅನಾಮಿಶ್ರರೂಪಂ
ಪುರುಷತತ್ತ್ವಮಿತಿ ಏತದುಪರಿಷ್ಟಾದ್ವಕ್ಷ್ಯಾಮಃ .ಸಯದಿ ವ್ಯವಸಾಯಾತ್ಮಕಃ
ಸ್ಯಾತ್,ಅಪ್ರತಿಬಂಧೇನ ದಿಙ್ನಿಶ್ಚಯಾದಿಷು ಸುಪ್ತಮತ್ತಮೂರ್ಚ್ಛಿತಾನಾಂ ಚ
ವ್ಯವಸಾಯಃ ಸ್ಯಾತ್ .ದೃಷ್ಟಸ್ತ್ವೇವಮವಸ್ಥಸ್ಯ ವ್ಯವಸಾಯಪ್ರತಿಬಂಧಃ .
ತಸ್ಮಾನ್ನ ಪುರುಷಸ್ಯ ವ್ಯವಸಾಯಹ .ಯಸ್ಯ ಪುನರಂತಃಕರಣಂ ವ್ಯವಸಾಯಕಂ
ತಸ್ಯೈವಂದೋಷೋ ನಾಸ್ತಿ .ಕಸ್ಮಾತ್ ?ತ್ರೈಗುಣ್ಯಾತ್ .ಸತ್ತ್ವಾದಿಸಂಸ್ಥಾನವಿಶೇಷೋ
ಹಿ ಬುದ್ಧಿಃ, ಕರಣಾಂತರಪ್ರತಿಷೇಧಾತ್ . ತತ್ರ ಯದಾಧ್ಯವಸಾಯಲಕ್ಷಣಂ
ಸತ್ತ್ವಂ ಗುಣಾಭಾವಾತ್ಪ್ರಧಾನಭೂತೇನ ತಮಸಾ ತಿರಸ್ಕೃತಶಕ್ತಿ ಭವತಿ
ತದಾಽಧ್ಯವಸಾಯಪ್ರತಿಬಂಧಃ .
ಆಹ, ಕಥಂ ಪುನರೇತದ್ ಗಮ್ಯತೇ ಸರ್ವಮಿದಮಚೇತನಮಿತಿ ?

ಉಚ್ಯತೇ-ಪ್ರಕೃತಿವಿಕಾರಭೂತತ್ವಾತ್ .ಇಹಯತ್ಪ್ರಕೃತಿವಿಕಾರಭೂತಂ
ತದಚೇತನಂ . ತದ್ಯಥಾ ತಂತುಪಟಾದಯಃ ಪ್ರಕೃತಿವಿಕಾರಭೂತಂ
ತಸ್ಮಾದಚೇತನಂ .ಆಕಾಶೇ ದರ್ಶನಾನ್ನೈಕಾಂತ ಇತಿ ಚೇನ್ನ,ಅಸಿದ್ಧತ್ವಾತ್ .

ನ ಹ್ಯಾಕಾಶಸ್ಯಾತ್ಮಪಕ್ಷೇ ಪ್ರಕೃತಿವಿಕಾರತ್ವಾಭಾವಃ ಸಿದ್ಧಃ .

132 sanskritdocuments.org



ಯುಕ್ತಿದೀಪಿಕಾ

ತಸ್ಮಾದ್ಯುಕ್ತಮೇತತ್ಪ್ರಕೃತಿವಿಕಾರಭೂತತ್ವಾದಚೇತನಂ ಸರ್ವಂ .ಅತ ಏವ ಚ
ಚೇತನಸ್ಯಾಪ್ರಕೃತಿವಿಕಾರಭೂತತ್ವಂ ಪರಸ್ಪರವೈಧರ್ಮ್ಯಾತ್ . ತಸ್ಮಾನ್ನಾನ್ಯಸ್ಯ
ಪರಮಾರ್ಥಸ್ಯ ಭೋಕ್ತೃತ್ವಮಾಚೇತನ್ಯಾದುಪಪದ್ಯತೇ,ನ ಚೇತ್ ಸೂಕ್ತಂ
ಭೋಕ್ತೃಭಾವಾದಸ್ತಿ ಪುರುಷಃ .
.. ಕೈವಲ್ಯಾರ್ಥಂ ಪ್ರವೃತ್ತೇಶ್ಚ .. 17 ..

ಇಹ ಪ್ರವೃತ್ತಿಮತಾಂ ನಿಮಿತ್ತಮಂತರೇಣ ನಿವೃತ್ತಿರ್ನೋಪಪದ್ಯತೇ . ಪ್ರಧಾನಮಪಿ
ಚ
ಪ್ರವೃತ್ತಿಮದ್,ವ್ಯಕ್ತದರ್ಶನಾತ್ . ತಸ್ಮಾದ್ಯಸ್ಯ ಕೈವಲ್ಯಂ ಪ್ರಧಾನಪ್ರವೃತ್ತಿಹೇತುಃ
ಸ ಪುರುಷಃ .ಪ್ರಧಾನಾನಭ್ಯುಪಗಮಾದುಭಯಾಪ್ರಸಿದ್ಧಿರಿತಿ ಚೇತ್ ಸ್ಯಾದೇತತ್,

ಪ್ರಧಾನಂ ಚೇತನವದಸ್ಮಾಕಮಪ್ರಸಿದ್ಧಂ .ಯಾವತ್ತಸ್ಯ ಕೈವಲ್ಯಾರ್ಥಂ
ಪ್ರವೃತ್ತಿರ್ಭವತಾ ಪುರುಷಾಸ್ತಿತ್ವೇ ಲಿಂಗಮಪದಿಶ್ಯತೇ ತದಿದಮಸಿದ್ಧಂ
ಪ್ರದಿಪಾದ್ಯತ ಇತಿ .ಏತಚ್ಚಾಯುಕ್ತಂ . ಕಸ್ಮಾತ್ ?ಪೂರ್ವಂ ತತ್ಪ್ರತಿಪಾದನಾತ್ .

ಪ್ರಾಕ್ಪ್ರಧಾನಮಪ್ರತಿಪಾದ್ಯೈವಮಾಚಕ್ಷಾಣಃ ಸತ್ಯಮೇವಂ ಪರ್ಯನುಯೋಗಾರ್ಹಃ
ಸ್ಯಾತ್,

ಸಾಧಿತಂ ತು ಪ್ರಧಾನಂ ಪರಿಮಾಣಾದಿಭಿರಿತ್ಯತೋ ನ ಕಿಂಚಿದೇತತ್ .

ಸರ್ವಾಚಾರ್ಯವಿಪ್ರತಿಪತ್ತೇಃ ಪುರುಷಾರ್ಥಸಿದ್ಧಿರಿತಿ ಚೇತ್ ಸ್ಯಾನ್ಮತಂ, ಯದಿ
ಪುರುಷಸ್ಯ
ಸತ್ತ್ವಮೇವ ಸ್ಯಾತ್ತೇನ ತಂ ಪ್ರತ್ಯಾಚಾರ್ಯಾಣಾಂ ನ ಧರ್ಮವಿವಾದಃ ಸ್ಯಾತ್ .ಅಸ್ತಿ
ಚಾಸೌ .

ತಥಾ ಹಿ ಕೇಷಾಂಚಿನ್ನಿರ್ಗುಣಃ, ಕೇಷಾಂಚಿತ್ಪರವಾನ್ .ಅತಃ ಸರ್ವೇಷಾಂ ವಿಭುಃ,
ಪರಿಮಿತೋಽನ್ಯೇಷಾಂ,ತಥೈಕೋ ನೈಕ ಇತಿ .ತಸ್ಮಾದ್ಭ್ರಾಂತಿಮಾತ್ರಂ ಪುರುಷಕಲ್ಪನೇತಿ
.

ಏತದನುಪಪನ್ನಂ . ಕಸ್ಮಾತ್ ?ಸರ್ವಪದಾರ್ಥಾಭಾವಪ್ರಸಂಗಾತ್ . ರೂಪಾದಿಷ್ವಪಿ
ವಿಪ್ರತಿಪತ್ತೇಃ . ಕೇಷಾಂಚಿತ್ಕ್ಷಣಿಕಾಃ, ಕೇಷಾಂಚಿತ್ಕಾಲಾಂತರಾವಸ್ಥಾಯಿನಃ,
ತಥಾಶ್ರಿತಾಃ,ಸ್ವತಂತ್ರಾ ಇತ್ಯಾದಿ . ತಥಾ ಶ್ರೋತಾದೀನಿ ಭೌತಿಕಾನಿ,ಆಹಂಕಾರಿಕಾಣಿ,

ಪೌರುಷಾಣೀತಿ ವಿಪ್ರತಿಪತ್ತಿಃ .ಏವಂ ಸರ್ವಪದಾರ್ಥಾಭಾವಃ ಸ್ಯಾತ್ . ತಸ್ಮಾದಸ್ತಿ
ಪುರುಷಃ . ತತ್ರ ಯುಕ್ತಂ ಸರ್ವಪ್ರಮಾಣಾನುಪಲಬ್ಧೇರ್ನಾಸ್ತಿ ಪುರುಷ ಇತಿ
ಏತದಯುಕ್ತಂ.
ಯದಪ್ಯುಕ್ತಂ ᳚ಶೂನ್ಯಕಮಾಧ್ಯಾತ್ಮಿಕಂ ಪಶ್ಯೇತಿ ತಸ್ಯ ಪಶ್ಚಾತ್ಪ್ರತಿಷೇಧಂ
ವಕ್ಷ್ಯಾಮಃ .ಯತ್ಪುನರೇತದುಕ್ತಂ ᳚ಅಸ್ತಿ ಕರ್ಮಾಸ್ತಿ ವಿಪಾಕಃ ಕಾರಕಸ್ತು ನೋಪಲಭ್ಯತ
ಇತಿ ಸತ್ಯಮೇತತ್ .ನ ಹಿ ಪುರುಷಸ್ಕಂಧಾನಾಂ ನಿಕ್ಷೇಪೇ ಪ್ರತಿಸಂಧಾನೇಽನ್ಯತ್ರ
ವಾ ಕಾರಕ ಇತಿ ನಃ ಪಕ್ಷಃ . ತಸ್ಮಾಚ್ಛ್ರೇಯೋಽರ್ಥಿಭಿಃ ಸರ್ವಾಗಮತರ್ಕವಿರುದ್ಧಾಂ

ನೈರಾತ್ಮ್ಯವಾದಪರಿಕಲ್ಪನಾಭ್ರಾಂತಿಮಸಮಂಜಸಾಮಪೋಹ್ಯ ಪುರುಷಸತ್ತ್ವಪರಿಜ್ಞಾನಾದೇವ
ಜನನಮರಣಾದಿಸರ್ವೋಪದ್ರವಪ್ರತಿಪಕ್ಷಭೂತಂ ಪರಮಮೃತಂ ಧ್ರುವಂ
ಸ್ಥಾನಮವಾಪ್ತವ್ಯಮಿತಿ .. 17..

——————-

ಕಾರಿಕಾ 18

——————-

ಆಹ, ಗೃಹ್ಣೀಮಹೇ ತಾವದಸ್ತ್ಯಯಮಾತ್ಮೇತಿ . ಇದಾನೀಮನೇಕೋಽಥೈಕ ಇತಿ
ವಿಚಾರ್ಯಂ .

ಕುತಃ ಸಂಶಯ ಇತಿ ಚೇತ್,ಸಂಬಂಧಿನಾಮುಭಯಥಾ ದೃಷ್ಟತ್ವಾತ್ .ಇಹ
ಕಸ್ಯಚಿದನೇಕಸ್ಯಾನೇಕೇನ ಸಂಬಂಧ ಉಪಲಭ್ಯತೇ . ತದ್ಯಥಾ ಶ್ರೋತ್ರಾದಿನಾ
ಶರೀರಸ್ಯ . ಕಸ್ಯಚಿದೇಕಸ್ಯಾನೇಕೇನ . ತದ್ಯಥಾಽಽಕಾಶಸ್ಯ ಘಟಾದಿನಾ .

ಅಯಮಪಿಚಾತ್ಮಾ ಕಾರ್ಯಕಾರಣಸಂಬಂಧೀತ್ಯತಃ ಸಂಶಯಃ ಕಿಂ ಶ್ರೋತ್ರಾದಿವದನೇಕಃ,
ಆಕಾಶವದೇಕೋ ವೇತಿ ? ಕಿಂ ಚಾನ್ಯತ್ .ಆಚಾರ್ಯವಿಪ್ರತಿಪತ್ತೇಃ .ಔಪನಿಷದಾಃ
ಖಲು ಏಕ ಆತ್ಮೇತಿ ಪ್ರತಿಪನ್ನಾಃ . ಕಾಣಾದಾಕ್ಷಪಾದಾರ್ಹತಪ್ರಭೃತಯಃ
ಪುನರೇಕ ಇತಿ .ಯಥಾ ಚೈಕಾನೇಕತ್ವಂ ಪ್ರತ್ಯಾತ್ಮನೋ ವಿಪ್ರತಿಪತ್ತಿರೇವಂ
ಸಾಕ್ಷಿತ್ವೌದಾಸೀನ್ಯದ್ರಷ್ಟೃತ್ವಾಕರ್ತೃತ್ವೇಷು . ತಸ್ಮಾದ್ವಕ್ತವ್ಯಂ ಕಥಮೇತೇ
ಧರ್ಮಾಃ ಪುರುಷೇಽವತಿಷ್ಠಂತ ಇತಿ ?

ಉಚ್ಯತೇ-ಯತ್ತಾವದುಕ್ತಂ ಸಂಬಂಧಿತ್ವಾದಾತ್ಮಪದಾರ್ಥೇ ಸಂದೇಹಃ ಕಿಮನೇಕೋಽಥೈಕ
ಇತಿ,ಅತ್ರ ಬ್ರೂಮಃ-ಬಹವಃ ಪುರುಷಾ ಇತಿ ಪ್ರತಿಜ್ಞಾ . ಕಸ್ಮಾತ್ ?

..ಜನ್ಮಮರಣಕರಣಾನಾಂ ಪ್ರತಿನಿಯಮಾತ್ ..

ಜನ್ಮೇತಿ ಮಹದಾದೇಃ ಸೂಕ್ಷ್ಮಶರೀರಾಶ್ರಿತಸ್ಯ ಲಿಂಗಸ್ಯ ಯಥಾಸಂಸ್ಕಾರಂ
ಬಾಹ್ಯೇನ ಶರೀರೇಣ ಸಂಬಂಧಃ .ಮರಣಮಿತಿ ಪೂರ್ವಕೃತಸ್ಯ ಕರ್ಮಣಃ
ಫಲಭೋಗಪರಿಸಮಾಪ್ತೇಃ ಸಾಂಪ್ರತಸ್ಯ ಚಫಲಭೋಗಸ್ಯ ಪ್ರತ್ಯುಪಸ್ಥಾನೇ ಲಿಂಗಸ್ಯ
ಪೂರ್ವಶರೀರತ್ಯಾಗಃ . ಕರಣಂ ತ್ರಯೋದಶವಿಧಮಿತಿ (kA0 32)ವಕ್ಷ್ಯತಿ .ಜನ್ಮ ಚ
ಮರಣಂಚಕರಣಾನಿಚಜನ್ಮಮರಣಕರಣಾನಿ .ತೇಷಾಂಪ್ರತಿಪುರುಷಂನಿಯಮಃ
.ಏತಸ್ಮಾಲ್ಲಿಂಗಾದಾತ್ಮನೋ ಬಹುತ್ವಮವಸೀಯತೇ . ಏತದುಕ್ತಂ ಭವತಿ-
ಜನ್ಮಲಕ್ಷಣಂ
ಚ ಮರಣಲಕ್ಷಣಂ ಚ ಕಾರ್ಯಕಾರಣಸ್ಯಾವಸ್ಥಾಂತರಂ .ಪರಸ್ಪರವಿರೋಧಿನೀ
ತಮಃಪ್ರಕಾಶವತ್ . ತತ್ರ ಯದ್ಯೇಕ ಆತ್ಮಾ ಸ್ಯಾತ್ ತೇನಯಥೈಕಂ ದ್ರವ್ಯಂ
ತಮಃಪ್ರಕಾಶಾವೇಕಪ್ರದೇಶೋಪನಿಪಾತಿನೌ ನ ಶಕ್ನೋತ್ಯನುಭವಿತುಮಸಂಭವಾತ್,

ಏವಮಯಂ
ಜನ್ಮಮರಣೇಅಪಿನಶಕ್ನುಯಾದುಪಭೋಕ್ತುಂ .ಅಸ್ತಿ ಚಾಯಂಕೇನಚಿತ್ಕಾರ್ಯಕರಣೇನ

ಜನ್ಮೋಪಭೋಗಃ ಕೇನಚಿನ್ಮರಣೋಪಭೋಗಃ . ತೇನ ಮನ್ಯಾಮಹೇ ನಾನಾ
ಆತ್ಮಾನಃ,
ಯೇಷಾಂ ವಿರೋಧಿಧರ್ಮೋಪಭೋಗಸಾಮರ್ಥ್ಯಮಿತಿ . ತಥಾ ಕರಣಾನಾಂ
ಪ್ರಕಾಶಾತಿಶಯೋ
ವಿಷಯಗ್ರಹಣಲಕ್ಷಣಾಽಶುದ್ಧ್ಯತಿಶಯಶ್ಚಾಷ್ಟಾವಿಂಶತಿಧಾಽಶಕ್ತಿಃ,
ತಯೋಃ ಪರಸ್ಪರವಿರೋಧಾದೇಕೇನಾತ್ಮನಾ ಯುಗಪದುಪಭೋಗೋ
ನೋಪಪದ್ಯತೇ .ನ ಹಿ ಶಕ್ಯಮೇಕೇನಾತ್ಮನಾ ಪ್ರಕಾಶಾತಿಶಯೋ
ವಿಷಯಗ್ರಹಣಲಕ್ಷಣೋಽಶುದ್ಧ್ಯತಿಶಯಶ್ಚಾಶಕ್ತಿಲಕ್ಷಣೋ
ವಿರೋಧಿತ್ವಾದ್ಯುಗಪದುಪಭೋಕ್ತುಂ .ಅಸ್ತಿ ಚಾಯಂ ಕರಣನಿಮಿತ್ತಃ ಪ್ರತಿಪುರುಷಂ
ನಿಯಮಃ . ತೇನ ಮನ್ಯಾಮಹೇ ನಾನಾ ಆತ್ಮಾನ ಇತಿ .

ಕಿಂ ಚಾನ್ಯತ್ .

..ಅಯುಗಪತ್ಪ್ರವೃತ್ತೇಶ್ಚ .
ಪುರುಷಬಹುತ್ವಂ ಸಿದ್ಧಂ ..

ಕಸ್ಮಾತ್ ?ಅಯುಗಪತ್ಪ್ರವೃತ್ತೇಃ ಪ್ರಧಾನಸ್ಯೇತಿಶೇಷಃ,ಯಸ್ಯ ಪ್ರವೃತ್ತಿರುಪಪದ್ಯತೇ
.

ಕಸ್ಯ ಪ್ರವೃತ್ತಿರುಪಪದ್ಯತೇ ?

ಪ್ರಧಾನಸ್ಯ .
ಕಥಮಿತಿ ?

ಉಚ್ಯತೇ-ಯದ್ಯೇಕ ಆತ್ಮಾ ಸ್ಯಾತ್ತೇನೈಕಪುರುಷಾಧಿಕಾರನಿಬದ್ಧಂ ಪ್ರಧಾನಂ .

ಶಕ್ತಶ್ಚಾಸೌ ಯುಗಪದನೇಕಾನಿ ಶರೀರಾಣಿ ಉಪಭೋಕ್ತುಮಿತ್ಯತೋ
ಯಾವದ್ಭಿಃ ಶರೀರೈರಪಚಿತಾಸು ಕಾಲಮಾತ್ರಾಸ್ವಸ್ಮಿನ್ಭವಪರಿವರ್ತೇ
ಭವಿತವ್ಯಂ ಸರ್ವೇಷಾಮುತ್ಪತ್ತಿಂ ಪ್ರತಿ ಯುಗಪತ್ಪ್ರವರ್ತೇತ .ದೃಷ್ಟಾ ತು
ಪ್ರಧಾನಸ್ಯಾಯುಗಪಚ್ಛರೀರಭಾವೇನ ಪ್ರವೃತ್ತಿಃ . ತಸ್ಮಾದಯುಗಪತ್ಪ್ರವೃತ್ತೇಶ್ಚ
ನಾನಾ ಆತ್ಮಾನ ಇತಿ .

ಅನ್ಯೇ ಪುನರಾಹುಃ-ಬಹಿಷ್ಕರಣಾಮೇವಾಯುಗಪತ್ಪ್ರವೃತ್ತೇಃ . ಕಥಂ ?ಯದ್ಯೇಕ
ಆತ್ಮಾ ಸ್ಯಾತ್ತೇನ ತತ್ಸಂಸ್ಕಾರೋಪನಿಬದ್ಧಾನ್ಯೇವ ಸರ್ವಾಣಿ ಕರಣಾನೀತ್ಯತಃ
ಪ್ರತಿಪಂಡಿತಮವಸ್ಥಿತೈಃ ಕರಣೈರ್ಯುಗಪದ್ವಿಷಯಾನ್ಗೃಹ್ಣೀಯಾತ್ .ಬಾಧಿರ್ಯಾದ್ಯುಪಘಾತೇ
ವಾ ಸತಿ ಪಿಂಡಾಂತರಸಂಬಂಧಿನಾ ಕರಣೇನಾಸ್ಯ ಶಬ್ದಾದಿಕರಣಮಪ್ರತಿಷಿದ್ಧಂ
ಸ್ಯಾತ್ .ನ ತು ತಥಾ ಭವತಿ . ತಸ್ಮಾತ್ಕರಣಾನಾಮಯುಗಪತ್ಪ್ರವೃತ್ತೇರ್ನಾನಾ
ಆತ್ಮಾನ ಇತಿ . ತದಯುಕ್ತಂ . ಕಸ್ಮಾತ್ ?ಪೂರ್ವೇಣಾವಿಶೇಷಾತ್ . ಕರಣಾನಾಂ
ಪ್ರತಿನಿಯಮಾದಿತ್ಯನೇನಾಯಮುಪಸಂಗೃಹೀತೋಽರ್ಥಃ .ತಸ್ಮಾದ್ಯಥೋಕ್ತಮೇವಾಸ್ತು
.

ಕಿಂ ಚಾನ್ಯತ್ .

.. ತ್ರಿಗುಣಾದಿವಿಪರ್ಯಯಾಚ್ಚೈವ .. 18 ..

ಇಹ ತ್ರಿಗುಣಮವಿವೇಕಿ ವಿಷಯಃ ಸಾಮಾನ್ಯಮಚೇತನಂ ಪ್ರಸವಧರ್ಮೀತ್ಯೇತೇ
ಧರ್ಮಾಃ ಪ್ರತಿಪಿಂಡಮುಪಲಭ್ಯಂತೇ .ಯಥಾ ಚೈತೇ ತಥಾ
ತತ್ಪ್ರತಿಯೋಗಿನೋ ನೈರ್ಗುಣ್ಯಾದಯಃ ಪುರುಷಧರ್ಮಾಃ . ತತ್ರ ಯಥೈವ
ಗುಣಸ್ವಭಾವವಿಪರೀತಸ್ವಭಾವಸ್ಯೋಪಲಂಭಾದೇಕಸ್ಮಾತ್ಪಿಂಡಾದೇಕಪುರುಷಸಿದ್ಧಿಃ
ಏವಂ
ಪ್ರತಿಪಿಂಡಂ ಗುಣಸ್ವಭಾವವಿಪರೀತಸ್ವಭಾವಸ್ಯೋಪಲಂಭಾತ್ಪುರುಷನಾನಾತ್ವಮವಸೇಯಂ
.

ತಸ್ಮಾದವಸ್ಥಿತಮೇತನ್ನಾನಾತ್ಮಾನ ಇತಿ .. 18..

ಕಾರಿಕಾ 19

ಆಹ,ಸಿದ್ಧಮಾತ್ಮನೋ ನಾನಾತ್ವಂ .

ಸಾಕ್ಷಿತ್ವಕೈವಲ್ಯಮಾಧ್ಯಸ್ಥ್ಯದ್ರಷ್ಟೃತ್ವಾಕರ್ತೃತ್ವಾನಾಮಿದಾನೀಂ ಕಸ್ಮಾದ್ಧೇತೋಃ
ಪ್ರತಿಪತ್ತಿರಿತಿ ?

ಉಚ್ಯತೇ-
.. ತಸ್ಮಾಚ್ಚ ವಿಪರ್ಯಾಯಾತ್ಸಿದ್ಧಂ ಸಾಕ್ಷಿತ್ವಮಸ್ಯ ಪುರುಷಸ್ಯ .
ಕೈವಲ್ಯಂ ಮಾಧ್ಯಸ್ಥ್ಯಂ ದ್ರಷ್ಟೃತ್ವಮಕರ್ತೃಭಾವಶ್ಚ .. 19 ..

ತಸ್ಮಾದಿತ್ಯನೇನ ಹೇತುಸಾಮಾನ್ಯಮಾಚಷ್ಟೇ .ಚಶಬ್ದೋಽವಧಾರಣೇ .

ವಿಪರ್ಯಾಸಾದಿತಿ ಸಾಮಾನ್ಯೇನ ಹೇತುಮುಪಾತ್ತಂ ವಿಶೇಷೇಽವಸ್ಥಾಪಯತಿ .

ಸಿದ್ಧಂ
ಸಾಕ್ಷಿತ್ವಮಸ್ಯ ಪುರುಷಸ್ಯೇತ್ಯೇವಮಾದಿನಾ ಸಾಧ್ಯಧರ್ಮನಿರ್ದೇಶಂ ಕರೋತಿ . ತತ್ರ
ಸಾಕ್ಷಿತ್ವಮಿತ್ಯನೇನ ಗುಣಾನಾಂ ಪ್ರವೃತ್ತಾವಸ್ತ್ವಾತಂತ್ರ್ಯಂ ಖ್ಯಾಪಯತಿ,ಪ್ರಧಾನಸ್ಯ
ತದರ್ಥನಿಬಂಧನತ್ವಾತ್ಪ್ರವೃತ್ತೇಃ .
ಅಧಿಷ್ಠಾತೃತ್ವಂ ಕಥಮಿತಿ ?

ಉಚ್ಯತೇ-ಯಥಾ ಹಿ ಕ್ರಿಯಾಸಾಕ್ಷಿಣಿ ಕಸ್ಮಿಂಶ್ಚಿದವಸ್ಥಿತೇ ಕರ್ತಾ
ತದಿಚ್ಛಾನುವಿಧಾಯೀ ಕಾರ್ಯಂ ನಿರ್ವರ್ತಯತಿ,ನ ಸ್ವತಂತ್ರಃ,ಏವಂ
ಪ್ರಧಾನಮಪಿ .ಪ್ರವೃತ್ತಿನಿವೃತ್ತ್ಯೋರ್ಯಥಾ ಪುರುಷಸ್ಯಾರ್ಥಃ ಸಿಧ್ಯತಿ ತಥಾ
ಮಹದಹಂಕಾರತನ್ಮಾತ್ರೇಂದ್ರಿಯಭೂತದೇವಮನುಷ್ಯತಿರ್ಯಕ್ಸ್ಥಾವರಭಾವೇನ
ವ್ಯೂಹತೇ,ನಯದೃಚ್ಛಾತಃ .

ತಸ್ಮಾತ್ಪುರುಷಸ್ತದರ್ಥಪರತಂತ್ರತ್ವಾತ್ಪ್ರಧಾನಪ್ರವೃತ್ತಿನಿವೃತ್ತ್ಯೋಃ ಸಾಕ್ಷೀ .

ಕೈವಲ್ಯಮಿತ್ಯನೇನ ಸಂಸರ್ಗಧರ್ಮತ್ವಮಾತ್ಮನೋ ನಿವರ್ತಯತಿ, ನ ಯಥಾ
ಸತ್ತ್ವಾದೀನಾಂ
ಪರಸ್ಪರೇಣ ಪ್ರಕಾಶಾದಿಧರ್ಮಾಪೇಕ್ಷಾಣಾಂ ಸಂಸರ್ಗಃ, ಏವಂ ಪುರುಷಸ್ಯ
ತೈರ್ಭವತಿ .

ಮಾಧ್ಯಸ್ಥ್ಯಮಿತ್ಯನೇನಾತಿಶಯನಿಹ್ರಾಸಾನುಪಪತ್ತೇಃ ಪುರುಷಸ್ಯ ಗುಣೈಃ ಸಹ
ಬಾಧಾನುಗ್ರಹಾನುಪಪತ್ತಿಂ ಸ್ವಕಾರ್ಯಪ್ರವೃತ್ತೌ ಚಾಪಕ್ಷಪಾತಂ ದರ್ಶಯತಿ .

ದ್ರಷ್ಟೃತ್ವಮಿತ್ಯನೇನೋದಾಸೀನಸ್ಯ ಕಾರ್ಯಕಾರಣಪಿಂಡವ್ಯೂಹಸಮಕಾಲಂ
ಚೈತನ್ಯಶಕ್ತಿಸದ್ಭಾವಾತ್ಸುಖದುಃಖಮೋಹಸ್ವಭಾವಾನಾಂ
ಗುಣಚೇಷ್ಟಾನಾಮನಿವೃತ್ತಾರ್ಥಾನಾಂ ಸನ್ನಿಧಾನಮಾತ್ರಾದುಪಲಬ್ಧಿಮಾತ್ರಂ
ಪ್ರತಿಜಾನಾತಿ .

ಅಕರ್ತೃಭಾವಶ್ಚೇತ್ಯನೇನ ಸಪ್ತವಿಧಮಕರ್ತೃತ್ವಮಾಶ್ರಯತಿ .ನ ಹ್ಯಯಂ
ವಿಷಯೇಷು ಬಾಹ್ಯಾಂತಃಕರಣಸಾನ್ನಿಧ್ಯೇಽಧ್ಯವಸಾಯಂ ಕುರುತೇ . ನ ಚ
ಸತ್ತ್ವಾದೀನಾಂ
ಪ್ರಕಾಶಪ್ರವೃತ್ತಿನಿಯಮಲಕ್ಷಣೈರ್ಧರ್ಮೈರಿತರೇತರೋಪಕಾರೇಣಪ್ರವರ್ತಮಾನಾನಾಂ
ಸ್ವೇನ ಚೈತನ್ಯಲಕ್ಷಣೇನ ಧರ್ಮೇಣಾಂಗಭಾವಂ ಪ್ರತಿಪದ್ಯತೇ,ನಾಪ್ಯಂಗಿಭಾವಂ .

ಏವಂ ಸಹ ಗುಣೈಃ ಕಾರ್ಯಂ ನ ಕುರುತೇ ಸ್ತ್ರೀಕುಮಾರವತ್ . ಸ್ಥಿತಪ್ರಯೋಗಂ ನ
ಕುರುತೇ
ರಥಶಕಟಯಂತ್ರಪ್ರೇರಕವತ್ .ನ ಸ್ವಾತ್ಮನೋ ಮೃತ್ಪಿಂಡವತ್ .ನ ಪರತಃ
ಕುಂಭಕಾರವತ್ .ನಾಪ್ಯದೇಶಾನ್ಮಾಯಾಕಾರವತ್ .ನೋಭಯತೋಮಾತೃಪಿತೃವತ್
.

ತದೇವಮನೇನಸೂತ್ರೇಣಾಚಾರ್ಯಃಪುರುಷಸ್ಯಾಧಿಷ್ಠಾತೃತ್ವಂ ನೈರ್ಗುಣ್ಯಮೌದಾಸೀನ್ಯಂ
ಭೋಕ್ತೃತ್ವಮಕರ್ತೃತ್ವಂ ಚ ಸಾಧ್ಯತಾಮಾಪಾದ್ಯ ತ್ರಿಗುಣಯಾದಿವಿಪರ್ಯಯಂ
ಸಾಧನತ್ವೇನೋಪನ್ಯತಿ . ತೈಃ ಪಂಚಭಿಸ್ತ್ರಿಗುಣಾದಿವಿಪರೀತೈಃ ಕರ್ಮಭಿಃ
ಪಂಚಾನಾಮೇಷಾಂ ಯಥಾಸಂಭವಂ ಪ್ರವೃತ್ತಿರವಗಂತವ್ಯಾ .
ಯಸ್ಮಾದಯಂ ಸುಖಾದಿಭ್ಯೋಽರ್ಥಾಂತರಭೂತಃ ತಸ್ಮಾದಯಂ ತತ್ಕ್ರಿಯಾಸಾಕ್ಷೀ .

ತತ್ರ
ನೈರ್ಗುಣ್ಯಾತ್ಸಾಕ್ಷಿತ್ವಂ .

ಆಹ, ತದಸಿದ್ಧೇಃ .ನೈರ್ಗುಣ್ಯಾಸಿದ್ಧೇಃ .ಯದ್ಯಸ್ಯ ಸುಖಾದಿಧರ್ಮತ್ವಮಾತ್ಮನಃ
ಪ್ರಸಿದ್ಧಂ ಸ್ಯಾದತ ಏತದ್ಯುಜ್ಜತೇ ವಕ್ತುಂ . ತತ್ತ್ವಸಿದ್ಧಂ . ತಸ್ಮಾದಯುಕ್ತಮೇತತ್ .

ವಿಶೇಷಾನಭಿಧಾನಾದಿತರಾತ್ಸಿದ್ಧಿರಪೀತಿ ಚೇತ್ ಸ್ಯಾನ್ಮತಂ, ಆತ್ಮಗುಣಾಃ
ಸುಖಾದಯೋ ನ

ಶಬ್ದಗುಣಾ ಇತ್ಯತ್ರಾಪಿ ಭವತಾ ವಿಶೇಷೋ ನಾಭಿಧೀಯತೇ .ತಸ್ಮಾದೇತದಪ್ಯಸಿದ್ಧಂ
.

ಏತದಪ್ಯಯುಕ್ತಂ . ಕಸ್ಮಾತ್ ?ಅಹಂಕಾರೇಣೈಕವಾಕ್ಯತ್ವೇ ಭಿನ್ನಾಧಿಕರಣತ್ವಂ
ಸ್ಯಾತ್ .ದೃಷ್ಟಂ ತು ಸುಖಿತೋಽಹಂದುಃಖಿತೋಽಹಮಿತಿ .ತಸ್ಮಾತ್ಸುಖದುಃಖಯೋಃ
ಶಬ್ದಾದ್ಯಾತ್ಮಭಾವೋ ನಯುಕ್ತಃ .
ಉಚ್ಯತೇ-ನ, ಗೌರಾದಿಷ್ವನೇಕಾಂತಾತ್ . ತದ್ಯಥಾ ಗೌರಃ ಕೃಷ್ಣೋಽಹಮಿತಿ
ಶರೀರಧರ್ಮೇರಾತ್ಮನೋಭಿನ್ನಾಧಿಕರಣತ್ವಮಹಂಕಾರೇಣಏವಂಸುಖದುಃಖಯೋರಪಿ
ಸ್ಯಾತ್ .ನ ಚಾತ್ಮಗುಣತ್ವಂ ಸ್ಯಾದಿತಿ .

ಆಹ,ಪೃಥಗುಪಲಬ್ಧೇರಯುಕ್ತಂ .ಯದ್ಯಪಿ ಗೌರಾದೀನಾಮವಿಭಕ್ತಮಹಂಕಾರೇಣ
ಗ್ರಹಣಂ ತಥಾಪಿ ಪೃಥಗಯಂ ಪ್ರಾಗೇತಾನಾತ್ಮನೋ ಗೃಹೀತ್ವಾ
ಪಶ್ಚಾದವಿಭಕ್ತಾನ್ಗೃಹ್ಣನ್ಶಕ್ತ್ನೋತಿ ವ್ಯವಸ್ಥಾಪಯಿತುಮುಷ್ಯೈತೇ ನಪುನರಮುಷ್ಯೇತಿ
.

ನ ತ್ವೇವಂ ಸುಖದುಃಖಯೋಃ ಪೃಥಗುಪಲಬ್ಧಿಃ . ತಸ್ಮಾದಸದೇತದಿತಿ .

ಉಚ್ಯತೇ-ನೈವಮುತ್ಪದ್ಯತೇ . ಕಸ್ಮಾತ್ ?ಮಾರ್ಗಾಂತರಗಮನಾತ್ .

ಅಹಂಕಾರೇಣಾವಿಭಕ್ತಗ್ರಹಣಾದಾತ್ಮಗುಣತ್ವಮಿತಿ ಪ್ರಾಗಪದಿಷ್ಟಂ . ಇದಾನೀಂ ತು
ಸತ್ಯಪಿ
ತಸ್ಮಿನ್ಪೃಥಗ್ಗ್ರಹಣಾದಭಾವಂ ಬ್ರುವತೋ ಮಾರ್ಗಾಂತರಗಮನಮನೈಕಾಂತಿಕಸ್ಯ
ಚಾಪರಿಹಾರಃ . ಕಿಂ ಚಾನ್ಯತ್,ಸಂಶಯಾವ್ಯತಿರೇಕಾತ್ .ಯತ ಏವ
ಗೌರಾದಯಃ ಪೃಥಗುಪಲಭ್ಯಂತೇ ನ ಸುಖಾದಯೋ ಏವ ಸಂಶಯಃ .ನ
ಚಯತ ಏವ ಸಂಶಯಸ್ತತ ಏವ ನಿರ್ಣಯೋಯುಕ್ತಃ . ತಸ್ಮಾದ್ಯುಕ್ತಮೇತದ್
ಗೌರಾದಿವದಹಂಕಾರೇಣಾಪ್ಯಭಿನ್ನಗ್ರಹಣಾಚ್ಛಬ್ದಾದ್ಯಾತ್ಮಭೂತಾಃ ಸುಖಾದಯಃ .
ಕಿಂಚಾನ್ಯತ್ .ಸ್ವಭಾವಾನವಧಾರಣಾದನುಪಾದಾನಪ್ರಸಂಗಾತ್ .ಸುಖಾದ್ಯಾತ್ಮಕಾಃ
ಶಬ್ದಾದಯ ಇತಿ ಚೇತ್ ಸ್ಯಾನ್ಮತಂ,ಯಥಾಗ್ನಿಃ ಪಾಕಜನಿಮಿತ್ತಮುಪಾದೀಯತೇಽಥ
ಚೈಷಾಂಪಾರ್ಥಿವತ್ವಮೇವಂ ಶಬ್ದಾದಯೋಽಪಿಸುಖಾದಿನಿಮಿತ್ತತ್ವೇನೋಪಾದೀಯೇರನ್
ಅಥ ಚೈಷಾಮಾತ್ಮಗುಣತ್ವಮೇವ ಸ್ಯಾದಿತಿ . ತದಪ್ಯನುಪಪನ್ನಂ .

ಕಸ್ಮಾತ್ ?ಸಾಮಾನಾಧಿಕರಣ್ಯದರ್ಶನಾತ್ .ಯಥಾ ನಿಮಿತ್ತಸ್ಯಾಗ್ನೇರ್ನ ಪಾಕಜೈಃ
ಸಾಮಾನಾಧಿಕರಣ್ಯಂ ಪಕ್ವೋಽಗ್ನಿಃ ಪಚ್ಯತೇಽಗ್ನಿರಿತಿ ಏವಂ ಶಬ್ದಾದೀನಾಂ
ನಿಮಿತ್ತತ್ವಾನ್ನ
ಸಾಮಾನಾಧಿಕರಣ್ಯಂ ಸ್ಯಾತ್ .ಸುಖಶಬ್ದೋ ದುಃಖ ಇತಿ ದೃಷ್ಟಂ ತು . ತಸ್ಮಾನ್ನ
ತೇಷಾಂ ನಿಮಿತ್ತಾರ್ಥೇನೋಪಾದಾನಮಿತಿ .

ಆಹ, ಏವಮಪಿ ಸುಖಾದೀನಾಂ ಶಬ್ದಾದ್ಯಾತ್ಮಭಾವೋ ನ ಯುಕ್ತಃ . ಕಸ್ಮಾತ್ ?

ವಿಪ್ರತಿಪತ್ತೇಃ .

ಯಥಾ ಹಿ ಶಬ್ದಾಃ ಶಬ್ದಾತ್ಮಕಾ ಏತಿ ಸರ್ವೈಃ ಶಬ್ದರೂಪೇಣ ಗೃಹ್ಯಂತೇ,ಏವಂ
ಸುಖಾತ್ಮಕೋಽಯಮಿತಿ ಸರ್ವೈಸ್ತದ್ರೂಪೇಣ ಗೃಹ್ಯತೇ .ದೃಷ್ಟಾ ತು ವಿಪ್ರತಿಪತ್ತಿಃ .
ತಸ್ಮಾದಾತ್ಮಗುಣಾ ಇತಿ .

ಉಚ್ಯತೇ-ನ,ಸಂಸ್ಕಾರವಿಶೇಷನಿಮಿತ್ತತ್ವಾತ್ . ತದ್ಯಥಾ
ಪಿತ್ತಾದಿಸಾಮರ್ಥಾನ್ಮಾಧುರ್ಯಾದಿಷು ವಿಪ್ರತಿಪತ್ತಿಃ .ನ
ಚೈಷಾಮಶಬ್ದಾದಿಗುಣತ್ವಸಂಸ್ಕಾರವಿಶೇಷಯೋಗಾತ್ಸುಖಾದಿಷು
ವಿಪ್ರತಿಪತ್ತಿಃ .ನ ಚೈಷಾಮಶಬ್ದಾದಿಗುಣತ್ವಮಿತಿ . ಕಿಂ ಚಾನ್ಯತ್ .

ನಿಮಿತ್ತತ್ವೇಽಪಿ ತತ್ಪ್ರಸಂಗಾತ್ .ನಿಮಿತ್ತವಾದಿನೋಽಪ್ಯೇತತ್ಸಮಾನಂ .ನ
ಹಿ ನಿಮಿತ್ತನೈಮಿತ್ತಿಕಯೋರ್ವಿಪ್ರತಿಪತ್ತಿರಸ್ತಿ . ತದ್ಯಥಾ ಪ್ರದೀಪಪ್ರಕಾಶಯೋಃ .
ತತಶ್ಚ ವಿಪ್ರತಿಪತ್ತೇರ್ನಿಮಿತ್ತತ್ವಮಪಿ ಶಬ್ದಾದೀನಾಮಕಲ್ಪನೀಯಂ ಸ್ಯಾತ್ .ಯಶ್ಚ
ದ್ವಯೋರ್ದೋಷೋ ನ ತಮೇಕಶ್ಚೋದ್ಯತ ಇತಿ . ಆತ್ಮಗುಣಾಕಾಂಕ್ಷಿತ್ವಾದದೋಷ
ಇತಿ ಚೇತ್
ಸ್ಯಾನ್ಮತಂ ನಿಮಿತ್ತಪ್ರಧಾನತ್ವಾದನ್ಯಪರಿಪಾಕವಶೇನಸುಖದುಃಖೇನೋತ್ಪಾದಯತ್ಯಾತ್ಮನಃ
.

ತನ್ಮಯತ್ವೇ ತು ನಿರಾಕಾಂಕ್ಷತ್ವಾತ್ಪ್ರಧಾನಸ್ಯ ವ್ಯವಸ್ಥಾಭೇದೋ ನಯುಕ್ತ ಇತಿ .

ತಚ್ಚ ನೈವಂ .ಕಸ್ಮಾತ್ ?ಉಕ್ತತ್ವಾತ್ .ತನ್ಮಯತ್ವೇಽಪಿ ಗುಣಭಾವಾನ್ಮಾಧುರ್ಯಾದಿಷು
ವಿಪ್ರತಿಪತ್ತಿರಿತ್ಯಾದಾವೇವೋಕ್ತಮೇತತ್ . ತಸ್ಮಾತ್ತನ್ಮಯತ್ವೇ ಪ್ರಾಧಾನ್ಯಮಿತಿ
ಚಾನಿಶ್ಚಿತಾಭಿಧಾನಮೇತತ್ .

ಆಹ,ಏವಮಪ್ಯಯುಕ್ತಮೇತತ್ . ಕಸ್ಮಾತ್ ?ಅತೀತಾನಾಗತೇಷ್ವಪಿ ತು ದೃಷ್ಟೇಃ .
ತಸ್ಮಾತ್ಸುಖಾದೀನಾಂ ಶಬ್ದಾದ್ಯಾತ್ಮಭಾವೋ ನಯುಕ್ತ ಇತಿ .

ಉಚ್ಯತೇ-ನ,ಸ್ಮೃತಿನಿಮಿತ್ತತ್ವಾದ್ ಬುದ್ಧೇಃ .ಅಯಮತೀತಾನಾಗತೇಷ್ವಪಿ
ಶಬ್ದಾದಿಷು ಸ್ಮಾರ್ತಸುಖದುಃಖಯೋಗೋ ಭವತಿ . ತತ್ಸಂಪರ್ಕಾತ್ತು ಪುರುಷೇಣ
ತಥಾನುಭೂಯತೇ .ಪುರುಷಗುಣತ್ವೇ ತು ಪಾಕಜವನ್ನಿಮಿತ್ತಾದುತ್ಪನ್ನಾನಾಂ
ಸುಖಾದೀನಾಂ ವಿಶೇಷಭಾವಾತ್ತೀವ್ರಮಂದತಾನುಪಪತ್ತಿಃ ಸ್ಯಾತ್ .

ತಸ್ಮಾತ್ಸುಖದುಃಖಯೋಃ ಶಬ್ದಾದ್ಯಾತ್ಮಭಾವೋ ನಯುಕ್ತಃ . ಕಿಂಚಾನ್ಯತ್ .

ಅನಿರ್ಮೋಕ್ಷಪ್ರಸಂಗಾತ್ .ದ್ರವ್ಯಸ್ಯ ಗುಣೈರವಿಪ್ರಯೋಗಾತ್ಸುಖದುಃಖಯೋರಾತ್ಮಗುಣತ್ವೇ
ಸತ್ಯಾತ್ಮನಸ್ತಾಭ್ಯಾಮನಿರ್ಮೋಕ್ಷಪ್ರಸಂಗಃ .ತಸ್ಮಾತ್ತಯೋರಾತ್ಮಗುಣತ್ವಮಯುಕ್ತಮಿತಿ
.

ಶ್ಯಾಮಾದಿವತ್ತದ್ವಿನಿವೃತ್ತಿರಿತಿ ಚೇತ್ ಸ್ಯಾನ್ಮತಂ,ಯಥಾ ಶ್ಯಾಮಗುಣತ್ವೇ
ಸತ್ಯಣೋರಗ್ನಿಸಂಬಂಧಾತ್ತದ್ವಿನಿವೃತ್ತಿಃ, ಶಬ್ದಾದಿಗುಣತ್ವೇ
ಚಾಕಾಶಸ್ಯಾಶಬ್ದಕಸ್ಯಾವಸ್ಥಾನಮೇವಮಾತ್ಮನೋಽಪಿ .ಏತದಯುಕ್ತಂ .

ಕಸ್ಮಾತ್ ?ವಿಶೇಷೋಪಾದಾನಪ್ರಸಂಗಾತ್ .ಸಾಧ್ಯತ್ವಾಚ್ಚ,ಯಥಾ ಹ್ಯಣುಃ

ಶ್ಯಾಮತಾಂ ಪರಿತ್ಯಜ್ಯ ರೂಪವಿಶೇಷಮೇವ ರಕ್ತಲಕ್ಷಣಮುಪಾದತ್ತೇ,ನ
ರೂಪವತ್ತಾಂ ತ್ಯಜತಿ,ಏವಮಾತ್ಮಾಪಿ ಬಾಹ್ಯನಿಮಿತ್ತಸಾಮರ್ಥ್ಯಾತ್ಸುಖಾಂತರಂ
ದುಃಖಾದ್ ದುಃಖಾಂತರಮುಪಾದದೀತ . ನ ತೇ ಅತ್ಯಂತಂ ಜಹ್ಯಾತ್ . ತಥಾ
ಆಕಾಶಂ
ಶಬ್ದಲಕ್ಷಣಂ ಕಸ್ಯಾಂಚಿದವಸ್ಥಾಯಾಮಶಬ್ದಕಂ ಭವತೀತ್ಯಸ್ಮಾನ್ಪ್ರತಿ
ಸಾಧ್ಯೋಽಯಮರ್ಥಃ .ಭೇರ್ಯಾದಿಶಬ್ದಾಸ್ತು ತದ್ಗುಣಏವೇತಿಪ್ರತಿಪಾದಯಿಷ್ಯಾಮಃ
ತಸ್ಮಾತ್ಸುಖದುಃಖಯೋಃ ಶಬ್ದಾದ್ಯಾತ್ಮಭಾವೋಽಯುಕ್ತಃ . ಏವಮನಾಮಿಶ್ರರೂಪ
ಆತ್ಮಾ .
ತತಶ್ಚೇಚ್ಛಾದ್ವೇಷಪ್ರಯತ್ನಧರ್ಮಜ್ಞಾನಸಂಸ್ಕಾರಾಣಾಮನೇಕಸ್ವಭಾವಾನಾಂ
ಪರಸ್ಪರವಿರೋಧಿನಾಂ ಚ ತದ್ಗುಣತ್ವಮನುಪಪನ್ನಂ . ತಸ್ಮಾದ್ಯುಕ್ತಮೇತನ್ನಿರ್ಗುಣ
ಆತ್ಮಾ ನೈರ್ಗುಣ್ಯಾಚ್ಚ ಸಾಕ್ಷಿಮಾತ್ರ ಇತಿ ಕೇವಲೋ ವಿವಿಕ್ತತ್ವಾತ್ .

ತಸ್ಮಾದಯಂ ಗುಣೇಭ್ಯಃ ಪೃಥಗ್ಭೂತಃ ತಸ್ಮಾತ್ಕೇವಲಃ ನ ತೈಃ ಸಹ ಸಂಸರ್ಗೇಣ
ವರ್ತತೇ .

ಆಹ, ಕಃ ಪುನರಸ್ಯಾತ್ಮನೋ ಗುಣೇಭ್ಯಃ ಪೃಥಗ್ಭಾವೋಽಭಿಪ್ರೇತ ಇತಿ ?

ಉಚ್ಯತೇ-ತದುಪಕಾರನಿರಪೇಕ್ಷಾಣಾಂ ಸತ್ತ್ವಾದೀನಾಂ ಸ್ವಕಾರ್ಯಸಾಮರ್ಥ್ಯಪೃಥಗ್ಭಾವಃ
.

ನ ಹಿ ಸತ್ತ್ವಾದಯಃ ಪ್ರಕಾಶಾದಿಭಿರ್ಧರ್ಮೈರಿತರೇತರೋಪಕಾರೇಣ ವರ್ತಮಾನಾಃ
ಪುರುಷಕೃತಮುಪಕಾರಮಪೇಕ್ಷಂತೇ .ಪ್ರಕಾಶಾದಿಧರ್ಮಸನ್ನಿಧಾನಮಾತ್ರಾದೇವ
ತು ಪ್ರವರ್ತಂತೇ . ತಥಾ ಚ ವಾರ್ಷಗಣಾಃ ಪಠಂತಿ
᳚ಪ್ರಧಾನಪ್ರವೃತ್ತಿರಪ್ರತ್ಯಯಾ ಪುರುಷೇಣಾಪರಿಗೃಹ್ಯಮಾಣಾದಿಸರ್ಗೇ ವರ್ತಂತೇ
ಇತಿ . ಯಸ್ಮಾದ್ಗುಣಾಸ್ತದುಪಕಾರನಿರಪೇಕ್ಷಾಃ ಪ್ರವರ್ತಂತೇ ತಸ್ಮಾದಸಾವಪಿ
ತತ್ಸಂಸರ್ಗ
ನಾನುಭವತಿ .ದೃಷ್ಟಾ ತು ಲೋಕೇಽಪ್ಯೇಕಕಾರ್ಯತ್ವಾಪೃಥಕ್ಪೃಥಗ್ಭಾವಪರಿಕಲ್ಪನಾ .

ತದ್ಯಥಾ ಇಮೇ ಭ್ರಾತರಃ ಪೃಥಕ್,ಏಷಾಂ ನೈಕಂ ಕಾರ್ಯಂ .ನ ಪೃಥಗಿಮೇ
ಯೇಷಾಮೇಕಮಿತಿ .

ಮಧ್ಯಸ್ಥೋ ವಿಷಯಿತ್ವಾತ್ .ಯಸ್ಮಾದಯಂ ಪುರುಷೋ ವಿಷಯೀ ತಸ್ಮಾನ್ಮಧ್ಯಸ್ಥಃ
. ಕಿಂ
ಕಾರಣಂ ? ವಿಷಯಾಣಾಂ ಹ್ಯತುಲ್ಯಬಲತ್ವಾತ್, ನ್ಯೂನಾತಿಶಯೋಪಪತ್ತೇಶ್ಚ
ಪರಸ್ಪರೇಣ
ಬಾಧಾನುಗ್ರಹಾವುತ್ಪನ್ನೌ .ವಿಷಯೀ ಚಾಯಂ .ತಸ್ಮಾನ್ನಾಸ್ತಿ ನ್ಯೂನತಾದ್ಯುಪಪತ್ತಿಃ .
ತತಶ್ಚೇತನಾಭಾವಃ .ನ ಚಾಮಿಶ್ರರೂಪತ್ವಾತ್ಸಂಗದ್ವೇಷೌ ಗುಣವಿಷಯೌ,ಅತೋ
ಮಧ್ಯಸ್ಥಃ ?

ದ್ರಷ್ಟೃತ್ವಂ ಚೈತನ್ಯಾತ್ .ಪ್ರಕೃತಿವಿಕಾರಭೂತತ್ವಾತ್
ಸತ್ತ್ವಾದಿಭ್ಯಶ್ಚೈತನ್ಯಮಪೋದ್ಧೃತ್ಯ ಪುರುಷೇ ವ್ಯವಸ್ಥಾಪನೀಯಂ .ನ
ಚಾಚೇತನಾನಾಂ ದ್ರಷ್ಟೃತ್ವಮುಪಪದ್ಯತೇ ಇತ್ಯತಃ ಪುರುಷ ಏವಚೈತನ್ಯಾದ್ ದೃಷ್ಟಾ
ನಾನ್ಯತ್ತತ್ತ್ವಾಂತರಂ .

ಅಕರ್ತೃಭಾವಃ,ಅಪ್ರಸವಧರ್ಮಿತ್ವಾತ್ .ಪ್ರಸವಾರ್ಥೋ ಧರ್ಮಃ ಪ್ರಸವಧರ್ಮಃ
ಸೋಽಸ್ಯಾಸ್ತೀತಿ ಪ್ರಸವಧರ್ಮೀ .

ಕಃ ಪುನರಸೌ ಪ್ರಸವಾರ್ಥೋ ಧರ್ಮ ಇತಿ ?

ಉಚ್ಯತೇ-ಪ್ರಸ್ಪಂದನಪರಿಣಾಮೌ .ನಿಷ್ಕ್ರಿಯತ್ವಾದಕರ್ತೇತಿ ಯಾವತ್ .

ತದಿದಮಪ್ರಸವಧರ್ಮಿತ್ವಾದಕರ್ತೇತಿ . ಕಥಮಸ್ಯ ನಿಷ್ಕ್ರಿಯತ್ವಮಿತಿ ಚೇತ್
? ಚೈತನ್ಯಾತ್ . ಅಚೇತನಾನಾಂ ಹಿ ಕ್ಷೀರಾದೀನಾಂ ಕ್ರಿಯಾವತ್ತ್ವಮುಪಲಬ್ಧಂ,
ಚೇತನಸ್ಯ
ನ ಕಸ್ಯಚಿದಿತ್ಯತೋ ನಿಷ್ಕ್ರಿಯಃ ಪುರುಷಃ . ಕಿಂಚ ಅನಾಮಿಶ್ರರೂಪತ್ವಾತ್ .

ಅನಾಮಿಶ್ರರೂಪಂ ಹಿ ಕ್ರಿಯಾದಿಮತ್ಕ್ಷೀರಾದಿ .ಅನಾಮಿಶ್ರರೂಪಶ್ಚಾಯಂ .

ತಸ್ಮಾನ್ನಿಷ್ಕ್ರಿಯಃ . ವಿಭುತ್ವಾದಿತಿ ಚೇತ್ ಸ್ಯಾದೇತತ್, ಯಥಾ ವಿಭುತ್ವೇ ಸತಿ
ಪ್ರಧಾನಸ್ಯ
ಸಕ್ರಿಯತ್ವಮೇವಂ ಪುರುಷಸ್ಯ ಇತಿ ವಿಭುತ್ವೇ ಸಕ್ರಿಯತ್ವೇನ ಭವಿತವ್ಯಮಿತಿ .

ತಚ್ಚ ನೈವಂ . ಕಸ್ಮಾತ್ ?ಧರ್ಮದ್ವಯಸಹಿತಸ್ಯ ಸಾಹಚರ್ಯೋಪಲಬ್ಧೇಃ .
ತದ್ವಿಭುತ್ವಮಾಚೇತನ್ಯಾನೇಕರೂಪತ್ವಸಹಿತಂ ಕ್ರಿಯಾವತಿ ದೃಷ್ಟಂ,ನ ಕೇವಲಂ .

ನ ತು ತಥಾ ಪುರುಷೇ . ತಸ್ಮಾದ್ವಿಷಮಮೇತತ್ .ಏವಂ ನಿಷ್ಕ್ರಿಯಃ ಪುರುಷಃ
ನಿಷ್ಕ್ರಿಯತ್ವಾಚ್ಚ ಪ್ರಧಾನಾತ್ಕಾರ್ಯಕಾರಣಂ ನ ಕುರುತೇ . ಕಸ್ಮಾತ್ ? ಕ್ರಿಯಾವತಃ
ಕುಂಭಕಾರಸ್ಯ ಮೃತ್ಪಿಂಡಾತ್ಕಾರ್ಯನಿಷ್ಪತ್ತಿಸಾಮರ್ಥ್ಯದರ್ಶನಾತ್ .ಸ್ಯಾದೇತತ್ .

ಉತ್ಪಾದಿತಸ್ಯಾನ್ಯೇನ ಸ್ಥಿತಿಂ ಕುರುತೇ, ಧಾತ್ರೀಕುಮಾರವತ್ . ಸ್ಥಿತಸ್ಯ ವಾ
ಪ್ರಯೋಗಂ
ರಥಶಕಟಯಂತ್ರಪ್ರೇರಕವದಿತಿ .ಏತದಪ್ಯನುಪಪನ್ನಂ,ಪೂರ್ವಸ್ಮಾದೇವ
ಹೇತೋಃ ಅಥಾಪಿ ಸ್ಯಾತ್ಸ್ವತಃ ಪುರುಷಃ ಕಾರ್ಯಕರಣಂ ಕುರುತ ಇತಿ
ತದಪ್ಯಯುಕ್ತಂ .

ಚೇತನಾಚೇತನಯೋರತ್ಯಂತಭೇದಾತ್ಪ್ರಕೃತಿವಿಕಾರಭಾವಾನುಪಪತ್ತೇಃ .ಅಥ
ಮತಮುಭಯತ ಇತಿ, ತದಪಿ ನೈವ ಸಂಭವತಿ,ಉಭಯದೋಷಪ್ರಸಂಗಾತ್ .

ಸ್ಯಾತ್ಪುನರೇತತ್ ಅವ್ಯಪದಿಶ್ಯ ಯೋನಿಂ ಪುರುಷೋಽಭಿಧ್ಯಾನಮಾತ್ರೇಣ
ಕಾರ್ಯಕರಣಂ
ಕುರುತೇ ಇತ್ಯಸದೇತತ್ . ಕಸ್ಮಾತ್ ?ಅನುತ್ಪತ್ತಾವಭಿಧ್ಯಾನಾನುಪಪತ್ತೇಃ .

ಈಶ್ವರಕಾರಣಪ್ರತಿಷೇಧೇಽಭಿಹಿತಂ ಪ್ರಾಕ್ ಪ್ರಧಾನವಿಪರಿಣಾಮಾದ್ಬುದ್ಧಿಮತೋ
ಬುದ್ಧಿರ್ನಾಸ್ತಿ .ನ ಚ ಬುದ್ಧಿಮಂತರೇಣಾಭಿಧ್ಯಾನಮುಪಪದ್ಯತೇ,
ತದ್ವೃತ್ತಿಭೂತತ್ವಾತ್ ತಥಾ ಬುದ್ಧಿಮತ್ಪೂರ್ವಕಸೃಷ್ಟಿಪ್ರತಿಷೇಧಃ ಕೃತಃ .
ಸ ಇಹಾಪಿಯೋಜ್ಯಃ,ಅಧ್ಯವಸಾಯಕರ್ತೃತ್ವಂ ಚ ಪ್ರಾಕ್ಪ್ರತಿಷಿದ್ಧಂ .ಏವಂ
ಸಪ್ತವಿಧೇನಾಕರ್ತೃತ್ವೇನಾಕರ್ತಾ ಪುರುಷಃ .ಉಕ್ತಂ ಚ
ನಾಧ್ಯವಸಾಯಂ ಕುರುತೇ ಪುರುಷೋ ನೈವಂ ಸ್ಥಿತಿಂ ಪ್ರಯೋಗಂ ವಾ .

ನ ಸ್ವಾತ್ಮನೋ ನ ಪರತೋ ನ ವ್ಯಪದೇಶಾನ್ನ ಚೋಭಯತಃ ..
ತದ್ಯುಕ್ತಮೇತತ್
.. ತಸ್ಮಾಚ್ಚ ವಿಪರ್ಯಾಸಾತ್ಸಿದ್ಧಂ ಸಾಕ್ಷಿತ್ವಮಸ್ಯ ಪುರುಷಸ್ಯ .
ಕೈವಲ್ಯಂ ಮಾಧ್ಯಸ್ಥ್ಯಂ ದ್ರಷ್ಟೃತ್ವಮಕರ್ತೃಭಾವಶ್ಚ ..ಇತಿ .. 19 ..

ಕಾರಿಕಾ 20

ಯತಶ್ಚೇತನಾಶಕ್ತಿಸಂಬಂಧಾತ್ಪುರುಷ ಏವ ದ್ರಷ್ಟಾ ನಾನ್ಯತ್ತತ್ತ್ವಾಂತರಂ, ಗುಣಾಶ್ಚ
ಕರ್ತಾರೋ,ನ ಪುರುಷಃ
.. ತಸ್ಮಾತ್ತತ್ಸಂಯೋಗಾದಚೇತನಂ ಚೇತನಾವದಿವ ಲಿಂಗಂ .

ಗುಣಕರ್ತೃತ್ವೇ ಚ ತಥಾ ಕರ್ತೇವ ಭವತ್ಯುದಾಸೀನಃ .. 20 ..

ಪುರುಷಸಂಪರ್ಕಾದ್ ಹಿ ಗ್ರಹಣಧಾರಣವಿಜ್ಞಾನವಚನೋಹಾಪೋಹಕ್ರಿಯಾ
ಯಥಾನ್ಯಾಯಾಭಿನಿವೇಶಾನಾಂ ಕರಣಧರ್ಮಾಣಾಂ
ಪ್ರತ್ಯಯರೂಪಾಣಾಮಿವೋಪಲಬ್ಧೇಶ್ಚೇತನಾಶಕ್ತೇಶ್ಚಾಧ್ಯವಸಾಯವೃತ್ತಿಮನುರುಧ್ಯಮಾನಾಯಾಸ್ತದ್ಭಾವಸನ್ನಿವೇಶಿನಾಂ
ಸತ್ತ್ವಾದೀನಾಂ ವ್ಯಾಪಾರವತಾಮಭಿಸಂಬಂಧಾದ್ ವ್ಯಾಪಾರಾವಿಷ್ಟಾಯಾ
ಇವೋಪಲಬ್ಧಿಃ .
ಯತಸ್ತತ್ರಾಯಮನೇಕಕಾಲಪ್ರವೃತ್ತಮಿಥ್ಯಾಪ್ರತ್ಯಯಾಭ್ಯಾಸವಾಸನಾಪೇಕ್ಷೋ
ಭವಬೀಜಹೇತುರ್ಜ್ಞಾನವಿಶೇಷಃಪ್ರಾಣಭೃತಾಮವಭಾಸತೇ .ಶ್ರೋತ್ರಮುಪಲಭ್ಯತೇ
ತ್ವಕ್ಚಕ್ಷುರ್ಜಿಹ್ವಾ ಘ್ರಾಣಮಿತ್ಯಾದಿ . ತಥಾ ಪುರುಷಃ ಕರ್ಮಣಾಂ ಕರ್ತಾ,ಪುರುಷಃ
ಸುಖದುಃಖಯೋರಿತಿ . ತಸ್ಮಾತ್ಕರಣಸ್ಯ ಗ್ರಹಣರೂಪತಾ ಪುರುಷಸ್ಯ ಚ
ಕರ್ತೃರೂಪತಾ,
ಸಂಬಂಧ್ಯಂತರಸಂಪರ್ಕಾದನ್ಯಗತಾಽನ್ಯತ್ರೋಪಲಭ್ಯಮಾನಾಭಕ್ತ್ಯಾಽಧ್ಯವಸಾತವ್ಯಾ,
ನ ಪರಮಾರ್ಥತಃ .ಉಕ್ತಂ ಚ
ಚೇತನಾಧಿಷ್ಠಾತಾ ಬುದ್ಧಿಶ್ಚೇತನೇವ ವಿಭಾವ್ಯತೇ .

ಕರ್ತೃಷ್ವವಸ್ಥಿತಶ್ಚಾತ್ಮಾ ಭೋಕ್ತಾ ಕರ್ತೇವ ಲಕ್ಷ್ಯತೇ ..

ಆಹ, ಸಂಯೋಗಾತ್ಪರರೂಪತಾಪತ್ತಾವತಿಪ್ರಸಂಗಃ, ಅವಿಶೇಷಾತ್ . ಯದಿ
ಚೇತನಸಂಯೋಗಾದ್
ಬುದ್ಧ್ಯಾದೀನಾಂ ಪ್ರತ್ಯಯವದುಪಚಾರಃ ವ್ಯಾಪಿತ್ವಾದಸ್ಯ ಘಟಾದಿಭಿರಪಿ
ಸಂಯೋಗೋ
ನ ಪ್ರತಿಷಿಧ್ಯತ ಇತ್ಯತಃ ಪ್ರಾಪ್ತಸ್ತೇಷಾಮಪಿ ಪ್ರತ್ಯಯವದುಪಚಾರಃ .ಅಥ
ಸಂಯೋಗಾವಿಶೇಷಾತ್ಕರಣಾನಾಮೇವಪ್ರತ್ಯಯವದುಪಚಾರೋ ನಘಟಾದೀನಾಂ,
ವಿಶೇಷಸ್ತರ್ಹಿ
ವಕ್ತವ್ಯ ಇತಿ .

ಉಚ್ಯತೇ- ತದಪ್ರಸಂಗಃ . ಶಕ್ತ್ಯಪೇಕ್ಷತ್ವಾತ್ ಸ್ಫಟಿಕಾದಿವತ್ .

ಯಥೋಪಧಾನಸಂಯೋಗವಿಶೇಷೇ ಸತ್ಯಾಕಾಶಸ್ಫಟಿಕಯೋಃ ಸ್ಫಾಟಿಕಮೇವೋಪಧನಸರೂಪಂ
ಪ್ರತ್ಯವಭಾಸತೇ ಶಕ್ತಿತೋ ನಾಕಾಶಂ, ಏವಂ ಪುರುಷಸಂಯೋಗಾವಿಶೇಷೇ
ಬುದ್ಧಿಘಟಯೋಃ
ಶಕ್ತಿತೋ ಬುದ್ಧಿರೇವ ಚೇತನಾರೂಪಾಪನ್ನೇವೋಪಲಭ್ಯತೇ,ನ ಘಟಃ .
ಆಹ,ಪುರುಷಸ್ಯ ವಿಕಾರ್ಯತ್ವಪ್ರಸಂಗಃ,ರೂಪಾಂತರೋಪಾದನಾತ್ .ಯದಿ ತರ್ಹಿ
ಕರಣಸಂಬಂಧಾತ್ಪುರುಷಃ ಕರ್ತೃತ್ವೋಪಚಾರಂ ವಿಷಯಸರೂಪತಾಂ ಚ
ಪ್ರತಿಪದ್ಯತೇ,ಪ್ರಾಪ್ತಮಸ್ಯಾಪಿ ಸ್ಫಟಿಕವದ್ರೂಪಾಂತರೋಪಾದಾನಾದ್ವಿಕಾರ್ಯತ್ವಂ .

ಅಥ
ನಾಸ್ಯ ವಿಷಯರೂಪಾಪತ್ತಿಃ,ನ ತರ್ಹಿ ಕರಣಸ್ವರೂಪಃ ಪುರುಷ ಇತಿ .

ಉಚ್ಯತೇ-ನ,ಭಕ್ತಿತೋಽಭ್ಯುಪಗಮಾತ್ .

ಬುದ್ಧಿರುಪಾತ್ತವಿಷಯೇಂದ್ರಿಯವೃತ್ತ್ಯುಪನಿಪಾತಾತ್ತಾದ್ರೂಪ್ಯಂ ಪ್ರತಿಪದ್ಯತೇ .

ಬುದ್ಧಿರೂಪಂ ತು ಸನ್ನಿಧಾನಮಾತ್ರಾಚ್ಛಕ್ತಿವಿಶೇಷಯೋಗಾತ್ಫಲಭೋಕ್ತೃತ್ವಾಚ್ಚ
ರಾಜನಿ ಭೃತ್ಯಜಯಪರಾಜಯೋಪಚಾರವತ್ಪುರುಷ ಉಪಚರ್ಯತೇ .ನ ತ್ವಸೌ
ಬುದ್ಧಿಸಂಪರ್ಕಾತ್ತದ್ರೂಪೋ ಭವತಿ .ಅತ ಏವಾಸ್ಯ ಸತ್ಯಾಂ ಚೇತನಾಶಕ್ತೌ
ವ್ಯವಸಾಯಕರ್ತೃತ್ವಂ ಪ್ರತಿಷಿಧ್ಯತೇ,ಮಾ ಭೂತ್ ವಿಷಯರೂಪಾಪತ್ತೌ
ಸತ್ಯಾಮನೇಕಸ್ವಭಾವತ್ವಾದಿಕಾರ್ಯತ್ವಪ್ರಸಂಗಃ .ತಸ್ಮಾದ್ವಿಷಯಸಂಪರ್ಕಾದಪ್ಯವಿಕಾರ್ಯಃ
ಪುರುಷಃ,ನ ಹ್ಯಸ್ಯ ನಿತ್ಯತ್ವಾತ್ಕಿಂಚಿದನುಗ್ರಹಾಯ ನಾಪಘಾತಾಯ .ಆಹ ಚ
ಮುಷ್ಟಿರ್ಯಥಾ ವಿಕೀರ್ಣಃ ಸೂಚ್ಯಗ್ರೇ ಸರ್ಷಪಾದೀನಾಂ .

ತಿಷ್ಠಂತಿ ನ ಸೂಕ್ಷ್ಮಭಾವಾತ್ತದ್ವದ್ ದ್ವಂದ್ವಾನಿ ಸರ್ವಜ್ಞೇ ..

ಇತಿ .ಚೇತನಾಶಕ್ತಿಯೋಗಾತ್ತು ದ್ರಷ್ಟೃತ್ವಮಸ್ಯ ಸ್ವಾಭಾವಿಕಂ .ಏವಂ ಚೇದ್ಯಯುಕ್ತಂ
ವರ್ಷಾತಪಾಭ್ಯಾಂ ಕಿಂ ವ್ಯೋಮ್ನಶ್ಚರ್ಮಣ್ಯಸ್ತಿ ತಯೋಃ ಫಲಂ .

ಚರ್ಮೋಪಮಶ್ಚೇತ್ಸೋಽನಿತ್ಯಃ ಖತುಲ್ಯಶ್ಚೇದಸತ್ಸಮಃ ..
ಇತಿ ತದಯುಕ್ತಂ . ಕಿಂ ಕಾರಣಂ ?ಯಸ್ಮಾದವಿಕಾರ್ಯರೂಪಸ್ಯಾಕಾಶಸ್ಯ

ಸನ್ನಿಧಾನಮಾತ್ರಾನ್ಮೇಘಪಯೋರಜೋಧೂಮಪ್ರಭೃತಿಭಿರಭಿನ್ನದೇಶತ್ವಾದತ್ಯಂತಶುದ್ಧಸ್ಯಾಪಿ
ಮಲಿನಮಿವ ರೂಪಮುಪಲಕ್ಷ್ಯತೇ, ನ ಚ ವಿಕಾರ್ಯತ್ವಂ, ಏವಮನಾತ್ಮನೋಽಪಿ
ಸ್ಯಾತ್ .

ತದ್ಯುಕ್ತಮೇತತ್ಪುರುಷಸಂಯೋಗಾತ್ಕರಣಸ್ಯ ಪ್ರತ್ಯಯೋಪಚಾರಃ,ಪುರುಷಸ್ಯ ಚ
ಗುಣಸಂಯೋಗಾತ್ಕರ್ತೃತ್ವೋಪಚಾರ ಇತಿ .

ಆಹ, ಅಯುಕ್ತಮೇತತ್ . ಕಸ್ಮಾತ್ ? ಸಂಯೋಗಾನುಪಪತ್ತೇಃ . ಪುರುಷಸ್ಯ ಹಿ
ಗುಣಾನಾಂ ಚ
ಸಂಯೋಗಃ ಪರಿಕಲ್ಪ್ಯಮಾನೋಽನ್ಯತರಕರ್ಮಜೋ ವಾ ಪರಿಕಲ್ಪ್ಯತೇ ಯಥಾ
ಸ್ಥಾಣುಶ್ಯೇನಯೋಃ,
ಉಭಯಕರ್ಮಜೋಯಥಾಮೇಷಯೋಃ,ಸಂಯೋಗಜೋವಾದ್ವ್ಯಂಗುಲಾಕಾಶಯೋಃ,
ಸ್ವಾಭಾವಿಕೋ ವಾ
ಯಥಾಽಗ್ನ್ಯುಷ್ಣಯೋಃ, ಶಕ್ತಿನಿಮಿತ್ತೋ ವಾ ಯಥಾ ಚಕ್ಷುರೂಪಯೋಃ,
ಯೋಗ್ಯತಾಲಕ್ಷಣೋ ವಾ
ಯಥಾ ಮತ್ಸ್ಯೋದಕಯೋರಿತಿ ? ತನ್ನ ತಾವದನ್ಯತರಕರ್ಮಜ ಉಭ್ಯಕರ್ಮಜಶ್ಚ
ಸಂಯೋಗ
ಏಷಾಮುಪಪದ್ಯತೇ .ಕಸ್ಮಾತ್ ?ವಿಭುತ್ವಾತ್ .ನಸ್ವಾಭಾವಿಕಃಅನಿರ್ಮೋಕ್ಷಪ್ರಸಂಗಾತ್
.

ಯಥಾಽಗ್ನೇಃ ಸ್ವಾಭಾವಿಕಾದೌಷ್ಣ್ಯಾನ್ಮೋಕ್ಷೋ ನ ಭವತಿ ಏವಮಾತ್ಮನಃ
ಸ್ವಾಭಾವಿಕತ್ವಾದ್ಗುಣಸಂಯೋಗಾದನಿರ್ಮೋಕ್ಷಪ್ರಸಂಗಃ ಸ್ಯಾತ್ .ಶಕ್ತಿನಿಮಿತ್ತಶ್ಚ .ಕಿಂ
?ಅನಿರ್ಮೋಕ್ಷಪ್ರಸಂಗಾದೇವ,ಸ ನ ಭವತೀತ್ಯನುವರ್ತತೇ .ಸ್ವಸ್ವಾಮಿಶಕ್ತಿನಿಮಿತ್ತೇ
ಹಿ ಸಂಯೋಗೇ ಪರಿಕಲ್ಪ್ಯಮಾನೇ ಶಕ್ತ್ಯೋಃ ಸತತಾವಸ್ಥಾನಾದನಿರ್ಮೋಕ್ಷ ಏವ
ಪ್ರಸಜ್ಯೇತ .

ಯೋಗ್ಯತಾಲಕ್ಷಣಃ ಶಕ್ತಿಮಾತ್ರರೂಪತ್ವಾದಸಂವೇದ್ಯೋಽತಸ್ತದಸಿದ್ಧಿಃ . ಕಿಂಚ
ಪ್ರಯೋಜನಾಂತರಾನುಪಪತ್ತೇಃ .ಪ್ರವೃತ್ತ್ಯನುಗುಣಂ ಹಿಯೋಗ್ಯಮಿತ್ಯುಚ್ಯತೇ .

ತಸ್ಯಾ ಏವ ತು ಪ್ರವೃತ್ತೇ ಪುರುಷಾರ್ಥಮಪೋಹ್ಯ ನಿಮಿತ್ತಾಂತರಂ ಶಕ್ಯಂ
ಕಲ್ಪಯಿತುಂ .ಆಕಸ್ಮಿಕತ್ವೇ ಚ ನಿಯಮದ್ವೈತಾನುಪಪತ್ತಿಃ . ತಸ್ಮಾದಯುಕ್ತಂ
ಪುರುಷಸ್ಯ ಗುಣಾನಾಂ ಚಯೋಗ್ಯತಾಲಕ್ಷಣಃ ಸಂಬಂಧಃ .ನಯಾದೃಚ್ಛಿಕಃ .
ಮೋಕ್ಷಕಾರಣನಿಯಮಾನುಪಪತ್ತೇಃ .ಸಂಯೋಗಕಾರಣಪ್ರತಿದ್ವಂದ್ವಂ ಕೈವಲ್ಯಕಾರಣಂ
.

ಯದಿಚಯಾದೃಚ್ಛಿಕೋ ಗುಣಪುರುಷಸಂಯೋಗಃ ಸ್ಯಾತ್ತಸ್ಯಾಜ್ಞಾನಾನ್ನಿವೃತ್ತಿರ್ನಾಸ್ತೀತಿ
ತದರ್ಥಸ್ಯಾಭ್ಯುತ್ಥಾನಸ್ಯಾನರ್ಥಕ್ಯಂ ಪ್ರಾಪ್ತಂ ವಿಶೇಷಾನುಪಪತ್ತೇಶ್ಚ

ಕಾರಣಾಂತರಂ ಕಲ್ಪಯಿತುಂ .ಅತ ಏತದಪ್ಯಯುಕ್ತಮಿತಿ .ನ ವೈಷಯಿಕಃ,
ಅನಿರ್ಮೋಕ್ಷಪ್ರಸಂಗಾತ್ .ಸತತಮೇವ ಹಿ ಪುರುಷಸ್ಯ ವಿಷಯಿತ್ವಮವ್ಯಾವೃತ್ತಂ
ಗುಣಾನಾಂ ಚ ವಿಷಯತ್ವಮಿತ್ಯನಿರ್ಮೋಕ್ಷಪ್ರಸಂಗ ಏವ ಸ್ಯಾತ್ .ಏತಾವಾಂಶ್ಚ
ಸಂಯೋಗಃ ಪರಿಕಲ್ಪ್ಯಮಾನಃ ಪರಿಕಲ್ಪ್ಯೇತ .ಸರ್ವಥಾ ಚ ನೋಪಪದ್ಯತೇ .

ತಸ್ಮಾತ್ತತ್ಸಂಯೋಗಾದಿತ್ಯಯುಕ್ತಮಭಿಧಾತುಮಿತಿ .

ಉಚ್ಯತೇ-ಸಂಯೋಗಾನಿತ್ಯತ್ವಾದಿಹ ಚೌಪಕಾರಿಕಪರಿಕಲ್ಪನಾದದೋಷಃ .
ಇಹಾನೇಕವಿಧಃ ಸಂಯೋಗಃ .ತದ್ಯಥಾಪ್ರಾಪ್ತಿಪೂರ್ವಿಕಾಪ್ರಾಪ್ತಿಃ .ಯಥೋದಾಹೃತಂ
ಅನ್ಯತರಜಉಭಯಕರ್ಮಜಃ ಸಂಯೋಗ ಇತ್ಯಾದಿ .ಯತ್ರಾಸೌ ನ ಸಂಭವತಿ ತತ್ರ
ಸನ್ನಿಧಿಮಾತ್ರಸಾಮಾನ್ಯಾದ್ ಭಕ್ತ್ಯಾ ಕಲ್ಪ್ಯತೇ . ತದ್ಯಥಾಽಽಕಾಶಸ್ಯ ಗವಾದಿಭಿಃ .
ಪ್ರದೇಶೈರಿತಿ ಚೇನ್ನ ಅಭಾವಾತ್ . ತೇಽಪಿ ಹಿ ನಿರವಯವತ್ವಾದಾಕಾಶಸ್ಯ
ಭಕ್ತ್ಯಾ ಕಲ್ಪ್ಯಂತೇ,ಮಾ ಭೂತ್ಕೃತಕತ್ವಾನಿತ್ಯತ್ವದೋಷಪ್ರಸಂಗಃ .
ತಸ್ಮಾತ್ಪ್ರದೇಶೋಪಚಾರಾತ್ಕಾರ್ಯಮಪ್ಯುಪಚರಿತಂ .ಅನ್ಯಸ್ತು
ಶಾಸ್ತ್ರೀಯಃ ಸಂಯೋಗೋಽರ್ಥನಿಮಿತ್ತಃ . ತತ್ರಾನೇಕಸಂಯೋಗೋಪಪತ್ತೇರಿಹ
ಪುರುಷಾಂತಃಕರಣಯೋರಭಿನ್ನದೇಶತ್ವಾತ್ಸನ್ನಿಧಿಮಾತ್ರಸಾಮಾನ್ಯಾದ್ಭಾಕ್ತಂ
ಸಂಯೋಗಂ
ಪರಿಕಲ್ಪ್ಯೈವಮುಚ್ಯತ ಇತ್ಯದೋಷಃ .. 20..

ಕಾರಿಕಾ 21

ಆಹ, ವಿಜ್ಞಾತಂ ಸಂಯೋಗದ್ವಯಂ . ಅಯಂ ತ್ವನ್ಯೋಽರ್ಥನಿಮಿತ್ತಃ ಶಾಸ್ತ್ರೀಯಃ
ಸಂಯೋಗೋ
ಭವತಾ ಪರಿಭಾಷ್ಯತೇ . ತತ್ರ ವಕ್ತವ್ಯಂ ಕಿಮರ್ಥೋಽಸಾವಿತಿ ?

ಉಚ್ಯತೇ
..ಪುರುಷಸ್ಯ ದರ್ಶನಾರ್ಥಃ ..
ದೃಷ್ಟಿರ್ದರ್ಶನಂ .ಅರ್ಥಶಬ್ದೋ ನಿಮಿತ್ತವಚನಃ .ದರ್ಶನಮರ್ಥೋಽಸ್ಯಾಸೌ
ದರ್ಶನಾರ್ಥಃ .ದರ್ಶನನಿಮಿತ್ತೋ ದರ್ಶನಹೇತುಃ ದರ್ಶನಕಾರಣ ಇತ್ಯರ್ಥಃ .
ಏತದುಕ್ತಂ ಭವತಿ-ಸನ್ನಿಧಾನಾವಿಶೇಷೇ ಸತಿ ಆತ್ಮನ ಆಕಾಶಾದೇಶ್ಚ
ಯಸ್ಮಾದ್ದೃಕ್ಛಕ್ತಿಯುಕ್ತಃ ಪುರುಷಃ ತಸ್ಮಾತ್ಕಾರ್ಯಕಾರಣತಾಮಾಪನ್ನೇನ
ಪ್ರಧಾನೇನ
ಸಹ ಭೋಕ್ತೃತ್ವೇನ ಸಂಬಧ್ಯತೇ,ನಾಚೈತನ್ಯಾದಾಕಾಶಾದಯ ಇತಿ .ಅಥವಾ
ಅರ್ಥಶಬ್ದಃ ಫಲವಚನಃ .ಯಥಾ ತೃಪ್ತ್ಯರ್ಥಾ ಭುಜಿಕ್ರಿಯಾ ತೃಪ್ತ್ಯೌ ಸತ್ಯಾಂ

ನಿವರ್ತತೇ ಪ್ರಾಪ್ತ್ಯರ್ಥಾ ಗಮಿಕ್ರಿಯಾ ಪ್ರಾಪ್ತೌ ಸತ್ಯಾಂ, ಏವಂ ಪುರುಷಸ್ಯ
ಪ್ರಧಾನೇನ
ದರ್ಶನಾರ್ಥಃ ಸಂಯೋಗಃ ದರ್ಶನೇ ಸತಿ ನಿವರ್ತತೇ . ತಥಾ ಚ ವಕ್ಷ್ಯತಿ ದೃಷ್ಟಾ
ಮಯೇತಿಯುಪೇಕ್ಷಕ ಏಕೋ ದೃಷ್ಟಾಹಮಿತ್ಯುಪರತೈಕೇತಿ (kA0 66) .

ಆಹ,ಏವಮಪಿ ಶಬ್ದಾದ್ಯುಪಲಬ್ಧಿಸಮಕಾಲಮೇವ ನಿವೃತ್ತಿಪ್ರಸಂಗಃ . ಕಿಂ ಕಾರಣಂ
? ತಸ್ಯಾಮಪ್ಯವಸ್ಥಾಯಾಂ ಶಕ್ಯಂ ವಕ್ತುಂ ದೃಷ್ಟಾ ಪ್ರಕೃತಿರಿತಿ .

ಉಚ್ಯತೇ ಯದ್ಯಪ್ಯೇತದೇವಂ ತಥಾಪಿ ಯಥಾ ಪುರುಷಸ್ಯ ದರ್ಶನಾರ್ಥಃ
ಸಂಯೋಗಃ
.. ಕೈವಲ್ಯಾರ್ಥಸ್ತಥಾ ಪ್ರಧಾನಸ್ಯ ..
ಕೈವಲ್ಯಮಿತಿ ವಿವೇಕಪರಿಚ್ಛಿನ್ನಂ ಸತ್ತ್ವಾದಿಭಿರಸಂಸರ್ಗಧರ್ಮಿತ್ವಮಾತ್ಮನಃ,
ಸೋಽರ್ಥೋಽಸ್ಯ ಸೋಽಯಂ ಕೈವಲ್ಯಾರ್ಥಃ . ಸತ್ಯಪಿ ಹಿ ದರ್ಶನಾವಿಶೇಷೇ
ಪ್ರಧಾನಂ
ಪುರುಷಸ್ಯ ಕೈವಲ್ಯಾರ್ಥಂ ಪ್ರವರ್ತತೇ .ಯದಾಽಸ್ಯ ಬುದ್ಧಿಸ್ತಮಸೋಽಙ್ಗಿತ್ವಾದ್ಯೇ
ಗುಣಾಃ ಕಾರ್ಯರೂಪಾಪನ್ನಾಃ ಶಿರಃಪಾಣ್ಯಾದಯ ಆಧ್ಯಾತ್ಮಿಕಾ, ಬಾಹ್ಯಾಶ್ಚ
ಗವಾದಯಃ,
ಕಾರಣರೂಪಾಪನ್ನಾಶ್ಚಾಲೋಚನಕ್ರಿಯಾಸಂಕಲ್ಪಾಭಿಮಾನಾಧ್ಯವಸಾಯಲಕ್ಷಣಾಃ,
ಸೋಽಹಮಿತ್ಯವಿಶಿಷ್ಟಪ್ರತ್ಯಯೋಪಸಂಹಾರಂ ಕರೋತಿ ತದಾ ಪ್ರವರ್ತತ ಏವ .

ಯದಾ
ತ್ವನ್ಯೇ ಗುಣಾಃ ಪ್ರಕೃತಿಭೂತಾ ವಿಕಾರಭೂತಾಃ ಕಾರ್ಯಭೂತಾಃ ಕಾರಣಭೂತಾ
ಅಚೇತನಾಃ
ಪರಾರ್ಥಾಅನ್ಯೋಽಹಂನಪ್ರಕೃತಿರ್ನವಿಕೃತಿರ್ನ ಕಾರ್ಯಂನ ಕಾರಣಂನಾಚೇತನಃ
ಸ್ವಾರ್ಥ ಇತಿ ಭಿನ್ನಪ್ರತ್ಯಯೋಪಸಂಹಾರಂ ಕರೋತಿ ತದಾ ನಿವರ್ತತೇ .ಸೋಽಯಂ
ಪುರುಷಸ್ಯ
ದೃಕ್ಛಕ್ತಿನಿಮಿತ್ತಃ ಪ್ರಧಾನಸ್ಯ ಚ ಕೈವಲ್ಯಾವಧಿಪರಿಚ್ಛಿನ್ನಃ ಪುರುಷಾರ್ಥಃ .
ಸತ್ಯಪಿ ಪಾರಿಭಾಷಿಕತ್ವೇ
..ಪಂಗ್ವಂಧವದುಭಯೋರಪಿ ಸಂಯೋಗಃ ..
ಏತದುಕ್ತಂ ಭವತಿ .ಪ್ರಾಗಪಿ ಕಾರ್ಯಕಾರಣಸಂಬಂಧಾತ್ಪುರುಷೇಚೈತ್ವನ್ಯಮವಸ್ಥಿತಂ
.

ತದ್ಯಥಾ ಅಗ್ನೇರ್ದಹನಂ ಪರಶೋಶ್ಛೇದನಮಸತಿ ದಾಹ್ಯೇ ಛೇದ್ಯೇ ನ ವ್ಯಜ್ಯತೇ .

ತತ್ಸನ್ನಿಧಾನಸಮಕಾಲಮೇವ ತು ವ್ಯಜ್ಯತೇ .ಇತ್ಯತಃ ಪ್ರಧಾನಮಪೇಕ್ಷತೇ . ತಥಾ
ಪ್ರಧಾನಮಪ್ಯಂತರೇಣಪುರುಷೋಪಕಾರಂಸ್ವಕಾದಸರ್ಮರ್ಥಮನಿಷ್ಪನ್ನಕಾರ್ಯಸಮಂ
ಚೇತಿತಮನರ್ಥಕಮ ಸ್ಯಾದಿತ್ಯತಃ ಪುರುಷಮಪೇಕ್ಷತೇ . ತತ್ರ

ಉಭಯೋರಿತರೇತರಾಪೇಕ್ಷಾ ತಂ ಸಂಯೋಗಮಧಿಕಾರಬಂಧಮಾಹುರಾಚಾರ್ಯಾಃ
.

ಪಂಗ್ವಂಧದೃಷ್ಟಾಂತಸ್ತು ನಾಂತರೀಯಕಮಾತ್ರಪ್ರದರ್ಶನಾರ್ಥಂ .ಯಥಾ
ಪಂಗುರ್ನಾಂತರೇಣಾಂಧಂ ದೃಕ್ಛಕ್ತ್ಯಾ ವಿಶಿಷ್ಟೇನಾರ್ಥೇನಾರ್ಥವಾನ್ಭವತಿ
ಅಂಧಶ್ಚ ನಾಂತರೇಣ ಪಂಗುಂ ವಿಶಿಷ್ಟೇನಾರ್ಥೇನ,ಏವಂ ಪ್ರಧಾನಂ ನಾಂತರೇಣ
ಪುರುಷಂ ಕೃತಮಪಿ ಕಾರ್ಯಂ ದ್ರಷ್ಟುಂ ಶಕ್ತಮನವಧಿಕಂ ಚ ಪ್ರವರ್ತಮಾನಂ
ವಿಶೇಷಾಭಾವಾನ್ನೈವ ನಿವರ್ತತೇ . ತಥಾ ಪುರುಷಃ ಸತ್ಯಪಿ ಚೇತನತ್ವೇ
ನಾಂತರೇಣಪ್ರಧಾನಮುಪಲಭ್ಯಾಭಾವಾದುಪಲಬ್ಧಾ ಭವೇದಿತಿಪ್ರಧಾನಮಪೇಕ್ಷತೇ
.

ತಸ್ಮಾದಿತರೇತರಾಪೇಕ್ಷಯಾ ಸಂಯೋಗತ್ವೇ ಕಲ್ಪ್ಯಮಾನೇ ಯದುಕ್ತಂ
ವಿನಾ ಸರ್ಗೇಣ ಬಂಧೋ ಹಿ ಪುರುಷಸ್ಯ ನಯುಜ್ಯತೇ .

ಸರ್ಗಸ್ತಸ್ಯೈವಮೋಕ್ಷಾರ್ಥಮಹೋ ಸಾಂಖ್ಯಸ್ಯ ಸೂಕ್ತತಾ ..

ಇತಿ ತದಯುಕ್ತಂ . ಕಸ್ಮಾತ್ ?ನ ಹ್ಯಸೌ ವಿನಾ ಸರ್ಗೇಣ ನಯುಜ್ಯತ ಇತಿ .ಆಹ ಚ
ದೃಶ್ಯದರ್ಶನಭಾವೇನ ಪ್ರಕೃತೇಃ ಪುರುಷಸ್ಯ ಚ .

ಅಪೇಕ್ಷಾ ಶಾಸ್ತ್ರತತ್ತ್ವಜ್ಞೈರ್ಬಂಧ ಇತ್ಯಭಿಧೀಯತೇ ..

ಏವಂ ವಿನಾಪಿ ಸರ್ಗೇಣಯಸ್ಮಾದ್ಬದ್ಧಃ ಪುಮಾನ್ಗುಣೈಃ .
ತಸ್ಮಾದ್ವಿಫಲತಾಂ ಯಾತು ಮನೋರಥಮನೋರಥಃ ..
ಇತಿ ಸಿದ್ಧಃ ಸಂಯೋಗಃ .
.. ತತ್ಕೃತಃ ಸರ್ಗಃ .. 21 ..

ಪ್ರಧಾನಪುರುಷಯೋರ್ಹಿ ಭೋಕ್ತೃಭೋಗ್ಯಭಾವಾಪೇಕ್ಷನಿಮಿತ್ತೋಽಯಂ
ತತ್ತ್ವಸರ್ಗೋ
ಮಹದಾದಿಃ,ಭಾವಸರ್ಗಶ್ಚ ಧರ್ಮಾದಿಃ,ಭೂತಸರ್ಗಶ್ಚ ಬ್ರಾಹ್ಮಾದಿಃ ಪ್ರವರ್ತತೇ .

ಸಾ ಚಾಪೇಕ್ಷಾ ಪುರುಷಾನಂತ್ಯಾನ್ನ ನಿವರ್ತತ ಇತ್ಯತೋಽರ್ಥವತೀನಾಂ ಹಿ
ಪ್ರಕೃತೀನಾಂ
ತದಪರಿಸಮಾಪ್ತೇರ್ನ ನಿವೃತಿರಸ್ತಿ .. 21..
..ಇತಿ ಶ್ರೀಯುಕ್ತಿದೀಪಿಕಾಯಾಂ ಸಪ್ತತಿಪದ್ಧತೌ ಪಂಚಮಮಾಹ್ನಿಕಂ ದ್ವಿತೀಯಂ ಚ
ಪ್ರಕರಣಂ ..

ಕಾರಿಕಾ 22

ಏವಂ ಕಾರಣಾಂತರಪ್ರತಿಷೇಧಾತ್ಪ್ರಕೃತೇಃ ಪುರುಷಾರ್ಥೋಽಯಂ ವ್ಯಕ್ತಭಾವೇನ

ವಿಪರಿಣಾಮ ಇತಿ ಸ್ಥಿತಂ . ತತ್ರೇದಾನೀಂ ವಿಪ್ರತಿಪತ್ತಿರಾಚಾರ್ಯಾಣಾಂ .

ಕೇಚಿದಾಹುಃ
ಪ್ರಧಾನಾದನಿರ್ದೇಶ್ಯಸ್ವರೂಪಂ ತತ್ತ್ವಾಂತರಮುತ್ಪದ್ಯತೇ . ತತೋ ಮಹಾನಿತಿ .

ಪತಂಜಲಿಪಂಚಾಧಿಕರಣವಾರ್ಷಗಣಾನಾಂ ತು ಪ್ರಧಾನಾನ್ಮಹಾನುತ್ಪದ್ಯತ ಇತಿ .

ತದನ್ಯೇಷಾಂ ಪುರಾಣೇತಿಹಾಸಪ್ರಣೇತೄಣಾಂಮಹತೋಽಹಂಕಾರೋ ವಿದ್ಯತ ಇತಿ
ಪಕ್ಷಃ-
ಮಹತೋಽಸ್ಮಿ ಪ್ರತ್ಯಯಕರ್ತೃತ್ವಾಭ್ಯುಪಗಮಾತ್ .ಅಹಂಕಾರಾತ್ಪಂಚ ತನ್ಮಾತ್ರಾಣೀತಿ
ಸರ್ವೇ .ಮಹತಃ ಷಡವಿಶೇಷಾಃ ಸೃಜ್ಯಂತೇ ಪಂಚ ತನ್ಮಾತ್ರಾಣ್ಯಹಂಕಾರಶ್ಚೇತಿ
ವಿಂಧ್ಯವಾಸಿಮತಂ .ತಥಾಅಹಂಕಾರಾದಿಂದ್ರಿಯಾಣೀತಿಸರ್ವೇ .ಭೌತಿಕಾನೀಂದ್ರಿಯಾಣೀತಿ
ಪಂಚಾಧಿಕರಣಮತಂ .ಏಕರೂಪಾಣಿ ತನ್ಮಾತ್ರಾಣೀತ್ಯನ್ಯೇ .ಏಕೋತ್ತರಾಣೀತಿ
ವಾರ್ಷಗಣ್ಯಃ .ಇಂದ್ರಿಯಾಣಿ ಸಂಸ್ಕಾರವಿಶೇಷಯೋಗಾತ್ಪರಿಗೃಹೀತರೂಪಾಣೀತಿ
ಕೇಚಿತ್ .ಪರಿಚ್ಛಿನ್ನಪರಿಮಾಣಾನೀತ್ಯಪರೇ .ವಿಭೂನೀತಿ ವಿಂಧ್ಯವಾಸಿಮತಂ .

ಅಧಿಕರಣಮಪಿ ಕೇಚಿತ್ತ್ರಯೋದಶವಿಧಮಾಹುಃ .ಏಕಾದಶಕಮಿತಿ ವಿಂಧ್ಯವಾಸೀ .

ತಥಾಽನ್ಯೇಷಾಂ ಮಹತಿ ಸರ್ವಾರ್ಥೋಪಲ್ಬ್ಧಿಃ,ಮನಸಿ ವಿಂಧ್ಯವಾಸಿನಃ .
ಸಂಕಲ್ಪಾಭಿಮಾನಾಧ್ಯವಸಾಯನಾನಾತ್ವಮನ್ಯೇಷಾಂ, ಏಕತ್ವಂ ವಿಂಧ್ಯವಾಸಿನಃ .

ತಥಾ
ಕರಣಂ ನಿರ್ಲಿಖಿತಸ್ವರೂಪಂ ಶೂನ್ಯಗ್ರಾಮನದೀಕಲ್ಪಂ,ಪ್ರಾಕೃತವೈಕೃತಿಕಾನಿ ತು
ಜ್ಞಾನಾನಿ ಪ್ರೇರಕಾಂಗಸಂಗೃಹೀತಾನಿ ಪ್ರಧಾನಾದಾಗಚ್ಛಂತಿ ಚೇತಿ ಪಂಚಾಧಿಕರಣಃ,
ನ ತು ತಥೇತ್ಯನ್ಯೇ . ಕಾರಣಾನಾಂ ಮಹತೀ ಸ್ವಭಾವಾತಿವೃತ್ತಿಃ ಪ್ರಧಾನಾತ್,ಸ್ವಲ್ಪಾ
ಚ ಸ್ವತ ಇತಿ ವಾರ್ಷಗಣ್ಯಃ .ಸರ್ವಾ ಸ್ವತ ಇತಿ ಪತಂಜಲಿಃ .ಸರ್ವಾ ಪರತ
ಇತಿ ಪಂಚಾಧಿಕರಣಃ .ಬುದ್ಧಿಃ ಕ್ಷಣಿಕೇತಿ ಚ ಕಾಲಾಂತರಾವಸ್ಥಾಯಿನೀತ್ಯಪರೇ .

ಏವಮನೇಕನಿಶ್ಚಯೇಷ್ವಾಚಾರ್ಯೇಷು ಯೇ ತಾವತ್ಪ್ರಧಾನಮಹತೋರಂತರಾಲೇ
ತತ್ತ್ವಾಂತರಮಿಚ್ಛಂತಿ ತತ್ಪ್ರತಿಕ್ಷೇಪಾಯಾಚಾರ್ಯಃ ಸ್ವಮತಮುಪನ್ಯಸ್ಯತಿ .

..ಪ್ರಕೃತೇರ್ಮಹಾನ್ ..

ಪ್ರಕೃತೇರ್ಮಹಾನುತ್ಪದ್ಯತೇ .ಮಹಾನ್ಬುದ್ಧಿರ್ಮತಿರ್ಬ್ರಹ್ಮಾಪೂರ್ತಿಃ ಖ್ಯಾತಿರೀಶ್ವರೋ
ವಿಖರ ಇತಿ ಪರ್ಯಾಯಾಃ .ಸ ತು ದೇಶಮಹತ್ತ್ವಾತ್ಕಾಲಮಹತ್ತ್ವಾಚ್ಚ ಮಹಾನ್ .

ಸರ್ವೋತ್ಪಾದ್ಯೇಭ್ಯೋ ಮಹಾಪರಿಮಾಣಯುಕ್ತತ್ವಾನ್ಮಹಾನ್ .

ಅನ್ಯಸ್ಯ ತು ಪಕ್ಷೇ ನೈವಾಹಂಕಾರೋ ವಿದ್ಯತ ಇತಿ ಪ್ರತಿಷೇಧವಿವಕ್ಷಯೇದಮಾಹ .

.. ತತೋಽಹಂಕಾರಃ ..
ತಸ್ಮಾನ್ಮಹತೋಽಹಂಕಾರ ಉತ್ಪದ್ಯತೇ .

ಯಃ ಪುನರಾಹ,ಮಹತಃ ಷಡವಿಶೇಷಾಃ ಸೃಜ್ಯಂತೇ ಪಂಚ
ತನ್ಮಾತ್ರಾಣ್ಯಹಂಕಾರಶ್ಚೇತಿ ತನ್ನಿರಾಸಾರ್ಥಮಾಹ

.. ತಸ್ಮಾದ್ಗಣಶ್ಚ ಷೋಡಶಕಃ . ..
ತಸ್ಮಾದಹಂಕಾರಾತ್ಷೋಡಶಕೋ ಗಣ ಉತ್ಪದ್ಯತೇ, ಪಂಚ ತನ್ಮಾತ್ರಾಣಿ
ಏಕಾದಶೇಂದ್ರಿಯಾಣಿ
ಚ .ಅನೇನೈವ ಚ ಭೌತಿಕೇಂದ್ರಿಯವಾದೀ ಪ್ರತಿಕ್ಷಿಪ್ತೋ ಬೋದ್ಧವ್ಯಃ .
.. ತಸ್ಮಾದಪಿ ಷೋಡಶಕಾತ್ ಪಂಚಭ್ಯಃ ಪಂಚ ಭೂತಾನಿ .. 22 ..

ತಸ್ಮಾದಪಿ ಷೋಡಶಕಾದ್ಗಣಾದ್ಯಃ ಪಂಚಕೋ ಗಣಸ್ತತಃ ಪಂಚ
ಮಹಾಭೂತಾನ್ಯುತ್ಪದ್ಯಂತೇ . ಪೂರ್ವಪದಲೋಪೇನಾತ್ರ ಮಹಾಭೂತಾನೀತಿ
ವಕ್ತವ್ಯೇ
ಭೂತಾನೀತ್ಯುಚ್ಯತೇ .ಭೂತಸಂಜ್ಞಾ ಹಿ ತನ್ಮಾತ್ರಾಣಾಂ ನ ಪೃಥಿವ್ಯಾದೀನಾಮತ್ರ ತು
ಸಾಂಖ್ಯಾಚಾರ್ಯಾಣಾಮವಿಪ್ರತಿಪತ್ತಿಃ ಭೂತಕೌಟಸ್ಥ್ಯವಾದಿನಸ್ತು ಮೀಮಾಂಸಕಾ
ಆರ್ಹತಾಶ್ಚ .
ತತ್ಪ್ರತಿಕ್ಷೇಪೇಣೇದಮುಚ್ಯತ ಇತಿ .. 22..

ಕಾರಿಕಾ 23

ಆಹ,ಉಕ್ತಂ ಪ್ರಧಾನಾದ್ಬುದ್ಧಿರುತ್ಪದ್ಯತ ಇತಿ . ತತ್ರ ವಕ್ತವ್ಯಂ ಕಿಂಲಕ್ಷಣಾ
ಪುನರ್ಬುದ್ಧಿರಿತ್ಯುಚ್ಯತೇ
..ಅಧ್ಯವಸಾಯೋ ಬುದ್ಧಿಃ ..
ಕೋಽಯಮಧ್ಯವಸಾಯಃ ? ಗೌರೇವಾಯಂ, ಪುರುಷ ಏವಾಯಮಿತಿ ಯಃ
ಪ್ರತ್ಯಯೋ
ನಿಶ್ಚಯೋಽರ್ಥಗ್ರಹಣಂ ಸೋಽಧ್ಯವಸಾಯಃ .
ಅತ್ರ ಕ್ಷಣಿಕವಾದ್ಯಾಹಯದ್ಯರ್ಥಗ್ರಹಣಂ ಬುದ್ಧಿಃ,ಅನಿತ್ಯಾ . ಕಸ್ಮಾತ್
?ಹೇತ್ವಪೇಕ್ಷಣಾತ್ .ಅರ್ಥಗ್ರಹಣಂಹೀಂದ್ರಿಯಾದಿವಿಷಯಸನ್ನಿಧಾನಮಾವರಣಾದ್ಯಭಾವಂ
ಚಾಪೇಕ್ಷತೇ .ನ ಚ ನಿತ್ಯಸ್ಯ ಕಾರಣಾಪೇಕ್ಷೋಪಪದ್ಯತೇ . ತಸ್ಮಾದನಿತ್ಯಾ ಬುದ್ಧಿಃ .
ಅಭಿವ್ಯಕ್ತೇರದೋಷ ಇತಿ ಚೇತ್ಸ್ಯಾದೇತನ್ನೇಂದ್ರಿಯಸನ್ನಿಧಾನಾದಿಭಿರರ್ಥಗ್ರಹಣಂ
ಜನ್ಯತೇ ಕಿಂ ತರ್ಹ್ಯಭಿವ್ಯಜ್ಯತ ಇತಿ . ತಚ್ಚ ನೈವಂ .ದ್ವಿಧಾ ದೋಷಾತ್ .

ಸಾ ಹ್ಯಭಿವ್ಯಕ್ತಿಃ ಸ್ವರೂಪಲಾಭೋ ವಾ ಸ್ಯಾತ್ ಗ್ರಹಣಪ್ರತಿಬಂಧವ್ಯುದಾಸೋ ವಾ .

ಕಿಂ ಚಾತಃ ? ತದ್ಯದಿ ತಾವತ್ಸ್ವರೂಪಲಾಭಃ ಕ್ರಿಯತೇಽರ್ಥಗ್ರಹಣಮಿತಿ ಪ್ರಾಪ್ತಂ .

ಅರ್ಥಗ್ರಹಣಪ್ರತಿಬಂಧಸ್ಯಾಂಧಕಾರಸ್ಯ ವ್ಯುದಾಸಸ್ತದಪ್ಯಯುಕ್ತಂ .ವಿಪ್ರತಿಷೇಧಾತ್
.

ಗ್ರಹಣಂ ಚ ಸ್ಯಾತ್ತತ್ಪ್ರತಿಬಂಧಶ್ಚೇತಿ ವಿಪ್ರತಿಷಿದ್ಧಂ . ಕಿಂಚ ಭೇದಾತ್ .

ವ್ಯಂಗ್ಯಂ ಹಿ ಘಟಾದಿ ಚಂದ್ರಾರ್ಕೌಷಧಿಮಣಿರತ್ನಪ್ರದೀಪಭೇದಾನ್ನ ಭಿದ್ಯತೇ .

ಅಸ್ತಿ ಬುದ್ಧೀನಾಮರ್ಥಭೇದಾದ್ ಭೇದಃ . ವೃತ್ತಿಭೇದಾದದೋಷೋ ಮೃದ್ವದಿತಿ
ಚೇತ್
ಸ್ಯಾನ್ಮತಂ ,ಯಥಾ ಮೃದ್ದ್ರವ್ಯಸ್ಯ ಘಟಾದಿಸಂಸ್ಥಾನವೃತ್ತಿಭೇದೇಽಪ್ಯಭೇದ
ಏವಂ ಬುದ್ಧೇರಿತಿ . ತದಪ್ಯಯುಕ್ತಂ .ಅನನ್ಯತ್ವಾತ್ .ಯದಾ ಬುದ್ಧಿರನ್ಯಾ
ವೃತ್ತಿಭ್ಯಃ,ಪ್ರಾಪ್ತಸ್ತದ್ಭೇದೇ ಬುದ್ಧಿಭೇದಃ . ಕಿಂಚ ದೃಷ್ಟಾಂತಾಸಿದ್ಧೇಃ .
ಸಾಧ್ಯಂ ಚೈತತ್ ಕಿಂ ತದೇವ ಮೃದ್ದ್ರವ್ಯಂ ಘಟಾದಿವೃತ್ತಿಭೇದಮನುಭವತಿ
ಆಹೋಸ್ವಿತ್ಪ್ರತ್ಯಯಾಂತರವಶಾದನ್ಯಚ್ಚಾನ್ಯಚ್ಚೋತ್ಪದ್ಯತೇ ಇತಿ ?ಅವಯವಭೇದಾಚ್ಚ
.

ಉಪೇತ್ಯ ವಾಽನುವೃತ್ತಿಂ ಬ್ರೂಮಃ-ನ ಹಿ ತದೇಕಂ ಮೃದ್ದ್ರವ್ಯಂ, ಕಿಂ ತರ್ಹಿ
ಬಹವೋ ಮೃತ್ಪರಮಾಣವೋಽನೇಕದೇಶಾವಚ್ಛಿನ್ನವೃತ್ತಯ ಇತಿ . ಕಿಂ ಚಾನ್ಯತ್ .

ನಿವೃತ್ತಿವಿಭಕ್ತಿಗ್ರಹಣಾತ್ . ತದ್ಧಿ ಮೃದ್ದ್ರವ್ಯಂ ಸಂಸ್ಥಾನಮಪೇಕ್ಷ್ಯಾಪಿ ಗೃಹ್ಯತೇ,
ನ ತ್ವರ್ಥಗ್ರಹಣಮನಪೇಕ್ಷ್ಯ ಬುದ್ಧೇರ್ಗ್ರಹಣಮಸ್ತಿ . ತಸ್ಮಾದ್ವಿಷಮೋ ದೃಷ್ಟಾಂತಃ .
ಪರಿಮಾಣಾದದೋಷಇತಿಚೇತ್ಸ್ಯಾನ್ಮತಂ ಸತ್ತ್ವಾದೀನಾಮಂಗಾಂಗಿಭಾವನಿಯಮಾತ್ತೇನ
ತೇನಾರ್ಥಗ್ರಹಣಾತ್ಮನಾ ವಿಪರಿಣಾಮೋ ವೃತ್ತಿರಿತಿ . ಏತಚ್ಚಾಯುಕ್ತಂ .

ಉಭಯಕಲ್ಪನೇ
ದೋಷಪ್ರಸಂಗಾತ್ . ಯದಿ ಧರ್ಮಾಂತರೋಪಾದಾನಪರಿತ್ಯಾಗೌ ವ್ಯಕ್ತವ್ಯಕ್ತೀ,
ದತ್ತೋತ್ತರ
ಏಷಪಕ್ಷಃ .ಅಥನಾಶೋತ್ಪಾದೌ ತೇನ ಧರ್ಮಧರ್ಮಿಣೋರನನ್ಯತ್ವಾದ್ಧರ್ಮಾಣಾಂ
ನಾಶೋತ್ಪಾದಾದ್ಬುದ್ಧೇರಪಿ ನಾಶೋತ್ಪಾದಪ್ರಸಂಗಃ . ತದನಭ್ಯುಪಗಮೇ
ವಾಽನ್ಯತ್ವಮಿತಿ
ದೋಷಃ .ಆಹ ಚ
ನಷ್ಟೋತ್ಪನ್ನಮನನ್ಯತ್ವಾದನಿತ್ಯಂ ನಿತ್ಯಮೇವ ವಾ .

ನಷ್ಟೋತ್ಪನ್ನಾವಿನಷ್ಟಾನಾಂ ನಿತ್ಯಂ ತೋ ನಾಸ್ತಿ ಚೈಕದಾ ..

ಯದಪ್ಯುಕ್ತಂ-ಸತ್ತ್ವಾದೀನಾಮಂಗಾಂಗಿಭಾವನಿಯಮಾದಿತಿ, ತದಯುಕ್ತಂ .

ಅತ ಏವಾನಿತ್ಯತ್ವಸಿದ್ಧೇಃ . ತುಲ್ಯಾನಾಂ ಗುಣಪ್ರಧಾನಭಾವಾನುಪಪತ್ತೇಃ .
ಸತ್ತ್ವಾದೀನಾನಂಗಾಂಗಿಭಾವಾಭ್ಯುಪಗಮಾತ್ ವೃದ್ಧಿಕ್ಷಯಾವಭ್ಯುಪಗಂತವ್ಯೌ .
ತತಶ್ಚ ಬುದ್ಧಿರನಿತ್ಯೇತಿ ಪ್ರಾಪ್ತಂ . ತೇಭ್ಯೋಽನನ್ಯತ್ವಾತ್ .ಅಥಮತಂ
ತದವಸ್ಥಾಪ್ಯಸೌ ನಿತ್ಯೇತಿ,ನ ತರ್ಹಿ ಸತ್ವಾದ್ಯಾತ್ಮಭೂತಾ ಬುದ್ಧಿರಿತಿ ಪ್ರಾಪ್ತಂ .

ತತಶ್ಚ ಕಾರ್ಯಕಾರಣಯೋರವಿವೇಕ ಇತ್ಯಸ್ಯ ವಿರೋಧಃ .ತಸ್ಮಾದನಿತ್ಯಾ ಬುದ್ಧಿರಿತಿ
.

ಉಚ್ಯತೇ-ಯತ್ತಾವದುಕ್ತಂ ಹೇತ್ವಪೇಕ್ಷಣಾದನಿತ್ಯಾ ಬುದ್ಧಿರಿತಿ ತದಯುಕ್ತಂ .

ಕಸ್ಮಾತ್ ?ಸಿದ್ಧಸಾಧನಾತ್ . ಕಸ್ಯಾತ್ರ ವಿಪ್ರತಿಪತ್ತಿರನಿತ್ಯಾ ವಾ
ಬುದ್ಧಿಃ ಸ್ಯಾನ್ನಿತ್ಯಾ ವೇತಿ ? ಕಿಂ ತರ್ಹಿ ಹೇತುಮದನಿತ್ಯಂ ವ್ಯಕ್ತಮಿತಿ
ವಚನಾದನಿತ್ಯೈವ . ತಸ್ಮಾದಿಷ್ಟಮೇವೈತತ್ಸಂಗೃಹೀತಂ .ಅತಏವ
ಕ್ಷಣಿಕತ್ವಮಿತಿ ಚೇತ್,ಅಥಾಪಿ ಸ್ಯಾದ್ಧೇತ್ವಪೇಕ್ಷಾ ಹಿ ಸಂಸ್ಕೃತತ್ವಂ .

ಸಂಸ್ಕೃತಂ ತು ಕ್ಷಣಿಕಂ . ತದ್ಯಥಾ ಪ್ರದೀಪ ಇತಿ . ತಸ್ಮಾದನಿತ್ಯೇ ಸತ್ಯಪಿ
ವಿಶೇಷಾನಭಿಧಾನೇ ಕ್ಷಣಿಕತ್ವಮೇವಾನೇನ ಹೇತುನಾ ಬುದ್ಧೇಃ ಪ್ರತಿಪಾದ್ಯತ
ಇತಿ . ಕಸ್ಮಾತ್ ?ಉತ್ತರವಚನವಿರೋಧಪ್ರಸಂಗಾತ್ .ಏವಮಪಿಯದುತ್ತರಂ
ಕ್ಷಣಿಕತ್ವಪ್ರಸಿದ್ಧ್ಯರ್ಥಮುಚ್ಯತೇ ಪ್ರತ್ಯರ್ಥಗ್ರಹಣಾನ್ಯತ್ವಾದನಿತ್ಯೇತ್ಯಾದಿ
ತಸ್ಯಾನರ್ಥಕ್ಯಂ . ತಸ್ಮಾತ್ ಪೂರ್ವೋತ್ತರವಿರುದ್ಧತ್ವಾತ್ಸಕಲಮೇವೇದಂ
ಪ್ರಕರಣಂ ನಾಧ್ಯಯನಂ,ನ ಪ್ರತ್ಯಾಖ್ಯಾನಮರ್ಹತಿ .ಪರೇಷಾಂ
ತ್ವಭಿನಿಷ್ಟಾ ಬುದ್ಧಿರತ್ರೇತ್ಯಸಂಗತಾರ್ಥೋತ್ತರಾಪವಾದದೋಷಮನಪೇಕ್ಷ್ಯಾಪಿ
ಪ್ರತ್ಯೇಕಮಪ್ಯೇತದಸಾಧನಂ,ವೃತ್ತಿವಿಷಯತ್ವಾತ್ .ಸ್ವಕಾರಣಪರಿನಿಷ್ಪನ್ನಾಯಾ
ಹಿ ಬುದ್ಧೇರ್ವ್ಯಾಪಾರೋಽರ್ಥಗ್ರಹಣಸಂಜ್ಞಕ ಇಂದ್ರಿಯಾದಿಸನ್ನಿಧಾನಾಪೇಕ್ಷೋ
ನ ಬುದ್ಧಿಃ . ತದನನ್ಯತ್ವಾತ್ಪ್ರಸಂಗನಿವೃತ್ತಿರಿತಿ ಚೇದಥ ಮತಂ,
ವೃತ್ತಿವೃತ್ತಿಮತೋರನನ್ಯತ್ವಾದಿತ್ಥಮಪಿ ಕಲ್ಪಯಿತ್ವಾಽಯಂ ಪ್ರಸಂಗೋ ನ ನಿವರ್ತತೇ
.

ತಥಾ ಚೋಕ್ತಂ-ಸ್ವಾಲಕ್ಷಣ್ಯಂ ವೃತ್ತಿಸ್ತ್ರಯಸ್ಯೇತಿ (kA0 29) . ತದಪ್ಯಬಾಧಕಂ .

ಕಸ್ಮಾತ್ ?ಉಪಚಾರಾತ್ .ಸತ್ಯಮನನ್ಯಾ,ವೃತ್ತಿವೃತ್ತಿಮತೋರ್ಭೇದೇನಾಗ್ರಹಣಾತ್,

ತಥಾಪ್ಯುಪರತವ್ಯಾಪಾರಸ್ಯಾಪಿ ಪರಶ್ವಾದೇರ್ವೃತ್ತಿಮತಃ ಸ್ವರೂಪ ನೋಪರಮತೀತಿ
ಭೇದಮುಪಚರ್ಯ ವ್ಯವಹಾರೋ ನಾನಾಕಾರ್ಯವಿಷಯಃ ಪ್ರವರ್ತತೇ .

ಅತಏವಾನ್ಯತ್ವಮಪಿ
ಸ್ಯಾದಿತಿ ತದಯುಕ್ತಂ,ಏಕಾಂತಾತ್ .ತದ್ಯಥಾ ಸೇನಾಪಂಕ್ತಿಸೇನಾಕುಂಡಲಾದ್ಯುಪರಮೇ
ನ ತತ್ಸನ್ನಿವೇಶಿನಾಮುಪರಮಃ ಕಾರ್ಯಭೇದಶ್ಚ,ನ ಚಾನ್ಯತ್ವಂ .

ಏವಂ ವೃತ್ತಿತದ್ವತೋರಪಿ ಚ ಸ್ಯಾತ್ . ತಸ್ಮಾದ್ಯುಕ್ತಮೇತದ್ಧೇತ್ವಪೇಕ್ಷಣಸ್ಯ
ವೃತ್ತಿವಿಷಯತ್ವಾನ್ನ ಬುದ್ಧೇರನಿತ್ಯತ್ವಮಿತಿ .ಏತೇನ ವ್ಯಕ್ತಿವಿಕಲ್ಪಃ ಪ್ರಯುಕ್ತಃ,
ಸೋಽಪಿ ವೃತ್ತಿವಿಷಯ ಇತಿ ಕೃತ್ವಾ ತದಪ್ಯುಕ್ತಮಿಂದ್ರಿಯಾದಿಭೇದೇ ಭೇದಾದಿತಿ .

ತದಪ್ಯನೇನೈವೋಕ್ತಂ .ವೃತ್ತಿಭೇದೋಽತ್ರ ನ ಭೇದ ಇತಿ . ಕಿಂ ಚಾನೇಕಾಂತಾತ್ .

ಯಥೋದಕಾದಿಭೇದಾತ್ಪ್ರತಿಬಿಂಬಭೇದೋ ನ ಚಾವ್ಯಂಗ್ಯತ್ವಮೇವಮನ್ಯತ್ರಾಪಿ
ಸ್ಯಾತ್ .

ದ್ರವ್ಯಾಂತರೋತ್ಪತ್ತೇರದೋಷಇತಿಚೇತ್ಸ್ಯಾನ್ಮತಂ,ಉದಕಸ್ಯಾನನಸಂಯೋಗಾದ್ದ್ರವ್ಯಾಂತರಮೇವ

ಪ್ರತಿಬಿಂಬಲಕ್ಷಣಮುತ್ಪದ್ಯತೇ ನ ತು ಮುಖಂ ಭಿದ್ಯತೇ ಇತಿ ಅಸದೇತತ್ . ಕಸ್ಮಾತ್
? ಉಭಯೋಃ ಕಾರಣತ್ವೇನ ಕಲ್ಪನಾನುಪಪತ್ತೇಃ . ನ ಹಿ ಮುಖಃ ನಿಮಿತ್ತಂ ಶಕ್ಯಂ
ವಕ್ತುಂ
,ವಿಪ್ರಕೃಷ್ಟತ್ವಾನ್ನಾಸಾದಯೋಮುಖಾಪಗಮೇಽಪ್ಯುಪಲಬ್ಧಿಪ್ರಸಂಗಾತ್ಪಾಕಜವತ್ .

ಯತ್ಪುನರೇತದುಕ್ತಂ ವೃತ್ತಿಭೇದಾದದೋಷೋ ಮೃದ್ವದಿತಿ ತಥಾ ತದಸ್ತು .
ಯತ್ತೂಕ್ತಮನನ್ಯತ್ವಾದ್ದೃಷ್ಟಾಂತಾಸಿದ್ಧೇಶ್ಚೇತಿ ವೃತ್ತ್ಯನನ್ಯತ್ವಮಿದಾನೀಮೇವ
ಪ್ರತ್ಯುಕ್ತಂ . ಕ್ಷಣಭಂಗಪ್ರತಿಷೇಧೇ ಚೋಕ್ತಂ ನ ಪೃಥಿವ್ಯಾದೀನಾಮನ್ಯಥಾ
ಚಾನ್ಯಥಾ ಚೋತ್ಪತ್ತಿಃ .ಯತ್ಪುನರೇತದುಕ್ತಂ ನೈಕಂ ಮೃದ್ದ್ರವ್ಯಮಿತಿ ತತ್ರ
ಬುದ್ಧಿಃ ಪ್ರಮಾಣಂ .ಯದೇಕಬುದ್ಧಿನಿಮಿತ್ತಂ ತದೇಕಂ,ತತ್ರಯದಿಮೃದೋಽನೇಕತ್ವೇನ
ಪ್ರಯೋಜನಂ ಬುದ್ಧಿರುಪಲಭ್ಯತೇ-ವಯಮಿತಿ .ಯತ್ಪುನರೇತದುಕ್ತಂ,ಮೃದ್ದ್ರವ್ಯಸ್ಯ
ಸಂಸ್ಥಾನವ್ಯತಿರೇಕೇಣಸ್ವಭಾವೋಽವಧಾರ್ಯತೇ ನ ತುಬುದ್ಧೇರರ್ಥಗ್ರಹಣಮಂತರೇಣ
ಸ್ವರೂಪಗ್ರಹಣಮಿತಿ, ತದಯುಕ್ತಂ .ಅಭಾವಸ್ಯಾಽರೂಪತ್ವಾತ್ .ಉಪೇತ್ಯ ವಾ
ಯಥಾ ಬಾಹ್ಯಾದ್ಯವಸ್ಥಾಸು ವ್ಯಾಕಾರಾ ಚಿತ್ತಸಂತತಿಃ .
ವಿದ್ಯತೇ ಬೀಜಮಾತ್ರಾ ವಸ್ತಥಾ ಧೀರಿತಿ ಗೃಹ್ಯತಾಂ ..

ಯಥಾ ಬಾಹ್ಯಾರ್ಥಾಕಾರವಚ್ಚಿತ್ತಸಂತತಿರಥ ಚ
ಸುಪ್ತಮೂರ್ಛಿತವಿರೋಧಸಮಾಪನ್ನಾನಾಮರ್ಥರೂಪಾದೃತೇಬೀಜಮಾತ್ರಾಸ್ತೀತ್ಯುಪಗಮ್ಯತೇ
ಸಾ ಚಿತಿ ಕಾಪಿ ವಾಽವಸ್ಥೇತಿ ವಚನಾತ್,ನ ಚ ಗೃಹ್ಯತೇ ತಥಾ ಬುದ್ಧಿರಪೀತಿ
ಕಸ್ಮಾನ್ನ ಪರಿಕಲ್ಪ್ಯತೇ ?ಯತ್ಪುನರೇತದುಕ್ತಂಯದಿಧರ್ಮಾಂತರೋಪಾದಾನಪರಿತ್ಯಾಗೌ
ವ್ಯಕ್ತವ್ಯಕ್ತೀ ದತ್ತೋತ್ತರ ಏಷ ಪಕ್ಷ ಇತಿ . ತದಿತರತ್ರ ತುಲ್ಯಂ .

ಅಸ್ಮಾಭಿರಪಿ ತರ್ಹ್ಯಸತ್ಕಾರ್ಯಪ್ರತ್ಯಾಖ್ಯಾನೇ ದತ್ತೋತ್ತರ ಏಷ ಪಕ್ಷೋ
ವ್ಯಕ್ತಿತರ್ನ ಕ್ರಿಯತೇ ಇತಿ .ನಾಶೋತ್ಪಾದೌ ತು ಅನಿಷ್ಟಾವೇವೇತಿ ನ ಪರಿಹಾರಂ
ಪ್ರತ್ಯಾದರಃ ಕ್ರಿಯತೇ .ಯದಪ್ಯುಕ್ತಂ ನಷ್ಟಾದುತ್ಪನ್ನಾಚ್ಚಾನಷ್ಟಮನುತ್ಪನ್ನಂ
ಚಾನ್ಯನ್ನಾಸ್ತೀತಿ ತದಯುಕ್ತಂ, ಅನಭ್ಯುಪಗಮಾತ್ . ನಾಶೋತ್ಪಾದೌ ಕಃ
ಪ್ರತಿಜಾನೀತೇ
ಯಂ ಪ್ರತ್ಯೇತದರ್ಥವತ್ಸ್ಯಾತ್ ? ಕಿಂ ಚ ತ್ವತ್ಪಕ್ಷಪ್ರಾಪ್ತೇಃ .ಭವತ ಏವ
ನಷ್ಟೋತ್ಪನ್ನೇಭ್ಯಃ ಸ್ಕಂಧೇಭ್ಯೋ ನಾನ್ಯಾ ಸಂತತಿರಥ ಚ ನಾಸ್ತಿ ದೋಷಃ .
ಕಯಾಽಪಿಯುಕ್ತಯಾ ಸ್ಯಾದೇತದನ್ಯೈವಾಸಾವಿತಿ ತತಶ್ಚೈಕಾ ಸಂತತಿರಿತಿ ಹೀನಂ .

ಯದಪ್ಯುಕ್ತಂ ಗುಣವೃದ್ಧಿಕ್ಷಯೇಽನಿತ್ಯತ್ವಮಿತಿ ತದನುಪಪನ್ನಂ . ಕಸ್ಮಾತ್
? ರೂಪಾಂತರಾಪ್ಯಾಯನಾತ್ .ಸತ್ತ್ವಂ ಹಿ ಪ್ರಕರ್ಷಮನುಭವದ್ರಜಸ್ತಮಸೀ ಚ
ನ್ಯೂನತಾಂ ಧರ್ಮಾದಿರೂಪಾಂ ಬುದ್ಧೇರಾಪ್ಯಾಯಂತಿ, ನಾರ್ಥಾಂತರಂ ಕುರ್ವಂತಿ
ನೋ

ಖಲ್ವಪ್ಯಭಾವಂ,ಏವಂ ರಹಸ್ತಮೋ ವಾ ಪ್ರಕರ್ಷಮನುಭವತ್ಸತ್ತ್ವಂ ಚ
ನ್ಯೂನತಾಧರ್ಮಾದಿರೂಪಂ ಬುದ್ಧೇರಾಪ್ಯಾಯಂತಿ, ನಾರ್ಥಾಂತರಂ ಕುರ್ವಂತಿ
ನಾಭಾವಂ .

ಏವಂ ಗುಣವೃದ್ಧಿಕ್ಷಯೇಽಪಿ ರೂಪಾಂತರಾಪ್ಯಾಯನಾನ್ನಾಸ್ತಿ ಕ್ಷಯೋ ಬುದ್ಧೇಃ . ತತ್ರ
ಯದುಕ್ತಂ ಹೇತ್ವಪೇಕ್ಷಣಾದನಿತ್ಯಾ ಬುದ್ಧಿರಿತಿ ಏತದಯುಕ್ತಂ .ಯತ್ಪುನರೇತದುಕ್ತಂ
ಪ್ರತ್ಯಕ್ಷಗ್ರಹಣಾನ್ಯತ್ವಾತ್ಪ್ರತಿಕ್ಷಣಂ ದೀಪಾದಿತೈಲಧಾರಾಸು ಶಬ್ದಭೇದಾಚ್ಚ
ಕ್ಷಣಿಕೇತಿ,ಅತ್ರ ಬ್ರೂಮಃ- ಗ್ರಹಣಾನ್ಯತ್ವೇ ಚೋಕ್ತಂ ವೃತ್ತಿಭೇದೋ
ನ ವೃತ್ತಿಮದ್ಭೇದಃ . ಕಿಂ ಚಾನ್ಯತ್ .ಭಿನ್ನಾರ್ಥಗ್ರಹಣೈಕತ್ವಾತ್ .

ಉಪೇತ್ಯ ವಾ ಬ್ರೂಮಃ-ಯದಿ ಪ್ರತ್ಯರ್ಥಮನ್ಯದನ್ಯದ್ಗ್ರಹಣಂ ಕಲ್ಪ್ಯತೇ,
ವಿಕಲ್ಪಬಾಧಸಮುಚ್ಚಯಸಂಶಯದ್ವಿತ್ವಾತಿಶಯನಿವಾರಣೇಷು, ತಥಾ ಕಲ್ಮಾಷಂ
ಶಬಲಂ ಚಿತ್ರಮಿತ್ಯನೇಕಾರ್ಥರೂಪಮೇಕಂ ಗ್ರಹಣಂ ನ ಸ್ಯಾತ್ .ದೃಷ್ಟಂ ತತ್ .

ತಸ್ಮಾನ್ನಾಯಂ ಕ್ಷಣಿಕತ್ವೇ ಹೇತುಃ . ಏವಮವಸ್ಥಿತಮಿದಂ- ಅಧ್ಯವಸಾಯೋ
ಬುದ್ಧಿರ್ನ
ಕ್ಷಣಿಕೇತಿ .

ಬುದ್ಧೇಸ್ತು ತ್ರಿಗುಣಾತ್ಮಕತ್ವಾತ್ತಸ್ಯ ಗುಣಸ್ಯ ಪ್ರಕರ್ಷೇ ತತ್ತದ್ರೂಪಾಂತರಮುತ್ಪದ್ಯತ
ಇತಿ .

ಆಹ, ಕಸ್ಯ ಗುಣಸ್ಯ ಪ್ರಕರ್ಷೇ ಬುದ್ಧೇಃ ಕಿಂ ಲಕ್ಷಣಂ ರೂಪಾಂತರಮುಪಜಾಯತೇ ?

ಇತ್ಯುಚ್ಯತೇ
..ಧರ್ಮೋ ಜ್ಞಾನಂ ವಿರಾಗ ಐಶ್ವರ್ಯಂ .

ಸಾತ್ತ್ವಿಕಮೇತದ್ ರೂಪಂ ..

ಅತ್ರ ತ್ವೇತದ್ರೂಪಮಿತಿ ಸತ್ಯಪಿ ಧರ್ಮಾದಿಭೇದೇ ಬುದ್ಧಿರಿತ್ಯಭೇದವಿವಕ್ಷಾವಿಷಯ
ಏಕವಚನನಿರ್ದೇಶಃ ಕ್ರಿಯತೇ .ಏತದುಕ್ತಂ ಭವತಿಯದಾ ರಜಸ್ತಮಸೀ
ವಶಮಾಪಾದ್ಯ ಬುದ್ಧಿಗತಂ ಸತ್ತ್ವಮುತ್ಕೃಷ್ಟಂ ಭವತಿ ತದಾ
ಧರ್ಮೋ ಜ್ಞಾನಂ ವಿರಾಗ ಐಶ್ವರ್ಯಮಿತ್ಯೇತದ್ರೂಪಂ ಭವತಿ . ತತ್ರ
ಶ್ರುತಿಸ್ಮೃತಿವಿಹಿತಾನಾಂ ಕರ್ಮಣಾಮನುಷ್ಠಾನಾದ್ಬುದ್ಧ್ಯವಸ್ಥಃ
ಸತ್ತ್ವಾವಯವ ಆಶಯಭೂತೋ ಧರ್ಮ ಇತ್ಯುಚ್ಯತೇ .ಸ ತು ದ್ವಿವಿಧಃ .
ಬ್ರಹ್ಮಾದಿಸ್ಥಾನೇಷ್ವಭಿಪ್ರೇತಶರೀರೇಂದ್ರಿಯವಿಷಯೋಪಭೋಗನಿರ್ವರ್ತಕೋ
ಜ್ಞಾನಾದ್ಯಂಗಭೂತಶ್ಚ ಪ್ರಥಮಃ .ಅಗ್ನಿಹೋತ್ರಹವನಾದಿಕ್ರಿಯಾನುಷ್ಠಾನಸಾಧನೋ
ಯಮನಿಯಮಸಾಧನ ಇತರಃ . ತತ್ರಾಹಿಂಸಾ ಸತ್ಯಮಸ್ತೇಯಮಕಲ್ಕತಾ
ಬ್ರಹ್ಮಚರ್ಯಮಿತಿ
ಪಂಚಯಮಾಃ .ಅಕ್ರೋಧೋ ಗುರುಶುಶ್ರೂಷಾ ಶೌಚಮಾಹಾರಲಾಘವಮಪ್ರಮಾದ

ಇತಿಪಂಚನಿಯಮಾಃ .ಏತೇಷಾಮವಿಲೋಪೇನಾನುಷ್ಠಾನಾದ್ಯತೇರೇವಂವಿಧೋತ್ತರಣೇ
ಸತ್ತ್ವಧರ್ಮಆಶಯತಾಂಪ್ರತಿಪದ್ಯತೇ,ಯೋಜ್ಞಾನಾದೀನಾಂ ರೂಪಾಣಾಮಾಪ್ಯಾಯನಂ
ಕರೋತಿ .ಏತದಭ್ಯುದಯನಿಃಶ್ರೇಯಸಯೋಃ ಸೋಪಾನಭೂತಂ ಪ್ರಥಮಂ ಪರ್ವ
.

ಯತ್ರಾಯಮವಸ್ಥಿತೋ ಯತಿರಿತರೇಷಾಂ ಪರ್ವಣಾಮನುಷ್ಠಾನೇ ಯೋಗ್ಯೋ
ಭವತಿ .ಜ್ಞಾನಂ
ದ್ವಿವಿಧಂ ಶಬ್ದಾದ್ಯುಪಲಬ್ಧಿಲಕ್ಷಣಂ ಗುಣಪುರುಷಾಂತರೋಪಲಬ್ಧಿಲಕ್ಷಣಂ
ಚ . ತತ್ರ ಶಬ್ದಾದ್ಯುಪಲಬ್ಧಿಲಕ್ಷಣಂ ಪ್ರತ್ಯಕ್ಷಾನುಮಾನಾಗಮರೂಪಂ .

ಗುಣಪುರುಷಾಂತರೋಪಲಬ್ಧಿಲಕ್ಷಣಂ ಚ ದ್ವಿವಿಧಂ ಅಪೂರ್ವಮಭ್ಯಾಸಜಂ ಚ .

ತಯೋರಪೂರ್ವಂ-ಊಹಃಶಬ್ದೋಽಧ್ಯಯನಮಿತಿ (kA0 51)ಸಿದ್ಧಿಕಾಂಡಾನುಪತಿತಾನಿ
ಪ್ರಮಾಣಾನಿ . ಅಭ್ಯಾಸಜಂ ಪುನಃ ವೈರಾಗ್ಯಪೂರ್ವಾವಜಯಪೃಷ್ಠಲಬ್ಧಂ
ಶಾಂತಮಮಲಂ
ಧ್ರುವಂ ಸಕಲಭವಾಭವಪ್ರತಿಪಕ್ಷಭೂತಂ .ಯದಾಚಾರ್ಯೋ ವಕ್ಷ್ಯತಿ-
ಏವಂ ತತ್ತ್ವಾಭ್ಯಾಸಾನ್ನಾಸ್ಮಿ ನ ಮೇ ನಾಹಮಿತ್ಯಪರಿಶೇಷಂ .

ಅವಿಪರ್ಯಯಾದ್ವಿಶುದ್ಧಂ ಕೇವಲಮುತ್ಪದ್ಯತೇ ಜ್ಞಾನಮಿತಿ .. (kA0 64)

ವಿರಾಗಸ್ತು ರಾಗಪ್ರತಿಪಕ್ಷಭೂತೋ ಜ್ಞಾನಾಭ್ಯಾಸೋಪಜನಿತೋ ಬುದ್ಧೇಃ ಪ್ರಸಾದಃ .
ತಸ್ಯ ತು ಯತಮಾನವ್ಯತಿರೇಕೈಕೇಂದ್ರಿಯವಶೀಕಾರಲಕ್ಷಣಾಶ್ಚತಸ್ರೋಽವಸ್ಥಾ
ಭವಂತಿ .ತತ್ರೇಂದ್ರಿಯಾಣಾಂವಿಷಯಾಭಿಲಾಷಲಕ್ಷಣಕಷಾಯಪಾಚನಂಪ್ರತಿಯಃ
ಪ್ರಯತ್ನಉತ್ಸಾಹಃ ಸಾಯತಮಾನಸಂಜ್ಞಾ .ಯತಮಾನಕೋಹ್ಯಯಮಸ್ಮಿನ್ಪರ್ವಣ್ಯವಸ್ಥಿತೋ
ಯತಿರ್ಭವತಿ . ಯದಾ ತು ಕೇಷಾಂಚಿದಿಂದ್ರಿಯಾಣಾಂ ಪರಿಪಕ್ವಂ ಸಾ
ವ್ಯತಿರೇಕಸಂಜ್ಞಾ .

ವ್ಯತಿರಿಚ್ಯಂತೇ ಹಿ ತದಾ ಯತೇರಿಂದ್ರಿಯಾಣಿ ಪರಿಪಕ್ವಾಣ್ಯಪರಿಪಕ್ವೇಭ್ಯೋ
ವಿಶಿಷ್ಟತರಾಣಿ
ಭವಂತೀತ್ಯರ್ಥಃ . ವಿಪರಿಪಕ್ವಸರ್ವೇಂದ್ರಿಯಸ್ತು ಸಂಕಲ್ಪಮಾತ್ರಾವಸ್ಥಿತಕಷಾಯೋ
ಯದಾ
ಭವತಿತದೈಕೇಂದ್ರಿಯಸಂಜ್ಞಾ .ನಿವೃತ್ತಸರ್ವೇಂದ್ರಿಯವಿಷಯೇಚ್ಛಸ್ಯಯತೇರೇಕಮೇವ
ಮನೋಲಕ್ಷಣಮಿಂದ್ರಿಯಂ ತದಾ ಪರಿಪಕ್ವಂ ಭವತಿ .ಸಂಕಲ್ಪಮಾತ್ರಾವಸ್ಥಿತಸ್ಯಾಪಿ
ಪರಿಪಾಕೋ ವಶೀಕಾರಸಂಜ್ಞಾ .ಸಂಕಲ್ಪಮೂಲೋಚ್ಛಿನ್ನವಿಷಯಮೃಗತೃಷ್ಣೋ
ಹಿ ಅಯಂಯತಿರಿಂದ್ರಿಯಾಣಾಮಂತಃಕರಣಸ್ಯ ಚ ಪ್ರವೃತ್ತಿನಿವೃತ್ತ್ಯೋರೀಷ್ಟೇ .

ಏಕಾಗ್ರ ಏಕರಾಮೋಽವಿದ್ಯಾಪರ್ವಣೋಽತಿಕ್ರಾಂತಃ,ಪರಸ್ಯಬ್ರಹ್ಮಣಃ ಪ್ರತ್ಯನಂತರೋ
ಭವತಿ . ತದೇವಂ ಚತುರವಸ್ಥಂ ವೈರಾಗ್ಯಪರ್ವ ವಿಜ್ಞಾಯ ತದನುಷ್ಠಾನಾಯ
ಯತಿಃ ಪ್ರಯತೇತ . ತಸ್ಯೋಪಾಯೋ ದೃಷ್ಟಾನುಶ್ರವಿಕವಿಷಯಪ್ರತ್ಯಾಖ್ಯಾನೇ

ಯಉಪದಿಷ್ಟೋ ಯಶ್ಚ ತುಷ್ಟಿಷು ವಕ್ಷ್ಯಮಾಣಸ್ತಮೇಕೀಕೃತ್ಯೋತ್ತರೋತ್ತರಾಂ
ತತ್ತ್ವಭೂಮಿಂ ವಿಜ್ಞಾನಸ್ಯ ವಿಷಯೀಕುರ್ವನ್ಪೂರ್ವಸ್ಯಾಂ ತತ್ತ್ವಭೂಮೌ ಮಧ್ಯಸ್ಥಃ
ಸ್ಯಾತ್ .ಐಶ್ವರ್ಯಮಪ್ರತಿಘಾತಲಕ್ಷಣಂ,ಯತ್ಪುನರಷ್ಟವಿಧಂ ಅಣಿಮಾ ಮಹಿಮಾ
ಲಘಿಮಾಗರಿಮಾಪ್ರಾಪ್ತಿಃ ಪ್ರಾಕಾಮ್ಯಮೀಶಿತ್ವಂ ವಶಿತ್ವಂಯತ್ರಕಾಮಾವಸಾಯಿತ್ವಮಿತಿ
.

ಅತ್ರಾಣಿಮಾ, ಮಹಿಮಾ, ಲಘಿಮಾ, ಗರಿಮೇತಿ ಭೂತವೈಶೇಷಿಕಂ . ಬುದ್ಧೇಸ್ತು
ಪ್ರಾಪ್ತ್ಯಾದಿ .

ಏವಮೇತಚ್ಚತುರ್ವಿಧಂ ಮಹತಃ ಸಾತ್ತ್ವಿಕಂ ರೂಪಮಿತಿ .

ಆಹ,ಅಥ ಗುಣಾಂತರರೂಪಂ ಕಿಂ ?

ಉಚ್ಯತೇ
.. ತಾಮಸಮಸ್ಮಾದ್ವಿಪರ್ಯಸ್ತಂ .. 23 ..

ಏತತ್ ಅಸ್ಮಾದ್ಧರ್ಮಾದೇಃ ಸತ್ತ್ವರೂಪಾದಿವಿಪರ್ಯಸ್ತಂ
ತಾಮಸಂ ತಮಃಪ್ರಕರ್ಷೋಪಜನಿತಮಿತ್ಯರ್ಥಃ .ಅತ್ರ
ಶಾಸ್ತ್ರಚೋದಿತಾನುಷ್ಠಾನಾದಾಶಯನಿಷ್ಪನ್ನಸತ್ತ್ವಾವಯವೋ ಧರ್ಮ
ಇತ್ಯುಕ್ತಂ . ಶಾಸ್ತ್ರಚೋದಿತಸ್ಯ ನಿತ್ಯಸ್ಯ ಚ ಕರ್ಮಣೋಽನುಷ್ಠಾನಾದ್
ಬುದ್ಧ್ಯವಸ್ಥಸ್ತಮೋಽವಯವ ಆಶಯತಾಂ ಪ್ರತಿಪನ್ನೋಽಧರ್ಮಃ .ಸ
ಚಾಪಿ ದ್ವಿವಿಧಃ-ಅನಿಷ್ಟಶರೀರೇಂದ್ರಿಯವಿಷಯೋಪಭೋಗನಿರ್ವರ್ತಕಃ,
ಖ್ಯಾತಿವಾರಕಶ್ಚ .ಯಥಾ ಚ ಜ್ಞಾನಂ ದ್ವಿವಿಧಂ ಶಬ್ದಾದ್ಯುಪಲಬ್ಧಿಲಕ್ಷಣಂ
ಗುಣಪುರುಷಾಂತರೋಪಲಬ್ಧಿಲಕ್ಷಣಂ ಚೈವಮಜ್ಞಾನಮಪಿ ವಿಪರ್ಯಯೇಣ
ವಾಚ್ಯಂ .

ಯಥಾ ಚ ಚತುರವಸ್ಥಂ ವೈರಾಗ್ಯಂ ತಥಾ ಯತಮಾನಾದಿಕಶ್ಚತುರವಸ್ಥೋ ರಾಗಃ
ಯಥಾಚಾಷ್ಟಗುಣಮೈಶ್ವರ್ಯಮಣಿಮಾದಿತಥಾಽಷ್ಟಗುಣಮನೈಶ್ವರ್ಯಮೇವಮೇತತ್ತಾಮಸಂ
ಮಹತೋ ರೂಪಂ .ಯಚ್ಚೈತದಧರ್ಮಾದಿನಿಮಿತ್ತಭೂತಮುತ್ಕೃಷ್ಟಂ ತಮೋರೂಪಂ
ತದ್ರಜಸಾ ಸಹಾವಿರೋಧಾದೇಕತಾಮಿವಾಪನ್ನಮಶುದ್ಧಿರಿತ್ಯಾಚಾರ್ಯೈಃ ಪಠ್ಯತೇ .

ಸತ್ತ್ವರೂಪಂ ತು ಪ್ರಕಾಶ ಇತಿ .ಅನಯೋಶ್ಚಾಭಿಧಾನಾದ್ಯಃ ಪಂಚಾಧಿಕರಣಪಕ್ಷಃ
ಪ್ರಾಕೃತವೈಕೃತಾನಾಂ ಜ್ಞಾನಾನಾಂ ಪ್ರಧಾನವಚ್ಛುಷ್ಕನದೀಸ್ಥಾನೀಯಾಂತಃಕರಣೇ
ಬಾಹ್ಯೇ ಚ ಪ್ರೇರಕಜ್ಞಾನಾಂಶಕಕೃತ ಉಪನಿಪಾತಃ ತಥಾ
ಸಾತ್ತ್ವಿಕಸ್ಥಿತ್ಯಾತ್ಮಕಕೃತಮಪ್ರತ್ಯಯಸ್ಯಾವಸ್ಥಾನಮಿತಿ ತತ್ಪ್ರತಿಕ್ಷಿಪ್ತಂ ಭವತಿ .

ಕಿಂ ಕಾರಣಂ ?ಯಸ್ಮಾದಶುದ್ಧಿರೇವ ಪ್ರಕಾಶಮಲಮತಿಪ್ರವೃತ್ತಂ ನಿವರ್ತಯಿತುಂ
ಪ್ರಕರ್ಷಾಪನ್ನಾನ್ಯಾಭೂತಾ ಚ ಪ್ರವರ್ತಯಿತುಂ . ಇತ್ಯೇವಮಷ್ಟರೂಪಾ
ಬುದ್ಧಿರ್ವ್ಯಾಖ್ಯಾತಾ

.. 23..

ಕಾರಿಕಾ 24

ಯಸ್ತ್ವಸಾವನಂತರಮುಕ್ತೋಽಹಂಕಾರಸ್ತಂ ವ್ಯಾಖ್ಯಾಸ್ಯಾಮಃ .
ಆಹ, ಯದ್ಯೇವಂ ತಸ್ಮಾದಿದಮೇವ ತಾವದುಚ್ಯತಾಂ ಕಿಮಸ್ಯಾಹಂಕಾರಸ್ಯ
ಲಕ್ಷಣಮಿತಿ ?

ಉಚ್ಯತೇ-
..ಅಭಿಮಾನೋಽಹಂಕಾರಃ ..
ಕರ್ತುಃ ಸ್ವಾತ್ಮಪ್ರತ್ಯವಮರ್ಶಾತ್ಮಕೋಯೋಽಯಮಹಮಿತಿ ಪ್ರತ್ಯಯ
ಉತ್ಪದ್ಯತೇ ಸ ಖಲ್ವಹಂಕಾರಃ,ಮಹತಸ್ತತ್ತ್ವಾಂತರಂ . ಕಸ್ಮಾತ್ ? ತಸ್ಯ
ಸರ್ವವಿಷಯಾಧ್ಯವಸಾಯರೂಪತ್ವಾತ್,ಅಸ್ಯ ತು ಸ್ವಾತ್ಮಪ್ರತ್ಯವಮರ್ಶಾತ್ .ನ
ತ್ವರ್ಥಾಂತರಂ . ಕಸ್ಮಾತ್ ?ಪ್ರಕೃತಿವಿಕಾರಯೋರನನ್ಯತ್ವಾಭ್ಯುಪಗಮಾತ್ ನ ಹಿ ನಃ
ಪ್ರಕೃತೇರರ್ಥಾಂತರಭೂತೋ ವಿಕಾರ ಇತಿ ಪ್ರಾಗ್ವಿಸ್ತರೇಣ ಪ್ರತಿಪಾದಿತಂ .ಸ ಚ
ಮೂರ್ತಿಪ್ರತ್ಯಯಾಭ್ಯಾಂ ಮಹತಃ ಸ್ಥೂಲತರಃ . ಕಸ್ಮಾತ್ ? ಅವಿಭಾಗಾತ್,

ವಿಭಾಗನಿಷ್ಪತ್ತೇಃ
ಕಾಲಾದಿವತ್ . ತ್ರಿಗುಣಸ್ಯ ಚ ಮಹತೋ ವಿಕಾರತ್ವಾದಸಾವಪಿ ತ್ರಿಗುಣಃ . ಕಸ್ಮಾತ್
?ಪ್ರಕೃತಿರೂಪಸ್ಯ ವಿಕಾರೇ ದೃಷ್ಟತ್ವಾತ್ ತಂತುಪಟವತ್ . ತದ್ಭಾವಸನ್ನಿವಿಷ್ಟಾಸ್ತು
ಯೇ ಸತ್ತ್ವಾದಯಸ್ಯ ಆಚಾರ್ಯೈರ್ವೈಕಾರಿಕತೈಜಸಭೂತಾದಿಶಬ್ದೇನಾಖ್ಯಾಯಂತೇ
. ತಥಾ
ಚ ಶಾಸ್ತ್ರಮಾಹ ᳚ಏತಸ್ಮಾದ್ಧಿ ಮಹತ ಆತ್ಮನ ಇಮೇ ತ್ರಯ ಆತ್ಮಾನಃ ಸೃಜ್ಯಂತೇ
ವೈಕಾರಿಕತೈಜಸಭೂತಾದಯೋಽಹಂಕಾರಲಕ್ಷಣಾಃ . ಅಹಮಿತ್ಯೇವೈಷಾಂ
ಸಾಮಾನ್ಯಲಕ್ಷಣಂ
ಭವತಿ . ಗುಣಪ್ರವೃತ್ತೌ ಚ ಪುನರ್ವಿಶೇಷಲಕ್ಷಣಮಿತಿ .

ಆಹ, ಕಾ ಪುನರ್ಗುಣಪ್ರವೃತ್ತಿರ್ಯಸ್ಯಾಮಸ್ಮಿಪ್ರತ್ಯಯೈಕರೂಪಸ್ಯಾಹಂಕಾರಸ್ಯ
ವಿಶೇಷಪ್ರತಿಪತ್ತಿರ್ಭವತೀತಿ ?

ಉಚ್ಯತೇ-ಯೋಽಯಂ
.. ತಸ್ಮಾದ್ದ್ವಿವಿಧಃ ಪ್ರವರ್ತತೇ ಸರ್ಗಃ . ..
ದ್ವಿವಿಧ ಇಂದ್ರಿಯಲಕ್ಷನಸ್ತನ್ಮಾತ್ರಲಕ್ಷಣಶ್ಚ .ಸಾ ಗುಣವೃತ್ತಿರಿತ್ಯುಚ್ಯತೇ .

ಕಸ್ಮಾತ್ ? ತತ್ಕಾರ್ಯತ್ವಾತ್ . ಗುಣಪ್ರವೃತ್ತಿಕಾರ್ಯೋ ಹಿ ಸರ್ಗಃ .ದೃಶ್ಯತೇ ಚ ಖಲು
ಲೋಕೇ ಕಾರ್ಯಕಾರಣಮುಪಚರ್ಯಮಾಣಂ . ತದ್ಯಥಾ ಶಾಲೀನ್ಭುಂಕ್ತ ಇತಿ .

ಆಹ, ಪ್ರಾಗುಕ್ತಮಹಂಕಾರಾತ್ಷೋಡಶಕೋ ಗಣ ಉತ್ಪದ್ಯತೇ . ಇದಾನೀಂ
ಪುನರುಚ್ಯತೇ
ತಸ್ಮಾದ್ದ್ವಿವಿಧಃಪ್ರವರ್ತತೇ ಸರ್ಗಃ .ತದಿದಂಪೂರ್ವೋತ್ತರವ್ಯಾಘಾತಾದಯುಕ್ತಮಿತಿ
.

ಉಚ್ಯತೇ-ನ,ಸಾಮಾನ್ಯೇನ ವಿವಕ್ಷಿತತ್ವಾತ್ .

ಅಭೇದವಿವಕ್ಷಾಯಾಂ ಹಿ ಕೃತ್ವಾ ಕಾರ್ಯಕಾರಣಲಕ್ಷಣಮೇವಮಸ್ಮಾಭಿರುಪದಿಷ್ಟಂ
ದ್ವಿವಿಧಃ ಸರ್ಗ ಇತಿ .ಭೇದವಿವಕ್ಷಾಯಾಂ ಪುನಃ
..ಐಂದ್ರಿಯ ಏಕಾದಶಕಸ್ತಾನ್ಮಾತ್ರಃ ಪಂಚಕಶ್ಚೈವ .. 24 ..

ಇಂದ್ರಿಯಾಣಾಮಯಮೈಂದ್ರಿಯಃ ಏಕಾದಶಪರಿಮಾಣಮಸ್ಯ ಏಕಾದಶಕಃ .ಏವಂ
ತನ್ಮಾತ್ರೇಷು ವಕ್ತವ್ಯಂ . ತನ್ಮಾತ್ರಾಣಾಂ ಶಬ್ದಸ್ಪರ್ಶಾದೀನಾಮಯಂ ತಾನ್ಮಾತ್ರಃ
ಸರ್ಗಃ .ಪಂಚಕಶ್ಚ ಪಂಚ ಪರಿಮಾಣಮಸ್ಯೇತಿ ಪಂಚಕಃ .ಅಸ್ಯ ತು
ಷೋಡಶಕಸ್ಯ ವಿಕಾರಸ್ಯ ಸಂಜ್ಞಾಲಕ್ಷಣಪ್ರಯೋಜನಾನ್ಯುತ್ತರತ್ರ ವಕ್ಷ್ಯತಿ .ಏಷಾ
ಗುಣಪ್ರವೃತ್ತಿರ್ವ್ಯಾಖ್ಯಾತಾ .ಯಸ್ಯಾಮಸ್ಮಿಪ್ರತ್ಯಯಸ್ಯ ವಿಶೇಷಗ್ರಹಣಂ ಭವತಿ-
ಶಬ್ದೇಽಹಂ ಸ್ಪರ್ಶೇಽಹಂ ರೂಪೇಽಹಂ ರಸೇಽಹಂ ಗಂಧೇಽಹಮಿತಿ .

ಆಹ, ಅಹಂಕಾರೇ ಸತ್ತ್ವಾದೀನಾಂ ಸಂಜ್ಞಾಂತರಾವಚನಂ, ಆನರ್ಥಕ್ಯಾತ್ .

ಯದಿದಮಹಂಕಾರೇ
ಸತ್ತ್ವಾದೀನಾಂ ಸಂಜ್ಞಾಂತರಮಾರಭ್ಯತೇ ವೈಕಾರಿಕಸ್ತೈಜಸೋ ಭೂತಾದಿರಿತಿ, ತನ್ನ
ವಕ್ತವ್ಯಂ . ಕಸ್ಮಾತ್ ? ಆನರ್ಥಕ್ಯಾತ್ . ನ ಹಿ ತತ್ತ್ವಾಂತರಸನ್ನಿವೇಶಿನಾಂ
ಸತ್ತ್ವಾದೀನಾಂ
ಸಂಜ್ಞಾಂತರಾಭಿಧಾನೇ ಕಿಂಚಿತ್ಪ್ರಯೋಜನಮಸ್ತೀತಿ, ಸಂಜ್ಞಾಭೂಯಸ್ತ್ವಾತ್ .

ಅಥಾಯಂ
ನಿರ್ಬಂಧಸ್ತತ್ತ್ವಾಂತರಂ,ಸಂಜ್ಞಾಭೂಯಸ್ತ್ವಂ ಪ್ರಾಪ್ನೋತಿ .ಪ್ರಯೋಜನಾಭಿಧಾನಂ
ವಾ .ವಿಶಿಷ್ಟಯತ್ನಾನಾಮನಾಕಸ್ಮಿಕತ್ವಾತ್ .ಅಥವಾ ಪ್ರಯೋಜನಂ ವಕ್ತವ್ಯಂ-
ಏವಮರ್ಥಮಹಂಕಾರೇ ಸಂಜ್ಞಾಂತರಾಭಿಧಾನಮಿತಿ . ಕಸ್ಮಾತ್ ?ನ ಹಿ
ವಿಶಿಷ್ಟಯತ್ನಾನಾಮಾಕಸ್ಮಿಕತ್ವಮುಪಪದ್ಯತ ಇತಿ .

ಉಚ್ಯತೇ-ನ, ಕಾರ್ಯವಿಶೇಷಹೇತುತ್ವಾತ್ .ಮಹದಾದಿಲಕ್ಷಣಾನಾಂ ಹಿ
ಗುಣಾನಾಮನೇಕರೂಪಸ್ತತ್ತ್ವಾರಂಭ ಇತಿ ಹಿ ನ ಸಂಜ್ಞಾಂತರಮಾರಭ್ಯತೇ .

ಅಹಂಕಾರಸ್ತು ಸತ್ತ್ವತಮೋಬಹುಲಯೋರಿಂದ್ರಿಯತನ್ಮಾತ್ರಪರ್ವಣೋಃ ಪ್ರಕೃತಿಃ
ತದರ್ಥಮಾಚಾರ್ಯಾಣಾಂಯತ್ನವಿಶೇಷಃ .ಧರ್ಮಾದಿವಿಶೇಷಾಭ್ಯುಪಾಮಾನ್ಮಹತಿ
ಪ್ರಸಂಗ ಇತಿ ಚೇತ್ ನ ವಿಶೇಷಿತತ್ವಾತ್ . ತತ್ತ್ವಾಂತರಾರಂಭ ಇತಿ ವಿಶೇಷಿತಂ,ನ ತು
ಧರ್ಮಾದಯಸ್ತತ್ತ್ವಾಂತರಮತೋನಮಹತಿಪ್ರಸಂಗಃ .ವಿಶೇಷಾನಭಿಧಾನಾದಯುಕ್ತಮಿತಿ

ಚೇತ್ ಸ್ಯಾದೇತತ್, ಕಃ ಪುನರತ್ರ ವಿಶೇಷೋ ಯೇನ ಧರ್ಮಾದಿ ನ ತತ್ತ್ವಾಂತರಂ,
ತತ್ತ್ವಾಂತರಂ ತು ಶ್ರೋತ್ರಾದೀತಿ ?ಏತಚ್ಚ ನೈವಂ ಕುತಃ ?ವೃತ್ತಿಮಾತ್ರೇ
ತದುಪಚಾರಾತ್ .ವೃತ್ತಿಮಾತ್ರೇ ಹಿ ಮಹತೋ ಧರ್ಮಾದ್ಯುಪಚಾರಃ . ತಥಾ ಚ
ತಂತ್ರಾಂತರೇಽಪ್ಯುಕ್ತಂ ᳚ಪ್ರಕಾಶವೃತ್ತಿರ್ಧರ್ಮ ಇತಿ .ವೃತ್ತಿನಿಷ್ಪಾದಿತಸ್ತು
ಸಂಸ್ಥಾನವಿಶೇಷೋವೃತ್ತಿಮತಸ್ತತ್ತ್ವಾಂತರಮಿತ್ಯನಯೋರ್ವಿಶೇಷಃ .ತಸ್ಮಾದ್ಯುಕ್ತಮೇತತ್
ಕಾರ್ಯವಿಶೇಷಹೇತುತ್ವಮಿತಿ .. 24..

ಕಾರಿಕಾ 25

ಆಹ,ಯದ್ಯೇವಮಿದಂ ತರ್ಹಿ ವಕ್ತವ್ಯಮುಷ್ಯ ಕಾರ್ಯವಿಶೇಷಸ್ಯೈವಂ
ಸಂಜ್ಞಕಾದಹಂಕಾರಾತ್ಪ್ರವೃತ್ತಿರಿತಿ .

ಉಚ್ಯತೇ-
..ಸಾತ್ತ್ವಿಕ ಏಕಾದಶಕಃ ಪ್ರವರ್ತತೇ ವೈಕೃತಾದಹಂಕಾರಾತ್ . ..

ಸರ್ಗ ಇತ್ಯನುವರ್ತತೇ .ಏಕಾದಶೇಂದ್ರಿಯಾಣಿ ಸತ್ತ್ವಬಹುಲಾನಿ
ವೈಕೃತಾದಹಂಕಾರಾತ್ಪ್ರವರ್ತಂತೇ ನಿಷ್ಪದ್ಯಂತ ಇತ್ಯರ್ಥಃ .ಏಕಾದಶಾಭಿಧಾನಾದೇವ
ಚೇಂದ್ರಿಯಪ್ರತೀತಿಃ,ಪೂರ್ವಸೂತ್ರೇ ತತ್ಸಾಮಾನಾಧಿಕರಣ್ಯಾತ್ .ಅತೋ ನ
ಪುನರಿಂದ್ರಿಯಗ್ರಹಣಂ .

ಆಹ, ತನ್ಮಾತ್ರಸರ್ಗಃ ಪುನಃ ಕಿಂಗುಣಃ, ಕಸ್ಮಾಚ್ಚಾಹಂಕಾರಾತ್ಪ್ರವರ್ತತೇ ಇತಿ ?

ಉಚ್ಯತೇ-
..ಭೂತಾದೇಸ್ತಾನ್ಮಾತ್ರಃ ಸ ತಾಮಸಃ ..
ಭೂತಾದೇರ್ಭೂತಾದಿಸಂಜ್ಞಕಾತ್ತಮಃಪ್ರಧಾನಾತ್ತಾನ್ಮಾತ್ರಃ ಸರ್ಗಃ .
ತಾನ್ಮಾತ್ರಸ್ತು ತಮೋಬಹುಲೋ ಭೂತಾದಿಸಂಜ್ಞಕಾದಹಂಕಾರಾತ್ಪ್ರವರ್ತತೇ . ತತ್ರ
ಪುನಸ್ತನ್ಮಾತ್ರಗ್ರಹಣಾತ್ಸಂಖ್ಯಾ ಶಸ್ಯತ ಇತಿ ನೋಚ್ಯತೇ .

ಆಹ,ಪ್ರಕೃತಿವಿಶೇಷನಿರ್ದೇಶಾನರ್ಥಕ್ಯಂ .ಪ್ರಾಗುಕ್ತಂ
ಸತ್ತ್ವಾದೀನಾಮಹಂಕಾರಾವಸ್ಥಿತಾನಾಂ ವೈಕಾರಿಕಾದ್ಯಾಃ ಸಂಜ್ಞಾ ಉಚ್ಯಂತೇ .

ತದ್ಯದಿ
ಸತ್ತ್ವಂ ವೈಕಾರಿಕಶಬ್ದೇನೋಚ್ಯತೇ ವೈಕಾರಿಕಾಣಿ ಚೈಂದ್ರಿಯ ಏಕಾದಶಕಃ ಸರ್ಗಃ
ಪ್ರವರ್ತತ ಇತ್ಯುಕ್ತೇ ಗಮ್ಯತ ಏತತ್ ಸಾತ್ತ್ವಿಕೋಽಸೌ,ಭೂತಾದೇಸ್ತಾನ್ಮಾತ್ರ ಇತ್ಯುಕ್ತೇ
ಗಮ್ಯತಏತತ್ತಾಮಸಇತಿ .ಕಸ್ಮಾತ್ ?ನಹ್ಯಸ್ತಿ ಸಂಭವೋಯತ್ಸತ್ತ್ವಾತ್ತಮೋಬಹುಲಃ
ಸರ್ಗಃ ಸ್ಯಾತ್ತಮಸಶ್ಚ ಸತ್ತ್ವಬಹುಲ ಇತಿ .

ಉಚ್ಯತೇ-ನ,ಅಪ್ರಸಿದ್ಧತ್ವಜ್ಞಾಪನಾತ್ .ಯಸ್ಯೈವಾರ್ಥಸ್ಯ ಜ್ಞಾಪನಾರ್ಥಮೇವಮಿಹ

ಕ್ರಿಯತೇ,ಕಥಂ ಗಮ್ಯತೇ ಸತ್ತ್ವಂ ವೈಕಾರಿಕಶಬ್ದೇನೋಚ್ಯತೇ,ತಮೋಭೂತಾದಿಶಬ್ದೇನ,

ರಜಸ್ತೈಜಸಶಬ್ದೇನ ?ಅಪ್ರಸಿದ್ಧಾರ್ಥಾ ಹಿ ತಾಂತ್ರಿಕೀ ಪರಿಭಾಷೇಯಮನಿರ್ಣೀತಾ ನ
ಗಮ್ಯತ ಇತಿ .

ಆಹ, ತೈಜಸಸಂಜ್ಞಾನರ್ಥಕ್ಯಮಿತಿ .

ಉಚ್ಯತೇ ನ,

.. ತೈಜಸಾದುಭಯಂ .. 25 ..

ಉಭಯತ್ರ ತತ್ಸಾಮರ್ಥ್ಯಾತ್ .ಸ್ಯಾದೇತದೇವಂಯದ್ಯಸ್ಯ ಕಾರ್ಯಸಾಮರ್ಥ್ಯಮೇವ
ನ
ಸ್ಯಾತ್ .ಅಸ್ಮಾತ್ತು ತೈಜಸಾದುಭಯಮಪ್ಯೇತತ್ತನ್ಮಾತ್ರೇಂದ್ರಿಯಸಂಜ್ಞಕಂ ಪ್ರವರ್ತತ
ಇತ್ಯನುವರ್ತತೇ . ಕಥಂ ?ಯದಾ ಹಿ ವೈಕಾರಿಕೋಽಹಂಕಾರ ಇಂದ್ರಿಯಭಾವೇನ
ಪ್ರವರ್ತತೇ ತದಾ ನಿಷ್ಕ್ರಿಯತ್ವಾತ್ತೈಜಸಂ ಪ್ರವರ್ತಕತ್ವೇನಾಕಾಂಕ್ಷತಿ,
ಭೂತಾದಿ ಭೇದಕತ್ವೇನ . ಕಸ್ಮಾತ್ ? ತೇನೈವ ತದ್ಭೇದಾತ್ . ತದ್ಯಥಾಽಗ್ನಿನಾಗ್ನೌ
ಪ್ರಕ್ಷಿಪ್ತೋಽಗ್ನಿರೇವ ಭವತಿ,ಆಪೋ ವಾಽಪ್ಸು ಪ್ರಕ್ಷಿಪ್ತಾ ಆಪ ಏವ ಭವಂತಿ,
ಏವಂ ಸತ್ತ್ವಮೇವ ಸತ್ತ್ವೇ ತು ಭೇದಂ ಜನಯತಿ ಗುಣಾಂತರಸಂಸರ್ಗಮಪೇಕ್ಷತೇ .

ಭೂತಾದಿಲಕ್ಷಣಸ್ಯ ತು ತಮಸಃ ಸಂಸರ್ಗಾದ್ ಭಿದ್ಯಮಾನಂ ತೈಜಸೇನ
ಚ ರಜಸಾ ಕ್ರಿಯಾತ್ಮಕೇನಾನುಗೃಹೀತಮೇಕಾದಶೇಂದ್ರಿಯಭಾವಮಪೇಕ್ಷತೇ .

ತಥಾ ಭೂತಾದಿಲಕ್ಷಣಂ ತಮೋಽಹಂಕಾರಾತ್ತನ್ಮಾತ್ರಭಾವೇನ ಪ್ರವರ್ತಮಾನಂ
ಪ್ರವೃತ್ತ್ಯರ್ಥಂ ತೈಜಸಮಾಕಾಂಕ್ಷತಿ,ವೈಕಾರಿಕಂ ಭೇದತ್ವೇನ . ಕಸ್ಮಾತ್
? ತೇನೈವ ತಸ್ಯ ಭೇದಾದಿತಿಯೋಜ್ಯಂ . ಶಾಸ್ರಂ ಚೈವಮಾಹ- ᳚ತದೇತಸ್ಮಿನ್ವೈಕಾರಿಕೇ
ಸ್ತ್ರಕ್ಷ್ಯಮಾಣ ಏಷ ಭೂತಾದಿಸ್ತೈಜಸೇನೋಪಷ್ಟಬ್ಧ ಏವಂ ವೈಕಾರಿಕಮಭಿಧಾವತಿ .

ತಥೈವ ತಸ್ಮಿನ್ಭೂತಾದೌ ಸ್ರಕ್ಷ್ಯಮಾಣೇ ಏಷ ಭೂತಾದಿಸ್ತೈಜಸೇನೋಷ್ಟಬ್ಧ
ಏತಂ ಭೂತಾದಿಮಭಿಭವತಿ . ᳚ ಇತ್ಯನೇನ ನ್ಯಾಯೇನ ತೈಜಸಾದುಭಯನಿಷ್ಪತ್ತಿರಿತಿ
ವ್ಯಾಖ್ಯಾತೋಽಹಂಕಾರಃ .. 25..

ಕಾರಿಕಾ 26

ಆಹ,ಪ್ರಾಗಪದಿಷ್ಟ ಐಂದ್ರಿಯ ಏಕಾದಶಕಃ ಪ್ರವರ್ತತೇ ವೈಕೃತಾದಹಂಕಾರಾದಿತಿ,
ತತ್ಸಾಮಾನ್ಯಾಭಿಧಾನಾನ್ನ ಪ್ರತಿಪದ್ಯಾಮಹೇ . ತಸ್ಮಾದ್ವಕ್ತವ್ಯಂ ಕಾನೀಂದ್ರಿಯಾಣಿ
ಭವತೋಽಭಿಪ್ರೇತಾನಿ ?

ಉಚ್ಯತೇ-ದ್ವಿವಿಧಾನೀಂದ್ರಿಯಾಣಿ,ಬುದ್ಧೀಂದ್ರಿಯಾಣಿ,ಕರ್ಮೇಂದ್ರಿಯಾಣಿಚ .ತತ್ರ
..ಬುದ್ಧೀಂದ್ರಿಯಾಣಿ ಕರ್ಣತ್ವಕ್ಚಕ್ಷೂರಸನನಾಸಿಕಾಖ್ಯಾನಿ . ..

ಕರ್ಣೌ ತ್ವಕ್ಚಕ್ಷುಷೀ ಚ ರಸನಂ ಚ ನಾಸಿಕಾ ಚ ಕರ್ಣತ್ವಕ್ಚಕ್ಷೂರಸನನಾಸಿಕಾಃ .
ಆಖ್ಯಾನಮಾಖ್ಯಾ ಪ್ರತ್ಯಾಯನಮಿತ್ಯರ್ಥಃ . ಏತೈಃ ಶಬ್ದೈರಾಖ್ಯಾ ಯೇಷಾಂ
ತಾನೀಮಾನಿ
ಕರ್ಣತ್ವಕ್ಚಕ್ಷೂರಸನನಾಸಿಕಾಖ್ಯಾನಿ .ಅಧಿಷ್ಠಾನಭೇದಾದ್ದ್ವಿವಚನೇನ ವಿಗ್ರಹಃ
ಕ್ರಿಯತೇ .ಏತಾನಿ ಬುದ್ಧೀಂದ್ರಿಯಾಣಿ ಪ್ರತ್ಯವಗಂತವ್ಯಾನಿ .ಬುದ್ಧೇರಿಂದ್ರಿಯಾಣಿ
ಬುದ್ಧೀಂದ್ರಿಯಾಣಿ .

ಕಿಂ ಪುನರೇತಾನಿ ಬುದ್ಧೇರಿತಿ ?

ಉಚ್ಯತೇ- ಶಬ್ದಾದಿವಿಷಯಪ್ರತಿಪತ್ತೌ ದ್ವಾರಂ . ಕಸ್ಮಾತ್
?ಅಬಹಿರ್ವೃತ್ತಿತ್ವಾತ್ .ಅಂತಃಕರಣಸ್ಯ ನಾಸ್ತಿ ಬಹಿರ್ವೃತ್ತಿರಿತ್ಯತೋ
ನಾಲಮೇತತ್ಸಾಕ್ಷಾಚ್ಛಬ್ದಾದೀನರ್ಥಾನ್ಪ್ರತಿಪತ್ತುಂ . ತಸ್ಮಾಚ್ಛ್ರೋತ್ರಾದಿಲಕ್ಷಣಂ
ಸಾಕ್ಷಾದ್ ಬಾಹ್ಯವಿಷಯಪ್ರಕಾಶನಸಮರ್ಥಂ ಕಾರಣಾಂತರಮಪೇಕ್ಷತೇ .

ತತ್ಪ್ರಣಾಲಿಕಯಾ
ತಸ್ಯ ವಿಷಯಗ್ರಹಣಂ . ತಸ್ಮಾದ್ಯುಕ್ತಮುಕ್ತಂ ಬುದ್ಧೇರ್ಬಾಹ್ಯವಿಷಯಪ್ರತಿಪತ್ತೌ
ದ್ವಾರಭೂತತ್ವಾದ್ಬುದ್ಧೀಂದ್ರಿಯಾಣೀತಿ .

ಆಹ, ಕರ್ಮೇಂದ್ರಿಯಾಣಿ ಪುನಃ ಕಾನೀತಿ ?

..ವಾಕ್ಪಾಣಿಪಾದಪಾಯೂಪಸ್ಥಾಃ ಕರ್ಮೇಂದ್ರಿಯಾಣ್ಯಾಹುಃ .. 26 ..

ವಾಕ್ಚ ಪಾಣೀ ಚ ಪಾದೌ ಪಾಯುಶ್ಚೋಪಸ್ಥಶ್ಚ ವಾಕ್ಪಾಣಿಪಾದಪಾಯೂಪಸ್ಥಾಃ .

ಏತಾನಿ
ಕರ್ಮೇಂದ್ರಿಯಾಣ್ಯಾಹುರಾಚಕ್ಷತೇ .ಕರ್ಮಾರ್ಥಾನೀಂದ್ರಿಯಾಣಿಕರ್ಮೇಂದ್ರಿಯಾಣಿ
. ಕಿಂ ಪುನಃ
ಕರ್ಮ ?ವಚನಾದಿ ವಕ್ಷ್ಯಮಾಣಂ .ಏತದ್ವಿಕುರ್ವತ್ ಇತಿ ಕರ್ಮೇಂದ್ರಿಯಾಣಿ .

ಆಹ, ಕಥಮೇತದುಪಲಭ್ಯತೇ ಅಧಿಷ್ಠಾನಾದರ್ಥಾಂತರಭೂತಾನೀಂದ್ರಿಯಾಣಿ,ನ
ಪುನರಧಿಷ್ಠಾನಮಾತ್ರಮಿತಿ ?

ಉಚ್ಯತೇ-ಅಧಿಷ್ಠಾನಾದಿಂದ್ರಿಯಪೃಥಕ್ತ್ವಂ, ಶಕ್ತಿವಿಶೇಷೋಪಲಂಭಾತ್ .

ಯಥಾ ಶರೀರಾಸಂಭವಿನೋ ವಿಷಯವ್ಯವಸಾಯಲಕ್ಷಣಸ್ಯ
ಶಕ್ತಿವಿಶೇಷಸ್ಯೋಪಲಂಭಾದರ್ಥಾಂತರಂ ಬುದ್ಧಿರನುಮೀಯತೇ,
ಏವಮಧಿಷ್ಠಾನಾಸಂಭವಿನೋ ವಿಷಯಗ್ರಹಣಲಕ್ಷಣಸ್ಯ
ಶಕ್ತಿವಿಶೇಷಸ್ಯೋಪಲಂಭಾದರ್ಥಾಂತರಮಿಂದ್ರಿಯಮಿತಿ .

ಆಹ,ನ,ಅಸಂಭವಾಸಿದ್ಧೇಃ .ಅಧಿಷ್ಠಾನಮಾತ್ರಸ್ಯ ವಿಷಯಗ್ರಹಣಂ ನ ಸಂಭವತಿ,
ಅರ್ಥಾಂತರಸ್ಯ ಚ ಸಂಭವತಿ ಇತ್ಯೇತದುಭಯಮಪಿ ಚಾಪ್ರಸಿದ್ಧಮಿತಿ .

ಉಚ್ಯತೇ-ನೈತದಪ್ರಸಿದ್ಧಂ . ತುಲ್ಯಜಾತೀಯೇಷು ತದನುಪಪತ್ತೇಃ .ಯಸ್ಮಾದ್
ಭೌತಿಕೇಷ್ವನ್ಯೇಷು ಘಟಾದಿಷು ವಿಷಯಗ್ರಹಣಸಾಮರ್ಥ್ಯಾಸಂಭವಃ

ಆಹಂಕಾರವಿಕಾರವತ್ತತ್ಸಾಮರ್ಥ್ಯಾಪ್ರತಿಷೇಧಾನ್ನೇಂದ್ರಿಯಾಣಾಂ
ನಸ್ತತ್ಪ್ರತಿಷೇಧೋಽನುಮಾತವ್ಯ ಇತಿ .ಏತಚ್ಚಾಯುಕ್ತಂ .ಕಸ್ಮಾತ್ ?ಶಕ್ತಿಭೇದಾಪತ್ತೇಃ
.

ವೈಕಾರಿಕಂ ಸತ್ತ್ವಮಾಹಂಕಾರಿಕಂ ಪ್ರಕಾಶರೂಪಂ, ತಚ್ಛಕ್ತಿವಿಶೇಷಾದಿಂದ್ರಿಯಾಣಿ
ಉತ್ಪದ್ಯಂತೇ .ಭೂತಾದಿಲಕ್ಷಣಸ್ಯ ತಮಸಃ ಸಾಮರ್ಥ್ಯಾತ್ ತನ್ಮಾತ್ರಾಣಿ ಪರಸ್ಯ,
ಪೃಥಿವ್ಯಾದೀನಾಮೇಕರೂಪತ್ವಾತ್ . ತಸ್ಮಾದಯಮಸಮಃ ಸಮಾಧಿರಿತಿ . ಏತೇನ
ಭೌತಿಕತ್ವಂ
ಪ್ರತ್ಯುಕ್ತಂ .

ಆಹ, ಕಥಮವಗಮ್ಯತೇ ಬಹೂನೀಂದ್ರಿಯಾಣಿ,ನ ಪುನರೇಕಮೇವೇಂದ್ರಿಯಂ
ಮನೋವತ್ಸರ್ವಾರ್ಥಮನೇಕಾಧಿಷ್ಠಾನಂ ಸ್ಯಾದಿತಿ ?

ಉಚ್ಯತೇ-ನ,ಯುಗಪತ್ಪ್ರವೃತ್ತ್ಯಪ್ರವೃತ್ತಿಪ್ರಸಂಗಾತ್ .ಯದ್ಯೇಕಮೇವೇಂದ್ರಿಯಂ
ಮನೋವತ್ಸರ್ವಾರ್ಥಮನೇಕಾಧಿಷ್ಠಾನಂ ಸ್ಯಾದೇಕವಿಷಯಪ್ರತಿಪತ್ತೌ ವಾ
ಸರ್ವವಿಷಯಪ್ರತಿಪತ್ತಿಃ .ದೃಷ್ಟಸ್ತು ಗ್ರಹಣಭೇದಸ್ತಸ್ಮಾನ್ನೈಕಮಿಂದ್ರಿಯಮಿತಿ .

ಭೌತಿಕೈರನುಗ್ರಹೋಪಘಾತದರ್ಶನಾದಿಂದ್ರಿಯಾಣಾಂ
ಭೌತಿಕತ್ವಮಿತಿ ಚೇತ್ ಸ್ಯಾನ್ಮತಂ,ಇಹ ಭೌತಿಕಾನಾಂ ಘಟಾದೀನಾಂ
ಭೌತಿಕೈರ್ಮೃದ್ದಂಡಚಕ್ರಸೂತ್ರೋದಕಮುದ್ಗರಾದಿಭಿರನುಗ್ರಹೋಪಘಾತೋ
ದೃಷ್ಟಃ .ಯದಿ ಚ ಭೌತಿಕಾನೀಂದ್ರಿಯಾಣಿ ನ ಸ್ಯುಃ ನೈಷಾಂ
ಭೌತಿಕೈರಂಜನಾದಿಭಿರನುಗ್ರಹಃ ಕ್ರಿಯತೇ,ಉಪಘಾತಶ್ಚ
ರಜಃಪ್ರಭೃತಿಭಿರಿತಿ .ಏತಚ್ಚಾಯುಕ್ತಂ . ಕಸ್ಮಾತ್ ?ಅನೇಕಾಂತಾತ್ . ತದ್ಯಥಾ
ಭೌತಿಕೈರ್ವದನಾದಿಭಿರಂತಃಕರಣಸ್ಯ ಗ್ರಹಣಧಾರಣಸ್ಮೃತಿಲಕ್ಷಣೋಽನುಗ್ರಹಃ
ಕ್ರಿಯತೇ,ಉಪಘಾತಶ್ಚೋಪಲಾದಿಭಿಃ .ನಚಾಸ್ಯ ಭೌತಿಕತ್ವಂ .ಏವಮಿಂದ್ರಿಯಸ್ಯಾಪಿ
ಸ್ಯಾತ್ .ವೈಶೇಷಿಕಗುಣವ್ಯಂಜಕತ್ವಾದ್ವಿಕಾರಪ್ರತೀತಿರಿತಿ ಚೇತ್ ಅಥಮತಂ-
ಪೃಥಿವ್ಯಾದಿವೈಶೇಷಿಕೋ ಗಂಧೋ ಘ್ರಾಣೇನಾಭಿವ್ಯಜ್ಯತೇ . ಔದಕೋ ರಸೇ
ರಸನೇನ
ಚ .ಆಗ್ನೇಯಂ ರೂಪಂ ವೀಕ್ಷಣೇನ . ವಾಯವೀಯಃ ಸ್ಪರ್ಶಸ್ತ್ವಚಾ .ಆಕಾಶೀಯಃ
ಶಬ್ದಃ
ಶ್ರೋತ್ರೇಣ .ಯೇನ ಚಯಸ್ಯ ವೈಶೇಷಿಕಗುಣಾಭಿವ್ಯಕ್ತಿಸ್ತಸ್ಯ ತದ್ವಿಕಾರತ್ವಂ
ದೃಷ್ಟಂ . ತದ್ಯಥಾ ಪ್ರದೀಪಸ್ಯ ರೂಪಾಭಿವ್ಯಂಜಕತ್ವೇ ಸತಿ ತೈಜಸತ್ವಮಿತಿ .

ಏತಚ್ಚಾನುಪಪನ್ನಂ .ಕಸ್ಮಾತ್ ?ಅನಿಷ್ಟಪ್ರಸಂಗಾತ್ .ವೈಶೇಷಿಕಗುಣವ್ಯಂಜಕಾನಾಂ
ತದ್ವಿಕಾರಮಿಚ್ಛತಃ ಪ್ರಾಪ್ತಮಪಾಂ ಗಂಧಾಭಿವ್ಯಕ್ತಿಹೇತುತ್ವಾತ್ ಪಾರ್ಥಿವತ್ತ್ವಂ .

ಅಥೈತದನಿಷ್ಟಂ,ನ ತರ್ಹ್ಯೈಕಾಂತಿಕೋ ಹೇತುರಿತಿ . ತತ್ರ ಯದುಕ್ತಂ

ವೈಶೇಷಿಕಗುಣಾಭಿವ್ಯಂಜಕತ್ವಾದ್ ಭೌತಿಕಾನೀಂದ್ರಿಯಾಣೀತಿ ಏತದಯುಕ್ತಂ .. 26..

ಕಾರಿಕಾ 27

ಆಹ, ಏಕಾದಶೇಂದ್ರಿಯಾಣಿ ಅಹಂಕಾರಾದುತ್ಪದ್ಯಂತ ಇತಿ ಪ್ರಾಗಪದಿಷ್ಟಂ .

ಇದಾನೀಂ
ಬುದ್ಧೀಂದ್ರಿಯಕರ್ಮೇಂದ್ರಿಯಾಣಿದಶಾಪದಿಶ್ಯಂತೇ .ತದಿದಂಪದಾರ್ಥನ್ಯೂನಮಿತಿ
.

ಉಚ್ಯತೇ-ಸ್ಯಾದೇತದೇವಂ,ಯದ್ಯೇತಾವದಿಂದ್ರಿಯಪರ್ವ ಸ್ಯಾತ್ . ಕಿಂ ತರ್ಹೀತಿ-
..ಸಂಕಲ್ಪಕಮತ್ರ ಮನಃ ..
ಅತ್ರೇಂದ್ರಿಯಪರ್ವಣಿಮನೋ ಭವದ್ಭಿಃ ಪ್ರತ್ಯವಗಂತವ್ಯಂ . ತತ್ರ ಸಂಕಲ್ಪಕಮಿತಿ
ಲಕ್ಷಣಮಾಚಕ್ಷ್ಮಹೇ .ಸಂಕಲ್ಪೋಽಭಿಲಾಷ ಇಚ್ಛಾತೃಷ್ಣೇತ್ಯಾದ್ಯನರ್ಥಾಂತರಂ .

ಸಂಕಲ್ಪಯತೀತಿ ಸಂಕಲ್ಪಕಂ .ಏತನ್ಮನಸೋ ಲಕ್ಷಣಂ .

ತಸ್ಮಾದಸ್ಯ ಪ್ರತ್ಯಕ್ಷತೋಽನುಪಲಭ್ಯಮಾನಸ್ಯಾಸ್ತಿತ್ವಮವಸೀಯತೇ . ಕಸ್ಮಾತ್
?ವ್ಯಸ್ತಸಮಸ್ತಾನಾಮಿಂದ್ರಿಯಾಂತರಾಣಾಂ ತದಸಂಭವಾತ್ .ಅಪೋಹ್ಯ ಹಿಮನಃ
ಸಂಕಲ್ಪಂ ವ್ಯಸ್ತಾನಾಮಿಂದ್ರಿಯಾಂತರಾಣಾಂ ಭವಾನ್ಪರಿಕಲ್ಪಯೇತ್ ಸಮಸ್ತಾನಾಂ
ವಾ
? ಕಿಂ ಚಾತಃ ? ತನ್ನ ತಾವದ್ವ್ಯಸ್ಥಾನಾಮಿಂದ್ರಿಯಾಣಾಂ ಸಂಕಲ್ಪೋ ಭವತಿ . ಕಿಂ
ಕಾರಣಂ ? ಅನಿಯತವಿಷಯತ್ವಾತ್ . ನಿಯತೋ ಹಿ ಶ್ರೋತ್ರಾದೀನಾಂ
ಶಬ್ದಾದಿರ್ವಿಷಯಃ .
ಅನಿಯತವಿಷಯಶ್ಚ ಸಂಕಲ್ಪಃ .ಕಿಂಚತ್ರಿಕಾಲವಿಷಯತ್ವಾತ್ .ವರ್ತಮಾನವಿಷಯಾ
ಶ್ರೋತ್ರಾದಿವೃತ್ತಿಃ ತ್ರಿಕಾಲವಿಷಯಶ್ಚ ಸಂಕಲ್ಪಃ . ತಸ್ಮಾನ್ನ ವ್ಯಸ್ತಾನಾಂ ನಾಪಿ
ಸಮಸ್ತಾನಾಂ .ಬಧಿರಾದಿಷು ತದಭಾವಪ್ರಸಂಗಾತ್ .ಯದಿ ಸಮಸ್ತೇಂದ್ರಿಯವೃತ್ತಿಃ
ಸಂಕಲ್ಪಃ ಸ್ಯಾತ್ಪ್ರಾಣಾದಿವದಿತಿ ಚೇತ್ ಸ್ಯಾನ್ಮತಂ,ಯಥಾ ಸಮಸ್ತೇಂದ್ರಿಯವೃತ್ತಿಃ
ಪ್ರಾಣಾದಿಃ,ನ ಚಾನ್ಯತರವೈಕಲ್ಯೇ ತದಭಾವಃ,ಏವಂ ಸಮಸ್ತೇಂದ್ರಿಯವೃತ್ತಿಃ
ಸಂಕಲ್ಪಃ ಸ್ಯಾನ್ನ ಚಾನ್ಯತರವೈಕಲ್ಯೇ ತದಭಾವಃ ಸ್ಯಾದಿತಿ .ಏತಚ್ಚಾನುಪಪನ್ನಂ .

ವಿಶೇಷಿತತ್ವಾತ್ .ನಿರ್ವಿಷಯಾ ಪ್ರಾಣಾದಿವೃತ್ತಿಃ . ಶಬ್ದಾದಿವಿಷಯಸ್ತು ಸಂಕಲ್ಪ
ಇತಿವಿಶೇಷಿತಂ .ತಸ್ಮಾದ್ವ್ಯಸ್ತಸಮಸ್ತಾನಾಮಿಂದ್ರಿಯಾಣಾಂಸಂಕಲ್ಪಾನುಪಪತ್ತೇರ್ಮನಸೋ
ಲಿಂಗಮೇತದಸ್ತಿತ್ವೇ ಇತಿ ಸಿದ್ಧಂ .

ಆಹ, ತದವಧಾರಣೀಯಂ,ಇಂದ್ರಿಯದ್ವೈವಿದ್ಯಾತ್ .ದ್ವಿಪ್ರಕಾರಾಣಿ ಹೀಂದ್ರಿಯಾಣಿ
ಪುರಸ್ತಾದುಪದಿಷ್ಟಾನಿ .ತತ್ರಮನೋಽಪ್ಯವಧಾರಣೀಯಂ ಕಿಂಬುದ್ಧೀಂದ್ರಿಯಮಥ

ಕರ್ಮೇಂದ್ರಿಯಮಿತಿ ?

ಉಚ್ಯತೇ-
.. ತಚ್ಚೇಂದ್ರಿಯಮುಭಯಥಾ ಸಮಾಖ್ಯಾತಂ . ..

ಹ್ಯರ್ಥೇ ಚಃ ಪಠಿತಃ . ತದ್ಧೀಂದ್ರಿಯಮುಭಯಥೇತ್ಯರ್ಥಃ .ಮನೋ ನ ಕೇವಲಂ
ಬುದ್ಧೀಂದ್ರಿಯಮಪಿ ತು ಕರ್ಮೇಂದ್ರಿಯಮಪಿ .

ನಿಯಮಹೇತ್ವಭಾವಾದಯುಕ್ತಮಿತಿ ಚೇತ್ ಸ್ಯಾತ್ಪುನರೇತತ್, ಕೋಽತ್ರ
ನಿಯಮಹೇತುಃ
ಯದಿಂದ್ರಿಯತ್ವಾವಿಶೇಷೇ ಮನಸ ಏವೋಭಯಪ್ರಚಾರತ್ವಮಭ್ಯುಪಗಮ್ಯತೇ,
ನಾನ್ಯೇಷಾಮಿತಿ ?

ಉಚ್ಯತೇ-
..ಅಂತಸ್ತ್ರಿಕಾಲವಿಷಯಂ ತಸ್ಮಾದುಭಯಪ್ರಚಾರಂ ತತ್ .. 27 ..

ತ್ರಿಕಾಲವಿಷಯತ್ವಾತ್ .ಇಹಯಸ್ಯಾಂತಸ್ತ್ರಿಷು ಚ ಕಾಲೇಷು ಕರಣಸ್ಯ
ವೃತ್ತಿಸ್ತದುಭಯಪ್ರಚಾರಂ, ತದ್ಯಥಾ ಬುದ್ಧಿಃ .ಸಾಕ್ಷಾತ್
ವಿಷಯಾನಭಿಸಂಧಾನಾದತೀತಾನಾಗತವರ್ತಮಾನವಿಷಯತ್ವಾಚ್ಚ
ಮನೋಽನ್ತಸ್ತ್ರಿಕಾಲವಿಷಯಂ . ತಸ್ಮಾದುಭಯಪ್ರಚಾರಂ ತದಿತಿ ಸಿದ್ಧಂ .. 27..

..ಯುಕ್ತಿದೀಪಿಕಾಯಾಂ ಸಾಂಖ್ಯಸಪ್ತತಿಪದ್ಧತೌ ಷಷ್ಠಮಾಹ್ನಿಕಂ ..

ಕಾರಿಕಾ 28

ಸಮಧಿಗತಂ ಕರಣಪರ್ವ . ತಸ್ಯೇದಾನೀಂ ವ್ಯಸ್ತಸಮಸ್ತವೃತ್ತಯೋ
ವಕ್ತವ್ಯಾಃ .ಸತಿ ಚೋಭಯಾಭಿಧಾನೇ ವ್ಯಸ್ತವೃತ್ತಿರೇವ ತಾವದುಚ್ಯತೇ,
ನ ಸಮಸ್ತವೃತ್ತಿಃ . ಕಿಂ ಕಾರಣಂ ?ಪ್ರಕರಣಶೇಷಭೂತತ್ವಾತ್ .

ಶ್ರೋತ್ರಾದೀನಾಂ ಹಿ ಸದ್ಭಾವಪ್ರಕರಣಮಿದಮನುಕ್ರಾಂತಂ .ಸ ಚೈಷಾಂ ಸದ್ಭಾವಃ
ಶಕ್ತಿವಿಶೇಷೋಪಾಲಂಭಾದಿತ್ಯುಕ್ತಂ .ಇದಾನೀಮಸೌ ಶಕ್ತಿವಿಶೇಷೋಽಸ್ಮಾಕಂ
ವ್ಯಸ್ತವೃತ್ತಿರಿತ್ಯುಚ್ಯತೇ . ತಸ್ಮಾತ್ತದನುಕ್ರಮಣಂ ಕರಿಷ್ಯಾಮಃ .
ಆಹ,ಯದ್ಯೇವಂ ತಸ್ಮಾದುಚ್ಯತಾಂ ತಸ್ಯ ಕರಣಸ್ಯ ಕಸ್ಮಿನ್ನರ್ಥೇ ವೃತ್ತಿಃ, ಕಿಂ
ಲಕ್ಷಣಂ ವೇತಿ ?

ಉಚ್ಯತೇ-ಯದುಕ್ತಂ ತಸ್ಯ ಕಸ್ಮಿನ್ನರ್ಥೇ ವೃತ್ತಿರಿತ್ಯತ್ರ ಬ್ರೂಮಃ
.. ರೂಪಾದಿಷು ಪಂಚಾನಾಮಾಲೋಚನಮಾತ್ರಮಿಷ್ಯತೇ ವೃತ್ತಿಃ . ..
ರೂಪಾದಿಷು ಶಬ್ದಸ್ಪರ್ಶರೂಪರಸಗಂಧೇಷು ಸ್ವಭೇದಭಿನ್ನೇಷು ಪಂಚಾನಾಂ
ಶ್ರೋತ್ರತ್ವಕ್ಚಕ್ಷುರ್ಜಿಹ್ವಾಘ್ರಾಣಾನಾಂ ಶ್ರವಣಸ್ಪರ್ಶನದರ್ಶನರಸನಘ್ರಾಣಲಕ್ಷಣೋ

ವ್ಯಾಪಾರೋ ವೃತ್ತಿರಿತ್ಯುಚ್ಯತೇ . ತತ್ರ ಕರಣನಿರ್ದೇಶೇ ಶ್ರೋತ್ರೇಂದ್ರಿಯಸ್ಯ
ಪ್ರಾಕ್ಪಾಠಾತ್ತದ್ವಿಷಯನಿರ್ದೇಶಾತಿಲಂಘನೇ ಪ್ರಯೋಜನಂ ನಾಸ್ತೀತಿ ಕೃತ್ವಾ
ಶಬ್ದಾದಿಷು
ಪಂಚಾನಾಮಿತ್ಯೇವ ಪಠಿತವ್ಯಂ .ಪ್ರಾಕ್ತನಸ್ತು ಪ್ರಮಾದಪಾಠಃ .
ಯತ್ಪುನರೇತದುಕ್ತಂ ಕಿಂಲಕ್ಷಣೇತಿ ಅತ್ರ ಬ್ರೂಮಃ-ಆಲೋಚನಮಾತ್ರಮಿಷ್ಯತೇ .

ಆಲೋಚನಂ ಗ್ರಹಣಮಿತ್ಯನರ್ಥಾಂತರಂ .ಮಾತ್ರಶಬ್ದೋ ವಿಶೇಷನಿವೃತ್ತ್ಯರ್ಥಃ .
ತದ್ಯಥಾ ಭೈಕ್ಷಮಾತ್ರಮಸ್ಮಿನ್ಗ್ರಾಮೇ ಲಭ್ಯತ ಇತ್ಯುಕ್ತೇ ನಾನ್ಯೋ ವಿಶೇಷ
ಇತಿ ಜ್ಞಾಯತೇ .ಛಂದ್ರೋಮಾತ್ರಮಧೀತೇ ಮಾಣವಕ ಇತ್ಯುಕ್ತೇ ನಾನ್ಯದಧೀತ ಇತಿ
.

ಏವಮಾಲೋಚನಮಾತ್ರಮಿಂದ್ರಿಯಾಣಾಮಿಷ್ಯತೇ ವೃತ್ತಿರಿತ್ಯುಕ್ತೇ ನಾನ್ಯೋ
ವಿಶೇಷ ಇತಿ ಗಮ್ಯತೇ .

ತೇನ ಕಿಂ ಸಿದ್ಧಂ ಭವತಿ ?ಯದುಕ್ತಮನ್ಯೈರಾಚಾರ್ಯೈಃ ಸಾಮಾನ್ಯಜ್ಞಾನಮಿಂದ್ರಿಯಾಣಾಂ
ವಿಶೇಷಜ್ಞಾನಂ ಬುದ್ಧೇರಿತಿ ತತ್ಪ್ರತಿಷಿದ್ಧಂ ಭವತಿ .

ಆಹ, ಕಃ ಪುನರಸ್ಮಿಂದರ್ಶನೇ ದೋಷೋ ಯತ ಏತತ್ಪ್ರತಿಷಿದ್ಯತ ಇತಿ ?

ಉಚ್ಯತೇ-ಸಾಮಾನ್ಯವಿಶೇಷಯೋರಿತರೇತರಾಪೇಕ್ಷತ್ವೇ
ಸತ್ಯೇಕಸ್ಮಿನ್ನವಿರೋಧಾದನ್ಯತರಪರಿಕಲ್ಪನಾನರ್ಥಕ್ಯಂ .ಯದಿ ಖಲ್ವಿಂದ್ರಿಯಸ್ಯ
ಸಾಮಾನ್ಯಜ್ಞಾನಂ ನ ಸ್ಯಾತ್ತೇನ ವಿಶೇಷಾಪೇಕ್ಷಂ ಸಾಮಾನ್ಯಂ ಸಾಮಾನ್ಯಾಪೇಕ್ಷಶ್ಚ
ವಿಶೇಷ ಇತಿಯತ್ರ ಸಾಮಾನ್ಯಜ್ಞಾನಂ ತತ್ರ ವಿಶೇಷಜ್ಞಾನಮಪಿ ನ ಪ್ರತಿಷಿಧ್ಯತ
ಇತ್ಯುಭಯಮಪೀಂದ್ರಿಯಸ್ಯ ಸ್ಯಾತ್ . ತತಶ್ಚಾಂತಃಕರಣಪರಿಕಲ್ಪನಾನರ್ಥಕ್ಯಂ .

ವಿಶೇಷವತೋ ವಾಂತಃಕರಣಸ್ಯ ಕಃ ಸಾಮಾನ್ಯೇನ ವಿರೋಧ ಇತ್ಯುಭಯಸ್ಯಾಪಿ
ತತ್ರ
ಸಂಭವಾದಿಂದ್ರಿಯಾನರ್ಥಕ್ಯಂ . ತಸ್ಮಾದಪ್ರತ್ಯಯಮಿಂದ್ರಿಯಮಿತಿ .ಇಂದ್ರಿಯಸ್ಯ
ಚೇತ್ಪ್ರತ್ಯಯಃ ಸ್ಯಾದ್ಯಥಾ ಪ್ರತ್ಯಯವತೋಽನ್ತಃಕರಣಸ್ಯಾನಿಯತವಿಷಯತ್ವಂ,
ಏವಮಸ್ಯಾಪಿ ಸ್ಯಾತ್ ನ ತು ತದಸ್ತಿ . ತಸ್ಮಾದಪ್ರತ್ಯಯಮಿಂದ್ರಿಯಮಿತಿ .

ಕಿಂಚ ಕಾಲಾತಿವೃತ್ತಿಪ್ರಸಂಗಾತ್ .ಇಂದ್ರಿಯಸ್ಯ ಚೇತ್ಪ್ರತ್ಯಯಃ ಸ್ಯಾದ್ಯಥಾ
ಪ್ರತ್ಯಯವತೋಽನ್ತಃಕರಣಸ್ಯ ತ್ರಿಕಾಲವಿಷಯತ್ವಮೇವಮಸ್ಯಾಪಿ ಸ್ಯಾತ್ . ನ ತು
ತದಸ್ತಿ .
ತಸ್ಮಾದಪ್ರತ್ಯಯಮಿಂದ್ರಿಯಮಿತಿ . ಕಿಂ ಚಾನ್ಯತ್ ಸ್ಮೃತ್ಯದರ್ಶನಾತ್ .ಇಂದ್ರಿಯಸ್ಯ
ಚೇತ್ಪ್ರತ್ಯಯಃಸ್ಯಾದ್ಯಥಾಪ್ರತ್ಯಯವತೋಽನ್ತಃಕರಣಸ್ಯಾದಿರೂಪೋಪಪತ್ತಿರೇವಮತ್ರಾಪಿ
ಸ್ಯಾತ್ .ನ ತು ತದಸ್ತಿ . ತಸ್ಮಾದಪ್ರತ್ಯಯಮಿಂದ್ರಿಯಂ ಸಿದ್ಧಮಿತಿ .

ಉಚ್ಯತೇ-ನ ಕಾರಣಾಂತರಪ್ರಸಂಗಾತ್ .ಯದಿ ಪ್ರದೀಪವದಿಂದ್ರಿಯಂ
ಪ್ರಕಾಶಕಂ ಸ್ಯಾತ್ತೇನ ಯಥಾ ತತ್ಪ್ರಕಾಶಿತೇಷು ಘಟಾದಿಷ್ವರ್ಥೇಷು

ಕರಣಾಂತರಮಾರ್ಗಣಮೇವಮತ್ರಾಪಿ ಸ್ಯಾತ್ .ನ ಚೈತದಿಷ್ಟಂ .ಅತೋ ನ
ಪ್ರದೀಪವದಿಂದ್ರಿಯಂ ಪ್ರಕಾಶಕಮಿತಿ .ಅಂತಃಕರಣಸದ್ಭಾವಾದಯುಕ್ತಮಿತಿ
ಚೇತ್ ಸ್ಯಾನ್ಮತಂ-ಅಸ್ತಿ ಕಾರಣಾಂತರಂ ಬುದ್ಧಿಲಕ್ಷಣಂಯದಿಂದ್ರಿಯೇಣ
ಪ್ರದೀಪವತ್ಪ್ರಕಾಶಿತಮರ್ಥಂ ಗೃಹ್ಣಾತಿ . ತಸ್ಮಾತ್ಪರವಾದಾನುವಾದೋಽಯಂ
ಕ್ರಿಯತೇ,ನ ಪ್ರತಿಷೇಧ ಇತಿ . ತಚ್ಚ ನೈವಂ . ಕಸ್ಮಾತ್
? ಪ್ರದೀಪೇಂದ್ರಿಯಯೋರನ್ಯತರಾನುಪಾದಾನಪ್ರಸಂಗಾತ್ . ಇಂದ್ರಿಯಮಪಿ
ಪ್ರಕಾಶಕಂ,
ಪ್ರದೀಪೋಽಪಿ . ತತ್ರಾನ್ಯತರಸ್ಯಾನುಪಾದಾನಂ ಪ್ರಸಕ್ತಂ . ಕಸ್ಮಾತ್ ? ನ
ಹ್ಯೇಕಾರ್ಥಕಾರಿಣೋ
ಯುಗಪತ್ಕರಣೇ ಸಾಮರ್ಥ್ಯಮಸ್ತೀತಿ . ಕಿಂ ಚಾನ್ಯತ್ .ಅಂತಃಕರಣಹಾನೇಃ .
ಇಂದ್ರಿಯೇಣ ಪ್ರದೀಪವತ್ಪ್ರಕಾಶಿತಾನ್ಬಾಹ್ಯಾನರ್ಥಾನ್ಸಾಕ್ಷಾದಂತಃಕರಣಂ ಗೃಹ್ಣಾತೀತಿ
ವದತೋಽನ್ತಃಕರಣಮೇವ ಹೀಯತೇ . ತಸ್ಮಾದಯುಕ್ತಮಂತಃಕರಣಸ್ಯ
ಸಾಮರ್ಥ್ಯಂ .

ಪುರುಷಸ್ಯೇತಿ ಚೇನ್ನ ಕರಣಾನರ್ಥಕ್ಯಪ್ರಸಂಗಾತ್ .ಸಾಕ್ಷಾದ್ವಿಷಯಗ್ರಹಣಸಮರ್ಥಂ
ಪುರುಷಮಿಚ್ಛತಃ ಕರಣಾನರ್ಥಕ್ಯಂ ಪ್ರಸಜ್ಯತೇ . ತಸ್ಮಾದ್ಯುಕ್ತಮೇತತ್
ಗ್ರಾಹಕಮಿಂದ್ರಿಯಂ ನ ತು ಪ್ರದೀಪವತ್ಪ್ರಕಾಶಕಮಿತಿ .

ಆಹ,ಭವತು ತಾವದ್ ಗ್ರಹಣಮಾತ್ರಮಿಂದ್ರಿಯವೃತ್ತಿರಪ್ರತ್ಯಯಾ .

ಗ್ರಹಣಪ್ರತ್ಯಯಪ್ರಕಾಶಾಭೇದಃ ?
ಉಚ್ಯತೇ-ವಿಷಯಸಂಪರ್ಕಾತ್ತಾದ್ರೂಪ್ಯಾಪತ್ತಿರಿಂದ್ರಿಯವೃತ್ತಿಗ್ರಹಣಂ, ತಥಾ
ವಿಷಯೇಂದ್ರಿಯವೃತ್ತ್ಯನುಕಾರೇಣನಿಶ್ಚಯೋಗೌರಯಂಶುಕ್ಲೋ ಧಾವತೀತ್ಯೇವಮಾದಿಃ
ಪ್ರತ್ಯಯಃ . ತಥಾ ವಿಷಯಸಂಪರ್ಕಾಗಮೇ ಶ್ರೋತ್ರಾದಿವೃತ್ತೇಃ ತಾದ್ರೂಪ್ಯಾಗಮೋ
ವರ್ತಮಾನಕಾಲತಾ, ಗ್ರಹಣಸ್ಯಾನುಭವಾತ್ತು ಸಂಸ್ಕಾರಾಧಾನಂ ತತ್ಪೂರ್ವಿಕಾ ಚ
ಸ್ಮೃತಿರಿತಿ ತ್ರಿಕಾಲವಿಷಯಾ ಪ್ರತ್ಯಯಸ್ಯೇತ್ಯಯಮನಯೋರ್ವಿಶೇಷಃ .ಬಾಹ್ಯಸ್ತು
ಪ್ರಕಾಶೋ ನವಿಷಯರೂಪಾಪನ್ನಃ .ಸಂಸ್ಕಾರಾತ್ತು ಘಟಾದೀನಾಂವ್ಯವಧಾನರೂಪಂ
ಪಾರ್ಥಿವಂ ಛಾಯಾಲಕ್ಷಣಂ ವ್ಯಂಜಕತ್ವಾಯ ಕಲ್ಪತೇ,ಚಕ್ಷುಷೋಽನುಗ್ರಹಾಯ .

ಉಭಯೋರ್ವಾ ಚಕ್ಷುರ್ವಿಷಯಯೋರಿತ್ಯಪರೇ . ತಸ್ಮಾದುಪಪನ್ನಮೇತತ್
ಪ್ರಕಾಶಕಂ
ಪ್ರದೀಪಾದಿ, ಗ್ರಾಹಕಂ ಶ್ರೋತ್ರಾದಿ,ವ್ಯವಸಾಯಕಮಂತಃಕರಣಮಿತಿ .

ಅಥ ಕರ್ಮೇಂದ್ರಿಯಾಣಾಂ ಕಾ ವೃತ್ತಿರಿತ್ಯುಚ್ಯತೇ-ನೈಯಾಯಿಕಾಸ್ತ್ವೇವಮಾಹುಃ-
ಘ್ರಾಣರಸನಚಕ್ಷುಸ್ತ್ವಕ್ಚ್ಛ್ರೋತ್ರಾಣೀಂದ್ರಿಯಾಣಿ ಭೂತೇಭ್ಯಃ .ಭೂತೇಭ್ಯ ಇತ್ಯನೇನ
ಸ್ವವಿಷಯೋಪಲಬ್ಧಿಲಕ್ಷಣಂ ಹೀಂದ್ರಿಯಾಣಾಂ ಭೂತಪ್ರಕೃತಿತ್ವೇ ಸತಿ ನಿರ್ವಹತಿ
(?)ನಾನ್ಯಥಾ .ತಾನಿಪುನರಿಂದ್ರಿಯಕಾರಣಾನಿಪೃಥಿವ್ಯಪ್ತೇಜೋವಾಯುರಾಕಾಶಮಿತಿ

ಭೂತಾನಿ .ಏಭ್ಯಃ ಪಂಚಭ್ಯೋ ಯಥಾಸಂಖ್ಯಂ ಘ್ರಾಣರಸನಚಕ್ಷುಸ್ತ್ವಕ್ಚ್ಛ್ರೋತ್ರಾಣಿ
ಪಂಚೇಂದ್ರಿಯಾಣಿಭವಂತಿ .ಭೂತಪ್ರಕೃತಿತ್ವಮಿತಿಭೂತಸ್ವಭಾವಂವ್ಯಾಖ್ಯಾಯಮಾನಂ
ಪಂಚಸ್ವಪಿ ಸಂಭವತಿ .ಭೂತಕಾರಣತ್ವಂ ತ್ವನ್ಯೇಷು ಚತುರ್ಷು ತಥೈವ .

ಶ್ರೋತ್ರೇ ತು ಕಥಂಚಿತ್ಕರ್ಣಶಷ್ಕುಲ್ಯವಚ್ಛಿನ್ನನಭೋಭಾಗಾಭಿಪ್ರಾಯೇಣ
ವ್ಯವಹಾರತಃ
ಸಮರ್ಥನೀಯಂ .ಏವಂಭೌತಿಕಾನೀಂದ್ರಿಯಾಣಿಸ್ವಸ್ವವಿಷಯಮಧಿಗಂತುಮುತ್ಸಹಂತ
ಇತಿ ತಲ್ಲಕ್ಷಣತ್ವಮೇಷಾಂ ಸಿಧ್ಯತೀತಿ,ಅತೋ ಭೂತೇಭ್ಯ ಇತ್ಯುಕ್ತಂ .ಏತತ್ತು
ಸಾಂಖ್ಯಾಚಾರ್ಯಾಣಾಂ ನೇಷ್ಟಂ . ಏವಂ ಹಿ ಸಾಂಖ್ಯವೃದ್ಧಾ ಆಹುಃ-
ಆಹಂಕಾರಿಕಾಣೀಂದ್ರಿಯಾಣಿ
ಅರ್ಥಂ ಸಾಧಯಿತುಮರ್ಹಂತಿ ನಾನ್ಯಥಾ . ತಥಾ ಹಿ ಕಾರಕಂ ಕಾರಕತ್ವಾದೇವ
ಪ್ರಾಪ್ಯಕಾರಿ
ಭವತಿ .ಭೌತಿಕಾನಿ ಚೇಂದ್ರಿಯಾಣಿ ಕಥಂ ಪ್ರಾಪ್ಯಕಾರೀಣಿ ದುರವರ್ತಿನಿ ವಿಷಯೇ
ಭವೇಯುಃ ?ಆಹಂಕಾರಿಕಾಣಾಂ ತು ತೇಷಾಂವ್ಯಾಪಕತ್ವಾತ್ .ವಿಷಯಾಕಾರಪರಿಣಾಮಾತ್ಮಿಕಾ
ವೃತ್ತಿರ್ವೃತ್ತಿಮತೋಽನನ್ಯಾ ಸತೀ ಸಂಭವತ್ಯೇವೇತಿ ಸುವಚಂ ಪ್ರಾಪ್ಯಕಾರಿತ್ವಂ
ಅಪಿ ಚ ಮಹದಣುಗುಣಗ್ರಹಣಮಾಹಂಕಾರಿತ್ವೇ ತೇಷಾಂ ಕಲ್ಪತೇ,ನ ಭೌತಿಕತ್ವೇ .

ಭೌತಿಕತ್ವೇ ಹಿಯತ್ಪರಿಮಾಣಂ ಕರಣಂ ತತ್ಪರಿಮಾಣಂ ಗ್ರಾಹ್ಯಂ ಗೃಹ್ಣೀಯಾತ್ .

ಆಹ,ಅಥ ಕರ್ಮೇಂದ್ರಿಯಾಣಾಂ ಕಾ ವೃತ್ತಿರಿತಿ ?

ಉಚ್ಯತೇ-
..ವಚನಾದಾನವಿಹರಣೋತ್ಸರ್ಗಾನಂದಾಶ್ಚ ಪಂಚಾನಾಂ .. 28 ..

ವಾಕ್ಪಾಣಿಪಾದಪಾಯೂಪಸ್ಥಾನಾಂ ತು ವಚನಾದಾನವಿಹರಣೋತ್ಸರ್ಗಾನಂದಲಕ್ಷಣಾ
ಯಥಾಕ್ರಮಂ ವೃತ್ತಯಃ ಪ್ರತ್ಯವಗಂತವ್ಯಾಃ . ತತ್ರೋಚ್ಯತೇಽನೇನೇತಿ
ವಚನಂ . ತಸ್ಮಾದ್ಯ ಏವಾರ್ಥಪ್ರತ್ಯಾಯನಸಮರ್ಥೋ ವರ್ಣಸಮುದಾಯಃ
ಪದವಾಕ್ಯಶ್ಲೋಕಗ್ರಂಥಲಕ್ಷಣಃ ಸ ವಾಗಿಂದ್ರಿಯಸ್ಯಾರ್ಥೋ ನಾನ್ಯಃ .
ಆದೀಯತೇಽನೇನೇತ್ಯಾದಾನಂ .ಆಙಭಿವಿಧ್ಯರ್ಥೇ ಪ್ರಯುಜ್ಯತೇ . ತತಶ್ಚ ಯದೇವ
ಪ್ರಕ್ಷಾಲನಪರಿಮಾರ್ಜನೋಪಸ್ಪರ್ಶನಾಧ್ಯಯನಪ್ರಹರಣಶಿಲ್ಪವ್ಯಾಯಾಮಾದಿ
ಕೃತ್ಸ್ನಂ
ಗ್ರಹಣಂ ಸ ಇಂದ್ರಿಯಾರ್ಥಾ ನಾನ್ಯಃ .ವಿಶಿಷ್ಟಂ ಹರಣಂ ವಿಹರಣಂ .ಅತಶ್ಚ
ಯದೇವ ಸಮವಿಷಮನಿಮ್ನೋನ್ನತಚಂಕ್ರಮಣಪರಿವರ್ತನನಾಟ್ಯವ್ಯಾಯಾಮಾದಿಃ
ಸ ಇಂದ್ರಿಯಾರ್ಥೋ ನಾನ್ಯಃ .ಏವಮುತ್ಕೃಷ್ಟಃ ಸರ್ಗ ಉತ್ಸರ್ಗಃ .ನಾನ್ಯಃ .
ಅತಶ್ಚಯಏವಾಶಿತಪೀತವಿಪರಿಣಾಮಸ್ಯ ಸಮ್ಯಕ್ಸ್ತ್ರೋತೋಮಾರ್ಗಾನುಸಾರಿಣೋ
ವಿಸರ್ಗಃ
ಸ ಇಂದ್ರಿಯಾರ್ಥೋ ನಾನ್ಯಃ .ಏವಮಭಿವ್ಯಾಪ್ಯಾನಂದಮಾನಂದಃ . ತತಶ್ಚ ಯ

ಏವಾಸಾಧಾರಣಪ್ರೀತಿನಯನಾಭಿನಿಷ್ಪತ್ತಿಲಕ್ಷಣಃ ಸಇಂದ್ರಿಯಾರ್ಥೋ ನಾನ್ಯಃ .. 28..

ಕಾರಿಕಾ 29

ಆಹ,ಪ್ರಾಗಂತಃಕರಣವೃತ್ತಿನಿರ್ದೇಶಃ,ಸರ್ಗಕ್ರಮಾನುಗಮಾತ್ಪೂರ್ವಂ
ಬುದ್ಧ್ಯಹಂಕಾರಮನಸಾಂ ವೃತ್ತಿನಿರ್ದೇಶಃ ಕರ್ತವ್ಯಃ . ಕಿಂ ಕಾರಣಂ ?ಏವಂ ಹಿ
ಸರ್ಗಕ್ರಮೋಽನುಗತೋ ಭವತಿ . ಕ್ರಮಭೇದೇ ವಾ ಪ್ರಯೋಜನಂ ವಕ್ತವ್ಯಮಿತಿ .

ಉಚ್ಯತೇ-ನ,ಇಂದ್ರಿಯವೃತ್ತಿಪೂರ್ವಕತ್ವಾತ್ .ಅಂತಃಕರಣಸ್ಯ ಹಿ
ಇಂದ್ರಿಯವೃತ್ತಿಪ್ರವರ್ತಕಃ ಪ್ರತ್ಯಯಃ . ತಥಾ ಚ ವಕ್ಷ್ಯತಿ-ದೃಷ್ಟೇ
ತಥಾಽಪ್ಯದೃಷ್ಟೇ ತ್ರಯಸ್ಯ ತತ್ಪೂರ್ವಿಕಾ ವೃತ್ತಿರಿತಿ (kA0 30) .

ತಸ್ಮಾತ್ಸರ್ಗಕ್ರಮೇಣ ವಿನಾ ತನ್ನಿರ್ದೇಶಃ ಪ್ರಾಗಾಚಾರ್ಯೇಣ ಕ್ರಿಯತೇ ಇತಿ .

ಆಹ, ತದಸಂಭವಃ, ಶಾಸ್ತ್ರೇ ಪ್ರಾಗಭಿಮಾನಾಭಿಧಾನಾತ್ . ಶಾಸ್ತ್ರಂ ಹ್ಯೇವಮಾಹ- ಕಾ
ನು
ಭೋಃ ಸಂಜ್ಞಾ ಮಾತುರುದರೇಽವಸ್ಥಿತಂ ಕುಮಾರಂ ಪ್ರತ್ಯಭಿನಿರ್ವಿಶತ ಇತಿ ?

ಅಸ್ಮೀತ್ಯೇಷಾ
ಮಾಹಾತ್ಮೀ ಸಂವಿದಿತಿ .ತಥಾ ಕಾರ್ಯಕಾರಣವ್ಯೂಹಸಮಕಾಲಂಮಾಹಾತ್ಮ್ಯಶರೀರೋಽಸ್ಮೀತಿ
ಪ್ರತಿಬುದ್ಧ್ಯತೇ .ಪ್ರವೃತ್ತಾಶ್ಚೈವ ಹ್ಯವ್ಯಕ್ತಾ ಭವಂತ್ಯಸ್ಮೀತ್ಯಸ್ಮಿತಾಮಾತ್ರಾಃ .
ಪ್ರಮಾಣಂ ಚ ಶಾಸ್ತ್ರಂ . ತಸ್ಮಾತ್ಪ್ರಾಗಂತಃಕರಣನಿರ್ದೇಶಃ ಕರ್ತವ್ಯಃ .
ಉಚ್ಯತೇ- ತನ್ನಿಮಿತ್ತಾರ್ಥೇನ ವಿವಕ್ಷಿತತ್ವಾತ್ .ಸತ್ಯಮೇತತ್
ಕಾರ್ಯಕಾರಣವ್ಯೂಹನಿಷ್ಪತ್ತಿಸಮಕಾಲಮಸ್ಮೀತ್ಯೇಷಾ ಮಾಹಾತ್ಮೀ ಸಂವಿತ್
ಪ್ರತ್ಯುಪಧೀಯತೇ .

ಶಬ್ದಾದಿವಿಷಯಸ್ತ್ವಂತಃಕರಣಪ್ರತ್ಯಯಃ ಶ್ರೋತ್ರಾದಿನಿಮಿತ್ತ ಇತಿ .ಏತತ್ಪೂರ್ವಶಬ್ದೇನ
ವಿವಕ್ಷಿತಂ .ನ ಚ ನಿಮಿತ್ತಮತಿಕ್ರಮ್ಯ ನೈಮಿತ್ತಿಕಾಭಿಧಾನಂ ನ್ಯಾಯ್ಯಂ .

ಅಥವಾ ನೈವ ವಯಮಿದಂ ಪ್ರಷ್ಟವ್ಯಾ ಯಥಾ ಪ್ರಾಗಂತಃಕರಣವೃತ್ತಿನಿರ್ದೇಶಃ
ಕರ್ತವ್ಯ ಇತಿ . ಕಿಂ ಕಾರಣಂ ?ಯಸ್ಮಾತ್
..ಸ್ವಾಲಕ್ಷಣ್ಯಂ ವೃತ್ತಿಸ್ತ್ರಯಸ್ಯ ..
ಸ್ವಲಕ್ಷಣಮೇವ ಸ್ವಾಲಕ್ಷಣ್ಯಂ .ಸ್ವಾರ್ಥೇ ತದ್ಧಿತವೃತ್ತಿಃ,ಅನ್ಯಭಾವಸ್ತು
ಕಾಲಶಬ್ದವ್ಯವಾಯಾದಿತಿ .ಯಥಾ ಬುದ್ಧ್ಯಹಂಕಾರಮನಸಾಂ ಹಿ ಸೌಕ್ಷ್ಮ್ಯಾನ್ನ
ಶಕ್ಯಂ ಸ್ವರೂಪಮಭಿಧಾತುಮಿತ್ಯತೋ ವೃತ್ತಿರೇವ ಲಕ್ಷಣಭಾವೇನೋಪದಿಶ್ಯತೇ .

ಶ್ರೋತ್ರಾದೀನಾಮಪಿಚಸೌಕ್ಷ್ಮ್ಯಾಲ್ಲಕ್ಷಣಮಪದೇಷ್ಟುಮಶಕ್ಯಮಿತಿವೃತ್ತಿರೇವೋಚ್ಯತೇ,
ನ ಲಕ್ಷಣಂ . ತದೇವ ಚೈಷಾ ಲಕ್ಷಣಂ ಭವತಿ .ಯಚ್ಛಬ್ದಾಲೋಚನಸಮರ್ಥಂ

ತಚ್ಛ್ರೋತ್ರಂ .ಏವಮಿತರೇಷ್ವಪಿ ವಕ್ತವ್ಯಂ .ಬುದ್ಧ್ಯಹಂಕಾರಮನಸಾಂ ಚ
ಲಕ್ಷಣಮಧ್ಯವಸಾಯಾದ್ಯುಕ್ತಂ .ತದೇವವೃತ್ತಿತ್ವೇನಾಚಕ್ಷಾಣಃ ಶ್ರೋತ್ರಾದೀನಾಮೇವ
ಚಾಭಿದಧಾನಂ ಲಕ್ಷಣಂ ಚಾಪ್ಯಾಚಕ್ಷಾಣೋ ವೃತ್ತಿವೃತ್ತಿಮತೋರನನ್ಯತ್ವಂ
ಜ್ಞಾಪಯತಿ .ಅನ್ಯಥಾ ತು ಯಥಾಽಧ್ಯವಸಾಯಾದಿ ಲಕ್ಷಣಮೇವಂ ರೂಪಾದಿಷು
ಪಂಚಾನಾಮಲೋಚನಮಾತ್ರಂ ಲಕ್ಷಣಮಿತ್ಯುಚ್ಯತೇ, ನ ತು ವೃತ್ತಿರಿತಿ .

ಶ್ರೋತ್ರಾದಿವದ್
ಬುದ್ಧ್ಯಾದೀನಾಮಪಿ ವ್ಯವಸಾಯಾದಯೋ ವೃತ್ತಿರಿತ್ಯುಚ್ಯತೇ,ನ ತು ಲಕ್ಷಣಂ .

ತಸ್ಮಾದನ್ಯಥಾ ನಿರ್ದೇಶೋ ಜ್ಞಾಪಕಂ ವೃತ್ತಿವೃತ್ತಿಮತೋರನ್ಯತ್ವಸ್ಯೇತಿ ವ್ಯಾಖ್ಯಾತಾ
ಕರಣವೃತ್ತಿಃ .
..ಸೈಷಾ ಭವತ್ಯಸಾಮಾನ್ಯಾ . ..
ಸೇತಿ ಪೂರ್ವಕೃತಾಂ ವೃತ್ತಿಮಭಿಸಂಬಧ್ನಾತಿ .ಏಷೇತಿ ಸರ್ವನಾಮ್ನಾ
ಪ್ರತ್ಯಾಕೃಷ್ಟಾಂ ತಾಮೇವ ಪ್ರತ್ಯಕ್ಷಂ ಪ್ರತಿ ನಿರ್ದಿಶತಿ .ಭವತೀತಿ ವಕ್ಷ್ಯಮಾಣೇನ
ಧರ್ಮಾಂತರೇಣಾಸ್ಯಾಸ್ತದ್ವತ್ತಾನುಭಾವಿತಂ ಖ್ಯಾಪಯತಿ . ಅಸಾಮಾನ್ಯೇತಿ
ಧರ್ಮಮಾಚಷ್ಟೇ .

ಸಾಮಾನ್ಯಾ ಸಾಧಾರಣೇತ್ಯರ್ಥಃ . ನ ಸಾಮಾನ್ಯಾಽಸಾಮಾನ್ಯಾ . ಪ್ರತಿಕರಣಂ
ನಿಯತೇತ್ಯುಕ್ತಂ
ಭವತಿ . ಯಾ ಹೀಯಮನುಕ್ರಾಂತಾ ಕರಣಪರ್ವಣೋಽಧ್ಯವಸಯಾದಿಕಾ
ವೃತ್ತಿರಿಯಂ
ವ್ಯಸ್ತಾನಾಂ ಕರಣಾನಾಂ ಪ್ರತಿಸ್ವಂ ನಿಯತಾ . ತತಶ್ಚೈಷಾಂ ಬುದ್ಧ್ಯಾದೀನಾಂ
ಕಾರ್ಯವಿಶೇಷನಿಮಿತ್ತಭಾವಸಂಸೂಚಿತಸ್ಯ ಸ್ವರೂಪಸ್ಯಾಸಂಕರಃ ಸಿದ್ಧಃ .
ಆಹ,ಸಾಮಾನ್ಯವಿಶೇಷಯೋರಿತರೇತರಾಪೇಕ್ಷತ್ವಾದಸಾಮಾನ್ಯಾಭಿಧಾನೇನ
ಸಾಮಾನ್ಯಸ್ಯಾಪ್ಯಭಿಧಾನಾದಧ್ಯವಸಾಯಾದಿಕಾ ಕರಣಾನಾಮಸಾಮಾನ್ಯಾ
ವೃತ್ತಿರಿತ್ಯುಕ್ತೇಽರ್ಥಾದಾಪನ್ನಮೇಷಾಂ ಸಾಮಾನ್ಯಾಽಪಿವೃತ್ತಿರಸ್ತೀತಿ .ತಸ್ಮಾದಸಾವಪಿ
ವಕ್ತವ್ಯೇತಿ .

ಉಚ್ಯತೇ-
..ಸಾಮಾನ್ಯಕರಣವೃತ್ತಿಃ ಪ್ರಾಣಾದ್ಯಾ ವಾಯವಃ ಪಂಚ .. 29 ..

ಸಾಮಾನ್ಯಾ ಚಾಸೌ ಕರಣವೃತ್ತಿಃ ಸಾಮಾನ್ಯಕರಣವೃತ್ತಿಃ .ಪ್ರಾಣಶ್ಚಾದ್ಯೋಯೇಷಾಂ
ತೇಪ್ರಾಣಾದ್ಯಾಃ,ಪ್ರಾಣಾಪಾನಸಮಾನೋದಾನವ್ಯಾನಾಃ ಪಂಚಸಮಸ್ತಕರಣವೃತ್ತಿಃ
ಪ್ರತ್ಯವಗಂತವ್ಯೇತಿ . ತೈಃ ಸರ್ವೈಃ ಸಹಿತಃ ಪ್ರಾಣ ಇತಿ ವೇದಾಂತೇಷ್ವಪಿ .

ಆಹ,ಅಯುಕ್ತಮೇತತ್ .ಕಸ್ಮಾತ್ ?ಧರ್ಮಿಣೋಧರ್ಮ್ಯಂತರವೃತ್ತಿಭಾವಾನುಪಪತ್ತೇಃ
.

ವೃತ್ತಿರಿತ್ಯಯಂ ಶಬ್ದೋ ವ್ಯಾಪಾರಮಾಚಷ್ಟೇ .ನಚಧರ್ಮಾಂತರಂ ಧರ್ಮಾಂತರಸ್ಯ

ವ್ಯಾಪಾರೋ ಭವಿತುಮರ್ಹತೀತಿ .

ಉಚ್ಯತೇ- ನ ಕಾರ್ಯೇ ಕಾರಣೋಪಚಾರಾತ್ . ಸತ್ಯಮೇತತ್ . ಧರ್ಮೀ
ಧರ್ಮ್ಯಂತರಸ್ಯ
ವೃತ್ತಿತ್ವೇನಾಶಕ್ಯಃ ಪರಿಕಲ್ಪಯಿತುಂ .ಕಿಂ ತು ಸಾಮಾನ್ಯಕರಣವೃತ್ತ್ಯಾ ಪ್ರೇರ್ಯಮಾಣೋ
ವಾಯುಸ್ತತ್ಪ್ರವಣತ್ವಾತ್ತತ್ಕಾರ್ಯತಾಂ ಪ್ರತಿಪದ್ಯತೇ . ತತ್ರ ಪ್ರಾಣಾದಿಕಾರ್ಯೇ
ವಾಯೌ
ಪ್ರಾಣೋಪಚಾರಂ ಕೃತ್ವಾ ಏವಮುಚ್ಯತೇ-ಪ್ರಾಣಾದ್ಯಾ ವಾಯವಃ ಪಂಚ .

ತತ್ಪ್ರೇರಣಾಸಿದ್ಧೇರಯುಕ್ತಮಿತಿ ಚೇತ್ ಸ್ಯಾದೇತತ್,

ಕಥಮೇತದವಗಮ್ಯತೇಽರ್ಥಾಂತರಪ್ರೇರಿತಸ್ಯ ವಾಯೋರಿಯಂ ಕ್ರಿಯಾ ಭವತಿ ನ
ಪುನಃ
ಸ್ವತಂತ್ರಸ್ಯೇತಿ ?

ಉಚ್ಯತೇ-ನ ಸ್ವತಃ, ತದ್ವ್ಯತಿರಿಕ್ತತ್ವಾನುಪಪತ್ತೇಃ .ಇಹೇಯಮಕಸ್ಮಾದ್ಭಿನ್ನಾ
ಕ್ರಿಯಾವಾಯೋಃ ಸ್ವತೋ ವಾ ಸ್ಯಾತ್, ಕರಣವೃತ್ತಿವ್ಯತಿರಿಕ್ತತ್ವಾದ್ವಾ . ಕಿಂ ಚಾತಃ
? ತತ್ರ ತಾವತ್ಸ್ವತ ಉಪಪದ್ಯತೇ . ಕಸ್ಮಾತ್ ?ಸರ್ವತ್ರ ಪ್ರಸಂಗಾತ್ ಸ್ವಾಭಾವಿಕೇ
ಹಿ ವಾಯೋರ್ದಿಕ್ಸಂಚಾರೇಽಭ್ಯುಪಗಮ್ಯಮಾನೇ ಸರ್ವತ್ರ ತತ್ಸಂಭವಃ ಸ್ಯಾತ್ .

ತತಶ್ಚ ತಿರ್ಯಕ್ಪಾತಾದಿವೃತ್ತಿರ್ಹನ್ಯೇತ,ನ ಚಾನ್ಯತಃ . ಕಸ್ಮಾತ್ ?ಅದರ್ಶನಾತ್ .

ನ ಹಿ ಪೃಥಿವ್ಯಾದೀನಾಂ ವಾಯುಪ್ರೇರಣಸಾಮರ್ಥ್ಯಂ ಕ್ವಚಿದುಪಲಬ್ಧಂ .

ಭಸ್ತ್ರಾದಿಷು ದೃಷ್ಟಮಿತಿ ಚೇನ್ನ,ಅನ್ಯನಿಮಿತ್ತತ್ವಾತ್ .ಅತ್ರಾಪಿ ಚೈತ್ರವ್ಯಾಪಾರ
ಉಪಲಭ್ಯತೇ ಇತ್ಯವಶ್ಯಮನ್ಯನ್ನಿಮಿತ್ತಮುಪಲಭ್ಯತೇ ಇತ್ಯಭ್ಯುಪಗಂತವ್ಯಂ .

ಆತ್ಮೇತಿ ಚೇನ್ನ, ಕ್ರಿಯಾಪ್ರತಿಷೇಧಾತ್ . ಉಪಪಾದಿತಮೇತತ್ಪೂರ್ವಮಾತ್ಮಾ
ನಿಷ್ಕ್ರಿಯ
ಇತಿ .ನ ಚ ನಿಷ್ಕ್ರಿಯಸ್ಯ ಪ್ರೇರಣಮುಪಪದ್ಯತೇ .ನ ಚ ನಿರ್ನಿಮಿತ್ತಾ
ಸ್ವಭಾವಭೇದಾನಾಮನಾಕಸ್ಮಿಕತ್ವಾತ್ .ತಸ್ಮಾದ್ಯತ್ತನ್ನಿಮಿತ್ತಂ ಸಾ ಸಮಸ್ತಕರಣವೃತ್ತಿಃ
.

ಸ ಚಾಯಂ ವಾಯುರೇಕ ಏವ ಸ್ಥಾನಸಂಚಾರವಿಶೇಷಾನ್ನಾನಾಖ್ಯೋ ಭವತಿ .

ಯಥೈಕೋ ದೇವದತ್ತಃ ಪಾಚಕೋ ಲಾವಕ ಇತಿ ಕ್ವಚಿತ್ . ತದಯುಕ್ತಂ . ಕಸ್ಮಾತ್
? ಯುಗಪತ್ಪರಸ್ಪರಾತಿಶಯವಿರೋಧಾತ್ . ಪೂರ್ವಸ್ಮಾತ್ಪೂರ್ವಸ್ಮಾದುತ್ತರ
ಉತ್ತರೋ
ವಾಯುರ್ಬಲೀಯಾನಿತಿ ಹ್ಯಭ್ಯುಪಗಮಃ . ತದೇತದೇಕಸ್ಯೈಕಸ್ಮಿನ್ಕಾಲೇ
ನೋಪಪದ್ಯತೇ .

ತಸ್ಮಾದುಪಪನ್ನಂ ಪ್ರಾಣಾದ್ಯಾ ವಾಯವಃ ಪಂಚ .

ಕಿಂ ಪುನರೇಷಾಂ ಪ್ರಾಣಾದೀನಾಂ ಲಕ್ಷಣಮಿತಿ ?

ಉಚ್ಯತೇ-ದ್ವಿವಿಧಾಃ ಪ್ರಾಣಾದಯಃ .ಅಂತರ್ವೃತ್ತಯೋ ಬಹಿರ್ವೃತ್ತಯಶ್ಚ . ತತ್ರ
ಮುಖನಾಸಿಕಾಭ್ಯಾಂ ಪ್ರಗಮನಾತ್ಪ್ರಣತೇಶ್ಚ ಪ್ರಾಣಃ .ಯೋಽಯಂಮುಖನಾಸಿಕಾಭ್ಯಾಂ
ಸಂಚರತಿ ಸೋಽನ್ತರ್ವೃತ್ತಿರ್ವಾಯುಃ ಪ್ರಾಣ ಇತ್ಯಭಿಧೀಯತೇ . ಯಾ
ಕಾಚಿತ್ಪ್ರಣತಿರ್ನಾಮ
ಭೂತೇಷು ತದ್ಯಥಾ ಪ್ರಣತೇಯಂ ಸೇನಾ,ಪ್ರಣತೋಽಯಂವೃಕ್ಷಃ,ಪ್ರಣತೋಽಯಂ
ಧರ್ಮೇ, ಪ್ರಣತೋಽಯಮರ್ಥೇ, ಪ್ರಣತೋಽಯಂ ಕಾಮೇ, ಪ್ರಣತೋಽಯಂ
ವಿದ್ಯಾಯಾಂ .

ತದ್ವಿಪರೀತೇಷು ವಾ ಬಾಹ್ಯಪ್ರಾಣವೃತ್ತಿರೇಷಾ .ಪ್ರಾಣಿವಿಷಯ ಏವೈಷಾ ಭವತಿ .

ಸ ಖಲ್ವಯಮತ್ರಾಭಿವ್ಯಕ್ತೋ ಭವತಿ . ತದ್ಯಥಾ ಮಹತಾ ವಾ ದುಃಖೇನಾಭಿಪ್ಲುತಸ್ಯ
ಮಹತಾ ವಾ ಬಂಧುನಾ ವಿಯುಕ್ತಸ್ಯ, ಸಹಿತಸ್ಯ ವಾ ಸೌರಭೇಯಸ್ಯ,
ನಿಪಾನಾವತೀರ್ಣಸ್ಯ
ವಾ ಮಹಿಷಸ್ಯಾವಗತೇಃ .
ಅಪಕ್ರಮಣಾಚ್ಚಾಪಾನಃ .ಯೋಽಯಂರಸಂಧಾತೂನ್ಶುಕ್ರಂಮೂತ್ರಂ ಪುರೀಷಂ
ವಾತಾರ್ತವಗರ್ಭಾಂಶ್ಚಾಕರ್ಷನ್ನಧೋಗಚ್ಛನ್ನಯಮಂತರ್ವೃತ್ತಿರ್ವಾಯುರಪಾನ
ಇತ್ಯಭಿಧೀಯತೇ .ಯಚ್ಚಾಪಿ ಕಿಂಚಿದಪಕ್ರಮಣಂ ನಾಮ ಭೂತೇಷು ತದ್ಯಥಾ
ಅಪಕ್ರಾಂತೋಽಯಂ ಧರ್ಮಾದಿಭ್ಯಸ್ತದ್ವಿಪರೀತೇಭ್ಯೋ ವಾ ಇತಿ ಬಾಹ್ಯಾ
ಖಲ್ವಪಾನವೃತ್ತಿರೇಷಾ .

ಅಪಾನವಿಷಯಏವೈಷಭವತಿ .ಬಲವತ್ತರಶ್ಚಾಯಂಪ್ರಾಣೋದ್ವಾಯೋಃ ಕಸ್ಮಾತ್
? ಏಷಾ ಹ್ಯೇತಂ ಪ್ರಾಣಮೂರ್ಧ್ವಂ ವರ್ತಮಾನಮರ್ವಾಗೇವ ಸನ್ನಿಯಚ್ಛತಿ
ಅರ್ವಾಗೇವ
ಸನ್ನಿರುಣದ್ಧಿ .ಏಷೋಽತ್ರಾಭಿವ್ಯಕ್ತೋ ಭವತಿ . ತದ್ಯಥಾ ಉಪಕೂಪಮುಪಶ್ವಭ್ರಂ
ವಾ ಪರಿವರ್ತಮಾನಸ್ಯಾ..ಶತಪದೀಂ ಲಂಘಯತಃ .
ಹೃದ್ಯವಸ್ಥಾನಾತ್ಸಹಭಾವಾಚ್ಚ ಸಮಾನಃ .ಯಸ್ತ್ವಯಂಪ್ರಾಣಾಪಾನಯೋರ್ಮಧ್ಯೇ
ಹೃದ್ಯವತಿಷ್ಠತೇ ಸ ಸಮಾನೋ ವಾಯುರಂತರ್ವೃತ್ತಿಃ ಯಶ್ಚಾಪಿ ಕಶ್ಚಿತ್ಸಹ
ಭಾವೋ ನಾಮಭೂತೇಷು ದ್ವಂದ್ವಾರಾಮತಾ .ತದ್ಯಥಾ ಸಹದಾಸ್ಯೇ,ಸಹಯಕ್ಷ್ಯೇ,
ಸಹ
ತಪಶ್ಚರಿಷ್ಯಾಮಿ ಸಹ ಭಾರ್ಯಾಪುತ್ರೈರ್ಬಂಧುಭಿಃ ಸುಹೃದ್ಭಿಶ್ಚ ವರ್ತಿಷ್ಯ
ಬಾಹ್ಯಾ ಸಮಾನವೃತ್ತಿರೇಷಾ .ಸಮಾನವಿಷಯ ಏವೈಷ ಭವತಿ ಇತಿ .ಬಲವತ್ತರಃ
ಖಲ್ವಯಂ ಪ್ರಾಣಾಪಾನಾಭ್ಯಾಂ . ಏಷ ಹ್ಯೇತೌ ಪ್ರಾಣಾಪಾನೌ ಊರ್ಧ್ವಮರ್ವಾಕ್ಚ
ವರ್ತಮಾನೌ
ಮಧ್ಯ ಏವ ಸನ್ನಿಯಚ್ಛತಿ,ಮಧ್ಯ ಏವ ಸನ್ನಿರುಣದ್ಧಿ,ಸ ಚೈಷೌಽತ್ರಾಭಿವ್ಯಕ್ತೋ

170 sanskritdocuments.org



ಯುಕ್ತಿದೀಪಿಕಾ

ಭವತಿ .ತದ್ಯಥಾ ಸ್ರುತಸಾರಸ್ಯ ವಾ ಸಾರಮೇಯಸ್ಯ,ಅನಡುಹೋ ವೋಢಭಾರಸ್ಯ,
ಧರ್ಮಾಭಿತಪ್ತಾಯಾ ವಾ ಏಡಕಾಯಾ ಅರ್ಧಾರ್ಧಕಾಯಂ ಶಕಶಕೇತಿ .

ಪ್ರಾಣಾಂತೇ
ಸರ್ವಪ್ರಾಣಿನಾಂ ಪ್ರಾಣಾಪಾನಾವುತ್ಸೃಜ್ಯೋರ್ಧ್ವಮಧಶ್ಚ ಮುಕ್ತಯೋಕ್ತ್ರೌ
ಹಯಾವಿವ
ವಿಷಮಂ ಸಂಚಾರಯನ್ ಶರೀರಂ ಸ ಪರಾಸ್ಯತಿ .

ಮೂರ್ಧಾರೋಹಣದಾತ್ಮೋತ್ಕರ್ಷಣಾಚ್ಚೋದಾನಃ .ಯಸ್ತ್ವಯಂಪ್ರಾಣಾಪಾನಸಮಾನಾನಾಂ
ಸ್ಥಾನಾನ್ಯತಿಕ್ರಮ್ಯ ರಸಂ ಧಾತೂಂಶ್ಚಾದಾಯ ಮೂರ್ಧಾನಮಾರೋಹತಿ ತತಶ್ಚ
ಪ್ರತಿಹತೋ
ನಿವೃತ್ತಃ ಸ್ಥಾನಕರಣಾನುಪ್ರದಾನವಿಶೇಷಾದ್ವರ್ಣಪದವಾಕ್ಯಶ್ಲೋಕಗ್ರಂಥಲಕ್ಷಣಸ್ಯ
ಶಬ್ದಸ್ಯಾಭಿವ್ಯಕ್ತಿನಿಮಿತ್ತಂ ಭವತಿ ಅಯಮಂತರ್ವೃತ್ತಿರ್ವಾಯುರುದಾನ ಇತ್ಯುಚ್ಯತೇ
.

ಯಶ್ಚಾಪಿ ಕಶ್ಚಿದಾತ್ಮೋತ್ಕರ್ಷೋ ನಾಮ ಭೂತೇಷು ತದ್ಯಥಾ ಹೀನಾದಸ್ಮಿ
ಶ್ರೇಯಾನ್,

ಸದೃಶೇನ ವಾ ಸದೃಶಃ,ಸದೃಶಾದಸ್ಮಿ ಶ್ರೇಯಾನ್, ಶ್ರೇಯಸಾ ವಾ ಸದೃಶಃ,
ಶ್ರೇಯಸೋ ವಾ ಶ್ರೇಯಾನ್ . ಏತಸ್ಮಿಂಸ್ತಥಾ ರೂಪಾಭಿಮಾನೋ ವಾ
ಪ್ರಾಪ್ತವಿದ್ಯಸ್ತು . ತದ್ಯಥಾ
ಬಹ್ವಂತರವಿಶೇಷಾದಲ್ಪಾಂತರವಿಶೇಷೋಽಸ್ಮ್ಯಗುಣವತೋ ವಾ ಗುಣವಾನಸ್ಮೀತಿ
ಬಾಹ್ಯೋದಾನವೃತ್ತಿರೇಷಾ .ಉದಾನವಿಷಯ ಏವೈಷ ಭವತಿ .ಬಲವತ್ತರಃ
ಖಲ್ವಯಂ ಪೂರ್ವಭ್ಯಃ . ಕಥಂ ?ಏಷ ಹ್ಯೇತಾನ್ಪ್ರಾಣಾದೀನೂರ್ಧ್ವಮವಾಙ್ಮಧ್ಯೇ ಚ
ವರ್ತಮಾನಾನೂರ್ಧ್ವಮೇವೋನ್ನಯತಿ, ಊರ್ಧ್ವಮೇವೋತ್ಕರ್ಷತಿ . ಸ
ಚೈಷೋಽತ್ರಾಭಿವ್ಯಕ್ತೋ
ಭವತಿ ಶೀತೋದಕೇನ ವಾ ಪರ್ಯುಕ್ಷಿತಸ್ಯ ಪ್ರಾಸಮಸಿಂ ವಿಕೋಶಂ
ಚೋದ್ಯತಮಭಿಪಶ್ಯತಃ .
ಶರೀರವ್ಯಾಪ್ತೇರತ್ಯಂತಾವಿನಾಭಾವಾಚ್ಚ ವ್ಯಾನಃ .ಯಸ್ತ್ವಯಮಾಲೋಮನಖಾಚ್ಛರೀರಂ
ವ್ಯಾಪ್ಯ ರಸಾದೀನಾಂ ಧಾತೂನಾಂ ಪೃಥಿವ್ಯಾದಿನಾಂ ವ್ಯೂಹಂ ಮರ್ಮಣಾಂ ಚ
ಪ್ರಸ್ಪಂದನಂ ಪ್ರಾಣಾದೀನಾಂ ಚ ಸ್ಥಿತಿಂ ಕರೋತಿ ಸೋಽನ್ತರ್ವೃತ್ತಿರ್ವ್ಯಾನಃ .
ಯಶ್ಚಾಪಿ ಕಶ್ಚಿದತ್ಯಂತಾವಿನಾಭಾವೋ ನಾಮ ಭೂತೇಷು ತದ್ಯಥಾ ಪತಿವ್ರತಾ
ಭರ್ತಾರಂ ಮೃತಮಪ್ಯನುಗಚ್ಛತಿ ಭವಾಂತರೇಽಪ್ಯಯಮೇವ ಭರ್ತಾ ಸ್ಯಾತ್ ತಥಾ
ಧರ್ಮಾದಿಭಿಸ್ತದ್ವಿಪರೀತೈಶ್ಚೇತಿ ಬಾಹ್ಯೋ ವ್ಯಾನವಿಷಯ ಏವೈಷ ಪ್ರಭವತಿ .

ಬಲವತ್ತಮಶ್ಚಾಯಂ ಸರ್ವೇಭ್ಯಃ . ಕಥಂ ?ಅನೇನ ಹಿ ವ್ಯಾಪ್ತೇ ಶರೀರದಂಡಕೇ
ತದ್ವಶೀಕೃತಾನಾಂ ಪ್ರಾಣಾದೀನಾಂ ಸಮಾ ಸ್ಥಿತಿರ್ಭವತಿ .ಸ ಏಷೋಽನ್ತಕಾಲೇ

ಪ್ರಾಣಭೃತಾಮವಿನಾಭಾವೇನ ವರ್ತಮಾನೋಽಭಿವ್ಯಜ್ಯತೇ . ತದ್ಯಥಾ ಹಾ ತರ್ಹಿ
ಪಾದೌ ಹೈಮೌ ಶೀತೀಭೂತೌ ಗುಲ್ಫೇ ಜಂಘೇ ಉರೂ ಕಟಿರುದರಮುರಃಕಂಠೇಽಸ್ಯ
ಖುರಘುರೋ ವರ್ತತೇ ಹೂ(?) ಇತ್ಯವೈಷೋ ಬಾಹ್ಯೋ ವ್ಯಾನ ಇತಿ .ಏವಮೇತೇ
ಪ್ರಾಣಾದ್ಯಾಃ
ಸ್ಥಾನಕಾರ್ಯವಿಶೇಷಸೂಚಿತಾಃ ಪಂಚ ವಾಯವೋ ವ್ಯಾಖ್ಯಾತಾಃ ತೇಷಾಂ
ಪ್ರೇರಿಕಾ
ಸಾಮಾನ್ಯಕರಣವೃತ್ತಿಃ .
ಏಷಾ ಚ ತಂತ್ರಾಂತರೇಷು ಪ್ರಯತ್ನ ಇತ್ಯುಚ್ಯತೇ .ಸ ಚ
ಧರ್ಮಾದಿಸಂಸ್ಕಾರಭಾವನಾವಶಾದನುಪರತೋ ಜೀವನಂ .ಆಹ ಚ
ವೃತ್ತಿರಂತಃ ಸಮಸ್ತಾನಾಂ ಕರಣಾನಾಂ ಪ್ರದೀಪವತ್ .

ಅಪ್ರಕಾಶಾ ಕ್ರಿಯಾರೂಪಾ ಜೀವನಂ ಕಾಯಧಾರಿಕಾ ..

ಸಾ ಯಾವದನಿರುದ್ಧಾ ತು ಹಂತಿ ವಾಯುಂ ರಜೋಽಧಿಕಾ .

ಧರ್ಮಾದ್ಯನಾವೃತ್ತಿವಶಾತ್ತಾವಜ್ಜೀವತಿ ಮಾನವಃ ..
ಅತ್ರ ಚ ಸಾಮಾನ್ಯಕರಣವೃತ್ತಿಗ್ರಹಣಸಾಮರ್ಥ್ಯಾತ್ಪ್ರಾಣಾದ್ಯಾಃ ಪಂಚ ವಾಯವಃ .
ಬುದ್ಧೀಂದ್ರಿಯಾಣಿ ಷಷ್ಠಂ . ಕರ್ಮೇಂದ್ರಿಯಾಣಿ ಸಪ್ತಮಂ .ಪೂರಷ್ಟಮಂ .

ಪೂರಿತ್ಯಹಂಕಾರಾವಸ್ಥಾಸಂವಿಧಮಧಿಕುರುತೇ .ಯಸ್ಮಾದಾಹ- ತತ್ರ
ಸಂವಿದಹಂಕಾರಗತಂ ಕಾರ್ಯಂ ಕಾರಣಂ ಪೂರಯತಿಯಸ್ಮಾತ್ .

ತಸ್ಮಾತ್ಪೂರಿತ್ಯುಕ್ತಾ ಪ್ರತ್ಯವಭಾಸಾಷ್ಟಮಂ ಭೋಕ್ತುಃ ..
ಸಾ ಚಾಹಂಕಾರಗತಾ ಸಂವಿದ್ ಬುದ್ಧಿಗತೈವ ಪುರುಷೇಣೋಪಲಭ್ಯತೇ .

ಯಸ್ಮಾದ್ವಕ್ಷ್ಯತಿ-
ಏತೇ ಪ್ರದೀಪಕಲ್ಪಾಃ ಪರಸ್ಪರವಿಲಕ್ಷಣಾ ಗುಣವಿಶೇಷಾಃ .
ಕೃತ್ಸ್ನಂ ಪುರುಷಸ್ಯಾರ್ಥಂ ಪ್ರಕಾಶ್ಯ ಬುದ್ಧೌ ಪ್ರಯಚ್ಛಂತಿ .. (kA0 36)

ಸರ್ವಪ್ರತ್ಯುಪಭೋಗಂ ಯಸ್ಮಾತ್ಪುರುಷಸ್ಯ ಸಾಧಯತಿ ಬುದ್ಧಿಃ .. (kA0 37)

ತಸ್ಮಾತ್ಸೈವ ಪೂರಿತಿ .ಶಾಸ್ತ್ರಂ ಚೈವಮಾಹ-ಪ್ರಾಣಾಪಾನಸಮಾನೋದಾನವ್ಯಾನಾಃ
ಪಂಚ ವಾಯವಃ .ಷಷ್ಠಂ ಮನಃ .ಸಪ್ತಮೀ ಪೂರಷ್ಟಮೀ ವಾಕ್ .ವಾಗ್ಗ್ರಹಣೇನ
ಕರ್ಮೇಂದ್ರಿಯಪರ್ವಣೋ ಗ್ರಹಣಂ .ಮನೋಗ್ರಹಣೇನ ಬುದ್ಧೀಂದ್ರಿಯಪರ್ವಣಃ
.

ತದೇತತ್ಪ್ರಾಣಾಷ್ಟಮಂ ವೈಕಾರಿಕಂ ಗುಣಶರೀರಸ್ಯ ಪರಿದ್ರಷ್ಟುಃ ಕ್ಷೇತ್ರಜ್ಞಸ್ಯ
ಶರೀರಮಾದದಾನಸ್ಯ ನಿತ್ಯಂ ಸ್ತಂಭಸ್ಥಾನೀಯಂ ಪ್ರತ್ಯಂಗಂ ಭವತಿ,
ಅಚ್ಛೇದ್ಯಮಭೇದ್ಯಮದಾಹ್ಯಮವಿನಾಶ್ಯಮವಿಕಂಪ್ಯಂ .ಅನಿತ್ಯಾನಿಪುನರ್ಭೌತಿಕಾನಿ
ಬಾಹ್ಯಾನಿ ಕುಶಮೃತ್ತಿಕಾಸ್ಥಾನೀಯಾನಿಉಪಚೀಯಂತೇ ಚೇತಿ .

ಆಹ, ಕುತಃ ಪುನರಿಯಂ ಪ್ರಾಣಾದಿವೃತ್ತಿಃ ಪ್ರವರ್ತತ ಇತಿ ?ಉಚ್ಯತೇ-ಸಾ

ಕರ್ಮಯೋನಿಭ್ಯಃ . ಮಹತಃ ಪ್ರಚ್ಯುತಂ ಹಿ ರಜೋ ವಿಕೃತಂ ಅಂಡಸ್ಥಾನೀಯಾಃ
ಪಂಚ
ಕರ್ಮಯೋನಯೋಭವಂತಿ-ಧೃತಿಃ ಶ್ರದ್ಧಾ ಸುಖಾ ವಿವಿದಿಷಾ ಅವಿವಿದಿಷೇತಿ .ಆಹ
ಚ
ಪ್ರಚ್ಯುತೋ ಮಹತೋ ಯಸ್ತು ನ ಪ್ರಾಪ್ತೋ ಜ್ಞಾನಲಕ್ಷಣಂ .

ವ್ಯಾಪಾರೋ ಜ್ಞಾನಯೋನಿತ್ವಾತ್ಸಾಯೋನಿಃ ಕುಕ್ಕುಟಾಂಡವತ್ ..

ತಾಸಾಂ ಲಕ್ಷಣವಿಷಯಸತತ್ತ್ವಗುಣಸಮನ್ವಯಾ ಭವಂತಿ . ತತ್ರ ಲಕ್ಷಣಂ
ತಾವತ್ ವ್ಯವಸಾಯಾದಪ್ರಚ್ಯವನಂ ಧೃತಿಃ .ಫಲಮನಭಿಸಂಧಾಯ
ಶಾಸ್ತ್ರೋಕ್ತೇಷು ಕಾರ್ಯೇಷ್ವವಶ್ಯಕರ್ತವ್ಯತಾಬೀಜಭಾವಃ ಶ್ರದ್ಧಾ .
ದೃಷ್ಟಾನುಶ್ರವಿಕಫಲಾಭಿಲಾಷದ್ವಾರಕೋ ಹಿ ಬುದ್ಧೇರಾಭೋಗಃ ಸುಖಾ .

ವೇತ್ತುಮಿಚ್ಛಾ ವಿವಿದಿಷಾ . ತನ್ನಿವೃತ್ತಿರವಿವಿದಿಷಾ . ತತ್ರ ಯದಾಽಯಂ ಜಂತುಃ
ಶುಭಾಶುಭೇಷು ಕಾರ್ಯೇಷು ವೃತ್ತ್ಯನುಸಾರೀ ಜಿಜ್ಞಾಸುರಜಿಜ್ಞಾಸುರ್ವಾ ಶರೀರಂ
ಪರಿತ್ಯಜತಿ ತಾಮೇವ ಕರ್ಮಯೋನಿಮುಪಪದ್ಯತೇ . ತಸ್ಯಾಮುಪಪನ್ನಸ್ತಾಮೇವ
ಭಾವಯತಿ .

ಏತತ್ತಾವಲ್ಲಕ್ಷನಸತತ್ತ್ವಂ .ಆಹ ಚ
ವಾಚಿ ಕರ್ಮಣಿ ಸಂಕಲ್ಪೇ ಪ್ರತಿಜ್ಞಾಂಯೋ ನ ರಕ್ಷತಿ .

ತನ್ನಿಷ್ಠಸ್ತತ್ಪ್ರತಿಜ್ಞಶ್ಚ ಧೃತೇರೇತದ್ಧಿ ಲಕ್ಷಣಂ ..

ಅನಸೂಯಾ ಬ್ರಹ್ಮಚರ್ಯಂಯಜನಂಯಾಜನಂ ತಪಃ .
ದಾನಂ ಪರಿಗ್ರಹಃ ಶೌಚಂ ಶ್ರದ್ಧಾಯಾಂ ಲಕ್ಷಣಂ ಸ್ಮೃತಂ ..

ಸುಖಾರ್ಥೀ ಯಸ್ತು ಸೇವೇತ ವಿದ್ಯಾಂ ಕರ್ಮ ತಪಾಂಸಿ ವಾ .

ಪ್ರಾಯಶ್ಚಿತ್ತಪರೋ ನಿತ್ಯಂ ಸುಖಾಯಾಂ ಸ ತು ವರ್ತತೇ ..

ದ್ವಿತ್ವೈಕತ್ವಪೃಥಕ್ತ್ವಂ ನಿತ್ಯಂ ಚೇತನಮಚೇತನಂ ಸೂಕ್ಷ್ಮಂ .

ಸತ್ಕಾರ್ಯಮಸತ್ಕಾರ್ಯವಿವಿದಿಷಿತವ್ಯಂ ವಿವಿದಿಷಾಯಾಃ ..
ವಿಷಪೀತಸುಪ್ತಮತ್ತವದವಿವಿದಿಷಾ ಧ್ಯಾಯಿನಾಂ ಸದಾಯೋನಿಃ .
ಕಾರ್ಯಕರಣಕ್ಷಯಕರೀ ಪ್ರಾಕೃತಿಕಾ ಗತಿಃ ಸಮಾಖ್ಯಾತಾ ..

ವಿಷಯಸತತ್ತ್ವಂ ಪುನಃ ಸರ್ವವಿಷಯಿಣೀ ಧೃತಿಃ .ಆಶ್ರಮವಿಷಯಿಣೀ
ಶ್ರದ್ಧಾ .ದೃಷ್ಟಾನುಶ್ರವಿಕವಿಷಯಿಣೀ ಸುಖಾ .ವ್ಯಕ್ತವಿಷಯಿಣೀ ವಿವಿದಿಷಾ .

ಅವ್ಯಕ್ತವಿಷಯಿಣ್ಯವಿವಿದಿಷಾ . ಗುಣಸಮನ್ವಯಸ್ತು ರಜಸ್ತಮೋಬಹುಲಾ ಧೃತಿಃ .
ಸತ್ತ್ವರಜೋಬಹುಲಾ ಶ್ರದ್ಧಾ . ಸತ್ತ್ವತಮೋಬಹುಲಾ ಸುಖಾ . ರಜೋಬಹುಲಾ
ವಿವಿದಿಷಾ .

ತಮೋಬಹುಲಾಽವಿವಿದಿಷಾ ಇತಿ .ಉಕ್ತಂ ಚ
ಲಕ್ಷಣವಿಷಯಸತತ್ತ್ವಂ ತ್ರೈಗುಣ್ಯಸಮನ್ವಯಂ ಚ ಪಂಚಾನಾಂ .

ಯೋನೀನಾಂಯೋ ವಿದ್ಯಾದ್ಯತಿವೃಷಭಂ ತಂ ತ್ವಹಂ ಮನ್ಯೇ ..

ಇತ್ಯುಕ್ತಾಃ ಪ್ರಾಣಾದಯೋಯೋನಯಶ್ಚ .
ಏತದ್ ದ್ವಯಮಧಿಗಮ್ಯ ಸಮ್ಯಙ್ಮಾರ್ಗಾನುಗಮನಂ ಕುರ್ಯಾತ್ .

ರಜಸ್ತಮೋಧರ್ಮಾದಿಸಾಧನಭಾವವಿನಿವೃತ್ತಿತಸ್ತ್ವತ್ರ
ಪ್ರಾಣಾನಾಮಂತರ್ವೃತ್ತಿರನುಪಾಧಿಕತ್ವಾದನಿವರ್ತ್ಯಾ .ಬಹಿರ್ವೃತ್ತಿಸ್ತು
ಮಾರ್ಗಾಮಾರ್ಗವಿಷಯತಯಾಪ್ರಯೋಕ್ತವ್ಯಾ .ಕಥಮಿತ್ಯುಚ್ಯತೇ-ಪ್ರಾಣವಿಷಯಾ
ತಾವತ್ಪ್ರಣತಿರ್ಧರ್ಮಾದಿವಿಷಯ ಏವಾಪರೋದ್ಧವ್ಯಾ . ತತೋ ಹ್ಯಸ್ಯ ಸತ್ತ್ವವೃದ್ಧಿಃ,
ಸತ್ತ್ವವೃದ್ಧೇಶ್ಚೋತ್ತರೋತ್ತರಬುದ್ಧಿರೂಪಾಧಿಗಮಃ .ಅಪಾನವಿಷಯಸ್ತ್ವಪಕ್ರಮಣಂ
ಧರ್ಮಾದಿವಿಷಯ ಏವಾಪರೋದ್ಧವ್ಯಮೇವಂ ಹ್ಯಸ್ಯ ಖ್ಯಾತಿವಿಷಯಾಕಾರಸ್ಯ
ತಮಸೋ
ನಿರ್ಹ್ರಾಸಃ . ತತಶ್ಚೋತ್ತರೋತ್ತರಬುದ್ಧಿರೂಪಾಧಿಗಮಃ . ತಥಾ ಸಮಾನವಿಷಯಂ
ಸಾಹಚರ್ಯಸತ್ತ್ವಧರ್ಮಾನುಗುಣಂ ಕುರ್ಯಾತ್ . ಯಸ್ಮಾಚ್ಛಾಸ್ತ್ರಮಾಹ-

ಸತ್ತ್ವಾರಾಮಃ
ಸತ್ತ್ವಮಿಥುನಶ್ಚ ಸದಾ ಸ್ಯಾದಿತಿ .ಆತ್ಮೋತ್ಕರ್ಷ ತೂದಾನವಿಷಯಂ .

ಅವಿದ್ಯಾಪರ್ವಣೋಽನ್ತ್ಯಂ ರೂಪಂ ವಿವರ್ಜ್ಯ ತತ್ಪ್ರತಿಪಕ್ಷೈರ್ನಿವರ್ತಯೇತ್ .

ಅತ್ಯಂತಾವಿನಾಭಾವಂ ಚ ವ್ಯಾನವಿಷಯಂ ಜ್ಞಾನವಿಷಯ ಏವ ಭಾವಯೇತ್ .

ಯೋನೀನಾಂ
ಚತಸೃಣಾಂಧರ್ಮತಾಬೀಜತಾಮೇವಾದದ್ಯಾತ್ .ಅವಿವಿದಿಷಾಮಪಿಅನಿಷ್ಟಫಲಹೇತುಷು
ಭಾವಯೇತ್ . ಸೋಽಯಂ ಧರ್ಮಾದಿಷು ಪ್ರವಣಸ್ತತ್ಪ್ರತಿಪಕ್ಷಾಪಕ್ರಾಂತಃ
ಸತ್ತ್ವಾರಾಮೋ
ವಿನಿವೃತ್ತಾಭಿಮಾನೋ ಜ್ಞಾನನಿಷ್ಠಃ ಸವಿಶುದ್ಧಯೋನಿರಚಿರೇಣ ಪರಮ
ಬ್ರಹ್ಮೋಪಪದ್ಯತ ಇತಿ .ಆಹ ಚ
ಬಾಹ್ಯಾಂ ಪ್ರಾಣವಿವೃತ್ತಿಂ ಸಮ್ಯಙ್ಮಾರ್ಗೇ ಬುಧಃ ಪ್ರತಿಷ್ಠಾಪ್ಯ .
ವಿನಿವೃತ್ತವಿಖರಕಲುಷೋ ಧ್ರುವಮಮೃತಂ ಸ್ಥಾನಮಭ್ಯೇತಿ ..

ಪಂಚಾನಾಂಯೋನೀನಾಂ ಧರ್ಮಾದಿನಿಮಿತ್ತತಾಂ ಚ ಸಂಸ್ಥಾಪ್ಯ .
ಪರಿಪಕ್ವಮಿತ್ಯಧಸ್ತಾನ್ನ ಪುನಸ್ತದ್ಭಾವಿತೋ ಗಚ್ಛೇತ್ ..

ಇತಿ ವ್ಯಾಖ್ಯಾತಾ ವ್ಯಸ್ತಸಮಸ್ತಾ ಕರಣಾನಾಂ ವೃತ್ತಿಃ .. 29..

ಕಾರಿಕಾ 30

ಆಹ,ಯೇಯಮೇಕೈಕಸ್ಮಿನ್ ರೂಪಾದಾವರ್ಥೇ ಕರಣಚತುಷ್ಟಯಸ್ಯ ವೃತ್ತಿಃ ಸಾ ಕಿಂ

ಯುಗಪತ್ ಆಹೋಸ್ವಿತ್ ಕ್ರಮೇಣೇತಿ ? ಕುತಃ ಸಂಶಯ ಇತಿ ಚೇತ್ ಉಭಯಥಾ
ದೃಷ್ಟತ್ವಾತ್ .

ಇಹೈಕಾರ್ಥವಿಷಯಾಣಾಂಯುಗಪದಪಿ ವೃತ್ತಿರ್ದೃಷ್ಟಾ . ತದ್ಯಥಾ ಚಂದ್ರಮಂಡಲೇ
ಚಕ್ಷುಷಾಂ ಮನಸೋ ವಾ . ಕ್ರಮಶಶ್ಚ ತದ್ಯಥಾ ಘಟೇ ಮಧೂದಕಪಯಸಾಂ .

ಏಕಾರ್ಥವಿಷಯಂ ಚ ಕರಣಚತುಷ್ಟಯಂ .ಅತೋ ನಃ ಸಂಶಯಃ ಕಿಂ
ಚಕ್ಷುರ್ಮನೋವದ್ಯುಗಪದಸ್ಯ ವೃತ್ತಿಃ,ಆಹೋಸ್ವಿನ್ಮಧ್ವಾದಿವತ್ಕ್ರಮೇಣೇತಿ ?

ಉಚ್ಯತೇ- ಯಥಾದರ್ಶನಮಪಿ ತಾವದುಚ್ಯತಾಂ . ಕಿಮತ್ರ ಯುಕ್ತಂ ಭವಾನ್
ಮನ್ಯತೇ
?ಸ ಚೇತ್ಸಪ್ಯಗುಪದೇಕ್ಷ್ಯಸಿ ಕೋ ನಿರ್ಬಂಧಸ್ತದೇವ ಪ್ರತಿಪದ್ಯಾಮಹೇ ಇತಿ .

ಯದ್ಯವಂ ತಸ್ಮಾದಿದಮಸ್ಮದ್ದರ್ಶನಂ
..ಯುಗಪಚ್ಚತುಷ್ಟಯಸ್ಯ ತು ವೃತ್ತಿಃ ..
ತುಶಬ್ದೋಽವಧಾರಣಾರ್ಥಃ ಯುಗಪದೇವೇತ್ಯರ್ಥಃ .ಬುದ್ಧ್ಯಹಂಕಾರಮನಸಾಂ
ಹಿ ಬುದ್ಧೀಂದ್ರಿಯಾಣಾಂ ಚ ಸಮಾನದೇಶತ್ವಂ . ತತ್ರ ನ ಶಕ್ಯತ ಏತದ್ವಕ್ತುಂ
ಸತಿ ಶಕ್ತಿಸದ್ಭಾವೇ ವಿಷಯಸಂಬಂಧೇ ಚ ಕಸ್ಯಚಿತ್ತತ್ರ ವೃತ್ತಿಃ
ಕಸ್ಯಚಿನ್ನೇತಿ . ಕಿಂ ಚಾನ್ಯತ್ .ಮೇಘಸ್ತನಿತಾದಿಷು ಕ್ರಮಾನುಪಲಬ್ಧೇಃ .ಯದಿ ಹಿ
ಕ್ರಮೇಣ ಶ್ರೋತ್ರಾದೀನಾಮಂತಃಕರಣಸ್ಯ ಚ ಬಾಹ್ಯೇಽರ್ಥೇ ವೃತ್ತಿಃ ಸ್ಯಾದಪಿ ತರ್ಹಿ
ಮೇಘಸ್ತನಿತಕೃಷ್ಣಸರ್ಪಾಲೋಚನಾದಿಷ್ವಪ್ಯುಪಲಭ್ಯತೇ ಕ್ರಮಃ .ನ ತೂಪಲಭ್ಯತೇ .

ತಸ್ಮಾದ್ಯುಗಪದೇವ ಬಾಹ್ಯೇಽರ್ಥೇ ಚತುಷ್ಟಯವೃತ್ತಿರಿತಿ .

ಉಚ್ಯತೇ-ಯದುಕ್ತಂ ಶ್ರೋತ್ರಾದೀನಾಮಂತಃಕರಣಸ್ಯ ಚಾಭಿನ್ನಕಾಲಂ ವೃತ್ತಿರಿತ್ಯತ್ರ
ಬ್ರೂಮಃ,ಅಯುಕ್ತಮೇತತ್ . ಕಿಂ ಕಾರಣಂ ?ಯಸ್ಮಾದಸ್ಮಾಕಂ
.. ಕ್ರಮಶಶ್ಚ ತಸ್ಯ ನಿರ್ದಿಷ್ಟಾ . ..
ತಸ್ಯೇತಿ ಚತುಷ್ಟಯಮಪಿ ಸಂಬಧ್ಯತೇ .ಚಶಬ್ದೋಽವಧಾರಣಾರ್ಥಃ . ಕ್ರಮಶ
ಏವೇತ್ಯರ್ಥಃ . ಕ್ರಮಶ ಏವ ಹಿ ಬಾಹ್ಯಾಂತಃಕರಣವೃತ್ತ್ಯೋರೇಕಾರ್ಥನಿಪಾತಃ .
ಯತ್ತೂಕ್ತಂ ಸಮಾನದೇಶಾನಾಂ ಶಕ್ತಿಸಂಬಂಧಸದ್ಭಾವೇ ವೃತ್ತ್ಯಭಾವಾನುಪಪತ್ತಿರಿತಿ,
ಅತ್ರ ಬ್ರೂಮಃ-ಚಕ್ಷುರಾದಿವದೇತತ್ಸ್ಯಾತ್ .ತದ್ಯಥಾಚಕ್ಷುಸ್ತ್ವಚೋಃ ಸಮಾನದೇಶತ್ವೇ
ಶಕ್ತಿವಿಷಯಸಂಬಂಧೋಪಪತ್ತೌ ರಜೋಧೂಮಾತಪಾದಿಗತಃ ಸ್ಪರ್ಶಏವೋಪಲಭ್ಯತೇ,
ನ ರೂಪಂ .ಏವಮಿಹಾಪಿ ಸ್ಯಾತ್ . ತಸ್ಮಾತ್
..ದೃಷ್ಟೇ ತಥಾಪ್ಯದೃಷ್ಟೇ ..

ಕ್ರಮಶ ಏವ ಚತುಷ್ಟಯಸ್ಯ ವೃತ್ತಿಃ .ಅದೃಷ್ಟಗ್ರಹಣೇನ
ಪುನರತ್ರಾತೀನಾಗತವ್ಯವಹಿತವಿಷಯಗ್ರಹಣಂ . ತತ್ರಾತೀತಂ ದ್ವಿವಿಧಂ,
ದೃಷ್ಟವಿಷಯದೃಷ್ಟವಿಷಯಂ ಚ .ಅತ್ರಾಪಿ ದೃಷ್ಟವಿಷಯಂ
ಪ್ರತ್ಯಭಿಜ್ಞಾನಮಿತ್ಯಭಿಪ್ರೇತಂ,ಅದೃಷ್ಟವಿಷಯಂ ಸ್ಮೃತಿಃ .ಸಾ ತು

ಲಿಂಗಾಗಮಾಭ್ಯಾಮಕಸ್ಮಾದ್ವಾ ಭವತಿ . ತಥಾ ಚ ವೃಷಗಣವೀರೇಣಾಪ್ಯುಕ್ತಂ ಭವತಿ
...ಅನಾಗತವ್ಯವಹಿತವಿಷಯಜ್ಞಾನಂ ತು ಲಿಂಗಗಾಗಮಾಭ್ಯಾಂ .ಆಹ ಚ
ವಿಷಯೇಂದ್ರಿಯಸಂಯೋಗಾತ್ಪ್ರತ್ಯಕ್ಷಜ್ಞಾನಮುಚ್ಯತೇ .

ತದೇವಾತೀಂದ್ರಿಯಂ ಜಾತಂ ಪುನರ್ಭಾವನಯಾ ಸ್ಮೃತಿಃ ..
ತದೇವ ಭಾವನಾಪೇಕ್ಷಜ್ಞಾನಂ ಕಾಲಾಂತರೇ ಪುನಃ .
ತತ್ರೈವ ಸೇಂದ್ರಿಯಂ ಜಾತಂ ಪ್ರತ್ಯಭಿಜ್ಞಾನಮುಚ್ಯತೇ ..

ತತ್ರ ದುಷ್ಟೇ ಕ್ರಮಃ ಪ್ರತಿ ನಾಸ್ತಿ ಸಂದೇಹಃ .
ಯತ್ಪುನರೇತದುಕ್ತಂ ದೃಷ್ಟೇ ಮೇಘಸ್ತನಿತಕೃಷ್ಟಸರ್ಪಾಲೋಚನಾದೌ
ಕ್ರಮಾನುಪಲಬ್ಧೇರ್ಯುಗಪಚ್ಚತುಷ್ಟಯಸ್ಯವೃತ್ತಿರಿತ್ಯತ್ರ ಬ್ರೂಮಃ-ಏತದಪ್ಯಯುಕ್ತಂ
.

ಕಿಂ ಕಾರಣಂ ?ಯಸ್ಮಾತ್
.. ತ್ರಯಸ್ಯ ತತ್ಪೂರ್ವಿಕಾ ವೃತ್ತಿಃ .. 30 ..

ನತಾವದ್ಬುದ್ಧ್ಯಹಂಕಾರಮನಸಾಂಸಾಕ್ಷಾದ್ಬಾಹ್ಯಾರ್ಥಗ್ರಹಣಸಾಮರ್ಥ್ಯಮಸ್ತಿ,
ಅಂತಃಕರಣಾನುಪಪತ್ತಿಪ್ರಸಂಗಾತ್, ಶ್ರೋತ್ರಾದಿವೈಯರ್ಥ್ಯಪ್ರಸಂಗಾತ್,

ದ್ವಾರಿದ್ವಾರಭಾವವ್ಯಾಘಾತಪ್ರಸಂಗಾಚ್ಚ . ತಸ್ಮಾತ್ಪೂರ್ವಂ
ಶ್ರೋತ್ರಾದೀನಾಮರ್ಥಸಂಬಂಧೋಽಸ್ತಿಮೇಘಸ್ತನಿತಾದಾವಪ್ಯವಶ್ಯಮೇತದಭ್ಯುಪಗಂತವ್ಯಂ
.

ಪಶ್ಚಾತ್ತು ತದ್ವೃತ್ತ್ಯುಪನಿಪಾತಾದಂತಃಕರಣಸ್ಯೇತ್ಯಸ್ತಿ ಕ್ರಮೋಽತ್ರಾಪಿ .

ತತ್ರ ಯದುಕ್ತಂ ಮೇಘಸ್ತನಿತಾದಿಷು ಕ್ರಮಾನನುಗತೇ ಯುಗಪಚ್ಚತುಷ್ಟಯಸ್ಯ
ವೃತ್ತಿರಿತ್ಯೇತದಯುಕ್ತಂ .

ಅನ್ಯೈಸ್ತ್ವನ್ಯಥಾಽನ್ವಯೋ ದರ್ಶಿತಃ . ತದ್ಯಥಾ ಚತುಷ್ಟಯಸ್ಯ
ಮನೋಽಹಂಕಾರಬುದ್ಧೀನಾಮಂತಃಕರಣಾನಾಂ ಬಾಹ್ಯೇನೈಕೇನ ಕರಣೇನ
ಶ್ರೋತ್ರೇಣ
ವಾ ಚಕ್ಷುಷಾ ವಾ ಸಹ ಚತುಷ್ಟಯಸ್ಯೇತ್ಯರ್ಥಃ .ಅಸ್ಯ ದೃಷ್ಟೇ ವರ್ತಮಾನೇ
ಯುಗಪದ್ವೃತ್ತಿಃ ಪೂರ್ವಾಚಾರ್ಯೈರ್ನಿರ್ದಿಷ್ಟಾ .ಆಚಾರ್ಯೇಣತು ಕ್ರಮೇಣೇತ್ಯರ್ಥಃ
.

ಅದೃಷ್ಟೇಽತೀತಾದಾವಪಿ ಕ್ರಮಶಶ್ಚ ಕ್ರಮೇಣೈವ,ಯತಸ್ತ್ರಯಸ್ಯಾಂತಃಕರಣಸ್ಯ
ತತ್ಪೂರ್ವಿಕಾ ಬಾಹ್ಯೇಂದ್ರಿಯಪೂರ್ವಿಕಾ ವೃತ್ತಿಃ . ಯದಾ ಯಥಾಽನುಭವಸ್ತಥಾ
ಸಂಸ್ಕಾರಃ,
ಯಥಾಚ ಸಂಸ್ಕಾರಸ್ತಥಾ ಸ್ಮೃತಿರಿತ್ಯೇವಂ ವೃತ್ತಿರ್ಬಾಹ್ಯೇಂದ್ರಿಯಪೂರ್ವಿಕೇತಿ .. 30..

ಕಾರಿಕಾ 31

ಆಹ, ಕಿಂ ಪುನರೇಷಾಂ ಕರಣಾನಾಂ ಸ್ವವಿಷಯನಿಯಮೇನ ವೃತ್ತಿರ್ಭವತಿ
ಆಹೋಸ್ವಿದ್ವ್ಯತಿಕರೇಣೇತಿ ?

ಉಚ್ಯತೇ-ನನುಚಪ್ರಾಗೇವ ರೂಪಾದಿಷುಪಂಚಾನಾಮಾಲೋಚನಮಾತ್ರಮಿಷ್ಯತೇ
ವೃತ್ತಿರಿತಿ (kA0 28)ಚೋಕ್ತ್ವಾಽಽಚಾರ್ಯೇಣಾಂತೇಽಪದಿಷ್ಟಂ ಸೈಷಾಭವತ್ಯಸಾಮಾನ್ಯೇತಿ
(kA0 29) . ತತ್ರೈವಂ ಗತೇ ಭವತಃ ಸಂಶಯಃ .
ಕುತಃ ಇತ್ಯುಚ್ಯತೇ-ಸತ್ಯಮೇವೈತತ್ . ತಥಾಪಿ ಜಾಯತೇ ಸಂಶಯಃ . ಕುತಃ
? ಕರಣಾಂತರೇಣ ಸ್ವವಿಷಯೋಪಲಬ್ಧೌ ಕರಣಾಂತರೌತ್ಸುಕ್ಯದರ್ಶನಾತ್ .

ಇಹ ಕರಣಾಂತರೇಣ ಚಕ್ಷುಷಾಽಽಮ್ರದಾಡಿಮಾದಿರೂಪೋಪಲಬ್ಧೌ
ಸತ್ಯಾಂ ಕರಣಾಂತರಸ್ಯ ಜಿಹ್ವಾಲಕ್ಷಣಸ್ಯೌತ್ಸುಕ್ಯಂ
ಪ್ರವೃತ್ತಿಶ್ಚೋಪಲಬ್ಧಾ . ತದ್ಯದಿ ಸ್ವವಿಷಯನಿಯತಾನೀಂದ್ರಿಯಾನಿ,ನೈಷಾಂ
ಕರಣಾಂತರವಿಷಯೋಪಲಂಭಾತ್ತತ್ಸಾಹಚರ್ಯಾಪೇಕ್ಷಃ ಸ್ವವಿಷಯಗ್ರಹಣಭಾವಃ
ಸ್ಯಾತ್ .

ಅಸ್ತಿ ಚ . ತಸ್ಮಾದುಪಪನ್ನಃ ಸಂಶಯಃ . ತತ್ರೇದಾನೀಂ ಭವತಃ ಪ್ರತಿಪತ್ತಿರಿತಿ .

ಉಚ್ಯತೇ-ಅತ್ರಾಪಿ ನಾಸ್ತೀಂದ್ರಿಯಾಣಾಂ ಸ್ವವಿಷಯಗ್ರಹಣವ್ಯತಿಕರಃ . ಕಿಂ ತರ್ಹಿ
..ಸ್ವಾಂ ಸ್ವಾಂ ಪ್ರತಿಪದ್ಯಂತೇ ಪರಸ್ಪರಾಕೂತಹೇತುಕೀಂ ವೃತ್ತಿಂ .

ಪುರುಷಾರ್ಥ ಏವ ಹೇತುರ್ನ ಕೇನಚಿತ್ ಕಾರ್ಯತೇ ಕರಣಂ .. 31 ..

ಯಸ್ಯ ಕರಣಸ್ಯ ಯಾ ವೃತ್ತಿರಪದಿಷ್ಟಾ ತದ್ಯಥಾ ಶ್ರೋತ್ರಸ್ಯ
ಶಬ್ದಗ್ರಹಣಂ,ಚಕ್ಷುಷೋ ರೂಪಗ್ರಹಣಂ ಇತ್ಯಾದಿ . ತಾಮೇವ ಪ್ರತಿಪದ್ಯಂತೇ-
ಸ್ವವಿಷಯಜಿಧೃಕ್ಷಯಾಽವಲಂಬಂತ ಇತ್ಯರ್ಥಃ .ಪರಸ್ಪರಸ್ಯಾಕೂತಂ
ಪರಸ್ಪರಾಕೂತಂ . ಆಕೂತಮಭಿಪ್ರಾಯೋಽಭಿಸಂಧಿರಿತ್ಯರ್ಥಃ . ಪರಸ್ಪರಾಕೂತಂ
ಹೇತುಃ
ಪ್ರತಿಪತ್ತೇರಸ್ಯಾಃ,ಸೇಯಂ ಪರಸ್ಪರಾಕೂತಹೇತುಕೀ .ಪರಸ್ಪರಾಕೂತಂ ಪ್ರತಿಪತ್ತೇಃ
ಕಾರಣಮಿತಿ ಕೃತ್ವಾ ತಾಚ್ಛಬ್ದ್ಯಂ ಲಭತೇ . ತದ್ಯಥಾ ದಧಿತ್ರಪುಸಂ ಜ್ವರಃ .
ಏತದುಕ್ತಂ ಭವತಿಯದಾ ಚಕ್ಷುಷಾಽಽಮ್ರದಾಡಿಮಾದಿ ರೂಪಮುಪಲಬ್ಧಂ
ಭವತಿ ತದಾ ರಸನೇಂದ್ರಿಯಮುಪಾತ್ತವಿಷಯಸ್ಯ ಚಕ್ಷುಷೋ ವೃತ್ತಿಂ ಸಂವೇದ್ಯ
ಸ್ವವಿಷಯಜಿಘೃಕ್ಷಯೌತ್ಸುಕ್ತವದ್ವಿಕಾರಮಾಪದ್ಯತೇ, ರಸನಸ್ಯ ವೃತಿಂ
ಸಂವೇದ್ಯ ಪಾದೌ ವಿಹರಣಮಾರಭೇತೇ ಹಸ್ತಾವಾದಾನಂ, ತಾವದ್ಯಾವದಸೌ
ವಿಷಯೋ
ರಸನೇಂದ್ರಿಯಯೋಗ್ಯತಾಂ ನೀತಃ . ತತೋ ರಸನಂ ಸ್ವವಿಷಯೇ ಪ್ರವರ್ತತೇ .

ಏವಮಿತರೇಷ್ವಪಿ ವಕ್ತವ್ಯಂ .

ಆಹ,ಯದ್ಯೇವಂ ತೇನ ತರ್ಹೀಂದ್ರಿಯಾಂತರವೃತ್ತಿಸಂವೇದನೇಽಕ್ಷಪ್ರತ್ಯಯವತ್ವಪ್ರಸಂಗಃ
.

ಯದಿ ತರ್ಹೀಂದ್ರಿಯಾಂತರೇಣೇಂದ್ರಿಯಾಂತರಸ್ಯ ವೃತ್ತಿಃ ಸಂವೇದ್ಯತೇ,
ಪ್ರಾಪ್ತಮಸ್ಯ
ಪ್ರತ್ಯಯವತ್ತ್ವಂ .ಅಥಾಪ್ರತ್ಯಯಮಿಂದ್ರಿಯಂ ಪರಸ್ಪರಾಕೂತಸಂವೇದನಂ,
ತರ್ಹಿ ನ ವಾಚ್ಯಮಿತಿ . ಕಿಂ ಚ ಪರಸ್ಪರದ್ವಾರಿದ್ವಾರಭಾವಪ್ರಸಂಗಶ್ಚ .
ಇಂದ್ರಿಯಾಂತರಂ ಚೇದಿಂದ್ರಿಯಾಂತರಸ್ಯ ವೃತ್ತಿಂ ಸಂವೇದ್ಯ ಸ್ವಾರ್ಥಮಾಕಾಂಕ್ಷೇತ್,

ಪ್ರಾಪ್ತಮಸ್ಯ ದ್ವಾರಿತ್ವಮಿತರಸ್ಯ ಚ ದ್ವಾರತ್ವಂ . ತದಯುಕ್ತಮಿಂದ್ರಿಯಾಣಾಂ
ಪರಸ್ಪರಾಕೂತಸಂವೇದನಮಿತಿ .

ಉಚ್ಯತೇ-ನ,ಉಪಚಾರಾತ್ .ಪ್ರಾಗೇವೋಪದಿಷ್ಟಮಸ್ಮಾಭಿರಪ್ರತ್ಯಯಮಿಂದ್ರಿಯಮಿತಿ
.

ಕಿಂ ತರ್ಹಿಸ್ವವಿಷಯಸ್ಯಪಟೋಃ ಸಹಚಾರಿಣಮರ್ಥಮಿಂದ್ರಿಯಾಂತರವಿಷಯತಾಮಾಪನ್ನಂ
ಸಂಸ್ಪೃಶ್ಯ ಸ್ವಭಾವತ ಇಂದ್ರಿಯಾಂತರಂ ಸ್ವವಿಷಯಂ ಪ್ರತಿ ಸಾಕಾಂಕ್ಷಂ ಭವತಿ,
ತತ್ಸನ್ನಿಧೌ ವಿಕ್ರಿಯಾದರ್ಶನಾತ್ . ತತ್ರ ಸಂವೇದನಮುಪಚರ್ಯೈವಮುಚ್ಯತೇ
ಇತ್ಯದೋಷಃ .
ಕಿಂ ಚಾನ್ಯತ್ .ಭೌತಿಕಾವಯವಪ್ರತ್ಯಯವಿವೃತ್ತಿವತ್ತದ್ವಿವೃತ್ತೇಃ .ಯಥಾ ಬುದ್ಧೇಃ
ಪ್ರಸಾದಮನಂತರಂ ಭೌತಿಕಾನಾಮವಯವಾನಾಂ ಮುಖನಯನಾದೀನಾಂ
ಪ್ರಸಾದೋ ಭವತಿ,
ನ ಚೈಷಾಂ ಪ್ರತ್ಯಯವತ್ತ್ವಂ,ಏವಮಿಹಾಪಿ ಸ್ಯಾತ್ .ನ ಚ ಪ್ರತ್ಯಯವತ್ತ್ವಂ .

ಏತೇನ ದ್ವಾರಿದ್ವಾರಭಾವಃ ಪ್ರತ್ಯುಕ್ತಃ .
ಮನೋಽಧಿಷ್ಠಾನಸಾಮರ್ಥ್ಯಾದ್ವಾ . ಅಥವಾ ಪರಸ್ಪರವಿಷಯಮಾಕೂತಂ
ಪರಸ್ಪರಾಕೂತಂ,
ಯಥಾ ಜಲವಿಷಯಃ ಪುರುಷಃ ಜಲಪುರುಷಃ .ಆಕೂತಮಿಚ್ಛಾ ಸಂಕಲ್ಪಃ ಮನ
ಇತ್ಯರ್ಥಃ .ಸ ಹೇತುರಸ್ಯಾಃ ಸೇಯಂ ಪರಸ್ಪರಾಕೂತಹೇತುಕೀ ತಾಂ .ಏತದುಕ್ತಂ
ಭವತಿ,ಯಥಾ ಕಿಂಚಿದಿಂದ್ರಿಯಂ ವಿಷಯೇ ಪ್ರವೃತ್ತಂ ಭವತಿ ತದಾ ತದ್ದ್ವಾರೇಣ
ಸಮಸ್ತಮರ್ಥಮುಪಲಭ್ಯ ತತ್ಸಹಚಾರಿಣಮರ್ಥಾಂತರಮಾಕಾಂಕ್ಷದಿಂದ್ರಿಯಾಂತರಂ
ವೃತ್ತ್ಯಾ ಪ್ರತಿತಿಷ್ಠತೇ . ತೇನಾಕಾಂಕ್ಷಾವತಾ ಮನಸಾಽಧಿಷ್ಠಿತಾಮಿಂದ್ರಿಯಂ
ವಿಕ್ರಿಯಾಮಾಪದ್ಯತೇ . ತಥಾ ಚ ತಂತ್ರಾಂತರೇಽಪ್ಯುಕ್ತಂ- ᳚ಯಸ್ಯ ಯಸ್ಯೇಂದ್ರಿಯಸ್ಯ
ವಿಷಯಂಮನೋಧ್ಯಾಯತ್ಯಭಿಸಂಪತ್ತ್ಯರ್ಥೇನ ತಸ್ಯ ತಸ್ಯೌತ್ಸುಕ್ಯಂ ಪ್ರವೃತ್ತಿಶ್ಚ
ಭವತೀತಿ .᳚ ಏತದುಕ್ತಂ ಸ್ವಾಂ ಸ್ವಾಂ ಪ್ರತಿಪದ್ಯಂತೇ ಪರಸ್ಪರಾಕೂತಹೇತುಕೀಂ
ವೃತ್ತಿರಿತಿ .

ಕಿಮಿಂದ್ರಿಯಂ ಮನೋವೃತ್ತ್ಯಾಧಿಷ್ಠಾಯ ಸ್ವವಿಷಯೇ ಪ್ರವರ್ತಯತಿಯಥಾ
ಪರಶ್ವಾದೀಂಶ್ಚೈತ್ರ ಇತಿ ?

ನೇತ್ಯುಚ್ಯತೇ . ಕಿಂ ತರ್ಹಿ ಸ್ವವಿಷಯಸಂಕಲ್ಪಾನುಗೃಹೀತಸ್ಯ ಮನಸಃ
ಸಂಸ್ಪರ್ಶಾತ್ಸ್ವಯಮೇವೇಂದ್ರಿಯಂ ಸ್ವವಿಷಯಂ ಪ್ರತಿಪದ್ಯತೇ . ಕಸ್ಮಾತ್
?ಪ್ರಯೋಗಶಕ್ತ್ಯಸಿದ್ಧೇಃ .ನ ಹಿಯಥಾ ಚೈತ್ರಸ್ಯ ಪರಶ್ವಾದಿಪ್ರಯೋಗಶಕ್ತಿಃ
ಸಿದ್ಧಾ ಏವಂ ಮನಸ ಇಂದ್ರಿಯಪ್ರಯೋಗಶಕ್ತಿಃ . ತಸ್ಮಾದಯುಕ್ತಮಿಂದ್ರಿಯಸ್ಯ
ಮನಃ
ಪ್ರೇರಕಮಿತಿ .ರಜಇತಿಚೇತ್ಸ್ಯಾನ್ಮತಂ,ರಜಸೋಹೀಂದ್ರಿಯಾಂತರಪ್ರಯೋಗಸಾಮರ್ಥ್ಯಂ
ವಿದ್ಯತೇ . ತಸ್ಮಾದಯುಕ್ತಮುಕ್ತಂ ಪ್ರಯೋಗಶಕ್ತ್ಯಸಿದ್ಧೇರ್ನೇಂದ್ರಿಯಾಣಾಂ
ಮನಃಪ್ರಯೋಜಕಮಿತಿ . ಏತಚ್ಚಾಯುಕ್ತಂ ? ಕಸ್ಮಾತ್ ? ಅವಿಶೇಷಾತ್ .

ಇಂದ್ರಿಯಾಂತರೇಽಪಿ ಹಿ
ತರ್ಹಿ ರಜೋಽಸ್ತೀತ್ಯತ ಆತ್ಮಭೂತೇನೈವಾಸ್ಯ ನಿಮಿತ್ತೇನ ಪ್ರವೃತ್ತಿರಪ್ರತಿಷಿದ್ಧಾ,
ಕಿಂ ಮನಸಾ ಪರಿಕಲ್ಪಿತೇನೇತಿ ? ಕಿಂ ಚಾನ್ಯತ್, ಕರಣಾಂತರಾನುಪಪತ್ತೇಃ .
ಚೈತ್ರೋ ಹಿ ಪರಶ್ವಾದೀನಾಂ ಪ್ರಯೋಗಂ ಕರಣಾಂತರೇಣ ಕರೋತಿ .ನ ತುಮನಸಃ
ಕರಣಾಂತರಮಸ್ತೀತ್ಯಸಮಾನಂ .ಪಾಣಿವದಿತಿ ಚೇನ್ನ ಚೈತ್ರವ್ಯಾಪಾರಾಪೇಕ್ಷತ್ವಾತ್ .

ತದಪಿ ಹಿ ಚೈತ್ರವ್ಯಾಪಾರಾಪೇಕ್ಷಂ ಪ್ರವರ್ತತೇ ನ ಸ್ವತಃ . ಕಿಂಚ ತದ್ವ್ಯತಿರೇಕೇಣ
ಪ್ರವೃತ್ತ್ಯುಪಲಬ್ಧೇಃ .ಯಸ್ಯ ಹಿ ಪ್ರಯೋಜಕಾಂತರಾಪೇಕ್ಷಾ ಪ್ರವೃತ್ತಿಃ ನ
ತಸ್ಯ ಕದಾಚಿದಪಿ ಸ್ವತಂತ್ರಸ್ಯ ಭವತಿ .ಅಸ್ತಿ ತು ಸಂಕಲ್ಪವ್ಯತಿರೇಕೇಣ
ಮೇಘಸ್ತನಿತಾದಿಷ್ವಿಂದ್ರಿಯಸ್ಯ ಪ್ರವೃತ್ತಿಃ . ತಸ್ಮಾನ್ನೇಂದ್ರಿಯಾಂತರಸ್ಯ ಮನಃ
ಕಾರಕಂ . ನ ಚೇತ್ಕಾರಕಂ ಯಥಾ ಮೌಲಾನಾಂ ಗುಣಾನಾಮೇವಮಿಹಾಪಿ
ಪುರುಷಾರ್ಥ ಏವಂ
ಹೇತುರ್ನ ಕೇನ ಚಿತ್ಕಾರ್ಯತೇ ಕರಣಮಿತಿ ಸಿದ್ಧಂ .. 31..

ಕಾರಿಕಾ 32

ಆಹ, ಕರಣಂ ಪ್ರತ್ಯಾಚಾರ್ಯವಿಪ್ರತಿಪತ್ತೇಃ . ತದವಧಾರಣಂ ಕರ್ತ್ತವ್ಯಂ .

ಆಚಾರ್ಯಾಣಾಂ ಕರಣಂ ಪ್ರತಿ ವಿಪ್ರತಿಪತ್ತಿಃ .ಏಕಾದಶವಿಧಮಿತಿ ವಾರ್ಷಗಣಾಃ .
ದಶವಿಧಮಿತಿ ತಾಂತ್ರಿಕಾಃ ಪಂಚಾದಿಕರಣಪ್ರಭೃತಯಃ .ದ್ವಾದಶವಿಧಮಿತಿ
ಪತಂಜಲಿಃ . ತಸ್ಮಾದ್ಭವತಃ ಕತಿವಿಧಂ ಕರಣಮಭಿಪ್ರೇತಮಿತಿ ವಕ್ತವ್ಯಮೇತತ್ .

ಉಚ್ಯತೇ-
.. ಕರಣಂ ತ್ರಯೋದಶವಿಧಂ ತದಾಹರಣಧಾರಣಪ್ರಕಾಶಕರಂ . ..

ಪಂಚ ಕರ್ಮೇಂದ್ರಿಯಾಣಿ ಪಂಚ ಬುದ್ಧೀಂದ್ರಿಯಾಣಿಮನೋಽಹಂಕಾರೋ
ಬುದ್ಧಿಶ್ಚೇತ್ಯೇತತ್ಸರ್ವಂ ಪುರುಷಾರ್ಥೋಪಯೋಗಿಕರಣಂ . ಕಸ್ಮಾತ್
? ಅಪುರುಷಾರ್ಥೋಪಯೋಗಿತ್ವೇ ತತ್ತ್ವಾಂತರಾನುಪಪತ್ತಿಪ್ರಸಂಗಾತ್ . ಯದಿ
ಯಥಾ
ವಾರ್ಷಗಣಾ ಆಹುಃ-ಲಿಂಗಮಾತ್ರೇ ಮಹಾನಸಂವೇದ್ಯಃ ಕಾರ್ಯಕಾರಣರೂಪೇಣ
ವಿಶಿಷ್ಟಾವಿಶಿಷ್ಟಲಕ್ಷಣೇನ, ತಥಾ ಸ್ಯಾತ್ತತ್ತ್ವಾಂತರಂ . ತನ್ನ ಸ್ಯಾತ್,

ಅನರ್ಥಕತ್ವಾತ್ .

ಆಹ,ಸತ್ಯಂ,ಪ್ರಧಾನಲಕ್ಷಣಾನಾಂ ಗುಣಾನಾಂ ವೈಷಮ್ಯಮಾತ್ರರೂಪತ್ವೇಽಪಿ
ತತ್ತ್ವಾಂತರಮಸೌಭವಿಷ್ಯತೀತಿ .ಕಸ್ಮಾತ್ ?ಸಾಮ್ಯಾದ್ವೈಷಮ್ಯಮುಪಾಖ್ಯಾಂತರಮಿತಿ
.

ಏತಚ್ಚಾಯುಕ್ತಂ .ಕಸ್ಮಾತ್ ?ತತ್ತ್ವಾನವಸ್ಥಾಪ್ರಸಂಗಾತ್ .ಏವಂಹಿಪರಿಕಲ್ಪ್ಯಮಾನೇ
ಪ್ರಧಾನಮಹತೋರ್ಯದಂತರಾಲಂ ತದಪಿ ಚ ಕ್ರಿಯಾರೂಪತ್ವಾದಕ್ರಿಯಾವತ
ಉಪಾಖ್ಯಾಂತರಮಿತಿ
ತತ್ತ್ವಾಂತರಾನವಸ್ಥಾಪ್ರಸಂಗಃ .ಅಭ್ಯುಪಗಮೇ ವಾ ಮಹತಸ್ತತ್ತ್ವಾಂತರಾಣಾಂ ಚ
ಕ್ರಿಯಾಕಾಲವಿರೋಧಃ .ತಸ್ಮಾತ್ತತ್ತ್ವಾಂತರಾನುಪಪತ್ತಿರನವಸ್ಥಾ ವಾ,ತ್ರಯೋದಶವಿಧಂ
ಕರಣಮಿತ್ಯನ್ಯತರವದವಶ್ಯಮಭ್ಯುಪಗಂತವ್ಯಂ . ತತ್ರ ಚಾಸ್ಮತ್ಪ್ರತಿಜ್ಞಾತಮೇವ
ನಿರ್ದೋಷಂ ಲಕ್ಷ್ಯತೇ . ತಸ್ಮಾದುಪಪನ್ನಮೇತತ್ ತ್ರಯೋದಶವಿಧಂ ಕರಣಮಿತಿ .

ಆಹ, ಕರಣಮಿತಿ ಕ್ರಿಯಾಕಾರಕಸಂಬಂಧಗರ್ಭೋಽಯಂ ನಿರ್ದೇಶಃ . ಕಥಂ ?

ಯೇನ
ತತ್ಕರಣಮಿತಿ . ತತ್ರ ವಕ್ತವ್ಯಂ ಕಾ ಕ್ರಿಯಾ, ಕಿಂ ಚ ತತ್ಕ್ರಿಯತೇಯದಪೇಕ್ಷ್ಯ
ಬುದ್ಧ್ಯಾದೀನಾಂ ಕರಣತ್ವಮಿತಿ ?

ಉಚ್ಯತೇ-ಯದುಕ್ತಂ ಕಾ ಕ್ರಿಯೇತ್ಯತ್ರ ಬ್ರೂಮಃ- ತನ್ನಿರ್ವರ್ತಕಮಿಹಾಭಿಪ್ರೇತಾತ್
ನ ದಂಡಾದಿವತ್, ಕಿಂ ತರ್ಹಿ ತದಾಹರಣಧಾರಣಪ್ರಕಾಶಕರಂ . ತತ್ರಾಹರಣಂ
ಕರ್ಮೇಂದ್ರಿಯಾಣಿ ಕುರ್ವಂತಿ, ವಿಷಯಾರ್ಜನಸಮರ್ಥತ್ವಾತ್ . ಧಾರಣಂ
ಬುದ್ಧೀಂದ್ರಿಯಾಣಿ
ಕುರ್ವಂತಿ,ವಿಷಯಸನ್ನಿಧಾನೇ ಸತಿ ಶ್ರೋತ್ರಾದಿವೃತ್ತೇಸ್ತದ್ರೂಪಾಪತ್ತೇಃ .
ಪ್ರಕಾಶಮಂತಃಕರಣಂ ಕರೋತಿ,ನಿಶ್ಚಯಸಾಮರ್ಥ್ಯಾತ್ .

ಅಪರಆಹ-ಆಹರಣಂ ಕರ್ಮೇಂದ್ರಿಯಾಣಿಕುರ್ವಂತಿ .ಧಾರಣಂಮನೋಽಹಂಕಾರಶ್ಚ
.

ಪ್ರಕಾಶನಂ ಬುದ್ಧೀಂದ್ರಿಯಾಣಿ ಬುದ್ಧಿಶ್ಚೇತಿ .ಏತದಭಿಸಂಧಾಯ ಬುದ್ಧ್ಯಾದೀನಾಂ
ಕರಣತ್ವಮುಚ್ಯತ ಇತಿ .

ಯತ್ತೂಕ್ತಂ ಕಿಂ ಕಾರ್ಯಮಿತಿ,ಉಚ್ಯತೇ-
.. ಕಾರ್ಯಂ ಚ ತಸ್ಯ ದಶಧಾ ..

ದಶಧೇತಿ ಪಂಚ ವಿಶೇಷಾಃ ಪಂಚಾವಿಶೇಷಾಃ . ತದಪ್ಯತ ಏವ ಕಾರ್ಯಶಬ್ದಂ
ಲಭತೇ .

..ಆಹಾರ್ಯಂ ಧಾರ್ಯಂ ಪ್ರಕಾಶ್ಯಂ ಚ .. 32 ..

ತದ್ಧ್ಯಾಹರ್ತವ್ಯಂ ಧಾರಣೀಯಂಪ್ರಕಾಶಯಿತವ್ಯಂ ಚ .ಅತಃ ಕಾರ್ಯಮಿತ್ಯುಚ್ಯತೇ,
ನ ನಿರ್ವರ್ತ್ಯತ್ವಾತ್ .. 32..

ಕಾರಿಕಾ 13

ಏತಸ್ಮಿಂಸ್ತ್ರಯೋದಶವಿಧೇ ತು ಕರಣೇ ತ್ರಯೋದಶಂ ಕತರದಿತಿ ?

ಉಚ್ಯತೇ-ಬುದ್ಧಿರಹಂಕಾರೋ ಮನಶ್ಚ . ತಸ್ಮಾತ್ .

..ಅಂತಃಕರಣಂ ತ್ರಿವಿಧಂ ..

ಕಸ್ಮಾತ್ ?ವಿಷಯಾನಭಿಸಂಧಾನಾತ್ . ಶ್ರೋತ್ರಾದಿಪ್ರಣಾಲಿಕಯಾ ಚ
ವಿಷಯಸಂಪ್ರತಿಪತ್ತೇಃ .ಅವಿಶೇಷಾಭಿಧಾನಾದ್ ಬುದ್ಧ್ಯಾದಿಪ್ರತಿಪತ್ತಿರಯುಕ್ತೇತಿ
ಚೇತ್ಸ್ಯಾನ್ಮತಂ, ಅವಿಶೇಷೇಣೇದಮುಕ್ತಮಾಚಾರ್ಯೇಣ ಅಂತಃಕರಣಂ
ತ್ರಿವಿಧಮಿತಿ .

ತತ್ರ ಕಥಮಿದಮವಗಮ್ಯತೇ ಬುದ್ಧ್ಯಹಂಕಾರಮನಸಾಂ ಗ್ರಹಣಾಭಿಪ್ರೇತಂ,ನ
ಪುನರನ್ಯೇಷಾಮಿತಿ ?ಉಚ್ಯತೇ-ನ,ಪ್ರಥಮಸಂಖ್ಯಾವ್ಯತಿಕ್ರಮಹೇತ್ವನುಪಪತ್ತೇಃ .
ಬುದ್ಧ್ಯಾದಿಸಂಖ್ಯಾಂ ಹಿ ವ್ಯತಿಕ್ರಮಮಾಣಸ್ಯ ಪ್ರತಿಪತ್ತೌ ನಾಸ್ತಿ ಹೇತುಃ .
ತಸ್ಮಾತ್ತೇಷಾಮೇವ ಗ್ರಹಣಂ .ಯಥಾ ವಸಂತಾಯ ಕಪಿಂಜಲಾನಾಲಭತ ಇತಿ .

ಶ್ರೋತ್ರಸ್ಯಾಂತಃಕರಣತ್ವಪ್ರಸಂಗಾದಯುಕ್ತಮಿತಿಚೇತ್ಸ್ಯಾದೇತತ್-ಬುದ್ಧಿಮಹಂಕಾರಂ
ಚೋಕ್ತ್ವಾ ತತ ಆಹ ಬುದ್ಧೀಂದ್ರಿಯಾಣಿ ಕರ್ಣತ್ವಕ್ಚಕ್ಷೂರಸನನಾಸಿಕಾಖ್ಯಾನೀತಿ (kA0

26) .

ತಸ್ಮಾಚ್ಛ್ರೋತ್ರಮಂತಃಕರಣಂ ಪ್ರಸಜ್ಯತ ಇತಿ . ಏತದನುಪಪನ್ನಂ . ಕಸ್ಮಾತ್ ?

ಮನಸಃ
ಪೃಥಗಭಿಧಾನಾತ್ .ಅತಏವೇದಮಾಚಾರ್ಯೇಣಾಪೇಕ್ಷ್ಯಮನಸೋಽನ್ತಃಕರಣತ್ವಂ
ಪೃಥಗುಕ್ತಂ-ತಚ್ಚೇಂದ್ರಿಯಮುಭಯಥಾಸಮಾಖ್ಯಾತಂ,ಅಂತಸ್ತ್ರಿಕಾಲವಿಷಯಮಿತಿ
(kA0 27) ತಸ್ಮಾದುಪಪನ್ನಮಂತಃಕರಣಂ ತ್ರಿವಿಧಂ ಬುದ್ಧ್ಯಾದೀನಿ .

..ದಶಧಾ ಬಾಹ್ಯಂ . ..

ಪಂಚ ಬುದ್ಧೀಂದ್ರಿಯಾಣಿ ಪಂಚ ಕರ್ಮೇಂದ್ರಿಯಾಣೀತ್ಯೇತದ್ಬಾಹ್ಯಂ

ದಶಪ್ರಕಾರಮಾಚಾರ್ಯೈರಾಖ್ಯಾಯತೇ .

ಆಹ,ದಶಧಾ ಬಾಹ್ಯಮಿತ್ಯಸ್ಯಾನರ್ಥಕ್ಯಂ,ಪರಿಶೇಷಬುದ್ಧೇಃ .ಅಂತಃಕರಣಂ
ತ್ರಿವಿಧಮಿತ್ಯುಕ್ತೇ ಗಮ್ಯತ ಏತತ್ಪರಿಶೇಷಾದೇವ ದಶಧಾ ಬಾಹ್ಯಮಿತಿ .

ತಸ್ಮಾತ್ತದ್ಗ್ರಹಣಮನರ್ಥಕಮಿತಿ .

ಉಚ್ಯತೇ- ನ, ವಿಷಯಾರ್ಥತ್ವಾತ್ . ತ್ರಯಸ್ಯ ವಿಷಯಾಖ್ಯಮಿತ್ಯೇವಂ
ವಕ್ಷ್ಯಾಮೀತ್ಯಾಚಾರ್ಯ
ಆರಭತೇ . ಅಕ್ರಿಯಮಾಣೇ ತ್ವಸ್ಮಿನ್ ಕಿಂತತ್ ತ್ರಯಸ್ಯ ವಿಷಯಾಖ್ಯಮಿತಿ ನ
ಜ್ಞಾಯತೇ .

ಆಹ,ಏವಮಪಿ ವಿಷಯಗ್ರಹಣಾತ್ಸಿದ್ಧೇರ್ಬಾಹ್ಯಗ್ರಹಣಪಾರ್ಥಕಮಿತಿ .

ಉಚ್ಯತೇ-ವಕ್ತವ್ಯಂ ತಾವದಿದಮವಶ್ಯಂ ವಿಷಯಭಾವಪ್ರತಿಪತ್ತ್ಯರ್ಥಂ .

ತತ್ರ ಶೇಷೇ ವಾ ಯಥಾನ್ಯಾಸಂ ವೋಚ್ಯಮಾನೇ ನ ಕಶ್ಚಿದ್ವಿಶೇಷಃ .ಅಥವಾ
ನೇದಂ ಬಾಹ್ಯಸಂಜ್ಞಾಪ್ರತಿಪತ್ತ್ಯರ್ಥಮಾರಭ್ಯತೇ, ಕಿಂ ತರ್ಹಿ ನಿಯಮಾರ್ಥಂ . ಕಥಂ
?ದಶಧಾ ಬಾಹ್ಯಂ ಶಬ್ದಾದಿವಿಷಯಗ್ರಹಣಭೂತಮೇವ ತ್ರಯಸ್ಯಾಪಿ ವಿಷಯಾಖ್ಯಂ
ಯಥಾ
ಸ್ಯಾತ್, ಮಾ ಭೂದಂತಃಪ್ರಾಣಾದಿಭೂತಂ . ಅಥವಾ ದಶಧೈವ ಬಾಹ್ಯಂ .

ಭೇದವಿಷಯಂ
ಬಾಹ್ಯಮಿತ್ಯರ್ಥಃ .ಪ್ರಾಣಾದಿಭೂತಸ್ಯ ತು ಭೇದೋ ನಾಸ್ತೀತ್ಯದೋಷಃ .
ತದೇತತ್
.. ತ್ರಯಸ್ಯ ವಿಷಯಾಖ್ಯಂ . ..

ಬುದ್ಧ್ಯಹಂಕಾರಮನೋಲಕ್ಷಣಸ್ಯ ಹಿ
ತ್ರಯಸ್ಯೋಪಾತ್ತವಿಷಯಾ ಬುದ್ಧೀಂದ್ರಿಯಕರ್ಮೇಂದ್ರಿಯವೃತ್ತಯಃ
ಸಂಪರ್ಕಾದ್ವಿಷಯರೂಪಪ್ರತ್ಯವಭಾಸನಿಮಿತ್ತತಾಮುಪಗಚ್ಛಂತ್ಯೋ
ವಿಷಯಾಖ್ಯತಾಂ ಲಭಂತೇ . ತಥಾ ಮನೋಽಹಂಕಾರಾವಪಿ ಬುದ್ಧೇಃ .ಬುದ್ಧಿಸ್ತು
ನಿಶ್ಚಯರೂಪತ್ವಾತ್ಕರಣಾಂತರನಿರಪೇಕ್ಷಾ ಸರ್ವಮರ್ಥಂ ಪ್ರವೃತ್ತೌ ಪ್ರತಿ
ನಿಶ್ಚಯರೂಪೇಣಾಧ್ಯಸ್ತಂ ಪುರುಷಾಯೋಪಸಂಹರತಿ .

ತತ್ರ ಶಬ್ದಾದಿಸನ್ನಿಧಾನೇ ವೃತ್ತೀನಾಂ ತಾದ್ರೂಪ್ಯಾಪತ್ತೇಸ್ತದಪಗಮೇ ಚ
ತಾದ್ರೂಪ್ಯಾಪಗಮಾತ್ ಪ್ರಾಪ್ಯಕಾರಿ .

..ಸಾಂಪ್ರತಕಾಲಂ ಬಾಹ್ಯಂ . ..

ಉಪಾತ್ತವಿಷಯೇಂದ್ರಿಯವೃತ್ತಿಸನ್ನಿಧಾನಾತ್ತು
ತದಾಕಾರಸಂಸ್ಕಾರಾಧಾನನಿಮಿತ್ತಸ್ಮೃತಿಪ್ರತ್ಯಯವಶಾತ್
.. ತ್ರಿಕಾಲಮಾಭ್ಯಂತರಂ ಕರಣಂ .. 33 ..

ಕಾರಿಕಾ 34

ಆಹ,ಪ್ರಾಕ್ಛಬ್ದಾದಿಷು ಶ್ರೋತ್ರಾದೀನಾಮಾಲೋಚನಮಾತ್ರಂ ವೃತ್ತಿರಿತ್ಯವಿಶೇಷೇಣೋಕ್ತಂ
.

ತತ್ರ ಕಿಂ ತಥೈವ ಪ್ರತಿಪತ್ತವ್ಯಮಥೇಂದ್ರಿಯಾಣಾಂ ವಿಷಯವಿಶೇಷೋಽಸ್ತೀತಿ ?ಅಥ
ಚೋಕ್ತಂ ಕಾರ್ಯಂ ಚ ತಸ್ಯ ದಶಧಾ ವಿಶೇಷಲಕ್ಷಣಮವಿಶೇಷಲಕ್ಷಣಂ ಚ .

ತತ್ರ ಕೇನ ಕರಣೇನ ಕಸ್ಯ ವಿಷಯಸ್ಯ ಗ್ರಹಣಮಿತಿ ?

ಉಚ್ಯತೇ-
..ಬುದ್ಧೀಂದ್ರಿಯಾಣಿ ತೇಷಾಂ ಪಂಚ ವಿಶೇಷಾವಿಶೇಷವಿಷಯಾಣಿ . ..

ತೇಷಾಂ ಪೂರ್ವೋಕ್ತಾನಾಮಿಂದ್ರಿಯಾಣಾಂ ಯಾನಿ ಬುದ್ಧೀಂದ್ರಿಯಾಣಿ ಪಂಚ
ಶ್ರೋತ್ರಾದೀನಿ ತಾನಿ
ವಿಶೇಷಾವಿಶೇಷವಿಷಯಾಣಿ ಪ್ರತಿಪತ್ತೃಭೇದೇನ . ತತ್ರ ದೇವಾನಾಂ ಯಾನಿ
ಇಂದ್ರಿಯಾಣಿ
ತಾನಿ ಧರ್ಮೋತ್ಕರ್ಷಾದ್ವಿಶುದ್ಧಾನ್ಯವಿಶೇಷಾನಪಿ ಗೃಹ್ಣಂತಿ ಪ್ರಾಗೇವ ವಿಶೇಷಾತ್,

ಯೋಗಿನಾಂ ಚ ಸಂಪ್ರಾಪ್ತವಿಶೇಷಾಣಾಂ . ಅಸ್ಮದಾದೀನಾಂ ತು ವಿಶೇಷಾನೇವ
ತಮಸಾ
ಪರಿವೃತತ್ವಾತ್ .

ಆಹ, ಕಿಂ ಕರ್ಮೇಂದ್ರಿಯಾಣಾಮಪಿ ಪ್ರತಿಪತ್ತೃಭೇದಾದ್ಗ್ರಹಣಭೇದೋ ಭವತಿ ?

ನೇತ್ಯುಚ್ಯತೇ . ಕಿಂ ತರ್ಹಿ ಸರ್ವೇಷಾಮೇವ
..ವಾಗ್ಭವತಿ ಶಬ್ದವಿಷಯಾ . ..

ವಾಗಿಂದ್ರಿಯಸ್ಯ ವಾಯ್ವಭಿಹತೇಷು ವದನಪ್ರದೇಶೇಷು ತಾಲ್ವಾದಿಷು
ಧ್ವನೇರ್ವರ್ಣಪದವಾಕ್ಯಶ್ಲೋಕಗ್ರಂಥಭಾವೇನ ವಿಕಾರಾಪಾದನಂ
ಸರ್ವಪ್ರಾಣಿನಾಮವಿಶಿಷ್ಟಂ .

ಆಹ,ಅಥೇತರಾನಿ ಕರ್ಮೇಂದ್ರಿಯಾಣಿ ಕಥಮಿತಿ ?

ಉಚ್ಯತೇ-
.. ಶೇಷಾಣ್ಯಪಿ ಪಂಚವಿಷಯಾಣಿ .. 34 ..

ಪಾಣಿಪಾದಪಾಯೂಪಸ್ಥಾಸ್ತು ಆದಾನವಿಹರಣೋತ್ಸರ್ಗಾನಂದಲಕ್ಷಣೈಃ ಕರ್ಮಭಿಃ
ಶಬ್ದಸ್ಪರ್ಶರಸರೂಪಗಂಧಸಮುದಾಯರೂಪಾ ಮೂರ್ತೀರ್ವಿಕುರ್ವಂತೀತಿ .

ಆಹ,ಯದಿ ಪಂಚವಿಷಯಾಣ್ಯೇವಾವಿಶೇಷಾಣೀತಿ ನಿಯಮೋಽಭ್ಯುಪಗಮ್ಯತೇ
ತೇನೈಕಕರಣೇಷ್ವಾದಾನಾದಿಕ್ರಿಯಾಽನುಪಪತ್ತಿಪ್ರಸಂಗ ಇತಿ .

ಉಚ್ಯತೇ ನ,ನಿಯಮಪ್ರತಿಷೇಧಾರ್ಥತ್ವಾತ್ .ಸ್ವವಿಷಯನಿಯಮೋ

ಬುದ್ಧೀಂದ್ರಿಯವತ್ಕರ್ಮೇಂದ್ರಿಯಾಣಾಮಪಿಮಾ ವಿಜ್ಞಾಯೀತ್ಯತೋ
ನಿಯಮಪ್ರತಿಷೇಧಾರ್ಥಮಿದಮಾರಭ್ಯತೇ .ತದರ್ಥಮೇವಚಾಪಿಶಬ್ದಮಾಚಾರ್ಯೋಽಧಿಜಗೇ
.

ಸಂಭಾವನಾರ್ಥಮಪಿಚಪಂಚವಿಷಯಾಣ್ಯೇತಾನಿಪ್ರಾಗೇವ ತುಚತುಸ್ತ್ರಿವಿಷಯಾಣೀತಿ
.

ಆಹ, ಕಥಮೇತದವಗಮ್ಯತೇ ವಿಶೇಷಾವಿಶೇಷವಿಷಯಾಣೀಂದ್ರಿಯಾಣಿ,ನ
ಪುನರಸದ್ವಿಷಯಾಣಿ ಇತಿ ?

ಉಚ್ಯತೇ-ವಿಶೇಷಾಣಾಮಸತ್ತ್ವಾಸಿದ್ಧೇಃ .ಪ್ರತ್ಯಕ್ಷತಸ್ತಾವದ್ವಿಶೇಷಾ
ಉಪಲಭ್ಯಂತೇ . ತಸ್ಮಾದೇಷಾಮಸತ್ತ್ವಮಶಕ್ಯಂ ಪ್ರತಿಜ್ಞಾತುಂ .

ಅಥಾಪಿ ಸ್ಯಾತ್ಸಾಧ್ಯಮೇತತ್ಪ್ರತ್ಯಕ್ಷಮೇವೈತದನವದ್ಯಂ,
ಬಾಹ್ಯವಸ್ತುವಿಷಯಮಯಮೃಗತೃಷ್ಣಿಕಾದಿವಿಜ್ಞಾನವತ್ಪ್ರತ್ಯಕ್ಷಾಭಾಸಂ .

ಏತಚ್ಚಾಯುಕ್ತಂ .ಕಸ್ಮಾತ್ ?ವಿಕಲ್ಪಾನುಪಪತ್ತೇಃ .ಸರ್ವಮಭೂತಮಭ್ಯುಪಗಂತವ್ಯಂ
.

ಯತ್ರ ನಾಸ್ತಿ ಕಿಂಚಿದ್ಭೂತಾರ್ಥೇನ ಪ್ರತ್ಯಕ್ಷಂಯದಪ್ಯೇಕ್ಷ್ಯೇತರತ್ಪ್ರತ್ಯಕ್ಷಾಭಾಸಂ
ಸ್ಯಾತ್ . ಉಕ್ತಸ್ತ್ವಯಂ ವಿಕಲ್ಪಃ . ತಸ್ಮಾದಯುಕ್ತಂ ಜ್ಞಾನಮಾತ್ರಮಿದಮಿತಿ . ಕಿಂ
ಚಾನ್ಯತ್ .

ವಿಪರೀತದರ್ಶನಪ್ರಸಂಗಾತ್ .ಮೃಗತೃಷ್ಣಿಕಾಸ್ವಪ್ನವಿಷಯೈರಸದ್ಭಿಃ
ಸತಾಮಸತ್ತ್ವಮಿಚ್ಛತಸ್ತದ್ವದೇವ ವಿಪರೀತದರ್ಶನಪ್ರಸಂಗಃ .
ತಥಾ ಹಿ ಗಂಧರ್ವನಗರಾದಿಷು ಕದಾಚಿತ್ತಮೇವಾರ್ಥಂ ಗಾಂ ಪಶ್ಯತಿ,
ಕಶ್ಚಿದ್ಗಜಂ ಪಶ್ಯತಿ, ಕದಾಚಿತ್ಪತಾಕಾಂ .ಸ್ವಪ್ನೇ ಚೈಕಮೂರ್ತಿಪತಿತಾನಾಂ
ಗೋಪುರುಷಾಶ್ವರಾಸಭನದೀವೃಕ್ಷಪ್ರಭೃತೀನಾಂದರ್ಶನಂಸ್ಮರಣೇವಿಪರ್ಯಯೇಣ
ದೃಷ್ಟಂ . ತಥಾ ವಾತಾಯನೇನ ಹಸ್ತಿಯೂಥಪ್ರವೇಶನೇ... .ವಿಚ್ಛಿನ್ನಾನಾಂ
ಚಾವಯವಾನಾಂ ಪುನಃ ಸಂಧಾನಂ ಆಕಾಶಗಮನಮನೀಶ್ವರಸ್ಯಾನಿಮಿತ್ತಂ
ರಾಜ್ಯಲಾಭ ಇತಿ . ತದಿತರತ್ರಾಪಿ ಸ್ಯಾತ್ .ನ ತ್ವಸ್ತಿ . ತಸ್ಮಾದಯುಕ್ತಂ
ಮೃಗತೃಷ್ಣಿಕಾಸ್ವಪ್ನಾದಿವದಸತ್ತ್ವಂ ಭಾವಾನಾಂ .ಅರ್ಥಕ್ರಿಯಾ ಚ ನ
ಸ್ಯಾತ್ .ಯಥಾ ಸ್ವಪ್ನೇ ಸ್ನಾತಾನುಲಿಪ್ತಾಶಿತಪೀತವಸ್ತ್ರಾಚ್ಛಾದಿತಾನಾಮಫಲತ್ವಂ
ದೃಷ್ಟಂ,ಏವಮಿಹಾಪಿ ಸ್ಯಾತ್ . ಶುಕ್ರವಿಸರ್ಗವದಿತಿ ಚೇತ್,ಸ್ಯಾದೇತತ್-ಯಥಾ
ದ್ವಯಸಮಾಪ್ತಿಪೂರ್ವಕಃ ಶುಕ್ರವಿಸರ್ಗಃ ಸ ಚ ತದಭಾವೇಽಪಿ ಸ್ವಪ್ನೇ ಭವತಿ,
ಏವಮಿತರತ್ಸ್ಯಾದಿತಿ . ತದಯುಕ್ತಂ, ರಾಗಾದಿನಿಮಿತ್ತತ್ವಾತ್ . ತಥಾಹಿ ಜಾಗ್ರತೋಽಪಿ
ತತ್
ದ್ವಯಸಮಾಪತ್ತಿಮಂತರೇಣ ಭವತಿ . ತಸ್ಮಾನ್ಮನೋರಂಜನಾನಿಮಿತ್ತಂ ತತ್ .

ಪ್ರೇತವದಿತಿ

ಚೇತ್ಸ್ಯಾದಿಯಂಮಮಸದ್ಬುದ್ಧಿಃ,ಯಥಾಪ್ರೇತಾನಾಮಸದ್ಭಿಃಪೂಯನದ್ಯಾದಿಭಿರರ್ಥಕ್ರಿಯಾ,
ನರಕಪಾಲೈಶ್ಚ ಬಾಧನಂ .ಏವಮತ್ರಾಪಿ ಸ್ಯಾದಿತಿ . ತದಯುಕ್ತಂ .ಅಸಿದ್ಧತ್ವಾತ್ .

ನ ಹ್ಯೇತದಸದಿತಿ ಸಿದ್ಧಂ . ಕಿಂಚ ಪ್ರತ್ಯಕ್ಷೇಣ ಚಾಪ್ರತ್ಯಕ್ಷಬಾಧನಾತ್ .

ಇಹ ಪ್ರತ್ಯಕ್ಷಂ ಬಲೀಯ ಇತ್ಯಪ್ರತ್ಯಕ್ಷಸ್ಯ ತೇನ ಪ್ರತ್ಯಾಖ್ಯಾನಮುಪಪದ್ಯತೇ .

ಭವಂತಸ್ತ್ವಪ್ರತ್ಯಕ್ಷೇನ ಪ್ರತ್ಯಕ್ಷಂ ಪ್ರತ್ಯಾಚಕ್ಷತೇ . ತಸ್ಮಾದಯುಕ್ತಂ
ನರಕಲಾಪಾದಿವದಸತಾಮರ್ಥಕ್ರಿಯೇತಿ .ಸ್ವಭಾವಭೇದಾತ್ತದಸತ್ತ್ವಮಿತಿ ಚೇತ್,

ಸ್ಯಾದೇತತ್- ಯದಿ ಪರಮಾರ್ಥತೋ ನರಕಪಾಲಾಃ ಸ್ಯುಸ್ತೇಷಾಮಪಿ
ದುಃಖಸಂಬಂಧಃ ಸ್ಯಾತ್,

ಮೂರ್ತಿಮತ್ತ್ವಾವಿಶೇಷಾತ್ .ನತು ತೇಷಾಂಬಾಧಾಽಸ್ತಿ .ತಸ್ಮಾದ್ಭ್ರಾಂತಿರಸಾವಿತಿ
.

ಏತದಯುಕ್ತಂ . ಕಸ್ಮಾತ್ ? ಕರ್ಮಶಕ್ತಿವೈಚಿತ್ರ್ಯಾತ್ .ಪ್ರತ್ಯಕ್ಷಮೇವ
ತಾವತ್ಕರ್ಮನಿಮಿತ್ತೋ ವಾಗ್ಬುದ್ಧಿಸ್ವಭಾವಾಹಾರವಿಹಾರಶಕ್ತಿಭೇದಭಿನ್ನೋ ವಿಚಿತ್ರಃ
ಸಂಸಾರ ಉಪಲಭ್ಯತೇ .ಸ ನಿಪುಣಮವೇಕ್ಷಿತುಮಶಕ್ಯಃ, ಗಂಭೀರತ್ವಾತ್ . ಕಿಂ
ಪುನರಪ್ರತ್ಯಕ್ಷಕರ್ಮಣಾಂವಿಪಾಕವೈಶ್ವರೂಪ್ಯಮತರ್ಕಗೋಚರಮಸ್ಮದಾದಿಬುದ್ಧಯಃ
ಪರಿಚ್ಛೇತ್ಸ್ಯಂತಿ ? ತಸ್ಮಾನ್ಮನೋರಥಮಾತ್ರಮೇತತ್ . ಧರ್ಮಾಧರ್ಮಾನುಪಪತ್ತಿಶ್ಚ
ಸ್ಯಾತ್ .

ಯಥಾ ಸ್ವಪ್ನೇ ಬ್ರಹ್ಮಹತ್ಯಾಸುರಾಪಾನಾಗಮ್ಯಗಮನಾದೀನಾಮಫಲತ್ವಂ,
ಏವಮಿತರತ್ರಾಪಿ
ಸ್ಯಾತ್, ಅಸದವಿಶೇಷಾತ್ . ಮಿದ್ಧೋಪಘಾತಾತ್ತದ್ವಿಶೇಷ ಇತಿ ಚೇತ್ ನ,

ಅವಿಶೇಷಾತ್ .

ಅಸತ್ತ್ವೇ ತುಲ್ಯೇ ಕ್ವಚಿದುಪಘಾತಃ ಕ್ವಚಿನ್ನೇತೀಚ್ಛಾಮಾತ್ರಮೇತತ್ .ಏವಂ ಚೇತ್
ನಾಸಂತಃ ಪೃಥಿವ್ಯಾದಯಃ .ನಚೇದಸಂತೋಯುಕ್ತಮುಪದಿಷ್ಟಂಬುದ್ಧೀಂದ್ರಿಯಾಣಿ
ತೇಷಾಂ ಪಂಚ ವಿಶೇಷಾವಿಶೇಷವಿಷಯಾಣೀತಿ .. 34..

..ಇತಿ ಶ್ರೀಯುಕ್ತಿದೀಪಿಕಾಯಾಂ ಸಪ್ತಮಮಾಹ್ನಿಕಂ ..

ಕಾರಿಕಾ 35

ದ್ವಾರಿದ್ವಾರಭಾವಮೇಷಾಮಿದಾನೀಂ ವಕ್ಷ್ಯಾಮಃ . ತತ್ರ ಬಾಹ್ಯಂ ಕರಣಂ ದ್ವಾರಂ,
ಅಂತಃಕರಣಂ ದ್ವಾರೀತಿ .

ಆಹ, ಕರಣಾವಿಶೇಷಾದಯುಕ್ತಂ ಅಂತಃಕರಣಸ್ಯ ಹೀಂದ್ರಿಯಾನಾಂ ಚ

ಕರಣತ್ವಮವಿಶಿಷ್ಟಂ .ತತ್ರ ಕೋಹೇತುರಂತಃಕರಣಂದ್ವಾರಿ,ದ್ವಾರಾಣೀಂದ್ರಿಯಾಣೀತಿ
?

ಉಚ್ಯತೇ-
..ಸಾಂತಃಕರಣಾ ಬುದ್ಧಿಃ ಸರ್ವಂ ವಿಷಯಮವಗಾಹತೇ ಯಸ್ಮಾತ್ .

ತಸ್ಮಾತ್ ತ್ರಿವಿಧಂ ಕರಣಂ ದ್ವಾರಿ ದ್ವಾರಾಣಿ ಶೇಷಾಣಿ .. 35 ..

ಸಹಾಂತಃಕರಣೇನವರ್ತತೇಯಾಸಾಽನ್ತಃಕರಣಾಬುದ್ಧಿಃ .ಅಹಂಕಾರಮನೋಭ್ಯಾಂ
ಸಹಿತಾ ಬುದ್ಧಿರಿತ್ಯರ್ಥಃ .ಅತ್ರ ಚಾಂತಃಕರಣಗ್ರಹಣೇನೈವ ಬುದ್ಧೇರ್ಗ್ರಹಣೇ
ಸಿದ್ಧೇ ಭೂಯೋ ಬುದ್ಧಿಗ್ರಹಣಂ ಪ್ರಾಧಾನ್ಯಖ್ಯಾಪನಾರ್ಥಂ .ಭವತಿ ಹಿ ಪ್ರಧಾನಸ್ಯ
ಸಾಮಾನ್ಯೇಽನ್ತರ್ಭೂತಸ್ಯಾಪಿ ಪೃಥಗುಪದೇಶಃ . ತದ್ಯಥಾ
ಜಗಾಮ ತಂ ವನೋದ್ದೇಶಂ ವ್ಯಾಸಃ ಸಹ ಮಹರ್ಷಿಭಿಃ .
ಇತಿಮಹರ್ಷಿಗ್ರಹಣೇ ವ್ಯಾಸೋಽಪ್ಯಂತರ್ಭೂತಃ ಪ್ರಾಧಾನ್ಯಾತ್ಪೃಥಗುಚ್ಯತೇ,ಏವಂ
ಸಾಂತಃಕರಣಾ ಬುದ್ಧಿಃ ಸರ್ವಂ ವಿಷಯಮವಗಾಹತೇ,ವಿಶಿಷ್ಟಾನವಿಶಿಷ್ಟಾಂಶ್ಚ
ಶಬ್ದಾದೀನ್ಸನ್ನಿಕೃಷ್ಟವಿಪ್ರಕೃಷ್ಟವ್ಯವಹಿತಾನ್ಪ್ರಮಾಣಬಲೇನ ಸ್ವವೃತ್ತೇ
ವಿಷಯೀಕರೋತೀತ್ಯರ್ಥಃ . ಏತದುಕ್ತಂ ಭವತಿ ಅನಿಯತವಿಷಯೋ ದ್ವಾರೀ,
ನಿಯತವಿಷಯಾಣಿ
ದ್ವಾರಾಣಿ .ತದ್ಯಥಾಪ್ರಾಸಾದಸ್ಯ ಪೂರ್ವೋತ್ತರದಕ್ಷಿಣಪಶ್ಚಿಮಾನಾಂ ಸ್ವದಿಙ್ನಿಯಮೋ
ನ
ಪೂರ್ವಮುತ್ತರಂ ದಕ್ಷಿಣಂ ಪಶ್ಚಿಮಂ ವಾ ಕದಾಚಿದ್ಭವತಿ, ತಥೇತರಾಣ್ಯಪಿ ದ್ವಾರೀಣಿ
.

ತತ್ರಾನಿಯತಾಃ ಸರ್ವದಿಗವಸ್ಥಿತೈರ್ದ್ವಾರೈಃ ಪ್ರವರ್ತಂತ ಏವಮಿಹಾಪಿ ಶ್ರೋತ್ರಾದೀನಿ
ಸ್ವವಿಷಯನಿಯತಾನಿ . ಸಾಂತಃಕರಣಾ ತು ಬುದ್ಧಿಃ ಸರ್ವಂ ವಿಷಯಮವಗಾಹತೇ
ಯಸ್ಮಾತ್
ತಸ್ಮಾದನಿಯತವಿಷಯತ್ವಾದುಪಪನ್ನಮೇತ್ತ್ರಿವಿಧಂ ಕರಣಂ ದ್ವಾರಿ, ದ್ವಾರಾಣಿ
ಶೇಷಾಣೀತಿ
.. 35..

ಕಾರಿಕಾ 36

..ಏತೇ ಪ್ರದೀಪಕಲ್ಪಾಃ ಪರಸ್ಪರವಿಲಕ್ಷಣಾ ಗುಣವಿಶೇಷಾಃ .
ಕೃತ್ಸ್ನಂ ಪುರುಷಸ್ಯಾರ್ಥಂ ಪ್ರಕಾಶ್ಯ ಬುದ್ಧೌ ಪ್ರಯಚ್ಛಂತಿ .. 36 ..

ಏತೇ ಇತ್ಯನೇನ ತ್ರಯಮಭಿಸಂಬಧ್ನಾತಿ ಶ್ರೋತ್ರಾದೀನಾಮನ್ಯತಮಂಮನೋಽಹಂಕಾರಶ್ಚ
.

ಪ್ರದೀಪಕಲ್ಪಾ ಇತ್ಯನೇನ ಪ್ರಕಾಶಸಾಮ್ಯಂ ಕರಣಪರ್ವಣ ಆಚಷ್ಟೇ, ಯಥಾ
ಪ್ರದೀಪಃ
ಪ್ರಕಾಶಕ ಏವಂ ಕರಣಮಪಿ, ತದ್ವ್ಯಾಪಾರೇ ಸತಿ ವಿಷಯಾವಿರ್ಭಾವಾನುಪಪತ್ತೇಃ .
ಪರಸ್ಪರವಿಲಕ್ಷಣ ಇತ್ಯನೇನ ವ್ಯಸ್ತವೃತ್ತಿಂ ಪೂರ್ವೋಕ್ತಾಮಾಕರ್ಷತಿ . ತಯಾ
ಹ್ಯೇಷಾಂ
ವೈಲಕ್ಷಣ್ಯಮನುಮೀಯತೇ,ಆಲೋಚನಸಂಕಲ್ಪಾಭಿಮಾನಭೇದಾತ್ .ಗುಣವಿಶೇಷಾ
ಇತ್ಯನೇನ ಸತ್ತ್ವಾದೀನಾಂ ಪುರುಷವಿಜ್ಞಾನಮುದ್ದಿಶ್ಯ ತದ್ಭಾವೇನ ಪರಿಣಾಮಂ
ಖ್ಯಾಪಯತಿ . ಕೃತ್ಸ್ನಂ ಪುರುಷಸ್ಯಾರ್ಥಮಿತಿ ವಿಶೇಷಾವಿಶೇಷಲಕ್ಷಣಂ ಕಾರ್ಯಂ
ಆಹಾರ್ಯಧಾರ್ಯಪ್ರಕಾಶ್ಯತಯಾ ಯಥಾಸಂಭವಂ ಪ್ರಕಾಶ್ಯ ಸ್ವವೃತ್ತ್ಯನುಗುಣಂ
ಕೃತ್ವಾ
ವಿಷಯವ್ಯಾಪಾರೇಣಾನುಭೂಯಬುದ್ಧಾವಾಧತ್ತೇ,ಅತದ್ವಿಷಯತಾಮಾಪಾದಯತೀತ್ಯರ್ಥಃ
.

ಕದಾಚಿತ್ತು ಬುದ್ಧಿರೇವ ಬಾಹ್ಯಕರಣಸಂಕಲ್ಪಾಭಿಮಾನಗೃಹೀತಂ .ಸರ್ವಥಾ ತ್ವಯಂ
ಶಾಸ್ತ್ರಾರ್ಥೋ ಯೇನ ವಾ ತೇನ ಕರಣೇನ ವಿಷಯಮುಪಾತ್ತಂ ಬುದ್ಧಿರಧ್ಯವಸ್ಯತಿ .

ತಯಾ ಚಾಧ್ಯವಸಾಯರೂಪಾಪನ್ನಯಾ ಚೇತನಾಶಕ್ತಿರನುಗೃಹ್ಯತೇ
ನ ಕರಣಾಂತರಸ್ಯ ಪುರುಷೇಣ ಸಮಬಂಧೋಽಸ್ತಿ . ತತಶ್ಚ ದ್ವಾರಿಣಾಂ
ಬಹುತ್ವಾತ್ತದ್ದರ್ಶನವಿಶೇಷಸ್ವಾತಂತ್ರ್ಯಸಮುಚ್ಚಯಾಂತಃಕರಣಪುರುಷಕರ್ತೃತ್ವದೋಷಾಣಾಮಪ್ರಸಂಗಃ
.. 36..

ಕಾರಿಕಾ 37

ಆಹ, ಕಃ ಪುನರತ್ರ ಹೇತುರ್ಯೇನ ದ್ವಾರಿತ್ವಾವಿಶೇಷೇ ಸತ್ಯಹಂಕಾರಮನಸೀ ಬುದ್ಧೌ
ವಿಷಯಾಧಾನಂ ಕುರುತೋ ನ ಪುನರನಯೋಃ ಸಾಕ್ಷಾತ್ಪುರುಷೇಣ ಸಂಬಂಧ ಇತಿ
?

ಉಚ್ಯತೇ-
..ಸರ್ವ ಪ್ರತ್ಯುಪಭೋಗಂ ಯಸ್ಮಾತ್ ಪುರುಷಸ್ಯ ಸಾಧಯತಿ ಬುದ್ಧಿಃ . ..
ಅಹಂಕಾರಮನಸೋರ್ಹಿ,ನಾಸ್ತಿ ನಿಶ್ಚಯರೂಪತಾ,ಸಂಕಲ್ಪಾಭಿಮಾನಮಾತ್ರರೂಪತ್ವಾತ್
.

ಅನಿಶ್ಚಿತವಿಷಯಯಾ ಚ ಕರಣವೃತ್ತ್ಯಾ ಪುರುಷಸ್ಯ

ಸಮಂಧೋಽನರ್ಥಕಃ ಸ್ಯಾತ್ .ಸ್ವಯಂ ವಾ ನಿಶ್ಚೇತುರಸ್ಯ ಕರ್ತೃತ್ವಂ ಸ್ಯಾತ್ .

ತತಶ್ಚಾಮಿಶ್ರನಿಶ್ಚಯಕಾರಣತ್ವಾದಯಮಪ್ಯಾಮಿಶ್ರರೂಪಃ ಸ್ಯಾತ್ .ಸರ್ವಂ
ಚೈತದುಕ್ತೋತ್ತರಂ ನಿಶ್ಚಯರೂಪಾ ಹಿ ಬುದ್ಧಿಃ .ಅತಸ್ತದ್ವೃತ್ತ್ಯುಪನಿಪಾತೀ ವಿಷಯಃ
ಸನ್ನಿಧಾನಮಾತ್ರಾತ್ಪುರುಷೇಣಸಂಚೇತಿತೋ ನಾಸ್ಯೌದಾಸೀನ್ಯಂಬಾಧಿತುಮುತ್ಸಹತೇ,
ನೋ ಖಲ್ವಪ್ಯಾನರ್ಥಕ್ಯಮನುಷಜ್ಯತೇ .ಏತದುಕ್ತಂ ಸರ್ವಂ ಪ್ರತ್ಯುಪಭೋಗಂ
ಯಸ್ಮಾತ್ಪುರುಷಸ್ಯ ಸಾಧಯತಿ ಬುದ್ಧಿರಿತಿ .

ಆಹ,ಏವಮಪಿ ಶಬ್ದಾದಿಲಕ್ಷಣೋ ವಿಷಯಃ ಪ್ರಕೃತಃ,ಸ ಚ ಬುದ್ಧ್ಯಾ ಸರ್ವಃ
ಪ್ರತಿಪಾದ್ಯತೇ . ತತ್ರ ವಿಷಯಾಂತರಮಪ್ಯಸ್ತಿ ಪ್ರಧಾನಪುರುಷಾಂತರಲಕ್ಷಣಂ .

ತಥಾಚಾಹುಃ . ᳚ಉಪಭೋಗಸ್ಯ ಶಬ್ದಾದ್ಯುಪಲಬ್ಧಿರಾದಿಃ ಗುಣಪುರುಷೋಪಲಬ್ಧಿರಂತಃ
.

ತಸ್ಮಾತ್ತತ್ಪ್ರತಿಪತ್ತ್ಯರ್ಥಂ ಕರಣಾಂತರಂ ವಕ್ತವ್ಯಮಿತಿ .

ಉಚ್ಯತೇ-ನ ವಕ್ತವ್ಯಂ . ಕಿಂ ಕಾರಣಂ .ಯಸ್ಮಾತ್
..ಸೈವ ಚ ವಿಶಿನಷ್ಟಿ ಪುನಃ ಪ್ರಧಾನಪುರುಷಾಂತರಂ ಸೂಕ್ಷ್ಮಂ .. 37 ..

ಯತೋಯಸ್ಮಾತ್ಕಾರಣಾತ್ ಸಾ ಬುದ್ಧಿರೇವ ಹಿ ಕಾಷ್ಠಾಪನ್ನೇನ
ತಮಸಾಽಭಿಭೂತತ್ವಾದ್ಧರ್ಮಾದೀನಾಂ ಸತ್ತ್ವಧರ್ಮಾಣಾಂ
ಪ್ರಕೃತಿಭೂತಾನ್ವಿಕಾರಭೂತಾನ್ಪರತಂತ್ರಾನುಪಕಾರ್ಯಾನುಪಕಾರಕಾನಚೇತನಾನ್ಸಂಸರ್ಗಧರ್ಮಿಣಶ್ಚ
ಗುಣಾನಾತ್ಮತ್ವೇನಾಧ್ಯವಸ್ಯ ಪುರುಷಾಯೋಪಹರತಿ .ಸ ಚ
ಮಿಥ್ಯಾಜ್ಞಾನಾಭ್ಯಾಸವಾಸನಾನುರಂಜಿತಂ ಬುದ್ಧಿಪ್ರತ್ಯಯಮನುರುಧ್ಯಮಾನೋ
ದರ್ಶಿತವಿಷಯತ್ವಾತ್ತಥೈವ ಪ್ರತಿಪದ್ಯತೇ .ಯದಾ ತು
ಧರ್ಮಾದ್ಯಭ್ಯಾಸಾತ್ತಮೋರೂಪಾಗಮೇಸತ್ಯುತ್ತರೋತ್ತರಾಣಾಂ ಸತ್ತ್ವಧರ್ಮಾಣಮುತ್ಕರ್ಷಸ್ತದಾ
ವಿನಿವೃತ್ತಮಿಥ್ಯಾಪ್ರತ್ಯಯಾ ವೃತ್ತಿಃ .ನ ಪ್ರಕೃತಿವಿಕಾರಭೂತಃ
ಸ್ವತಂತ್ರೋಽನುಪಕಾರ್ಯೋಽನುಪಕಾರಕಶ್ಚೇತನೋಽಸಂಸರ್ಗಧರ್ಮಾ ಚ .

ತತೋ ವಿಪರೀತಾಶ್ಚ ಗುಣಾ ಇತಿ ಶುದ್ಧಾಧ್ಯವಸಾಯಂ ಕರೋತಿ .ಪುರುಷಶ್ಚ
ಪರೋಪಹೃತಪ್ರವೃತ್ತಿತ್ವಾತ್ತಥೈವ ಪ್ರತಿಪದ್ಯತೇ . ತದೇತದ್ ಗುಣಾನಾಂ ಪುರುಷಸ್ಯ
ಚಾಂತರಂ ದ್ವಯೋರಪಿ ನಿಶ್ಚಯಸ್ವಭಾವತ್ವಾದಸ್ಮಾತ್ಪೂರ್ವೋಕ್ತಧರ್ಮಭೇದೇಽಪಿ
ಸತಿ
ಸೂಕ್ಷ್ಮಂ ಗಂಭೀರಂದುರ್ಜ್ಞೇಯಂ .ಅತಶ್ಚ ಸೂಕ್ಷ್ಮಂಯದ್ಬುದ್ಧಿಮಾತ್ರಮವಲಂಬ್ಯ
ತದವಿಶಿಷ್ಟಾಯಾಶ್ಚೇತನಾಶಕಕ್ತೇರ್ಗ್ರಾಹ್ಯಗ್ರಾಹಕ..... .. 37..

ವ್ಯಾಖ್ಯಾತಂ ಕರಣಪರ್ವ . ಕಾರ್ಯಪರ್ವೇದಾನೀಂ ವಕ್ತವ್ಯಂ . ತಸ್ಯ ಚ
ಪುರಸ್ತಾದುದ್ದೇಶಃ
ಕೃತಃ- ಕಾರ್ಯಂ ಚ ತಸ್ಯ ದಶಧಾ ಪಂಚ ವಿಶೇಷಾ ಇತಿ .ಸಾಂಪ್ರತಂ ತು
ನಿರ್ದೇಶಂ ಕರಿಷ್ಯಾಮಃ .
ಆಹ, ಯದ್ಯೇವಂ ತಸ್ಮಾದಿದಮೇವ ತಾವದುಚ್ಯತಾಂ ಕೇ ವಿಶೇಷಾಃ, ಕೇಽವಿಶೇಷಾ
ಇತಿ .

ಉಚ್ಯತೇ-
.. ತನ್ಮಾತ್ರಾಣ್ಯವಿಶೇಷಾಃ ..
ಯಾನಿ ತನ್ಮಾತ್ರಾಣಿ ಪಂಚಾಹಂಕಾರಾದುತ್ಪದ್ಯಂತೇ ಇತಿ ಪ್ರಾಗಪದಿಷ್ಟಂ . ತೇ
ಖಲ್ವವಿಶೇಷಾಃ . ಕಾನಿ ಪುನಸ್ತನ್ಮಾತ್ರಾಣೀತ್ಯುಚ್ಯತೇ ಶಬ್ದತನ್ಮಾತ್ರಂ,
ಸ್ಪರ್ಶತನ್ಮಾತ್ರಂ, ರೂಪತನ್ಮಾತ್ರಂ, ರಸತನ್ಮಾತ್ರಂ, ಗಂಧತನ್ಮಾತ್ರಮಿತಿ .

ಕಥಂ ಪುನಸ್ತನ್ಮಾತ್ರಾಣೀತಿ ?

ಉಚ್ಯತೇ- ತುಲ್ಯಜಾತೀಯವಿಶೇಷಾನುಪಪತ್ತೇಃ .ಅನ್ಯೇ ಶಬ್ದಜಾತ್ಯಭೇದೇಽಪಿ .

ಸತಿ ವಿಶೇಷಾ ಉದಾತಾನುದಾತ್ತಸ್ವರಿತಾನುನಾಸಿಕಾದಯಸ್ತತ್ರ ನ ಸಂತಿ
ತಸ್ಮಾಚ್ಛಬ್ದತನ್ಮಾತ್ರಂ .ಏವಂ ಸ್ಪರ್ಶತನ್ಮಾತ್ರೇ ಮೃದುಕಠಿನಾದಯಃ .ಏವಂ
ರೂಪತನ್ಮಾತ್ರೇ ಶುಕ್ಲಕೃಷ್ಣಾದಯಃ . ಏವಂ ರಸತನ್ಮಾತ್ರೇ ಮಧುರಾಮ್ಲಾದಯಃ .

ಏವಂ
ಗಂಧತನ್ಮಾತ್ರೇ ಸುರಭ್ಯಾದಯಃ . ತಸ್ಮಾತ್ತಸ್ಯ ತಸ್ಯ ಗುಣಸ್ಯ ಸಾಮಾನ್ಯಮೇವಾತ್ರ,
ನ ವಿಶೇಷ ಇತಿ ತನ್ಮಾತ್ರಾಸ್ವೇತೇಽವಿಶೇಷಾಃ .
ಆಹ,ಅಥ ಕೇ ಪುನರ್ವಿಶೇಷಾ ಇತಿ ?

ಉಚ್ಯತೇ-ಯಾನಿ ಖಲು
.. ತೇಭ್ಯೋ ಭೂತಾನಿ ಪಂಚ ಪಂಚಭ್ಯಃ . ..
ಉತ್ಪದ್ಯಂತೇ
..ಏತೇ ಸ್ಮೃತಾ ವಿಶೇಷಾಃ ..
ತತ್ರ ಶಬ್ದತನ್ಮಾತ್ರಾದಾಕಾಶಂ,ಸ್ಪರ್ಶತನ್ಮಾತ್ರಾದ್ವಾಯುಃ, ರೂಪತನ್ಮಾತ್ರಾತ್ತೇಜಃ,
ರಸತನ್ಮಾತ್ರಾದಾಪಃ, ಗಂಧತನ್ಮಾತ್ರಾತ್ಪೃಥಿವೀ . ತೇಭ್ಯೋ ಭೂತಾನೀತ್ಯೇತಾವತಿ
ವಕ್ತವ್ಯೇ
ಪಂಚ ಪಂಚಭ್ಯ ಇತಿ ಗ್ರಹಣಂ ಸಮಸಂಖ್ಯಾಕತಸ್ತದುತ್ಪತ್ತಿಜ್ಞಾಪನಾರ್ಥಂ .

ತೇನೈಕೈಕಸ್ಮಾತ್ತನ್ಮಾತ್ರಾದೇಕೈಕಸ್ಯ ವಿಶೇಷಸ್ಯೋತ್ಪತ್ತಿಃ ಸಿದ್ಧಾ .
ತತಶ್ಚ ಯದನ್ಯೇಷಾಮಾಚಾರ್ಯಾಣಾಮಭಿಪ್ರೇತಂ ಏಕಲಕ್ಷಣೇಭ್ಯಸ್ತನ್ಮಾತ್ರೇಭ್ಯಃ
ಪರಸ್ಪರಾನುಪ್ರವೇಶಾದೇಕೋತ್ತರಾ ವಿಶೇಷಾಃ ಸೃಜ್ಯಂತ ಇತಿ ತತ್ಪ್ರತಿಷಿದ್ಧಂ ಭವತಿ .

ಕಿಂತರ್ಹಿ ಅಂತರೇಣಾಪಿ ತನ್ಮಾತ್ರಾನುಪ್ರವೇಶಮೇಕೋತ್ತರೇಭ್ಯೋ ಭೂತೇಭ್ಯ
ಏಕೋತ್ತರಾಣಾಂ
ಭೂತವಿಶೇಷಾಣಾಮುತ್ಪತ್ತಿಃ . ತತ್ರ ಶಬ್ದಗುಣಾಚ್ಛಬ್ದತನ್ಮಾತ್ರಾದಾಕಾಶಮೇಕಗುಣಂ,
ಶಬ್ದಸ್ಪರ್ಶಗುಣಾತ್ಸ್ಪರ್ಶತನ್ಮಾತ್ರಾದ್ದ್ವಿಗುಣೋ ವಾಯುಃ,
ಶಬ್ದಸ್ಪರ್ಶರೂಪಗುಣಾದ್ರೂಪತನ್ಮಾತ್ರಾತ್ತ್ರಿಗುಣಂ ತೇಜಃ,
ಶಬ್ದಸ್ಪರ್ಶರೂಪರಸಗುಣಾದ್ರಸತನ್ಮಾತ್ರಾಚ್ಚತುರ್ಗುಣಾ ಆಪಃ,
ಶಬ್ದಸ್ಪರ್ಶರೂಪರಸಗಂಧಾದ್ ಗಂಧತನ್ಮಾತ್ರಾತ್ಪಂಚಗುಣಾ ಪೃಥಿವೀ .

ಅತ್ರ ಚ ವಾಯೋಃ ಶೀತಃ ಸ್ಪರ್ಶ ಅಪಾಂ ಚ, ತೇಜಸ ಉಷ್ಣಃ,ಅನುಷ್ಣಾಶೀತಃ
ಪೃಥಿವ್ಯಾಃ . ರೂಪಂ ಚ ಶುಕ್ಲಂ ಭಾಸ್ವರಂ ಚ ತೇಜಸೋಽಪಾಂ ಚ, ಕೃಷ್ಣಂ
ಪೃಥಿವ್ಯಾಃ .ರಸೋಮಧುರೋಽಪಾಂ,ಸಾಧಾರಣಃ ಪೃಥಿವ್ಯಾಃ .ಗಂಧಸ್ತು ಪಾರ್ಥಿವ
ಏವ ತದವಯವಾನುಪ್ರವೇಶಾದ್ಭೂತಾಂತರೇಷೂಪಲಭ್ಯತೇ . ಇತ್ಯೇತೇ
ಪೃಥಿವ್ಯಾದೀನಾಂ
ಧರ್ಮಾಃ .ಅನ್ಯೇ ಚ ಪರಸ್ಪರಾನುಗ್ರಾಹಕಾಃ . ಕೇ ಪುನಸ್ತ ಇತ್ಯಾಹ-

ಆಕಾರೋ ಗೌರಾಂ ರೌಕ್ಷ್ಯಂ ವರಣಂ ಸ್ಥೈರ್ಯಮೇವ ಚ .

ಸ್ಥಿತಿಭೇದಃ ಕ್ಷಮಾ ಕೃಷ್ಣಚ್ಛಾಯಾ ಸರ್ವೋಪಭೋಗ್ಯತೇ ..

ಇತಿ ತೇ ಪಾರ್ಥಿವಾ ಧರ್ಮಾಸ್ತದ್ವಿಶಿಷ್ಟಾಸ್ತಥಾ ಪರೇ .

ಜಲಾಗ್ನಿಪವನಾಕಾಶವ್ಯಾಪಕಾಸ್ತಾನ್ನಿಬೋಧತ ..

ಸ್ನೇಹಃ ಸೌಕ್ಷ್ಮ್ಯಂ ಪ್ರಭಾ ಶೌಕ್ಲ್ಯಂ ಮಾರ್ದವಂ ಗೌರವಂ ಚಯತ್ .

ಶೈತ್ಯಂ ರಕ್ಷಾ ಪವಿತ್ರತ್ವಂ ಸಂತಾನಶ್ಚೌದಕಾ ಗುಣಾಃ ..
ಊರ್ಧ್ವಗಂ ಪಾವಕಂ ದಗ್ಧೃ ಪಾಚಕಂ ಲಘು ಭಾಸ್ವರಂ .

ಪ್ರಧ್ವಂಸ್ಯೋಜಸ್ವಿತಾ ಜ್ಯೋತಿಃ ಪೂರ್ವಾಭ್ಯಾಂ ಸವಿಲಕ್ಷಣಂ ..

ತಿರ್ಯಗ್ಗತಿಃ ಪವಿತ್ರತ್ವಮಾಕ್ಷೇಪೋ ನೋದನಂ ಬಲಂ .

ರೌಕ್ಷ್ಯಮಚ್ಛಾಯತಾ ಶೈತ್ಯಂ ವಾಯೋರ್ಧರ್ಮಾಃ ಪೃಥಗ್ವಿಧಾಃ ..
ಸರ್ವತೋಗತಿರವ್ಯೂಹೋ ವಿಷ್ಕಂಭಶ್ಚೇತಿ ತೇ ತ್ರಯಃ .
ಆಕಾಶಧರ್ಮಾ ವಿಜ್ಞೇಯಾಃ ಪೂರ್ವಧರ್ಮವಿರೋಧಿನಃ ..
ಸಂಹತಾನಾಂ ತು ಯತ್ಕಾರ್ಯಂ ಸಾಮಾನ್ಯಂ ತೇ ಗವಾದಯಃ .
ಇತರೇತರಧರ್ಮೇಭ್ಯೋ ವಿಶೇಷಾನ್ನಾತ್ರ ಸಂಶಯಃ ..
ತತ್ರಾಕಾರಾದಿಧರ್ಮೈಃ ಪೃಥಿವ್ಯಾ ಲೋಕಸ್ಯ ಚೋಪಕ್ರಿಯತೇ ಭೂತಾಂತರಾಣಾಂ
ಚ . ತತ್ರಾಕಾರಾತ್ತಾವತ್ ಗವಾದೀನಾಂ ಘಟಾದೀನಾಂ ಚಾಕಾರನಿರ್ವೃತ್ತಿಃ
ಗೌರವಾದೇಷಾಮವಸ್ಥಾನಂ . ರೌಕ್ಷ್ಯಾದಪಾಂ ಸಂಗ್ರಹೋ ವೈಶದ್ಯಂ ಚ
ಭೂತಾನಾಂ .ವರಣಾದನಭಿಪ್ರೇತಾನಾಂ ಛಾದನಂ .ಸ್ಥೈರ್ಯಾದ್ವೃತ್ತಿಃ

ಪ್ರಜಾನಾಂ ಭೂತಾಂತರಾಣಾಂ ಚ .ಸ್ಥಿತೇರ್ಮಾತ್ರಾದಿಸನ್ನಿಧಾನಾದ್ಯನುಗ್ರಹಃ .
ಭೇದಾದ್ಘಟಾದಿನಿಷ್ಪತ್ತಿಃ .ವ್ಯೂಹಶ್ಚಾವಯವಾನಾಂ .ಕ್ಷಾಂತೇರುಪಭೋಗಭೋಗ್ಯತಾ
.

ಕೃಷ್ಣಚ್ಛಾಯತ್ವಾದ್ರಾತ್ರಿಸಂಪಚ್ಛಾಯಾಕಾರ್ಯಪ್ರಸಿದ್ಧಿಶ್ಚ .
ಸರ್ವೋಪಭೋಗ್ಯತ್ವಾತ್ಸರ್ವಭೂತಾನುಗ್ರಹಃ .ಏವಂಸ್ನೇಹಾದಿಭಿರ್ಲೋಕಸ್ಯೋಪಕಾರಃ
ಕ್ರಿಯತೇ
ಭೂತಾಂತರಾಣಾಂ ಚ . ಸ್ನೇಹಾದ್ರೂಪಸಂಪದ್ವಾಯುಪ್ರತೀಕಾರೋಽಗ್ನಿಶಮನಂ
ಸಂಗ್ರಹಶ್ಚ
ಪೃಥಿವ್ಯಾಃ .ಸೌಕ್ಷ್ಮ್ಯಾದನುಪ್ರವೇಶಃ . ಶೌಕ್ಲ್ಯಾಚ್ಚಂದ್ರಾದ್ವಿನಿರ್ವೃತ್ತಿಃ .
ಮಾರ್ದವಾತ್ಸ್ನಾನಾವಗಾಹನಮೇಕಕ್ರಿಯಾ ಕಠಿನಾನಾಂ ಚಾವನಾಮನಂ .

ಗೌರವಾತ್ಸಂತಾನಾಚ್ಚ
ಭೂತಾನುಗ್ರಹಾರ್ಥಂ ಸ್ರೋತಸ್ತ್ವಂ . ಶೈತ್ಯಾದುಷ್ಣಪ್ರತೀಕಾರಃ . ರಕ್ಷಾತಃ ಪ್ರಜಾಸು
ಘೋರಶಮನಂ .ಪವಿತ್ರತ್ವಾದ್ಧರ್ಮೋಪಚಯಃ ಶೌಚವಿಧಿರಲಕ್ಷ್ಯೋಪಘಾತಶ್ಚ .
ಸಂತಾನಾದ್ದ್ರವ್ಯಸಂಘಾತಃ . ತಥೋರ್ಧ್ವಗತ್ಯಾದಿಭಿರ್ಧರ್ಮಮಾತ್ರೈಸ್ತೇಜಸಾಂ
ಲೋಕಸ್ಯ ಚೋಪಕ್ರಿಯತೇಭೂತಾಂತರಾಣಾಂಚ .ಊರ್ಧ್ವಗತೇಃ ಪಾಕಪ್ರಕಾಶಸಿದ್ಧಿಃ
.

ಪಾವಕತ್ವಾದ್ ದ್ರವ್ಯಶೌಚಂ ಚ .ದಾಹಕತ್ವಾತ್ಕ್ಷಾರೋತ್ಪತ್ತಿಃ . ಶೀತಪ್ರತೀಕಾರೋ
ನಭಸಶ್ಚೋಷ್ಣತ್ವಂ ಶಬ್ದನಿಷ್ಪತ್ತ್ಯರ್ಥಂ .ಪಾಚಕತ್ವಾತ್ಸ್ವೇದ್ಯ
ಸ್ವೇದನಮನ್ನಪಕ್ತಿಃ ಪೃಥಿವ್ಯವಯವಾನಾಂ ಕ್ರಿಯಾಯೋಗ್ಯತಾ,ತಥಾಬಾಹ್ಯಾಂತರಪರಿಣಾಮಃ,
ರಸಲೋಹಿತಮಾಂಸಸ್ನಾಯ್ವಸ್ಥಿಮಜ್ಜಾಶುಕ್ರಾಣಾಂ ಲಾಘವಾದ್ದಾಹ್ಯಾತಿಕ್ರಮಃ .
ಭಾಸ್ವರತ್ವಾದ್ದ್ರವ್ಯಾಂತರಪ್ರಕಾಶನಂ .ಪ್ರಧ್ವಂಸಿತ್ವಾದ್ದಗ್ಧಪಕ್ವಾನಾಮುಪಭೋಗಃ .
ತೈಜಸಃ ಪ್ರಜಾಪಾಲನಂ .ತಥಾ ತಿರ್ಯಕ್ಪಾತಾದಿಭಿರ್ಧರ್ಮೈರ್ವಾಯುನಾ ಲೋಕಸ್ಯ
ಚೋಪಕಾರಃ
ಕ್ರಿಯತೇ ಭೂತಾಂತರಾಣಾಂ ಚ . ತಿರ್ಯಕ್ಪಾತಾದ್ದೃಷ್ಟಿವಿಕ್ಷೇಪೋ ಗಂಧಸಂವಹನಂ
ಚ .ಪವಿತ್ರತ್ವಾತ್ಪೂತಿದ್ರವ್ಯಪವನಂ .ಆಕ್ಷೇಪನೋದನಾಭ್ಯಾಮುತ್ಕರ್ಷಃ
ಪ್ರಥಮಂ ಧರ್ಮಾಂಭಸಃ .ವ್ಯೂಹಶ್ಚ ಶರೀರೇ ರಸಾದೀನಾಂ ಧಾತೂನಾಂ ಚ .

ಅಗ್ನೇಶ್ಚೋಪಧ್ಮಾನಮಭಿಧಾತಶ್ಚಾಕಾಶಸ್ಯ .ಬಲಾತ್ಸಮೀಕರಣಂ ಸರ್ವೇಷಾಂ .

ರೌಕ್ಷ್ಯಾದ್ವಿಶೋಷಣಂ .ಅಚ್ಛಾಯತ್ವಾದಹೋರಾತ್ರಪ್ರಸಿದ್ಧಿಃ . ಶೈತ್ಯಾದುಷ್ಣಪ್ರತೀಕಾರಃ
.

ತಥಾ ಸರ್ವತೋಗತ್ಯಾದಿಭಿರ್ಧರ್ಮೈರ್ನಭಸಾ ಲೋಕಸ್ಯೋಪಕಾರಃ ಕ್ರಿಯತೇ

ಭೂತಾಂತರಾಣಾಂಚ .ಸರ್ವತೋಗತೇಃ ಸಮಂತಾತ್ತುಲ್ಯದೇಶಶ್ರವಣನಾಮೇಕಶ್ರುತಿತ್ವಂ
.

ಅವ್ಯೂಹವಿಷ್ಕಂಭಾಭ್ಯಾಂ ಸರ್ವೇಷಾಮವಕಾಶತಾದಾನಮಿತ್ಯುಕ್ತಾಃ ಪೃಥಿವ್ಯಾದಯಃ
.

ಏತೇ ವಿಶೇಷಾ ಇತ್ಯುಚ್ಯಂತ ಇತಿ .

ಆಹ, ಕಥಂ ಪುನರೇತೇ ವಿಶೇಷಾ ಇತ್ಯುಚ್ಯಂತೇ ?

ಯಸ್ಮಾತ್
.. ಶಾಂತಾ ಘೋರಾಶ್ಚ ಮೂಢಾಶ್ಚ .. 38 ..

ತತ್ರ ಶಾಂತಾಸ್ತಾವತ್ಸ್ವಸಂಸ್ಕಾರವಿಶೇಷಯೋಗಾತ್ತತ್ಸನ್ನಿಧೌ ಪ್ರಸಾದಾದಿಧರ್ಮೋತ್ಪತ್ತೇಃ
.

ಘೋರಾಸ್ತು ಶೇಷಾದಿಧರ್ಮನಿಮಿತ್ತತ್ವಾತ್ .ಮೂಢಾಶ್ಚ ವರಣಾದಿಧರ್ಮಹೇತುತ್ವಾತ್
.

ತನ್ಮಾತ್ರಾಣಿ ಪುನರಶಾಂತಘೋರಮೂಢಾನಿ ಅತೋಽವಿಶೇಷಾ ಇತ್ಯುಚ್ಯಂತೇ .

ತದೇತೇ ಯಥಾ
ವ್ಯಾಖ್ಯಾತಾ ಅವಿಶೇಷಾ ವಿಶೇಷಾಃ ಪುರುಷಾರ್ಥಸಿದ್ಧ್ಯರ್ಥಂ ಬಹುಧಾ
ವ್ಯವತಿಷ್ಠಂತೇ .

ಕಸ್ಮಾತ್ ?ನ ಹ್ಯೇತೇಷಾಮೇಕಧಾಽವಸ್ಥಾನೇ ಪುರುಷಾರ್ಥಃ ಸಿದ್ಧ್ಯತೀತಿ .. 38..

ಕಾರಿಕಾ 39

ಆಹ, ಅತಿಸಾಮಾನ್ಯೋಕ್ತಮಿದಮಿತ್ಯತೋ ನ ಪ್ರತಿಪದ್ಯಾಮಹೇ . ತಸ್ಮಾದ್ವಕ್ತವ್ಯಂ
ಕಥಂ
ವಿಶೇಷಣಾಮವಸ್ಥಾನಮಿತಿ ?

ಉಚ್ಯತೇ-
..ಸೂಕ್ಷ್ಮಾ ಮಾತಾಪಿತೃಜಾಃ ಸಹ ಪ್ರಭೂತೈಸ್ತ್ರಿಧಾ ವಿಶೇಷಾಃ ಸ್ಯುಃ . ..
ತತ್ರ ಸೂಕ್ಷ್ಮಾ ನಾಮ ಚೇಷ್ಟಾಶ್ರಿತಂ ಪ್ರಾಣಾಷ್ಟಕಂ ಸಂಸರತಿ .ಮಾತೃಪಿತೃಜಾಸ್ತು
ದ್ವಿವಿಧಾಃ .ಜರಾಯುಜಾ ಅಂಡಜಾಶ್ಚ . ತೇಷಾಂ ಕೋಶೋಪಹೃತಾಃ ಕೋಶಾಃ
ಲೋಮರುಧಿರಮಾಂಸಾಸ್ಥಿಸ್ನಾಯುಶುಕ್ರಲಕ್ಷಣಃ .ತತ್ರ ಲೋಮರುಧಿರಮಾಂಸಾನಾಂ
ಮಾತೃತಃ
ಸಂಭವಃ .ಅಸ್ಥಿಸ್ನಾಯುಶುಕ್ರಾಣಾಂ ಪಿತೃತಃ . ತತ್ರೈವಾಶಿತಪೀತಾಧ್ಯಾಸಾ ದಷ್ಟೌ
ಕೋಶಾನಪರೇ ವ್ಯಾಚಕ್ಷತೇ .

ಕಥಂ ಪುನರೇಷಾಂ ಕೋಶತ್ವಂ ?

ಆವೇಷ್ಟನಸಾಮರ್ಥ್ಯಾತ್ .ಯಥಾ ಕೋಶಕಾರಃ ಕೋಶೇನಾವೇಷ್ಟಿತೋಽಸ್ವತಂತ್ರಃ,
ಏವಂ
ಸೂಕ್ಷ್ಮಶರೀರಂ ಸಪ್ರಾಣಮೇತೈರಾವೇಷ್ಟಿತಮಸ್ವತಂತ್ರಂ ತತ್ತತ್ಕರ್ಮೋಪಚಿನೋತಿ .

ಪ್ರಭೂತಾಸ್ತೂದ್ಭಿಜ್ಜಾಃ ಸ್ವೇದಜಾಶ್ಚ
ತದೇತೈಸ್ತ್ರಿವಿಧೈರ್ದೈವಮಾನವತೈರ್ಯಗ್ಯೋನಲಕ್ಷಣಸ್ತ್ರಿವಿಧೋ ಭೂತಸರ್ಗ
ಆರಭ್ಯತೇ . ತತ್ರ ದೇವಾನಾಂ ಚತುರ್ವಿಧಂ ಶರೀರಂ ಪ್ರಧಾನಾನುಗ್ರಹಾತ್,ಯಥಾ
ಪರಮರ್ಷೇರ್ವಿರಿಂಚಸ್ಯ ಚ . ತತ್ಸಿದ್ಧಿಭ್ಯೋ ಯಥಾ ಬ್ರಹ್ಮಣಃ ಪುತ್ರಾಣಾಂ
ತತ್ಪುತ್ರಪುತ್ರಾಣಾಂ ಚ .ಮಾತಾಪಿತೃತೋ ಯಥಾಽದಿತೇಃ ಕಶ್ಯಪಸ್ಯ ಚ ಪುತ್ರಾಣಾಂ
.

ಕೇವಲಾದ್ವಾ ಯಥಾ ಪಿತೃತೋ ಮಿತ್ರಾವರುಣಾಭ್ಯಾಂ ವಶಿಷ್ಠಸ್ಯ . ಮನುಷ್ಯಾಣಾಂ
ತು
ಜರಾಯುಜಂ .ಧರ್ಮಶಕ್ತಿವಿಶೇಷಾತ್ತು ಕಸ್ಯಚಿದನ್ಯಥಾಽಪಿ ಭವತಿ .ಯಥಾ
ದ್ರೋಣಕೃಪಕೃಪೀಧೃಷ್ಟದ್ಯುಮ್ನಾದೀನಾಂ . ತಿರ್ಯಗ್ಯೋನೀನಾಮಪಿ ಚತುರ್ವಿಧಂ
ಜರಾಯುಜಂ ಗವಾದೀನಾಮಂಡಜಂ ಚೈವ ಪಕ್ಷಿಣಾಂ .

ತೃಣಾದೇಶ್ಚೋದ್ಭಿಜ್ಜಂ ಕ್ಷುದ್ರಜಂತೂನಾಂ ಸ್ವೇದಜಂ ಸ್ಮೃತಂ ..

ಏವಂ ತ್ರಿವಿಧಾ ವಿಶೇಷಾ ವ್ಯಾಖ್ಯಾತಾಃ .
ತತ್ರ ಕೇಚಿನ್ನಿಯತಾಃ ಕೇಚಿದನಿಯತಾ ಇತ್ಯಾಹ- ಕೇ ಪುನರತ್ರ ನಿಯತಾಃ, ಕೇ
ವಾಽನಿಯತಾಃ ?
..ಸೂಕ್ಷ್ಮಾಸ್ತೇಷಾಂ ನಿಯತಾ ಮಾತಾಪಿತೃಜಾ ನಿವರ್ತಂತೇ .. 39 ..

ಸೂಕ್ಷ್ಮಾ ಆಸರ್ಗಪ್ರಲಯಾನ್ನಿತ್ಯಾಃ ಮಾತೃಪಿತೃಜಾ ನಿವರ್ತಂತೇ .ಸಹ ಪ್ರಭೂತೈರಿತಿ
ವರ್ತತೇ . ಕೇಚಿತ್ತು ಪ್ರಭೂತಗ್ರಹಣೇನ ಬಾಹ್ಯಾನಾಮೇವ ವಿಶೇಷಾಣಾಂ
ಗ್ರಹಣಮಿಚ್ಛಂತಿ .

ತೇಷಾಮುದ್ಭಿಜ್ಜಸ್ವೇದಜಯೋರಗ್ರಹಣಂ . ತಸ್ಮಾದುಭಯಥಾ ಪ್ರಭೂತಾ
ಇತ್ಯೇತದನವದ್ಯಂ
.

ಆಹ,ಸೂಕ್ಷ್ಮಾಭಿಧಾನಮಪ್ರಸಿದ್ಧತ್ವಾತ್ .ಮಾತಾಪಿತೃಜಾಶ್ಚ ಪ್ರಭೂತಾಶ್ಚ
ಇತ್ಯತೋ ಯುಕ್ತ ಏಷಾಂ ಪರಿಗ್ರಹಃ .ಸೂಕ್ಷ್ಮಾಸ್ತ್ವಪ್ರಸಿದ್ಧಾ . ತಸ್ಮಾದ್ವಕ್ತವ್ಯಂ
ಕಥಮೇಷಾಮುತ್ಪತ್ತಿರಸ್ತಿತ್ವಂ ವೇತಿ ?

ಉಚ್ಯತೇ-ಪೂರ್ವಸರ್ಗೇ ಪ್ರಕೃತೇರುಪಪನ್ನಾನಾಂ ಪ್ರಾಣಿನಾಂ
ಸತ್ತ್ವಧರ್ಮೋತ್ಕರ್ಷಾದಂತರೇಣ ದ್ವಯಸಮಾಪತ್ತಿಂ ಮನಸೈವಾಪತ್ಯಮನ್ಯದ್ವಾ
ಯಥೇಪ್ಸಿತಂ

ಪ್ರಾದುರ್ಬಭೂವ . ಪ್ರಿಯಂ ಖಲ್ವಪಿ ಚಕ್ಷುಷಾ ನಿರೀಕ್ಷ್ಯ ಕೃತಾರ್ಥಮಾತ್ಮಾನಂ
ಮನ್ಯತೇ .

ತಸ್ಯಾಮಪಿ ಕ್ಷೀಣಾಯಾಂ ವಾಕ್ಸಿದ್ಧಿರ್ಬಭೂವ .ಅಭಿಭಾಷ್ಯ ಪ್ರಾಣಿನೋಯದಿಚ್ಛಂತಿ
ತದಾಪಾದಯಂತಿ .ತದದ್ಯಾಪ್ಯನುವರ್ತತೇ-ಯಚ್ಛಂಖೀವಿರುತೇನಾಪತ್ಯಂಬಿಭರ್ತಿ
.

ಪ್ರಿಯಂಖಲ್ವಪಿಸಂಭಾಷ್ಯಮಹತೀಂಪ್ರೀತಿಮನುಭವತಿ .ತಸ್ಯಾಮುಪಕ್ಷೀಣಾಯಾಂ
ಹಸ್ತಸಿದ್ಧಿರ್ಬಭೂವ .ಸಂಸ್ಪೃಶ್ಯ ಪಾಣಿಮೀಪ್ಸಿತಮರ್ಥಮುಪಪಾದಯಂತಿ .

ತದೇತದದ್ಯಾಪ್ಯನುವರ್ತತೇ-ಯತ್ಪ್ರಿಯಂ ಚಿರಾದಾಲೋಕ್ಯ ಪಾಣೌ ಸಂಸ್ಪೃಶ್ಯ
ಪ್ರೀತಿರ್ಭವತಿ .ಅಸ್ಯಾಮುಪಕ್ಷೀಣಾಯಾಮಾಶ್ಲೇಷಸಿದ್ಧಿರ್ಬಭೂವ .ಆಲಿಂಗನೇನ
ಪ್ರಾಣಿನ ಈಪ್ಸಿತಂ ಲಭಂತೇ . ತದೇತದದ್ಯಾಪ್ಯನುವರ್ತತೇ-ಯತ್ಪ್ರಿಯಮಾಲಿಂಗ್ಯ
ನಿರ್ವೃತ್ತಿರ್ಭವತಿ . ತಸ್ಯಾಮುಪಕ್ಷೀಣಾಯಾಂ ದ್ವಂದ್ವಸಿದ್ಧಿರಾರಬ್ಧಾ .ಸ್ತ್ರೀಪುಂಸೌ
ಸಂಧೃಷ್ಯಾಪತ್ಯಮುತ್ಪಾದಯೇತಾಂ ಮಮೇದಂ ಮಮೇದಮಿತಿ ಚ ಪರಿಗ್ರಹಾಃ
ಪ್ರವೃತ್ತಾಃ .
ಏತಸ್ಮಿನ್ನೇವಾವಸರೇ ಸಂಸಾರೋ ವರ್ಣ್ಯತೇ .

ತತ್ರ ಚಾಚಾರ್ಯಾಣಾಂ ವಿಪ್ರತಿಪತ್ತಿಃ .ಪಂಚಾಧಿಕರಣಸ್ಯ
ತಾವದ್ವೈವರ್ತಂ ಶರೀರಂ ಮಾತಾಪಿತೃಸಂಸರ್ಗಕಾಲೇ ಕರಣಾವಿಷ್ಟಂ
ಶುಕ್ರಶೋಣಿತಮನುಪ್ರವಿಶತಿ . ತದನುಪ್ರವೇಶಾಚ್ಚ ಕಲಲಾದಿಭಾವೇನ
ವಿವರ್ಧತೇ .ವ್ಯೂಢಾವಯವಂ ತೂಪಲಬ್ಧಪ್ರತ್ಯಯಂ ಮಾತುರುದರಾನ್ನಿಸ್ಸೃತ್ಯ
ಯೌ ಧರ್ಮಾಧರ್ಮೌ ಷಟ್ಸಿದ್ಧ್ಯುಪಭೋಗಕಾಲೇ ಕೃತೌ ತದ್ವಶಾದವತಿಷ್ಠತೇ .

ಯಾವತ್ತತ್ಕ್ಷಯಾಚ್ಛರೀರಪಾತಸ್ತಾವತ್ .ಯದಿ ಧರ್ಮಸಂಸ್ಕೃತಂ ಕರಣಂ ತತೋ
ದ್ಯುದೇಶಂ ಸೂಕ್ಷ್ಮಶರೀರೇಣ ಪ್ರಾಪ್ಯತೇ, ತದ್ವಿಪರ್ಯಯಾತ್ತು ಯಾತನಾಸ್ಥಾನಂ
ತಿರ್ಯಗ್ಯೋನಿಂ
ವಾ,ಮಿಶ್ರೀಭಾವೇನಮಾನುಷ್ಯಂ .ಏವಮಾತಿವಾಹಿಕಂಸೂಕ್ಷ್ಮಶರೀರಮಿಂದ್ರಿಯಾಣಾಂ
ಧಾರಣಪ್ರಾಪಣಸಮರ್ಥಂ ನಿತ್ಯಂ ಬಾಹ್ಯೇನಾಪಾಯಿನಾ ಪರಿವೇಷ್ಟ್ಯತೇ
ಪರಿತ್ಯಜ್ಯತೇ ಚ .

ಪತಂಜಲೇಸ್ತು ಸೂಕ್ಷ್ಮಶರೀರಂಯತ್ಸಿದ್ಧಿಕಾಲೇ ಪೂರ್ವಮಿಂದ್ರಿಯಾಣಿ ಬೀಜದೇಶಂ
ನಯತಿ
ತತ್ರ ತತ್ಕೃತಾಶಯವಶಾತ್ ದ್ಯುದೇಶಂ ಯಾತನಾಸ್ಥಾನಂ ವಾ ಕರಣಾನಿ ವಾ
ಪ್ರಾಪಯ್ಯ
ನಿವರ್ತತೇ . ತತ್ರ ಚೈವಂ ಯುಕ್ತಾಶಯಸ್ಯ ಕರ್ಮವಶಾದನ್ಯದುತ್ಪದ್ಯತೇ
ಯದಿಂದ್ರಿಯಾಣಿ

ಬೀಜದೇಶಂ ನಯತಿ ತದಪಿ ನಿವರ್ತತೇ, ಶರೀರಪಾತೇ ಚಾನ್ಯದುತ್ಪದ್ಯತೇ .

ಏವಮನೇಕಾನಿ
ಶರೀರಾಣಿ .ವಿಂಧ್ಯವಾಸಿನಸ್ತು ವಿಭುತ್ವಾದಿಂದ್ರಿಯಾಣಾಂ ಬೀಜದೇಶೇ ವೃತ್ತ್ಯಾ ಜನ್ಮ
.

ತತ್ತ್ಯಾಗೋ ಮರಣಂ . ತಸ್ಮಾನ್ನಾಸ್ತಿ ಸೂಕ್ಷ್ಮಶರೀರಂ . ತಸ್ಮಾನ್ನಿರ್ವಿಶೇಷಃ ಸಂಸಾರ
ಇತಿ ಪಕ್ಷಃ .ಏಷಾ ಸೂಕ್ಷ್ಮಶರೀರಸ್ಯೋತ್ಪತ್ತಿಃ .. 39..

ಕಾರಿಕಾ 40

ಆಹ,ಏವಮನೇಕನಿಶ್ಚಯೇಷ್ವಾಚಾರ್ಯೇಷು ಭವತಃ ಕಾ ಪ್ರತಿಪತ್ತಿರಿತಿ ?

ಉಚ್ಯತೇ-ಯತ್ತಾವತ್ಪತಂಜಲಿರಾಹ ಸೂಕ್ಷ್ಮಶರೀರಂ ವಿನಿವರ್ತತೇ
ಪುನಶ್ಚಾನ್ಯದುತ್ಪದ್ಯತೇ, ತತ್ ಸೂಕ್ಷ್ಮಾಸ್ತೇಷಾಂ ನಿಯತಾ ಇತಿ
ವಚನಾದಸ್ಮಾಭಿರ್ನಾಭ್ಯುಪಗಮ್ಯತೇ . ತಸ್ಮಾತ್
..ಪೂರ್ವೋತ್ಪನ್ನಮಸಕ್ತಂ ನಿಯತಂ ಮಹದಾದಿಸೂಕ್ಷ್ಮಪರ್ಯಂತಂ .

ಸಂಸರತಿ ನಿರುಪಭೋಗಂ ಭಾವೈರಧಿವಾಸಿತಂ ಲಿಂಗಂ .. 40 ..

ತತ್ರ ಪೂರ್ವೋತ್ಪನ್ನಮಿತ್ಯನೇನ ಮಹದಾದೇಃ ಸೂಕ್ಷ್ಮಪರ್ಯಂತಸ್ಯ
ಲಿಂಗಸ್ಯಾಸರ್ಗಪ್ರಲಯಾನ್ನಿತ್ಯತ್ವಮಾಹ .ಅಸಕ್ತಮಿತ್ಯನೇನ
ಗೂಢಸ್ಥಿರಬೀಜಾನುಪ್ರವೇಶಮಾಚಷ್ಟೇ .ನ ಹಿ ಲಿಂಗಂ ಕ್ವಚಿದ್ವ್ಯಾಹನ್ಯತೇ,
ಕಿಂ ತರ್ಹಿ ಲಿಕ್ಷಾದಿ ಬೀಜಮಪ್ಯಾವಿಶತಿ .ಬದರಗೋಲಮಪಿ ಭಿತ್ವಾ ಪ್ರವಿಶತಿ .

ನಿಯತಮಿತ್ಯನೇನ ಪ್ರತಿಪುರುಷವ್ಯವಸ್ಥಾಂ ಪ್ರತಿಜಾನಾತಿ .ಸಾಧಾರಣೋ
ಹಿ ಮಹಾನ್ಪ್ರಕೃತಿತ್ವಾದಿತಿ ವಾರ್ಷಗಣಾನಾಂ ಪಕ್ಷಃ .ಮಹದಾದೀತ್ಯನೇನ
ಪ್ರಾಣಾಷ್ಟಕಂ ಪರಿಗೃಹ್ಣಾತಿ ಪೂರ್ವಾತ್ಮಾನಃ ಪ್ರಾಣಾದ್ಯಾಶ್ಚ ಪಂಚ ವಾಯವ ಇತಿ .

ಸೂಕ್ಷ್ಮಪರ್ಯಂತಮಿತಿತತ್ತ್ವಾಂತರಪ್ರತಿಷೇಧಮಾಹ,ಏತಾವದೇವನಾತೋಽನ್ಯದಿತಿ
.

ಸಂಸರತೀತಿ ಗತಿಮಾಚಷ್ಟೇ, ತತಶ್ಚಾವಿಭುತ್ವಾದ್ ಬೀಜಾವೇಶತ್ಯಾಗೌ
ಪ್ರಖ್ಯಾತೋ ಭವತಃ .ನಿರುಪಭೋಗಮಿತಿ ಶರೀರಾಂತರಸ್ಯಾವಕಾಶಂ
ಕರೋತಿ .ಸೂಕ್ಷ್ಮಶರೀರಸ್ಯ ಹ್ಯುಪಭೋಗಸಾಮರ್ಥ್ಯೇಽಭ್ಯುಪಗಮ್ಯಮಾನೇ
ಶರೀರಾಂತರಸ್ಯ ನಿರವಕಾಶತ್ವಾದನುತ್ಪತ್ತಿಪ್ರಸಂಗಃ ಸ್ಯಾತ್ .

ಭಾವೈರಧಿವಾಸಿತಮಿತ್ಯನೇನಭಾವಾಷ್ಟಕಪರಿಗ್ರಹಂದ್ಯೋತಯತಿ .ಬುದ್ಧಿರೂಪೈರಿಹ
ಧರ್ಮಾದಿಭಿರಧಿವಾಸಿತಂ . ತತ್ಸಾಮರ್ಥ್ಯಾತ್ಸರ್ವತ್ರಾಪ್ರತಿಹತಂ ಪ್ರಾಣಾಷ್ಟಕಂ
ಸೂಕ್ಷ್ಮಶರೀರೇಽವಸ್ಥಾನಗಮನಮಾತ್ರಫಲೇ ವ್ಯವಸ್ಥಿತಂ .ದ್ಯುತಿರ್ಯಕ್ಪ್ರೇತೇಷು

ಸಂಸರತೀತಿ ತೇನೈವ ಚಾರ್ಥಸಿದ್ಧೌ ಶರೀರಾಂತರಪರಿಕಲ್ಪನಾಽನರ್ಥಕ್ಯಮತೋ
ನ ಬಹೂನಿ ಶರೀರಾಣಿ .. 40..

ಕಾರಿಕಾ 41

ಯತ್ಪುನರೇತದುಕ್ತಂ-ವಿಭುತ್ವಾದಿಂದ್ರಿಯಾಣಾಂ ಸ್ವಾತ್ಮನ್ಯವಸ್ಥಾನಂ
ವೃತ್ತಿಲಾಭೋ ವೃತ್ತಿನಿರೋಧಶ್ಚ ಸಂಸಾರ ಇತಿ,ಅಯುಕ್ತಮೇತತ್ . ಕಸ್ಮಾತ್
?ವಿಭುತ್ವಾಸಿದ್ಧೇಃ .ನ ಹಿ ವಿಭುತ್ವಮಿಂದ್ರಿಯಾಣಾಂ ಕಶ್ಚಿದಭ್ಯುಪಗಚ್ಛತಿ .

ಕಿಂ ಕಾರಣಂ ? ಸತತೋಪಲಬ್ಧಿಪ್ರಸಂಗಾತ್ .ಯುಗಪದುಪಲಬ್ಧಿಪ್ರಸಂಗಾಚ್ಚ .
ಕಾರ್ಯಕರಣಪುರುಷಾಣಾಂ ಹಿ ವಿಭುತ್ವೇ ಸತತೋಪಲಬ್ಧಿಪ್ರಸಂಗಃ .

ವಿಷಯಾಣಾಂ
ಪ್ರತಿಬಂಧಾಭಾವಾತ್ಪ್ರಸಜ್ಯತೇ .ಪ್ರಾತ್ಪ್ಯವಿಶೇಷಾಚ್ಚ ಸರ್ವವಿಶೇಷಾಣಾಂ
ಯುಗಪದುಪಲಬ್ಧಿಪ್ರಸಂಗಃ .ವ್ಯವಹಿತವಿಷಯಗ್ರಹಣಂ ಚ .ಸರ್ವತ್ರ
ಸನ್ನಿಧಾನಾತ್ಸನ್ನಿಕೃಷ್ಟವಿಪ್ರಕೃಷ್ಟಯೋಃ ಪ್ರತ್ಯಕ್ಷಾನುಮಾನಾಗಮಾನಾಂ ಚಾವಿಶೇಷಃ
ಪ್ರಸಜ್ಯತೇ .ವೃತ್ತಿವಿಶೇಷಾತ್ತದ್ವಿಶೇಷ ಇತಿ ಚೇತ್ ನ,ಹೇತ್ವಭಾವಾತ್ .

ವಿಭೂನಾಮಿಹಾಸ್ತಿ ವೃತ್ತಿವಿಶೇಷ ಇತ್ಯತ್ರ ಹೇತುರನುಕ್ತಃ . ತಸ್ಮಾನ್ನ ಕರಣಾನಾಂ
ವಿಭುತ್ವಮುಪಪದ್ಯತೇ . ತಸ್ಮಾತ್
..ಚಿತ್ರಂ ಯಥಾಽಽಶ್ರಯಮೃತೇ ಸ್ಥಾಣ್ವಾದಿಭ್ಯೋ ವಿನಾ ಯಥಾ ಚ್ಛಾಯಾ .

ತದ್ವದ್ವಿನಾ ವಿಶೇಷೈರ್ನ ತಿಷ್ಠತಿ ನಿರಾಶ್ರಯಂ ಲಿಂಗಂ .. 41 ..

ಯಥಾ ಹಿ ಚಿತ್ರಸ್ಯ ಕುಡ್ಯಮೃತೇಽವಸ್ಥಾನಂ ನಾಸ್ತಿ,ಸ್ಥಾಣುಪುರುಷಾದಿಭ್ಯೋ ವಾ
ವಿನಾ ಚ್ಛಾಯಾಯಾಃ ತದ್ವದ್ವಿನಾ ವಿಶೇಷೈರ್ನ ತಿಷ್ಠತಿ ನಿರಾಶ್ರಯಂ ಲಿಂಗಂ .

ತಸ್ಮಾದುಪಪನ್ನಮೇತತ್ ಸವಿಶೇಷಃ ಸಂಸಾರಃ .
ಆಹ, ಯದಿ ಸವಿಶೇಷಃ ಸಂಸಾರಬೀಜದೇಶಗಮನೇ ಶರೀರಮುಪಲಭ್ಯೇತ . ನ
ತ್ವೇವಂ .

ತಸ್ಮಾದಯುಕ್ತಮೇತತ್ .

ಉಚ್ಯತೇ-ನ,ವಿಶೇಷಿತತ್ವಾತ್ .ಸೂಕ್ಷ್ಮಂ ತಚ್ಛರೀರಮಿತಿ ವಿಶೇಷಿತಂ . ತತೋ
ನಾಸ್ಯಾಹೇತುಕಮಗ್ರಹಣಮಿತಿ .

ಆಹ,ಸೂಕ್ಷ್ಮಶರೀರಯೋಗಾತ್ಪೂರ್ವೇಶ್ವರತ್ವಪ್ರಸಂಗಃ . ತಸ್ಮಾದಯುಕ್ತಂ
ತನ್ನಿಮಿತ್ತಮಸ್ಯಾಗ್ರಹಣಮಿತಿ .

ಉಚ್ಯತೇ- ನ ಅನೇಕಾಂತಾತ್ . ತದ್ಯಥಾ ಕ್ಷುದ್ರಜಂತೂನಾಂ ಸೂಕ್ಷ್ಮಶರೀರಂ
ಲಘಿಮಾ ಚ,

ನಚೈಷಾಮೀಶ್ವರತ್ವಮೇವಂಸರ್ವಪ್ರಾಣಿನಾಂ ಸ್ಯಾತ್ .ಅಥಮತಮಗೃಹ್ಯಮಾಣೇನ
ಸಂಬಂಧಾತ್ ಸ್ಥೂಲಸ್ಯಾಪಿ ಶರೀರಸ್ಯಾಗ್ರಹಣಂ ಪ್ರೇತಾಂಜನಸಿದ್ಧಮಾಲ್ಯಾದಿವತ್ .

ತದಪ್ಯನುಪಪನ್ನಂ .ಅನೇಕಾಂತಾತ್ . ತದ್ಯಥಾ ಕರಣೈರಗೃಹ್ಯಮಾಣೈಃ
ಶರೀರಸ್ಯ ಸಂಬಂಧಃ .ನ ಚಾಗ್ರಹಣಂ,ಪಿಶಾಚಾದಿಭಿರ್ವಾ ತಥೈತದಪಿ
ಸ್ಯಾತ್ . ಕಿಂಚ ಅಂತಃಕರಣಾನುವಿಧಾನೇ ಚೈಶ್ವರ್ಯಾಭಿಮಾನಾತ್ .ಯಸ್ಯ
ಚಾಧ್ಯವಸಾಯಮನುವಿದಧತ್ಯಣಿಮಾದೀನಿ ತಸ್ಯೈಶ್ವರ್ಯಮಭಿಪ್ರೇತಂ . ನ ತು
ಯಸ್ಯ
ಸ್ವಭಾವಸಿದ್ಧಾನಿ . ಅನ್ಯಥಾ ತು ಪಿಪೀಲಿಕಾದೀನಾಮಪ್ಯಾಕಾಶಗಮನಾದೈಶ್ವರ್ಯಂ
ಸ್ಯಾತ್ .

ಆಹ, ನ, ಶರೀರಾನುಪಪತ್ತಿಪ್ರಸಂಗಾತ್ . ಸೂಕ್ಷ್ಮಶರೀರೋತ್ಪತ್ತೌ ತರ್ಹಿ
ಚರಿತಾರ್ಥಯೋಃ
ಶರೀರಾಂತರಸಾಮರ್ಥ್ಯಂ ವಿರುಧ್ಯತೇ . ತಸ್ಮಾದಯುಕ್ತಂ ಸವಿಶೇಷಃ ಸಂಸಾರಃ .
ಉಚ್ಯತೇ-ನ ಅನಭ್ಯುಪಗಮಾತ್ .ನ ಧರ್ಮಾಧರ್ಮನಿಮಿತ್ತಂ
ವೈವರ್ತಂ ಶರೀರಂ, ಕಿಂ ತರ್ಹಿ ಆಧಿಕಾರಿಕಮಿತ್ಯದೋಷಃ .ನ
ಚಾನೇಕಶರೀರತ್ವಮಭ್ಯುಪಗಮ್ಯತೇ . ತಸ್ಮಾತ್ಪಕ್ಷಾಂತರೋಪಾಲಂಭೋಽಯಂ . ಕಿಂ
ಚ ಕೃತ್ಸ್ನಾಶಯಪರಿಣಾಮಾಪ್ರತಿಜ್ಞಾನಾತ್ . ಕೃತ್ಸ್ನಸ್ಯಾಶಯಸ್ಯ ಪರಿಣಾಮಂ
ಜಾನನ್ನೇವಮುಪಾಲಭ್ಯಃ ಸ್ಯಾದೇಕದೇಶಸ್ತು ನೋ ವಿಪರಿಣಾಮೀ . ತಸ್ಮಾನ್ನ
ಕಿಂಚಿದೇತತ್ .

ನಿಮಿತ್ತಾವಶೇಷಾದಾಶಯೈಕದೇಶಾಭಿವ್ಯಕ್ತಿರಯುಕ್ತೇತಿ ಚೇತ್,ಸ್ಯಾನ್ಮತಂ-
ಇಹ ನಿಮಿತ್ತಾನಾಮಲ್ಪಬಹುತ್ವವಿಶೇಷಾದಾಶಯಾಭಿವ್ಯಕ್ತಿವಿಶೇಷೋ ದೃಷ್ಟಃ .
ತದ್ಯಥಾ ವಾಯ್ವಾದಿಕ್ರೋಧಾದಿಷು . ಪ್ರಾಯಣಕಾಲಶ್ಚಾಯಂ ಫಲಾಭಿವ್ಯಕ್ತೌ
ನಿಮಿತ್ತಂ .

ಅವಿಶಿಷ್ಟಶ್ಚಾಸೌ . ತಸ್ಮಾದಾಶಯೈಕದೇಶಪರಿಣಾಮೋಽನುಪಪನ್ನ ಇತಿ .

ಏತಚ್ಚಾಯುಕ್ತಂ . ಕಸ್ಮಾತ್ ?ನೈಮಿತ್ತಿಕತ್ವಾತ್ .ಪೂರ್ವಕೃತಸ್ಯ ಕರ್ಮಣಃ
ಫಲಭೋಗಪರಿಸಮಾಪ್ತಿಃ,ಸಾಂಪ್ರತಸ್ಯ ಚ ಫಲೋಪಭೋಗಾರ್ಥವಿಪರಿಣಾಮಃ
ಪ್ರಾಯಣಸ್ಯ ನಿಮಿತ್ತಂ .ನ ತು ಪ್ರಾಯಣೋ ವಿಪರಿಣಮಸ್ಯೇತಿ . ಕಿಂಚ
ಶರೀರಾಂತರಾಭಾವಶ್ಚ . ಕೃತ್ಸ್ನಸ್ಯಾಶಯಸ್ಯಾಭಿವ್ಯಕ್ತಿಮಿಚ್ಛತಃ
ಶರೀರಾಂತರಾಭಾವೋ ನಿಮಿತ್ತಾಂತರಾಭಾವಾತ್ಪ್ರಾಪ್ನೋತಿ . ತತ್ರ ಕೃತೇನೇತಿ ಚೇತ್
ನ,

ಕಲಲಾದ್ಯವಸ್ಥಾನಾಶೇ ತದಸಂಭವಾತ್ . ತತ್ರ ಕೃತಾಭ್ಯಾಂ ಹಿ ಬೀಜಾವೇಶಃ
ಕರಣಸ್ಯ ನಿಷ್ಪಾದಿತೋ ಯಾವತ್ಕಲಲಾದ್ಯಸ್ಥಾಯಾಮೇವ ತಚ್ಛರೀರಂ ವಿನಷ್ಟಮಿತಿ
ತತ್ರ ಕೃತಾಶಯಸ್ಯಾಸಂಭವಾಚ್ಛರೀರಾಂತರಾನುಪಪತ್ತಿಪ್ರಸಂಗಃ . ಕಿಂ ಚ

ಸ್ಥಾವರಾಣಾಂ ಚ ಶರೀರಾಂತರಾಸಂಭವಃ .ಆಶಯಸ್ಯ ಸ್ಥಾವರಶರೀರಾರಂಭೇ
ಚರಿತಾರ್ಥತ್ವಾತ್ಸ್ಥಾವರಶರೀರೇಣಚಾಶಯೋಪಾದಾನಸಂಭವಾತ್ತಸ್ಯ ಸಂಸಾರಾಭಾವಃ
ಪ್ರಾಪ್ತಃ . ತಸ್ಮಾದುಪಪನ್ನಮೇತತ್ಪುರುಷಾರ್ಥಮಾದಿಸರ್ಗೋತ್ಪನ್ನಂ ಸೂಕ್ಷ್ಮಶರೀರಂ
ಸಂಸರತಿ .ಯಾವಚ್ಚ ಸ ಪುರುಷಾರ್ಥೋ ನ ಪರಿಸಮಾಪ್ಯತೇ ತಾವತ್ತಿಷ್ಠತ ಇತಿ
.. 41..

ಆಹ,ಯದಿಪುರುಷಾರ್ಥಾಲಿಂಗಸ್ಯೋತ್ಪತ್ತಿರಭ್ಯುಪಗಮ್ಯತೇ ತತ್ಸಮನಂತರಮೇವಾನೇನ
ಪುರುಷಾರ್ಥೋಽವಸಾಯಯಿತವ್ಯೋ ನ ಪುನರ್ದೇವಮಾನುಷತಿರ್ಯಗ್ಭಾವೇನ
ಪುನಃ
ಪುನರಾಜಂಜವೀಭಾವೋಽನುಷ್ಠಾತವ್ಯ ಇತಿ .

ಉಚ್ಯತೇ-
..ಪುರುಷಾರ್ಥಹೇತುಕಮಿದಂ ನಿಮಿತ್ತನೈಮಿತ್ತಿಕಪ್ರಸಂಗೇನ .

ಪ್ರಕೃತೇರ್ವಿಭುತ್ವಯೋಗಾನ್ನಟವದ್ ವ್ಯವತಿಷ್ಠತೇ ಲಿಂಗಂ .. 42 ..

ಯದ್ಯಪಿ ಪುರುಷಾರ್ಥಸಿದ್ಧ್ಯರ್ಥಂ ಲಿಂಗಮುತ್ಪದ್ಯತೇ, ತಥಾಪಿ ಸತ್ತ್ವರಜಸ್ತಮಸಾಂ
ತ್ರಯಾಣಾಮಪಿ ಪ್ರಾಧಾನ್ಯಾದ್ರಜಸ್ತಮೋಭ್ಯಾಮಭಿಭೂತೇ ಸತ್ತ್ವೇ ತತ್ಪ್ರೇರಿತಂ
ನಿಮಿತ್ತನೈಮಿತ್ತಿಕಶರೀರೇಂದ್ರಿಯವಿಷಯೋಪಭೋಗನಿರ್ವರ್ತಕಂ ಶೃಣೋತಿ .

ತದ್ಯಥಾಅಗ್ನಿಹೋತ್ರಂ ಜುಹುಯಾತ್ಸ್ವರ್ಗಕಾಮೋ,ಯಮರಾಜ್ಯಮಗ್ನಿಷ್ಟೋಮೇನಾಭಿಜಯತೀತಿ
.

ತತ್ರ ಫಲೇಚ್ಛಯಾಯೋನೀಃ ಪ್ರಾಣಾದೀಂಶ್ಚ ಸಮ್ಮುಖೀಕೃತ್ಯ ಕ್ರಿಯಾಮಾರಭತೇ .

ಗುಣವೃತ್ತವೈಚಿತ್ರ್ಯಾಚ್ಚ ಪ್ರಯತ್ನವಾನಪಿ ಮನೋವಾಗ್ದೇಹೈರ್ಮಲಿನಮಪಿ ಕರ್ಮ
ಕರೋತಿ . ತತಶ್ಚ ಪ್ರಕೃತೇರ್ವಿಭುತ್ವಯೋಗಾತ್ತೇನ ತೇನ ನಿಮಿತ್ತೇನೋಪಸ್ಥಾಪಿತಂ
ದೇವಮನುಷ್ಯತಿರ್ಯಕ್ಪ್ರೇತಾದಿಶರೀರಮೇಕಸ್ವಭಾವಮಪಿ ಸನ್ನಟವದ್ವ್ಯವತಿಷ್ಠತೇ
ಲಿಂಗಮಾಕೃತಿವಿಶೇಷೋಪಾದಾನತ್ಯಾಗಸಾಮ್ಯತಃ . ವಿಭುತ್ವಂ ಗುಣಾನಾಂ
ತ್ರಯಾಣಾಮಪಿ
ಸಾಮ್ಯಾದಿತರೇತರಾಭಿಭವೋ ದೃಷ್ಟಃ . ತಸ್ಮಾದ್ಭಾವನಿಮಿತ್ತಃ ಸಂಸಾರಃ .
ತನ್ನಿಮಿತ್ತಾನುಪಾದಾನಾನ್ಮೋಕ್ಷಃ .. 42..

ಆಹ,ಭಾವಾ ಇತಿ ತತ್ರ ಭವತಾಽಭಿಧೀಯತೇ,ನ ಚಾಸ್ಯ ಶಬ್ದಸ್ಯಾರ್ಥಂ
ಪ್ರತಿಪದ್ಯಾಮಹೇ . ತಸ್ಮಾದ್ವಕ್ತವ್ಯಮಿದಂ ಕೇ ಪುನರಮೀ ಭಾವಾ ಇತಿ ?

ಉಚ್ಯತೇ-ಧರ್ಮಾದ್ಯಾ ಭಾವಾಃ .ಧರ್ಮೋ ಜ್ಞಾನಂ
ವೈರಾಗ್ಯಮೈಶ್ವರ್ಯಮಧರ್ಮೋಽಜ್ಞಾನಮವೈರಾಗ್ಯಮನೈಶ್ವರ್ಯಮಿತ್ಯೇತೇ
ಭಾವಾಃ .
ತತ್ರಾಚಾರ್ಯಾಣಾಂ ವಿಪ್ರತಿಪತ್ತಿಃ .ಪಂಚಾಧಿಕರಣಸ್ಯ ತಾವದ್ದ್ವಿವಿಧಂ ಜ್ಞಾನಂ
ಪ್ರಾಕೃತಿಕಂ ವೈಕೃತಿಕಂ ಚ .ಪ್ರಾಕೃತಿಕಂ ತ್ರಿವಿಧಂ- ತತ್ತ್ವಸಮಕಾಲಂ
ಸಾಂಸಿದ್ಧಿಕಮಾಭಿಷ್ಯಂದಿಕಂ ಚ . ತತ್ರ ತತ್ತ್ವಸಮಕಾಲಂ ಸಂಹತಶ್ಚ
ಮಹಾಂಸ್ತತ್ತ್ವಾತ್ಮನಾ ಮಹತಿ ಪ್ರತ್ಯಯೋ ಭವತಿ .ಉತ್ಪನ್ನಕಾರ್ಯಕಾರಣಸ್ಯ ತು
ಸಾಂಸಿದ್ಧಿಕಮಾಭಿಷ್ಯಂದಿಕಂಚಭವತಿ .ಸಾಂಸಿದ್ಧಿಕಂಯತ್ಸಂಹತವ್ಯೂಹಸಮಕಾಲಂ
ನಿಷ್ಪದ್ಯತೇ,ಯಥಾ ಪರಮರ್ಷೇರ್ಜ್ಞಾನಂ .ಆಭಿಷ್ಯಂದಿಕಂ ಚ
ಸಂಸಿದ್ಧಕಾರ್ಯಕರಣಸ್ಯ ಕಾರಣಾಂತರೇಣೋತ್ಪದ್ಯತೇ .ವೈಕೃತಂ ತು ದ್ವಿವಿಧಂ
ಸ್ವವೈಕೃತಂ ಪರವೈಕೃತಂ ಚ .ಸ್ವವೈಕೃತಂ ತಾರಕಂ .ಪರವೈಕೃತಂ
ಸಿದ್ಧ್ಯಂತರಾಣಿ .ಆಹ ಚ
ತತ್ತ್ವಸಮಂ ವೈವರ್ತಂ ತತ್ರಾಭಿಷ್ಯಂದಿಕಂ ದ್ವಿತೀಯಂ ಸ್ಯಾತ್ .

ವೈಕೃತಮತಸ್ತೃತೀಯಂ ಷಾಟ್ಕೌಶಿಕಮೇತದಾಖಾತಂ ..

ಅತ್ರ ತು ಸತ್ತ್ವೈಃ ಸಹೋತ್ಪತ್ತ್ಯವಿಶೇಷಾತ್ಸಾಂಸಿದ್ಧಿಕಮಭೇದೇನಾಹ-

ವೈಕೃತಮಪಿ ಚ ದ್ವಿವಿಧಂ ಸ್ವವೈಕೃತಂ ತತ್ರ ತಾರಕಂ ಭವತಿ .

ಸ್ಯಾತ್ಸಪ್ತವಿಧಂ ಪರವೈಕೃತಂ ಸ್ವತಾರಾದಿ ನಿರ್ದಿಷ್ಟಂ ..

ಇತಿಯಥಾ ಜ್ಞಾನಮೇವಂ ಧರ್ಮಾದಯೋಽಪೀತಿ .

ವಿಂಧ್ಯವಾಸಿನಸ್ತು ನಾಸ್ತಿ ತತ್ತ್ವಸಮಂ ಸಾಂಸಿದ್ಧಿಕಂ ಚ . ಕಿಂ ತರ್ಹಿ
ಸಿದ್ಧಿರೂಪಮೇವ . ತತ್ರ ಪರಮರ್ಷೇರಪಿ ಸರ್ಗಸಂಘಾತವ್ಯೂಹೋತ್ತರಕಾಲಮೇವ
ಜ್ಞಾನಂ ನಿಷ್ಪದ್ಯತೇ ಯಸ್ಮಾದ್ ಗುರುಮುಖಾಭಿಪ್ರತಿಪತ್ತೇಃ ಪ್ರತಿಪತ್ಸ್ಯತ
ಇತ್ಯಪೀತ್ಯಾಹ-ಸಿದ್ಧಂ ನಿಮಿತ್ತಂ ನೈಮಿತ್ತಿಕಸ್ಯಾನುಗ್ರಹಂ ಕುರುತೇ,
ನಾಪೂರ್ವಮುತ್ಪಾದಯತೀತಿ .ನಿಮಿತ್ತನೈಮಿತ್ತಿಕಭಾವಾಚ್ಚೈವಮುಪಪದ್ಯತೇ .ತತ್ರ
ಪರಮರ್ಷೇಃ ಪಟುರೂಹಃಅನ್ಯೇಷಾಂ ಕ್ಲಿಷ್ಟ ಇತ್ಯಯಂವಿಶೇಷಃ .ಸರ್ವೇಷಾಮೇವ
ತು
ತಾರಕಾದ್ಯವಿಶಿಷ್ಟಮಾಚಾರ್ಯ ಆಹ- ತ್ರಿವಿಧಾ ಭಾವಾಃ ಸಾಂಸಿದ್ಧಿಕಾಃ ಪ್ರಾಕೃತಿಕಾ
ವೈಕೃತಿಕಾಶ್ಚೇತಿ . ತತ್ರ ಸಾಂಸಿದ್ಧಿಕಗ್ರಹಣಾತ್ತತ್ತ್ವಸಮಕಾಲಂ ಪ್ರತ್ಯಾಚಷ್ಟೇ,
ನೈವ ತದಸ್ತೀತಿ . ಕಥಂ ?ಯದಿ ಹಿ ತಥಾ ಸ್ಯಾತ್ತತ್ತ್ವಾಂತರಾನುತ್ಪತ್ತಿಸಂಘಾತೋ

ವ್ಯೂಹಶ್ಚಾನರ್ಥಕಃ ಸ್ಯಾತ್ .ಮಹತ್ಯುತ್ಪನ್ನಂ ಜ್ಞಾನಂ ತತ್ರೈವೋಪಲಬ್ಧಮಿತಿ
ಕಃ ಸಂಘಾತಾರ್ಥಃ ?ತಥಾ ಚರ್ಷೇರೂಹೋ ನೋಪಪದ್ಯತೇ,ಪ್ರತಿಬಂಧಾಭಾವಾತ್
.

ನ ಹ್ಯಸ್ಯ ಕಾರ್ಯಕಾರಣವ್ಯೂಹಸಮಕಾಲಜ್ಞಾನೋತ್ಪತ್ತೌ ಕಶ್ಚಿತ್ಪ್ರತಿಬಂಧೋಽಸ್ತಿ .
ಅಪರಿವೃತಖಲತ್ವಾದ್ಯತಃ ಕಾಲಾಂತರಂ ಪ್ರತೀಕ್ಷತೇ . ತಸ್ಮಾದಸ್ಯ ಸಹೈವ
ಕಾರ್ಯಕಾರಣಾಭ್ಯಾಂ ಜ್ಞಾನಮಭಿನಿಷ್ಪದ್ಯತೇ ಪ್ರದೀಪಪ್ರಕಾಶಾದಿತ್ಯತಃ
ಸಾಂಸಿದ್ಧಿಕಂ .

ಅನ್ಯೇಷಾಂ ತು ಸತ್ತ್ವಸ್ಯಾಪಟುತ್ವಾತ್ಕಾಲಾಂತರೇಣ ಪ್ರಕೃತ್ಯಭಿಷ್ಯಂದಾದ್ ದ್ರಾಗಿತಿ
ಭವತಿ . ಕೃಷ್ಣಸರ್ಪದರ್ಶನವತ್ . ತತ್ಪ್ರಾಕೃತಂ .ವೈಕೃತಂ ತು
ದ್ವಿವಿಧಂ ಪೂರ್ವವತ್ .ಯಥಾ ಚ ಪರಮರ್ಷೇರ್ಜ್ಞಾನಂ ಸಾಂಸಿದ್ಧಿಕಮೇವಂ
ಮಾಹಾತ್ಮ್ಯಶರೀರಸ್ಯೈಶ್ವರ್ಯಂ, ಭೃಗ್ವಾದೀನಾಂ ಧರ್ಮಃ, ಸನಕಾದೀನಾಂ
ವೈರಾಗ್ಯಂ .

ಅಧರ್ಮೋಯಕ್ಷರಕ್ಷಃಪ್ರಭೃತೀನಾಂ .ಅನೈಶ್ವರ್ಯಂಷಟ್ಸಿದ್ಧಿಕ್ಷಯಕಾಲೋತ್ಪನ್ನಾನಾಂ
ಮನುಷ್ಯಾಣಾಂ ತಿರಶ್ಚಾಂಚ . ರಾಗೋಽಜ್ಞಾನಂ ಪರಮರ್ಷಿವರ್ಜ್ಯಾನಾಂ .

ಪ್ರಾಕೃತಾಸ್ತು
ತದ್ಯಥಾ ವೈರಾಗ್ಯಂ ಭಗವದಾಸುರೇಃ . ತಸ್ಯ ಹಿ ಪರಮರ್ಷಿಸಂಭಾವನಾದುತ್ಪನ್ನೋ
ಧರ್ಮಃ, ಅಶುದ್ಧಿಂ ಪ್ರತಿದ್ವಂದ್ವಿಭಾವಾದಪಜಗಾಮ . ತಸ್ಯಾಮಪಹತಾಯಾಂ
ಪ್ರಕೃತೇಃ
ಶುದ್ಧಿಸ್ರೋತಃ ಪ್ರವೃತ್ತಂಯೇನಾನುಗೃಹೀತೋದುಃಖತ್ರಯಾಭಿಘಾತಾದುತ್ಪನ್ನಜಿಜ್ಞಾಸಃ
ಪ್ರವ್ರಜಿತಃ . ತಥಾ ಮಹೇಶ್ವರಸಂಪರ್ಕಾನ್ನಂದಿನ ಐಶ್ವರ್ಯಂ .

ನಹುಷಸ್ಯಾಗಸ್ತ್ಯಸಂಪರ್ಕಾದ್ಧರ್ಮ ಇತ್ಯಾದಿ .ವೈಕೃತಾಸ್ತು ಭಾವಾ ಅಸ್ಮದಾದೀನಾಂ
.

ಏವಂ ತ್ರಿವಿಧಭಾವಪರಿಗ್ರಹಾತ್ತ್ವಾಚಾರ್ಯಸ್ಯ ನ ಸರ್ವಂ ಸ್ವತಃ ಪತಂಜಲಿವತ್,

ನ ಸರ್ವಂ ಪರತಃ ಪಂಚಾಧಿಕರಣವತ್ . ಕಿಂತರ್ಹಿ ಮಹತೀ ಸ್ವಭಾವಾತಿವೃತ್ತಿಃ
ಪ್ರಕೃತಿತೋಽಲ್ಪಾ ಸ್ವತೋ ವಿಕೃತಿತಃ .
ಏವಂ
..ಸಾಂಸಿದ್ಧಿಕಾಶ್ಚ ಭಾವಾಃ ಪ್ರಾಕೃತಿಕಾ ವೈಕೃತಾಶ್ಚ ಧರ್ಮಾದ್ಯಾಃ .
ದೃಷ್ಟಾಃ ಕರಣಾಶ್ರಯಿಣಃ ..
ಯಥಾ ಚೈತೇ ತಥಾ
.. ಕಾರ್ಯಾಶ್ರಯಿಣಶ್ಚ ಕಲಲಾದ್ಯಾಃ .. 43 ..

ತ್ರಿವಿಧಾ ಏವೇತಿ ಕಲಲಾದಿಗ್ರಹಣೇನ ಶರೀರಾಣ್ಯಾಹ . ತೇಷಾಮಾಕೃತಿವೈಶ್ವರೂಪ್ಯಂ
ಚತುರ್ದಶವಿಧೇ ಸಂಸಾರೇ ತ್ರಿವಿಧಂ . ತತ್ರ ಸಾಂಸಿದ್ಧಿಕಸ್ತಾವತ್ ವೈವರ್ತ್ತಾನಾಂ

ಗ್ರಹನಕ್ಷತ್ರತಾರಾದೀನಾಂ .ಜಾತಿಕೃತಶ್ಚ ವಿಶೇಷಃ ಹಂಸಾನಾಂ ಶೌಕ್ಲ್ಯಂ,
ತಿತ್ತಿರಮಯೂರಾದೀನಾಂ ಚಿತ್ರಚ್ಛದತ್ವಮಿತಿ .ಪ್ರಾಕೃತಂ ಯಥಾಮಾಹಾತ್ಮ್ಯಂ
ಶರೀರಾಭಿಮಾನಾತ್ ತಸ್ಯ ಹ್ಯಭಿಮಾನೋ ಭವತಿ- ಹಂತಾಹಂ ಪುತ್ರಾನ್ಸ್ರಕ್ಷ್ಯೇ ಯೇ
ಮೇ ಕರ್ಮ
ಕರಿಷ್ಯಂತಿ .ಯೇಮಾಂ ಪರಂ ಚ ಜ್ಞಾಸ್ಯಂತಿ .ಸಯಾದೃಕ್ಸರ್ಗಮಭಿಧ್ಯಾಯತಿ
ತಾದೃಕ್ಪ್ರಧಾನಾದುತ್ಪದ್ಯತೇ . ತದ್ಯಥಾ ಮಹೇಶ್ವರಸ್ಯ ರುದ್ರಕೋಟಿಸೃಷ್ಟಾವಿತಿ .

ವೈಕೃತಾಸ್ತು ಕಲಲಾದ್ಯಾಃ .ಯಥಾ ಭಿಷಗ್ವೇದೇಽಭಿಹಿತಂ- ಕ್ಷೀರಂ ಪೀತ್ವಾ ಗರ್ಭಿಣೀ
ಗೌರಂ ಪುತ್ರಂ ಜನಯತೀತಿ . ಏತೇ ಭಾವಾ ವ್ಯಾಖ್ಯಾತಾಃ . ಏಷಾಂ
ವೈಶ್ವರೂಪ್ಯಾಲ್ಲಿಂಗಸ್ಯ
ಗತಿವಿಶೇಷಃ ಸಂಸಾರೋ ಭವತೀತಿ .. 43..

ಕಾರಿಕಾ 44

ಆಹ, ಕಸ್ಯ ಪುನರ್ಭಾವಸ್ಯಾನುಷ್ಠಾನಾತ್ಕೋ ಗಮನವಿಶೇಷೋ ಲಿಂಗಸ್ಯ ನಿಷ್ಪದ್ಯತ
ಇತಿ ?

ಉಚ್ಯತೇ-
..ಧರ್ಮೇಣ ಗಮನಮೂರ್ಧ್ವಂ ..

ಉಕ್ತೋ ಧರ್ಮಃ .ತದನುಷ್ಠಾನಾದಷ್ಟವಿಕಲ್ಪಾಯಾಂ ದೇವಭೂಮಾವುತ್ಪತ್ತಿರ್ಭವತಿ
.

.. ಗಮನಮಧಸ್ತಾದ್ ಭವತ್ಯಧರ್ಮೇಣ . ..

ಅಧರ್ಮೋಽಪ್ಯುಕ್ತಃ .ತದನುಷ್ಠಾನಾಪಂಚವಿಕಲ್ಪಾಯಾಂ ತಿರ್ಯಗ್ಭೂಮಾವುತ್ಪತ್ತಿರ್ಭವತಿ
.

ಆಹ,ಏಕಭೂಮಿವಿಶೇಷಾನುಪಪತ್ತಿಃ, ಗತಿವಿಶೇಷಾತ್ .ಯದಿ ಭಾವಾನಾಂ
ಭೂಮಿವಿಶೇಷನಿಮಿತ್ತತ್ವಂ ನಿಯಮ್ಯತೇ ತೇನೈಕಸ್ಯಾಂಭೂಮೌಹೀನಮಧ್ಯಮೋತ್ಕೃಷ್ಟತ್ವಂ
ಜಾತ್ಯಾಕೃತಿಸ್ವಭಾವಾನುಗ್ರಹೋಪಘಾತಾನಾಂ ನ ಪ್ರಾಪ್ನೋತಿ .

ಉಚ್ಯತೇ-ನ ತರ್ಹ್ಯನೇನ ಭೂಮಿವಿಶೇಷೋ ನಿಯಮ್ಯತೇ, ಕಿಂ ತರ್ಹಿ
ಊರ್ಧ್ವಶಬ್ದ ಉತ್ಕೃಷ್ಟವಚನಃ .ಧರ್ಮೇಣ ದೇವೇಷು ಮಾನವೇಷು
ತಿರ್ಯಕ್ಷು ಚೋರ್ಧ್ವಗಮನಮುತ್ಕೃಷ್ಟಂ ಜನ್ಮ ಭವತಿ .

ತಥಾಽಧರ್ಮಾದಧೋಗಮನಮಪಕೃಷ್ಟಂ ಜನ್ಮ ಭವತಿ .

..ಜ್ಞಾನೇನ ಚಾಪವರ್ಗಃ ..
ಚಶಬ್ದೋಽವಧಾರಣಾರ್ಥಃ .ಜ್ಞಾನೇನೈವಾಪವರ್ಗಃ,ನ ಭಾವಾಂತರೇಣೇತಿ .

ಯದುಕ್ತಮನ್ಯೈರಾಚಾರ್ಯೈಃ-ವೈರಾಗ್ಯಾತ್ಪುರುಷಕೈವಲ್ಯಂ ಜ್ಞಾನವೈರಾಗ್ಯಾಭ್ಯಾಂ
ಚೇತಿ ತತ್ಪ್ರತಿಷಿದ್ಧಂ ಭವತಿ .

ಆಹ, ಯದಿ ಪುನರ್ವೈರಾಗ್ಯಾತ್ಪುರುಷಕೈವಲ್ಯಮಭ್ಯುಪಗಮ್ಯತೇ ಕ ಏವಂ ಸತಿ
ದೋಷಃ
ಸ್ಯಾತ್ ?

ಉಚ್ಯತೇ-ನ ಶಕ್ಯಮೇವಂ ಪ್ರತಿಪತ್ತುಂ . ಕಸ್ಮಾತ್ ?ಸಂಸಾರನಿಮಿತ್ತಾಪ್ರತಿಪಕ್ಷತ್ವಾತ್
. ಯದಿ ರಾಗನಿಮಿತ್ತಃ ಪ್ರಧಾನಪುರುಷಸಂಯೋಗಃ ಸ್ಯಾತ್ ಪ್ರಾಪ್ತಮಿದಂ
ತತ್ಪ್ರತಿಪಕ್ಷೇಣ
ವೈರಾಗ್ಯೇಣ ವಿಯೋಗೋ ಭವಿಷ್ಯತೀತಿ .ನ ತ್ವೇವಂ . ಕುತಃ ?ಸಂಯೋಗಕೃತೇ
ಕಾರ್ಯಕರಣಸರ್ಗೇ ನಿಷ್ಪತ್ತೇಃ . ಕಾರ್ಯಕರಣವ್ಯೂಹೋತ್ತರಕಾಲಂ ಹಿ ರಾಗೋ
ಭವತಿ .

ತಸ್ಮಾನ್ನಾಸೌ ಕಾರ್ಯಕರಣನಿಷ್ಪತ್ತೇರ್ನಿಮಿತ್ತಮಿತಿ ಶಕ್ಯಮಾಶ್ರಯಿತುಂ .ಯಸ್ಯ ತು
ಜ್ಞಾನಾನ್ಮೋಕ್ಷ ಇತಿ ಪಕ್ಷಃ, ತಸ್ಯ ಪ್ರತಿಪಕ್ಷಾದಜ್ಞಾನಾದ್ಬಂಧ ಇತಿ ಪ್ರಾಪ್ತಮಸ್ತಿ,
ನ ಚಾಸೌ ಪ್ರಾಗಪಿ ಕಾರ್ಯಕರಣನಿಷ್ಪತ್ತೇಃ . ತಸ್ಮಾನ್ನ ವೈರಾಗ್ಯಾನ್ಮೋಕ್ಷಃ .
ಅತಏವ ನ ಜ್ಞಾನವೈರಾಗ್ಯಾಭ್ಯಾಂಮೋಕ್ಷೋಽಸ್ತಿ .ಉಭಯನಿಮಿತ್ತಾಸಂಭವಾತ್ .

ತಸ್ಮಾತ್ಸೂಕ್ತಂ ಜ್ಞಾನೇನೈವಾಪವರ್ಗಃ .
..ವಿಪರ್ಯಯಾದಿಷ್ಯತೇ ಬಂಧಃ .. 44 ..

ಜ್ಞಾನವಿಪರ್ಯಯೋಽಜ್ಞಾನಂ . ತಸ್ಮಾದ್ ಬಂಧಸ್ತ್ರಿವಿಧೋ ಭವತಿ ಪ್ರಕೃತಿಬಂಧೋ
ದಕ್ಷಿಣಾಬಂಧೋ ವೈಕಾರಿಕಬಂಧಶ್ಚೇತಿ .. 44..

ಕಾರಿಕಾ 45

ಆಹ, ಕಸ್ಮಾದ್ ಭಾವಾತ್ಪ್ರಕೃತಿಬಂಧೋ ಭವತಿ ?

ಉಚ್ಯತೇ-
..ವೈರಾಗ್ಯಾತ್ ಪ್ರಕೃತಿಲಯಃ ..
ವೈರಾಗ್ಯಾದಷ್ಟಸು ಪ್ರಕೃತಿಷು ಲಯಂ ಗಚ್ಛತಿ,ಅಸಾವುಚ್ಯತೇ ಪ್ರಕೃತಿಬಂಧ
ಇತಿ .

ಆಹ,ಯದಿವೈರಾಗ್ಯಾತ್ಪ್ರಕೃತಿಲಯಃಪ್ರಾಪ್ತೋಯದೇತತ್ಪ್ರಕೃತೌ ವೈರಾಗ್ಯಮಾಂಜಸಂ
.

ಅನ್ಯಾ ಪ್ರಕೃತಿಸ್ತ್ರಿಗುಣಾ, ಕಾರಣಭೂತಾ, ಕಾರ್ಯಭೂತಾ, ಕಾರ್ಯಕಾರಣಭೂತಾ,

ಅಕಾರ್ಯಕಾರಣಭೂತಾ ಅಚೇತನಾ ಪರತಂತ್ರಾ ಚೇತಿ . ಅನ್ಯಃ ಪುರುಷೋ
ನಿರ್ಗುಣೋ,ನ ಕಾರ್ಯಂ,
ನ ಕಾರಣಂ,ನ ಕಾರ್ಯಕಾರಣಂ, ತದ್ವಿಪರೀತಃ ಚೇತನಃ ಸ್ವತಂತ್ರಶ್ಚೇತಿ ತತೋಽಪಿ
ಪ್ರಕೃತೌ ಲಯಃ ತತಶ್ಚಾನಿರ್ಮೋಕ್ಷಪ್ರಸಂಗ ಇತಿ .

ಉಚ್ಯತೇ-ವಿಪರ್ಯಯಾದಿತಿ ವರ್ತತೇ . ತದಿಹಾಭಿಸಂಭಂತ್ಸ್ಯಾಮಃ . ತತಶ್ಚ
ವಿಪರೀತಂ ಯದೇವ ವೈರಾಗ್ಯಂ ತುಷ್ಟಿಕಾಂಡಾನುಪತಿತಂ ಪ್ರಕೃತ್ಯಾದಿಷು
ಪರತ್ವಾಭಿಮಾನಃ ತತ ಏವ ಪ್ರಕೃತಿಲಯೋ ಭವತಿ ನಾನ್ಯಸ್ಮಾತ್ .ಅಥವಾಽತ್ರಾಪಿ
ಯತ್ತತ್ಪ್ರಕೃತಾವನ್ಯತ್ವಜ್ಞಾನಂ ತತ ಏವಮೋಕ್ಷೋ ನ ವೈರಾಗ್ಯಾತ್ . ಕುತಃ
?ಭವಬೀಜಾಪ್ರತಿಪಕ್ಷತ್ವಾದಿತಿ ಹ್ಯುಕ್ತಂ .ಆಂಭಸಿಕಸ್ಯ ಚಮೋಕ್ಷಪ್ರಸಂಗಾತ್ .

ತುಲ್ಯಾ ಹ್ಯಸ್ಯ ನಾನಾತ್ವಸಂವಿದ್,ಆಸಂಗದೋಷನಿವೃತ್ತೇಃ .ನ ಚೈತದಿಷ್ಟಂ .

ತಸ್ಮಾದ್ಯುಕ್ತಮೇತತ್ ವೈರಾಗ್ಯಾತ್ಪ್ರಕೃತಿಲಯ ಇತಿ .

ಆಹ,ಅಥ ದಕ್ಷಿಣಾಬಂಧಃ ಕುತಃ ?
ಉಚ್ಯತೇ-
..ಸಂಸಾರೋ ಭವತಿ ರಾಜಸಾದ್ ರಾಗಾತ್ . ..

ಯೋಽಯಂ ದೃಷ್ಟಾನುಶ್ರವಿಕವಿಷಯಾಭಿಲಾಷಃ ಸ ರಾಗಃ . ತತ್ರ
ದೃಷ್ಟವಿಷಯರಾಗಾತ್ತತ್ಪ್ರಾಪ್ತಿನಿರ್ವರ್ತಕಂ ಕರ್ಮ ಕರೋತಿ . ತತಶ್ಚ
ತತ್ರೋಪಪದ್ಯತೇ .ಆನುಶ್ರವಿಕವಿಷಯಾಭಿಲಾಷಾದಗ್ನಿಹೋತ್ರಾದಿಷು ಪ್ರವರ್ತತೇ .

ತತಶ್ಚ ಸ್ವರ್ಗಾದಿಷೂಪಪತ್ತಿರ್ಭವತಿ .ಅಸೌ ದಕ್ಷಿಣಾಬಂಧಃ .
ದೃಷ್ಟಾನುಶ್ರವಿಕವಿಷಯಾಭಿಲಾಷದ್ವಾರೇಣತನ್ನಿರ್ವರ್ತಕೇ ಕರ್ಮಣಿಪ್ರವರ್ತಮಾನೋ
ಗುಣವೃತ್ತಿವೈಚಿತ್ರ್ಯಾದನಿಷ್ಟಫಲನಿರ್ವರ್ತಕಮಪಿ ಕರ್ಮ ಕರೋತಿ . ಏವಂ
ಮಾನುಷ್ಯೇ
ಗತ್ಯಂತರೇಯೋಪಪತ್ತಿಃ ಸರ್ವಾಽಸೌ ರಾಗಾತ್ .

ಆಹ, ರಾಜಸಂಗ್ರಹಣಾನರ್ಥಕ್ಯಂ ತತ್ಪೂರ್ವಕತ್ವಾದ್ರಾಗಸ್ಯ . ರಜೋನಿಮಿತ್ತ ಏವ ಹಿ
ರಾಗಃ . ತತ್ರ ಸಂಸಾರೋ ರಾಗಾದಿತ್ಯೇವ ವಕ್ತವ್ಯಂ, ರಾಜಸಗ್ರಹಣಮನರ್ಥಕಮಿತಿ .

ಉಚ್ಯತೇ-ನ,ವಿಷಯವಿಶೇಷಣತ್ವಾತ್ .ವಿಷಯೇಯೋ ರಾಗಃ ಸ
ಸಂಸಾರಹೇತುರಿತ್ಯಸ್ಯಾರ್ಥಸ್ಯ ಜ್ಞಾಪನಾರ್ಥಮಿದಮುಚ್ಯತೇ . ಅನ್ಯಥಾ ಯೋ
ಯತೇಃ ಸಾತ್ತ್ವಿಕೋ
ಯಮನಿಯಮಧ್ಯಾನಾದ್ಯನುಷ್ಠಾನಾನುರಾಗಃ ಪ್ರವಚನರಾಗೋ ವಾ ಸೋಽಪಿ
ಸಂಸಾರಾಯ ಸ್ಯಾತ್ .

..ಐಶ್ವರ್ಯಾದವಿಘಾತಃ ..
ಯದಷ್ಟಗುಣಮೈಶ್ವರ್ಯಮಣಿಮಾದಿ ಪ್ರಾಗುಪದಿಷ್ಟಂ ತಸ್ಮಾತ್ಸ್ವೇ ಸ್ವೇ
ವಿಷಯೇಽವಿಘಾತ

ಉತ್ಪದ್ಯತೇ . ತದಭಿರತಿರ್ವೈಕಾರಿಕೋ ಬಂಧಃ .
ಆಹ,ಯದಿ ತ್ರಿಭಿಸ್ತ್ರಿಭಿರ್ನಿಮಿತ್ತೈರ್ವೈರಾಗ್ಯಾದಿಭಿಸ್ತ್ರಿವಿಧೋ ಬಂಧೋ ನಿರ್ವರ್ತ್ಯತೇ
ಯದುಕ್ತಮಜ್ಞಾನಾದ್ ಬಂಧ ಇತಿ ತದಯುಕ್ತಂ .ಭಾವಾಂತರಂ ಹ್ಯಜ್ಞಾನಮತಃ
ಫಲಾಂತರೇಣ ಭವಿತವ್ಯಮಿತಿ .

ಉಚ್ಯತೇ-ನ,ಮೂಲಕಾರಣತ್ವಾತ್ .ಜ್ಞಾನವರ್ಜಿತಾನಾಂ ಹಿ ಭಾವಾನಾಂಯತ್ಫಲಂ
ತತ್ರಾಜ್ಞಾನಂ ಮೂಲಂ . ತನ್ನಿಮಿತ್ತತ್ವಾತ್ಸರ್ವೇಷಾಂ .ನ ಹಿ ಜ್ಞಾನಿವೈರಾಗ್ಯಮಲಂ
ಪ್ರಕೃತಿಲಯಾಯ . ತಥೇತರಾಣಿ ಪರಮರ್ಷ್ಯಾದಾವದೃಷ್ಟತ್ವಾದ್ ವಿಚಿತ್ರಂ
ಕಾರ್ಯಮೇಕಸ್ಮಾತ್ಕಾರಣಾದಯುಕ್ತಮಿತಿ ವೈರಾಗ್ಯಾದೀನ್ಯಸಾಧಾರಣಾನಿ ಪೃಥಕ್
ಕಲ್ಪ್ಯಂತೇ,
ಸಾಧಾರಣಂ ತ್ವಜ್ಞಾನಮತೋ ನ ಕಶ್ಚಿದ್ದೋಷಃ .
..ವಿಪರ್ಯಯಾತ್ತದ್ವಿಪರ್ಯಾಸಃ .. 45 ..

ಅನೈಶ್ವರ್ಯಾತ್ತು ಅಣಿಮಾದೇರಷ್ಟವಿಧಾದವಿಘಾತವಿಪರ್ಯಯೋ ವಿಘಾತೋ
ಭವತಿ .

ತದೇವಮೇತದಷ್ಟವಿಧಂಧರ್ಮಾದಿವಿಧಾನಮುಪಾದಾಯಾಷ್ಟವಿಧಂನೈಮಿತ್ತಿಕಮುಪಪದ್ಯತೇ
.

ಏವಮೇಷ ತತ್ತ್ವಸರ್ಗೋ ಭಾವಸರ್ಗಶ್ಚ ವ್ಯಾಖ್ಯಾತಃ .ಏತಚ್ಚ ವ್ಯಕ್ತಸ್ಯ ರೂಪಂ
ಪ್ರವೃತ್ತಿಶ್ಚ ಪರಿಕಲ್ಪ್ಯತೇ .ಫಲಮಿದಾನೀಂ ವಕ್ಷ್ಯಾಮಃ .. 45..
..ಇತಿಯುಕ್ತಿದೀಪಿಕಾಯಾಮಷ್ಟಮಮಾಹ್ನಿಕಂ ತೃತೀಯಂ ಚ ಪ್ರಕರಣಂ ..

ಕಾರಿಕಾ 46

ಆಹ, ಕಿಂ ಪುನಸ್ತತ್ಫಲಮಿತಿ ?

ಉಚ್ಯತೇ-ಯಃ ಖಲು
..ಏಷ ಪ್ರತ್ಯಯಸರ್ಗೋ ವಿಪರ್ಯಯಾಶಕ್ತಿತುಷ್ಟಿಸಿದ್ಧ್ಯಾಖ್ಯಃ . ..
ತತ್ಫಲಮಿತಿವಾಕ್ಯಶೇಷಃ .ಏಷಇತಿವಕ್ಷ್ಯಮಾಣಸ್ಯ ಸಮ್ಮುಖೀಕರಣಾರ್ಥಮುಚ್ಯತೇ
.

ಪ್ರತ್ಯಯಸರ್ಗ ಇತಿ ಪ್ರತ್ಯಯಃ ಪದಾರ್ಥೋ ಲಕ್ಷಣಮಿತಿ ಪರ್ಯಾಯಾಃ,
ಪ್ರತ್ಯಯಾನಾಂ ಸರ್ಗಃ ಪ್ರತ್ಯಯಸರ್ಗಃ ಪದಾರ್ಥಸರ್ಗೋ ಲಕ್ಷಣಸರ್ಗ ಇತ್ಯರ್ಥಃ .
ಅಥವಾ ಪ್ರತ್ಯಯೋ ಬುದ್ಧಿರ್ನಿಶ್ಚಯೋಽಧ್ಯವಸಾಯ ಇತಿ ಪರ್ಯಾಯಾಃ . ತಸ್ಯ
ಸರ್ಗೋಽಯಮತಃ ಪ್ರತ್ಯಯಸರ್ಗಃ ಪ್ರತ್ಯಯಕಾರ್ಯಂ ಪ್ರತ್ಯಯವ್ಯಾಪಾರ
ಇತ್ಯರ್ಥಃ .

ಅಥವಾ ಪ್ರತ್ಯಯಪೂರ್ವಕಃ ಸರ್ಗಃ ಪ್ರತ್ಯಯಸರ್ಗಃ .ಬುದ್ಧಿಪೂರ್ವಕ ಇತ್ಯುಕ್ತಃ .
ಕಥಂ ?ಏವಂ ಹಿ ಶಾಸ್ತ್ರಂ- ᳚ಮಹದಾದಿವಿಶೇಷಾಂತಃ ಸರ್ಗೋ ಬುದ್ಧಿಪೂರ್ವಕತ್ವಾತ್
.

ಉತ್ಪನ್ನಕಾರ್ಯಕರಣಸ್ತುಮಾಹಾತ್ಮ್ಯಶರೀರಏಕಾಕಿನಮಾತ್ಮಾನಮವೇಕ್ಷ್ಯಾಭಿದಧ್ಯೌ
ಹಂತಾಽಹಂ ಪುತ್ರಾನ್ಸ್ರಕ್ಷ್ಯೇ ಯೇ ಮೇ ಕರ್ಮ ಕರಿಷ್ಯಂತಿ .ಯೇಮಾಂ ಪರಂ
ಚಾಪರಂ ಚ ಜ್ಞಾಸ್ಯಂತಿ . ತಸ್ಯಾಽಭಿಧ್ಯಾಯತಃ ಪಂಚ ಮುಖ್ಯಸ್ರೋತಸೋ
ದೇವಾಃ ಪ್ರಾದುರ್ಬಭೂವುಃ . ತೇಷೂತ್ಪನ್ನೇಷು ನ ತುಷ್ಟಿಂ ಲೇಭೇ . ತತೋಽನ್ಯೇ
ತಿರ್ಯಕ್ಸ್ರೋತಸೋಽಷ್ಟಾವಿಂಶತಿಃ ಪ್ರಜಜ್ಞೇ . ತೇಷ್ವಪ್ಯಸ್ಯ ಮತಿರ್ನೈವ ತಸ್ಥೇ .

ಅಥಾಪರೇ ನವೋರ್ಧ್ವಸ್ರೋತಸೋದೇವಾಃ ಪ್ರಾದುರ್ಬಭೂವುಃ .ತೇಷ್ವಪ್ಯುತ್ಪನ್ನೇಷು
ನೈವ
ಕೃತಾರ್ಥಮಾತ್ಮಾನಂ ಮೇನೇ . ತತೋಽನ್ಯೇಽಷ್ಟಾವರ್ವಾಕ್ಸ್ರೋತಸ ಉತ್ಪೇದುಃ .

ಏವಂ ತಸ್ಮಾದ್
ಬ್ರಹ್ಮಣೋಽಭಿಧ್ಯಾನಾದುತ್ಪನ್ನಸ್ತಸ್ಮಾತ್ಪ್ರತ್ಯಯಸರ್ಗಃ .ಸ ವಿಪರ್ಯಯಾಖ್ಯಃ
ಅಶಕ್ತ್ಯಾಖ್ಯಃ ತುಷ್ಟ್ಯಾಖ್ಯಃ ಸಿದ್ಧ್ಯಾಖ್ಯಶ್ಚೇತಿ . ᳚ ತತ್ರಾಶ್ರೇಯಸಃ
ಶ್ರೇಯಸ್ತ್ವೇನಾಭಿಧಾನಂ ವಿಪರ್ಯಯಃ .ವೈಕಲ್ಯಾದಸಾಮರ್ಥ್ಯಮಶಕ್ತಿಃ .
ಚಿಕೀರ್ಷಿತಾದೂನೇನ ನಿರ್ವೃತಿಸ್ತುಷ್ಟಿಃ .ಯಥೇಷ್ಟಸ್ಯ ಸಾಧನಂ ಸಿದ್ಧಿಃ .
ತದ್ಯಥಾ ಧರ್ಮಾರ್ಥಪ್ರವೃತ್ತೋಽಗ್ನಿಷ್ಟೋಮಾದೀನ್ಪರಿತ್ಯಜ್ಯ ಸಂಕರಂ ಕುರ್ವೀತ
ಸೋಽಸ್ಯ
ವಿಪರ್ಯಯಃ .ಸಾಧನವೈಕಲ್ಯಾದಸಾಮರ್ಥ್ಯಮಶಕ್ತಿಃ .ಆಧಾನಮಾತ್ರಸಂತೋಷಸ್ತುಷ್ಟಿಃ
.

ಕೃತ್ಸ್ನಸ್ಯ ಕ್ರಿಯಾತಿಶೇಷಸ್ಯಾನುಷ್ಠಾನಂ ಸಿದ್ಧಿಃ .ಏವಮರ್ಥಾದಿಷುಯೋಜ್ಯಂ .

ಯಶ್ಚಾಯಂ ಚತುರ್ವಿಧಃ ಫಲವಿಶೇಷೋ ವಿಪರ್ಯಯಾದಿರಾಖ್ಯಾತಃ .
.. ಗುಣವೈಷಮ್ಯವಿಮರ್ದಾತ್ ತಸ್ಯ ಭೇದಾಸ್ತು ಪಂಚಾಶತ್ .. 46 ..

ಗುಣಾನಾಂವೈಷಮ್ಯಂ ಗುಣವೈಷಮ್ಯಂ .ಗುಣವೈಷಮ್ಯಂಪ್ರಾಧಾನ್ಯಗುಣಭಾವಯೋಗ
ಇತ್ಯರ್ಥಃ .ಗುಣವೈಷಮ್ಯಾದ್ವಿಮರ್ದೋ ಗುಣವೈಷಮ್ಯವಿಮರ್ದಃ,ಪ್ರತ್ಯಯಪರ್ಯಾಯೇಣ
ಸತ್ತ್ವರಜಸ್ತಮಸಾಮಿತರೇತರಭಾವಃ . ತನ್ನಿಮಿತ್ತಾ ಏಷಾಂ ಪ್ರತ್ಯಯಾಣಾಂ
ಪಂಚಾಶದ್ಭೇದಾ ಭವಂತಿ .. 46..

ಕಾರಿಕಾ 47

ಕಥಮಿತ್ಯುಚ್ಯತೇ-

..ಪಂಚ ವಿಪರ್ಯಯಭೇದಾ ಭವಂತಿ ..

ತಮೋಮೋಹೋ ಮಹಾಮೋಹಸ್ತಾಮಿಸ್ರೋಽನ್ಧತಾಮಿಸ್ರ ಇತಿ . ತತ್ರಾಶ್ರೇಯಸಿ
ಪ್ರವೃತ್ತಸ್ಯ ಪ್ರತ್ಯಯಾವರೇ ಶ್ರೇಯೋಽಭಿಮಾನೇ ಆದ್ಯೋ ವಿಪರ್ಯಯಸ್ತಮ
ಇತ್ಯಭಿಧೀಯತೇ . ಭೌತಿಕೇಷ್ವಾಕಾರೇಷು ಶಿರಃಪಾಣ್ಯಾದಿಷ್ವಾತ್ಮಗ್ರಹೋ
ಯೋಽಯಂ
ವ್ಯೂಢೋರಸ್ಕಃ ಸಿತದಶನಸ್ತಾಮ್ರಾಕ್ಷಃ ಪ್ರಲಂಬಬಾಹುಃ ಸೋಽಹಮಿತಿ . ತಥಾ
ಶ್ರವಣಸ್ಪರ್ಶನರಸನಘ್ರಾಣವಚನಾದಾನವಿಹರಣೋತ್ಸರ್ಗಾನಂದಸಂಕಲ್ಪಾಭಿಮಾನಾಧ್ಯವಸಾಯಲಕ್ಷಣಾಸು
ಕರಣವೃತ್ತಿಷ್ವಹಂ ಶ್ರೋತಾ ದ್ರಷ್ಟಾ ಚೇತ್ಯೇವಮಾದಿರಾದ್ಯಕಾಲಪ್ರವೃತ್ತೋ ಗ್ರಹಃ
ಸರ್ವಸ್ಮಾದವರೋ ಮೋಹ ಇತ್ಯುಚ್ಯತೇ . ಕಥಂ ಪುನರಯಮವರಃ ಇತ್ಯುಚ್ಯತೇ
ಪೂರ್ವಂ
ಶರೀರೇಂದ್ರಿಯವ್ಯತಿರಿಕ್ತಮುಪಲಬ್ಧುಮಿಚ್ಛನ್ಸೌಕ್ಷ್ಮ್ಯಾತ್ತತ್ತದನಧಿಗಮೇ
ಭೂತಾಕಾರಮಭೂತಂ ಪ್ರಮಾಣಂ ಪರಪರಿಕಲ್ಪಿತಂ ವಾಽನುಮನ್ಯೇತ,
ಸ್ವಯಂ ವಾ ಪರಿಕಲ್ಪಯೇದಿತಿ ನ ಮಾರ್ಗಾದ್ ದೂರಾಪಗತಮೇತತ್ .

ಅಯಂ ತು ಪ್ರತ್ಯಕ್ಷಾದಿಗತೋತ್ಪತ್ತಿಸ್ಥಿತಿವಿನಾಶೇಷ್ವನೇಕರೂಪಕೇಷು
ಕಾರ್ಯಕರಣೇಷ್ವಹಮಿತಿ ಅಭಿಮನ್ಯತೇ, ತಸ್ಮಾತ್ಪೂರ್ವಸ್ಯಾದವರಃ .ಬಾಹ್ಯೇ
ತು ವಿಷಯೇ ಮಮೇದಮಿತ್ಯಭಿನಿವೇಶಃ ಪೂರ್ವಸ್ಮಾದವರ ಇತ್ಯುಚ್ಯತೇ .

ಪೂರ್ವಃ ಶರೀರಿಣೋಽಪ್ರತ್ಯಕ್ಷತ್ವಾತ್ಕರಣವೃತ್ತ್ಯವಿಶೇಷಾದ್
ವಾತ್ಮವೃತ್ತೇಃ ಕಾರ್ಯಕರಣೇ ಕುರ್ಯಾದಾತ್ಮಬುದ್ಧಿಮಿತಿ ಶಕ್ಯಮೇತದ್
ಭಿನ್ನನಿಮಿತ್ತಾಕಾರದೇಶಸ್ವಭಾವಪ್ರಯೋಜನಾನುಗ್ರಹೋಪಘಾತೋತ್ಪತ್ತಿಸ್ಥಿತಿವಿನಾಶಾಂಶ್ಚ
ಮಾತೃಪಿತೃಪುತ್ರಭ್ರಾತೃಪುತ್ರದಾರಗೋಹಿರಾಯವಸನಾಚ್ಛಾದನಾದೀನಯಮಕಸ್ಮಾದಾತ್ಮತ್ವೇನ
ಪಶ್ಯತಿ, ತಸ್ಮಾತ್ಪೂರ್ವಸ್ಮಾದವರಃ . ಕ್ರೋಧಶ್ಚತುರ್ಥೋ ವಿಪರ್ಯಯಃ
ಪೂರ್ವಸ್ಮಾದವರಃ ತಾಮಿಸ್ರ ಇತ್ಯಭಿಧೀಯತೇ .ಕಥಂಪುನರಯಂಪೂರ್ವಸ್ಮಾದವರ
ಇತಿ ?ಉಚ್ಯತೇ-ಪೂರ್ವೋಽಭಿನಿವೇಶಪ್ರತಿಷೇಧಮಭ್ಯನುಜಾನಾತಿ .

ಯದಾಽಸ್ಯ ಬಾಹ್ಯದ್ರವ್ಯವಿಯೋಗೇ ಕಶ್ಚಿತ್ಕುಶಲಸಂಸೃಷ್ಟ ಏವಂ ಬ್ರವೀತಿ
ಸಂಸಾರಸ್ಯ ...ಬುದ್ಧಾವವಸ್ಥಾಪ್ಯ ವಿಮೃಶ್ಯತಾಂ ಯಾವದಯಂ ಕಾಲೋ ಯದಿ
ಕಶ್ಚಿತ್ಪ್ರಿಯೇಣಾವಿಯುಕ್ತಪೂರ್ವಃ . ತಸ್ಮಾದಾಗಮಾಪಾಯಿಷು ಬಾಹ್ಯೇಷು
ದ್ರವ್ಯೇಷು
ವಿದುಷಾ ನಾಭಿನಿವೇಶಃ ಕಾರ್ಯ ಇತಿ, ತದಾ ಪ್ರತ್ಯಾಹ ಸತ್ಯಮೇವಮೇತದಿತಿ .

ಸನ್ನಿಕೃಷ್ಟಸ್ತು ವಿಯೋಗಕಾಲ ಇತಿ ನ ಬುದ್ಧಿರವಸ್ಥಾಪಯಿತುಂ
ಶಕ್ಯತೇ . ಕ್ರೋಧಾವಿಷ್ಟಸ್ತು ಸ್ವವಿಕಲ್ಪಿತಗ್ರಾಹವಿಪರೀತಬುದ್ಧಿರಶಕ್ಯೋ
ದಂಡೇನಾಪಿನಿವರ್ತಯಿತುಂ . ತಸ್ಮಾತ್ಪೂರ್ವಸ್ಮಾದವರಃ . ಮರಣವಿಷಾದಃ
ಪಂಚಮೋ

ವಿಪರ್ಯಯಃ ಪೂರ್ವಸ್ಮಾದವರೋಽನ್ಧತಾಮಿಸ್ತ್ರ ಇತ್ಯಭಿಧೀಯತೇ . ಕಥಂ
ಪುನರಯಂ
ಪೂರ್ವಸ್ಮಾದವರ ಇತ್ಯುಚ್ಯತೇ-ಪೂರ್ವೋಽಭಿನಿವೇಶಾತ್ಪ್ರತಿಷಿಧ್ಯಮಾನಃ
ಪ್ರತೀಕಾರಮಂತತೋ ಜಿಹ್ವಾಕ್ಷಿನಿರೀಕ್ಷತೋ (?)ನಾಪಿ ತಾವದಾರಭತೇ .ನ ತು
ಬ್ರಹ್ಮಾದೌ ಸ್ತಂಬಪರ್ಯಂತೇ ಸಂಸಾರೇ ಸ್ವನಿಮಿತ್ತನಿಯತತಮಪಾತಸ್ಯ ವಿನಾಶಸ್ಯ
ಕೇನಚಿತ್ಪ್ರತೀಕಾರಃ ಕೃತಃ .ತಸ್ಮಾದಪರಿಹಾರ್ಯಂಮರಣಮನುಶೋಚತ್ಪೂರ್ವಸ್ಮಾದವರ
ಇತಿ .ಏತೇ ಪಂಚ ವಿಪರ್ಯಯಭೇದಾ ಭವಂತಿ .

..ಅಶಕ್ತಿಶ್ಚ ಕರಣವೈಕಲ್ಯಾತ್ .

ಅಷ್ಟಾವಿಂಶತಿಭೇದಾ ..

ಭವತೀತ್ಯನುವರ್ತತೇ . ತತ್ರ ಬಾಹ್ಯಕರಣವೈಕಲ್ಯಂ ಸಹ ಮನಸೈಕಾದಶಪ್ರಕಾರಂ .

ಸಪ್ತದಶವಿಧಂ ಬುದ್ಧಿವೈಕಲ್ಯಂ .ಏತೇಽಶಕ್ತಿಭೇದಾಃ .
.. ತುಷ್ಟಿರ್ನವಧಾಽಷ್ಟಧಾ ಸಿದ್ಧಿಃ .. 47 ..

ಏವಂಚತುರ್ವಿಧಸ್ಯ ಪ್ರತ್ಯಯಸರ್ಗಸ್ಯ ಗುಣವೈಷಮ್ಯವಿಮರ್ದೇನಪಂಚಾಶದ್ಭೇದಾ
ಭವಂತಿ .. 47..

ಕಾರಿಕಾ 48

ವಿಸ್ತರೇಣ ತು ಪದಾರ್ಥಶತಸಹಸ್ರಮಾನಂತ್ಯಂ ವಾ ಲಕ್ಷಣಾನಾಂ .

ಕಥಮಿತ್ಯುಚ್ಯತೇ ಯಸ್ಮಾತ್-

..ಭೇದಸ್ತಮಸೋಽಷ್ಟವಿಧಃ ..
ಯ ಏತೇ ಪಂಚ ವಿಪರ್ಯಯಭೇದಾ ವ್ಯಾಖ್ಯಾತಾಃ ತೇಷು ತಮಸೋಽಷ್ಟವಿಧೋ
ಭೇದಃ .
ಕಥಂ ?ಪರವಿಜ್ಞಾನಮಾಶ್ರಿತ್ಯ ಪ್ರವೃತ್ತಸ್ಯಾಷ್ಟಾಸು ಪ್ರಕೃತಿಷ್ವಪರಾಸು
ಪರಾಭಿಮಾನಗ್ರಹಾತ್ .

..ಮೋಹಸ್ಯ ಚ ..

ಕಿಂ ?ಅಷ್ಟವಿಧೋ ಭೇದ ಇತಿ .

ಚಶಬ್ದಾತ್ಕಾರ್ಯಕರಣಸಾಮರ್ಥ್ಯೇಽಷ್ಟವಿಧೇಽಣಿಮಾದಾವಹಮಿತಿ ಪ್ರತ್ಯಯಃ .
..ದಶವಿಧೋ ಮಹಾಮೋಹಃ . ..
ಮಾತೃಪಿತೃಭ್ರಾತೃಸ್ವಸೃಪತ್ನೀಪುತ್ರದುಹಿತೃಗುರುಮಿತ್ರೋಪಕಾರಿಲಕ್ಷಣೇ
ದಶವಿಧೇ ಕುಟುಂಬೇಯೋಽಯಂಮಮೇತ್ಯಭಿನಿವೇಶಃ .ದೃಷ್ಟಾನುಶ್ರವಿಕೇಷು ವಾ
ಶಬ್ದಾದಿಷ್ವಿತ್ಯಪರೇ .ಸ ದಶವಿಧೋ ಮಹಾಮೋಹಃ ಪರಿಸಂಖ್ಯಾಯತೇ .

.. ತಾಮಿಸ್ರೋಽಷ್ಟಾದಶಧಾ ..

ಅಷ್ಟವಿಧೇ ಕಾರ್ಯಕರಣಸಾಮರ್ಥ್ಯೇ ದಶವಿಧೇ ಚ ಕುಟುಂಬೇ ವಿಷಯೇಷು ವಾ
ಯಃ
ಪ್ರತಿಹನ್ಯಮಾನಸ್ಯಾವೇಶಃ .
.. ತಥಾ ಭವತ್ಯಂಧತಾಮಿಸ್ರಃ .. 48 ..

ತಥೇತಿ ಸಾಮಾನ್ಯಾತಿದೇಶಾರ್ಥಃ .ಅಂಧತಾಮಿಸ್ರೋಽಷ್ಟಾದಶಧೈವೇತಿ .

ಕಥಂ ?ಅಸಾವಪ್ಯಷ್ಟವಿಧಾತ್ಕಾರ್ಯಕರಣಸಾಮರ್ಥ್ಯಾದ್ದಶವಿಧಾಚ್ಚ
ಕುಟುಂಬಾತ್ಪ್ರತ್ಯವಸಾನಸ್ಯ ವಿಷಾದಃ .
ಏವಮೇತೇ ಪಂಚ ವಿಪರ್ಯಯಭೇದಾಃ ಸ್ವಲಕ್ಷಣತೋ ವಿಷಯವಿಶೇಷಾ
ಲಕ್ಷಿತಾಃ . ತತ್ರಾಪಿ ಚಾಷ್ಟಾಸು ಪ್ರಕೃತಿಷು ಸತ್ತ್ವರಜಸ್ತಮಸಾಂ
ಸಂಹತವಿವಿಕ್ತಪರಿಣತವ್ಯಸ್ತಸಮಸ್ತಾನಾಂ ಪರತ್ವಾಭಿಮಾನಭೇದಾದೇಕೈಕಾ
ಪ್ರಕೃತಿಃ ಪಂಚದಶಭೇದಾ .ಅತ ಏವ ತೇಽಷ್ಟೌ ಪಂಚದಶ ವಿಂಶಂ
ಶತಂ ಚ ಭವಂತಿ .ಯಥಾಮೋಕ್ಷೇ ಪ್ರವೃತ್ತಸ್ಯ ಏವಂ ಧರ್ಮಕಾಮೇಷ್ವಪಿ .

ಏಕಃ ಪದಾರ್ಥೋ ವಿಸ್ತರೇಣ ಪರಿಸಂಖ್ಯಾಯಮಾನೋಽನಂತಭೇದಃ ಸಂಪದ್ಯತೇ
.

ನಿದರ್ಶನಮಾತ್ರಮೇತದಾಚಾರ್ಯೇಣ ಕೃತಂ .ಏವಮಶಕ್ತ್ಯಾದಿಷ್ವಪಿ
ಲಕ್ಷಣಾಂತರೇಷು ಯೋಜ್ಯಂ . ಸೇಯಮವಿದ್ಯಾ ಪಂಚಪರ್ವಾ ಸಪ್ರಪಂಚಾ
ವ್ಯಾಖ್ಯಾತಾ .

ತದನಂತರೋದ್ದಿಷ್ಟಾನಶಕ್ತಿಭೇದಾನ್ವಕ್ಷ್ಯಾಮಃ .. 48..

ಕಾರಿಕಾ 49

ಆಹ,ಅತಿವ್ಯಾಸಾಭಿಹಿತಮಿದಮಿತಿನಾಸ್ಮಾಕಂಬುದ್ಧಾವವತಿಷ್ಠತೇ .ತಸ್ಮಾದ್ವಿಪರ್ಯಯೋಕ್ತಂ
ಭೇದಾಭಿಧಾನಂ ಪರಿತ್ಯಜ್ಯ ವಕ್ತವ್ಯಂ ಕಥಮಶಕ್ತಿರಷ್ಟಾವಿಂಶತಿಭೇದೇತಿ ?

ಉಚ್ಯತೇ-
..ಏಕಾದಶೇಂದ್ರಿಯವಧಾಃ ಸಹ ಬುದ್ಧಿವಧೈರಶಕ್ತಿರುದ್ದಿಷ್ಟಾ . ..
ಇಂದ್ರಿಯಾಣಾಂವಧಾಇಂದ್ರಿಯವಧಾಃ .ಸ್ವಸಂಸ್ಕಾರವಿಷಯಯೋಗಾತ್ಪ್ರಕರ್ಷಾಪನ್ನೇನ
ತಮಸಾ ಗ್ರಹಣರೂಪಸ್ಯ ಸತ್ತ್ವಸ್ಯಾಭಿಭವಾತ್ಸ್ವವಿಷಯೇಷ್ವಪ್ರವೃತ್ತಯಃ . ತದ್ಯಥಾ
ಬಾಧಿರ್ಯಮಾಂಧ್ಯಮಘ್ರತ್ವಂ ಮೂಕತಾ ಜಡತಾ ಚಯಾ .

ಉನ್ಮಾದಕೌಷ್ಠ್ಯಕೌಣ್ಯಾನಿ ಕ್ಲೈಬ್ಯೋದಾವರ್ತಪಂಗುತಾಃ ..
ತತ್ರ ಬಾಧಿರ್ಯಂ ಶ್ರೋತ್ರಸ್ಯ,ಆಂಧ್ಯಂ ಚಕ್ಷುಷಃ,ಅಘ್ರತ್ವಂ ನಾಸಿಕಾಯಾಃ,ಮೂಕತಾ

ವಾಚಃ,ಜಡತಾ ರಸನಸ್ಯ,ಉನ್ಮಾದೋ ಮನಸಃ, ಕೌಷ್ಠ್ಯಂ ತ್ವಚಃ, ಕೌಣ್ಯಂ ಪಾಣೇಃ,
ಕ್ಲೈಬ್ಯಮುಪಸ್ಥಸ್ಯ,ಉದಾವರ್ತಃ ಪಾಯೋಃ,ಪಂಗುತಾಪಾದಯೋರಿತ್ಯೇವಮಿಂದ್ರಿಯವಧಾ
ಏಕಾದಶ .

ಅನ್ಯೇ ತು
..ಸಪ್ತದಶ ವಧಾ ಬುದ್ಧೇರ್ವಿಪರ್ಯಯಾತ್ತುಷ್ಟಿಸಿದ್ಧೀನಾಂ .. 49 ..

ತತ್ರ ತುಷ್ಟಯಃ ಪ್ರಕೃತ್ಯಾದ್ಯಾ ವಕ್ಷ್ಯಮಾಣಾಃ, ತಾಸಾಂ ದ್ವಿವಿಧೋ ವಿಪರ್ಯಯಃ .
ಅವ್ಯುತ್ಪನ್ನಸ್ಯಯೋಗಧರ್ಮೇಣ ತಸ್ಯಾಂ ಭೂಮಾವಪ್ರವೃತ್ತಿಃ,ವ್ಯುತ್ಪನ್ನಸ್ಯ
ಚೋತ್ತರಭೂಮ್ಯಪರಿಜ್ಞಾನಾತ್ಪೂರ್ವಸ್ಯಾಂ ಭೂಮಾವಕ್ಷೇಮರೂಪೇಣ ಗ್ರಹಣಂ .

ಆತ್ಮವಿದೋವಾ ಸರ್ವಾಸುಭೂಮಿಷು .ತೇಷುಯತ್ಪೂರ್ವಂ ತದಶಕ್ತಿಭಾವಾಭಿಪ್ರೇತಂ
.

ಯನ್ಮಧ್ಯಮಂ ತದಾಪೇಕ್ಷಿಕಂ . ಕಥಂ ? ತನ್ಮಾತ್ರಭೂಮ್ಯವಸ್ಥೋ ಹಿ
ಯೋಗ್ಯಸ್ಮಿತಾದಿಭೂಮ್ಯನವಜಯಾತ್ತುಷ್ಟೋ ಮಹಾಭೂತಾತಿಕ್ರಮಾತ್ಸಿದ್ಧಃ . ತಥಾ
ವಿಜಿತಾಸ್ಮಿತಾರೂಪೋಮಹದಾದ್ಯವಸ್ಥಾಪೇಕ್ಷಯಾತುಷ್ಟಃ,ಪೂರ್ವಭೂಮ್ಯಪೇಕ್ಷಯಾ
ಸಿದ್ಧಃ .
ಏವಂ ಮಹದವಸ್ಥಃ ಪ್ರಧಾನಾಪೇಕ್ಷಯಾ ಪೂರ್ವಾಪೇಕ್ಷಯಾ ಚ .ಪ್ರಧಾನಾವಸ್ಥಃ
ಪುರುಷಾಪೇಕ್ಷಯಾ ಪೂರ್ವಾಪೇಕ್ಷಯಾ ಚ . ಗುಣಪುರುಷಾಂತರಜ್ಞಸ್ತು ಸಿದ್ಧ ಏವ .

ತಸ್ಮಾದವ್ಯುತ್ಪನ್ನಸ್ಯಾಂಭಃಪ್ರಭೃತಿಷು ನವಾನಂಭಃಪ್ರಭೃತಯೋ ಬುದ್ಧಿವಧಾಃ .
ತಾರಕಾದಿವಿಪರ್ಯಯೇಣಾಷ್ಟಾವತಾರಕಾದಯಃ .ಏಷಾಖಲ್ವಶಕ್ತಿರಷ್ಟಾವಿಂಶತಿಭೇದಾ
.

ತುಷ್ಟಿಸ್ತು ಸನ್ನಿಹಿತವಿಷಯಸಂತೋಷಾಚ್ಚಿಕೀರ್ಷಿತಾದರ್ಥಾದೂನೇನ ನಿವೃತ್ತಿಃ
ಸಾಮಾನ್ಯತ ಏಕೈವ,ಪ್ರತ್ಯರ್ಥಮನಂತಾ, ಶತೇನ ತುಷ್ಟಃ ಸಹಸ್ರೇಣೇತಿ .

ಶಾಸ್ತ್ರೇ ತು ಬಾಹ್ಯಾಧ್ಯಾತ್ಮಿಕಾನಾಂ ಸುಖದುಃಖಮೋಹಾನಾಂ ಪ್ರಾಪ್ತಿಷ್ವಪಗಮೇಷು
ವಾಚಾಽವ್ಯವಸ್ಥ್ಯಲಕ್ಷಣಾ ಉಪಾಯನವತ್ವಾನ್ನವ ತುಷ್ಟಯೋ ಭವಂತಿ .. 49..

ಕಾರಿಕಾ 50

ತಾಸಾಂ
..ಆಧ್ಯಾತ್ಮಿಕ್ಯಶ್ಚತಸ್ರಃ .ಪ್ರಕೃತ್ಯುಪಾದಾನಕಾಲಭಾಗ್ಯಾಖ್ಯಾಃ . ..
ಆಧ್ಯಾತ್ಮಿಕೀ ಇತಿ ಶರೀರಶರೀರಿಣೋರ್ವಿಶೇಷಮುಪಲಿಪ್ಸಮಾನೇನಯೋಗಿನಾ
ಯದನಾತ್ಮನ್ಯಾತ್ಮಬುದ್ಧಿರವಸ್ಥಾಪ್ಯತೇ ಸಾ ಖಲ್ವಾಧ್ಯಾತ್ಮಿಕೀ ಸಿದ್ಧಿಃ ತುಷ್ಟಿಃ
ಸಂತೋಷಃ ಕ್ಷೇಮ ಇತ್ಯರ್ಥಃ .

ತಾಸಾಂ ಪ್ರಕೃತ್ಯಾಖ್ಯಾ .ಯದಾ ವೀತಾವೀತೈಃ ಪ್ರಧಾನಮಧಿಗಮ್ಯ ತತ್ಪೂರ್ವಕತ್ವಂ
ಚ ಮಹದಾದೀನಾಂ ವಿಕಾರಾಣಾಮಾನಂತ್ಯಾಚ್ಚ ಪ್ರಧಾನಾತ್ಮನಃ ಕೃತ್ಸ್ನಸ್ಯ
ಮಹದಾದಿಭಾವೇನ ವಿಪರಿಣಾಮಾಸಂಭವಾದೇಕದೇಶಸ್ಯಾಪ್ರಕೃತಿವಿಕಾರಭೂತಸ್ಯ
ಭೋಕ್ತೃತ್ವಮಕರ್ತೃತ್ವಂ ಚಾಧ್ಯವಸ್ಯ ಸಂಗದ್ವೇಷನಿವೃತ್ತಿಂ ಲಭತೇ,ಸಾಽಽದ್ಯಾ
ತುಷ್ಟಿರಂಭ ಇತ್ಯಭಿಧೀಯತೇ . ಕಸ್ಮಾತ್ ?ಅಮಿತಂ ಹಿ ಪ್ರಧಾನತತ್ತ್ವಂ ಭಾತಿ
ಜಗದ್ಬೀಜಭೂತತ್ವಾನ್ಮಹದಾದಿಭಾವಪರಿಣಾಮೇನ ನ್ಯೂನಸ್ಯೈಕದೇಶಸ್ಯಾತ್ಮನ
ಏವಾಽಽಪೂರಾತ್ .

ತದ್ವ್ಯತಿರೇಕೇಣ ಚಾನ್ಯಸ್ಯೈಕದೇಶಸ್ಯೋಭಯಧರ್ಮಿಣೋ ಭೋಕ್ತೃಭೂತಸ್ಯ
ಸದ್ಭಾವಾತ್ಸಂಪ್ರಕ್ಷಾಲನೇಽಪಿ ಚಾಪಸಂಹೃತಂ,ವೈಶ್ವರೂಪ್ಯಸ್ಯಾನುಚ್ಛೇದಾತ್ .

ತಥಾ ಚ ಶಾಸ್ತ್ರಮಾಹ-ಅಂಭ ಇತಿ ಗುಣಲಿಂಗಸನ್ನಿಚಯಮೇವಾಧಿಕುರುತೇ .

ಗುಣಾಶ್ಚ ಸತ್ತ್ವರಜಸ್ತಮಾಂಸಿ .ಲಿಂಗಂ ಚ ಮಹದಾದಿ ಅತ್ರ ಸನ್ನಿಹಿತಂ ಭವತಿ .

ತದಿದಂ ಪ್ರಧಾನಮಮಿತಂ ಭಾತ್ಯಮಿತಮುಪಲಭ್ಯತ ಇತ್ಯಂಭಃ .ಸ ಖಲ್ವಯಂ
ಯೋಗೀ ಪ್ರಧಾನಲಕ್ಷಣಾಂ ಭೂಮಿಮವಜಿತ್ಯ ತನ್ಮಹಿಮ್ನಾ ಚ ತದಶೂನ್ಯಂ ದೃಷ್ಟ್ವಾ
ವ್ಯತಿರಿಕ್ತಸ್ಯ ಪದಾರ್ಥಾಂತರಸ್ಯಾಭಾವಂ ಮನ್ಯಮಾನಸ್ತಾಮೇವ ಭೂಮಿಂ
ಕೈವಲ್ಯಮಿತಿ
ಗೃಹ್ಣಾತಿ .ಭಿನ್ನೇ ಚ ದೇಹೇ ಪ್ರಕೃತೌ ಲಯಂ ಗಚ್ಛತಿ, ತತಶ್ಚ ಪುನರಾವರ್ತತೇ .

ತಸ್ಯಾಂ ಚ ತುಷ್ಟಾವನ್ಯೇ ಸಪ್ತ ಮಹದಾದಿಕಾರಣಿನೋಽವರುದ್ಧಾ ದ್ರಷ್ಟವ್ಯಾಃ . ತತ್ರ
ಯಥಾ ಪ್ರಾಧಾನಿಕಸ್ಯ ಪುರುಷೇ ನಾಸ್ತಿ ವಿಜ್ಞಾನಂ ಏವಮಿತರೇಷಾಮುತ್ತರೇಷು
ತತ್ತ್ವೇಷು .
ಮಹತ್ಕಾರಣಿನಃಪ್ರಧಾನೇಽಸ್ಮಿತಾಕಾರಣಿನೋಮಹತಿ,ತನ್ಮಾತ್ರಕಾರಣಿನೋಽಹಂಕಾರೇ
.

ತದೇಕದೇಶಾಶ್ಚೈಷಾಂ ಭೋಕ್ತಾರಃ ಪೂರ್ವವತ್ .ಅತ್ರಾಪಿ ಚ ಸತ್ತ್ವಾದೀನಾಂ
ಸಂಹತವಿವಿಕ್ತಪರಿಣತವ್ಯಸ್ತಸಮಸ್ತಾನಾಂಭೇದಾದವಿದ್ಯಾಽವಚ್ಛೇದಾನಂತ್ಯಮವಸೇಯಂ
.

ಆಹ, ತುಷ್ಟ್ಯವಿದ್ಯಯೋರಭೇದಃ ಲಕ್ಷಣೈಕತ್ವಾತ್ .ಅಷ್ಟಾಸು
ಪ್ರಕೃತಿಷ್ವಾತ್ಮಬುದ್ಧಿಸ್ತುಷ್ಟಿಃ . ತದೇವ ಚ ತಮ ಇತ್ಯವಿದ್ಯಾಕಾಂಡೇ ನಿರ್ದಿಷ್ಟಂ .

ತಸ್ಮಾತ್ಪದಾರ್ಥಸಂಕರ ಇತಿ .

ಉಚ್ಯತೇ-ನ,ಪ್ರತ್ಯಯವಿಶೇಷಾತ್ . ತಮಃಪ್ರಧಾನಪುರುಷೋಪದೇಶೇ ಸತಿ
ಪ್ರತ್ಯಯನಿರ್ದಿಧಾರಯಿಷಯಾ ತಯೋಃ ಪ್ರಧಾನಮೇವ ಜ್ಯಾಯೋ ನ ಪುರುಷ
ಇತ್ಯಭಿನಿವಿಶೇತ . ತುಷ್ಟಿಸ್ತು ಕಿಂ ಪರಮಿತ್ಯಾಶ್ರಿತ್ಯ ಪ್ರವೃತ್ತಃ

ಪ್ರಧಾನಜ್ಞಾನಮಾತ್ರೇ ಸಂತೋಷಾತ್ಪದಾರ್ಥಾಂತರಂ ವಿಜ್ಞಾತುಮೇವ ನಾದ್ರಿಯತೇ .
ಕಿಂ ಚ
ಪ್ರಹಾಣವಿಶೇಷಾತ್ .ನಿರೂಢಮೂಲೋಹ್ಯನಾತ್ಮನಿಆತ್ಮಗ್ರಹೋಜ್ಞಾನೋತ್ತರಕಾಲಭಾವನಯಾ
ಪ್ರಹಾತವ್ಯಃ . ತಮೋಬಹುಲತ್ವಾತ್ತಮ ಇತ್ಯಭಿಧೀಯತೇ . ಪೇಲವಸ್ತು
ಸತ್ತ್ವಬಹುಲೋ
ದರ್ಶನಪ್ರಣಯಸ್ತುಷ್ಟಿಃ . ಕಿಂಚ ತತ್ತ್ವಾಭಿಜಯಾತ್ .ವಿಜಿತಭೂಮಿಕಸ್ಯ ಹಿ
ಯೋಗಿನಸ್ತನ್ಮಾಹಾತ್ಮ್ಯವಶೀಕೃತತ್ವಾದ್ ಭೂಮ್ಯಂತರೇ ಪ್ರವೃತ್ತಿಸ್ತುಷ್ಟಿಃ .ಇತರಸ್ಯ
ತ್ವಭಿನಿವೇಶಮಾತ್ರಮೇವೇತ್ಯನಯೋರ್ವಿಶೇಷಃ . ತಸ್ಮಾನ್ನ ಪದಾರ್ಥಸಂಕರ ಇತಿ
ವ್ಯಾಖ್ಯಾತಾ ಪ್ರಕೃತ್ಯಾಖ್ಯಾ ತುಷ್ಟಿಃ .
ಯದಾ ತು ಸತ್ಯಪಿ ಪ್ರಕೃತಿಸಾಮರ್ಥ್ಯೇ ನಾನಪೇಕ್ಷ್ಯ ಯಥಾಸ್ವಮುಪಾದಾನಂ
ಭಾವಾನಾಮುತ್ಪತ್ತಿಃ ಸಂಭವತಿ ಪ್ರಕೃತ್ಯವಿಶೇಷೇ ಸರ್ವಕಾಲಮುತ್ಪತ್ತಿಪ್ರಸಂಗಾತ್,

ಪ್ರಕೃತಿಕೃತ್ಯಮೇವೇದಂ ವಿಶ್ವಮಿತ್ಯಭ್ಯುಪಗಚ್ಛತಸ್ತದವಿಶೇಷಾದ್
ಗೋಃ ಪುರುಷಾದುತ್ಪತ್ತಿಪ್ರಸಂಗಃ,ಪುರುಷಸ್ಯ ವಾ ಮಹಿಷಾತ್ . ಕಿಂ ಚ
ಜಾತ್ಯಭೇದಪ್ರಸಂಗಾತ್ .ಪ್ರಕೃತಿಕೃತ್ಯಮಿದಂ ವಿಶ್ವಮಿತ್ಯಭ್ಯುಪಗಚ್ಛತೋ
ಜಾತಿಭೇದೋ ನಸ್ಯಾತ್,ತದವಿಶೇಷಾತ್ .ದೃಷ್ಟಂ ತೂಪಾದಾನಾಜ್ಜಾತ್ಯನುವಿಧಾನಂ
ಭಾವಾನಾಂ . ತಸ್ಮಾತ್ತದೇವ ಕಾರಣತ್ವೇನ ಪರಿಕಲ್ಪಯಿತುಂ ನ್ಯಾಯ್ಯಂ .

ಉಪಾದಾನೈಕದೇಶ
ಏವಚಕಾರ್ಯಕಾರಣವಿಧಾತ್ಮಾ ಭೋಕ್ತೇತ್ಯೇತಸ್ಮಾದ್ದರ್ಶನಾತ್ಸಂಗದ್ವೇಷನಿವೃತ್ತಿಂ
ಲಭತೇ,ಸಾ ದ್ವಿತೀಯಾ ತುಷ್ಟಿಃ ಸಲಿಲಮಿತ್ಯಭಿಧೀಯತೇ . ಕಥಂ ಪುನರೇತತ್ಸಲಿಲಂ
?ಸತ್ಯುಪಾದಾನೇ ವಿಕಾರೋ ಲೀಯತ ಇತಿ . ತಥಾ ಚ ಕೃತ್ವಾ ಶಾಸ್ರಮಾಹ ᳚ಸಲಿಲಂ
ಸಲಿಲಮಿತಿ ವೈಕಾರಿಕೋಪನಿಪಾತಮೇವಾಧಿಕುರುತೇ, ಸತಿ ತಸ್ಮಿಂಲ್ಲೀಯತೇ
ಜಗದಿತಿ᳚ .
ಸ ಖಲ್ವಯಂಯೋಗೀ ಪಾರ್ಥಿವಾನವಜಿತ್ಯ ತನ್ಮಹಿಮ್ನಾ ಜಗದಶೂನ್ಯಂ ದೃಷ್ಟ್ವಾ
ಪದಾರ್ಥಾಂತರಸ್ಯಾಭಾವಂಮನ್ಯಮಾನಸ್ತಾಮೇವಭೂಮಿಂ ಕೈವಲ್ಯಮಿತಿ ಗೃಹ್ಣಾತಿ
.

ಭಿನ್ನೇ ಚ ದೇಹೇ ಪೃಥಿವ್ಯಾದಿಷು ಲೀಯತೇ . ತತಶ್ಚ ಪುನರಾವರ್ತತೇ .

ಯದಾ ಚ ಸತ್ಯುಪಾದಾನಸಾಮರ್ಥ್ಯೇ ನ ತಾವತೈವ ಭಾವಾನಾಂ ಪ್ರಾದುರ್ಭಾವಃ
ಕಿಂ ತರ್ಹಿ
ಸನ್ನಿಹಿತಸಾಧನಾನಾಮಪಿಕಾಲಂಪ್ರತ್ಯಪೇಕ್ಷಾಭವತಿ-ಕಾಲವಿಶೇಷಾದ್ಬೀಜಾದಂಕುರೋ
ಜಾಯತೇ, ಅಂಕುರಾನ್ನಾಲಂ, ನಾಲಾತ್ಕಾಂಡಂ, ಕಾಂಡಾತ್ಪ್ರಸವ ಇತ್ಯಾದಿ . ಅನ್ಯಥಾ
ತೂಪಾದಾನಾನಾಂ

ಸನ್ನಿಧಾನಮಾತ್ರಾತ್ಕ್ಷಣೇನೈವಾಮೀಷಾಮವಸ್ಥಾವಿಶೇಷಾಣಾಮಭಿವ್ಯಕ್ತಿಃ ಸ್ಯಾತ್ .

ಕಿಂಚ
ಕಾಲವಿಪರ್ಯಯೇಣೋತ್ಪತ್ತಿಪ್ರಸಂಗಾತ್ .ನಚೈತದಿಷ್ಟಂ .ಕಿಂಚತದನಭಿಧಾನಾತ್
.

ದೃಶ್ಯಂತೇ ಚ ಪ್ರಾಣಿನಾಂ ಕಾಲಾನುರೂಪಾಃ ಸ್ವಾಭಾವಾಹಾರವಿಹಾರವ್ಯವಸ್ಥಾಃ .
ತಸ್ಮಾದಸಾವೇವ ಕಾರಣಂ . ತದೇಕದೇಶಶ್ಚಾಪ್ರಕೃತಿವಿಕಾರಭೂತೋ
ಭೋಕ್ತೇತ್ಯೇತಸ್ಮಾದ್ದರ್ಶನಾತ್ಸಂಗದ್ವೇಷನಿವೃತ್ತಿಂ ಲಭತೇ,ಸಾ ತೃತೀಯಾ
ತುಷ್ಟಿರೋಘ ಇತ್ಯಭಿಧೀಯತೇ . ಕಥಂ ಪುನರಯಂ ಕಾಲ ಓಘ ಇತ್ಯುಚ್ಯತೇ
?ಸಲಿಲೌಘವತ್ಸರ್ವಾಭ್ಯಾವಹನಾತ್ . ತದ್ಯಥಾ ಸಲಿಲೌಘಸ್ತೃಣಂ ಕಾಷ್ಠಮಶ್ಮಾನಂ
ಪ್ರಾಣಿನಂ ವಾ ಸ್ವಮೂರ್ತಿಸಂಸೃಷ್ಟಂ ಸರ್ವಮೇವಾಭ್ಯಾವಹತಿ, ಏವಮಯಂ
ಕಾಲೋ
ಗರ್ಭಾದ್ಬಾಲ್ಯಂ,ಬಾಲ್ಯಾತ್ಕೌಮಾರಂ,ಕೌಮಾರಾದ್ಯೌವನಂ,ಯೌವನಾತ್ಸ್ಥಾವಿರ್ಯಂ,
ಸ್ಥಾವಿರ್ಯಾನ್ಮರಣಂ, ತಥಾ ಬೀಜಾನ್ಮೂಲಂ ಮೂಲಾದಂಕುರಮಿತಿ ವಹತಿ . ತಥಾ
ಚಾಹ
ಯಾಮೇವ ಪ್ರಥಮಾಂ ರಾತ್ರಿಂ ಗರ್ಭೇ ಭವತಿ ಪೂರುಷಃ .
ಸಂಪ್ರಸ್ಥಿತಸ್ತಾಂ ಭವತಿ ಸ ಗಚ್ಛನ್ನ ನಿವರ್ತತೇ ..

ತಸ್ಮಾದೋಘಸಾಮಾನ್ಯಾದೋಘಃ ಕಾಲಃ .ಸಖಲ್ವಯಂಯೋಗೀ ಕಾಲಮವಜಿತ್ಯ
ಪದಾರ್ಥಾಂತರಾಭಾವಂ ಮನ್ಯಮಾನಸ್ತಾಮೇವ ಭೂಮಿಂ ಕೈವಲ್ಯಮಿತಿ ಮನ್ಯತೇ
.ದೇಹಭೇದೇ
ಚ ಕಾಲಮನುಪ್ರವಿಶತಿ . ತತಶ್ಚ ಪುನರಾವರ್ತತೇ .

ಯದಾ ತು ಸತ್ಯಪಿ ಕಾಲಸಾಮರ್ಥ್ಯೇ ಭಾವಾನಾಮುತ್ಪತ್ತಿಃ ಭಾಗ್ಯಾನಪೇಕ್ಷತೇ .

ಕಸ್ಮಾತ್ ? ತತ್ಸನ್ನಿಧಾನೇಽಪ್ಯಪ್ರಾದುರ್ಭಾವಾತ್ .ಸತ್ಯಪಿ ಸಾಧನಸಾಮರ್ಥ್ಯೇ
ಕಾಲವಿಶೇಷೇ ಚ ಕಸ್ಯಚಿದುತ್ಪತ್ತಿರ್ಭವತಿ ಕಸ್ಯಚಿನ್ನೇತಿ . ತಸ್ಮಾದಸ್ತಿ
ಕಾರಣಾಂತರಂಯದಪೇಕ್ಷ್ಯ ಭಾವಾನಾಮುತ್ಪತ್ತಿರನುತ್ಪತ್ತಿಶ್ಚ . ಕಿಂ
ಚಾಭ್ಯುತ್ಥಾನಾನುಪಪತ್ತಿಪ್ರಸಂಗಾತ್ . ಕಾಲಮಾತ್ರಾತ್ಫಲಂ ಭವತೀತ್ಯೇತದಿಚ್ಛತಃ
ಶಾಸ್ತ್ರೋಕ್ತೇಷು ಕ್ರಿಯಾವಿಶೇಷೇಷ್ವಭಿಷೇಚನವ್ರತೋಪವಾಸಾಗ್ನಿಹೋತ್ರಾದಿಷ್ವಭ್ಯುತ್ಥಾನಂ
ನ ಸ್ಯಾತ್ . ಕಸ್ಮಾತ್ ?ಆನರ್ಥಕ್ಯಾತ್ .ಅಸ್ತಿ ಚ, ತಸ್ಮಾನ್ನ ಕಾಲನಿಮಿತ್ತಾ
ಭಾವಾನಾಮುತ್ಪತ್ತಿಃ . ಕಿಂ ಚ ತದನುವಿಧಾನಾತ್ .ದೃಶ್ಯಂತೇ ಖಲ್ವಪಿ
ಪ್ರಕೃತ್ಯುಪಾದಾನಕಾಲಾವಿಶೇಷೇಽಪಿ ಭಾಗ್ಯವಿಶೇಷಾತ್ಫಲವಿಶೇಷಾಃ .
ತಸ್ಮಾತ್ತತ್ಸಂಕಾರ ಏವ ಕಾರಣಂ . ತದೇಕದೇಶಶ್ಚಾಪ್ರಕೃತಿವಿಕಾರಭೂತೋ
ಭೋಕ್ತೇತ್ಯೇತಸ್ಮಾದ್ದರ್ಶನಾತ್ಸಂಗದ್ವೇಷನಿವೃತ್ತಿಂ ಲಭತೇ .ಸಾ ಚತುರ್ಥೀ
ತುಷ್ಟಿರ್ವೃಷ್ಟಿರಿತ್ಯಭಿಧೀಯತೇ . ಕಥಂ ಪುನರ್ವೃಷ್ಟಿರಿತ್ಯುಚ್ಯತೇ .

ಸರ್ವಸತ್ತ್ವಾಪ್ಯಾಯನಾತ್ .ಯಥಾ ಹಿ ಶೀರ್ಣಾನಾಮಪಿ ತೃಣಲತಾದೀನಾಂ
ವೃಷ್ಟಿಂ ಪ್ರಾಪ್ಯ ಪುನರಾಪ್ಯಾಯನಂ ಭವತಿ,ಏವಮೇವ ಸರ್ವೇಷಾಂ ಪ್ರಾಣಿನಾಂ
ಭಾಗ್ಯವಿಪರಿಣಾಮಾತ್ಪುನರಾಪ್ಯಾಯನಂ ಭವತಿ . ತಸ್ಮಾದ್ವೃಷ್ಟಿಸಾಮ್ಯಾದ್
ಭಾಗ್ಯಾಖ್ಯಾ
ತುಷ್ಟಿರ್ವೃಷ್ಟಿರಿತ್ಯಭಿಧೀಯತೇ . ಶಾಸ್ತ್ರಮಪ್ಯಾಹ- ᳚ವೃಷ್ಟಿರ್ವೃಷ್ಟಿರಿತಿ ಶ್ರಿಯ
ಏವೋಪನಿಪಾತಮಧಿಕುರುತೇ . ಸಾ ಹಿ ವೃಷ್ಟಿವತ್ಸರ್ವಮಾಪ್ಯಾಯತೀತಿ .᳚ ಸ
ಖಲ್ವಯಂಯೋಗೀ
ಭಾಗ್ಯಾನ್ಯವಜಿತ್ಯ ತನ್ಮಹಿಮ್ನಾ ಜಗದಶೂನ್ಯಂ ದೃಷ್ಟ್ವಾ ಪದಾರ್ಥಾಂತರಸ್ಯಾಭಾವಂ
ಮನ್ಯಮಾನಸ್ತಾಮೇವ ಭೂಮಿಂ ಕೈವಲ್ಯಮಿತಿ ಗೃಹ್ಣಾತಿ . ಸ ತಸ್ಯಾಮೇವ
ದೇಹಭೇದೇ
ಲೀಯತೇ . ತತಶ್ಚ ಪುನರಾವರ್ತತ ಇತಿ .

ಆಹ, ಕಾಲಭಾಗ್ಯಯೋರಪ್ರತಿಪತ್ತಿಃ,ಸಮಾಖ್ಯಾಪರಿಜ್ಞಾನಾತ್ .ಪ್ರಕೃತ್ಯಾತ್ಮಕಸ್ಯ
ತಾವದ್ಯೋಗಿನೋಽಷ್ಟೌ ಪ್ರಕೃತಯೋ ವಿಷಯ ಇತ್ಯುಕ್ತಂ ಪುರಸ್ತಾತ್ .

ಉಪಾದಾನಾತ್ಮಕಸ್ಯ ಚ
ಪೃಥಿವ್ಯಾದೀನಿ ಮಹಾಭೂತಾನಿ . ಕಾಲಭಾಗ್ಯಯೋಸ್ತು ನ ತಥೋಕ್ತಂ .

ತಸ್ಮಾದ್ವಕ್ತವ್ಯಂ
ಕಸ್ಯ ತತ್ತ್ವಸ್ಯೈಷಾ ಸಮಾಖ್ಯೇತಿ ?

ಉಚ್ಯತೇ-ನ,ಉಕ್ತತ್ವಾತ್ .ಪ್ರಾಗೇವೈತದಪದಿಷ್ಟಂ ನ ಕಾಲೋ ನಾಮ
ಕಶ್ಚಿತ್ಪದಾರ್ಥೋಽಸ್ತಿ . ಕಿಂ ತರ್ಹಿ ಕ್ರಿಯಾಸು ಕಾಲಸಂಜ್ಞಾ . ತಾಶ್ಚ
ಕರಣವೃತ್ತಿರಿತಿ .ಪ್ರತಿಪಾದಿತಂ .ನ ಚಾನ್ಯಾ ವೃತ್ತಿರ್ವೃತ್ತಿಮತಃ .
ತಸ್ಮಾತ್ಕಾರಣಚೈತನ್ಯಪ್ರತಿಜ್ಞಃ ಕಾಲಾತ್ಮಕ ಇತಿ .ಭಾಗ್ಯಸಂಜ್ಞಾ ತು
ಧರ್ಮಾಧರ್ಮಯೋಃ .ತೌಚಬುದ್ಧಿಧರ್ಮಾವಿತಿಪ್ರಾಗಪದಿಷ್ಟಂ .ತಸ್ಮಾದ್ಭಾಗ್ಯವಾದೀ
ಬುದ್ಧಿಚೈತನಿಕ ಇತಿ .

ಆಹ,ನ ತುಷ್ಟ್ಯಂತರತ್ವಾತ್ .ಪ್ರಕೃತಿತ್ವಾನ್ಮಹಾನ್ಪೂರ್ವಂ ಪ್ರಕೃತ್ಯಾಖ್ಯಾಯಾಂ
ತುಷ್ಟಾವವರುದ್ಧಃ . ತಸ್ಯೇದಾನೀಂ ತುಷ್ಟ್ಯಂತರತ್ವೇನ ಪರಿಕಲ್ಪನಂ
ನಾತಿಸಮಂಜಸಮಿತಿ .

ಉಚ್ಯತೇ-ಮಹಾಂಸ್ತರ್ಹಿ ಪೂರ್ವತುಷ್ಟಿವಿಷಯಭಾವಾದಪಕೃಷ್ಯತ ಇತಿ .

ಕಾರ್ಯಕರಣವೃತ್ತಿಕ್ರಿಯಾರೂಪಾಂ ವೃತ್ತಿಮದ್ದ್ಯೋತ್ಯಾಂ ಪರಿಕಲ್ಪ್ಯ ತಸ್ಯಾಂ
ಕಾಲತ್ವಮಯಮಾಹ . ಮಹತಶ್ಚ ರೂಪಂ ಧರ್ಮಾದಿಕಂ ಮಹತೋಽರ್ಥಾಂತರಂ
ಭಾಗ್ಯಮಿತಿ
ಭಾಗ್ಯವಾನ್ .ಅಥವಾ ಬಾಹ್ಯ ಏವಾಯಂ ಕಾಲಃ ಕರ್ಮಕಾರಣಂ ನಿರ್ದಿಶ್ಯತೇ .ತತ್ರ

ಚಾನ್ಯೇಽಪಿ ಸ್ವಮತಿಪರಿಕಲ್ಪಿತಪದಾರ್ಥಾಂತರಾತ್ಮಭಾವಗ್ರಹಾ ಏವೇತಿ ಸಾಂಖ್ಯಾಃ
ಪ್ರವಾದಿನಃ ಪ್ರತಿಕ್ಷಿಪ್ತಾ ಬೋದ್ಧವ್ಯಾ ಇತಿ .

ಅಪರಆಹ,ಪ್ರಕೃತಿಚೈತನಿಕಃ ಪ್ರಧಾನಭಾವಾಶಾದ್ಯುಪಾದಾನಕಾಲಭಾಗ್ಯವಾದಿನೋ
ಮಹದಹಂಕಾರತನ್ಮಾತ್ರವಾದಿನ ಇತಿ . ತದೇತದಪಸಿದ್ಧತ್ವಾದಯುಕ್ತಂ .ನ
ಹಿ ಮಹದಹಂಕಾರತನ್ಮಾತ್ರಲಕ್ಷಣಾಃ ಪ್ರಕೃತಯಉಪಾದಾನಕಾಲಭಾಗ್ಯಭಾವೇನ
ಪ್ರಸಿದ್ಧಾಃ . ತಸ್ಮಾದಿದಮಪ್ಯಯುಕ್ತಂ .ಏವಮೇತಾ ಆಧ್ಯಾತ್ಮಿಕ್ಯಶ್ಚತಸ್ರಸ್ತುಷ್ಟಯಃ .
..ಬಾಹ್ಯಾ ವಿಷಯೋಪರಮಾತ್ ಪಂಚ ಚ ನವ ತುಷ್ಟಯೋಽಭಿಹಿತಾಃ .. 50 ..

ಚಶಬ್ದೋಽವಧಾರಣಾರ್ಥಃ .ಅವ್ಯುತ್ಪನ್ನಾತ್ಮವಿಚಾರಸ್ಯಯೋಗಿನೋ
ವಿಷಯದೋಷದರ್ಶನಮಾತ್ರಾತ್ಸಂಗದೋಷನಿವೃತ್ತಿರ್ಬಾಹ್ಯಾ ತುಷ್ಟಿಃ . ತತ್ರ
ಯದಾಽರ್ಜನದೋಷಮವಗಚ್ಛತಿ ನ ತಾವತ್ಸರ್ವಸ್ಯಾಭಿಜಾತಿರಸ್ತೀತಿಅರ್ಥಿನಾಽವಶ್ಯಂ
ವಿಷಯಾರ್ಜನೇವರ್ತಿತವ್ಯಂ .ತೇಷಾಮಸ್ವಾಭಾವಿಕತ್ವಾತ್ಕ್ವಚಿದೇವಾವಸ್ಥಿತಿರಿತ್ಯುಕ್ತಂ
ಪ್ರಾಕ್ . ಕಿಂ ಚ ಸಪ್ರತ್ಯನೀಕತ್ವಾತ್ .ಸ್ವಾಭಾವಿಕಮವಸ್ಥಾನಂ
ವಿಷಯಾಣಾಮಪರಿಕಲ್ಪ್ಯಾಽಪಿಯದಾ ಪ್ರತಿಗ್ರಹಾದಿಭಿರರ್ಜನಂ
ಪ್ರತ್ಯಾದ್ರಿಯತೇ ತದಪ್ಯಯುಕ್ತಂ . ಕುತಃ ?ಸಪ್ರತ್ಯನೀಕತ್ವಾತ್ .ಏವಮಪಿ
ನಾಸ್ತಿ ಕಶ್ಚಿದಪ್ರತ್ಯನೀಕ ವಿಷಯೋಪಾರ್ಜನಾಯ ಇತಿ ತದ್ವಿಘಾತೇಽವಶ್ಯಂ
ಪ್ರಯತಿತವ್ಯಂ .ಸ ಚಯದಿ ಪ್ರತಿಯತಮಾನಃ ಪ್ರತ್ಯನೀಕಿವಿಘಾತಂ
ಕುರ್ಯಾತ್ಪರೋಪಘಾತೇನಾತ್ಮಾಽನುಗ್ರಹಾನುಷ್ಠಾನಾಚ್ಛಾಸ್ತ್ರವಿರೋಧಃ .

ಯಸ್ಮಾದಾಹ-

ನ ತತ್ಪರಸ್ಯ ಸಂದಧ್ಯಾತ್ಪ್ರತಿಕೂಲಂಯದಾತ್ಮನಃ .
ಏಷ ಸಂಕ್ಷೇಪತೋ ಧರ್ಮಃ ಕಾಮಾದನ್ಯಃ ಪ್ರವರ್ತತೇ ..

ಪುನರಪ್ಯಾಹ-

ಪ್ರಾಣಿನಾಮುಪಘಾತೇನಯೋಽರ್ಥಃ ಸಮುಪಜಾಯತೇ .

ಸೋಽನಪೇಕ್ಷೈಃ ಪ್ರಹಾತವ್ಯೋ ಲೋಕಾಂತರವಿಘಾತಕೃತ್ ..

ತಸ್ಮಾತ್ಸಂಘಾತಮಾತ್ರತ್ವಾತ್ಸತ್ತ್ವಾದೀನಾಂ ಘಟಾದಿವತ್ .

ಆಬ್ರಹ್ಮಣಃ ಪರಿಜ್ಞಾಯ ದೇಹಾನಾಮನವಸ್ಥಿತಿಂ ..

ಸತ್ಯಂ ಸದ್ಭಿರಾದೀಪ್ತಂ ತೃಣೋಲ್ಕಾಚಪಲಂ ಸುಖಂ .

ಸುದೃಢೈರ್ನ ನಿಪಾತವ್ಯಂ ದುಃಖೈರ್ದೇಹಾಂತರೋದ್ಭವೈಃ ..
ಅಥ ಪುನರಯಂ ಪ್ರತ್ಯನೀಕೈರ್ವಿಹನ್ಯತೇ, ತತೋಽಸ್ಯ ವಿಷಯಾಭಾವಃ .

ಸುಖಾರ್ಥಂ ಚ
ಪ್ರವೃತ್ತಸ್ಯ ಭೂಯಿಷ್ಠಂ ದುಃಖಮೇವೇತ್ಯೇತಸ್ಮಾದ್ದರ್ಶನಾನ್ಮಾಧ್ಯಸ್ಥ್ಯಂ ಲಭತೇ,
ಸಾಪಂಚಮೀತುಷ್ಟಿಃ ಸುತಾರಮಿತ್ಯಭಿಧೀಯತೇ .ಕಥಂಪುನಃ ಸುತಾರಮಿತ್ಯುಚ್ಯತೇ
?ಸುಖಮನೇನೋಪಾಯೇನ ತರಂತಿ ವಿಷಯಸಂಕಟಮಿತಿ ಸುತಾರಂ .

ಯದಾ ತುಯೋಗೀಪೂರ್ವದೋಷಾಧಿಗಮೇಽಭಿಜಾತ್ಯಾ ವಾಯತ್ನಾರ್ಜಿತವಿಷಯತ್ವೇ
ಸತಿ ರಕ್ಷಾದೋಷಮುಪನ್ಯಸ್ಯತಿ . ಕಥಂ ?ಭೋಕ್ತೃಭೋಗ್ಯಭಾವಾವ್ಯತಿರೇಕಾತ್
ಸರ್ವಪ್ರಾಣಿಸಾಧಾರಣಾ ವಿಷಯಾಃ, ತಸ್ಮಾತ್ತೇಷಾಂ ರಕ್ಷಾ ವಿಧೇಯಾ . ತಸ್ಯಾಂ ಚ
ಪ್ರವರ್ತಮಾನೋ ಯದಿ ಪರಮುಪರುಂಧ್ಯಾತ್ ತದಾ ಪೂರ್ವೋಕ್ತದೋಷಃ,
ಅಥಾತ್ಮಾನಂ,
ವಿಷಯಾಭಾವಃ . ರಾತ್ರಿಂದಿವಂ ಚ ತದೇಕಾಗ್ರಮನಸಃ ಸುಖಾರ್ಥಂ ಪ್ರವೃತಸ್ಯ
ಭೂಯಿಷ್ಠಂ ದುಃಖಮೇವೇತ್ಯೇತಸ್ಮಾದ್ದರ್ಶನಾನ್ಮಾಧ್ಯಸ್ಥ್ಯಂ ಲಭತೇ .ಸಾ ಷಷ್ಠೀ
ತುಷ್ಟಿಃ ಸುಪಾರಮಿತ್ಯಭಿಧೀಯತೇ . ಕಥಂ ಪುನಃ ಸುಪಾರಮಿತ್ಯುಚ್ಯತೇ ?

ಸುಖಮನೇನ
ಪಾರಂ ವಿಷಯಾರ್ಣವಸ್ಯ ಪ್ರಯಾಂತೀತಿ .

ಯದಾತು ಸತಿಪೂರ್ವದೋಷೇ,ಸತಿವಾ ಗ್ರಾಮನಗರನಿಗಮಸನ್ನಿವೇಶಾದ್ಯುಪಾಯಾನುಷ್ಠಾನಾದ್ವಾ
ಕೃತವಿಷಯರಕ್ಷೋಯೋಗೀ ಕ್ಷಯದೋಷಮುಪನ್ಯಸ್ಯತಿ . ಕಥಂ ?

ಯೇನ ದ್ರವ್ಯೇಣಮೋಹಾದ್ವರಂತುಮಿಚ್ಛಂತಿ ದೇಹಿನಃ .
ತದೇವೈಷಾಂ ವಿನಾಶಿತ್ವಾದ್ ಭವತ್ಯರತಿಕಾರಣಂ ..

ಯತ್ನೋಪಾತ್ತಾಃ ಸುಗುಪ್ತಾಶ್ಚ ವಿಷಯಾ ವಿಷಯೈಷಿಣಾಂ .

ಪಶ್ಯತಾಮೇವ ನಶ್ಯಂತಿ ಬುದ್ಬುದಾಃ ಸಲಿಲೇ ಯಥಾ ..

ನ ತದಸ್ತಿ ಜಗತ್ಯಸ್ಮಿನ್ಭೂತಂ ಸ್ಥಾವರಜಂಗಮಂ .

ಪ್ರತ್ಯಕ್ಷತೋಽನುಮಾನಾದ್ವಾ ವಿನಾಶೋ ಯಸ್ಯ ನೇಕ್ಷ್ಯತೇ ..

ತಸ್ಮಾದ್ವಿನಾಶಿಷ್ವಾಸಕ್ತಾನಾಂ ಪುತ್ರದಾರಗೃಹಾದಿಷು .
ಮಮೇತಿ ಬುದ್ಧಿಂ ಯತ್ನೇನ ಬುದ್ಧಿಮಾನ್ವಿನಿವರ್ತಯೇತ್ ..

ಇತಿಏತಸ್ಮಾದ್ದರ್ಶನಾನ್ಮಾಧ್ಯಸ್ಥ್ಯಂ ಲಭತೇ,ಸಾಸಪ್ತಮೀ ತುಷ್ಟಿಃ ಸುನೇತ್ರಮಿತ್ಯುಚ್ಯತೇ
.

ಕಥಂ ಪುನಃ ಸುನೇತ್ರಮಿತ್ಯುಚ್ಯತೇ ?

ಸುಖಮನೇನಾತ್ಮಾನಂ ಕೈವಲ್ಯಾವಸ್ಥಾಂ ನಯಂತೀತಿ ಸುನೇತ್ರಂ .

ಯದಾ ತು ಸತ್ಸು ಪೂರ್ವದೋಷೇಷು ಪ್ರಸಂಗದೋಷಮುಪನ್ಯಸ್ಯತಿ . ಕಥಂ
?ಪ್ರಾಪ್ತವಿಷಯಾಣಾಮಿಂದ್ರಿಯಾಣಾಂ ತದಭಿಲಾಷಾನ್ನಿವೃತಿಸ್ತತ್ಸುಖಂ .

ವಿಷಯಜಿಘೃಕ್ಷಯಾ ಚ ದುಃಖಂ .ಪ್ರಾಪ್ತಿರಪ್ಯೇಷಾಮನುಪಶಾಂತಯೇ
ತದುಪಭೋಗಕೌಶಲಾಯ ಚ .ಯಸ್ಮಾದಾಹ-

ಯದಾ ಪ್ರಬಂಧಾದ್ವಿಷಯೀ ವಿಷಯಾನುಪಸೇವತೇ .

ತದಾಸ್ಯೇತಸ್ತ್ವಭಿಪ್ರಾಯಃ ಸುತರಾಂ ಸಂಪ್ರವರ್ತತೇ ..

ಅತೋಽಪಿಯೇನ ಪುರುಷಃ ಶಮಯೇದ್ ವಡವಾನಲಂ .

ನೇಂದ್ರಿಯಾಣ್ಯುಪಭೋಗೇನ ವಿಷಯೇಭ್ಯೋ ನಿವರ್ತಯೇತ್ ..

ತಸ್ಮಾದ್ವಿಷಯಸಂಪರ್ಕಮಸಮರ್ಥಂ ನಿವರ್ತನೇ .

ಇಂದ್ರಿಯಾಣಾಂ ಪರಿಜ್ಞಾಯ ನಿರಾಸಂಗಮತಿಶ್ಚರೇತ್ ..

ಇತ್ಯೇತಸ್ಮಾದ್ ದರ್ಶನಾನ್ಮಾಧ್ಯಸ್ಥ್ಯಂ ಲಭತೇ ಸಾಽಷ್ಟಮೀ ತುಷ್ಟಿಃ
ಸುಮಾರೀಚಮಿತ್ಯುಚ್ಯತೇ . ಕಥಂ ಸುಮಾರೀಚಮಿತ್ಯುಚ್ಯತೇ ? ಅರ್ಚತೇಃ
ಪೂಜಾರ್ಥಸ್ಯ
ಶೋಭನಮರ್ಚಿತಂ ವಿಷಯಸಂಗನಿವೃತ್ತಸ್ಯಯೋಗಿನೋಽವಸ್ಥಾನಂ ಭವತಿ .

ಯದಾ ತು ಪೂರ್ವದೋಷೇಷು ಹಿಂಸಾದೋಷಮುಪನ್ಯಸ್ಯತಿ . ಕಥಂ ?

ಅನುಪಹತ್ಯಾನ್ಯಭೂತಾನಿ
ವಿಷಯಭೋಗಾನುಪಪತ್ತೇಃ .ಉಪಭೋಗೋ ಹಿ ನಾಮಮನೋಜ್ಞಾಭ್ಯವಹಾರಃ,
ಸ್ತ್ರೀಸೇವಾ,
ಹಯಗಜನರಾದಿಭಿರ್ಯಾನಮಿತ್ಯೇವಮಾದಿ .ತತ್ರಮನೋಜ್ಞಾಽಭ್ಯವಹಾರಚಿಕೀರ್ಷುಷಾ
ತದಂಗಾನಾಂ ಗೋಽಜಾಽವಿಬಲೀವರ್ದಸ್ತ್ರೀಪುರುಷಾದೀನಾಮವಶ್ಯಮುಪಘಾತಃ
ಕಾರ್ಯಃ .
ಅನುಪಘಾತೇವಾವಿಷಯಾನುಪಪತ್ತಿಪ್ರಸಂಗಃ .ಸ್ತ್ರಿಯಮಾಸೇವಮಾನೇನಾನ್ಯಾಸಾಂ
ಸ್ತ್ರೀಣಾಂ
ಮಾತೃಪಿತೃಭ್ರಾತೃಪ್ರಭೃತೀನಾಂ ಚ,ಅನ್ಯಥಾ ತದಭಾವೋ ಹಯಾದೀನಾಂ .

ತಸ್ಮಾದುಪಭೋಗಾರ್ಥಿನಾವಶ್ಯಮನ್ಯೋಪಘಾತಃ ಕಾರ್ಯೋ ನಿಹಿತದಂಡೇನ ವಾ
ವಿಷಯೋಪಭೋಗಸ್ತ್ಯಾಜ್ಯ ಇತಿ .ಆಹ ಚ
ಯಥಾಯಥಾ ಹಿ ವಿಷಯೋ ವೃದ್ಧಿಂ ಗೃಹ್ಣಾತಿ ದೇಹಿನಾಂ .

ಅಪಘಾತಸ್ತದಂಗಾನಾಂ ತಥೈವಾಸ್ಯ ವಿವರ್ಧತೇ ..

ತಸ್ಮಾದನಿಚ್ಛನ್ನನ್ಯೇಷಾಂ ಪ್ರಾಣಿನಾಂ ದೇಹಪೀಡನಂ .

ಸಂತೋಷೇಣೈವ ವರ್ತೇತ ತ್ಯಕ್ತಸರ್ವಪರಿಚ್ಛದಃ ..
ಸತ್ಯವಾಚಃ ಪ್ರಶಾಂತಸ್ಯ ಸರ್ವಭೂತಾನ್ಯನಿಚ್ಛತಃ .
ಭಾವಾಂಧಕಾರಾಂತಜ್ಞಾನಮಚಿರೇಣ ಪ್ರವರ್ತತೇ ..

ಇತ್ಯೇತಸ್ಮಾದ್ದರ್ಶನಾನ್ಮಾಧ್ಯಸ್ಥ್ಯಂ ಲಭತೇ,ಸಾ ನವಮೀ
ತುಷ್ಟಿರುತ್ತಮಾಭಯಮಿತ್ಯಪದಿಶ್ಯತೇ . ಕಥಂ ? ಉತ್ತಮಂ ಹಿ ಪ್ರಾಣಿನಾಂ
ಸರ್ವೇಭ್ಯೋ
ಹಿಂಸಾಭಯಮಿತಿ ತದಪಗಮಾದುತ್ತಮಾಽಭಯಮಿತಿ .

ಆಹ,ಅರ್ಜನರಕ್ಷಣಲಕ್ಷಣಯೋರಪಿ ತುಷ್ಟ್ಯೋಃ ಪರೋಪಘಾತದೋಷಾಃ,
ಅಪದಿಷ್ಟೋಽಸ್ಯಾಮಪಿ ಚ . ತತ್ರ ಕಥಮನಯೋರ್ವಿಶೇಷಃ ಪ್ರತಿಪತ್ತವ್ಯ ಇತಿ ?

ಉಚ್ಯತೇ ನ, ವಿಷಯಭೇದಾತ್ . ತತ್ರ ಯೇಷಾಮರ್ಜನರಕ್ಷಣೇ ಪ್ರತ್ಯಾದ್ರಿಯತೇ
ವಿಷಯೀ

ತದರ್ಥಿನಾ ಪ್ರತ್ಯನೀಕಾನಾಮವಶ್ಯಮಭಿಘಾತೋಽನುಷ್ಠಾತವ್ಯ ಇತ್ಯಾದಾವುಕ್ತಂ .

ಇಹತುಯೇಷಾಮೇವಾರ್ಜನರಕ್ಷಣೇ ತದನುಪಘಾತೇನಾಶಕ್ಯೋ ವಿಷಯೋಪಭೋಗ
ಇತ್ಯೇತದ್ವಿವಕ್ಷಿತಂ . ತಸ್ಮಾದಸಂಕೀರ್ಣಮೇತದಿತ್ಯೇವಮಂಭಃಪ್ರಭೃತಯೋ ನವ
ವಿಷಯೇಭ್ಯಃ ಸಂಗದ್ವೇಷನಿವೃತ್ತಿಹೇತವೋ ವ್ಯಾಖ್ಯಾತಾಃ . ತೇ ಜ್ಞಾನವಿರಹಿತಾನಾಂ
ಯೋಗಿನಾಂ ತುಷ್ಟಿಶಬ್ದವಾಚ್ಯತಾಂಲಭಂತೇ .ಜ್ಞಾನಿನಾಂ ತು ವೈರಾಗ್ಯಪರ್ವಸಂಜ್ಞಿತಾ
ಸ್ವಾಸು ಸ್ವಾಸು ತತ್ತ್ವಭೂಮಿಷು ಸಿದ್ಧಾ ಏವೇತಿ .. 50..

ಕಾರಿಕಾ 51

ಆಹ-ಪ್ರಾಗಪದಿಷ್ಟಮಷ್ಟಧಾ ಸಿದ್ಧಿರಿತಿ ತದಿದಾನೀಮಭಿಧೀಯತಾಮಿತಿ .ಉಚ್ಯತೇ-
..ಊಹಃ ಶಬ್ದೋಽಧ್ಯಯನಂ ದುಃಖವಿಘಾತಾಸ್ತ್ರಯಃ ಸುಹೃತ್ಪ್ರಾಪ್ತಿಃ .
ದಾನಂಚ ಸಿದ್ಧಯೋಽಷ್ಟೌ ..
ತತ್ರೋಹೋ ನಾಮಯದಾಪ್ರತ್ಯಕ್ಷಾನುಮಾನಾಗಮವ್ಯತಿರೇಕೇಣಾಭಿಪ್ರೇತಮರ್ಥಂ
ವಿಚಾರಣಾಬಲೇನೈವ ಪ್ರತಿಪದ್ಯತೇ,ಸಾಽಽದ್ಯಾ ಸಿದ್ಧಿಃ ತಾರಕಮಿತ್ಯಪದಿಶ್ಯತೇ-
ತಾರಯತಿ ಸಂಸಾರಾರ್ಣವಾದಿತಿ ತಾರಕಂ . ಯದಾ ತು ಸ್ವಯಂ ಪ್ರತಿಪತ್ತೌ
ಪ್ರತಿಹನ್ಯಮಾನೋ
ಗುರೂಪದೇಶಾತ್ ಪ್ರತಿಪದ್ಯತೇ ಸಾ ದ್ವಿತೀಯಾ ಸಿದ್ಧಿಃ ಸುತಾರಮಿತ್ಯಪದಿಶ್ಯತೇ .

ಕಥಂ ?ಸುಖಮನೇನದ್ಯತ್ವೇಽಪಿ ಭವಸಂಕಟಾತ್ ತರಂತೀತಿ .ಯದಾ
ತ್ವನ್ಯೋಪದೇಶಾದಪ್ಯಸಮರ್ಥಃ ಪ್ರತಿಪತ್ತುಮಧ್ಯಯನೇನ ಸಾಧಯತಿ ಸಾ
ತೃತೀಯಾ
ಸಿದ್ಧಿಃ ತಾರಯಂತಮಿತ್ಯಪದಿಶ್ಯತೇ . ತದೇತತ್ ತಾರಣಕ್ರಿಯಾಯಾ ಅದ್ಯತ್ವೇಽಪಿ
ಅವ್ಯಾವೃತತ್ವಾತ್ ಮಹಾವಿಷಯತ್ವಾತ್ ತಾರಯಂತಮಿತ್ಯಪದಿಶ್ಯತೇ . ತ ಏತೇ
ತ್ರಯಃ
ಸಾಧನೋಪಾಯೈರಾಬ್ರಾಹ್ಮಣಃ ಪ್ರಾಣಿನೋಽಭಿಪ್ರೇತಮರ್ಥಂ ಪ್ರಾಪ್ನುವಂತಿ .ಆಹ
ಚ-

᳚ಸಾಕ್ಷಾತ್ಕೃತಧರ್ಮಾಣಋಷಯೋಬಭೂವುಃ,ತೇಽಪರೇಭ್ಯೋಽಸಾಕ್ಷಾತ್ಕೃತಧರ್ಮೇಭ್ಯ
ಉಪದೇಶೇನ ಮಂತ್ರಾನ್ ಸಂಪ್ರಾಹುರುಪದೇಶಾಯ ಗ್ಲಾಯಂತೋಽಪರೇ
ಬಿಲ್ಮಗ್ರಹಣಾಯೇಮಂ
ಗ್ರಂಥಂ ಸಮಾಮ್ನಾಸಿಷುರ್ವೇದಂಚ ವೇದಾಂಗಾನಿ ಚೇತಿ᳚ .ಬಿಲ್ಮಂ ಭಾಸನಂ-
ಸಮ್ಯಕ್ಪ್ರತಿಭಾಸಾಯವಿಶಿಷ್ಟಃ ಸಂಕೇತಉಕ್ತಃ .ಏಷಾಂ ತು ಸಾಧನೋಪಾಯಾನಾಂ

ಪ್ರತ್ಯನೀಕಪ್ರತಿಷೇಧಾಯದುಃಖವಿಘಾತತ್ರಯಂ .ದುಃಖಾನಿ ತ್ರೀಣಿ-ಆಧ್ಯಾತ್ಮಿಕಾದೀನಿ
.

ತತ್ರ ಚಾಧ್ಯಾತ್ಮಿಕಾನಾಂವಾತಾದೀನಾಂ ಸಿದ್ಧಿಪ್ರತ್ಯನೀಕಾನಾಮಾಯುರ್ವೇದಕ್ರಿಯಾನುಷ್ಠಾನೇನ
ವಿಘಾತಂ ಕೃತ್ವಾ ಪೂರ್ವೇಷಾಂ ತ್ರಯಾಣಾಮನ್ಯತಮೇನ ಸಾಧಯತಿ ಸಾ
ಚತುರ್ಥೀ ಸಿದ್ಧಿಃ
ಪ್ರಮೋದಮಿತ್ಯಭಿಧೀಯತೇ . ಕಥಂ ? ನಿವೃತ್ತರೋಗಾ ಹಿ ಪ್ರಾಣಿನಃ ಪ್ರಮೋದಂತ
ಇತಿ
ಕೃತ್ವಾ .ಯದಾತ್ವಾಧಿಭೌತಿಕಾನಾಂಮಾನುಷಾದಿನಿಮಿತ್ತಾನಾಂ ಸಿದ್ಧಿಪ್ರತ್ಯನೀಕಾನಾಂ
ಸಾಮಾದಿನಾ ಯತಿಧರ್ಮಾನುಗುಣೇನ ವೋಪಾಯೇನ ಪೂರ್ವೇಷಾಂ
ತ್ರಯಾಣಾಮನ್ಯತಮೇನ ಸಾಧಯತಿ,
ಸಾ ಪಂಚಮೀ ಸಿದ್ಧಿಃ ಪ್ರಮುದಿತಮಿತ್ಯಭಿಧೀಯತೇ . ಕಥಂ ? ಅನುದ್ವಿಗ್ನೋ ಹಿ
ಪ್ರಮುದಿತ
ಇತಿ ಕೃತ್ವಾ .ಯದಾ ತು ಶೀತಾದೀನ್ಯಾಧಿದೈವಿಕಾನಿ ದ್ವಂದ್ವಾನಿ ಸಿದ್ಧಿಪ್ರತ್ಯನೀಕಾನಿ
ಸ್ವಧರ್ಮಾನುರೋಧೇನ ಪ್ರತಿಹತ್ಯ ಪೂರ್ವೇಷಾಂ ತ್ರಯಾಣಾಮನ್ಯತಮೇನ
ಸಾಧಯತಿ,ಸಾ
ಷಷ್ಠೀ ಸಿದ್ಧಿರ್ಮೋದನಾಮಮಿತ್ಯಭಿಧೀಯತೇ . ಕಥಂ ? ದ್ವಂದ್ವಾನುಪಹತಾ ಹಿ
ಪ್ರಾಣಿನೋ
ಮೋದಂತ ಇತಿ ಕೃತ್ವಾ .ಸುಹೃತ್ಪ್ರಾಪ್ತಿಃ-ಯದಾ ತು ಕೃಶಲಂ ಸಂಸ್ಪೃಷ್ಟಂ
ಸನ್ಮಿತ್ರಮಾಶ್ರಿತ್ಯ ಸಂದೇಹನಿವೃತ್ತಿಂ ಲಭತೇ,ಸಾ ರಮ್ಯಕಮಿತಿ ಸಪ್ತಮೀ
ಸಿದ್ಧಿರಪದಿಶ್ಯತೇ . ರಮ್ಯೋ ಹಿ ಲೋಕೇ ಸನ್ಮಿತ್ರಸಂಪರ್ಕಃ, ತಸ್ಯ ಸಂಜ್ಞಾಯಾಂ
ರಮ್ಯಮೇವ ರಮ್ಯಕಂ . ದಾನಂ- ಯದಾ ತು ದೌರ್ಭಾಗ್ಯಂ ದಾನೇನಾತೀತ್ಯ
ಪೂರ್ವೇಷಾಂ
ತ್ರಯಾಣಾಮನ್ಯತಮೇನಸಾಧಯತಿಸಾಽಷ್ಟಾಮೀಸಿದ್ಧಿಃ ಸದಾಪ್ರಮುದಿತಮಿತ್ಯಭಿಧೀಯತೇ
.

ಸುಭಗೋಹಿಸದಾಪ್ರಮುದಿತೋಭವತಿ,ತಸ್ಮಾದ್ದೌರ್ಭಾಗ್ಯನಿವೃತ್ತಿಃ ಸದಾಪ್ರಮುದಿತಂ
.

ಇತ್ಯೇವಮೇತಾಃ ಸಿದ್ಧಯೋಽಷ್ಟೌ ವ್ಯಾಖ್ಯಾತಾಃ .ಏತಾಸಾಂ ಸಂಶ್ರಯೇಣಾಭಿಪ್ರೇತಮರ್ಥಂ
ಯತಃ ಸಂಸಾಧಯಂತೀತ್ಯತಃ ಪೂರ್ವಾಚಾರ್ಯಾಗತಂಮಾರ್ಗಮಾರುರುಕ್ಷುಸ್ತತ್ಪ್ರವಣಃ
ಸ್ಯಾದಿತಿ .

ಆಹ, ಕಃ ಪುನರತ್ರ ಹೇತುರ್ಯೇನ ಪುರುಷಾರ್ಥತ್ವಾವಿಶೇಷೇ ಸತಿ ಗುಣಾನಾಂ
ಸರ್ವಸಿದ್ಧಿನಿಮಿತ್ತಂ ತ್ವನುಭವತೀತಿ ?

ಉಚ್ಯತೇ-ಯಸ್ಮಾತ್

..ಸಿದ್ಧೇಃ ಪೂರ್ವೋಽಙ್ಕುಶಸ್ತ್ರಿವಿಧಃ .. 51 ..

ಸಾಧ್ಯಪ್ರತಿಪತ್ತಿಸಾಮರ್ಥ್ಯಸಾಮಾನ್ಯಮಂಗೀಕೃತ್ಯಾಹ ಸಿದ್ಧೇರಿತಿ .

ಪೂರ್ವೋ ವಿಪರ್ಯಯಾಶಕ್ತಿತುಷ್ಟಿಲಕ್ಷಣಃ ಅಂಕುಶ ಇವಾಂಕುಶಃ,
ನಿವರ್ತನಸಾಮಾನ್ಯಾತ್ .ನಿತ್ಯಪ್ರವೃತ್ತಸ್ಯಾಪಿ ಪ್ರಧಾನಾತ್ಸಿದ್ಧಿಸ್ರೋತಸೋ
ವಿಪರ್ಯಯಾಶಕ್ತಿತುಷ್ಟಿಪ್ರತಿಬಂಧಾತ್ಸರ್ವಪ್ರಾಣಿಷ್ವಪ್ರವೃತ್ತಿರ್ಭವತಿ .

ವಿಪರ್ಯಯಾತ್ತಾವತ್ಸ್ಥಾವರೇಷು .ತೇಹಿಮುಖ್ಯಾಃ ಸ್ರೋತಸೋವಿಪರ್ಯಯಾತ್ಮಾನಃ
.

ಅಶಕ್ತೇಸ್ತಿರ್ಯಕ್ಷು . ತೇ ಹಿ ತಿರ್ಯಕ್ಸ್ರೋತಸೋಽಶಕ್ತ್ಯಾತ್ಮಾನಃ . ತುಷ್ಟಿರ್ದೇವೇಷು .
ತೇ ಹ್ಯೂರ್ಧ್ವಸ್ರೋತಸಸ್ತುಷ್ಟ್ಯಾತ್ಮಾನಃ .ಮಾನುಷಾಸ್ತ್ವರ್ವಾಕ್ಸ್ರೋತಸಃ
ಸಂಸಿದ್ಧ್ಯಾತ್ಮಾನಃ . ತಸ್ಮಾತ್ತ ಏವ ತಾರಕಾದಿಷು ಪ್ರವರ್ತಂತೇ .ಸತ್ತ್ವರಜಸ್ತಮಸಾಂ
ಚಾಂಗಾಂಗಿಭಾವನಿಯಮಾದ್ವಿಪರ್ಯಯಾಶಕ್ತಿತುಷ್ಟಿಭಿಃ ಪ್ರತಿಹನ್ಯತ ಇತಿ ನ
ಸರ್ವೇಷಾಂ
ಸರ್ವದಾ ಸಿದ್ಧಿರ್ಭವತಿ .ಅತ ಏತದುಕ್ತಂ ಸಿದ್ಧೇಃ ಪೂರ್ವೋಽಙ್ಕುಶಾಸ್ತ್ರಿವಿಧ ಇತಿ .

ಯಥಾ ಚ ಸಿದ್ದ್ಧೇಃ ವಿಪರ್ಯಯಾಶಕ್ತಿತುಷ್ಟಯಃ ಪ್ರತಿಪಕ್ಷಾಃ,ಏವಂ
ಸಿದ್ಧಿರಪಿವಿಪರ್ಯಯಾದೀನಾಂ .ಸಾಹ್ಯುತ್ಪನ್ನಾ ಸರ್ವಾನೇತಾನ್ನಿವರ್ತಯತಿ .ಕಥಂ
?ಅವಿಪರೀತಜ್ಞಾನಂ ವಿಪರ್ಯಯಮತೀತಾನಾಗತವರ್ತಮಾನೇಷು ಸನ್ನಿಕೃಷ್ಟೇಷು
ವಿಪ್ರಕೃಷ್ಟೇಷು ಇಂದ್ರಿಯಗ್ರಾಹ್ಯೇಷ್ವತೀಂದ್ರಿಯೇಷು ಚಾಪ್ರತಿಘಾತಾದಶಕ್ತಿಂ
ಪುರುಷಸ್ಯ ಪ್ರಕೃತಿವಿಕಾರವ್ಯತಿರಿಕ್ತಸ್ಯ ದರ್ಶನಾತ್ಸರ್ವಾಸು ಭೂಮಿಷು ತುಷ್ಟಿಂ .

ಏವಮೇತಾನಿ ಸ್ರೋತಾಂಸಿ ಪ್ರಾಣಾದಯಃ ಕರ್ಮಯೋನಯಶ್ಚ ವ್ಯಾಖ್ಯಾತಾಃ .

ಏತೇಷಾಂ
ಮಾರ್ಗೇಽವಸ್ಥಾಪನಾತ್ಪರಾಂ ಸಿದ್ಧಿಕೈವಲ್ಯಲಕ್ಷಣಾಮಚಿರೇಣ ಪ್ರಾಪ್ನೋತಿ .ಆಹ ಚ
ಯೋನೀನಾಂ ಸಪ್ರಮಾಣಾನಾಂ ಸಮ್ಯಙ್ಮಾರ್ಗೇ ನಿಯೋಜನಾತ್ .

ಸ್ರೋತಸಾಂ ಚ ವಿಶುದ್ಧತ್ವಾನ್ನಿರಾಸಂಗಮತಿಶ್ಚರೇತ್ ..ಇತಿ .. 51..

..ಇತಿಯುಕ್ತಿದೀಪಿಕಾಯಾಂ ನವಮಮಾಹ್ನಿಕಂ ..

ಕಾರಿಕಾ 52

ಏವಂಯತ್ಪೂರ್ವಮಪದಿಷ್ಟಂ ಸಂಯೋಗಕೃತಃ ಸರ್ಗ (kA0 21)ಇತಿ
ತದ್ವ್ಯಾಖ್ಯಾತಂ .ಅತ್ರೇದಾನೀಮಾಚಾರ್ಯಾಣಾಂ ವಿಪ್ರತಿಪತ್ತಿಃ .ಧರ್ಮಾದೀನಾಂ
ಶರೀರಮಂತರೇಣಾನುತ್ಪತ್ತೇಃ . ಶರೀರಸ್ಯ ಚ ಧರ್ಮಾದ್ಯಭಾವೇ

ನಿಮಿತ್ತಂತರಾಸಂಭವಾದುಭಯಮಿದಮನಾದಿ . ತಸ್ಮಾದೇಕರೂಪ ಏವಾಯಂ
ಯಥೈವಾದ್ಯತ್ವೇ
ತಥೈವಾತಿಕ್ರಾಂತಾಸ್ವನಾಗತಾಸು ಕಾಲಕೋಟಿಷು ಸರ್ಗ ಇತಿ .ಆಚಾರ್ಯ ಆಹ-

ನೈತದೇವಂ, ಕಿಂ ತರ್ಹಿ ಪ್ರಾಕ್ಪ್ರಧಾನಪ್ರವೃತ್ತೇರ್ಧರ್ಮಾಧರ್ಮಯೋರಸಂಭವೋ
ಬುದ್ಧಿಧರ್ಮತ್ವಾತ್ತಸ್ಯಾಶ್ಚ ಪ್ರಧಾನವಿಕಾರತ್ವಾತ್ . ತತಸ್ತದ್ವ್ಯತಿರಿಕ್ತಂ
ಶಬ್ದಾದ್ಯುಪಲಬ್ಧಿಗುಣಲಕ್ಷಣಂ ಗುಣಪುರುಷಾಂತರೋಪಲಬ್ಧಿಲಕ್ಷಣಂ
ಚಾರ್ಥಮುದ್ದಿಶ್ಯ ಸತ್ತ್ವಾದಯೋಮಹದಹಂಕಾರತನ್ಮಾತ್ರೇಂದ್ರಿಯಭೂತತ್ವೇನಾವಸ್ಥಾಯ
ಪರಮರ್ಷಿಹಿರಣ್ಯಗರ್ಭಾದೀನಾಂ ಶರೀರಮುತ್ಪಾದಯಂತಿ .ಷಟ್ಸಿದ್ಧಿಕ್ಷಯಕಾಲೋತ್ತರಂ
ತು ಗುಣವಿಮರ್ದವೈಚಿತ್ರ್ಯಾದ್ರಜಸ್ತಮೋವೃತ್ತ್ಯನುಪಾತಿ ಸಂಸಾರಚಕ್ರಂ ಪ್ರವೃತ್ತಂ .

..ನ ವಿನಾ ಭಾವೈರ್ಲಿಂಗಂ ..

ದೇವಮನುಷ್ಯತಿರ್ಯಗ್ಭಾವೇನ ವ್ಯವತಿಷ್ಠತ ಇತಿ ವಾಕ್ಯಶೇಷಃ .
..ನ ವಿನಾ ಲಿಂಗೇನ ಭಾವಸಂಸಿದ್ಧಿಃ . ..
ಸಂಸಿದ್ಧಿರತ್ರ ನಿಷ್ಪತ್ತಿರಭಿಪ್ರೇತಾ .

..ಲಿಂಗಾಖ್ಯೋ ಭಾವಾಖ್ಯಸ್ತಸ್ಮಾದ್ ದ್ವಿವಿಧಃ ಪ್ರವರ್ತತೇ ಸರ್ಗಃ .. 52 ..

ಸೋಽಯಂ ಲಿಂಗಾಖ್ಯೋ ಭಾವಾಖ್ಯಶ್ಚ ಷಟ್ಸಿದ್ಧಿಕ್ಷಯಕಾಲಾದೂರ್ಧ್ವಂ
ಭವತಿ . ಗುಣಸಮನಂತರಂ ತು ಅಧಿಕಾರಲಕ್ಷಣಃ . ತಸ್ಮಾದ್ ದ್ವಿಧಾ ಸರ್ಗಃ
ಅಧಿಕಾರಲಕ್ಷಣೋ ಭಾವಾಖ್ಯಶ್ಚ . ಯೇಷಾಂ ತು ಧರ್ಮಾಧರ್ಮಶರೀರಯೋಃ
ಪರ್ಯಾಯೇಣ
ಹೇತುಹೇತುಮದ್ಭಾವಸ್ತೇಷಾಂ ಕಾರಣಮಸ್ತ್ಯವ್ಯಕ್ತಮಿತ್ಯತ್ರ (kA0 16)ಪ್ರತಿವಿಹಿತಂ .

ಯೇಽಪಿ ಚ ಸಾಂಖ್ಯಾ ಏವಮಾಹುಃ- ᳚ಧರ್ಮಾಧರ್ಮಾಧಿಕಾರವಶಾತ್ಪ್ರಧಾನಸ್ಯ
ಪ್ರವೃತ್ತಿರಿತಿ ತೇಷಾಮನ್ಯತರಪರಿಕಲ್ಪನಾನರ್ಥಕ್ಯಮಿತಿ . ಕಥಂ ?ಯದಿ
ತಾವದಧಿಕಾರ ಏವಾಯಂ ಪ್ರಧಾನಪ್ರವೃತ್ತಯೇಽಲಂ, ಕಿಂ ಧರ್ಮಾಧರ್ಮಾಭ್ಯಾಂ ?

ಅಥ
ತಾವದಂತರೇಣಾಧಿಕಾರಸ್ಯ ಪ್ರಧಾನಪ್ರವೃತ್ತಾವಸಾಮರ್ಥ್ಯಂ, ಏವಮಪಿ
ಕಿಮಧಿಕಾರೇಣ
? ತಯೋರೇವ ಪ್ರವೃತ್ತಿಸಾಮರ್ಥ್ಯಾತ್ . ತಸ್ಮಾದಧಿಕಾರಭಾವನಿಮಿತ್ತೋ ದ್ವಿಧಾ
ಸರ್ಗಃ .
ತತ್ರ ಯಥೇದಂ ಶರೀರಮವಿಭಕ್ತಂ ಧರ್ಮಾರ್ಥಕಾಮಮೋಕ್ಷಲಕ್ಷಣಾಸು
ಕ್ರಿಯಾಸು ವಿಭಕ್ತಂ ಭವೇದಿತ್ಯತಃ ಪಾಣ್ಯಾದಿವಿಕಲ್ಪೋಽಸ್ಯ ಭವತಿ,ಏವಂ
ಸತ್ತ್ವಸರ್ಗೋಽಪ್ಯವಿಭಕ್ತೋ ಧರ್ಮಾರ್ಥಕಾಮಮೋಕ್ಷಲಕ್ಷಣಾಸು ಕ್ರಿಯಾಸು
ಸಮರ್ಥೋ
ಭವೇದಿತಿ .. 52..

ಕಾರಿಕಾ 53

..ಅಷ್ಟವಿಕಲ್ಪೋ ದೈವಸ್ತೈರ್ಯಗ್ಯೋನಶ್ಚ ಪಂಚಧಾ ಭವತಿ .

ಮಾನುಷ್ಯಶ್ಚೈಕವಿಧಃ ..
ಅಷ್ಟೌ ವಿಕಲ್ಪಾ ಅಸ್ಯ ಸೋಽಯಮಷ್ಟವಿಕಲ್ಪಃ .ಅಷ್ಟಪ್ರಕಾರೋಽಷ್ಟಭೇದ ಇತ್ಯರ್ಥಃ
.

ತದ್ಯಥಾ ಬ್ರಹ್ಮಪ್ರಜಾಪತೀಂದ್ರಪಿತೃಗಂಧರ್ವನಾಗರಕ್ಷಃಪಿಶಾಚಾಃ .
ತೈರ್ಯಗ್ಯೋನಶ್ಚ ಪಂಚಧಾ ಭವತಿ-ಪಶುಮೃಗಪಕ್ಷಿಸರೀಸೃಪಸ್ಥಾವರಾಃ .
ಮಾನುಷ್ಯಶ್ಚೈಕವಿಧಃ ಚ ಜಾತ್ಯಂತರಾನುಪಪತ್ತೇಃ .ಆಹ ಕಿಮೇತಾವಾನೇವ
ಭೂತಸರ್ಗವಿಕಲ್ಪಃ,ಆಹೋಸ್ವಿದನ್ಯೋಽಸ್ತೀತಿ ?ಉಚ್ಯತೇ-ವಿಕಲ್ಪಾಂತರಮಸ್ತ್ಯೇತೇಷಾಮೇವ
ಸ್ಥಾನಾನಾಮಂತರ್ಗಣಭೇದಾತ್ . ಅಯಂ ತು ಆಹೋಸ್ವಿದನ್ಯೋಽಸ್ತೀತಿ ?

ಉಚ್ಯತೇ-
ವಿಕಲ್ಪಾಂತರಮಸ್ತ್ಯೇತೇಷಾಮೇವ ಸ್ಥಾನಾಮಂತರಗಣಭೇದಾತ್ .ಅಯಂ ತು
..ಸಮಾಸತೋ ಭೌತಿಕಃ ಸರ್ಗಃ .. 53 ..

ಕಿಂ ?ಉಪದಿಷ್ಟ ಇತ ವಾಕ್ಯಶೇಷಃ . ತತ್ರ ದೇವಾನಾಂ
ಸಾಧ್ಯಮರುದ್ರುದ್ರಾದಿಭೇದಾತ್ . ತಿರಶ್ಚಾಂ ಗ್ರಾಮ್ಯಾರಣ್ಯಾದಿಭೇದಾತ್ .

ಮಾನುಷಾಣಾಂ ಚ
ಬ್ರಾಹ್ಮಣಕ್ಷತ್ರಿಯವಿಟ್ಶೂದ್ರಭೇದಾತ್ .ಉದ್ಭಿದ್ಭೇದಶ್ಚ ವಿಸ್ತರೇಣಾಪದಿಶ್ಯಮಾನ
ಆನಂತ್ಯಮಾಪಾದಯೇತ್ . ತಸ್ಮಾತ್ಸಮಾಸತೋ ಭೂತಸರ್ಗೋಽಪದಿಶ್ಯತೇ .. 53..

ಕಾರಿಕಾ 54

ಆಹ,ವಿಕಲ್ಪಾಂತರವಚನಂ, ಸ್ರೋತೋಭೇದಾತ್ .ದೈವಮಾನುಷತೈರ್ಯಗ್ಯೋನಾ
ಇತಿ ತ್ರಿವಿಧೋ
ಭೂತಾನಾಂ ವಿಕಲ್ಪ ಉಪದಿಶ್ಯತೇ . ಸ್ರೋತಾಂಸಿ ತು ಚತ್ವಾರ್ಯುಕ್ತಾನಿ .

ತಸ್ಮಾದ್ವಿಕಲ್ಪಾಂತರಂ
ವಕ್ತವ್ಯಮಿತಿ .

ಉಚ್ಯತೇ-ನ,ಗುಣಧರ್ಮಸಂಗ್ರಹಸಾಮರ್ಥಾತ್ .ಸತ್ತ್ವಬಹುಲಾಊರ್ಧ್ವಸ್ರೋತಸಃ
.

ರಜೋಬಹುಲಾ ಅರ್ವಾಕ್ಸ್ರೋತಸಃ . ತಮೋಬಹುಲಾಸ್ತಿರ್ಯಕ್ಸ್ರೋತಸೋ
ಮುಖ್ಯಸ್ರೋತಸಶ್ಚ .
ತಸ್ಮಾದನಯೋರಭೇದೇನೋಪದೇಶಃ .
ಆಹ, ಅಸುರಾದ್ಯುಪಸಂಖ್ಯಾನಂ ಕರ್ತವ್ಯಂ . ಇತರೇಷ್ವನಂತರ್ಭಾವಾದಭೇದೇನ
ವೋಪದೇಶಃ
ಕಾರ್ಯಾ ನ ತು ದೈವಮಾನುಷತಿರಶ್ಚ ಇತಿ .

ಉಚ್ಯತೇ-ನ,ಉಕ್ತೇಷ್ವೇವ ತತ್ಸಂಗ್ರಹಾತ್ .ಅಸುರಾಣಾಂ ತಾವದೈಂದ್ರ ಏವ
ಸ್ಥಾನೇಽನ್ತರ್ಭಾವಃ,ಪೂರ್ವದೇವತ್ವಾತ್ .ಪೂರ್ವದೇವಾ ಹ್ಯಸುರಾಃ . ಕಿಂಚ
ಪರ್ಯಾಯೇಣೇಂದ್ರತ್ವಾತ್ . ಧನ್ವಿಪ್ರಭೃತೀನಾಂ ಪರ್ಯಾಯೇಣೇಂದ್ರತ್ವಂ
ಶ್ರೂಯತೇ .

ತಥಾ ಯಕ್ಷಾಣಾಂ ರಕ್ಷಸ್ಸ್ವೇಕರೂಪತ್ವಾತ್ . ಕಿನ್ನರವಿದ್ಯಾಧರಾಣಾಂ ಗಂಧರ್ವೇಷು,
ಸಮಾನಶೀಲತ್ವಾತ್ . ಪ್ರೇತಾನಾಂ ಪಿತೃಷ್ವಧಿಪತಿಸಾಮಾನ್ಯಾತ್ . ತಸ್ಮಾತ್ತ್ರಿವಿಕಲ್ಪ
ಏವ
ಭೂತಸರ್ಗಃ .ಸ ಚಾಯಂ
..ಊರ್ಧ್ವಂ ಸತ್ತ್ವವಿಶಾಲಃ ..
ಊರ್ಧ್ವಮಿತ್ಯನೇನಾಷ್ಟೌ ದೇವಸ್ಥಾನಾನ್ಯಾಹ . ತತ್ರಾಯಂ ಸರ್ಗಂ ಸತ್ತ್ವವಿಶಾಲಃ .
ಪಿಶಾಚೇಭ್ಯೋ ರಕ್ಷಸಾಂ, ರಕ್ಷೋಭ್ಯೋ ನಾಗಾನಾಂ,ನಾಗೇಭ್ಯೋ ಗಂಧರ್ವಾಣಾಂ,
ಗಂಧರ್ವೇಭ್ಯಃ ಪಿತೄಣಾಂ,ಪಿತೃಭ್ಯಸ್ತ್ರಿದಶಾನಾಂ, ತೇಭ್ಯಃ ಪ್ರಜಾಪತೀನಾಂ,
ತೇಭ್ಯೋಽಪಿ ಬ್ರಹ್ಮಣಃ .ಏವಂ ವಿಶಾಲಗ್ರಹಣಂ ಸಮರ್ಥಿತಂ ಭವತಿ .

.. ತಮೋವಿಶಾಲಸ್ತು ಮೂಲತಃ ಸರ್ಗಃ . ..
ಮೂಲತಸ್ತು ಸರ್ಗಸ್ತಮೋವಿಶಾಲಃ . ಪಶುಭ್ಯೋ ಹಿ ಮೃಗಾಣಾಂ ಪ್ರಕೃಷ್ಟತರಂ
ತಮಃ,
ಮೃಗೇಭ್ಯಃ ಪಕ್ಷಿಣಾಂ,ಪಕ್ಷಿಭ್ಯಃ ಸರೀಸೃಪಾಣಾಂ,ಸರೀಸೃಪೇಭ್ಯಃ ಸ್ಥಾವರಾಣಾಂ .

..ಮಧ್ಯೇ ರಜೋವಿಶಾಲಃ ..
ದೇವೇಭ್ಯಸ್ತಿರ್ಯಗ್ಭ್ಯಶ್ಚಾವಕೃಷ್ಟಾಸು ಭೂಮಿಷುಯಥಾಯಥಾ ಸತ್ತ್ವತಮಸೋ
ನಿರ್ಹ್ರಾಸಃ, ತಥಾ ತಥಾ ರಜಸೋ ವೃದ್ಧಿಃ .ಮನುಷ್ಯಾಸ್ತೂಭಯೋರ್ಮಧ್ಯಮಿತಿ
ತತ್ರ ಪರಮಃ ಪ್ರಕರ್ಷೋ ರಜಸಃ .ಅರ್ವಾಕ್ ಸ್ರೋತಸಃ ಸಿದ್ಧಿರೂಪತ್ವಾದತ್ಯಂತಂ
ಕ್ರಿಯಾಪ್ರವೃತ್ತತ್ವಾತ್ .ಯಥಾ ಚಮಾನುಷೇಷು ರಜಃಪ್ರಕರ್ಷ ಏವಂ ಬ್ರಹ್ಮಣಃ
ಸ್ಥಾನೇ ಸತ್ತ್ವಸ್ಯ,ಸ್ಥಾವರೇಷು ತಮಸಃ .ಸ ಖಲ್ವಯಂ-
..ಬ್ರಹ್ಮಾದಿಸ್ತಂಬಪರ್ಯಂತಃ .. 54 ..

ಚತುರ್ದಶಭೇದಸ್ತ್ರಿವಿಕಲ್ಪಃ ಸತ್ತ್ವಾದ್ಯತಿಶಯನಿರ್ಹ್ರಾಸವಿಷಯಭಾವೇನಯಃ

ಸರ್ಗೋ ವ್ಯಾಖ್ಯಾತಃ .

ಕಾರಿಕಾ 55

..ಅತ್ರ ಜರಾಮರಣಕೃತಂ ದುಃಖಂ ಪ್ರಾನೋತಿ ಚೇತನಃ ಪುರುಷಃ . ..
ಜರಾಕೃತಂ ಮರಣಕೃತಂ ಜರಾಮರಣಕೃತಂ . ತತ್ರ ಜರಾಕೃತಂ ತಾವದ್ಯಥಾ
ಬಲೀತರಂಗಿತಗಾತ್ರತ್ವಂ,ದಂಡಮಂತರೇಣ ಚಂಕ್ರಮಣಾದಿಷ್ವಪ್ರವೃತ್ತಿಃ,
ಸರ್ವೇಂದ್ರಿಯಾಣಾಂ ವಿಷಯೋಪಭೋಗೇಷ್ವಸಾಮರ್ಥ್ಯಂ,ಪ್ರಬಲಕಾಸಶ್ವಾಸತಾ,
ಸಾಸ್ರಾವಿಲೇಕ್ಷಣತಾ,ದಶನಾನಾಮಸ್ಥಿರತ್ವಂ,ವರ್ಣವಿಕೃತಿಃ,
ಶೈಥಿಲ್ಯಮಭಿವ್ಯಾಹಾರಸಂಗೋ ಮಂದಾ ಸ್ಮೃತಿರಿತ್ಯೇವಮಾದಿ .

ಮರಣಕೃತಮಪಿ ಪೃಥಿವ್ಯಾದೀನಾಂ ಶರೀರಭಾವೇನಾವಸ್ಥಿತೌ ಸಹಭಾವಪ್ರತಿಪಕ್ಷತಾ
ಸ್ವಭಾವಭೇದವೃತ್ತಿಸಂಗ್ರಹಪಂಥಿವ್ಯೂಹಾವಕಾಶದಾನಾದೇರುಪಕಾರಸ್ಯ ಪ್ರಚ್ಯುತಿಃ .
ಇಂದ್ರಿಯಾಧಿಷ್ಠಾನವಿಕಾರಾಚ್ಛಬ್ದಸ್ಪರ್ಶರೂಪರಸಗಂಧಾನಾಂ ಸತಾಮಗ್ರಹಣಮಸತಾಂ
ಚ ಗ್ರಹಣಮಭೂತಾಕಾರಂ ಸಂಭವವಿಪರೀತಂ ವಾ ಸರ್ವಾರ್ಥಾನಾಂ ಗ್ರಹಣಂ .

ತದ್ಯಥಾ
ಪೌರ್ಣಮಾಸ್ಯಾಂ ದಕ್ಷಿಣತಃ ಖಂಡಸ್ಯೇಂದುಮಂಡಲಸ್ಯ ಪಿಶಾಚಾದೀನಾಂ
ಪಾಂಡರಸ್ಯ
ಚ ನಭಸ ಇತ್ಯಾದಿ . ತಥಾ ವಾತಾದಿವೈಷಮ್ಯಾತ್ಸಮುಪಜನಿತಾನೇಕಪ್ರಕಾರವ್ಯಾಧಿಃ
ಪ್ರಭ್ರಶ್ಯಮಾನಸಕಲೇಂದ್ರಿಯವೃತ್ತಿಃ ಸ್ರಸ್ತಾಂಗಃ ತಾಮ್ರಪೀತಾಸ್ರಾವಿಲೇಕ್ಷಣೋ
ಭ್ರಮದಾಹಶ್ವಾಸಾದಿಪರಿಗಮಾಂತರ್ಮರ್ಮಸಂಧಿರ್ಜಲಾರ್ಥಂ
ದಿಶೋಽವಲೋಕಯನ್ ಸಬ್ರಹ್ಮಲೋಕೇಷ್ವಪಿ ಲೋಕೇಷು ತ್ರಾತಾರಮವಿಂದನ್
ರಾಗಾದ್ಯನೇಕಕಾಲಾತ್ಪಕ್ವೇನಾತ್ಮಗ್ರಹೇಣಾತ್ಮಕಾರ್ಯಕರಣೋಪಹ್ಯಿಮಾಣಬುದ್ಧಿರ್ಮಂದಮಂದೇಷ್ವಪಿ
ಸ್ಮೃತಿಪ್ರಲಂಭೇಷು ದಯಿತಜನಸ್ಯಾತ್ಮನಶ್ಚಾನುಸ್ಮರಂದಶವಿಧಾತ್ಕುಟುಂಬಾದ್ಯಃ
ಪ್ರಭ್ರಶ್ಯತೇ ಸೋಽಯಮವಶ್ಯಂಭಾವೀ ಸರ್ವಸತ್ತ್ವಾನಾಂ ಪ್ರಕೃಷ್ಟೋದ್ವೇಗಕಾರೀ
ಚಾವ್ಯುತ್ಪನ್ನಶ್ಚಾಪರಿಹಾರ್ಯಶ್ಚಾನಿಯತಕಾಲಶ್ಚ ಮಹಾತ್ಮಭಿಃ
ಪರಮರ್ಷ್ಯಾದಿಭಿರಂಧತಾಮಿಸ್ರಶಬ್ದೇನಾಪದಿಷ್ಟೋ ಮರಣಕೃತಂ ದುಃಖಂ .

ತಚ್ಚೇದಂದುಃಖಂಪ್ರಧಾನಮಹದಹಂಕಾರತನ್ಮಾತ್ರೇಂದ್ರಿಯಭೂತವಿಶೇಷಲಕ್ಷಣಸ್ಯ
ತತ್ತ್ವಪರ್ವಣಶ್ಚೈತನ್ಯಾಸಂಭವಾತ್ಪುರುಷ ಏವ ಚೈತನ್ಯಶಕ್ತಿಯೋಗಾದುಪಲಭ್ಯತೇ .

ತದಪಿ ಸಮೀಕ್ಷ್ಯೋಕ್ತಮಾಚಾರ್ಯೇಣ ಅತ್ರ ಜರಾಮರಣಕೃತಂ ದುಃಖಂ
ಪ್ರಾಪ್ನೋತಿ ಚೇತನಃ
ಪುರುಷ ಇತಿ .

yuktidIpikA.pdf 223



ಯುಕ್ತಿದೀಪಿಕಾ

ಆಹ,ಜನ್ಮಕೃತಸ್ಯೋಪಸಂಖ್ಯಾನಂ .ಯಥೈವ ಹಿ ಜರಾಮರಣಂ ಚಾತ್ಮನಃ
ಪ್ರಕೃಷ್ಟೋದ್ವೇಗಕಾರಕಮೇವಂ ಜನ್ಮಾಪಿ . ತಥಾ ಹ್ಯಯಂ ಮಾತುರುದರೇ
ಜರಾಯುಪರಿವೇಷ್ಟಿತಶರೀರೋಽಮೇಧ್ಯಪರಿಸ್ನುತೋ ವ್ರಣಮಾತ್ರಾಯಾಂ
ಗರ್ಭಧಾನ್ಯಾಂ
ಯಥಾಸುಖಸಂಭವಾತ್ಪರಿಪೀತಿತಗಾತ್ರೋ ಮಾತುರಶನಾದಿಭಿಃ ಪೀಡ್ಯಮಾನೋ
ಗರ್ಭಾವಾಸೇ ದುಃಖಮನುಭೂಯ ಪಶ್ಚಾತ್ಸಂವೃತೇನಾಸ್ಥಿದ್ವಯವಿವರೇಣ
ನಿಸ್ಸೃತೋ ಮೂತ್ರರುಧಿರಕಲಿಲೈಃ ಪರಿಷಿಕ್ತಗಾತ್ರೋ ಬಾಹ್ಯೇನ
ವಾಯುನಾ ಕರೈಶ್ಚ ಸಂಸ್ಪರ್ಶದಸಿಭಿರಿವ ತುದ್ಯಮಾನಃ ಸ್ವಸಂವೇದ್ಯಂ
ದುಃಖಮಾತ್ಮನಿವರ್ತಮಾನಮಾಖ್ಯಾತುಮಸಮರ್ಥಃ ಸ್ವಸುಖದುಃಖಸಾಮನ್ಯಾತ್ಪರತ್ರ
ಪರಿಕಲ್ಪಿತಸುಖದುಃಖಬುದ್ಧಿಭಿರ್ದೃಢಗಾತ್ರೈರುಪಚಿತಕ್ಲೇಶೈಶ್ಚ ಯಾತ್ಯಮಾನೋ
ಜನ್ಮದುಃಖಮನುಭವತಿ . ತಸ್ಮಾತ್ತದಪಿ ವಕ್ತವ್ಯಮಿತಿ .

ಉಚ್ಯತೇ-ನ,ಅವ್ಯಾಪಿತವಾತ್ .ಮಾನುಷತಿರಶ್ಚಾಮೇವಜನ್ಮಕೃತಂ ದುಃಖಂಭವತಿ
ನ ದೇವಾನಾಂ . ಕಥಂ ? ತಡಿದ್ವಿಲಸಿತವತ್ಕ್ಷಣಮಾತ್ರೇಣ ಶರೀರಪ್ರಾದುರ್ಭಾವಾತ್
.

ಜರಾಮರಣಕೃತಂ ತು ತೇಷ್ವಪಿನನಿವರ್ತತೇ .ತಸ್ಮಾತ್ಪ್ರಾಧಾನ್ಯಾದೇತದೇವೋಪದಿಷ್ಟಂ
ನೇತರದಿತಿ .

ಆಹ, ಇತರಗ್ರಹಣಾಪ್ರಸಂಗಃ, ತುಲ್ಯತ್ವಾತ್ . ನ ಹಿ ದೇವಸ್ಥಾನೇಷು ಜರಾಮರಣಂ
ವಾ
ಶ್ರೂಯತೇ, ತಸ್ಮಾದವ್ಯಾಪಿತ್ವಾತ್ತಯೋರಪ್ಯಗ್ರಹಣಪ್ರಸಂಗಃ .
ಉಚ್ಯತೇ-ನ,ಸ್ಮೃತಿವಚನಾತ್ .ಜೀರ್ಯತೇಽನಯೇತಿ ಜರಾ ಕ್ಷಯಇತ್ಯುಕ್ತಂ ಭವತಿ
.

ಸ ಚ ದೇವಭೂಮಾವಪಿ ಭವತಿ . ಕಸ್ಮಾತ್ ?ಏವಂ ಹ್ಯಾಹ-

ರಜೋವಿಷಕ್ತಿರಂಗೇಷು ವೈವರ್ಣ್ಯಂ ಮ್ಲಾನಪುಷ್ಪತಾ .

ಪತಿಷ್ಯತಾಂ ದೇವಲೋಕಾತ್ಪ್ರಾಣಿನಾಮುಪಜಾಯತೇ ..

ಶಕ್ರಾದೀನಾಂ ವ್ಯಾಧಿಶ್ರವಣಾಚ್ಛರೀರಕ್ಷಯಃ .ಏವಂ ಹ್ಯಾಹ- ᳚ತ್ವಾಷ್ಟ್ರೀಯಂ
ಸಾಮ ಭವತಿ ಇಂದ್ರಂ ಕ್ಷಾಮಮಪಿ ನ ಸರ್ವಭೂತಾನಿ ಪ್ರಸ್ವಾಪಯಿತುಂ
ನಾಶಕ್ನುವಂ
ಸ್ತಮೇತೇನಸಾಮ್ನಾ ತ್ವಾಷ್ಟ್ರೀಯೇಣಾಸ್ವಾಪಯದಿತಿ .᳚ ತಥಾಪ್ರಜಾಪತೇರ್ವಾಯುರಕ್ಷಯೀತ್
.

ದಕ್ಷಾಭಿಶಾಪಾಚ್ಚ ಸೋಮಸ್ಯ ಕ್ಷಯಃ . ತಥಾ ᳚ಪ್ರಜಾಪತಿರ್ವೈ ಸೋಮಾಯ
ರಾಜ್ಞೇದುಹಿತೄರದಾನ್ನಕ್ಷತ್ರಾಣಿ,ಸರೋಹಿಣ್ಯಾಮೇವಾವಸತ್ .ತಾನ್ಯಪೇಕ್ಷ್ಯಮಾಣಾನಿ
ಪುನರಗಚ್ಛನ್ .ತಸ್ಮಾತ್ಸ್ವಾನನುಪೇಯಮಾನಾಪುನರ್ಗಚ್ಛತಿ .ತಾನ್ಯನ್ವಾಗಚ್ಛತ್ತಾನಿ

ಪುನರಯಾಚತ .ತಾನ್ಯಸ್ಮೈನಪುನರದದಾತ್ .ಸಾಽಬ್ರವೀತ್ಸರ್ವೇಷ್ವೇವ ಸಮಾಸತ
ವಸಾಥ ತೇ ಪುನರ್ದಾಸ್ಯಾಮೀತಿ . ಸ ರೋಹಿಣ್ಯಾಮೇವಾವಸತ್ತಸ್ಮಿನ್ನನೃತೇ
ಯಕ್ಷ್ಮೋಽಗೃಹ್ಣಾತ್ .

ಚಂದ್ರಮಾ ವೈ ಸೋಮೋ ರಾಜ ಯದ್ರಾಜಾನಂ ಯಕ್ಷ್ಮೋಗೃಹ್ಣಾತ್ತದ್ರಾಜಯಕ್ಷ್ಮಸ್ಯ
ಜನ್ಮ .
ಸ ತೃಣಮಿವಾಶುಷ್ಯತ್ .ಸ ಪ್ರಜಾಪತಾ ಅನಾಥತ .ಸೋಽಬ್ರವೀತ್ಸರ್ವೇಷ್ವೇವ
ಸಮಾವದ್ವಸಾಥ ತ್ವಾಽತೋ ಮೋಕ್ಷ್ಯಾಮೀತಿ . ತಸ್ಮಾಚ್ಚಂದ್ರಮಾಃ ಸರ್ವೇಷು
ನಕ್ಷತ್ರೇಷು
ಸಮಾವದ್ವಸತಿ . ತಂ ವೈಶ್ವದೇವೇನ ಚರುಣಾಮಾವಸ್ಯಾಂ ರಾತ್ರೀಮಯಾ
ಯಜಂತೇ ನೈನಂ
ಯಕ್ಷ್ಮೋದಮುಂಚದಿತ್ಯಾದಿ . ᳚ ತಸ್ಮಾದ್ದೇವಭೂಮಾವಪಿ ಜರಾಕೃತಂ ದುಃಖಮಸ್ತಿ .
ತಥಾಮರಣಕೃತಂಭೂಮ್ಯಂತರಗಮನಾತ್ತತ್ರೋತ್ಪನ್ನಾನಾಂಯಯಾತಿರುದಾಹರಣಂ
.

ಯಥಾ ಗೋಪಥಬ್ರಾಹ್ಮಣಂ- ᳚ದೇವಾನಾಂ ಹ ವಾ ಪಂಚದಶಶತಾನಿ ಆಸಂಸ್ತಾನಿ
ಬ್ರಹ್ಮಕಿಲ್ಬಿಷಾದಕ್ಷೀಯಂತ . ತತಸ್ತ್ರಯಸ್ತ್ರಿಂಶದೇವಾಸತ ತದೇತದೃಚಾಪ್ಯುಕ್ತಂ .

ಸೋದರ್ಯಾಣಾಂ ಪಂಚದಶಾನಾಂ ಶತಾನಾಂ ತ್ರಯಸ್ತ್ರಿಂಶದುದಶಿಷ್ಯಂತ ದೇವಾಃ
.

ಶೇಷಾಃ ಪ್ರಾಸೀಯಂತೇತಿ . ᳚ ಶ್ವೇತಾರಣ್ಯೇ ಚಾಂತಕಸ್ಯ ರುದ್ರೇಣ ಕೃತಂ
ದುಃಖಮಸ್ತೀತಿ . ಉದಾಹರಣಮಾತ್ರಾದ್ವಾ . ಅಥವೋದಾಹರಣಮಾತ್ರಮೇವ
ದುಃಖಾನಾಂ .

ಆದಿಶಬ್ದಲೋಪೋವಾವಕ್ತವ್ಯಃ .ಜರಾಮರಣಕೃತಮೇವೋದಾಹರಣತ್ವೇನಾಭಿಪ್ರೇತಂ
.

ನಪುನರ್ದುಃಖಾಂತರಂ .ಕಸ್ಮಾತ್ ?ತತ್ರಾಪಿಹ್ಯಾದಿಶಬ್ದಲೋಪಉದಾಹರಣಮಾತ್ರತ್ವಾತ್
ಶಕ್ತ್ಯಾ ಪರಿಕಲ್ಪಯಿತುಮಿದಮಿತ್ಯುಚ್ಯತೇ .ನ ಸರ್ವದುಃಖಾಸ್ಪದತ್ವಾತ್ .

ಸರ್ವೇಷಾಂ ಹಿ ದುಃಖಾನಾಮಾಸ್ಪದಂ ಜರಾಮರಣಕೃತಂ ಸಾಧಾರಣಂ . ಕಥಂ
? ತದ್ಬಂಧುಮಿತ್ರಾಣಾಮಪ್ಯುದ್ವೇಗಹೇತುತ್ವಾತ್ .ನ ತು ಜನ್ಮಕೃತಂ,ಸಂಬಂಧಿನಾಂ
ಪ್ರಹರ್ಷನಿಮಿತ್ತತ್ವಾತ್ .ಯತಶ್ಚ ಬ್ರಹ್ಮಾದೌ ಸ್ತಂಬಪರ್ಯಂತೇ ಜಗತಿ
ಜರಾಮರಣಕೃತಂ ದುಃಖಂ ನ ಕಶ್ಚಿದತಿವರ್ತತೇ .

..ಲಿಂಗಸ್ಯವಿನಿವೃತ್ತೇಸ್ತಸ್ಮಾದ್ದುಃಖಂ ಸಮಾಸೇನ .. 55 ..

ಸುಖಲೇಶಸ್ಯ ತದ್ವ್ಯಾಪ್ತತ್ವಾತ್ .ಯಾವದಿದಂ ಲಿಂಗಂ ನ ನಿವರ್ತತೇ ತಾವದವಶ್ಯಂ
ದುಃಖೇನಭವಿತವ್ಯಂ .ಪರ್ಯಾಯೇಣಸಂಸ್ಕಾರಸ್ಯ ಸಾಮರ್ಥ್ಯಾಲ್ಲೋಕಾಂತರೋಪಪತ್ತೇಃ
.

ತಥಾ ಚಾಹ-

ಸುಖಂ ಚ ದುಃಖಂ ಚ ಹಿ ಸಂಶಯಂ ವಾರೇಣಾಯಂ ಸೇವತೇ ತತ್ರ ತತ್ರ .
ಕಥಂಪುನರ್ದುಃಖೇನವ್ಯಾಪ್ತಂ ಸುಖಮಿತಿಚೇತ್,ಆಬ್ರಹ್ಮಣೋಽಶುದ್ಧ್ಯಾತಿಶಯೋಪಪತ್ತೇಃ
.

ತಸ್ಯಾಶ್ಚ ದುಃಖಮೂಲತ್ವಾತ್ .ಪ್ರಜಾಪತೇರಕ್ಷಿರೋಗಶ್ರವಣಾತ್,ಇಂದ್ರಸ್ಯ
ಕಾಮೋಪತಾಪಾತ್ .ಗೌತಮಪರಿಭಾವಾದ್ರಂಭಾಯಾಶ್ಚಾಭಿಶಾಪಾತ್ಪಾಷಾಣಭಾವೋಪಪತ್ತೇಃ,
ನಾಗಾನಾಂ ಸರ್ಪಸತ್ರಾಯಾಸಾತ್,ವೈಶ್ರವಣಸ್ಯಯಸ್ಕಾಭಿಶಾಪಾದ್ಧಸ್ತಿಭಾವೋಪಪತ್ತಿಃ
.

ಜರತ್ಕಾರೋ ಪಿತೄಣಾಂ ಚ ಗರ್ತೇಽವಲಂಬನಾತ್,ಪಿಶಾಚಾನಾಂ
ಮಂತ್ರೌಷಧಿಮಂಗಲಪ್ರಯೋಗೈರುದ್ವಾಸನಾನ್ಮಾನುಷತಿರಶ್ಚಾಂ ಪ್ರತ್ಯಕ್ಷತ
ಏವ ಪ್ರಾಯೇಣ ದುಃಖಾಸ್ಪದತ್ವಾತ್ . ತಸ್ಮಾನ್ನಾಸ್ತಿ ಸಂಸಾರೇ ಕಶ್ಚಿತ್ಪ್ರದೇಶೋ
ಯತ್ರ ಸಹ ಲಿಂಗೇನಾತ್ಮಾನಂ ದುಃಖಂ ನಾವಾಪ್ನುಯಾದಿತ್ಯತ ಏವಂ ಪ್ರಯತಿತವ್ಯಂ
ಯೇನಲಿಂಗಸ್ಯೈವಾತ್ಯಂತೋಚ್ಛೇದಃ .ತತೋಹಿಸರ್ವದುಃಖಾನಾಮತ್ಯಂತೋಪಶಮಃ
.

ಸಮಾಸಗ್ರಹಣಂ ತು ಸುಖಮೋಹಯೋರವಕಾಶದಾನಾರ್ಥಂ .ಅನ್ಯಥಾ ಸಂಸಾರೇ
ತಯೋರಭಾವ
ಏವಾಭ್ಯುಪಗತಃ ಸ್ಯಾತ್ .. 55..

ಕಾರಿಕಾ 56

ಏವಂಯಥಾವತ್ಸರ್ಗಮುಪಾಖ್ಯಾಯೋಪಸಂಹರನ್ನಾಹ-

..ಇತ್ಯೇಷ ಪ್ರಕೃತಿವಿಕೃತಃ ಪ್ರವರ್ತತೇ ತತ್ತ್ವಭೂತಭಾವಾಖ್ಯಃ .
ಪ್ರತಿಪುರುಷವಿಮೋಕ್ಷಾರ್ಥಂ ಸ್ವಾರ್ಥ ಇವ ಪರಾರ್ಥ ಆರಂಭಃ .. 56 ..

ಇತಿಕರಣೇನಸರ್ಗಸಮಾಪ್ತಿಂ ದ್ಯೋತಯತಿ .ಏಷಇತ್ಯುಕ್ತಮಪಿಪ್ರತ್ಯಾಮ್ನಾಯಾರ್ಥಂ
ಪುನರಪೇಕ್ಷತೇ .ಪ್ರಕೃತ್ಯಾ ಕೃತಃ ಪ್ರಕೃತಿಕೃತಃ .ಅನೇನ
ವಾಕ್ಯಪರಿಸಮಾಪ್ತ್ಯರ್ಥಂ ವೀತಾವೀತಾಭ್ಯಾಂ ಸಿದ್ಧಂ ಪ್ರಧಾನಾಸ್ತಿತ್ವಂ .

ಅಣ್ವಾದಿಪ್ರತಿಷೇಧಂ ಚಾಪೇಕ್ಷತೇ .ಪ್ರಕೃತಿಕೃತ ಏವ ನಾಣ್ವಾದಿಕೃತಃ .
ಪ್ರವರ್ತತ ಇತಿ ಕ್ರಿಯಾಪ್ರಬಂಧಮಾಹ .ಪ್ರವೃತ್ತೋ ನ ಪ್ರವರ್ತ್ಸ್ಯತಿ ಕಿಂ ತರ್ಹಿ
ಪ್ರವರ್ತತ ಏವಾನಂತಾನಾಂ ಶರೀರಾದಿಭಾವೇನಪರಸ್ಪರಾನುಗ್ರಹೇಣಚ .ನೇಯಂ
ಕ್ರಿಯಾ
ಕದಾಚಿದಪಿ ಭೂತಭವಿಷ್ಯದ್ರೂಪಾ ಭವತಿ . ಕಿಂತರ್ಹಿ ವರ್ತಮಾನರೂಪಾ .ಯಥಾ

ವಹಂತಿ ನದ್ಯಃ, ತಿಷ್ಠಂತಿ ಪರ್ವತಾ ಇತಿ . ತತ್ತ್ವಭೂತಭಾವಾಖ್ಯ ಇತ್ಯುಕ್ತಾನಾಂ
ನಿಗಮಾರ್ಥಂಪ್ರತ್ಯಾಮ್ನಾಯಂ ಕರೋತಿ .ತತ್ತ್ವಾಖ್ಯೋಮಹದಾದಿಭಿರ್ಭಾವಾಖ್ಯೋ
ವ್ಯೋಮಾದಿಃ .ಪುರುಷಂ ಪುರುಷಂ ಪ್ರತಿ ವಿಮೋಕ್ಷಃ ಪ್ರತಿಪುರುಷವಿಮೋಕ್ಷಃ .
ತದರ್ಥಂ ಪ್ರತಿಪುರುಷವಿಮೋಕ್ಷಾರ್ಥಂ .ಸರ್ವಪುರುಷಾಧಿಕಾರನಿಬದ್ಧಾಯಾಃ
ಸರ್ವಶಕ್ತೇರ್ನಿರಾಕಾಂಕ್ಷೀಕರಣಾರ್ಥಮಿತ್ಯರ್ಥಃ .ಸ್ವಾರ್ಥ ಇವ ಪರಾರ್ಥ
ಆರಂಭಃ . ಕಾರ್ಯಕಾರಣಭಾವೇನ . ತತ್ರ ಕಾರ್ಯಸ್ಯ ತಾವಚ್ಛಬ್ದಾದೇಃ
ಸ್ವಾರ್ಥ ಇವೇಂದ್ರಿಯಾಣಾಂವಿಷಯಭಾವಃ .ಇಂದ್ರಿಯಾಣಾಮಪ್ರಾಪ್ತವಿಷಯಾಣಾಂ
ಲೌಲ್ಯಮಧಿಷ್ಠಾನವಿಕಾರಾನುಮೇಯಂ ಸ್ವಾರ್ಥಮಿವ . ಕರಣಾನಾಂ ಚ
ಸಂಕಲ್ಪಾಭಿಮಾನಾಧ್ಯವಸಾಯಾನಾಂ ವಿಷಯದ್ವಾರಿಭಾವೋಪಗಮನಂ
ಮನಃಪ್ರಭೃತೀನಾಂ ಚ
ಸ್ವಪ್ರವೃತ್ತಿವಿಷಯತ್ವಂ .ಮನೋಽಹಂಕಾರಯೋಶ್ಚ ಬುದ್ಧೌ ಸ್ವಪ್ರವೃತ್ತ್ಯುಪಸಂಹಾರೋ
ಬುದ್ಧೇಶ್ಚ ಶಾಂತಘೋರಮೂಢತ್ವಂ ವ್ಯವಸಾಯಕರ್ತೃತ್ವಂ ಚ ಸತ್ತರಜಸ್ತಮಸಾಂ
ಚ ಪ್ರಕಾಶಪ್ರವೃತ್ತಿನಿಯಮಲಕ್ಷಣೈರ್ಧರ್ಮೈಃ ಪರಸ್ಪರೋಪಕಾರಿತ್ವಂ .ನ
ಚೈಷಸ್ವಾರ್ಥಃ,ಸರ್ವಸ್ಯಾಸ್ಯಾಚೈತನ್ಯಾತ್ .ಕಿಂ ತರ್ಹಿಪರಾರ್ಥಏವಾಯಮಾರಂಭಃ
.

ಸಂಘಾತತ್ವಾದಿತಿ .

ಆಹ,ಯದುಕ್ತಂ ಪ್ರತಿಪುರುಷವಿಮೋಕ್ಷಾರ್ಥಮಯಮಾರಂಭ ಇತಿ ತದಯುಕ್ತಂ .

ಆಚಾರ್ಯವಿಪ್ರತಿಪತ್ತೇಃ .ಪ್ರತಿಪುರುಷಮನ್ಯತ್ಪ್ರಧಾನಂ ಶರೀರಾದ್ಯರ್ಥಂ ಕರೋತಿ .

ತೇಷಾಂ ಚ ಮಾಹಾತ್ಮ್ಯಶರೀರಪ್ರಧಾನಂ ಯದಾ ಪ್ರವರ್ತತೇ ತದೇತರಾಣ್ಯಪಿ .

ತನ್ನಿವೃತ್ತೌ ಚ ತೇಷಾಮಪಿ ನಿವೃತ್ತಿರಿತಿ ಪೌರಿಕಃ ಸಾಂಖ್ಯಾಚಾರ್ಯೋ ಮನ್ಯತೇ .

ತತ್ಕಥಮಪ್ರತಿಷಿಧ್ಯೈಕಾ ಪ್ರಕೃತಿರಭ್ಯುಪಗಮ್ಯತೇ ಇತಿ ?

ಉಚ್ಯತೇ-ನ,ಪ್ರಮಾಣಾಭಾವಾತ್ .ನ ತಾವತ್ಪ್ರತ್ಯಕ್ಷತ ಏವ ತಚ್ಛಕ್ಯಂ ನಿಶ್ಚೇತುಂ .

ಪ್ರಧಾನಾನಾಮತೀಂದ್ರಿಯತ್ವಾತ್ .ಲಿಂಗಂ ಚಾಸಂದಿಗ್ಧಂ ನಾಸ್ತಿ .ಆಪ್ತಾಶ್ಚ ನೋ
ನಾಭಿದಧುರತೋಮನ್ಯಾಮಹೇನೈತದೇವಮಿತಿ .ಕಿಂಚಏಕೇನಾರ್ಥಪರಿಸಮಾಪ್ತೇಃ
.

ಅಪರಿಮಿತತ್ವಾದೇತದೇಕಂ ಪ್ರಧಾನಮಲಂ ಸರ್ವಪುರುಷಶರೀರೋತ್ಪಾದನಾಯ .

ತಸ್ಮಾದನ್ಯಪರಿಕಲ್ಪನಾನರ್ಥಕ್ಯಂ .ಪರಿಮಿತಮಿತಿ ಚೇದಥ ಮತಂ,
ಪರಿಮಿತಂ ಪ್ರಧಾನಮಿತಿ ನ,ಉಚ್ಛೇದಪ್ರಸಂಗಾತ್ .ಏವಮಪಿ ತಸ್ಯೋಚ್ಛೇದಃ
ಪ್ರಾಪ್ತಃ ಕ್ಷೀರವತ್ . ತಥಾ ಚ ಸಂಸಾರೋಚ್ಛೇದಪ್ರಸಂಗಃ . ಕಿಂ ಚ
ಅನವಸ್ಥಾಪ್ರಸಂಗಾತ್ .ಏಕಸ್ಯೇಶ್ವರಸ್ಯಯೋಗಿನೋವೇಚ್ಛಾಯೋಗಾದನೇಕಶರೀರತ್ವಂ
.

ತತ್ಪರಿಮಿತಾದಯುಕ್ತಂ .ಪ್ರತಿಶರೀರಂ ವಾ ಪ್ರಧಾನಪರಿಕಲ್ಪನೇ ಪ್ರಧಾನಾನವಸ್ಥಾ
ಭವತಿ .ಪರಿಮಿತಶರೀರಕಾರಣತ್ವಾಭ್ಯುಪಗಮಾದನ್ಯಪರಿಕಲ್ಪನಾನರ್ಥಕ್ಯಂ .

ತತಶ್ಚ ಪ್ರಧಾನೈಕತ್ವಮೇವ . ತಸ್ಮಾದಯುಕ್ತಂ ಪ್ರತಿಪುರುಷಂ
ಪ್ರಧಾನಾನೀತಿ .ಯತ್ತೂಕ್ತಂ ಮಾಹಾತ್ಮ್ಯಶರೀರಪ್ರಧಾನಪ್ರವೃತ್ತಾವಿತರೇಷಾಂ
ಪ್ರವೃತಿಸ್ತನ್ನಿವೃತ್ತೌ ನಿವೃತ್ತಿರಿತ್ಯತ್ರ ಬ್ರೂಮಃ-ನ,ಅತಿಶಯಾಭಾವಾತ್ .

ಯಥಾ ಕ್ಷೇತ್ರಜ್ಞಾನಾಂ ನಿರತಿಶಯತ್ವಾದಿತರೇತರಾಪ್ರವರ್ತಕತ್ವಮೇವಮೇಷಾಮಪಿ
ಸಾತಿಶಯತ್ವೇ ವಾ ಪ್ರಧಾನಾನುಪಪತ್ತಿಪ್ರಸಂಗಃ,ವೈಷಮ್ಯಾತ್ . ತಸ್ಮಾದ್ಯುಕ್ತಂ
ಪ್ರತಿಪುರುಷವಿಮೋಕ್ಷಾರ್ಥಮೇಕಾ ಪ್ರಕೃತಿಃ ಪ್ರವರ್ತತ ಇತಿ .. 56..

ಕಾರಿಕಾ 57

ಆಹ, ತದನುಪಪತ್ತಿರಾಚೇತನ್ಯಾತ್ .ಇಹಾಚೇತನಾನಾಂ ಘಟಾದೀನಾಮುದ್ದಿಶ್ಯ
ಪ್ರವೃತ್ತಿರದೃಷ್ಟಾ .ಸಾ ಚೇದಿಯಮಚೇತನಾ ಪ್ರಕೃತಿರಸ್ಯಾ ಅಪ್ಯುದ್ದಿಶ್ಯ
ಪುರುಷಾರ್ಥಂ ಪ್ರವೃತ್ತಿರ್ನೋಪಪದ್ಯತೇ .ಭವತಿ ಚೇಚ್ಚೈತನ್ಯಂ ತರ್ಹಿ
ಪ್ರಾಪ್ತಮಸ್ಯಾ . ತತ್ರ ಯದುಕ್ತಂ ಪ್ರತಿಪುರುಷವಿಮೋಕ್ಷಾರ್ಥ ಪ್ರಕೃತೇಃ ಪ್ರವೃತ್ತಿರಿತಿ
ಏತದಯುಕ್ತಮಿತಿ .

ಉಚ್ಯತೇ-ನ,ದೃಷ್ಟಾಂತೋಪಪತ್ತೇಃ .
..ವತ್ಸವಿವೃದ್ಧಿನಿಮಿತ್ತಂ ಕ್ಷೀರಸ್ಯ ಯಥಾ ಪ್ರವೃತ್ತಿರಜ್ಞಸ್ಯ .
ಪುರುಷವಿಮೋಕ್ಷನಿಮಿತ್ತಂ ತಥಾ ಪ್ರವೃತ್ತಿಃ ಪ್ರಧಾನಸ್ಯ .. 57 ..

ಯಥಾ ಕ್ಷೀರಮಚೇತನಂ ವತ್ಸವಿವೃದ್ಧಿಮುದ್ದಿಶ್ಯ ಪ್ರವರ್ತತೇ,ಏವಂ
ಪ್ರಧಾನಮಪಿ ಪುರುಷವಿಮೋಕ್ಷಮುದ್ದಿಶ್ಯ ಪ್ರವರ್ತತೇ .ನ ಚಾಸ್ಯ ಚೈತನ್ಯಂ
ಸ್ಯಾತ್ . ಸಾಧ್ಯತ್ವಾದಯುಕ್ತಮಿತಿ ಚೇತ್ ಸ್ಯಾನ್ಮತಂ, ಸಾಧ್ಯಮೇತತ್ ಕಿಂ
ಕ್ಷೀರಸ್ಯೋದ್ದಿಶ್ಯ
ವತ್ಸವಿವೃದ್ಧಿಂ ಪ್ರವೃತ್ತಿಃ,ಅಥ ನೇತಿ ? ತಸ್ಮಾದುದಾಹರಣಂ ಸಾಧ್ಯತ್ವಾದಯುಕ್ತಮಿತಿ .

ಏತಚ್ಚಾಯುಕ್ತಂ . ಕಸ್ಮಾತ್ ? ತದಭಾವೇಽಭಾವಾತ್ ತದ್ಭಾವೇ ಚ ಭಾವಾತ್ .ಯತ್ರ
ನಾಸ್ತಿ ವತ್ಸವಿವೃದ್ಧಿಸ್ತತ್ರ ನ ಕ್ಷೀರಸ್ಯ ಪ್ರವೃತ್ತಿರುಪಲಬ್ಧಾ .ಯತ್ರಾಸ್ತಿ
ತತ್ರೋಪಲಬ್ಧಾ .ಯದ್ಯಸ್ಮಿನ್ ಸತಿ ಭವತಿ ತಸ್ಯ ತದರ್ಥಾ ಪ್ರವೃತ್ತಿರ್ದೃಷ್ಟಾ .
ತದ್ಯಥಾಘಟೇ ಕುಂಭಕಾರಸ್ಯ .ಸಚಾಯಮೀದೃಶೋಽಸ್ಮಾಕಮುದ್ದೇಶೋಽಭಿಪ್ರೇತಃ
ಯದುತ ತಾದರ್ಥ್ಯಂ . ತಸ್ಮಾನ್ನಾಸ್ತ್ಯುದಾಹರಣಸಾಧ್ಯತ್ವಮಿತಿ .

ಅಸದ್ಭಾವಾಭಿಧಾನಾತ್ಸತ್ಕಾರ್ಯವಿರೋಧ ಇತಿ ಚೇನ್ನ, ವ್ಯಕ್ತಿಪರ್ಯಾಯತ್ವಾತ್ .

ವ್ಯಕ್ತಿಪರ್ಯಾಯೋ

ಹಿ ತದಿತಿ ಶಾಸ್ತ್ರಲೋಕಪ್ರಾಮಾಣ್ಯಾತ್ . ಶಾಸ್ತ್ರಂ ತಾವತ್ ಸತ್ತಾಮಾತ್ರೋ ಮಹಾನ್
ವ್ಯಕ್ತಿಮಾತ್ರ
ಇತ್ಯರ್ಥಃ .ಲೋಕೇಽಪಿ ನಾಸ್ತ್ಯಸ್ಮಿನ್ಕೂಪೇ ಸಲಿಲಮಿತ್ಯುಚ್ಯತೇ .ನ ಕ್ವಚಿದಪಿ ಕೂಪೇ
ಸಲಿಲಂ ನಾಸ್ತ್ಯಭಿವ್ಯಕ್ತಂ ನ ತದ್ ಭವತಿ . ತಸ್ಮಾನ್ನ ಸತ್ಕಾರ್ಯವಿರೋಧಃ .
ಅದೃಷ್ಟಪ್ರೇರಣತ್ವಾದಸಿದ್ಧಿರಿತಿ ಚೇದಥ ಮತಂ .ಧರ್ಮಾಧರ್ಮಪ್ರೇರಿತಂ
ಕ್ಷೀರಂ ಪ್ರವರ್ತತೇ ನ ವತ್ಸವಿವೃದ್ಧ್ಯರ್ಥಮಿತಿ, ತದಪ್ಯಯುಕ್ತಂ .

ಕಸ್ಮಾತ್ ?ದೋಷಸಾಮ್ಯಾತ್ .ಧರ್ಮಾಧರ್ಮಾವಚೇತನೌ ವಿವೃದ್ಧಿಕಾಲೇ
ಕ್ಷೀರಂ ಪ್ರವರ್ತಯತಸ್ತದವಸಾನೇ ಚ ನಿವರ್ತಯತಃ . ತಸಮಾದಿತ್ಥಮಪಿ
ಪರಿಕಲ್ಪ್ಯಮಾನೇ ಸಮಾನೋ ದೋಷಃ . ಈಶ್ವರಪ್ರೇರಣಾದಿತಿ ಚೇತ್ ಸ್ಯಾನ್ಮತಂ
ಈಶ್ವರಸ್ತತ್ರ ಕ್ಷೀರಂ ಪ್ರವರ್ತಯತೇ ವತ್ಸಾರ್ಥಂ,ನ ಸ್ವಯಮಿತಿ .

ತದಯುಕ್ತಂ . ಕಸ್ಮಾತ್ ?ಪ್ರತಿಷೇಧಾತ್ .ಪ್ರಾಕ್ಪ್ರತಿಷಿದ್ಧಮೀಶ್ವರಕರ್ಮ .

ತಸ್ಮಾದಿದಮಪ್ಯಯುಕ್ತಂ .ಏವಂ ಚೇದವಸ್ಥಿತೋ ದೃಷ್ಟಾಂತಃ .ವಾರ್ಷಗಣಾನಾಂ
ತು ಯಥಾ ಸ್ತ್ರೀಪುಂಶರೀರಾಣಾಮಚೇತನಾನಾಮುದ್ದಿಶ್ಯೇತರೇತರಂ ಪ್ರವೃತ್ತಿಸ್ತಥಾ
ಪ್ರಧಾನಸ್ಯೇತ್ಯಯಂ ದೃಷ್ಟಾಂತಃ .
ಆಹ, ಕಥಮವಗಮ್ಯತೇ ತಾದರ್ಥ್ಯಾದುತ್ಪನ್ನೇನ ವ್ಯಕ್ತೇನ ಪುರುಷಸ್ಯ ಸಂಬಂಧೋ
ನ
ಪುನಃ ಸಾನ್ನಿಧ್ಯಮಾತ್ರಾತ್,ಭಿಕ್ಷುವದಿತಿ ?

ಉಚ್ಯತೇ-ನ,ಅನಪವರ್ಗಪ್ರಸಂಗಾತ್ .

ಸಾನ್ನಿಧ್ಯಮಾತ್ರಾತ್ಪುರುಷೋಪಭೋಗಮಭ್ಯುಪಗಚ್ಛತೋ ನಾಪವರ್ಗಪ್ರಸಂಗಃ
ಸ್ಯಾನ್ನಿತ್ಯಸಾನ್ನಿಧ್ಯಾತ್ . ತಸ್ಮಾದಯುಕ್ತಮೇತತ್ .

ಅಪ್ರವರ್ತಯಿತಾರಂ ಪ್ರತಿ ಕಾರ್ಯಕಾರಣಾನಾಂ ಪ್ರವೃತ್ತಿರಯುಕ್ತೇತಿ ಚೇತ್
ಸ್ಯಾನ್ಮತಂ-ಅಪ್ರವರ್ತಯಿತಾ ಕೃಷ್ಣಾದೀನಾಂ ಭಿಕ್ಷುರತೋ ನ ತೇಷಾಮಪಿ
ತಂ ಪ್ರತಿ ಪ್ರವೃತ್ತಿಃ .ಏವಮಪ್ರವರ್ತಯಿತಾ ಕಾರ್ಯಕರಣಾನಾಂ ಪುರುಷಃ .
ತಸ್ಮಾತ್ತೇಷಾಮಪಿ ತಂ ಪ್ರತಿ ಪ್ರವೃತ್ತಿರಯುಕ್ತೇತ್ಯೇತದಪ್ಯತ ಏವಾನೈಕಾಂತಿಕಂ .

ವತ್ಸೋ ಹಿ ಕ್ಷೀರಸ್ಯಾಪ್ರವರ್ತಯಿತಾಽಥ ಚ ತಂ ಪ್ರತಿ ತಸ್ಯ ಪ್ರವೃತ್ತಿಃ .
ತಸ್ಮಾದ್ಯುಕ್ತಮೇತಪುರುಷವಿಮೋಕ್ಷಾರ್ಥಾ ಪ್ರಕೃತ್ತೇಃ ಪ್ರವೃತ್ತಿರ್ನ ಚೈತನ್ಯಪ್ರಸಂಗ
ಇತಿ .. 57..

ಕಾರಿಕಾ 58

ಆಹ,ನ,ಅಪ್ರವೃತ್ತಿಪ್ರಸಂಗಾತ್ .ಯದಿ ಪ್ರಧಾನಸ್ಯ ಪುರುಷಕೈವಲ್ಯಾರ್ಥಾ

yuktidIpikA.pdf 229



ಯುಕ್ತಿದೀಪಿಕಾ

ಪ್ರವೃತ್ತಿಸ್ತೇನ ತದಭಾವೇ ಕೈವಲ್ಯಂ ಸಿದ್ಧಮೇವೇತ್ಯಪ್ರವೃತ್ತಿಪ್ರಸಂಗಃ .
ಅಥ ಕೇವಲೇ ಪುರುಷೇ ಪ್ರಧಾನಂ ಪ್ರವರ್ತತೇ ನ ತರ್ಹ್ಯಸ್ಯ ತದರ್ಥಾ ಪ್ರವೃತ್ತಿರಿತಿ .

..ಔತ್ಸುಕ್ಯನಿವೃತ್ತ್ಯರ್ಥಂ ಯಥಾ ಕ್ರಿಯಾಸು ಪ್ರವರ್ತತೇ ಲೋಕಃ .
ಪುರುಷಸ್ಯ ವಿಮೋಕ್ಷಾರ್ಥಂ ಪ್ರವರ್ತತೇ ತದ್ವದವ್ಯಕ್ತಂ .. 58 ..

ಪ್ರಾಗೇವೈತದಪದಿಷ್ಟಂ-ಯಥಾ ದೃಶ್ಯದರ್ಶನಶಕ್ತಿಯುಕ್ತತ್ವಾದನ್ಯತರಾಭಾವೇ
ಚ ತಯೋರಾನರ್ಥಕ್ಯಾತ್ಪ್ರಧಾನಪುರುಷಯೋರಿತರೇತರಸಂಬಂಧಂ ಪ್ರತ್ಯೌತ್ಸುಕ್ಯಂ .

ದೃಷ್ಟಾ ಚೋಪರಮಾರ್ಥಾಽಪಿ ಲೋಕಸ್ಯೌತ್ಸುಕ್ಯನಿವೃತ್ತ್ಯರ್ಥಾ
ಪ್ರವೃತ್ತಿಸ್ತಥಾ ಪ್ರಧಾನಸ್ಯಾಪ್ಯುಪರಮಾರ್ಥಾ ಪ್ರವೃತ್ತಿಃ .ಅಥ
ದೃಶ್ಯದರ್ಶನಶಕ್ತ್ಯೋರೌತ್ಸುಕ್ಯನಿವೃತ್ತ್ಯರ್ಥಂ ಪ್ರವರ್ತತ
ಇತ್ಯೇಕತ್ರ ಕೃತಾರ್ಥತ್ವಾದಿತರೇಷ್ವಪ್ರವೃತ್ತಿಪ್ರಸಂಗ ಇತಿ ಚೇತ್
ಸ್ಯಾದೇತತ್ .ಪ್ರಧಾನಮೇಕಸ್ಯ ಪುರುಷಸ್ಯಾತ್ಮಾನಂ ಪ್ರಕಾಶ್ಯೋಪರಮೇದೇ
ದೃಶ್ಯದರ್ಶನಶಕ್ತಯೋರೌತ್ಸುಕ್ಯನಿವೃತ್ತಿರ್ಭವಿಷ್ಯತಿ .. 58..

ಕಾರಿಕಾ 59

ಅಪ್ರವೃತ್ತಿಶ್ಚೇತ್ಯೇತದಪಿ ನೋಪಪನ್ನಂ . ಕಸ್ಮಾತ್ ?ದೃಷ್ಟಾಂತಾಂತರಸಾಮರ್ಥ್ಯಾತ್ .

ತದ್ಯಥಾ ಕಿಂ ?

ಉಚ್ಯತೇ-
.. ರಂಗಸ್ಯ ದರ್ಶಯಿತ್ವಾ ನಿವರ್ತತೇ ನರ್ತಕೀ ಯಥಾ ನೃತ್ಯಾತ್ .

ಪುರುಷಸ್ಯ ತಥಾಽಽತ್ಮಾನಂ ಪ್ರಕಾಶ್ಯ ವಿನಿವರ್ತತೇ ಪ್ರಕೃತಿಃ .. 59 ..

ತತ್ರ ನಾನಾವರ್ಣಸ್ವಭಾವವಿಜ್ಞಾನಾನಾಂ ಪ್ರೇಕ್ಷಾರ್ಥಿನಾಂ ಪುರುಷಾಣಾಂ
ಸಂಘಾತೋ ರಂಗ
ಇತ್ಯುಚ್ಯತೇ .ನರ್ತಕ್ಯಾಶ್ಚ ತದಾರಾಧನಾ ನೃತ್ತಿಕ್ರಿಯಾಽನೇಕಪುರುಷಾರ್ಥಾ .

ಯದಿ ವಾಽತ್ರ ಕಶ್ಚಿದ್ ಬ್ರೂಯಾತ್ ನೃತ್ತಾಚಾರ್ಯೇಣ ಕುಶೀಲವೈರ್ವಾ
ದೃಷ್ಟೈವೇಯಂ
ಕಸ್ಮಾನ್ನ ನಿವರ್ತತೇ ? ಕಥಂ ?ಅಕೃತಾರ್ಥತ್ವಾತ್ .ಏವಂ ಸರ್ವಪುರುಷಾಣಾಂ
ಕಾರ್ಯಕಾರಣಸಂಬಂಧೇನೌತ್ಸುಕ್ಯವತಾಂ ನಿರಾಕಾಂಕ್ಷೀಕರಣಾರ್ಥಂ ಪ್ರವೃತ್ತಾ
ಪ್ರಕೃತಿಃ ಕಥಮೇಕಸ್ಯ ಪುರುಷಸ್ಯೌತ್ಸುಕ್ಯನಿವೃತ್ತೌ ಕೃತಾರ್ಥಾ ಸ್ಯಾತ್
? ತಸ್ಮಾನ್ನೈಕಸ್ಯ ಪುರುಷಸ್ಯಾತ್ಮಾನಂ ಪ್ರಕಾಶ್ಯ ಪ್ರಕೃತೇರ್ನಿವೃತ್ತಿರ್ಯುಕ್ತೇತಿ .

ಅತ್ರ ಚ-........

ಕಾರಿಕಾ 64

...... ಕಾರ್ಯಕಾರಣಕ್ರಿಯಾಸಾಕ್ಷೀ ಪುರುಷಃ . ತಸ್ಮಾದ್ಯೇ ಭೌತಿಕಾಃ
ಶಿರಃಪಾಣ್ಯಾದಯೋಯೇ ಚಾಹಂಕಾರಿಕಾಃ ಶ್ರವಣಾದಯೋ ವಚನಾದಯಃ
ಸಂಕಲ್ಪಾಭಿಮಾನಾಧ್ಯವಸಾಯಾಶ್ಚ ತೇ ಲಕ್ಷಣವಿಪರ್ಯಯಾತ್-ನಾಹಂ ನಾಷ್ಟೌ
ಪ್ರಕೃತಯಃ . ತದೇತದೇವಂ ತತ್ತ್ವಾನಾಮಭ್ಯಾಸೈಕಾಗ್ರಮನಸೋ ಯತೇಃ ಪುನಃ
ಪುನರಭ್ಯಾಸಾತ್ಏಕಸ್ಯಾಪ್ಯಸ್ಮಿತಾರೂಪಸ್ಯಪರಿಕಲ್ಪಿತವಿಷಯಭೇದಪ್ರತಿಷೇಧಮುಖೇನ
..ನಾಸ್ಮಿ ನ ಮೇ ನಾಹಮಿತ್ಯಪರಿಶೇಷಂ . ..

ಆಪ್ರಕೃತೇಃ ಪ್ರತಿಪಕ್ಷಗ್ರಹಣಾತ್
..ಅವಿಪರ್ಯಯಾತ್ ..

ಪಂಚಸ್ರೋತಸೋಽಸ್ಯಾವಿದ್ಯಾಪರ್ವಣೋ ನಿವೃತ್ತೇಃ ಶಾಂತಂ ಧ್ರುವಂ
ಸಕಲಭಾವಾನುಬಂಧಪ್ರತಿಪಕ್ಷಭೂತಂ ಧರ್ಮಾದ್ಯಾಪ್ಯಾಯಿತಸ್ಯ
ಬುದ್ಧಿತತ್ತ್ವಸ್ಯಾಸಂದಿಗ್ಧಮವಿಪರೀತಂ
..ವಿಶುದ್ಧಂ ಕೇವಲಮುತ್ಪದ್ಯತೇ ಜ್ಞಾನಂ .. 64 ..

ಆಹ, ವಿಶುದ್ಧಂ ಕೇವಲಂ . ಅನ್ಯತರಾನಭಿಧಾನಮರ್ಥಾಭೇದಾತ್ . ಯದೇವ
ವಿಶುದ್ಧಂ
ತದೇವ ಕೇವಲಮಿತ್ಯರ್ಥಾಭೇದಾದನ್ಯತರಚ್ಛಕ್ಯಮವಕ್ತುಮಿತಿ .

ಉಚ್ಯತೇ- ಗುಣಾಂತರರೂಪನಿವೃತ್ತಿಹೇತುತ್ವಾತ್ . ರಜಸ್ತಮೋಧರ್ಮಾಣಾಂ
ತಾವದ್ ಗ್ರಹಣಾಚ್ಛುದ್ಧಂ ಸಂಶಯವಿಪರ್ಯಯವ್ಯತಿರಿಕ್ತಂ ಚ ಕೇವಲಂ
ಕ್ಷೇತ್ರಜ್ಞಪರಿಜ್ಞಾನೇಽಪೂರ್ವಮೇವ ಇತಿ .. 64..

ಕಾರಿಕಾ 65

ಆಹ, ತತ್ಸಮಕಾಲಮೇವ ಶರೀರಸ್ಯ ಪಾತಃ ಪ್ರಾಪ್ನೋತಿ .ಸತಿ
ಧ....ವಸ್ಥಾನೇನಾಜ್ಞಾನಹೇತುಕಂ ಶರೀರಮಿತಿ .

ಉಚ್ಯತೇ-ಅಜ್ಞಾನಹೇತುಕಂ ಶರೀರಂ .ಅಥ ಚಾಯಂ ನಾನಾತ್ವದರ್ಶೀ .

..ಧರ್ಮಾದೀನಾಮಕಾರಣಪ್ರಾಪ್ತೌ .
ತಿಷ್ಠತಿ ಸಂಸ್ಕಾರವಶಾಚ್ಚಕ್ರಭ್ರಮವದ್ ಧೃತಶರೀರಃ .. 67 ..

ಯ... ಶರೀರಾಂತರೋಪಾರ್ಜಿತಾ ಧರ್ಮಾದಯೋ ನ ತಾವತ್ಕಾರಣಂ .

ಬುದ್ಧಿ...ಮುಪಸಂಪ್ರಾಪ್ತಾ ಅಕೃತಾರ್ಥತ್ವಾದ್ ಬುದ್ಧಿಶ್ಚ ಪ್ರಧಾನಂ
ತದಾ ತಿಷ್ಠತ್ಯಯಂ ನಾನಾತ್ವದರ್ಶೀ ತಸ್ಯ ಸಂಸ್ಕಾರಸ್ಯ ಸಾಮರ್ಥ್ಯಾತ್ .

ಕೋ ದೃಷ್ಟಾಂತಃ ?ಚಕ್ರಭ್ರಮವದ್ಧೃತಶರೀರಃ . ತದ್ಯಥಾ
ಕುಂಭಕಾರಪ್ರಯತ್ನವಿಶಿಷ್ಟೇನ ದಂಡೇನ ಘಟಾದಿನಿಷ್ಪತ್ತಿಯೋಗ್ಯಕ್ರಿಯಾ ಚಕ್ರಸ್ಯ
ಭ್ರಮಃ . ತೇನ ತುಲ್ಯಂ ಚಕ್ರಭ್ರಮವತ್ .ಯಥಾ ಚಕ್ರಭ್ರಮಣಂ ಘಟಾರ್ಥಂ .

ನಿಷ್ಪನ್ನೇ ಘಟಾದಿನಿಷ್ಪತ್ತಿಯೋಗ್ಯಕ್ರಿಯಾ ಚಕ್ರಸ್ಯ ಭ್ರಮಃ . ತೇನ ತುಲ್ಯಂ
ಚಕ್ರಭ್ರಮವತ್ .ಯಥಾ ಚಕ್ರಭ್ರಮಣಂ ಘಟಾರ್ಥಂ .ನಿಷ್ಪನ್ನೇ ಘಟೇ
ಪೂರ್ವಸಂಸ್ಕಾರಾನುರೋಧಾನ್ನ ನಿವರ್ತತೇ ನ ಚ ತದಾ ನಿವೃತ್ತಮಿತಿ ಕೃತ್ವಾ
ಸಂಸ್ಕಾರಕ್ಷಯೇಽಪ್ಯವತಿಷ್ಠತೇ,ಏವಂ ಸಮ್ಯಗ್ದರ್ಶನಾರ್ಥಂ ಶರೀರಂ
ಸಮ್ಯಗ್ಜ್ಞಾನಾಧಿಗಮೇಽಪಿ ನ ನಿವರ್ತತೇ ಪೂರ್ವಸಂಸ್ಕಾರವಶಾತ್ .ನ ಚ ತದಾ
ನಿವೃತ್ತಮಿತಿ ಕೃತ್ವಾ ಸಂಸ್ಕಾರಕ್ಷಯೇಽಪ್ಯವಸ್ಥಾಪ್ಯತ ಇತಿ .. 67..

ಕಾರಿಕಾ 68

ಯದಾ ತು ಸಂಸ್ಕಾರಕ್ಷಯೇ ತನ್ನಿಮಿತ್ತಸ್ಯ ಶರೀರಸ್ಯ ಭೇದಃ,ಅತಃ
..ಪ್ರಾಪ್ತೇ ಶರೀರಭೇದೇ ..

ಧರ್ಮಾಧರ್ಮೌ ಕೃತಾರ್ಥೌ ಕಾರಣೇ ಬುದ್ಧಿಲಕ್ಷಣೇ ಲಯಂ ಗಚ್ಛತಃ .ಯಶ್ಚಾಸ್ಯ
ಭೂತಾವಯವಃ ಶರೀರಾರಂಭಕಃ ಸ ಸರ್ವಭೂತೇಷು ಭೂತಾನಿ ತನ್ಮಾತ್ರೇಷು,
ಇಂದ್ರಿಯಾಣಿ
ತನ್ಮಾತ್ರಾಣಿ ಚಾಹಂಕಾರೇ, ಅಹಂಕಾರೋ ಬುದ್ಧೌ ಬುದ್ಧಿರವ್ಯಕ್ತೇ . ಸೇಯಂ
ತತ್ತ್ವಾನುಪೂರ್ವೀ
ತದರ್ಥಪ್ರಧಾನಾದುತ್ಪನ್ನಾ ಪರಿಸಮಾಪ್ತೇ ಪುನಃ ಪ್ರಧಾನೇ ಪ್ರಲಯಂ ಗಚ್ಛತೀತಿ .

ಪ್ರಧಾನಮಪ್ಯರ್ಥವಶಾದೇವಾಸ್ಯ ಶರೀರಾಣಿತೇಷು ತೇಷು ಜಾತ್ಯಂತರಪರಿವರ್ತೇಷು
ಕರೋತಿ .ಸ ಚಾರ್ಯಶ್ಚರಿತಾರ್ಥಃ .
ಅತಃ
..ಚರಿತಾರ್ಥತ್ವಾತ್ ಪ್ರಧಾನವಿನಿವೃತ್ತೌ . ..
ಅತೀಂದ್ರಿಯಮಸಂವೇದ್ಯ ಲಘು ಸರ್ವತ್ರ ಸನ್ನಿಹಿತಂ ಪ್ರಶಸ್ತಮನಿರ್ಮಿತಂ
ವಿಶುದ್ಧಮಕ್ಷಯಂ ನಿರತಿಶಯಂ
..ಏಕಾಂತಮಾತ್ಯಂತಿಕಮಭಯಂ ಕೈವಲ್ಯಮಾಪ್ನೋತಿ .. 68 ..

ಏತಚ್ಚಾವಸ್ಥಾನಂ ಬೌದ್ಧೈರ್ನಿರುಪಧಿಶೇಷನಿರ್ವಾಣಲಕ್ಷಣಮಪವರ್ಗೋ
ವ್ಯಾಖ್ಯಾತಃ .ಏತತ್ಪರಂ ಬ್ರಹ್ಮಂ ಧ್ರುವಮಮಲಮಭಯಮತ್ರ
ಸರ್ವೇಷಾಂ ಗುಣಧರ್ಮಾಣಾಂ ಪ್ರತಿಪ್ರಲಯಃ .ಏತತ್ಪ್ರಾಪ್ಯ ಸರ್ವಾಯಾಸೈಃ
ಸರ್ವಬಂಧನೈರನಾದಿಕಾಲಪ್ರವೃತ್ತರಾಗದ್ವೇಷವಿಯುಕ್ತೋ ಮುಕ್ತೋ ಭವತಿ .

ಏತದರ್ಥಂಬ್ರಾಹ್ಮಣಾದಯಿತಪುತ್ರದಾರಧನಸಂಬಂಧಮಪಹಾಯಗುರುಶುಶ್ರೂಷಾಪರಾಃ
ಶರೀರಮರಣ್ಯೇಷುಯಾತಯಂತಿ .ಕಥಂನಾಮೈಕಾಂತಿಕಮಾತ್ಯಂತಿಕಂಚ ಕೈವಲ್ಯಂ
ಸ್ಯಾದಿತಿಯತ್ರೈವೋತ್ಥಾನಂ ಶಾಸ್ತ್ರಸ್ಯ ತತ್ರೈವೋಪಸಂಹಾರ ಆಚಾರ್ಯೇಣ ಕೃತಃ ..
68..

ಕಾರಿಕಾ 69

ಆಹ, ಕಿಮರ್ಥಂ ಪುನರಿದಂ ಶಾಸ್ತ್ರಂ ಕೇನ ವಾ ಪೂರ್ವಂ ಪ್ರಕಾಶಿತಮಿತಿ ?

ಉಚ್ಯತೇ-ಯದುಕ್ತಂ ಕಿಮರ್ಥಮಿತಿ-
..ಪುರುಷಾರ್ಥಾರ್ಥಮಿದಂ ..

ಕಥಂ ನಾಮಾಜ್ಞಾನವಶಾತ್ತತ್ಸಂಸ್ಕಾರೋಪನಿಪತಿತಾನಾಂ ಪ್ರಾಣಿನಾಮಪವರ್ಗಃ
ಸ್ಯಾದಿತ್ಯೇವಮರ್ಥಮಿದಂ ಶಾಸ್ತ್ರಂ ವ್ಯಾಖ್ಯಾತಂ .

ಯತ್ತೂಕ್ತಂ ಕೇನೇತಿ,ಉಚ್ಯತೇ-
.. ಗುಹ್ಯಂ ಪರಮರ್ಷಿಣಾ ಸಮಾಖ್ಯಾತಂ . ..

ಗುಹ್ಯಮಿತಿ ಗೂಹನೀಯಂ . ರಹಸ್ಯಮಕೃತಾತ್ಮನಾಂ
ಯಮನಿಯಮೇಷ್ವನವಸ್ಥಿತಾನಾಮಾದರಾದಪ್ಯನಧ್ಯೇಯಂ .

ಪರಮರ್ಷಿರ್ಭಗವಾನ್ಸಾಂಸಿದ್ಧಿಕೈರ್ಧರ್ಮಜ್ಞಾನವೈರಾಗ್ಯೈಶ್ವರ್ಯೈರಾವಿಷ್ಟಪಿಂಡೋ
ವಿಶ್ವಾಗ್ರಜಃ ಕಪಿಲಮುನಿಃ . ತೇನ ಕಪಿಲಮುನಿನಾ ಸಮಾಖ್ಯಾತಂ .

ಸಮ್ಯಗಾಖ್ಯಾತಂ, ಚಿರಾಭ್ಯಸ್ತಸ್ಯ ವಿದ್ಯಾಸ್ರೋತಸೋ ನಿರ್ವಚನಸಾಮರ್ಥ್ಯಾತ್
ಸ್ಯಾದೇತತ್,

ಕಥಮಿದಂ ಗುಹ್ಯಮಿತಿ ?ಉಚ್ಯತೇ- ಕಥಂ ವೇದಂ ಗುಹ್ಯಂ ನ ಸ್ಯಾತ್ ?

ಭವಾಗ್ರೋತ್ಪನ್ನೈರಪಿಸನಕಸನಾತನಸನಂದನಸನತ್ಕುಮಾರಪ್ರಭೃತಿಭಿರನಿತ್ಯಾನಾಂ
..ಸ್ಥಿತ್ಯುತ್ಪತ್ತಿಪ್ರಲಯಾಶ್ಚಿಂತ್ಯಂತೇ ಚಯತ್ರ ಭೂತಾನಾಂ .. 69 ..

ತತ್ರ ಸ್ಥಿತಿಸ್ತಾವದ್ರೂಪಪ್ರವೃತ್ತಿಫಲನಿರ್ದೇಶೇನೋತ್ಪತ್ತಿರಪಿ
ಪ್ರಕೃತೇರ್ಮಹಾನಿತ್ಯಾದಿಃ .ಪ್ರಲಯೋಽಪ್ಯವಿಭಾಗಾದ್ವೈಶ್ವರೂಪ್ಯಸ್ಯೇತಿ ವಚನಾತ್ .

ಔತ್ಸುಕ್ಯಾನುಪರಮಾತ್ಪ್ರಕೃತಿಪುರುಷಯೋಃ .ಸ್ಥಿತಿರುತ್ಪತ್ತಿರ್ದೃಶ್ಯದರ್ಶನಶಕ್ತಯೋಃ
ಸಾಪೇಕ್ಷತ್ವಾತ್ . ತಥಾ ಚೋಕ್ತಂ-
ಪುರುಷಸ್ಯ ದರ್ಶನಾರ್ಥಃ ಕೈವಲ್ಯಾರ್ಥಸ್ತಥಾ ಪ್ರಧಾನಸ್ಯ .
ಪಂಗ್ವಂಧವದುಭಯೋರಪಿ ಸಂಯೋಗಸ್ತತ್ಕೃತಃ ಸರ್ಗಃ ..ಇತಿ (kA0 21)

ಪ್ರಲಯಃ ಪ್ರಾಪ್ತೇ ಶರೀರಭೇದೇ
ಚರಿತಾರ್ಥತ್ವಾತ್ಪ್ರಧಾನವಿನಿವೃತ್ತಾವಿತಿ (kA0 68) .ಅಥವಾ

ಸ್ಥಿತಿಕ್ಷಣಭಂಗಪ್ರತಿಷೇಧಾತ್ಕಾಲಾಂತರೇಷ್ವಸ್ಯಾನಾಶಾದುತ್ಪತ್ತಿರ್ವಿಪರಿಣಾಮಾನ್ನಾಭೂತಪ್ರಾದುರ್ಭಾವಾದಕಸ್ಮಾದಸಂಭವಾತ್,

ಪ್ರಲಯೋಽಪಿ ನಿಮಿತ್ತಾಂತರಾತ್ಸ್ವಾಭಾವ್ಯಾದೇವ ಭೂತಾನಾಮಪಿ ವ್ಯಕ್ತಾನಾಂ
ನಿಷ್ಪತ್ತಿಮತಾಮಿತಿ
ಯಾವತ್ .ಏವಂ ಚ ಮಹದಾದಯೋಽಪಿ ಪರಿಗೃಹೀತಾ ಇತಿ .

ಆಹ,ಪುರುಷಾದಯಸ್ತರ್ಹಿ ಪರಿತ್ಯಕ್ತಾಃ . ಕಥಂ ವಾ ಭೂತಶಬ್ದ ಇತಿ ?

ಉಚ್ಯತೇ-ವಿತಥಪ್ರತಿಷೇಧಾರ್ಥತ್ವಾತ್ .ಯಾವತ್ ಕಿಂಚಿದವಿತಥಂ ಭೂತಂ ತಸ್ಯ
ಸರ್ವಸ್ಯೇಹ ಸ್ಥಿತ್ಯಾದಯಉಚ್ಯಂತ ಇತಿ .ಉತ್ಪತ್ತಿವಿನಾಶಪ್ರತಿಷೇಧಾವಿಶೇಷಾತ್ .

ಏವಮಪಿ ಪುರುಷಾದೀನಾಮುತ್ಪತ್ತಿಪ್ರಲಯಾವಪಿ ಪ್ರಾಪ್ನುತಃ . ಕಿಂ ಕಾರಣಂ ?

ಅವಿಶೇಷಾದಿತಿ .

ಉಚ್ಯತೇ-ಸಂಭವತೋ ವಿಶೇಷಣಂ ಭವತಿ . ತತ್ರ ಸ್ಥಿತಿರೇವ ಪುರುಷಾದೀನಾಂ .

ಇತರೇಷಾಂ ತು ಸ್ಥಿತ್ಯುತ್ಪತ್ತಿಪ್ರಲಯಾ ಇತಿ ವಿಜ್ಞಾಸ್ಯಾಮಃ .. 69..

ಕಾರಿಕಾ 70

ಆಹ, ಕಸ್ಮೈ ಪುನರಿದಂ ಶಾಸ್ತ್ರಂ ಪರಮರ್ಷಿಣಾ ಪ್ರಕಾಶಿತಮಿತಿ ?

ಉಚ್ಯತೇ-
..ಏತತ್ಪ್ರವಿತ್ರಮಗ್ರ್ಯಂ ಮುನಿರಾಸುರಯೇಽನುಕಂಪಯಾ ಪ್ರದದೌ . ..

ತತ್ರ ಪವಿತ್ರಂ ಪಾವನಾತ್ .ಅಗ್ರ್ಯಂ ಸರ್ವದುಃಖಕ್ಷಪಣಸಮರ್ಥತ್ವಾತ್ .

ಪವಿತ್ರಾಂತರಾಣಿ ಪುನರೇಕದೇಶಂ ಕ್ಷಾಲಯಂತ್ಯಧಮರ್ಷಣಗಂಗಾದೀನಿ .

ತಸ್ಮಾದಿದಮೇವಾಗ್ರ್ಯಂ ಮುನಿರಾಸುರಯೇಽನುಕಂಪಯಾ ಪ್ರದದೌ .

ಆಹ,ಸಂಪ್ರದಾನಸ್ಯಾಕಸ್ಮಿಕತ್ವಂ,ಧರ್ಮಾದಿನಿಮಿತ್ತಾನುಪಪತ್ತೇಃ .ನ
ತಾವತ್ಪರಮರ್ಷೇರ್ಧರ್ಮಾರ್ಥಂ ಶಾಸ್ತ್ರಪ್ರದಾನಮುಪಪದ್ಯತೇ,ಫಲೇನಾನಭಿಷ್ವಂಗಾತ್
.

ನಾರ್ಥಕಾಮಾರ್ಥಂ, ಶಿಷ್ಯಾಣಾಮನಾಯಾಸಪ್ರಸಂಗಾತ್ . ನ ಮೋಕ್ಷಾರ್ಥಂ,
ಸಾಂಸಿದ್ಧಿಕೇನೈವ
ಜ್ಞಾನೇನ ತತ್ಪ್ರಾಪ್ತೇಃ .ತಸ್ಮಾದ್ವಿಪರೀತಾರ್ಥಾಸಂಭವಾತ್ಪರಿಶೇಷಾದಕಸ್ಮಾದಾಚಾರ್ಯಃ
ಶಾಸ್ತ್ರನಿಧಾನಂ ಪ್ರದದಾವಿತಿ .

ಉಚ್ಯತೇ-ನಾಕಸ್ಮಾತ್, ಕಿಂ ತರ್ಹಿ ಅನುಕಂಪಯಾ ಪ್ರದದೌ .

ಆಧ್ಯಾತ್ಮಿಕಾಧಿದೈವಿಕಾಧಿಭೌತಿಕೈರ್ದುಃಖೈಃ ಪೀಡ್ಯಮಾನಮಾಸುರಿಮುಪಲಭ್ಯ
ಸ್ವಾತ್ಮನಿ
ಚ ಜ್ಞಾನಸಾಮರ್ಥ್ಯಾತ್ಸತಿ ಕಾರ್ಯಕಾರಣಸಂಪ್ರಯೋಗೇ ದುಃಖಾನಾಮಪ್ರವೃತ್ತಿಂ

ಪರಿಜ್ಞಾಯ ಶಿಷ್ಯಗುಣಾಂಶ್ಚ ಕಥಂ ನಾಮಯಥಾ ಮಮ ಸುಖದುಃಖೇಷು
ಜ್ಞಾನೋಪನಿಪಾತಾತ್ಸಾಮ್ಯಮೇವಮಾಸುರೇರಪಿ ಸ್ಯಾತ್ತದ್ದ್ವಾರೇಣಾನ್ಯೇಷಾಮಪಿ
ಪುರುಷಾಣಾಮೇವಮನುಕಂಪಯಾಭಗವಾನ್ಪರಮರ್ಷಿಃ ಶಾಸ್ತ್ರಮಾಖ್ಯಾತವಾನ್ .

ಯಥಾ ಚ ಪರಮರ್ಷಿರಾಸುರಯೇ ತಥಾ
..ಆಸುರಿರಪಿ ..

ದಶಮಾಯ ಕುಮಾರಾಯ ಭಗವತ್-

..ಪಂಚಶಿಖಾಯ
ತೇನ ಚ ಬಹುಧಾ ಕೃತಂ ತಂತ್ರಂ .. 70 ..

ಬಹುಭ್ಯೋ ಜನಕವಶಿಷ್ಠಾದಿಭ್ಯಃ ಸಮಾಖ್ಯಾತಂ .ಅಸ್ಯ ತು ಶಾಸ್ತ್ರಸ್ಯ
ಭಗವತೋಽಗ್ರೇ ಪ್ರವೃತ್ತತ್ವಾನ್ನ ಶಾಸ್ತ್ರಾಂತರವದ್ ವಂಶಃ ಶಕ್ಯೋ
ವರ್ಷಶತಸಹಸ್ರೈರಪ್ಯಾಖ್ಯಾತುಂ .. 70..

ಕಾರಿಕಾ 71

ಸಂಕ್ಷೇಪೇಣ ತು ದ್ವಾವ..

ಹಾರೀತವಾದ್ಧಲಿಕೈರಾತಪೌರಿಕಾರ್ಷಭೇಶ್ವರಪಂಚಾಧಿಕರಣಪತಂಜಲಿವಾರ್ಷಗಣ್ಯಕೌಂಡಿನ್ಯಮೂಕಾದಿಕ-

.. ಶಿಷ್ಯಪರಂಪರಯಾಽಽಗತಂ ..

ಭಗವಾನೀಶ್ವರಕೃಷ್ಣಶ್ಚ ಸಾಹಾಯಕಂ ಶಾಸ್ತ್ರಂ .

ಪೂರ್ವಾಚಾರ್ಯಸೂತ್ರಪ್ರಬಂಧೇ ಗುರುಲಾಘವಮನಾದ್ರಿಯಮಾಣಃ
ಪೌರಸ್ತ್ಯಾನ್ಯಾಖ್ಯಾನವ್ಯಾ...ನ ಗರ್ಭಮತಿಪ್ರಮಾದಂ ದದಾತೀತಿ
ಗ್ರಂಥಭೂಯಸ್ತ್ವಮುಪಜಾಯತೇ .ತಚ್ಚೇದಾನೀಂತನೈಃ ಪ್ರಾಣಿಭಿರಲ್ಪತ್ವಾದಾಯುಷೋ
ಗ್ರಂಥತ ಏವ ನ ಸೂಪಪಾದಂ ಕಿಂ ಪುನಃ ಶ್ರವಣಪ್ರಯೋಗಾಭ್ಯಾಂ .ಆಹ
ಚ-ಚತುರ್ಭಿಃ ಪ್ರಕಾರೈರ್ವಿದ್ಯಾ ಸೂಪಯುಕ್ತಾ ಭವತಿ-ಆಗಮಕಾಲೇನ
ಸ್ವಾಧ್ಯಾಯಕಾಲೇನ ಪ್ರಯೋಗಕಾಲೇನ ಚ . ತತ್ರ ಚಾಸ್ಯಾಗಮನಕಾಲೇನೈವಾಯುಃ
ಪರ್ಯುಪಯುಕ್ತಂ ಸ್ಯಾತ್ತತಶ್ಚ ಶಾಸ್ತ್ರಾನರ್ಥಕ್ಯಂ .ಇತ್ಯಸ್ಯ ಮಂದಧಿಯಾಮಪ್ಯಾಶು
ಗ್ರಹಣಧಾರಣಪ್ರಯೋಗಸಂಪತ್ಸ್ಯಾದಿತಿಷಷ್ಟಿತಂತ್ರಾದುಪಾಖ್ಯಾನಗಾಥಾವ್ಯವಹಿತಾನಿ
ವಾಕ್ಯಾನ್ಯೇಕತ ಉಪಮೃದ್ಯ ಶಿಷ್ಯಾನುಕಂಪಾರ್ಥಂಯಾವತ್
..ಈಶ್ವರಕೃಷ್ಣೇನ ಚೈತದಾರ್ಯಾಭಿಃ . ..
ಸಪ್ತತ್ಯಾ
..ಸಂಕ್ಷಿಪ್ತಮಾರ್ಯಮತಿನಾ ..

ಸರ್ವಸತ್ತ್ವಹಿತಪ್ರವೃತ್ತೇನ
..ಸಮ್ಯಗ್ ವಿಜ್ಞಾಯ ಸಿದ್ಧಾಂತಂ .. 71 ..

ಕಥಂ ಚಾಸ್ಯ ಸಮ್ಯಕ್ಸಿದ್ಧಾಂತವಿಜ್ಞಾನಸ್ಯಾಪ್ಯನೇಕಗ್ರಂಥಶತಸಹಸ್ರಾಖ್ಯೇಯಂ
ಸಾಂಖ್ಯಪದಾರ್ಥಂ ಸತತ್ತ್ವಮಖಂಡಮಾಚಾರ್ಯಾಣಾಂ ಸಪ್ತತ್ಯಾ ಸಂಕ್ಷಿಪ್ತವಾನ್ ..

71..

ಕಾರಿಕಾ 72

ಆಹ ಚ-

..ಸಪ್ತತ್ಯಾಂ ಕಿಲಯೇಽರ್ಥಾಸ್ತೇಽರ್ಥಾಃ ಕೃತ್ಸ್ನಸ್ಯ ಷಷ್ಟಿತಂತ್ರಸ್ಯ .
ಆಖ್ಯಾಯಿಕಾವಿರಹಿತಾಃ ಪರವಾದವಿವರ್ಜಿತಾಶ್ಚಾಪಿ .. 72 ..

ಯತಶ್ಚ ನಾರಾಯಣಮನುಜನಕವಶಿಷ್ಠದ್ವೈಪಾಯನಪ್ರವೃತ್ತಿಭಿರಾಚಾರ್ಯೈಃ
ಪ್ರಧಾನಪುರುಷಾದಯಃ ಪದಾರ್ಥಾಃ ಪರಿಗೃಹೀತಾಶ್ಚೋಪದಿಷ್ಟಾಶ್ಚ ಪ್ರಶಸ್ತಾಶ್ಚಾತಃ
ಸ್ವಭಾವತಃ ಪ್ರಸಿದ್ಧಮೈಶ್ವರ್ಯಸ್ಯ ಫಲತಋದ್ಧ್ಯಾ ಆರ್ಯಮಾರ್ಗಮಲಂಕರ್ತುಮಿತಿ
ಭಗವದೀಶ್ವರಕೃಷ್ಣೇನ ಪದಾರ್ಥಸ್ವರೂಪನಿರೂಪಣನಿಪುಣಸಾರಮತಿನಾ
ಪರಮರ್ಷ್ಯಾದಿಯಥೋಕ್ತಾಗಮೇನ ಪ್ರಮಾಣತ್ರಯಂ ಪುರಸ್ಕೃತ್ಯ ತರ್ಕದೃಶಾ
ವಿಚಾರಃ
ಕೃತಃ .ನ ಚಾಸ್ಯ ಮೂಲಕನಕಪಿಂಡಸ್ಯೇವ ಸ್ವಲ್ಪಮಪಿ ದೋಷಜಾತಮಸ್ತೀತಿ .. 72..

ಆಹ ಚ-

ಅಜ್ಞಾನಧ್ವಾಂತಶಾಂತ್ಯರ್ಥಮೃಷಿಚಂದ್ರಮಸಶ್ಚ್ಯುತಾ .

ಮಲಿನೈಸ್ತೀರ್ಥಜಲದೈಶ್ಛಾದ್ಯತೇ ಜ್ಞಾನಚಂದ್ರಿಕಾ ..

ಇತಿ ಸದ್ಭಿರಸಂಭ್ರಾಂತೈಃ ಕುದೃಷ್ಟಿತಿಮಿರಾಪಹಾ .

ಪ್ರಕಾಶಿಕೇಯಂ ಸರ್ಗಸ್ಯ ಧಾರ್ಯತಾಂ ಯುಕ್ತಿದೀಪಿಕಾ ..

ಸ್ಫುಟಾಭಿಧೇಯಾಮಧುರಾಪಿ ಭಾರತೀ ಮನೀಷಿಣೋ ನೋಪಖಲಂ ವಿರಾಜತೇ .

ಕೃಶಾನುಗರ್ಭಾಽಪ್ಯಭಿತೋ ಹಿಮಾಗಮೇ ಕದುಷ್ಣತಾಂ ಯಾತಿ ದಿವಾಕರದ್ಯುತಿಃ ..
ನಯಂತಿ ಸಂತಶ್ಚ ಯತಃ ಸ್ವಶಕ್ತಿತೋ ಗುಣಂ ಪರೇಷಾಂ ತನುಮಪ್ಯುದಾರತಾಂ .

ಇತಿ ಪ್ರಯಾತ್ವೇಷ ಮಮ ಶ್ರಮಃ ಸತಾಂ ವಿಚಾರಣಾನುಗ್ರಹಮಾತ್ರಪಾತ್ರತಾಂ ..

..ಇತಿಯುಕ್ತಿದೀಪಿಕಾಯಾಂಸಾಂಖ್ಯಸಪ್ತತಿಪದ್ಧತೌ ಚತುರ್ಥಂಪ್ರಕರಣಮೇಕಾದಶಂ
ಚಾಹ್ನಿಕಂ ಸಂಪೂರ್ಣಂ ..

ಕೃತಿರಿಯಂ ಶ್ರೀವಾಚಸ್ಪತಿಮಿಶ್ರಾಣಾಂ (?)

